
បុុព្វវកថា

សៀវភៅ​នេះ​បាន​រៀប​រៀង​ជា​ពិសេស​សម្រាប់​អ្នក​អាន​ដែល​មិន​ទាន់​ដឹង​ច្បាស់​អំពី​ជីវិត​

របស់​លោក​គ្រូ ហ័ដសិន ថេល័រ (Hudson Taylor)។ សម្រាប់​លោក​អ្នក​ដែល​បាន​ដឹង​

ច្រើន​អំពី​ជីវប្រវត្តិ​របស់​លោក​គ្រូ តាម​រយៈ​អ្នក​និពន្ធ​នានា ឬ​សៀវភៅ​ថ្មីៗ​របស់​លោក​គ្រូ ម៉ា

ហ្សល ប្រូមហល (Marshall Broomhall) នឹង​មិន​រក​ឃើញ​ព័ត៌មាន​ថ្មី​ច្រើន​ទេ​នៅ​ក្នុង​

សៀវភៅ​នេះ។ ទោះ​ជា​យ៉ាង​នេះ​ក្ដី មាន​មនុស្ស​ជា​ច្រើន ជា​ពិសេស​នៅ​លោក​ខាង​លិច 

ដែល​មិន​សូវ​ស្គាល់​លោក​គ្រូ  ហ័ដសិន ថេល័រ មាន​ពេល​តិច​ដើម្បី​អាន ហើយ​ប្រហែល​

ជា​ពួក​គាត់​មិន​ចង់​អាន​សៀវភៅ​ពីរ​ភាគ​អំពី​លោក ប៉ុន្តែ​នៅ​តែ​មាន​បំណង​ចង់​មាន​បទ​

ពិសោធន៍​ដូច​ទៅ​នឹង​សេចក្ដី​អំណរ និង​កម្លាំង​ខាង​ក្នុង​ដែល​លោក​គ្រូ ហ័ដសិន ថេល័រ 

បាន​ពិសោធន៍​ដែរ។

អ្នក​និពន្ធ​មាន​បំណង​ចែក​រំលែក​បទ​ពិសោធន៍​របស់​ឪពុក​ជា​ទី​ស្រឡាញ់​របស់​ពួក​គេ​ជា​

មួយ​អស់​អ្នក​ដែល​រវល់​ច្រើន ហើយ​ចង់​អរ​គុណ​ចំពោះ​ព្រះ​ពរ​ដែល​បាន​នាំ​មក​ជីវិត​របស់​

ពួក​គេ​តាម​រយ:​ចរិត​លក្ខណៈ​របស់​ឪពុក​គាត់ និង​អ្វី​ដែល​គាត់​បាន​រក​ឃើញ​នៅ​ក្នុង​ព្រះ ក៏​

ដូច​ជា​កិច្ច​ការ​ដែល​ប្រកប​ដោយ​ផល​ផ្លែ​របស់​គាត់​ផង​ដែរ។

— លោក ហូវត ថេល័រ និង​លោក​ស្រី ជឺរេលដាញ ថេល័រ (Howard and Geraldine 

Taylor) 

ទីក្រុង ហ្វីឡាដែលហ្វៀ (Philadelphia) ថ្ងៃ​ទី ២១ ខែ ឧសភា ឆ្នាំ ១៩៣២

ព្រះ​ជាម្ចាស់​ប្រើ​ប្រាស់​មនុស្ស ដើម្បី​សម្រេច​ផែនការ​របស់​ទ្រង់។ ក្រុម​ជំនុំ​កំពុងតែ​ស្វែង​

រក​មធ្យោបាយ​ដែល​ល្អ​ប្រសើរ ប៉ុន្តែ​ព្រះ​ជា​ម្ចាស់​ស្វែង​រក​មនុស្ស​ដែល​ល្អ​ប្រសើរ​វិញ។ អ្វី​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ដែល​ក្រុម​ជំនុំ​ត្រូវ​ការ​សព្វ​ថ្ងៃ គឺ​មិន​មែន​ជា​រចនា​សម្ព័ន្ធ​ដែល​ល្អ​ជាង អង្គការ​ចាត់​តាំង​ថ្មី ឬ​

ការ​ឆ្នៃ​ប្រឌិត​ថ្មីៗ​​នោះ​ទេ ប៉ុន្តែ​ជា​អស់​អ្នក​ដែល​ព្រះ​វិញ្ញាណ​បរិសុទ្ធ​អាច​ប្រើ​ប្រាស់​បាន ជា​

អស់​អ្នក​ដែល​អធិស្ឋាន​អស់​ពី​ចិត្ត និង​ឥត​ឈប់​ឈរ ហើយ​និង​អស់​អ្នក​មាន​អំណាច​នៅ​

ក្នុង​ការ​អធិស្ឋាន។ ព្រះ​វិញ្ញាណ​បរិសុទ្ធ​មិន​បាន​យាង​មក​សណ្ឋិត​លើ​ម៉ាស៊ីន​នោះ​ឡើយ 

ប៉ុន្តែ​សណ្ឋិត​លើ​ពួក​មនុស្ស​វិញ។ ទ្រង់​មិន​បាន​ប្រទាន​ពរ​ដល់​គម្រោង​ទាំង​ឡាយ​ទេ តែ​

ប្រទាន​ពរ​ដល់​មនុស្ស—គឺ​អស់​អ្នក​ដែល​អធិស្ឋាន។

ព្រះ​រាជ​កិច្ច​ដ៏​សំខាន់ លំបាក និង​គង់​នៅ​គឺ​ជា​ការ​ហ្វឹកហ្វឺន​សាវ័ក​ទាំង​ដប់​ពីរ​របស់​

ព្រះ​គ្រីស្ទ។ ព្រះ​ជា​ម្ចាស់​មិន​ត្រូវ​ការ​អស់​អ្នក​ដែល​មាន​ទេពកោសល្យ​ច្រើន រៀន​បាន​ខ្ពង់​

ខ្ពស់ ឬ​ក៏​មាន​សមត្ថភាព​លេច​ធ្លោ​ក្នុង​ការ​អធិប្បាយ​ឡើយ ប៉ុន្តែ​ផ្ទុយ​ទៅ​វិញ​ត្រូវ​ការ​អស់​

អ្នក​ប្រកាន់​យក​ភាព​បរិសុទ្ធ ស្មោះ​ត្រង់ មាន​សេចក្ដី​ស្រឡាញ់ មាន​ការ​ប្ដេជ្ញា​ចិត្ត និង​

ស្មោះស្ម័គ្រ​ចំពោះ​ទ្រង់។ បុគ្គល​បែប​នេះ​អាច​បង្កើត​មនុស្ស​ជំនាន់​មួយ​ថ្វាយ​ព្រះ ដោយ​

ការ​អធិប្បាយ​ឥត​ឈប់​ឈរ​តាម​រយៈ​ការ​បង្រៀន​ដ៏​បរិសុទ្ធ និង​ជា​គំរូ​ល្អ​នៅ​ក្នុង​ព្រះ​វិហារ 

និង​នៅ​ខាង​ក្រៅ​ផង​ដែរ។

— លោក អី៊. អិម បោនស៍ (E. M. Bounds)

លោក ជេ. ហ័ដសិន ថេល័រ (J. Hudson Taylor) គឺ​ជា​អ្នក​ស្ថាបនិក​អង្គការ​បេសកកម្ម

ចិន​ដី​គោក (China Inland Mission)។ លោក​គឺ​ជា​គ្រូ​ពេទ្យ​ម្នាក់​ដែល​ពេញ​ដោយ​ព្រះ​

វិញ្ញាណ​បរិសុទ្ធ និង​សេចក្ដី​ជំនឿ។ គាត់​បាន​ចុះ​ចាញ់​ទាំង​ស្រុង​ចំពោះ​ព្រះ​ជាម្ចាស់ និង​

ការ​ត្រាស់​ហៅ​របស់​ទ្រង់ ដែល​បាន​បង្ហាញ​អំពី​ការ​លះ​ចោល​ខ្លួន​ឯង​ដ៏​អស្ចារ្យ និង​មាន​

ចិត្ត​ពេញ​ដោយ​ការ​ក្ដួល​អាណិត ព្រម​ទាំង​មាន​អំណាច​ដ៏​អស្ចារ្យ​នៅ​ក្នុង​ការ​អធិស្ឋាន​គួរ​

ឲ្យ​កត់​សម្គាល់​ផង​ដែរ។ លោក​គ្រូ ហ័ដសិន មាន​ទេពកោសល្យ​ដ៏​អស្ចារ្យ​នៅ​ក្នុង​ការ​រៀប​

ចំ មាន​គំនិត​ផ្តួច​ផ្តើម​យ៉ាង​ស្វាហាប់ ការ​តស៊ូ​ដោយ​ឥត​នឿយ​ហត់ និង​ឥទ្ធិពល​គួរ​ឲ្យ​ភ្ញាក់​

ផ្អើល​លើ​មនុស្សម្នា​ទាំង​ឡាយ ប៉ុន្តែ​គាត់​នៅ​តែ​រក្សា​ភាព​ដូច​ជា​កូន​ក្មេង​ដែល​បន្ទាប​ខ្លួន។

— លោក​សាស្ត្រាចារ្យ វ៉ានែក (Professor Warneck)



9

បុព្វកថ

គ្មាន​អ្នក​ណា​ស័ក្ដិសម​ជាង​គាត់ សម្រាប់​រៀប​ចំ​កិច្ចការ​ដ៏​លំបាក​នៅ​ក្នុង​ការ​កសាង គ្រប់​

គ្រង​បេសកកម្ម​អន្តរ​និកាយ និង​អន្តរ​ជាតិ​ដ៏​ធំ​មួយ​នៅ​ក្នុង​ប្រទេស​ចិន​ដែល​មាន​ប្រជាជន​

យ៉ាង​សម្បើម​នោះ​ទេ។ អង្គការ​បេសកកម្ម​នៅ​ចិន​ដី​គោក​ត្រូវ​បាន​បង្កើត​ឡើង​​នៅ​ក្នុង​ចិត្ត​

គំនិត​របស់​គាត់ ហើយ​ការ​ខិត​ខំ​ប្រឹង​ប្រែង​របស់​គាត់​បាន​ជំរុញ​ឲ្យ​គ្រប់​ផ្នែក​ទាំង​អស់​រីក​

ចម្រើន។ អង្គការ​បេសកកម្ម​ចិន​ដី​គោក​នេះ​មាន​ប្រភព​ពី​ការ​សន្ទនា និង​ទំនាក់​ទំនង​ជា​

មួយ​ព្រះ​យ៉ាង​ជ្រាលជ្រៅ និង​ភាព​មិន​អាច​ថ្លែង​បាន​របស់​គាត់​ជា​មួយ​ព្រះ​ជា​ម្ចាស់ ហើយ​

វា​បន្សល់​ទុក​ជា​កេរ្តិ៍​ដំណែល​របស់​គាត់។

— លោក អេច. ហ្ក្រេតថែន ហ្គីនណៀស ឌី.ឌី. (H. Grattan Guinness, D.D.)

ជំំពូូក ទីី១

អាថ៌៌ កំំបាំំងដ៏៏បើ�ើកចំំហ

ចូរ​កុំ​ផ្ទុក​កង្វល់​តែ​ម្នាក់​ឯង​អំពី​អ្វី​ឡើយ 

ក្ដី​បារម្ភ​តែ​មួយ​គឺ​ធំ​ពេក​ហើយ​សម្រាប់​ឯង។ 

ចូរ​ទុក​ឲ្យ​យើង​ធ្វើ​ការ ដោយ​សារ​កិច្ចការ​នេះ​ជា​របស់​យើង​តែ​ម្នាក់​ប៉ុណ្ណោះ

ការ​ងារ​របស់​ឯង​ធ្វើ​គឺ​ត្រូវ​សម្រាក​នៅ​ក្នុង​យើង។

លោក​គ្រូ ហ័ដសិន ថេល័រ មិន​មែន​ជា​ឥសី​នោះ​ទេ។ គាត់​ចូល​រួម​យ៉ាង​សស្រាក់សស្រាំ​

នៅ​ក្នុង​កិច្ចការ​ជា​ច្រើន ជា​មេ​គ្រួសារ និង​មាន​ទំនួល​ខុស​ត្រូវ​សំខាន់ៗ​ជា​ច្រើន​ត្រូវ​រែក​ពុន​

ផង​ដែរ។ និស្ស័យ​ដែល​អាច​ធ្វើ​បាន​ពី​កំណើត​របស់​គាត់​បាន​ដឹក​នាំ​គាត់​ទៅ​កាន់​ជីវិត​មួយ​

ពេញ ដែល​អាច​បន្ត​ផ្លាស់​ប្ដូរ​នៅ​ជុំ​វិញ​ក្រុម​មនុស្ស​ពី​គ្រប់​មជ្ឈ​ដ្ឋាន។ លោក​គ្រូ ហ័ដសិន 

ថេល័រ មិន​មាន​កម្លាំង​ខ្លាំងក្លា ក៏​មិន​បាន​កើត​មក​ដោយ​មាន​លក្ខណៈ​ជា​ពិសេស ដើម្បី​

នឹង​រែក​ពុន​នូវ​បន្ទុក​ទាំង​ឡាយ​របស់​លោកីយ៍​នោះ​ទេ។ គាត់​មាន​មាឌ​តូច និង​មិន​រឹង​

មាំ​ទេ គាត់​តែង​តែ​ជួប និង​ការ​លំបាក​នៅ​ក្នុង​ការ​ប្រើ​កាយ​សម្បទា​របស់​គាត់។ ក្រៅ​ពី​

ការ​ចិញ្ចឹម​ដោយ​ឪពុក​ម្ដាយ​ដែល​គោរព​កោត​ខ្លាច​ព្រះ មាន​អត្ថ​ប្រយោជន៍​មួយ​នៅ​ក្នុង​

ចំណោម​អត្ថប្រយោជន៍​ជា​ច្រើន ដែល​លោក​បាន​ឆ្លង​កាត់​រហូត​ដល់​ធំ​ដឹង​ក្ដី​នៅ​វ័យ​ត្រឹម​

តែ​ដប់​ប្រាំ​មួយ​ឆ្នាំ ដើម្បី​ធ្វើ​ការ​ផ្គត់​ផ្គង់​ចិញ្ចឹម​ខ្លួន​ឯង។ ការ​នេះ​បាន​ធ្វើ​ឲ្យ​គាត់​ក្លាយ​ជា​

បុគ្គល​ម្នាក់ ដែល​ឧស្សាហ៍​ព្យាយាម​ក្នុង​ការងារ និង​ជា​វេជ្ជបណ្ឌិត​ស្ទាត់​ជំនាញ​ម្នាក់។ 

គាត់​អាច​មើល​ថែ​ទាំ​ទារក ចម្អិន​អាហារ គ្រប់​គ្រង​ហិរញ្ញវត្ថុ និង​កម្សាន្ត​ចិត្ត​ដល់​អស់​អ្នក​

ដែល​មាន​ទុក្ខ​ព្រួយ​យ៉ាង​មាន​ប្រសិទ្ធ​ភាព ដូច​ដែល​គាត់​អាច​ផ្ដួច​ផ្ដើម​គំនិត​ដ៏​សំខាន់ៗ 

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

និង​ផ្ដល់​ការ​ណែនាំ​ខាង​ឯ​ព្រលឹង​វិញ្ញាណ​ដល់​មនុស្ស​ទាំង​ឡាយ​នៅ​លើ​ពិភព​លោក​នេះ។

លើស​ពី​នេះ​ទៅ​ទៀត  គាត់​បាន​ពិសោធន៍​នឹង​សេចក្ដី​សន្យា​របស់​ព្រះ​ជាម្ចាស់ និង​

បាន​បង្ហាញ​ថា​ការ​រស់​នៅ​ប្រកប​ដោយ​ភាព​ខ្ជាប់​ខ្ជួន​ខាង​ព្រលឹង​វិញ្ញាណ​នៅ​កម្រិត​ខ្ពស់​

បំផុត គឺ​អាច​ធ្វើ​ទៅ​បាន។ គាត់​បាន​យក​ជ័យ​ជំនះ​លើ​ឧបសគ្គ​ដែល​មនុស្ស​តិច​ណាស់​

ធ្លាប់​បាន​ឆ្លង​កាត់ និង​បាន​បន្សល់​ទុក​នូវ​កិច្ចការ ដែល​នៅ​តែ​រីក​ចម្រើន​ទៅ​មុខ និង​នៅ​

តែ​បន្ត​មាន​ឥទ្ធិពល​រហូត​ពី​១១០​ឆ្នាំ ក្រោយ​ពី​មរណៈ​ភាព​របស់​គាត់។ ជីវិត​របស់​គាត់​

បាន​រួម​ចំណែក​យ៉ាង​ធំធេង​នៅ​លើ​ទឹក​ដី​ប្រទេស​ចិន​សម្រាប់​ដំណឹង​ល្អ ដោយ​បាន​នាំ​

ព្រលឹង​បាត់​បង់​រាប់​ម៉ឺន​ថ្វាយ​ដល់​ព្រះ​គ្រីស្ទ​នៅ​ក្នុង​បណ្ដា​ខេត្ត​ដែល​ដំណឹង​ល្អ​មិន​ដែល​

បាន​ទៅ​ដល់​កាល​ពី​មុន។ គាត់​បាន​ឧបត្ថម្ភ​បេសកជន​ចំនួន​មួយ​ម៉ឺន​ពីរ​ពាន់​នាក់ ដែល​

បាន​ពឹង​ផ្អែក​ព្រះ​ជា​ម្ចាស់​សម្រាប់​តម្រូវ​ការ​ផ្សេងៗ​របស់​ពួក​គេ​ដោយ​មិន​មាន​ការ​ធានា​ថា​

បាន​ប្រាក់​ខែ​ទៀង​ទាត់។ បេសកកម្ម​របស់​គាត់​មិន​ដែល​ធ្លាប់​ស្វែង​រក​ជំនួយ​ខាង​ហិរញ្ញវត្ថុ​

នោះ​ទេ ប៉ុន្តែ​ក៏​មិន​ធ្លាប់​ជំពាក់​បំណុល​គេ​ដែរ មិន​បាន​រើស​នរណា​ម្នាក់​ឲ្យ​ធ្វើ​ការ។ ហើយ​

ថ្មីៗ​នេះ​ក៏​បាន​បញ្ជូន​អ្នក​ធ្វើ​ការ​ថ្មី​ចំនួន​ពីរ​រយ​នាក់​ទៅ​កាន់​ប្រទេស​ចិន គ្រប់​ទាំង​អស់​បាន​

ប្រទាន​មក​តាម​រយៈ​ការ​អធិស្ឋាន។ នេះ​គឺ​ជា​ការជំរុញ​ដែល​អំពាវ​នាវ​ឲ្យ​យើង​ត្រាប់​តាម​

ជំនឿ និង​ការ​លះ​បង់​របស់​លោក​គ្រូ ហ័ដសិន ថេល័រ។

យើង​ប្រហែល​ជា​សួរ​ថា តើ​មាន​អ្វី​ជា​អាថ៌កំបាំង ដើម្បី​មាន​ជីវិត​បែប​នេះ។ លោក​គ្រូ 

ហ័ដសិន ថេល័រ មាន​អាថ៌កំបាំង​ជា​ច្រើន ដោយ​សារ​គាត់​បាន​រីក​ចម្រើន​ក្នុង​ព្រះ​ជា​ម្ចាស់​

ឥត​ឈប់​ឈរ ប៉ុន្តែ​អាថ៌កំបាំង​ទាំង​នោះ​បាន​រួម​គ្នា​មក​ជា​អាថ៌កំបាំង​មួយ​ដ៏​សាមញ្ញ តែ​

មាន​លក្ខណៈ​ជ្រាល​ជ្រៅ៖ ដោយ​យក​ចេញ​ពី​ភាព​បរិបូរណ៍​នៃ​ព្រះ​គ្រីស្ទ​ចំពោះ​គ្រប់​តម្រូវ​

ការ​ទាំង​អស់ មិន​ថា​ខាង​សម្ភារៈ​ក្ដី ឬ​ខាង​ព្រលឹង​វិញ្ញាណ​ក្ដី។ ការ​ស្វែង​យល់​អំពី​របៀប​

ដែល​គាត់​បាន​ធ្វើ​ការ​នេះ និង​ការ​ទទួល​យក​អាកប្បកិរិយា និងវិធី​សាស្ត្រ​សាមញ្ញ​នឹង​

ជាក់​ស្ដែង​ចំពោះ​អ្វីៗ​ខាង​ព្រលឹង​វិញ្ញាណ​នឹង​ដោះ​ស្រាយ​បញ្ហា​របស់​យើង ព្រម​ទាំង​ជួយ​

សម្រាល​បន្ទុក​របស់​យើង​ផង​ដែរ ដែល​អនុញ្ញាត​ឲ្យ​យើង​ក្លាយ​ជា​អ្វី​ទាំង​អស់​ទៅ​តាម​

ព្រះ​ហឫទ័យ​របស់​ព្រះ​អម្ចាស់។ យើង​មាន​បំណង​ចិត្ត​ចង់​បាន និង​ត្រូវ​ការ​អាថ៌កំបាំង​

របស់​លោក​គ្រូ ហ័ដសិន ថេល័រ ព្រម​ទាំង​ភាព​ជោគ​ជ័យ​របស់​គាត់ ហើយ​យើង​អាច​

ទទួល​បាន​វា ដោយ​សារ​តែ​យើង​មាន​ព្រះ​គម្ពីរ​របស់​លោក​គ្រូ ហ័ដសិន ថេល័រ និង​ព្រះ​

ជា​ម្ចាស់​របស់​គាត់។

«ចូរ​នឹក​ចាំ​ពី​ពួក​អ្នក​នាំ​មុខ ដែល​បាន​ផ្សាយ​ព្រះ​បន្ទូល​មក​អ្នក​រាល់​គ្នា ត្រូវ​តែ​ត្រាប់​តាម​

សេចក្ដី​ជំនឿ​របស់​អ្នក​ទាំង​នោះ ទាំង​ពិចារណា​មើល​ចុង​បំផុត​នៃ​កិរិយា​គេ​ផង» (ហេព្រើរ 

១៣:៧)។





15

ជំំពូូក ទីី២

ការលូូតលាស់់ ខាង

ព្រ�លឹឹង វិិញ្ញាាណនៅ� ឆ្នាំំ� 

ដំំបូូងៗ

ចូរ​សម្លឹង​ទៅ​មើល​ព្រះ​យេស៊ូវ

សម្លឹង​ទៅ​ព្រះ​ភក្ត្រ​ដ៏​អស្ចារ្យ​របស់​ទ្រង់

ហើយ​របស់​នៅ​លើ​ផែន​ដី​នឹង​កាន់​តែ​ក្លាយ​ទៅ​ជា​ភាព​ស្រអាប់

នៅ​ក្នុង​ពន្លឺ​នៃ​សិរី​ល្អ និង​ព្រះ​គុណ​របស់​ទ្រង់។

— អ្នក​ស្រី អេច. លែមម៉ល (H. Lemmel)

រឿងរ៉ាវ​ទាំង​អស់​បាន​ចាប់​ផ្ដើម​ពី​ពេល​ដែល​គាត់​បាន​សំងំ​រក​មើល​អ្វី​ដែល​គួរ​ឲ្យ​ចាប់​

អារម្មណ៍​នៅ​ក្នុង​សៀវភៅ​របស់​ឪពុក​របស់​គាត់ តាម​ចរិត​លក្ខណៈ​របស់​ក្មេង​ប្រុស។ ម្ដាយ​

របស់​គាត់​មិន​បាន​នៅ​ផ្ទះ​ទេ ហើយ​គាត់​បាន​ចាប់​ផ្ដើម​នឹក​ម្ដាយ​គាត់​ណាស់។ គាត់​មាន​

អារម្មណ៍​ថា ផ្ទះ​នៅ​ល្ហល្ហេវ ដូច្នេះ​គាត់​ក៏​បាន​យក​សៀវភៅ​រឿង​មួយ​ក្បាល​ដែល​គាត់​បាន​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

រក​ឃើញ​ទៅ​អង្គុយ​អាន​នៅ​កន្លៀត​ជញ្ជាំង​ឃ្លាំង​ចាស់ ដែល​គាត់​ចូល​ចិត្ត​ទៅ​អង្គុយ​រាល់​

ដង ដោយ​មាន​គម្រោង​នឹង​អាន​វា​ឲ្យ​បាន​យូរ​តាម​តែ​ចិត្ត​គាត់​ចង់​អាន។

អ្នក​ម្ដាយ​បាន​ស្ពាយ​ក្ដី​បារម្ភ​យ៉ាង​ពិសេស​សម្រាប់​កូន​ប្រុស​តែ​មួយ​របស់​គាត់ នៅ​ឆ្ងាយ​

ពី​ផ្ទះ​រាប់​សិប​គីឡូ​ម៉ែត្រ។ នៅ​រសៀល​ថ្ងៃ​សៅរ៍​នោះ គាត់​បាន​ចាក​ចេញ​ពី​មិត្ត​របស់​នាង​

ដើម្បី​អធិស្ឋាន​តែ​ម្នាក់​ឯង ដើម្បី​សុំ​ឲ្យ​ព្រះ​ជាម្ចាស់​ឲ្យ​សង្គ្រោះ​កូន​ប្រុស​របស់​គាត់។ គាត់​

បាន​ចំណាយ​ពេល​ជា​ច្រើន​ម៉ោង​លុត​ជង្គង់ រហូត​ដល់​នៅ​ទី​បំផុត​គាត់​មាន​អារម្មណ៍​ថា 

មាន​សេចក្ដី​អំណរ ហើយ​ដែល​ការ​អធិស្ឋាន​របស់​គាត់​ត្រូវ​បាន​ព្រះ​សណ្ដាប់ និង​បាន​

ឆ្លើយ​តប​ដែរ។

នៅ​ខណៈ​ដែល​គាត់​កំពុង​អាន​កូន​សៀវភៅ​ដែល​គាត់​បាន​រើស ក្មេង​ប្រុស​រូប​នេះ​បាន​

ជក់​ចិត្ត​នឹង​សាច់​រឿង ជា​ពិសេស​នៅ​ពេល​គាត់​បាន​ជាប់​ចិត្ត​នឹង​ឃ្លា​ថា៖ «កិច្ច​ការ​ដែល​

ព្រះ​គ្រីស្ទ​បាន​បញ្ចប់»។ តើ​អ្នក​ណា​អាច​ពន្យល់​ពី​អាថ៌កំបាំង​អំពី​ឥទ្ធិពល​នៃ​ព្រះ​វិញ្ញាណ​

បរិសុទ្ធ​បាន? សេចក្តី​ពិត​ដែល​គាត់​ធ្លាប់​ស្គាល់​យូរ​មក​ហើយ ទោះ​ជា​ត្រូវ​បាន​មើល​រំលង​

ក៏​ដោយ ក៏​បាន​លេច​ឡើង​ម្ដង​ទៀត​នៅ​ក្នុង​គំនិត និង​ដួង​ចិត្ត​របស់​គាត់។

គាត់​បាន​សួរ​ថា៖ «ហេតុ​អ្វី​បាន​ជា​អ្នក​និពន្ធ​ប្រើ​ពាក្យ​ទាំង​នោះ?   ហេតុ​អ្វី​គាត់​មិន​

និយាយ​ថា៖ «ដង្វាយ​ធួន​នឹង​បាប ឬ​កិច្ចការ​ផ្សះផ្សា​របស់​ព្រះ​គ្រីស្ទ?» ភ្លាមៗ​នោះ ឃ្លា​

ថា៖ «ខ្ញុំ​បាន​សម្រេច​សព្វ​គ្រប់​អស់​ហើយ» បាន​បញ្ចេញ​ពន្លឺ​ដូច​ជា​បាន​សរសេរ​ជា​អក្សរ​

នៃ​ពន្លឺ។ បាន​បញ្ចប់? តើ​អ្វី​ត្រូវ​បាន​បញ្ចប់?

ចិត្ត​របស់​គាត់​បាន​ឆ្លើយ​ថា៖ «ដង្វាយ​ធួន​បាប​ដែល​ពេញ​លេញ និង​ល្អ​ឥត​ខ្ចោះ។ អ្នក​

ជំនួស​ដ៏​អស្ចារ្យ​បាន​សង​បំណុល​ជំនួស​យើង។ “ព្រះ​គ្រីស្ទ​បាន​សុគត​ជំនួស​អំពើ​បាប​

យើង” ហើយ  “មិន​គ្រាន់​តែ​សម្រាប់​អំពើ​បាប​របស់​យើង​នោះ​ទេ បុ៉ន្តែ​សម្រាប់​អំពើ​បាប​

របស់​លោកីយ៍​ទាំង​មូល​ផង​ដែរ”»។

នោះ​គំនិត​ក៏​លេច​ឡើង​យ៉ាង​ច្បាស់​គួរ​ឲ្យ​ភ្ញាក់​ផ្អើល​ថា «ប្រសិន​បើ​កិច្ចការ​ទាំង​ស្រុង​

បាន​សម្រេច​សព្វ​គ្រប់​អស់​ហើយ ហើយ​បំណុល​ទាំង​អស់​បាន​សង​រួច​រាល់ តើ​នៅ​សល់​

អ្វី​ឲ្យ​ខ្ញុំ​ត្រូវ​ធ្វើ​ទៀត?»។

ចម្លើយ​តែ​មួយ​បាន​ដក់​ជាប់​ក្នុង​ព្រលឹង​របស់​គាត់​គឺ​ថា៖ «ខ្ញុំ​គ្មាន​អ្វី​ត្រូវ​ធ្វើ​ទៀត​ទេ​នៅ​

លើ​លោកីយ៍​នេះ ក្រៅ​ពី​លុត​ជង្គង់ ទទួល​យក​ព្រះ​អង្គ​សង្គ្រោះ​នេះ និង​សេចក្ដី​សង្គ្រោះ​

ការលូតលាស់ខាងព្រលឹង វិ ញ ្ញាណនៅឆ ្នាំដំបូ

របស់​ទ្រង់ ព្រម​ទាំង​សរសើរ​តម្កើង​ទ្រង់​ជា​រៀង​រហូត»។

ពេល​នោះ ការ​សង្ស័យ និង​ការ​ភ័យ​ខ្លាច​បាន​រលាយ​ទៅ​អស់ នៅ​ពេល​ដែល​សេចក្ដី​

ពិត​នៃ​បទ​ពិសោធន៍​ដ៏​អស្ចារ្យ ដែល​យើង​ហៅ​ថា ការ​ប្រែ​ចិត្ត​នោះ បាន​ចាក់​បំពេញ​គាត់​

ដោយ​សេចក្ដី​សុខសាន្ត និង​សេចក្ដី​អំណរ។ គាត់​បាន​ទទួល​ជីវិត​ថ្មី​តាម​រយៈ​ការ​ទទួល​

ជឿ​យ៉ាង​សាមញ្ញ​លើ​ព្រះ​អម្ចាស់​យេស៊ូវ​គ្រីស្ទ ដែល​ព្រះ​អង្គ​បាន​ប្រទាន​ដល់​អស់​អ្នក​ណា​

ដែល​បាន​ទទួល​យក​ទ្រង់​ដោយ​អំណាច ដើម្បី​ត្រឡប់​ជា​កូន​ព្រះ។ ជីវិត​ថ្មី​នេះ បាន​នាំ​មក​

នូវ​ការ​ផ្លាស់​ប្ដូរ​ដ៏​សម្បើម​ណាស់។

ដោយ​អន្ទះសា​នៅ​ក្នុង​ការ​ចែក​ចាយ​សេចក្ដី​អំណរ​ថ្មី​ជា​មួយ​ម្ដាយ​របស់​គាត់ គាត់​បាន​

ចេញ​ទៅ​ទទួល​ម្ដាយ​គាត់​មុន នៅ​ពេល​ដែល​ម្ដាយ​របស់​គាត់​ត្រឡប់​មក​ផ្ទះ​វិញ។ ម្ដាយ​

គាត់​និយាយ​ទាំង​ឱប​កូន​ប្រុស​ថា៖ «ម៉ែ​ដឹង កូន​ប្រុស​របស់​ម៉ែ ម៉ែ​ដឹង​ថា ទ្រង់​បាន​ប្រទាន​

អំណាច​ដល់​អស់​អ្នក​ណា​ដែល​បាន​ទទួល​ទ្រង់​ឲ្យ​បាន»។ «អស់​រយៈ​ពេល​ពីរ​សប្ដាហ៍​

មក​នេះ ម្ដាយ​មាន​ការ​អបអរ​ចំពោះ​ដំណឹង​ល្អ​ដែល​កូន​ត្រូវ​តែ​ចែក​ចាយ​ជា​មួយ​ម្ដាយ»។

មិន​យូរ​ប៉ុន្មាន មាន​ការ​ភ្ញាក់​ផ្អើល​ផ្សេង​ទៀត​បាន​រង់​ចាំ​គាត់ នៅ​ពេល​ដែល​គាត់​រើស​

បាន​សៀវភៅ​កំណត់​ត្រា​មួយ​ក្បាល ដែល​គាត់​បាន​គិតថា​ជា​របស់​គាត់។ គាត់​បាន​ឃើញ​

សេចក្ដី​ផ្ដើម​មួយ​នៅ​ក្នុង​ការ​សរសេរ​របស់​បង​ស្រី​គាត់ ដោយ​បាន​លើក​ឡើង​ថា នាង​នឹង​

អធិស្ឋាន​ជា​រៀង​រាល់​ថ្ងៃ​រហូត​ដល់​ព្រះ​ជាម្ចាស់​បាន​ឆ្លើយ​តប​ការ​អធិស្ឋាន​របស់​នាង ដោយ​

ការ​បំផ្លាស់​បំប្រែ​ចិត្ត​ប្អូន​ប្រុស​តែ​ម្នាក់​របស់​នាង។ នារី​វ័យ​ក្មេង​ម្នាក់​នេះ​បាន​ធ្វើ​ការ​សម្រេច​

ចិត្ត​បែប​នេះ​កាល​ពី​មួយ​ខែ​មុន។ 

លោក​គ្រូ ហ័ដសិន ថេល័រ បាន​សរសេរ​ថា ការ​ដែល​បាន​ធំ​ដឹង​ក្ដី​នៅ​ក្នុង​មជ្ឈដ្ឋាន​បែប​

នោះ ហើយ​បាន​សង្គ្រោះ​នៅ​ក្នុង​ស្ថាន​ភាព​ទាំង​នោះ វា​ហាក់​បី​ដូច​ជា​ធម្មតា​សម្រាប់​គាត់​

តាំង​ពី​ដើម​ដំបូង​នៃ​ជីវិត​ជា​គ្រីស្ទ​បរិស័ទ​របស់​គាត់​នៅ​ក្នុង​ការ​ជឿ​ថា សេចក្ដី​សន្យា​នៅ​ក្នុង​

ព្រះ​គម្ពីរ​គឺ​ជា​រឿង​ពិត​ជាក់​ណាស់ ហើយ​ការ​អធិស្ឋាន​គឺ​ពិត​ជា​ការ​សំខាន់​មួយ​នៅ​ក្នុង​

វត្តមាន​របស់​ព្រះ​ជាម្ចាស់​ណាស់ មិន​ថា​សម្រាប់​ខ្លួន​ឯង​ក្ដី ឬ​ស្វែង​រក​ព្រះ​ពរ​របស់​ទ្រង់​

សម្រាប់​អស់​អ្នក​ណា​ក្ដី។

ឥឡូវ​នេះ ប្អូន​ប្រុស និង​បង​ស្រី​បាន​បង្កើត​ចំណង​ថ្មី​មួយ បើ​ទោះ​បី​ពួក​គេ​នៅ​វ័យ​ក្មេងៗ​ 

ក៏​ដោយ ដោយ​គាត់​មាន​វ័យ​ត្រឹម​តែ​ដប់​ប្រាំ​ពីរ​ឆ្នាំ ពួក​គេ​បាន​ចាប់​ផ្ដើម​ធ្វើ​អ្វី​គ្រប់​យ៉ាង​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ដែល​ពួក​គេ​អាច​ធ្វើ​បាន ដើម្បី​នាំ​អ្នក​ដទៃ​ទៅ​កាន់​ព្រះ​គ្រីស្ទ។ ការ​លះ​បង់​នេះ គឺ​ជា​ហេតុ​

ផល​នៅ​ក្នុង​ការ​រីក​ចម្រើន​ខាង​ព្រលឹង​វិញ្ញាណ​យ៉ាង​ឆាប់​រហ័ស​របស់​ពួក​គេ។ ចាប់​តាំង​

ពី​ដំបូង ពួក​គេ​បាន​ចែក​ចាយ​ពី​សេចក្ដី​មេត្តា​ករុណា​ដ៏​ជ្រាល​ជ្រៅ​របស់​ព្រះ​ជាម្ចាស់​ដល់​

អស់​អ្នក​ដែល​បាន​បាត់​បង់។ ពួក​គេ​មិន​គ្រាន់​តែ​ធ្វើ​ការងារ​សង្គម​នោះ​ទេ ពួក​គេ​ក៏​រស់​

នៅ​ដើម្បី​អ្នក​ដទៃ ដោយ​ផ្ដោត​សំខាន់​លើ​ការ​សង្គ្រោះ​ព្រលឹង​ដែល​បាត់​បង់​ថ្វាយ​ព្រះ​ដែរ។ 

ការ​ស្វែង​រក​នេះ​មិន​បាន​កើត​ចេញ​ពី​អារម្មណ៍​នៃ​ភាព​ខ្ពង់​ខ្ពស់​ណា​មួយ​នោះ​ទេ ប៉ុន្តែ​កើត​

ចេញ​ពី​សេចក្ដី​ស្រឡាញ់​ដ៏​ជ្រាលជ្រៅ និង​ផ្ទាល់​ខ្លួន​សម្រាប់​ព្រះ​អម្ចាស់​យេស៊ូវ​គ្រីស្ទ។

សេចក្ដី​ស្រឡាញ់​កាន់​តែ​ចម្រើន​ឡើង​ជា​រៀង​រាល់​ថ្ងៃ ដោយ​បណ្ដាល​ឲ្យ​មាន​សេចក្ដី​

ទុក្ខ​ព្រួយ​យ៉ាង​ធំ នៅ​ពេល​បរាជ័យ​នៅ​របៀប​ដូច​គ្នា  និង​បាត់​បង់​អារម្មណ៍​រីករាយ​ចំពោះ​

ព្រះ​វត្ត​មាន​ទ្រង់។ ដូច​គ្រីស្ទ​បរិស័ទ​ក្មេងៗ​ជា​ច្រើន​ទៀត​ដែរ លោក​គ្រូ ហ័ដសិន ថេល័រ 

ធ្លាប់​មាន​បទ​ពិសោធន៍​នៃ​ជីវិត​ដែល​ឡើង​ខ្ពស់ និង​ធ្លាក់​ចុះ ហើយ​បាន​ដឹង​ថា ការ​ធ្វេស​

ប្រហែស​ចំពោះ​ការ​អធិស្ឋាន និង​មិន​បាន​បំប៉ន​ដោយ​ព្រះ​បន្ទូល​ព្រះ​ជាម្ចាស់​នឹង​នាំ​ទៅ​

រក​ភាព​ត្រជាក់​ល្ហឹម​ខាង​ព្រលឹង​វិញ្ញាណ។ ទោះ​ជា​យ៉ាង​ណា អ្វី​ដែល​ធ្វើ​ឲ្យ​បទ​ពិសោធន៍​

របស់​លោក​គ្រូ ហ័ដសិន ថេល័រ ដំបូងៗ​ដាច់​ពី​គ្នា គឺ​ការ​មិន​អាច​ពេញ​ចិត្ត​ជា​មួយ​នឹង​គ្រប់​

យ៉ាង​ដែល តិច​ជាង​អ្វី​ដែល​ល្អ​បំផុត—សេចក្ដី​អំណរ​ពិត និង​ជាប់​លាប់​នៃ​ព្រះ​វត្តមាន​របស់​

ព្រះ។ បើ​គ្មាន​សេចក្ដី​ទាំង​នេះ គឺ​ដូច​ជា​រស់​នៅ​ដោយ​គ្មាន​ពន្លឺ​ព្រះ​អាទិត្យ ឬ​ធ្វើ​ការ​ដោយ​

គ្មាន​កម្លាំង។ ការ​ដែល​គាត់​មាន​អារម្មណ៍​ដឹង​ពី​សេចក្ដី​អំណរ​របស់​ព្រះ​អម្ចាស់​នៅ​ថ្ងៃ​នោះ 

គឺ​យើង​អាច​ឃើញ​ច្បាស់​អំពី​ការ​ចង​ចាំ​ទាំង​នេះ៖ គាត់​បាន​ចំណាយ​ពេល​រសៀល​ដែល​

ទំនេរ ដើម្បី​អធិស្ឋាន ដែល​មាន​ការ​ជំរុញ​ដោយ​បំណង​ចិត្ត​ដ៏​ជ្រាលជ្រៅ។ ដូច្នេះ គាត់​

បាន​ចូល​ទៅ​ក្នុង​បន្ទប់​របស់​គាត់ ដើម្បី​ចំណាយ​ពេល​ផ្ទាល់​ខ្លួន​ជា​មួយ​ព្រះ​ជាម្ចាស់។

ខ្ញុំ​ចាំ​ច្បាស់​ណាស់​នូវ​អារម្មណ៍​ដែល​ពេញ​ដោយ​សេចក្ដី​អំណរ និង​ការ​ចាក់​បង្ហូរ​ព្រលឹង​

របស់​ខ្ញុំ​ទៅ​ព្រះ​ជាម្ចាស់ ដោយ​បង្ហាញ​ម្ដង​ហើយ​ម្ដង​ទៀត​ពី​ការ​ស្រឡាញ់​ដោយ​ដឹង​គុណ​

ចំពោះ​ទ្រង់ ដែល​ធ្វើ​អ្វីៗ​គ្រប់​យ៉ាង​សម្រាប់​ខ្ញុំ ហើយ​បាន​សង្គ្រោះ​ខ្ញុំ នៅ​ពេល​ខ្ញុំ​បាត់​ក្ដី​

សង្ឃឹម និង​បំណង​ប្រាថ្នា​ទាំង​អស់​សម្រាប់​សេចក្ដី​សង្គ្រោះ។ ខ្ញុំ​បាន​សុំ​ឲ្យ​ព្រះ​អង្គ​ប្រទាន​

កិច្ចការ​ខ្លះ​ដល់​ខ្ញុំ ដើម្បី​ឲ្យ​ខ្ញុំ​អាច​ធ្វើ​ថ្វាយ​ដល់​ទ្រង់ ដើម្បី​ជា​របៀប​មួយ​នៅ​ក្នុង​ការ​បង្ហាញ​

ពី​សេចក្ដី​ស្រឡាញ់ និង​ការ​ដឹង​គុណ​របស់​ខ្ញុំ​ចំពោះ​ទ្រង់។

ការលូតលាស់ខាងព្រលឹង វិ ញ ្ញាណនៅឆ ្នាំដំបូ

ខ្ញុំ​ចាំ​យ៉ាង​ច្បាស់​អំពី​របៀប​ដែល​ខ្ញុំ​បាន​ថ្វាយ​ខ្លួន​ខ្ញុំ ជីវិត​ខ្ញុំ មិត្ត​ភក្ដិ​របស់​ខ្ញុំ អ្វី​គ្រប់​យ៉ាង​

ដែល​ខ្ញុំ​មាន​នៅ​លើ​អាសនា។ ខ្ញុំ​មាន​អារម្មណ៍​ដឹង​ពី​ភាព​ញាប់ញ័រ​យ៉ាង​ជ្រាល​ជ្រៅ ដែល​

ខ្ញុំ​ដឹង​ថា តង្វាយ​របស់​ខ្ញុំ​ត្រូវ​បាន​ទ្រង់​ទទួល​យក​ហើយ។ ព្រះ​វត្ត​មាន​របស់​ព្រះ​បាន​ក្លាយ​

ជា​ការ​ពិត និង​ព្រះ​ពរ​ដែល​មិន​គួរ​ឲ្យ​ជឿ ហើយ​ខ្ញុំ​ចាំ​បាន​ពី​ការ​ក្រាប​ចុះ​នៅ​ចំពោះ​ព្រះ​ភក្ត្រ​

ទ្រង់​ដោយ​ស្ងប់​ស្ញែង និង​អំណរ​ដែល​មិន​អាច​ពណ៌នា​បាន។ ខ្ញុំ​មិន​ដឹង​ថា ព្រះ​ចង់​ឲ្យ​ខ្ញុំ​

បម្រើ​កិច្ចការ​អ្វី​ទេ ប៉ុន្តែ​ខ្ញុំ​ដឹង​ច្បាស់​ថា ខ្ញុំ​មិន​មែន​ជា​កម្ម​សិទ្ធ​របស់​ខ្លួន ខ្ញុំ​បាន​កាន់​ខ្លួន​ខ្ញុំ​

ជាប់ នៅ​ក្នុង​ការ​មាន​ឥទ្ធិពល​លើ​ខ្លួន​ឯង​នោះ​ទេ ហើយ​វា​ក៏​មិន​ដែល​រលាយ​បាត់​ឡើយ។

យើង​បាន​យល់​ច្រលំ ប្រសិន​បើ​យើង​ជឿ​ថា​ក្មេងៗ​វ័យ​ជំទង់ គឺ​នៅ​ក្មេង​ពេក​សម្រាប់​

ការ​ទទួល​បាន​បទ​ពិសោធន៍​ជ្រាល​ជ្រៅ​ខាង​ព្រលឹង​វិញ្ញាណ​ដូច​នេះ។ គ្មាន​អ្វី​ធំ​ជាង​នេះ​

សម្រាប់​ការ​លះ​បង់​នៅពេល​វេលា​ណា​មួយ​ផ្សេង​ទៀត​នៅ​ក្នុង​ជីវិត បើ​ពួក​គេ​បាន​ថ្វាយ​

ជីវិត​របស់​ខ្លួន​គឺ​មាន​ន័យ​ថា​ ពួក​គេ​ក៏​បាន​បើក​ចំហ​ចិត្ត​សម្រាប់​សេចក្ដី​ស្រឡាញ់​របស់​

ព្រះ​គ្រីស្ទ​ដែរ។

ជំំពូូក ទីី៣

ជំំហានដំំបូូង នៃ� 

សេ�ចក្ដីី� ជំំនឿ�ឿ

ហើយ​តែង​តែ​គង់​នៅ​ក្បែរ​គាត់​គ្រប់​កន្លែង​ដែល​គាត់​ទៅ

ព្រះ​គ្រីស្ទ​ដែល​មើល​មិន​ឃើញ​នឹង​ធ្វើ​ការ

ដូច្នេះ គាត់​អាច​ពឹង​ផ្អែក​លើ​ព្រះ​ហស្ត​ទ្រង់ ហើយ​ពោល​ថា

«ឱ​ព្រះ​អម្ចាស់​អើយ! តើ​ទ្រង់​អនុញ្ញាត​ឲ្យ​ទូលបង្គំ​ដែរ​ឬ​ទេ?» ។

— លោក អេច. ដឹបបលយូ. ឡុងហ្វិឡូ (H. W. Longfellow)

ការ​ត្រាស់​ហៅ​នេះ​មិន​បាន​មក​កាន់​មនុស្ស​គ្រប់​លក្ខណ៍​នោះ​ទេ។ គាត់​គ្រាន់​តែ​ជា​ក្មេង​

ប្រុស​ធម្មតា​ម្នាក់ ដែល​រវល់​នឹង​ជីវិត​របស់​គាត់ មិន​ថា​ជា​អ្នក​ធ្វើ​ការ​នៅ​តុ​ទទួល​ភ្ញៀវ​នៅ​

ធនាគារ ឬ​ជួយ​ធ្វើ​ការ​នៅ​ក្នុង​ហាង​របស់​ឪពុក​គាត់ ដោយ​ប្រឈម​មុខ​នឹង​ការ​ល្បួង​ជា​

ច្រើន។ ការ​រក្សា​អាទិភាព​ជា​ចម្បង និង​ការ​លៃ​ពេល​អធិស្ឋាន​បាន​ក្លាយ​ជា​រឿង​កាន់​តែ​

លំបាក​ឡើងៗ នៅ​ពេល​ជីដូន​មួយ​ដ៏​រពឹស​របស់​គាត់​ត្រូវ​ចូល​មក​គេង​នៅ​ក្នុង​បន្ទប់​ជា​

មួយ​គាត់។ ទោះ​ជា​យ៉ាង​ណា​មិញ បើ​គ្មាន​ការ​អធិស្ឋាន នោះ​នឹង​កើត​មាន​ភាព​បរាជ័យ 

និង​អារម្មណ៍​មិន​ស្រួល​ក្នុង​ចិត្ត​ដែល​មិន​អាច​ជៀស​បាន។ ព្រលឹង​ដែល​ធ្វេស​ប្រហែស​

មិន​អាច​រក​ឃើញ​សេចក្ដី​អំណរ​ក្នុង​ព្រះ​ជាម្ចាស់​បាន​នោះ​ទេ។ ហើយ​លោក​គ្រូ ហ័ដសិន 

ថេល័រ ត្រូវ​តែ​ដឹង​ថា គ្មាន​អ្វី​អាច​មក​ជំនួស​ភាព​ពេញ​លេញ​នៃ​ព្រលឹង​វិញ្ញាណ​ដែល​ស្មោះ​

ត្រង់​បាន​ឡើយ។

«ទូល​បង្គំ​បាន​ឃើញ​ទ្រង់ ទូល​បង្គំ​បាន​ស្វែង​រក​ទ្រង់ ទូល​បង្គំ​បាន​ទ្រង់​ហើយ ហើយ​

ទូល​បង្គំ​ត្រូវ​ការ​ទ្រង់» បាន​តែង​ឡើង​ដោយ​អ្នក​ដែល​ស្គាល់​ព្រះ​ជាម្ចាស់​យ៉ាង​ច្បាស់ ហើយ​

ដែល​​ក្មេង​មក​ពី​ទី​ក្រុង ប៊ើនស្លីយ៍ (Barnsley)។ ទោះ​បី​គ្រាន់​តែ​ជា​ការ​ចាប់​ផ្ដើម​ក៏​ដោយ 

ក៏​ក្មេង​ប្រុស​រូប​នេះ មាន​អារម្មណ៍​ដឹង​អំពី​ការ​ឃ្លាន និង​ការ​ស្រេក​ព្រះ​បន្ទូល​មក​ពី​ព្រះ​

ជាម្ចាស់​ដែរ ដែល​ព្រះ​អម្ចាស់​សព្វ​ព្រះ​ហឫទ័យ​ប្រទាន​គាត់​ឲ្យ​មាន​សេចក្ដី​អំណរ​ក្នុង​

ការ​ស្កប់​ចិត្ត។ នៅ​ក្នុង​ឃ្លា​ថា៖ «ព្រលឹង​ទូល​បង្គំ​ស្រេក​រក​ទ្រង់» បាន​បញ្ជាក់​អំពី​បំណង​

ព្រះ​ហឫទ័យ​របស់​ស្ដេច ដាវីឌ (ទំនុកតម្កើង ៦៣:១)។ «ព្រលឹង​ទូលបង្គំ​នឹង​បាន​ឆ្អែត» 

(ទំនុកតម្កើង ៦៣:៥)  ហើយ​នៅ​ខ​បន្ទាប់​ដូច​គ្នា  «ព្រលឹង​ទូលបង្គំ​តាម​ទ្រង់​ប្រកិត» 

(ទំនុកតម្កើង ៦៣:៥)។

នៅ​ក្នុង​អំឡុង​ពេល​ដ៏​លំបាក​ជាក់​លាក់​មួយ​ដែល​ពេញ​ដោយ​ភាព​បរាជ័យ ការ​ទន្ទឹង​

រង់​ចាំ និង​ព្រះ​ពរ​ដ៏​ជ្រាល​ជ្រៅ លោក​គ្រូ ហ័ដសិន ថេល័រ បាន​ទទួល​បទ​ពិសោធន៍​នៃ​ការ​

ប៉ះ​ពាល់​ចិត្ត​របស់​ព្រះ​ជា​ម្ចាស់​នៅ​ក្នុង​របៀប​ថ្មី​មួយ។ គាត់​បាន​យល់​ភ្លាមៗ​ដោយ​គ្មាន​

នរណា​ម្នាក់​និយាយ​ប្រាប់​គាត់​ឡើយ។

គាត់​បាន​ឈាន​ដល់​ចំណុច​មួយ​ដែល​គាត់​ដឹង​ថា មាន​តែ​ព្រះ​ជាម្ចាស់​ប៉ុណ្ណោះ​ទើប​អាច​

ជួយ​សង្គ្រោះ​គាត់​បាន ដោយ​ដឹង​ថា គាត់​ត្រូវ​ការ​ជំនួយ និង​អំណាច​នៃ​សេចក្ដី​សង្គ្រោះ​

របស់​ទ្រង់។ ប្រសិន​បើ​ព្រះ​ជាម្ចាស់​នឹង​ធ្វើ​ការ​ជំនួស​គាត់ រំដោះ​គាត់​ពី​អំណាច​នៃ​អំពី​បាប 

ហើយ​ប្រទាន​ឲ្យ​គាត់​នូវ​ជ័យ​ជម្នះ​តាម​រយៈ​ព្រះ​គ្រីស្ទ នោះ​គាត់​នឹង​​បោះ​បង់​ចោល​គ្រប់​ទាំង​

មហិច្ឆតា​របស់​លោកីយ៍​ចោល និង​ចេញ​ទៅ​ទី​ណា ធ្វើ​អ្វី​គ្រប់​យ៉ាង សុខ​ចិត្ដ​រង​ទុក្ខ​គ្រប់​

បែប​យ៉ាង តាម​បំណង​ព្រះ​ហឫទ័យ​របស់​ព្រះ ទាំង​អស់​សម្រាប់​បុព្វ​ហេតុ​របស់​ទ្រង់ និង​

ចុះ​ចូល​ទាំង​ស្រុង​ចំពោះ​បំណង​ព្រះ​ហឫទ័យ​របស់​ទ្រង់។ នេះ​គឺ​ជា​ការ​អង្វរ​ដោយ​ចេញ​ពី​

ចិត្ត​ចំពោះ​ព្រះ​ជាម្ចាស់ ដើម្បី​បន្សុទ្ធ​គាត់ និង​ការ​ពារ​គាត់​កំុ​ឲ្យ​ធ្លាក់​ចូល​ទៅ​ក្នុង​អំពើ​បាប។

ខ្ញុំ​នឹង​មិន​ដែល​ភ្លេច​ពី​អារម្មណ៍​ដែល​ធ្វើ​ឲ្យ​ខ្ញុំ​ជ្រួល​ច្របល់​ទេ  នៅ​ពេល​ដែល​ខ្ញុំ​បាន​

សរសេរ​អំពី​រឿង​នោះ​ជា​ច្រើន​នៅ​ពេល​ក្រោយ​មក។ មិន​មាន​ពាក្យ​អ្វី​អាច​ថ្លែង​ឲ្យ​អស់​បាន​

ឡើយ។ ខ្ញុំ​មាន​អារម្មណ៍​ថា ខ្ញុំ​កំពុង​ស្ថិត​នៅ​ក្នុង​ព្រះ​វត្ត​មាន​របស់​ព្រះ ដោយ​ធ្វើ​ការ​តាំង​

សេចក្ដី​សញ្ញា​ជា​មួយ​ទ្រង់​ដ៏​មាន​គ្រប់​ទាំង​ព្រះ​ចេស្ដា។ ខ្ញុំ​ស្ទើរ​តែ​ចង់​ដក​ពាក្យ​សន្យា​របស់​

ខ្ញុំ​មក​វិញ ប៉ុន្តែ​មាន​អារម្មណ៍​ថា ត្រូវ​បង្ខំ​ឲ្យ​រក្សា​វា ដូច​ជា​មាន​អ្វី​បាន​ប្រាប់​ខ្ញុំ​ថា៖ «សេចក្ដី​

អធិស្ឋាន​របស់​ឯង​ត្រូវ​បាន​ព្រះ​សណ្ដាប់​ឮ​ហើយ លក្ខខណ្ឌ​របស់​ឯង​ត្រូវ​បាន​អនុញ្ញាត​ឲ្យ​

ហើយ»។ តាំង​ពី​ពេល​នោះ​មក ខ្ញុំ​តែង​តែ​ជឿ​ជាក់​ថា ព្រះ​ជាម្ចាស់​សព្វ​ព្រះ​ហឫទ័យ​ឲ្យ​ខ្ញុំ​

ទៅ​ប្រទេស​ចិន។

ប្រទេស​ចិន ជា​ប្រទេស​ដ៏​ធំ​មួយ​ដែល​គាត់​បាន​ស្គាល់​តាំង​ពី​ក្មេង​តាម​រយៈ​ការ​អធិស្ឋាន​

របស់​ឪពុក​របស់​គាត់   ​និង​ជា​ប្រទេស​ដែល​គាត់​ត្រូវ​បាន​ចាត់​តាំង​ពី​មុន​កំណើត​របស់​គាត់​

មក​ម្ល៉េះ ហើយ​សេចក្តី​តម្រូវ​ការ​ និង​ភាព​ងងឹត​របស់​ប្រទេស​ចិន​​ជា​ញឹក​ញាប់​ត្រូវ​បាន​ហៅ​

គាត់​ពី​ចម្ងាយ—តើ​នោះ​គឺ​គោល​បំណង​ដ៏​ពិត​​ប្រាកដ​របស់​ព្រះ​ជា​ម្ចាស់​សម្រាប់​ជីវិត​របស់​

គាត់​មែន​ឬ? ការ​ត្រាស់​ហៅ​របស់​គាត់​ច្បាស់​ណាស់ វា​ហាក់​ដូច​ជា​សំឡេង​មួយ​បាន​

និយាយ​មក​កាន់​គាត់ គឺ​ព្រះ​បន្ទូល​បាន​មក​នៅ​ក្នុង​សភាព​ស្ងៀម​ស្ងាត់​ថា៖ «ចូរ​ចេញ​ទៅ​

ប្រទេស​ចិន ដើម្បី​យើង​ចុះ»។

ចាប់​ពី​ពេល​នោះ​មក ជីវិត​គាត់​មាន​គោល​បំណង និង​ការ​អធិស្ឋាន​តែ​មួយ​រួម​គ្នា ដោយ​

សារ​តែ​លោក​គ្រូ ហ័ដសិន ថេល័រ បាន​ស្ដាប់​បង្គាប់​តាម​និមិត្ត​របស់​ស្ថាន​សួគ៌។ សម្រាប់​

គាត់ ការ​ស្ដាប់​បង្គាប់​តាម​បំណង​ព្រះ​ហឫទ័យ​ព្រះ​ជាម្ចាស់​គឺ​ជា​ការ​ពិត​ជាក់​ស្ដែង​ណាស់។ 

ភ្លាមៗ​នោះ គាត់​បាន​ចាប់​ផ្ដើម​រៀប​ចំ​ជីវិត​មួយ​ដែល​នឹង​ទាម​ទារ​ឲ្យ​មាន​ការ​ស៊ូទ្រាំ​ខាង​

រូប​កាយ​ផង​ដែរ។ គាត់​ធ្វើ​លំហាត់​ប្រាណ​នៅ​ខាង​ក្រៅ​កាន់​តែ​ច្រើន​ឡើង បាន​ផ្លាស់​ប្តូរ​

គ្រែ​រោម​សត្វ​ដ៏​ទន់​របស់​គាត់​ទៅ​ជា​ពូក​ដ៏​រឹង ហើយ​គាត់​ប្រុង​ប្រយ័ត្ន​ថា មិន​បណ្ដោយ​

ខ្លួន​ឲ្យ​បរិភោគ​ច្រើន​ពេក​តាម​តែ​ចិត្ត នៅ​ពេល​ដែល​គាត់​ទទួល​ទាន​នោះ​ទេ។ ជំនួស​ឲ្យ​

ការ​ទៅ​ថ្វាយ​បង្គំ​នៅ​ព្រះ​វិហារ​ពីរ​ដង​នៅ​ថ្ងៃ​អាទិត្យ គាត់​បាន​ចំណាយ​ពេល​ល្ងាច​ទៅ​សួរ​

សុខ​ទុក្ខ​នៅ​តំបន់​ដែល​ក្រី​ក្រ​បំផុត​នៃ​ទី​ក្រុង ចុះ​ចែក​ខិត្តប័ណ្ណ និង​ប្រជុំ​នៅ​តាម​ផ្ទះ​ខ្ទម​

តូចៗ។ គាត់​ក្លាយ​ជា​ម្នាក់​ដែល​គេ​ស្គាល់ និង​ស្វាគមន៍​នៅ​ក្នុង​ផ្ទះ​បាយ ផ្ទះ​ស្នាក់​ដែល​

មាន​មនុស្ស​ច្រើន​កុះករ ហើយ​ថែម​ទាំង​អាច​ចែក​ចាយ​ព្រះ​រាជ​សារ​ដ៏​មាន​ន័យ​នៅ​ទីលាន​

ប្រណាំងសេះ​ដោយ​ពាក្យ​ដែល​ប្រកប​ដោយ​អាកប្បកិរិយា​រាក់​ទាក់ និង​សប្បុរស។ គ្រប់​

សកម្ម​ភាព​ទាំង​នេះ​បាន​នាំ​ឲ្យ​គាត់​ឲ្យ​សិក្សា​ព្រះ​គម្ពីរ និង​អធិស្ឋាន​បន្ថែម​ទៀត ពី​ព្រោះ​

គាត់​បាន​ដឹង​យ៉ាង​ឆាប់​រហ័ស​ថា មាន​តែ​មួយ​អង្គ​តែ​ប៉ុណ្ណោះ​ដែល​ពិត​ជា​អាច​បង្រៀន​

យើង​ឲ្យ​ក្លាយ​ទៅ​ជា «អ្នក​នេសាទ​មនុស្ស» បាន។

គាត់​បាន​ចាប់​ផ្ដើម​រៀន​ភាសា​ចិន​ដោយ​សេចក្ដី​ក្លៀវក្លា។ សៀវភៅ​វេយ្យាករណ៍​មួយ​

ក្បាល​មាន​តម្លៃ​មិន​ក្រោម​ជាង​ម្ភៃ​ដុល្លារ (ដែល​ប្រហែល​ស្មើ​នឹង ៧៥០ ដុល្លារ បច្ចុប្បន្ន) 

ហើយ​វចនានុក្រម​មួយ​ក្បាល​ក៏​មិន​ក្រោម​ចិត​សិប​ប្រាំ​ដុល្លារ (ដែល​ប្រហែល ៣.៣៥០ 

ដុល្លារ បច្ចុប្បន្ន) ដែរ។ គាត់​មិន​អាច​មាន​សមត្ថ​ភាព​ទិញ​របស់​ទាំង​ពីរ​មុខ​នេះ​ទេ។ ទោះ​

ជា​យ៉ាង​ណា តាម​រយៈ​ការ​ប្រើ​ប្រាស់​កណ្ឌ​គម្ពីរ​ដំណឹង​ល្អ​លូកា​ជា​ភាសា​ចិន គាត់​អាច​

ឲ្យ​ដឹង​ពី​អត្ថន័យ​អក្សរ​ជាង​ប្រាំ​មួយ​រយ​តួ​ដោយ​ធ្វើ​ការ​ប្រៀប​ធៀប​ខ​គម្ពីរ​ខ្លីៗ​នឹង​ការ​បក​

ប្រែ​ជា​ភាសា​អង់គ្លេស​ដោយ​ប្រុង​ប្រយ័ត្ន។ គាត់​បាន​ចង​ចាំ​តួ​អក្សរ​ទាំង​នោះ និង​បាន​

បង្កើត​វចនានុក្រម​ផ្ទាល់​ខ្លួន​របស់​គាត់​ស្រប​ពេល​ដែល​គាត់​បន្ត​ការ​សិក្សា​ផ្សេង​ទៀត។

ឥឡូវ ខ្ញុំ​ក្រោក​ពី​ដំណេក​នៅ​ម៉ោង​ប្រាំ​ព្រឹក ហើយ​ត្រូវ​ចូល​គេង​ពី​ព្រលប់។ ខ្ញុំ​ត្រូវ​តែ​

រៀន​សូត្រ ប្រសិន​បើ​ខ្ញុំ​មាន​គម្រោង​ទៅ​ប្រទេស​ចិន។ ខ្ញុំ​បាន​ធ្វើ​ការ​សម្រេច​ចិត្ត​ថា​នឹង​ទៅ 

ហើយ​កំពុង​រៀប​ចំ​គ្រប់​វិធី​ដែល​ខ្ញុំ​អាច​ធ្វើ​បាន។ ខ្ញុំ​មាន​គម្រោង​ពង្រឹង​ភាសា​ឡាតាំង​របស់​

ខ្ញុំ​ឲ្យ​ពូកែ​ឡើង រៀន​ភាសា​ក្រិក និង​មូល​ដ្ឋាន​នៃ​ភាសា​ហេព្រើរ ព្រម​ទាំង​ប្រមូល​ព័ត៌មាន​

ច្រើន​បំផុត​តាម​ដែល​ខ្ញុំ​អាច​ធ្វើ​បាន។ ខ្ញុំ​ត្រូវ​ការ​ការ​អធិស្ឋាន​របស់​លោក​អ្នក។

គាត់​បាន​ចំណាយ​ពេល​បី​បួន​ឆ្នាំ​ធ្វើ​ការ​ជា​មួយ​ឪពុក​របស់​គាត់​ជា​អ្នក​ចែក​ចាយ​ថ្នាំពេទ្យ 

បាន​ធ្វើ​ឲ្យ​គាត់​មាន​បំណង​សិក្សា​ផ្នែក​វេជ្ជ​សាស្ត្រ ហើយ​នៅ​ពេល​គាត់​មាន​ឱកាស​ធ្វើ​ជា​

ជំនួយ​ការ​វេជ្ជបណ្ឌិត​កំពូល​ម្នាក់​នៅ​ទី​ក្រុង ហួល (Hull City) គាត់​បាន​ចាប់​យក​ឱកាស​

នោះ​យ៉ាង​ឆាប់​រហ័ស។ ការ​នេះ​តម្រូវ​ឲ្យ​គាត់​ត្រូវ​ចាក​ចេញ​ពី​គ្រួសារ​របស់​គាត់ ប៉ុន្តែ​គាត់​

នៅ​តែ​រស់​នៅ​ក្នុង​ភាព​សុខ​ស្រួល និង​ស្រស់​ស្រាយ ដំបូង​គាត់​រស់​នៅ​ផ្ទះ​របស់​វេជ្ជ​បណ្ឌិត 

បន្ទាប់​មក​ផ្ទះ​របស់​ម្ដាយ​មីង​របស់​គាត់​ដែល​ត្រូវ​ជា​បង​ស្រី​របស់​ម្ដាយ​គាត់។

នេះ​ពិត​ជា​បាន​ក្លាយ​ជា​ទិដ្ឋភាព​មួយ​នៃ​ជីវិត​ថ្មី​របស់​គាត់ ដែល​ដឹក​នាំ​ឲ្យ​គាត់​គិត​ដោយ​

ហ្មត់​ចត់។ លោក​វេជ្ជ​បណ្ឌិត ហាតឌីយ៍ (Dr. Hardey) បាន​ផ្ដល់​ប្រាក់​ខែ​ឲ្យ​គាត់ ដែល​

ល្មម​គ្រប់​គ្រាន់​សម្រាប់​ចាយ​វាយ​លើ​ការ​ចំណាយ​ផ្ទាល់​ខ្លួន។ បុ៉ន្តែ លោក​គ្រូ ហ័ដសិន 

ថេល័រ បាន​ថ្វាយ​ជា​កាតព្វកិច្ច និង​ឯកសិទ្ធិ មួយ​ភាគ​ដប់​នៃ​អ្វីៗ​ទាំង​អស់​ដែល​បាន​មក​

គាត់​សម្រាប់​កិច្ច​ការ​របស់​ព្រះ​ជាម្ចាស់។ គាត់​បាន​ចំណាយ​ពេល​រាល់​ថ្ងៃ​អាទិត្យ ដើម្បី​

ផ្សាយ​ដំណឹង​ល្អ​នៅ​ផ្នែក​មួយ​នៃ​ទី​ក្រុង​ដែល​ត្រូវ​ការ​ជំនួយ​យ៉ាង​ខ្លាំង​ទាំង​ខាង​សម្ភារៈ 

និង​ព្រលឹង​វិញ្ញាណ។ ការ​នេះ​ធ្វើ​​ឲ្យ​គាត់​ឆ្ងល់​ថា ហេតុ​អ្វី​គាត់​មិន​ចំណាយ​ពេល​ឲ្យ​តិច​

ជាង​នេះ​សម្រាប់​ខ្លួន​គាត់ ហើយ​រីក​រាយ​នឹង​ការ​ឲ្យ​អ្នក​ដទៃ​ច្រើន​ជាង​នេះ។

លើស​ពី​ដី​ទំនេរ​នៃ​ជាយ​ក្រុង ផ្ទះ​ខ្ទម​ពីរ​ជួរ​បាន​សង់​នៅ​តាម​ប្រឡាយ​ទឹក​ដ៏​ចង្អៀត​មួយ​

ហៅ​ថា «ឌ្រេនសាយដ៍» (Drainside) ដែល​ល្បី​ថា​មិន​មែន​ជា​សង្កាត់​ដែល​គួរ​ឲ្យ​ចង់​រស់​

នៅ​នោះ​ទេ។ ប្រឡាយ​ទឹក​នេះ ជា​ប្រឡាយ​ទឹក​ដ៏​ជ្រៅ​មួយ ដែល​អ្នក​ស្រុក​បោះ​ចោល​

សំរាម​ចូល នៅ​ពេល​ណា​ដែល​ទឹក​ជោរ​ឡើង​សំរាម​ត្រូវ​បាន​ហូរ​ទៅ​ជា​មួយ—សម្រាប់​ទី​

ក្រុង ហួល វា​ជា​ទី​ក្រុង​កំពង់​ផែ​សមុទ្រ។ ផ្ទះ​ខ្ទម​ទាំង​នេះ​មាន​សណ្ឋានភាព​ដូច​ជា​គ្រាប់​

សណ្ដែក​នៅ​ក្នុង​ស្រោម​ផ្លែ លាត​សន្ធឹង​នៅ​តាម​បណ្ដោយ​ប្រឡាយ​ទឹក​ប្រហែល​ប្រាំ​បី​រយ​

ម៉ែត្រ ដែល​នៅ​តាម​ផ្ទះ​ខ្ទម​នីមួយៗ​មាន​ទ្វារ​មួយ និង​បង្អួច​ពីរ។ លោក​គ្រូ ហ័ដសិន ថេល័រ 

បាន​ផ្លាស់​ទៅ​រស់​នៅ​បន្ទប់​ជួល​មួយ​ក្នុង​ចំណោម​ផ្ទះ​តូចៗ​ទាំង​នេះ ដោយ​បាន​ចាក​ចេញ​ពី​

ភាព​សុខ​ស្រួល​នៅ​ផ្ទះ​របស់​ម្ដាយ​មីង​របស់​គាត់​នៅ​ផ្លូវ ឆាលឡូត (Charlotte Street)។ 

ម្ចាស់​ផ្ទះ​ស្រី​របស់​គាត់ លោក​ស្រី ហ្វីនច្ឆ (Mrs. Finch) គឺ​ជា​គ្រីស្ទ​បរិស័ទ​ស្មោះ​ត្រង់​ម្នាក់ 

មាន​ភាព​រីក​រាយ​ដែល​បាន​ការ​ធ្វើ​ជា​ម្ចាស់​ផ្ទះ «លោក​វេជ្ជ​បណ្ឌិត​វ័យ​ក្មេង» ម្នាក់​នេះ។ 

គាត់​បាន​ប្រឹង​ប្រែង​អស់​ពី​សមត្ថភាព​ក្នុង​ការ​ធ្វើ​ឲ្យ​បន្ទប់​ស្អាត និង​កក់​ក្ដៅ ដោយ​បោស​

សម្អាត​ឡ​កម្ដៅ​នៅ​ទល់​មុខ​បង្អួច ហើយ​ធ្វើ​ការ​រៀប​ចំ​គ្រែ​ឲ្យ​នៅ​ជ្រុង​ឆ្ងាយ​បំផុត​ពី​ច្រក​

ចូល។ មាន​គ្រឿង​សង្ហារិម​ធម្មតាៗ៖ តុ​ទទេ​មួយ និង​កៅ​អី​មួយ​គូរ។ បន្ទប់​នោះ មាន​

ទំហំ​ត្រឹម​តែ បី​ក្បៀស​ប្រាំ (៣.៥គុណ៣.៥) ម៉ែត្រ​បួន​ជ្រុង ដូច្នេះ​មិន​ត្រូវ​ការ​អ្វី​ច្រើន​ទេ។ 

វា​នៅ​ជាន់​ផ្ទាល់​ដី​ដែល​មាន​ទ្វារ​មួយ​បើក​ឃើញ​ដល់​ផ្ទះ​បាយ។ តាម​បង្អួច គេ​អាច​មើល​

ឃើញ ភោជនីយដ្ឋាន​ ម្ចាស់​ដៃ (The Founder's Arms) ដែល​ជា​ហាង​ស្រា​ដ៏​ស្រើប​

ស្រាល ដែល​មាន​ភ្លើង​ជួយ​បំភ្លឺ​នៅ​ពេល​រាត្រី​​ដ៏​ខ្មៅ​ងងឹត នៅ​ពេល​ដែល​ពន្លឺ​របស់​វា​បាន​

ចាំង​នៅ​លើ​ភក់ និង​ទឹក​នៃ​ប្រឡាយ។

នៅ​ចុង​ខែ​វិច្ឆិកា នៅ​ពេល​ដែល​លោក​គ្រូ ហ័ដសិន ថេល័រ បាន​ចូល​មក​នៅ​ឌ្រេនសាយ

ដ៍ ប្រហែល​ជា​មើល​ទៅ​ដូច​ជា​ក្រៀម​ក្រំ​បន្តិច។ គាត់​បាន​រស់​នៅ​តែ​ម្នាក់​ឯង ដែល​មាន​ន័យ​

ថា​គាត់​នឹង​ទិញ​ម្ហូប​អាហារ​តិច​តួច​សម្រាប់​គាត់ បន្ទាប់​ពី ត្រឡប់​ពី​គ្លីនិក​វិញ ហើយ​គាត់​

កម្រ​បាន​អង្គុយ​ហូប​បាយ​បាន​ត្រង់​មាត់​ណាស់។ គាត់​បាន​ដើរ​ទៅ​ណា​មក​ណា​តែ​ម្នាក់​

ឯង បាន​ចំណាយ​ពេល​ល្ងាចៗ​តែ​ម្នាក់​ឯង ហើយ​ជា​រៀង​រាល់​ថ្ងៃ​អាទិត្យ​គាត់​បាន​ចូល​

រួម​ធ្វើ​កិច្ចការ​ជា​ច្រើន​ម៉ោង​នៅ​ក្នុង​តំបន់​របស់​គាត់ ឬ​ជា​មួយ​មនុស្ស​ដែល​បាន​មក​លេង​

កំពង់​ផែ ហាមបើរ ឌកឃ៍ (Humber Dock)។

ខ្ញុំ​មាន​គោល​បំណង ដើម្បី​ឲ្យ​ទម្លាប់​នឹង​ការ​លំបាក និង​ដើម្បី​សន្សំ​លុយ សម្រាប់​ជួយ​

ដល់​ពួក​អ្នក​ដែល​ខ្ញុំ​បាន​ផ្សាយ​ដំណឹង​ល្អ​ជា​មួយ។ ខ្ញុំ​បាន​ដឹង​យ៉ាង​ឆាប់​រហ័ស​ថា ខ្ញុំ​អាច​

រស់​នៅ​ដោយ​ចំណាយ​តិច​ជាង​ខ្ញុំ​បាន​គិត​ទៅ​ទៀត។ ខ្ញុំ​បាន​ឈប់​ប្រើ ប៊័រ ទឹក​ដោះ​គោ និង​

របស់​ទាន់​សម័យ​ជា​ច្រើន ហើយ​រក​ឃើញ​ថា របប​អាហារ​ភាគ​ច្រើន​ជា​ស្រូវ​សាលី និង​អង្ករ​

ជា​មួយ​ម្ហូប​មួយ​ចំនួន​ទៀត​ត្រូវ​ការ​លុយ​តិច​ណាស់។ ការ​នេះ​បាន​អនុញ្ញាត​ឲ្យ​ខ្ញុំ​ប្រើ​ប្រាស់​

ពីរ​ភាគ​បី​នៃ​ប្រាក់​ខែ​របស់​ខ្ញុំ​សម្រាប់​គោល​បំណង​ផ្សេងៗ​ទៀត។ ខ្ញុំ​បាន​ឃើញ​ថា កាល​

ណា​ខ្ញុំ​បាន​ចំណាយ​កាន់​តែ​តិច​លើ​ខ្លួន​ឯង កាល​នោះ​ខ្ញុំ​អាច​ឲ្យ​ទៅ​អ្នក​ដទៃ​កាន់​តែ​ច្រើន 

ហើយ​ខ្ញុំ​នឹង​កាន់​តែ​មាន​អារម្មណ៍​រីក​រាយ និង​មាន​ព្រះ​ពរ​ច្រើន​ឡើងៗ។

ព្រះ​ជាម្ចាស់​មិន​បាន​ជំពាក់​នរណា​ម្នាក់​សោះ ហើយ​នៅ​ក្នុង​ភាព​ឯកា​របស់​គាត់ នោះ​

លោក​គ្រូ ហ័ដសិន ថេល័រ បាន​រក​ឃើញ​អំពី​អ្វី​ដែល​ទ្រង់​អាច​បំពេញ​សម្រាប់​នរណា​

ម្នាក់​ដែល​ពិត​ជា​ឆេះ​ឆួល​នៅ​ក្នុង​ការ​ស្វែង​រក​ព្រះ​អង្គ​មែន។ ចំពោះ​គ្រីស្ទ​បរិស័ទ​ដែល​ធ្វើ​

ខ្លួន​រំភើយៗ​បច្ចុប្បន្ន តើ​វា​មិន​សំខាន់​ទេ​ឬ​អី​នៅ​ក្នុង​ការ​ចង​ចាំ​ថា វា​ពិត​ជា​ត្រូវ​ចេញ​ថ្លៃ​អ្វី​

មួយ ដើម្បី​ក្លាយ​ជា​ម្នាក់​ដែល​ព្រះ​ជាម្ចាស់​អាច​ប្រើ​ប្រាស់​បាន? លោក​អ្នក​មិន​អាច​អភិវឌ្ឍ​

បុគ្គលិក​លក្ខណៈ​ឲ្យ​ដូច​ជា​ព្រះ​គ្រីស្ទ​ដោយ​ឥត​គិត​ថ្លៃ​បាន​ឡើយ លោក​អ្នក​មិន​ធ្វើ​កិច្ច​ការ​

ដូច​ជា​ព្រះ​គ្រីស្ទ​ដោយ​មិន​បង់​ថ្លៃ​ដ៏​ថ្លៃ​បាន​ទេ។ «តើ​លោក​អ្នក​ផឹក​ពី​ពែង​ដែល​ខ្ញុំ​បាន​ផឹក 

ឬ​បាន​ទទួល​បុណ្យ​ជ្រមុជ​ទឹក​ដែល​ខ្ញុំ​បាន​ជ្រមុជ​ដែរ​ឬ​ទេ?»។

ប្រទេស​ចិន​កំពុង​ទទួល​បាន​ចំណាប់​អារម្មណ៍​ពី​សាធារណៈ​ជន​ជា​ច្រើន​នៅ​ពេល​នេះ 

ដោយ​សារ​មាន​ព្រឹត្តិការណ៍​សំខាន់ៗ​របស់​ការ​ប្រឆាំង​បះ​បោរ​របស់​ពួក​ថៃភីង (Taiping 

Rebellion)។ មនុស្ស​ច្រើន​កំពុង​អធិស្ឋាន ហើយ​ចិត្ត​មនុស្ស​រាប់​សិប​នាក់​ទៀត​កំពុង​តែ​

ព្រួយ​បារម្ភ​ចំពោះ​ការ​ផ្សាយ​ដំណឹង​ល្អ។ ទោះ​ជា​យ៉ាង​ណា​ក៏​ដោយ ក៏​នៅ​ពេល​ដែល​ការ​

ខក​ចិត្ត និង​ការ​បរាជ័យ​របស់​ការ​ផ្ដួចផ្ដើម​គំនិត​នៃ​ការ​សន្យា​បាន​កើត​ឡើង នោះ​មនុស្ស​

ភាគ​ច្រើន​បាន​ឈប់​ជួយ និង​យក​ចិត្ត​ទុក​ដាក់​ជា​មិន​ខាន។ ការ​ប្រជុំ​គ្នា​អធិស្ឋាន​ថយ​

ចុះ អ្នក​បំរុង​ធ្វើ​ជា​បេសកជន​បាន​ជ្រើស​រើស​អាជីព​ផ្សេង​ទៀត ហើយ​ការ​បរិច្ចាគ​ក៏​បាន​

ថយ​ចុះ​យ៉ាង​ខ្លាំង​ដោយ​អង្គការ​មួយ​ចំនួន​ត្រូវ​បាន​រំសាយ​ចោល។ ប៉ុន្តែ មាន​បុគ្គល​មួយ​

ចំនួន​តូច​ប៉ុណ្ណោះ​ដែល​ព្រះ​អម្ចាស់​អាច​ពឹង​ពាក់​បាន—ប្រហែល​ជា​ពួក​អ្នក​ក្រ និង​ពួក​

អ្នក​ទន់​ខ្សោយ ពួក​អ្នក​ដែល​គេ​មិន​ស្គាល់ ហើយ​មិន​សំខាន់​សោះ ប៉ុន្តែ​ដោយ​សារ​ព្រះ​

គុណ នោះ​គេ​មាន​ឆន្ទៈ​ចេញ​ទៅ​គ្រប់​ទី​កន្លែង ដើម្បី​បំពេញ​បំណង​ព្រះ​ហឫទ័យ​ទ្រង់។

នៅ​ផ្ទះ​ដ៏​ស្ងាត់​របស់​គាត់​នៅ​ឌ្រេនសាយដ៍​មាន​មនុស្ស​ម្នាក់​បែប​នេះ​បាន​រស់​នៅ។ ដោយ​

មិន​គិត​អំពី​ដែន​កំណត់​របស់​គាត់ លោក​គ្រូ ហ័ដសិន ថេល័រ ពិត​ជា​ចង់​មាន​បុគ្គលិក​

លក្ខណៈ និង​ជីវិត​ដូច​ជា​ព្រះ​គ្រីស្ទ​យ៉ាង​ខ្លាំង​មែន។ នៅ​ពេល​ដែល​ឧបសគ្គ​នីមួយៗ​ដែល​

អាច​ជៀស​វាង​បាន ចូល​មក​ចំពោះ​មុខ​គាត់ គាត់​បាន​ជ្រើស​រើស​ការ​លះ​បង់​ខ្លួន​ឯង និង​

ផ្ទុក​ឈើ​ឆ្កាង​ដោយ​ចេតនា តែ​មិន​មែន​ដោយ​សារ​គាត់​បាន​គិត​ថា គាត់​នឹង​ទទួល​បាន​

គុណ​សម្បត្តិ​សម្រាប់​ការ​នោះ​ទេ ប៉ុន្តែ​ដោយ​សាមញ្ញ​គឺ​ថា គាត់​ត្រូវ​បាន​ដឹក​នាំ​ដោយ​ព្រះ​

វិញ្ញាណ​បរិសុទ្ធ។ ផ្នត់​គំនិត​នេះ​បាន​អនុញ្ញាត​ឲ្យ​គាត់​មាន​ការ​បើក​ចំហ​ចិត្ត​សម្រាប់​ព្រះ​ពរ​

ទាំង​ឡាយ។

«មើល អញ​បាន​បើក​ទ្វារ​ចំហ​នៅ​មុខ​ឯង គ្មាន​អ្នក​ណា​អាច​នឹង​បិទ​បាន​ទេ ពីព្រោះ​

ទោះ​បើ​ឯង​មាន​អំណាច​តែ​បន្តិច​ក៏​ដោយ គង់​តែ​បាន​កាន់​តាម​ពាក្យ​អញ​ដែរ ហើយ​មិន​

បាន​លះ​បង់​ឈ្មោះ​អញ​ទេ»  (វិវរណៈ ៣:៨)។

ទ្វារ​ធំ និង​មាន​ប្រសិទ្ធ​ភាព​ត្រូវ​បាន​បើក​ចំហ ប៉ុន្តែ​មាន​ពួក​សត្រូវ​ជា​ច្រើន។ នៅ​ពេល​នេះ 

ពួក​សត្រូវ​ប្រាកដ​ជា​បាន​ក្រោក​ឈរ​ប្រឆាំង​នឹង​ដំណើរ​រីក​ចម្រើន​របស់​លោក​គ្រូ ហ័ដសិន 

ថេល័រ។ គាត់​បាន​ចាប់​ផ្ដើម​ដំណាក់​កាល​ដែល​បង្កើត​ផល​ផ្លែ​ខ្លាំង​បំផុត​នៅ​ក្នុង​ជីវិត​របស់​

គាត់ ដែល​ពេញ​ដោយ​ព្រះ​ពរ​សម្រាប់​ខ្លួន​គាត់​ផ្ទាល់ និង​អ្នក​ដទៃ​ទៀត។ តើ​វា​មិន​ច្បាស់​

ទេ​ឬ​អី ដែល​ការ​ល្បួង​នឹង​ខិត​ចូល​មក​ដល់?  ដោយ​ឯកា និង​ចង់​បាន​ក្ដី​ស្រឡាញ់​ខ្លាំង 

និង​ការ​អាណិត​អាសូរ​ផង គាត់​ក៏​បាន​រស់​ដោយ​រក​ជីវិត​ដែល​បដិសេធ​ខ្លួន​ឯង ដែល​ការ​

នោះ​មិន​ងាយ​ស្រួល​ដល់​បុរស​វ័យ​ក្មេង​នៅ​ក្នុង​ការ​ទ្រាំ​ទ្រ​ទេ។ វា​គឺ​ជា​ឱកាស​ដ៏​ល្អ​ឥត​ខ្ចោះ​

សម្រាប់​អារក្ស​សាតាំង ដែល​ម្ដង​ម្កាល​វា​ត្រូវ​បាន​អនុញ្ញាត​ឲ្យ​បង្ក​បញ្ហា ដូច្នេះ​សូម្បី​តែ​ការ​

នេះ​ក៏​អាច​នាំ​ទៅ​រក​អ្វី​ដែល​វិជ្ជមាន​ដែរ។

នៅ​ពេល​ដែល​គាត់​គ្រាន់​តែ​រស់​នៅ​ឌ្រេនសាយដ៍​បាន​តែ​ពីរ​បី​សប្ដាហ៍ ការ​វាយ​ប្រហារ​

ដ៏​គួរ​ឲ្យ​ខ្លាច​បាន​កើត​ឡើង ហើយ​គាត់​ហាក់​បី​ដូច​ជា​បាន​បាត់​បង់​នារី ដែល​គាត់​បាន​

ស្រឡាញ់​ខ្លាំង​ជា​រៀង​រហូត។ រយៈ​ពេល​ពីរ​ឆ្នាំ​ពេញ គាត់​មាន​សេចក្ដី​សង្ឃឹម និង​បាន​

ទន្ទឹង​រង់​ចាំ។ តែ​ភាព​មិន​ប្រាកដ​ប្រជា​នៃ​អនាគត​នោះ​បាន​ជំរុញ​ឲ្យ​ការ​ចង់​បាន​វត្ត​មាន​

របស់​នាង និង​ភាព​ជា​ដៃ​គូ​របស់​នាង  ដើម្បី​ឆ្លង​គ្រប់​កាលៈទេសៈ​ទាំង​អស់​កើត​ឡើង​

កាន់​តែ​ខ្លាំង​ឡើងៗ។ ប៉ុន្តែ ឥឡូវ​នេះ ក្ដី​សុបិន​ត្រូវ​បាន​រលាយ​បាត់​អស់​ហើយ។ ដោយ​

ឃើញ​ថា នាង​មិន​អាច​បញ្ឈប់​ការ​បញ្ចុះ​បញ្ចូល​របស់​មិត្ត​របស់​នាង​ពី​គោល​បំណង​នៃ​

បេសកកម្ម​របស់​គាត់ អ្នក​គ្រូ​តន្ត្រី​វ័យ​ក្មេង—ដែល​មាន​មុខ​ស្រទន់ និង​សម្លេង​ពីរោះ​រូប​នេះ

—ចុង​ក្រោយ​បាន​បញ្ជាក់​ឲ្យ​ឃើញ​ច្បាស់​ណាស់​ថា នាង​មិន​បាន​ត្រៀម​​ខ្លួន​ដើម្បី​ចេញ​

ទៅ​ប្រទេស​ចិន​ទេ។ ឪពុក​របស់​នាង​បាន​ប្រឆាំង​ដាច់​ខាត​ចំពោះ​រឿង​នេះ ហើយ​នាង​ក៏​

មិន​មាន​អារម្មណ៍​ថា នាង​ស័ក្តិសម​នឹង​ជីវិត​បែប​នេះ​នោះ​ទេ។ នេះ​មាន​ន័យ​តែ​មួយ​គត់ 

បើ​ទោះ​បី​បេះដូង​របស់​គាត់​ស្ទើរ​តែ​ខ្ទេចខ្ទាំ​ក៏​ដោយ។

មេ​ល្បួង​បាន​ទទូច​ថា៖ «តើ​វា​សម​តម្លៃ​ដែរ​ឬ​ទេ? ហេតុ​អ្វី​ឯង​ត្រូវ​តែ​ទៅ​ប្រទេស​ចិន? 

ហេតុ​អ្វី​ត្រូវ​ធ្វើ​ការ និង​រង​ទុក្ខ​ពេញ​មួយ​ជីវិត​របស់​ឯង​សម្រាប់​កាតព្វកិច្ច​ដ៏​ល្អ​ឥត​ខ្ចោះ​ធ្វើ​អី?  

បោះបង់​វា​ចោល​ទៅ ទាន់​ឯង​នៅ​មាន​ឱកាស​ឈ្នះ​ចិត្ត​នាង។ គ្រាន់​តែ​រស់​នៅ​ធម្មតាៗ​ដូច​

អ្នក​ដទៃ ហើយ​បម្រើ​ព្រះ​នៅ​ផ្ទះ​ទៅ​បាន​ហើយ។ ទាន់​ឯង​នៅ​អាច​ឈ្នះ​ចិត្ត​នាង​បាន»។

ក្ដី​ស្រឡាញ់​បាន​អង្វរ​យ៉ាង​ខ្លាំង​នៅ​ខណៈ​ពេល​នៃ​ការ​សង្ស័យ​នេះ។ ខ្មាំង​សត្រូវ​ធ្វើ​ឲ្យ​

បុរស​វ័យ​ក្មេង​ម្នាក់​នេះ​បាន​ជ្រួលច្របល់ ពីព្រោះ​គាត់​ត្រូវ​បាន​ស្ពឹក​ដោយ​ទុក្ខ​សោក​ហើយ។ 

ជា​ជាង​ការ​ស្វែង​រក​ការ​កំសាន្ត​ចិត្ត​ពី​ព្រះ​ជាម្ចាស់ គាត់​បាន​ទុក​ការ​ឈឺ​ចាប់​នៅ​ខាង​ក្នុង 

ហើយ​រស់​នៅ​ក្នុង​ភាព​ក្រៀមក្រំ​របស់​គាត់។ ប៉ុន្តែ គាត់​មិន​ត្រូវ​បាន​បោះ​បង់​ចោល​ឡើយ។

នៅ​ថ្ងៃ​បន្ទាប់ នៅ​ក្នុង​បន្ទប់​វះ​កាត់​តែ​ម្នាក់​ឯង ខ្ញុំ​ទទួល​បទ​ពិសោធ​នៃ​អារម្មណ៍​ដ៏​រំជួល​

ចិត្ត​ដ៏​ជ្រាល​ជ្រៅ​មួយ។ ខ្ញុំ​មាន​អារម្មណ៍​ដ៏​ស្រទន់ និង​បន្ទាប​ខ្លួន ហើយ​បាន​ទទួល​ការ​

បើក​សម្ដែង​ដ៏​អស្ចារ្យ​មួយ​អំពី​ក្ដី​ស្រឡាញ់​របស់​ព្រះ​ជាម្ចាស់។ ឱ​ព្រះ​អម្ចាស់​អើយ ទ្រង់​

មិន​បាន​មើល​ងាយ​ចំពោះ «ចិត្ត​ខ្ទេចខ្ទាំ ហើយ​ទន់​ទាប​ឡើយ»  (ទំនុកតម្កើង ៥១:១៧) 

ប៉ុន្តែ​ទ្រង់​បាន​ឆ្លើយ​តប​សេចក្ដី​អង្វរ​របស់​ទូល​បង្គំ​សម្រាប់​ព្រះ​ពរ​ដោយ​ស្មោះ​ត្រង់ និង​

ទៀង​ត្រង់​វិញ។

មែន​ហើយ ព្រះ​អង្គ​​បាន​បន្ទាប​ទូល​បង្គំ​ចុះ ហើយ​បង្ហាញ​ទូល​បង្គំ​ថា​ទូល​បង្គំ​ជា​អ្នក​

ណា ដោយ​បើក​សម្ដែង​អង្គ​ទ្រង់​ថា​ជា​អ្នក​ជំនួយ​ដែល​ពឹង​ពាក់​បាន​នៅ​ក្នុង​គ្រា​អាសន្ន។ 

បើ​ទោះ​បី​ជា ទ្រង់​អនុញ្ញាត​ទូល​បង្គំ​ឲ្យ​ដឹង​អំពី​ការ​សាក​ល្បង​របស់​ទូល​បង្គំ​ក៏​ដោយ ក៏​ទ្រង់​

បាន​ចម្រើន​កម្លាំង​ទូល​បង្គំ​ឲ្យ​ច្រៀង​ថា៖ «គង់​តែ​ខ្ញុំ​នឹង​រីករាយ ដោយ​សារ​ព្រះ​យេហូវ៉ា ខ្ញុំ​

នឹង​អរ​សប្បាយ​ក្នុង​ព្រះ​ដ៏​ជួយ​សង្គ្រោះ​ខ្ញុំ​ដែរ» (ហាបាគុក ៣:១៨)។

ពេល​នេះ ខ្ញុំ​រីក​រាយ​នៅ​ក្នុង​សេចក្ដី​ស្រឡាញ់​របស់​ព្រះ​សង្គ្រោះ​របស់​ខ្ញុំ​ណាស់ ហើយ​

អាច​អរ​ព្រះ​គុណ​ទ្រង់​សម្រាប់​គ្រប់​យ៉ាង ទោះ​បី​ជា​នៅ​អតីត​កាល​ដែល​ឈឺ​ចាប់​បំផុត 

ហើយ​ទុក​ចិត្ត​ទ្រង់​ដោយ​គ្មាន​ការ​ភ័យ​ខ្លាច​ចំពោះ​អនាគត​សោះ។

ជំំពូូក ទីី៤

ជំំហាន បន្ថែ�ែមទៀ�ៀត 

នៅ�ក្នុុ�ងសេ�ចក្ដីី� ជំំនឿ�ឿ

អស់​អ្នក​ណា​ដែល​ទុក​ចិត្ត​ដល់​សេចក្ដី​ស្រឡាញ់​ដែល​មិន​ប្រែ​ប្រួល​របស់​ព្រះ​ជាម្ចាស់ 

អ្នក​នោះ​នឹង​ត្រូវ​សង់​នៅ​លើ​ថ្ម​ដារ​ដែល​មិន​ត្រូវ​រង្គោះរង្គើ​ឡើយ។

— លោក នូម៉ាក់ (Mr. Neumark)

លោក​គ្រូ ហ័ដសិន ថេល័រ បាន​ពោល​ថា៖ «ខ្ញុំ​មិន​ដែល​ធ្វើ​ការ​លះ​បង់​សោះ» នៅ​ឆ្នាំ​

ក្រោយៗ​របស់​គាត់ ដោយ​ឆ្លុះ​បញ្ចាំង​ទៅ​លើ​ជីវិត​មួយ​របស់​គាត់ ដែល​ប្រាកដ​ជា​មាន​

ចំណែក​​ចំពោះ​ការ​លះ​បង់​នោះ​មែន។ អ្វី​ដែល​គាត់​បាន​និយាយ គឺ​ជា​ការ​ពិត ដោយ​សារ​

តែ​រង្វាន់​ដែល​គាត់​ទទួល​ពី​ព្រះ គឺ​ពិត​ប្រាកដ និង​យូរ​អង្វែង ដែល​ធ្វើ​ឲ្យ​គាត់​បាន​ដឹង​ថា​

ការ​លះ​បង់​តែង​តែ​នាំ​ទៅ​រក​ប្រយោជន៍ នៅ​ពេល​ដែល​គាត់​បាន​ចូល​រួម​ដោយ​ស្មោះ​ត្រង់​

ចំពោះ​ព្រះ​ជា​ម្ចាស់។ នេះ​គឺ​ជា​ភស្តុតាង​នៅ​អំឡុង​រដូវ​រងា​នៅ​ឌ្រេនសាយដ៍។ មិន​គ្រាន់​

តែ​ផ្នែក​ខាង​ក្រៅ​ប៉ុណ្ណោះ​ទេ ប៉ុន្តែ​នៅ​ផ្នែក​ខាង​ក្នុង​ផង​ដែរ ដោយ​គាត់​បាន​ធ្វើ​តាម​បំណង​

ព្រះ​ហឫទ័យ​របស់​ព្រះ​ជាម្ចាស់ ហើយ​បាន​លះ​បង់​អ្វី​ដែល​ហាក់​ដូច​ជា​ល្អ​បំផុត និង​ភាព​

ខ្ពង់ខ្ពស់​បំផុត​របស់​គាត—់អ្នក​ដែល​ជា​ទី​ស្រឡាញ់​ដែល​បាន​ច្របាច់​បញ្ចូល​ទៅ​ក្នុង​ជីវិត​

របស់​គាត់—ដើម្បី​ដើរ​តាម​ព្រះ​គ្រីស្ទ​ដោយ​គ្មាន​ការ​បង្អាក់។ ការ​លះបង់​គឺ​ធំដុំ ប៉ុន្តែ​រង្វាន់​

គឺ​ធំ​ជាង​នេះ​ឆ្ងាយ​ណាស់។

គាត់​ប្រាប់​យើង​ពី​អារម្មណ៍​ដែល​គាត់​មាន​ថា ជា​រៀង​រាល់​ថ្ងៃ​គាត់​មាន​សេចក្ដី​អំណរ​

ដែល​មិន​អាច​ថ្លែង​បាន​ពេញ​មួយ​ថ្ងៃ ការ​ភ្លក់​បទ​ពិសោធន៍​នៃ​ភាព​រីក​រាយ​មាន​ភាព​ងាយ​

ស្រួល​ដោយ​សារ​ព្រះ​ជាម្ចាស់ ព្រះ​អម្ចាស់​នៃ​ខ្ញុំ ដែល​គង់​នៅ​យ៉ាង​ត្រចះត្រចង់ មាន​ព្រះ​ជន្ម​

រស់​នៅ​ក្នុង​សេចក្ដី​ពិត ហើយ​អ្វី​គ្រប់​យ៉ាង​ដែល​ខ្ញុំ​ធ្វើ​គឺ​ជា​ការ​បម្រើ​ដោយ​សេចក្ដី​អំណរ។

សំបុត្រ​នានា​ផ្សេង​ទៀត​របស់​គាត់​បាន​ប្រើ​ការ​បង្ហាញ​ពី​ទឹក​ចិត្ត​ថ្មី ដោយ​ផ្ដោត​លើ​ខ្លួន​

ឯង​តិច​ជាង​មុន ហើយ​ផ្ដោត​សំខាន់​លើ​គោល​បំណង​បេសកកម្ម​របស់​គាត់​ចាប់​ពី​ចំណុច​

នេះ​ត​ទៅ។ ប្រទេស​ចិន​បាន​ក្លាយ​ជា​ទី​ផ្ដោត​សំខាន់​មួយ​នៅ​ក្នុង​គំនិត​ទាំង​អស់​របស់​គាត់ 

ហើយ​គាត់​មាន​ការ​បារម្ភ​កាន់​តែ​ខ្លាំង​សម្រាប់​ដំណាក់​កាល​ខាង​ព្រលឹង​វិញ្ញាណ​សម្រាប់​

អស់​អ្នក​ដែល​គ្មាន​ព្រះ​គ្រីស្ទ។

ជួន​ចំពោះ​អ្នក​ម្ដាយ​ជា​ទី​ស្រឡាញ់ សូម​កំុ​ឲ្យ​អ្វី​មក​បង្អាក់​អ្នក​ម្ដាយ​ឡើយ។ គាត់​បាន​

សរសេរ​ថា កិច្ចការ​ខាង​បេសកកម្ម គឺ​ពិត​ជា​កិច្ច​ការ​ដ៏​ខ្ពង់​ខ្ពស់​បំផុត​ដែល​មនុស្ស​ណា​

ម្នាក់​អាច​ទទួល​ខុស​ត្រូវ។ យើង​មិន​ព្រងើយ​កន្តើយ​ចំពោះ​ការ​បង្កើត​ទំនាក់​ទំនង​ធម្ម​

ជាតិ ប៉ុន្តែ​តើ​យើង​មិន​គួរ​នឹង​រីក​រាយ​ទេ​ឬ​អី នៅ​ពេល​យើង​មាន​អ្វី​មួយ​នៅ​ក្នុង​ការ​លះ​បង់​

សម្រាប់​ព្រះ​សង្គ្រោះ​នៃ​យើង?

សូម​បន្ត​អធិស្ឋាន​សម្រាប់​កូន។ បើ​ទោះ​បី កូន​មាន​ភាព​សុខ​ស្រួល​នឹង​រឿង​សម្ភារៈ 

ហើយ​មាន​អារម្មណ៍​រីក​រាយ នឹង​ដឹង​គុណ ក៏​កូន​នៅ​តែ​ត្រូវ​ការ​អធិស្ឋាន​របស់​ម៉ាក់​ដែរ។ 

ឱ! អ្នក​ម្ដាយ​អើយ! កូន​មិន​អាច​បង្ហាញ​ពី​បំណង​ប្រាថ្នា​ដ៏​ជ្រាល​ជ្រៅ​បាន ដែល​កូន​ត្រូវ​

តែ​ធ្វើ​ជា​បេសកជន​ម្នាក់ ហើយ​នាំ​ដំណឹង​ល្អ​ទៅ​មនុស្ស​ក្រ​ខ្សត់ មនុស្ស​កំពុង​ស្លាប់​នៅ​ក្នុង​

អំពើ​បាប ដើម្បី​លះ​បង់​ខ្លួន​កូន​ចំពោះ​ព្រះ​អង្គ​ដែល​បាន​សុគត​ជំនួស​កូន។ សូម​សញ្ជឹង​

គិត​បន្តិច អ្នក​ម្ដាយ​អើយ! មនុស្ស​ចំនួន​ដប់​ពីរ​លាន​នាក—់ចំនួន​នោះ​ច្រើន​លើសលប់​

ពិបាក​នៅ​ក្នុង​ការ​ស្រមៃ—ជា​រៀង​រាល់​ឆ្នាំ​នៅ​ក្នុង​ប្រទេស​ចិន ដោយ​បាន​ស្លាប់​ដោយ​មិន​

បាន​ស្គាល់​ព្រះ ឬ​ក៏​ក្ដី​សង្ឃឹម​សោះ។ សូម​មើល​ទៅ​កាន់​បណ្ដា​ជន​នេះ​ដោយ​ក្ដី​អាណិត​

អាសូរ។ ព្រះ​ជាម្ចាស់​បាន​បង្ហាញ​នូវ​ក្ដី​មេត្តា​ដល់​យើង សូម​ឲ្យ​យើង​បាន​បង្ហាញ​ក្ដី​មេត្តា​

ករុណា​នោះ​ដល់​ពួក​គេ​ដូច​គ្នា​ដែរ។

ពេល​នេះ​មក​ដល់​ចុង​បញ្ចប់​នៃ​សំបុត្រ​នេះ​ហើយ។ តើ​អ្នក​ម្ដាយ​មិន​គួរ​តែ​នឹង​លះ​បង់​អ្វី​

ជហំានបន្ថែមទៀតនៅក្នុងសេចកដីជំនឿ

គ្រប់​យ៉ាង​ដើម្បី​ព្រះ​គ្រីស្ទ ដែល​បាន​សុគត​ជំនួស​អ្នក​ម្ដាយ​ដែរ​ទេ​ឬ​អី? បាទ! អ្នក​ម្ដាយ 

កូន​ដឹង​ថា​អ្នក​ម្ដាយ​នឹង​លះ​បង់​អ្វីៗ​គ្រប់​យ៉ាង ដើម្បី​ព្រះ​គ្រីស្ទ។ សូម​ឲ្យ​ព្រះ​គង់​នៅ​ជា​

មួយ​អ្នក​ម្ដាយ និង​កម្សាន្ត​ចិត្ត​អ្នក​ម្ដាយ​ចុះ។ តើ​កូន​គួរ​តែ​ចាក​ចេញ​ឲ្យ​ឆាប់​បំផុត​មែន​

ទេ នៅ​ពេល​ដែល​កូន​សន្សំ​លុយ​គ្រប់​ដើម្បី​ចេញ​ទៅ​ប្រទេស​ចិន? កូន​មាន​អារម្មណ៍​ថា 

កូន​មិន​អាច​រស់​នៅ​បាន​ទេ ប្រសិន​បើ​យើង​មិន​បាន​ធ្វើ​រឿង​អ្វី​មួយ​សម្រាប់​ប្រទេស​ចិន។

គាត់​ពិត​ជា​ចង់​ចាក​ចេញ​ទៅ​ភ្លាមៗ​ណាស់ ប៉ុន្តែ​មាន​ហេតុ​ផល​ជា​ច្រើន​ដែល​រារាំង​

គាត់​ពី​ការ​ធ្វើ​បែប​នោះ។ គាត់​បាន​ជួប​ការ​លំបាក និង​មាន​ជ័យជម្នះ​ជា​ច្រើន​ដែល​មាន​

តែ​ព្រះ​ជាម្ចាស់​ទេ​ដែល​បាន​ដឹង​ថា​វា​បាន​កើត​ឡើង​នៅ​បន្ទប់​តូច​មួយ​នៅ​ឌ្រេនសាយដ៍។

នៅ​រដូវ​រងា​នោះ គាត់​បាន​សរសេរ​ថា ខ្ញុំ​បាន​គិត​ពិចារណា​យ៉ាង​ខ្លាំង ហើយ​សម្រេច​

ចិត្ត​ថា ការ​ចេញ​ទៅ​ប្រទេស​ចិន​នៅ​រដូវ​រងា​នោះ​ហាក់​បី​ដូច​ជា​ធ្ងន់ធ្ងរ​ណាស់​សម្រាប់​ខ្ញុំ 

ការ​នៅ​ឆ្ងាយ​ពី​ជំនួយ​របស់​មនុស្ស ដោយ​ត្រូវ​ការ​ពឹង​ផ្អែក​ការ​រស់​នៅ​ទាំង​ស្រុង​ដោយ​ពឹង​

លើ​ព្រះ​ជាម្ចាស់​នៅ​ក្នុង​ការ​ការពារ ផ្គត់​ផ្គង់ និង​ផ្ដល់​ជំនួយ​គ្រប់​បែប​យ៉ាង​ជា​ជាង​ពឹង​ផ្អែក​

ពី​ជំនួយ​របស់​មនុស្ស។ ខ្ញុំ​បាន​គិត​ថា មនុស្ស​ម្នាក់​នឹង​ត្រូវ​ការ​ជំនួយ​ខាង​សាច់​ដុំ​ព្រលឹង​

វិញ្ញាណ​កាន់​តែ​ខ្លាំង​សម្រាប់​ការងារ​បែប​នេះ។ ប្រសិន​បើ​យើង​មាន​ជំនឿ នោះ​យើង​មិន​

មាន​ចម្ងល់​ទេ​ដែល​ថា ព្រះ​ជាម្ចាស់​នឹង​មិន​ធ្វើ​ឲ្យ​យើង​បរាជ័យ​ឡើយ។ តែ​នឹង​មាន​រឿង​

អ្វី​កើត​ឡើង ប្រសិន​បើ​សេចក្ដី​ជំនឿ​របស់​ខ្ញុំ​បែរ​ជា​មិន​គ្រប់​គ្រាន់? នៅ​ពេល​នោះ ខ្ញុំ​មិន​

ទាន់​បាន​យល់​នៅ​ឡើយ​ទេ ដែល​សូម្បី​តែ​យើង​មិន​ជឿ ក៏​ទ្រង់​នៅ​តែ​ស្មោះ​ត្រង់​ ទ្រង់​មិន​

អាច​បដិសេធ​អង្គ​ទ្រង់​ផ្ទាល់​បាន​ឡើយ។ ដូច្នេះ បញ្ហា​ពិត​នៅ​ក្នុង​គំនិត​របស់​ខ្ញុំ​មិន​មែន​

ថា តើ​ទ្រង់​ស្មោះ​ត្រង់ ឬ​យ៉ាង​ណា​នោះ​ទេ ប៉ុន្តែ​ថា​សេចក្ដី​ជំនឿ​របស់​ខ្ញុំ​ខ្លាំង​គ្រប់​គ្រាន់ 

ដើម្បី​បង្ហាញ​ពី​ភាព​ត្រឹម​ត្រូវ​នៅ​ក្នុង​ការ​ចាប់​ផ្ដើម​គម្រោង​ដែល​នៅ​មុខ​ខ្ញុំ ឬ​យ៉ាង​ណា។

«នៅ​ពេល​ដែល​ខ្ញុំ​ទៅ​ដល់​ប្រទេស​ចិន» ខ្ញុំ​គិត​ថា៖ «ខ្ញុំ​មិន​បាន​ស្នើ​សុំ​ពី​​នរណា​ម្នាក់​

សម្រាប់​រឿង​អ្វី​នោះ​ទេ។ ខ្ញុំ​នឹង​ពឹង​ពាក់​លើ​ព្រះ​ជាម្ចាស់​តែ​មួយ​ប៉ុណ្ណោះ។ វា​ជា​ការ​សំខាន់​

ណាស់​នៅ​ក្នុង​ការ​រៀន​អំពី​របៀប​ជំរុញ​​អ្នក​ដទៃ​តាម​រយៈ​ព្រះ​ជា​ម្ចាស់​ដោយ​ការ​អធិស្ឋាន​

តែ​មួយ​មុខ​គត់​ជា​មុន​សិន មុន​នឹង​ចាក​ចេញ​ពី​ប្រទេស​អង់គ្លេស»។

គាត់​មាន​ឆន្ទៈ​​នៅ​ក្នុង​ការ​លះ​បង់​អ្វី​គ្រប់​យ៉ាង​​សម្រាប់​ការ​នេះ។ ប្រហែល​ជា​មាន​ការ​

វិនិច្ឆ័យ​ដ៏​មិន​សូវ​ល្អ ប្រហែល​ជា​វា​ស្រួច​ស្រាវ​ខ្លាំង​បំផុត​ក៏​មិន​ដឹង ប៉ុន្តែ​ព្រះ​ទ្រង់​បាន​ជ្រាប 

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

និង​បាន​ជួប​គាត់​យ៉ាង​អស្ចារ្យ។ «ដើម្បី​ផ្លាស់​ប្រែ​មនុស្ស តាម​រយៈ​ព្រះ​ជា​ម្ចាស់​ដោយ​ការ​

អធិស្ឋាន​តែ​មួយ​មុខ​គត់»—វា​គឺ​ជា​មហិច្ឆតា​ដ៏​ធំ​ក្នុង​ការ​ទទួល​បាន​បទ​ពិសោធន៍​ក្នុង​សិរី​ល្អ​

នៃ​ព្រះ នៅ​រដូវ​រងា​ដ៏​ឯកា​នោះ​នៅ​ឌ្រេនសាយដ៍។

នៅ​ទី​ក្រុង​ហួល ចៅហ្វាយ​ដ៏​ចេះ​គិត​គូរ​របស់​ខ្ញុំ​បាន​សួរ​ខ្ញុំ សូម​ឲ្យ​​ខ្ញុំ​ប្រាប់​គាត់​ឲ្យ​ដឹង​នៅ​

ពេល​ដែល​ប្រាក់​ខែ​របស់​ខ្ញុំ​ដល់​ពេល​កំណត់​ត្រូវ​បើក។ ខ្ញុំ​បាន​សម្រេច​ចិត្ត​ថា​មិន​រម្លឹក​គាត់​

ដោយ​ផ្ទាល់​នោះ​ទេ ប៉ុន្តែ​អធិស្ឋាន​សុំ​ឲ្យ​ព្រះ​ជាម្ចាស់​រម្លឹក​គាត់ ដោយ​សង្ឃឹម​ថា​នឹង​ជួយ​

ពង្រឹង​សេចក្ដី​ជំនឿ​របស់​ខ្ញុំ​ដោយ​ការ​ទទួល​បាន​ការ​ឆ្លើយ​តប​ចំពោះ​ការ​អធិស្ឋាន​របស់​

ខ្ញុំ​អំពី​ប្រាក់​ខែ​នោះ។

នៅ​ពេល​ដែល​ជិត​ដល់​ពេល​បើក​ប្រាក់​ខែ​មួយ​ភាគ​បួន ខ្ញុំ​បាន​អធិស្ឋាន​យ៉ាង​ច្រើន​

អំពី​ការ​នេះ​តាម​ធម្មតា។ ពេល​វេលា​កំណត់​បាន​មក​ដល់​ហើយ ប៉ុន្តែ​លោក​វេជ្ជ​បណ្ឌិត 

ហាតឌីយ៍ នៅ​តែ​មិន​ទាន់​រម្លឹក​អ្វី​បន្តិច​សោះ។ ខ្ញុំ​នៅ​តែ​បន្ត​អធិស្ឋាន។ ប៉ុន្មាន​ថ្ងៃ​កន្លង​

ផុត​ទៅ​ហើយ តែ​គាត់​នៅ​តែ​មិន​ចាំ​ដដែល។ ចុង​ក្រោយ ខ្ញុំ​បាន​ធ្វើ​ការ​លើ​គណនី​ប្រចាំ​

សប្ដាហ៍​របស់​ខ្ញុំ​នៅ​យប់​ថ្ងៃ​សៅរ៍ ខ្ញុំ​បាន​ដឹង​ថា ខ្ញុំ​នៅ​សល់​លុយ​តែ​កន្លះ​កាក់​មកុដ ("half 

a crown" គឺ​ជា​ប្រភេទ​លុយ​ប្រទេស​អង់គ្លេស ដែល​ប្រហែល​ពីរ​ម៉ឺន​រៀល​បច្ចុប្បន្ន) នេះ​

ទេ។ ទោះ​ជា​យ៉ាង​នេះ​ក្ដី ខ្ញុំ​មិន​ដែល​ធ្លាប់​ជួប​ការ​ខ្វះ​ខាត​អ្វី​ឡើយ​ពី​មុន​មក ដូច្នេះ​ខ្ញុំ​នៅ​

តែ​បន្ត​អធិស្ឋាន។

ថ្ងៃ​អាទិត្យ​នោះ​ពិត​ជា​រីក​រាយ​ណាស់។ ចិត្ត​របស់​ខ្ញុំ​ពេញ​ដោយ​ព្រះ​ពរ​ដូច​ធម្មតា។ ខ្ញុំ​

បាន​ទៅ​ព្រះ​វិហារ​នៅ​ពេល​ព្រឹក ហើយ​នៅ​ពេល​រសៀល និង​ពេល​ល្ងាច​ខ្ញុំ​បាន​ចំណាយ​

ពេល​ផ្សាយ​ដំណឹង​ល្អ​​នៅ​តាម​ផ្ទះ​បន្ទប់​ជួល ដែល​ធម្មតា​ខ្ញុំ​បាន​ទៅ​សួរ​សុខ​ទុក្ខ​នៅ​តំបន់​

ក្រី​ក្រ​បំផុត​នៃ​ទី​ក្រុង។ វា​ហាក់​បី​ដូច​ជា​មាន​អារម្មណ៍​ថា​ដូច​ស្ថាន​សួគ៌​បាន​ចាប់​ផ្ដើម​នៅ​

លើ​ផែន​ដី ហើយ​គ្រប់​យ៉ាង​ដែល​ខ្ញុំ​អាច​ប្រាថ្នា គឺ​សមត្ថ​ភាព​ខ្លាំង​ជាង​នេះ​នៅ​ក្នុង​ការ​

ស្គាល់​សេចក្ដី​អំណរ មិន​មែន​ជា​បទ​ពិសោធន៍​ពិត​ជាង​បទ​ពិសោធន៍​ដែល​ខ្ញុំ​មាន​រួច​ទៅ​

ហើយ​នោះ​ឡើយ។

បន្ទាប់​ពី​បញ្ចប់​ការ​បម្រើ​ចុង​ក្រោយ​របស់​ខ្ញុំ​នៅ​ម៉ោង​ដប់​យប់​នោះ  បុរស​ក្រី​ក្រ​ម្នាក់​

បាន​សុំ​ឲ្យ​ខ្ញុំ​អធិស្ឋាន​ឲ្យ​ប្រពន្ធ​គាត់​ដែល​កំពុង​ជិត​ស្លាប់។ ខ្ញុំ​បាន​យល់​ព្រម​ដោយ​ឥត​

ស្ទាក់​ស្ទើរ ហើយ​នៅ​តាម​ផ្លូវ ខ្ញុំ​បាន​សួរ​ថា ហេតុ​អ្វី​មិន​អញ្ជើញ​សម្ដេច​សង្ឃ​ទៅ ដោយ​

ជហំានបន្ថែមទៀតនៅក្នុងសេចកដីជំនឿ

សម្គាល់​លើ​ការ​សង្កត់​សម្លេង គាត់​ជា​ជន​ជាតិ​អៀរឡង់ (Irish)។ គាត់​បាន​ពន្យល់​ថា 

បាន​អញ្ជើញ​ហើយ តែ​សម្ដេច​សង្ឃ​នឹង​អញ្ជើញ​មក​លុះ​ត្រា​តែ​មាន​ប្រាក់​ដប់​ប្រាំ​បី​ផែនស ៍

(ប្រហែល​បួន​ម៉ឺន​បី​ពាន់​រៀល​បច្ចុប្បន្ន)  ដែល​គាត់​មិន​មាន​លទ្ធភាព​អញ្ជើញ​នោះ​ទេ 

ដោយ​សារ​តែ​គ្រួសារ​របស់​គាត់​កំពុង​តែ​អត់​ឃ្លាន។ បន្ទាប់​មក​ការ​នោះ បាន​ធ្វើ​ឲ្យ​ខ្ញុំ​ភ្ញាក់​

ព្រើត​ថា លុយ​ទាំង​អស់​ដែល​ខ្ញុំ​មាន​គឺ​តែ​កន្លះ​កាក់​មកុដ (ប្រហែល​ពីរ​​ម៉ឺន​​រៀល​បច្ចុប្បន្ន) 

តែ​ប៉ុណ្ណោះ ជាង​នេះ​ទៅ​ទៀត​ខ្ញុំ​មាន​តែ​ទុក​សម្រាប់​ទឹក​បបរ​រាវ​មួយ​ចាន​សម្រាប់​អាហារ​

ពេល​ល្ងាច ហើយ​លុយ​នេះ​គ្រប់​គ្រាន់​សម្រាប់​អាហារ​ពេល​ព្រឹក​ប៉ុណ្ណោះ ប៉ុន្តែ​ប្រាកដ​ជា​

គ្មាន​អ្វី​នឹង​បរិភោគ​នៅ​យប់​ថ្ងៃ​បន្ទាប់​ទេ។

ភ្លាមៗ​នោះ មិន​ដឹង​យ៉ាង​ម៉េច​សេចក្ដី​អំណរ​នៅ​ក្នុង​ចិត្ត​ខ្ញុំ​ត្រូវ​បាន​បញ្ចប់។ ជា​ជាង​ការ​

បន្ទោស​ខ្លួន​ឯង ខ្ញុំ​បាន​ចាប់​ផ្ដើម​បន្ទោស​បុរស​ក្រី​ក្រ​នោះ ដោយ​ប្រាប់​គាត់​ថា វា​ពិត​ជា​ខុស​

ណាស់​នៅ​ក្នុង​ការ​បណ្ដោយ​ឲ្យ​រឿងរ៉ាវ​អាក្រក់​ដូច​ដែល​គាត់​បាន​ពណ៌នា ហើយ​គាត់​គួរ​តែ​

ស្វែង​រក​ជំនួយ​ពី​មន្ត្រី​ឲ្យ​មក​ជួយ។ គាត់​បាន​ឆ្លើយ​ថា គាត់​បាន​ព្យាយាម​ហើយ ហើយ​គេ​

បាន​ប្រាប់​គាត់​ឲ្យ​មក​នៅ​ម៉ោង​ដប់​មួយ​នៅ​ព្រឹក​បន្ទាប់ ប៉ុន្តែ​គាត់​ខ្លាច​ថា​ប្រពន្ធ​របស់​គាត់​

មិន​អាច​រស់​ឆ្លង​ផុត​យប់​នេះ​បាន​ទេ។

ខ្ញុំ​បាន​គិត​ថា៖ «អាហ៍!» «ប្រសិន​បើ​ខ្ញុំ​មាន​ប្រាក់​ពីរ​ស្ហែលលីង (two shillings) និង​

ប្រាំ​មួយ​ផែន (sixpence) មិន​មែន​ប្រាក់​កន្លះ​កាក់​មកុដ​នេះ (half-crown) ខ្ញុំ​នឹង​ឲ្យ​មួយ​

ស្ហែលលីង (one shilling ប្រហែល​ប្រាំ​បួន​ពាន់​រៀល​បច្ចុប្បន្ន) ដល់​អ្នក​ក្រី​ក្រ​ទាំង​នេះ 

នោះ​មុខ​ជា​រីករាយ​ប៉ុណ្ណា​ទៅ!»។ ប៉ុន្តែ ខ្ញុំ​មិន​ដែល​គិត​ថា ត្រូវ​ចែក​ប្រាក់​កាក់​មកុដ​ជា​មួយ​

អ្នក​ណា​ទេ។ ខ្ញុំ​បាន​ដឹង​តិច​តួច​ថា ការ​ពិត​គឺ​ខ្ញុំ​អាច​ទុក​ចិត្ត​ព្រះ​ជាម្ចាស់​ជា​មួយ​ប្រាក់​មួយ​

ស្ហែលលីង និង​ប្រាំ​មួយ​ផែន ប៉ុន្តែ​មិន​បាន​ជា​ស្រេច​នៅ​ក្នុង​ការ​ទុក​ចិត្ត​ទ្រង់​ដោយ​គ្មាន​

លុយ​មួយ​កាក់​នៅ​ក្នុង​ហោប៉ៅ​របស់​ខ្ញុំ​ទេ។

អ្នក​នាំ​ផ្លូវ​របស់​ខ្ញុំ​បាន​នាំ​ខ្ញុំ​ឆ្លង​កាត់​ទី​ធ្លា ហើយ​ខ្ញុំ​ដើរ​តាម​គាត់​ដោយ​មាន​អារម្មណ៍​

ភ័យ​បន្តិច។ ខ្ញុំ​ធ្លាប់​ទៅ​ទី​នោះ​ពី​មុន ជា​កន្លែង​ដែល​ខ្ញុំ​ត្រូវ​បាន​គេ​ប្រព្រឹត្ត​យ៉ាង​ឃោរឃៅ​

កាល​ខ្ញុំ​បាន​ទៅ​សួរ​សុខ​ទុក្ខ​លើក​មុន។ គាត់​បាន​នាំ​ខ្ញុំ​ឡើង​ជណ្ដើរ​រយីក​រយាក​ទៅ​ក្នុង​

បន្ទប់​ទ្រុឌទ្រោម ហើយ​ខ្ញុំ​មាន​ការ​តក់​ស្លុត​ដោយ​បាន​ឃើញ​រូប​ស្ថានភាព​នៅ​ខាង​មុខ​

ខ្ញុំ។ មាន​ក្មេងៗ​បួន ឬ​ប្រាំ​នាក់​កំពុង​ឈរ​នៅ​ជុំវិញ ដែល​ថ្ពាល់ និង​ថ្ងាស​ផត​របស់​ពួក​គេ​



36

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

កំពុង​បង្ហាញ​យ៉ាង​ច្បាស់​ពី​សញ្ញា​នៃ​ការ​អត់​ឃ្លាន​រ៉ាំរ៉ៃ ហើយ​ម្ដាយ​ដ៏​កំសត់​ដែល​នឿយ​

ហត់ ព្រម​ទាំង​ទារក​ទើប​នឹង​កើត​របស់​នាង​កំពុង​ដេក​លើ​គ្រែ—ដែល​អាយុ​តិច​ជាង​មួយ​

ថ្ងៃ​កន្លះ—កំពុង​យំ​ង៉ាង៉ា​នៅ​ក្បែរ​នាង។

ខ្ញុំ​បាន​គិត​ថា៖ «អាហ៍!» «ប្រសិន​បើ​ខ្ញុំ​មាន​ប្រាក់​ពីរ​ស្ហែលលីង និង​ប្រាំ​មួយ​ផែន មិន​

មែន​ប្រាក់​កន្លះ​កាក់​មកុដ ខ្ញុំ​នឹង​ពេញ​ចិត្ត​ឲ្យ​ប្រាក់​ពួក​គេ​មួយ​ស្ហែលលីង និង​ប្រាំ​មួយ​

ផែន (ប្រហែល​មួយ​ម៉ឺន​រៀល​បច្ចុប្បន្ន)»។ ប៉ុន្តែ ការ​សង្ស័យ​ដ៏​គួរ​ឲ្យ​ភ័យ​ខ្លាច​នៅ​តែ​បាន​

បញ្ឈប់​ខ្ញុំ​ពី​ចិត្ត​ចង់​ជួយ​សម្រាល​ការ​ឈឺ​ចាប់​របស់​ពួក​គេ ទោះ​បី​ជា​វា​ត្រូវ​លះ​បង់​អ្វី​គ្រប់​

យ៉ាង​ដែល​ខ្ញុំ​មាន​ក៏​ដោយ។

វា​ប្រហែល​ជា​មិន​ហាក់​បី​ដូច​ជា​ចម្លែក​នោះ​ទេ​ដែល ខ្ញុំ​មិន​បាន​ផ្ដល់​ការ​កំសាន្ត​ចិត្ត​

ច្រើន​ដល់​អស់​អ្នក​ដែល​មាន​សំណាង​មិន​ល្អ ព្រោះ​ខ្ញុំ​ក៏​ត្រូវ​ការ​កំសាន្ត​ចិត្ត​ដែរ។ យ៉ាង​

ណា​ក៏​ដោយ ក៏​ខ្ញុំ​បាន​ចាប់​ផ្ដើម​ប្រាប់​ពួក​គេ​ថា​មិន​គួរ​បាត់​បង់​ក្ដី​សង្ឃឹម​ឡើយ។ ទោះ​បី​

ជា​ស្ថានភាព​របស់​ពួក​គេ​ធ្ងន់ធ្ងរ​យ៉ាង​ណា​ក៏​ដោយ ក៏​ពួក​គេ​មាន​ព្រះ​វរបិតា​ដែល​គង់​​នៅ​

ស្ថាន​សួគ៌​ដ៏​សប្បុរស និង​ប្រកប​ដោយ​សេចក្ដី​ស្រឡាញ់​សម្រាប់​ពឹង​ផ្អែក​លើ​បាន​ដែរ។ 

ប៉ុន្តែ នៅ​ក្នុង​ខ្លួន​ខ្ញុំ មាន​សម្លេង​មួយ​បាន​ស្រែក​ថា «ឱ​មនុស្ស​កំពុត​អើយ! ឯង​បាន​និយាយ​

ដល់​អ្នក​មិន​ជឿ​ទាំង​នេះ​អំពី​ព្រះ​វរបិតា​ដ៏​សប្បុរស និង​ប្រកប​ដោយ​សេចក្ដី​ស្រឡាញ់​ដែល​

គង់​នៅ​ស្ថាន​សួគ៌ តែ​ឯង​មិន​បាន​ត្រៀម​ខ្លួន​ជា​ស្រេច​ក្នុង​ការ​ទុក​ចិត្ត​ទ្រង់ ដោយ​លះបង់​

ប្រាក់​កន្លះ​កាក់​មកុដ​នោះ​ផង»។

ខ្ញុំ​ស្ទើរ​តែ​អួល​ដើម​ករ​ទៅ​ហើយ។ ខ្ញុំ​នឹង​ធ្វើ​ការ​ព្រម​ព្រៀង​ដោយ​រីក​រាយ​ដោយ​បញ្ញា​ចិត្ត​

របស់​ខ្ញុំ ប្រសិន​បើ​ខ្ញុំ​មាន​ប្រាក់​ពីរ​ហ្វូរិន (florin) និង​ប្រាំ​មួយ​ផែន (ប្រហែល​មួយ​ម៉ឺន​រៀល​

បច្ចុប្បន្ន) ។ ខ្ញុំ​នឹង​ឲ្យ​ប្រាក់​ពីរ​ហ្វូរិន ហើយ​ទុក​អ្វី​ដែល​នៅ​សល់។ ប៉ុន្តែ ខ្ញុំ​មិន​ត្រៀម​ខ្លួន​

ជា​ស្រេច​នៅ​ក្នុង​ការ​ទុក​ចិត្ត​លើ​ព្រះ​តែ​មួយ​មុខ ដោយ​គ្មាន​ប្រាក់​ប្រាំ​មួយ​ផែន (ប្រហែល​

មួយ​ម៉ឺន​ប្រាំ​ពីរ​ពាន់​ប្រាំ​រយ​រៀល​បច្ចុប្បន្ន) នោះ​ទេ។

ខ្ញុំ​មិន​អាច​និយាយ​ទៅ​រួច​ទេ​ក្នុង​ស្ថាន​ភាព​ទាំង​នេះ ប៉ុន្តែ​ចម្លែក​ណាស់ ខ្ញុំ​បាន​គិត​ថា​

ការ​អធិស្ឋាន​នឹង​ងាយ​ស្រួល​ទៅ​វិញ។ មុន​ពេល​នេះ ខ្ញុំ​មាន​បទ​ពិសោធន៍​ថា ការ​អធិស្ឋាន​

គួរ​ឲ្យ​រីក​រាយ ហើយ​មិន​ដែល​នឿយ​ហត់​នោះ​ឡើយ ហើយ​ខ្ញុំ​ងាយ​ស្រួល​ពោល​ពាក្យ​ក្នុង​

ការ​អធិស្ឋាន។ ខ្ញុំ​មាន​អារម្មណ៍​ថា អ្វី​ដែល​ខ្ញុំ​ត្រូវ​ធ្វើ​គឺ​លុត​ជង្គង់ ហើយ​អធិស្ឋាន ហើយ​

ជហំានបន្ថែមទៀតនៅក្នុងសេចកដីជំនឿ

នោះ​នឹង​នាំ​មក​នូវ​ភាព​ធូរ​ស្រាល​ទាំង​ពួក​គេ និង​ខ្ញុំ​ដែរ។ ខ្ញុំ​និយាយ​ទៅ​កាន់​បុរស​នោះ​

ថា៖ «អ្នក​បាន​សុំ​ឲ្យ​ខ្ញុំ​មក ហើយ​អធិស្ឋាន​ជា​មួយ​ប្រពន្ធ​របស់​អ្នក» ។ «តោះ​សូម​យើង​

អធិស្ឋាន»។ ហើយ​ខ្ញុំ​ក៏​លុត​ជង្គង់​ចុះ។

នៅ​ពេល​ដែល​ខ្ញុំ​បាន​ចាប់​ផ្ដើម​និយាយ​ថា៖ «ឱ​ព្រះ​វរបិតា​គង់​នៅ​ស្ថាន​សួគ៌​អើយ!» 

នោះ​បញ្ញា​ចិត្ត​របស់​ខ្ញុំ​បាន​សួរ​ថា «តើ​ឯង​កំពុង​ចំអក​ដល់​ព្រះ​ជាម្ចាស់​មែន​ទេ? តើ​ឯង​

នៅ​ហ៊ាន​លុត​ជង្គង់ ហើយ​ហៅ​ទ្រង់​ថា ព្រះ​វរបិតា​ដោយ​មាន​ប្រាក់​កន្លះ​កាក់​មកុដ​នៅ​

ក្នុង​ហោប៉ៅ​នោះ​ឬ​អី?»។

គ្រា​នៃ​វិបត្តិ​ដែល​ខ្ញុំ​មិន​ធ្លាប់​ជួប​ពី​មុន​មក​បាន​កើត​មក​លើ​ខ្ញុំ​ហើយ។ ខ្ញុំ​មិន​ដឹង​ថា តើ​

ខ្ញុំ​បាន​ឆ្លង​ផុត​ការ​អធិស្ឋាន​នោះ​ដោយ​របៀប​ណា ហើយ​ថា​តើ​ពាក្យ​ដែល​ខ្ញុំ​បាន​ពោល​

ចេញ​ទៅ​ស្ដាប់​យល់​ដែរ​ឬ​អត់​ទេ។ ប៉ុន្តែ ខ្ញុំ​បាន​ក្រោក​ឡើង​ពី​ការ​លុត​ជង្គង់​ដោយ​សេចក្ដី​

ទុក្ខ​ព្រួយ​យ៉ាង​ខ្លាំង។

ឪពុក​ដែល​ពេញ​ដោយ​ក្ដី​ទុក្ខ​ព្រួយ​បាន​បែរ​មក​ខ្ញុំ ហើយ​និយាយ​ថា៖ «លោក​គ្រូ​បាន​

ឃើញ​ហើយ​ពី​ស្ថាន​ភាព​ដ៏​គួរ​ឲ្យ​ភ័យ​បារម្ភ​ដែល​យើង​កំពុង​ស្ថិត​នៅ​ក្នុង។ សូម​ជួយ​ពួក​

យើង​ផង ប្រសិន​បើ​លោក​គ្រូ​អាច​ធ្វើ​បាន ដើម្បី​ជា​សិរី​ល្អ​របស់​ព្រះ!»។ នៅ​ខណៈ​នោះ​

ឃ្លា​ថា៖ «ចូរ​ឲ្យ​ដល់​អស់​អ្នក​ណា​ដែល​សុំ​ឯង» បាន​ចូល​មក​ក្នុង​គំនិត​ខ្ញុំ ហើយ​ព្រះ​បន្ទូល​

របស់​ព្រះ​ជាម្ចាស់​មាន​អំណាច។

ខ្ញុំ​បាន​លូក​ដៃ​ចូល​ហោ​ប៉ៅ​របស់​ខ្ញុំ  ហើយ​ទាញ​យក​ប្រាក់​កន្លះ​កាក់​មកុដ រួច​បាន​

ប្រគល់​វា​ទៅ​ឲ្យ​បុរស​នោះ​ទៅ។ ខ្ញុំ​បាន​ពន្យល់​ថា ថ្វី​ដ្បិត​តែ​វា​នឹង​ហាក់​បី​ដូច​ជា​ងាយ​ស្រួល​

សម្រាប់​ខ្ញុំ​នៅ​ក្នុង​ការ​ជួយ​ពួក​គេ ព្រោះ​ខ្ញុំ​មើល​ទៅ​ដូច​ជា​អ្នក​មាន តែ​ខ្ញុំ​តាម​ពិត​ទៅ​កំពុង​

តែ​ប្រគល់​អ្វីៗ​គ្រប់​យ៉ាង​ដែល​ខ្ញុំ​មាន​ទៅ​ឲ្យ​ពួក​គេ​អស់​ហើយ។ ប៉ុន្តែ ខ្ញុំ​បាន​សង្កត់​ធ្ងន់​ថា 

ពាក្យ​នាំ​សារ​របស់​ខ្ញុំ​គឺ​ពិត​ប្រាកដ៖ ព្រះ​ជាម្ចាស់​ពិត​ជា​ព្រះ​វរបិតា​មួយ​អង្គ ហើយ​យើង​អាច​

ទុក​ចិត្ត​បាន។ សេចក្ដី​អំណរ​នោះ​បាន​ត្រឡប់​មក​កាន់​ដួង​ចិត្ត​របស់​ខ្ញុំ​យ៉ាង​ពេញ​ទំហឹង។ 

ខ្ញុំ​អាច​និយាយ និង​មាន​អារម្មណ៍​គ្រប់​យ៉ាង​នៅ​ខណៈ​នោះ ហើយ​ឧបសគ្គ​ណា​មួយ​ចំពោះ​

ព្រះ​ពរ​ត្រូវ​បាន​ដក​ចេញ ដោយ​សង្ឃឹម​ជា​រៀង​រហូត។

មិន​ត្រឹម​តែ​ជីវិត​របស់​ស្ត្រី​ដ៏​កំសត់​នោះ​ទេ​ដែល​ត្រូវ​បាន​សង្គ្រោះ តែ​ជីវិត​របស់​ខ្ញុំ​ក៏​ត្រូវ​បាន​

សង្គ្រោះ​ផង​ដែរ នៅ​ពេល​ដែល​ខ្ញុំ​បាន​ដឹង​ច្បាស់។ ជីវិត​របស់​ខ្ញុំ​អាច​ក្លាយ​ជា​ខូច ក្នុង​នាម​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ជីវិត​ជា​គ្រីស្ទ​បរិស័ទ​ប្រសិន​បើ​ព្រះ​គុណ​របស់​ព្រះ​ជាម្ចាស់​មិន​បាន​ទទួល​ជ័យ​ជម្នះ​សោះ 

ហើយ​បើ​ខ្ញុំ​មិន​បាន​ស្ដាប់​បង្គាប់​តាម​ការ​ដឹក​នាំ​របស់​ព្រះ​វិញ្ញាណ​របស់​ព្រះ​នៅ​ខណៈ​នោះ។

ខ្ញុំ​ចាំ​យ៉ាង​ច្បាស់​ថា នៅ​ពេល​ដែល​ខ្ញុំ​បាន​ដើរ​ត្រឡប់​មក​ផ្ទះ​វិញ​នៅ​យប់​នោះ  មាន​

អារម្មណ៍​ថា ចិត្ត​របស់​ខ្ញុំ​ស្រាល​ដូច​ហោ​ប៉ៅ​ទទេ​របស់​ខ្ញុំ​អញ្ចឹង។ ផ្លូវ​ស្ងាត់ និង​ទទេ​ស្អាត​

រណ្ដំ​ជា​មួយ​ការ​សរសើរ ដែល​ខ្ញុំ​មិន​អាច​ទប់​បាន។ នៅ​ពេល​ដែល​ខ្ញុំ​បាន​ហូប​បបរ​រាវ​ដ៏​

សាមញ្ញ​របស់​ខ្ញុំ​​មុន​ពេល​ចូល​គេង ខ្ញុំ​នឹង​មិន​ដូរ​វា​ជា​មួយ​ពិធី​ជប់​លៀង​ដ៏​ប្រណិត​បំផុត​

នោះ​ទេ។ ខណៈ​ពេល​ដែល​ខ្ញុំ​កំពុង​អធិស្ឋាន​នៅ​ចំហៀង​គ្រែ​របស់​ខ្ញុំ ខ្ញុំ​បាន​នឹក​ដល់​ព្រះ​

ជាម្ចាស់​នូវ​ព្រះ​បន្ទូល​ផ្ទាល់​របស់​ទ្រង់​ថា៖ «អ្នក​ណា​ដែល​មាន​ចិត្ត​អាណិត ចែក​ដល់​

ពួក​ទាល់​ក្រ នោះ​ឈ្មោះ​ថា​ថ្វាយ​ឲ្យ​ព្រះយេហូវ៉ា​ខ្ចី» (សុភាសិត ១៩:១៧)។ ហើយ​ខ្ញុំ​សុំ​

ឲ្យ​ទ្រង់​សង​ប្រាក់​កម្ចី​របស់​ខ្ញុំ​យ៉ាង​ឆាប់​រហ័ស បើ​មិន​ដូច្នេះ ខ្ញុំ​នឹង​គ្មាន​អ្វី​សម្រាប់​បរិភោគ​

នៅ​ថ្ងៃ​បន្ទាប់​ឡើយ។ ដោយ​មាន​សេចក្ដី​សុខ​សាន្ត​ក្នុង​ចិត្ត​ខ្ញុំ និង​នៅ​ជុំវិញ​ខ្លួន​ខ្ញុំ ខ្ញុំ​បាន​

សម្រាក​ដោយ​ភាព​រីក​រាយ​នៅ​យប់​នោះ។

នៅ​ព្រឹក​បន្ទាប់ ចាន​បបរ​របស់​ខ្ញុំ​នៅ​ទី​នោះ​ដដែល​សម្រាប់​ជា​អាហារ​ពេល​ព្រឹក ហើយ​

អ្នក​រត់​សំបុត្រ​បាន​គោះ​ទ្វារ មុន​ពេល​ខ្ញុំ​បរិភោគ​រួច។ ជា​ធម្មតា ខ្ញុំ​មិន​បាន​ទទួល​សំបុត្រ​

នៅ​ថ្ងៃ​ច័ន្ទ​នោះ​ទេ ព្រោះ​ឪពុក​ម្ដាយ​របស់​ខ្ញុំ និង​មិត្តភក្ដិ​ភាគ​ច្រើន​មិន​បាន​ផ្ញើ​សំបុត្រ​មក​

នៅ​ថ្ងៃ​សៅរ៍​ឡើយ។ ដូច្នេះ វា​ធ្វើ​ឲ្យ​ខ្ញុំ​មាន​ការ​ភ្ញាក់​ផ្អើល នៅ​ពេល​ម្ចាស់​ផ្ទះ​បាន​ដើរ​ចូល​

មក​ជា​មួយ​សំបុត្រ​មួយ​ច្បាប់ ឬ​កញ្ចប់​មួយ​នៅ​ក្នុង​ដៃ​សើម​របស់​គាត់​ដែល​គ្រប​ដោយ​

អៀម​ចុងភៅ​ការ​ពារ​ប្រឡាក់​របស់​គាត់។ ខ្ញុំ​បាន​មើល​សំបុត្រ តែ​មិន​ចំណាំ​អក្សរ​សរសេរ​

ដៃ​នោះ​ទេ។ អក្សរ​សរសេរ​ដៃ​នោះ​ទាំង​មើល​មិន​ស្គាល់ ឬ​បន្លំ ហើយ​តែម​ប្រៃសណីយ៍​ក៏​ខ្ញុំ​

អាន​មិន​ដាច់​ទៀត​ផង។ ខ្ញុំ​មិន​ដឹង​ថា​អ្នក​ណា​ជា​អ្នក​ផ្ញើ ឬ​ក៏​មក​ពី​ណា​នោះ​ទេ។ នៅ​ពេល​

ដែល​ខ្ញុំ​បើក​ស្រោម​សំបុត្រ ខ្ញុំ​ឃើញ​ក្រដាស​ទទេ មាន​តែ​ក្រដាស​ទទេ​មួយ​សន្លឹក។ នៅ​

ក្នុង​ក្រដាស ខ្ញុំ​បាន​ឃើញ​ស្រោម​ដៃ​ក្មេង​មួយ​គូ ហើយ​នៅ​ពេល​ដែល​ខ្ញុំ​បាន​បើក​វា​ដោយ​

ការ​ភ្ញាក់​ផ្អើល ប្រាក់​កន្លះ​ផោន (half a sovereign ប្រហែល​មួយ​រយ​ម៉ឺន​​រៀល​បច្ចុប្បន្ន) 

បាន​ធ្លាក់​ទៅ​លើ​ដី។

«ខ្ញុំ​បាន​បន្លឺ​​ឡើង​ថា៖ «សរសើរ​ព្រះ​អម្ចាស់ ប្រាក់ ៤០០% បាន​ត្រឡប់​មក​វិញ​ក្រោយ​

ដាក់​ទុន​បាន​ដប់ពីរ​ម៉ោង! អ្នក​ជំនួញ​នៃ​ទី​ក្រុង ហួល នឹង​រីក​រាយ​ណាស់ ប្រសិន​បើ​ពួក​

ជហំានបន្ថែមទៀតនៅក្នុងសេចកដីជំនឿ

គេ​អាច​ឲ្យ​ប្រាក់​របស់​គេ​ខ្ចី​បាន​អត្រា​ការ​ប្រាក់​បែប​នេះ!»។ ពេល​នោះ ខ្ញុំ​បាន​សម្រេច​ចិត្ត​

ថា​ដាក់​ប្រាក់​សន្សំ ឬ​ប្រាក់​ចំណូល​ទៅ​ក្នុង​ធនាគារ​ដែល​មិន​បរាជ័យ ទោះ​បី​មួយ​ណា​ក៏​

បាន ដែល​ជា​ការ​សម្រេច​ចិត្ត​ដែល​ខ្ញុំ​មិន​ស្ដាយ​ក្រោយ។

ខ្ញុំ​មិន​អាច​ប្រាប់​លោក​អ្នក​ថា ខ្ញុំ​បាន​គិត​អំពី​ឧប្បត្តិហេតុ​នេះ​ញឹក​ញាប់​បុ៉ណ្ណា ឬ​វា​បាន​

ជួយ​ខ្ញុំ​ច្រើន​ប៉ុណ្ណា នៅ​ពេល​ដែល​មាន​រឿង​រ៉ាវ​លំបាក។ ប្រសិន​បើ​យើង​នៅ​តែ​ស្មោះ​ត្រង់​ជា​

មួយ​ព្រះ​ជាម្ចាស់​នៅ​ក្នុង​រឿង​តូចតាច នោះ​យើង​នឹង​ទទួល​បាន​បទ​ពិសោធន៍ និង​កម្លាំង 

ដែល​នឹង​ជួយ​យើង​អំឡុង​ឧបសគ្គ​កាន់​តែ​លំបាក​នៅ​ក្នុង​ជីវិត​របស់​យើង​ជា​មិន​ខាន។

នេះ​មិន​មែន​ជា​ចុង​បញ្ចប់​នៃ​សាច់​រឿង​ទេ ឬ​ក៏​ជា​ចម្លើយ​តែ​មួយ​គត់​ចំពោះ​ការ​អធិស្ឋាន​

ដែល​នឹង​បញ្ជាក់​ពី​សេចក្ដី​ជំនឿ​របស់ លោក​គ្រូ ហ័ដសិន ថេល័រ នៅ​ពេល​នោះ​ដែរ។

ការ​ជួយ​សង្គ្រោះ​ដែល​គួរ​ឲ្យ​កត់​សម្គាល់ និង​ពេញ​ដោយ​ព្រះ​គុណ​នេះ​បាន​នាំ​សេចក្ដី​

អំណរ​ដ៏​ធំ​ដល់​ខ្ញុំ ហើយ​បាន​បញ្ជាក់​យ៉ាង​ច្បាស់​អំពី​សេចក្ដី​ជំនឿ​របស់​ខ្ញុំ។ ប៉ុន្តែ ដប់​ស្ហែ

លលីង (ten shillings ប្រហែល​មួយ​រយ​ម៉ឺន​រៀល​បច្ចុប្បន្ន) សូម្បី​តែ​ប្រើ​ដោយ​សន្សំ​សំចៃ 

ក៏​មិន​បាន​យូរ​ដែរ ហើយ​វា​នៅ​តែ​មាន​សារៈ​សំខាន់​នៅ​ក្នុង​ការ​បន្ត​ការ​អធិស្ឋាន​ថា លោក​

វេជ្ជបណ្ឌិត ហាតដីយ៍ នឹង​ចាំ​ហើយ​នឹង​សង​ប្រាក់​ចំនួន​ដ៏​ច្រើន​ដែល​គាត់​នៅ​តែ​ជំពាក់​

ខ្ញុំ។ ថ្វី​បើ​ការ​អធិស្ឋាន​របស់​ខ្ញុំ​ហាក់​បី​ដូច​ជា​មិន​ទទួល​ការ​ឆ្លើយ​តប ហើយ​​ពីរ​សប្ដាហ៍​

បាន​កន្លង​ផុត​ទៅ ខ្ញុំ​បាន​ត្រឡប់​មក​ក្នុង​ស្ថាន​ភាព​ដដែល​ដូច​យប់​ថ្ងៃ​អាទិត្យ​ដែល​គួរ​ឲ្យ​

កត់​សម្គាល់។ គ្រប់​ពេល​ទាំង​អស់ ខ្ញុំ​បាន​បន្ត​អធិស្ឋាន​ដោយ​ស្មោះ​ត្រង់​សុំ​ព្រះ​ជាម្ចាស់​

ឲ្យ​រម្លឹក​វេជ្ជ​បណ្ឌិត ហាតដីយ៍ ឲ្យ​បើក​ប្រាក់​ខែ​ឲ្យ​ខ្ញុំ។

ប្រាកដ​ណាស់ ការ​ខ្វះ​ខាត​លុយ​កាក់​មិន​បាន​ធ្វើ​ឲ្យ​ខ្ញុំ​ក្រៀម​ក្រំ​នោះ​ទេ។ ខ្ញុំ​អាច​ទទួល​

បាន​ប្រាក់​ពេល​ណា​ក៏​បាន​ដោយ​គ្រាន់​តែ​ទារ។ សំណួរ​សំខាន់​នៅ​គំនិត​របស់​ខ្ញុំ​គឺ​ថា៖ 

«តើ​ខ្ញុំ​អាច​ទៅ​ប្រទេស​ចិន ឬ​ក៏​ការ​ខ្វះ​សេចក្ដី​ជំនឿ​របស់​ខ្ញុំ និង​ការ​ទំនាក់​ទំនង​ជា​មួយ​

ព្រះ​ជាម្ចាស់​បាន​ក្លាយ​ជា​ឧបសគ្គ​ដ៏​ធ្ងន់ធ្ងរ​ដែល​ខ្ញុំ​មិន​អាច​ចាប់​ផ្ដើម​ការ​បម្រើ​ដ៏​មាន​តម្លៃ​

ខ្ពស់​នេះ​បាន​មែន​ទេ?»។

នៅ​ពេល​ចុង​អាទិត្យ​បាន​ខិត​ជិត​មក​ដល់ ខ្ញុំ​មាន​អារម្មណ៍​ពិត​ជា​អាម៉ាស់​ជា​ខ្លាំង។ ខ្ញុំ​

ត្រូវ​តែ​គិត​ឲ្យ​កាន់​តែ​ច្រើន​ជា​ជាង​ខ្លួន​ឯង។ ម្ចាស់​ផ្ទះ​ដែល​ជា​គ្រីស្ទ​បរិស័ទ​របស់​ខ្ញុំ​រំពឹង​ថា 

នឹង​ទទួល​បាន​ថ្លៃ​ឈ្នួល​នៅ​យប់​ថ្ងៃ​សៅរ៍​ដែល​ខ្ញុំ​បាន​ដឹង​ថា គាត់​ពិត​ជា​ត្រូវ​ការ​វា​ណាស់។ 



40

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

តើ​ខ្ញុំ​មិន​គួរ​ពិភាក្សា​រឿង​ប្រាក់​ខែ​របស់​ខ្ញុំ​ដើម្បី​ជា​ប្រយោជន៍​ដល់​គាត់​ទេ​ឬ​អី? ប៉ុន្តែ ការ​ធ្វើ​

ដូច្នេះ​មាន​ន័យ​ថា ខ្ញុំ​ត្រូវ​ទទួល​ស្គាល់​ខ្លួន​ឯង​ថា ខ្ញុំ​មិន​សម​នឹង​​ទទួល​គម្រោង​បេសកកម្ម​

បាន​ទេ។ ខ្ញុំ​បាន​ចំណាយ​ពេល​ស្ទើរ​តែ​ទាំង​អស់​នៅ​ថ្ងៃ​ព្រហស្បតិ៍ និង​ថ្ងៃ​សុក្រ នៅ​ពេល​

ណា​ដែល​ខ្ញុំ​មិន​ធ្វើ​ការ ដោយ​អធិស្ឋាន​យ៉ាង​ញឹក​ញាប់​ទៅ​កាន់​ព្រះ។ ប៉ុន្តែ ព្រឹក​ថ្ងៃ​សៅរ៍​

បាន​មក​ដល់ ខ្ញុំ​នៅ​តែ​ស្ថិត​នៅ​ក្នុង​ស្ថាន​ភាព​ដដែល។ ការ​អង្វរ​ដ៏​ខ្លាំង​របស់​ខ្ញុំ​គឺ​សម្រាប់​

ការ​ដឹក​នាំ ថា​តើ​ត្រូវ​បន្ត​ការ​រង់​ចាំ​សម្រាប់​ឱកាស​ល្អ​ឬ​យ៉ាង​ណា។ តាម​ដែល​ខ្ញុំ​អាច​ប្រាប់​

បាន ខ្ញុំ​មាន​អារម្មណ៍​យ៉ាង​ប្រាកដ​ថា ការ​រង់​ចាំ​នោះ​គឺ​ជា​ជម្រើស​ដ៏​ត្រឹម​ត្រូវ ហើយ​ថា​តាម​

របៀប​ណា​មួយ​ព្រះ​នឹង​អន្តរាគមន៍​ជំនួស​ខ្ញុំ។ ដូច្នេះ ខ្ញុំ​បាន​រង់​ចាំ ឥឡូវ​នេះ​ចិត្ត​របស់​ខ្ញុំ​ពេញ​

ដោយ​សេចក្ដី​សុខសាន្ត ហើយ​មិន​មែន​ជា​បន្ទុក​ទៀត​ទេ។

នៅ​ម៉ោង​ប្រហែល​ប្រាំ​រសៀល​ថ្ងៃ​សៅរ៍​នោះ បន្ទាប់​ពី​លោក​វេជ្ជ​បណ្ឌិត ហាតឌីយ៍ បាន​

បញ្ចប់​ការ​សរសេរ​វេជ្ជ​បញ្ជា​របស់​គាត់ ហើយ​បាន​បំពេញ​ជុំ​ចុង​ក្រោយ​របស់​គាត់​ចប់​សព្វ​

គ្រប់​នៅ​ថ្ងៃ​នោះ​ហើយ នោះ​គាត់​ក៏​បាន​ផ្អែក​ទៅ​កៅ​អី​ផ្អែក​របស់​គាត់​ដូច​ធម្មតា ហើយ​បាន​

ចាប់​ផ្ដើម​និយាយ​អំពី​រឿង​សាសនា។ គាត់​គឺ​ជា​បុរស​ម្នាក់​មាន​សេចក្ដី​ជំនឿ​យ៉ាង​មុត​មាំ​

ចំពោះ​ព្រះ ហើយ​យើង​មាន​ពេល​វេលា​នៅ​ជា​មួយ​គ្នា​ដោយ​អំណរ។ នៅ​ខណៈ​នោះ ខ្ញុំ​

កំពុង​តាម​ដាន​យ៉ាង​យក​ចិត្ត​ទុក​ដាក់​ទៅ​ខ្ទះ​ដែល​ខ្ញុំ​កំពុង​ដាំ​ទឹក​គ្រឿង​ផ្សំ​ដែល​ត្រូវ​ការ​យក​

ចិត្ត​ទុក​ដាក់​ដិត​ដល់។ ជា​សំណាង​ល្អ​សម្រាប់​ខ្ញុំ ព្រោះ​ខ្ញុំ​ជាប់​​រវល់ រំពេច​នោះ​គាត់​បាន​

ពោល​ឡើង​ដោយ​គ្មាន​ការ​ជាប់​ទាក់​ទង​ច្បាស់​ទៅ​នឹង​សកម្មភាព​មុន​របស់​ពួក​យើង​ថា៖

«និយាយ​អញ្ចឹង ហ័ដសិន តើ​មិន​ត្រូវ​ដល់​ពេល​ត្រូវ​ពេល​បើក​ប្រាក់​របស់​ឯង​ម្ដង​ទៀត​

ហើយ​ឬ​អី?»។

ខ្ញុំ​អាច​ត្រឹម​តែ​ស្រមៃ​ថា​ខ្ញុំ​មាន​អារម្មណ៍​បែប​ណា។ ខ្ញុំ​ត្រូវ​លេប​ទឹក​មាត់​ពីរ​បី​ដង​មុន​

នឹង​ឆ្លើយ​តប។ នៅ​ខណៈ​ដែល​ខ្ញុំ​កំពុង​កូរ​ខ្ទះ និង​បែរ​មុខ​ចេញ​ពី​លោក​វេជ្ជ​បណ្ឌិត ខ្ញុំ​បាន​

ប្រាប់​គាត់​ដោយ​ចិត្ត​ត្រជាក់​ថា ប្រាក់​ខែ​ខ្ញុំ​ត្រូវ​ហួស​ពេល​បើក​មួយ​រយៈ​ហើយ។ នៅ​ខណៈ​

នោះ ខ្ញុំ​មាន​អារម្មណ៍​ថា​អរ​ព្រះ​គុណ​ព្រះ​ជាម្ចាស់​យ៉ាង​ខ្លាំង! ព្រះ​អង្គ​ប្រាកដ​ជា​បាន​ឮ​ការ​

អធិស្ឋាន​របស់​ខ្ញុំ ហើយ​បាន​រម្លឹក​គាត់​ឲ្យ​គាត់​គិត​អំពី​ប្រាក់​នោះ​នៅ​អំឡុង​ដែល​ខ្ញុំ​ត្រូវ​ការ​

វា​ខ្លាំង ដោយ​មិន​ចាំ​បាច់​ឲ្យ​ខ្ញុំ​និយាយ ឬ​ឲ្យ​តម្រុយ​អ្វី​ទាំង​អស់។

គាត់​បាន​ឆ្លើយ​ថា៖ «អូហ៍ ឲ្យ​ខ្ញុំ​សុំ​ទោស​ផង ខ្ញុំ​ភ្លេច​ឲ្យ​ឈឹង។ ឯង​ដឹង​ហើយ​ថា​ខ្ញុំ​រវល់​

ជហំានបន្ថែមទៀតនៅក្នុងសេចកដីជំនឿ

ប៉ុណ្ណា។ ខ្ញុំ​ចង់​ឲ្យ​ខ្ញុំ​ចាំ​ឲ្យ​បាន​ឆាប់​ជាង​នេះ ព្រោះ​កាល​ពី​រសៀល​នេះ​ខ្ញុំ​បាន​ផ្ញើ​លុយ​ខ្ញុំ​ទាំង​

អស់​នៅ​ធនាគារ​ហើយ។ បើ​មិន​ដូច្នេះ ខ្ញុំ​នឹង​បើក​លុយ​ឲ្យ​អ្នក​ភ្លាមៗ​ហើយ»។

ខ្ញុំ​មិន​អាច​ពណ៌នា​អំពី​អារម្មណ៍​ជិន​ឆ្អន់​ដែល​ខ្ញុំ​បាន​មាន ដោយ​សារ​តែ​ឃ្លា​ដ៏​គួរ​ឲ្យ​ភ្ញាក់​

ផ្អើល​នោះ។ ខ្ញុំ​មិន​ដឹង​ថា​ត្រូវ​ធ្វើ​បែប​ណា​ទេ។ ជា​សំណាង​ល្អ ទឹក​ក្នុង​ខ្ទះ​នោះ​បាន​ពុះ​រួច​

រាល់​ធ្វើ​ឲ្យ​ខ្ញុំ​មាន​ហេតុ​ផល​ល្អ​នៅ​ក្នុង​ការ​ប្រញាប់​ចេញ​ពី​បន្ទប់។ ខ្ញុំ​បាន​ធូរ​ចិត្ត​ពេល​ចេញ​

ផុត​ពី​មុខ​ពី​មាត់​គាត់ រហូត​ដល់​លោក​វេជ្ជ​បណ្ឌិត ហាតឌីយ៍ បាន​ត្រឡប់​ទៅ​ផ្ទះ​របស់​

គាត់ ហើយ​ខ្ញុំ​ពិត​ជា​អរ​គុណ​ជា​ខ្លាំង ដែល​គាត់​មិន​បាន​កត់​សម្គាល់​ពី​អារម្មណ៍​របស់​ខ្ញុំ។

ភ្លាមៗ​នោះ នៅ​ពេល​ដែល​គាត់​បាន​ចាក​ចេញ​ទៅ ខ្ញុំ​ត្រូវ​ទៅ​រក​កន្លែង​ស្ងប់​ស្ងាត់ ហើយ​

អធិស្ឋាន​ទៅ​ព្រះ​អម្ចាស់​រហូត​ខ្ញុំ​ទទួល​មិន​ត្រឹម​តែ​ការ​ស្ងប់​ចិត្ត ប៉ុន្តែ​ការ​ដឹង​គុណ និង​

សេចក្ដី​អំណរ​ដែរ។ ខ្ញុំ​ជឿ​ថា ព្រះ​ជាម្ចាស់​ជា​អ្នក​គ្រប់​គ្រង​អ្វីៗ​ទាំង​អស់ ហើយ​ទ្រង់​នឹង​

មិន​ធ្វើ​ឲ្យ​ខ្ញុំ​ខក​បំណង​នោះ​ទេ។ ខ្ញុំ​បាន​ព្យាយាម​យល់​អំពី​បំណង​ព្រះ​ហឫទ័យ​ទ្រង់​តាំង​ពី​

ព្រលឹម​តាម​ដែល​ខ្ញុំ​អាច​ដឹង​បាន ខ្ញុំ​បាន​ទទួល​ការ​ណែ​នាំ​ឲ្យ​រង់​ចាំ​ដោយ​អត់​ធ្មត់។ ពេល​

នេះ ខ្ញុំ​បាន​ទុក​ចិត្ត​ថា ព្រះ​នឹង​ធ្វើ​ការ​ជំនួស​ខ្ញុំ​ក្នុង​​របៀប​ផ្សេង​ទៀត។

ល្ងាច​នោះ ខ្ញុំ​បាន​ចំណាយ​ពេល​អាន​ព្រះ​គម្ពីរ និង​រៀប​ចំ​មេរៀន​សម្រាប់​ការ​ចែក​ចាយ​

នៅ​ផ្ទះ​ផ្សេងៗ​នៅ​ថ្ងៃ​បន្ទាប់ ដូច​ខ្ញុំ​ធម្មតា​បាន​ធ្វើ​នៅ​រាល់​ថ្ងៃ​សៅរ៍។ ខ្ញុំ​បាន​រង់​ចាំ​យូរ​ជាង​

ធម្មតា​បន្តិច។ ចុង​ក្រោយ នៅ​ម៉ោង​ប្រហែល​ដប់​ដោយ​គ្មាន​អ្វី​មក​រំខាន ខ្ញុំ​បាន​ពាក់​អាវ​

ក្រៅ ហើយ​ត្រៀម​ខ្លួន​ជា​ស្រេច​នឹង​ត្រឡប់​ទៅ​ផ្ទះ។ ខ្ញុំ​សប្បាយ​ចិត្ត​ដែល​ដឹង​ថា ខ្ញុំ​ត្រូវ​ចាក់​

សោ​សា​គួរ​ចូល​ផ្ទះ​ដោយ​ខ្លួន​ឯង ដោយ​សារ​តែ​ម្ចាស់​ផ្ទះ​ខ្ញុំ​បាន​ចូល​គេង​ពី​ព្រលប់។ គ្មាន​

នរណា​ជួយ​ទេ​សម្រាប់​យប់​នោះ។ ប៉ុន្តែ ប្រហែល​ជា​នៅ​ថ្ងៃ​ច័ន្ទ ព្រះ​នឹង​ជួយ​អន្តរាគមន៍ 

ហើយ​ខ្ញុំ​អាច​បង់​នូវ​ប្រាក់​ជួល​ផ្ទះ​ដែល​ខ្ញុំ​ជំពាក់​គាត់​នៅ​ដើម​សប្ដាហ៍​ក្រោយ។

គ្រាន់​តែ​ខ្ញុំ​បម្រុង​នឹង​ពន្លត់​ភ្លើង​ចង្កៀង នោះ​ខ្ញុំ​ក៏​បាន​ឮ​សំ​រឹប​ជើង​លោក​វេជ្ជ​បណ្ឌិត​នៅ​

សួន​ច្បារ​ដែល​នៅ​ចន្លោះ​ផ្ទះ និង​ការិយាល័យ​របស់​គាត់។ គាត់​បាន​សើច​ដោយ​អស់​ពី​ចិត្ត​

ចំពោះ​ខ្លួន​ឯង​ដោយ​រីក​រាយ។ គាត់​បាន​ចូល​មក​ក្នុង​ការិយាល័យ បាន​សុំ​សៀវភៅ​បញ្ជី​

កត់​ត្រា ហើយ​បាន​ពោល​ថា៖ នោះ​ពិត​ជា​ចម្លែក​ណាស់ អ្នក​ជំងឺ​អ្នក​មាន​ស្ដុក​ស្ដម្ភ​បំផុត​

ម្នាក់​ទើប​តែ​មក​បង់​ថ្លៃ​ព្យាបាល​របស់​គាត់។ វា​ពិត​ជា​ចម្លែក​ខ្លាំង​មែន!  ខ្ញុំ​មិន​បាន​គិត​ថា 

អ្វី​ដែល​បាន​កើត​ឡើង​នោះ​មាន​ការ​ទាក់​ទង​នឹង​ស្ថាន​ភាព​របស់​ខ្ញុំ ទោះ​​បើ​មិន​អញ្ចឹង​ទេ 

នោះ​​ខ្ញុំ​នឹង​មាន​អារម្មណ៍​ឆ្គងៗ។ បុ៉ន្តែ ក្នុង​នាម​ជា​អ្នក​សង្កេត​ការណ៍​ម្នាក់ ខ្ញុំ​គិត​ថា​វា​គួរ​

ឲ្យ​អស់​សំណើច ដែល​មាន​អ្នក​ស្ដុក​ស្ដម្ភ​ដល់​ម្ល៉ឹង​មក​ទូទាត់​វិក្កយបត្រ​ក្រោយ​ម៉ោង​ដប់​

យប់ គាត់​អាច​គ្រាន់​តែ​បង់​ប្រាក់​បាន​យ៉ាង​ងាយ​ដោយ​សែក​មួយ​សន្លឹក​ជា​ការ​ស្រេច។ វា​

ហាក់​បី​ដូច​ជា​គាត់​មិន​អាច​ស្ងប់​ចិត្ត​ដោយ​មិន​ទាន់​បាន​បង់​ប្រាក់​រួច ហើយ​មាន​អារម្មណ៍​

ថា ត្រូវ​បាន​បង្ខំ​ឲ្យ​មក​ពេល​យប់​ថ្មើរ​នេះ ដើម្បី​បង់​ប្រាក់។

លោក​វេជ្ជ​បណ្ឌិត ហាតឌីយ៍ បាន​ទទួល​គណនី​នៅ​ក្នុង​សៀវភៅ​បញ្ជី​រួច​រាល់ ហើយ​

បម្រុង​នឹង​ចាក​ចេញ រំពេច​នោះ គាត់​បាន​ងាក​មក ហើយ​ហុច​ក្រដាស​ប្រាក់​មួយ​ចំនួន​

ដែល​គាត់​ទើប​តែ​បាន​ទទួល និង​ធ្វើ​ឲ្យ​ខ្ញុំ​មាន​ការ​ភ្ញាក់​ផ្អើល និង​អរគុណ​ជា​ខ្លាំង ព្រោះ​

គាត់​បាន​និយាយ​ថា៖

«និយាយ​អញ្ចឹង ហ័ដសិន ឯង​ទទួល​ក្រដាស​ប្រាក់​ទាំង​នេះ​ទៅ។ ខ្ញុំ​គ្មាន​ក្រដាស​ប្រាក់​

រាយ​ទេ ប៉ុន្តែ​ខ្ញុំ​អាច​ឲ្យ​ប្រាក់​ដែល​នៅ​សល់​នៅ​សប្ដាហ៍​ក្រោយ»។

ជា​ថ្មី​ម្ដង​ទៀត ខ្ញុំ​បាន​ត្រឡប់​ទៅ​បន្ទប់​តូច​របស់​ខ្ញុំ ហើយ​សរសើរ​ព្រះ​អម្ចាស់​ដោយ​

អំណរ ដោយ​គ្មាន​អ្នក​ណា​ដឹង​អំពី​អារម្មណ៍​របស់​ខ្ញុំ។   បន្ទាប់​ពី​អ្វីៗ​បាន​កើត​ឡើង ខ្ញុំ​

ប្រហែល​ជា​អាច​ទៅ​ប្រទេស​ចិន​បាន។

ជំំពូូក ទីី៥

សេ�ចក្ដីី� ជំំនឿ�ឿដែ�លបាន

សាកល្្បង និិងធ្វើ�ើ�ឲ្្យ 

រឹឹងមាំំឡើ�ើង

ចិត្ត​ខ្ញុំ​បាន​ស្ងប់​ដោយ​សារ​ព្រះ​វរបិតា​របស់​ខ្ញុំ ទ្រង់​ជ្រាប​គ្រប់​ទាំង​អស់៖

គ្មាន​អ្វី​អាច​ធ្វើ​ឲ្យ​សេចក្ដី​ជំនឿ​មួយ​នេះ​ស្រអាប់​បាន​ទេ។

ទ្រង់​ប្រទាន​អ្វី​ដែល​គាប់​ប្រសើរ​បំផុត​ដល់​អស់​អ្នក​ណា

ដែល​ទុក​ចិត្ត​ទ្រង់​ឲ្យ​ជ្រើស​រើស​ផ្លូវ​ដែល​គេ​ដើរ។

«នៅ​ទី​បំផុត ខ្ញុំ​នឹង​ទៅ​ប្រទេស​ចិន!» ប៉ុន្តែ មាន​ឧបសគ្គ​ជា​ច្រើន​នៅ​តែ​កើត​ឡើង។ 

ដើម្បី​ទទួល​បាន​ជីវិត​ដែល​បង្កើត​ផល​ផ្លែ​ដ៏​ពិត យើង​ត្រូវ​ចាក់​ឫស​យ៉ាង​ជ្រៅ និង​យ៉ាង​

ពិសេស​នៅ​ក្នុង​ព្រះ​ជា​ម្ចាស់។

លោក​គ្រូ ហ័ដសិន ថេល័រ បាន​ទៅ​ទី​ក្រុង​ឡុងដ៍ (London) បន្ទាប់​ពី​ទី​ក្រុង​ហួល 

និង​បាន​ចូល​ជា​និស្សិត​ពេទ្យ​នៅ​ក្នុង​ចំណោម​មន្ទីរ​ពេទ្យ​ដ៏​ធំ​មួយ។ គាត់​បាន​ពឹង​ផ្អែក​ទាំង​

ស្រុង​លើ​ព្រះ​អម្ចាស់​តែ​មួយ​ប៉ុណ្ណោះ​សម្រាប់​ការ​ផ្គត់​ផ្គង់ ទោះ​បី​ជា​ឪពុក និង​សមាគមន៍​

របស់​គាត់ ដែល​នៅ​ទី​បំផុត បាន​បញ្ជូន​គាត់​ទៅ​ប្រទេស​ចិន​ស្នើ​ផ្ដល់​ជំនួយ​ខាង​ហិរញ្ញវត្ថុ​

ដល់​គាត់​ក្ដី ក៏​គាត់​ចង់​បន្ត​បញ្ជាក់​ថា យើង​អាច​ទុក​ចិត្ត​លើ​ការ​សន្យា​របស់​ព្រះ​បាន។ នៅ​

ពេល​ដែល​គាត់​បាន​បដិសេធ​សំណើ​ដ៏​សប្បុរស​របស់​ឪពុក​គាត់ គ្រួសារ សមាគមន៍​របស់​

គាត់​បាន​សន្មត​ថា ការ​ចំណាយ​របស់​គាត់​មាន​គ្រប់​គ្រាន់​ហើយ​មើល​ទៅ។ សមាគមន៍​

បាន​បង់​ថ្លៃ​សិក្សា​ឲ្យ​គាត់​នៅ​មន្ទីរ​ពេទ្យ​ឡុនដុន (London Hospital) ហើយ​ពូ​របស់​គាត់​

ម្នាក់​នៅ​សូហូ (Soho) បាន​ផ្ដល់​កន្លែង​ឲ្យ​គាត់​ស្នាក់​នៅ​ពីរ​បី​សប្ដាហ៍។ ទោះ​ជា​យ៉ាង​ណា 

ក្រៅ​ពី​រឿង​នេះ មាន​តែ​ការ​ទុក​ចិត្ត​របស់​គាត់​នៅ​ក្នុង​ភាព​ស្មោះ​ត្រង់​របស់​ព្រះ​ទេ ទើប​អាច​

ជួយ​ការពារ​គាត់​មិន​ឲ្យ​ប្រឈម​មុខ​នឹង​ភាព​ក្រ​ខ្សត់​នៅ​ក្នុង​ទី​ក្រុង​ដ៏​ធំ​នេះ​បាន។ មុន​ពេល​

ចាក​ចេញ​ពី​ទី​ក្រុង​ហួល គាត់​ក៏​បាន​សរសេរ​សំបុត្រ​ទៅ​ម្ដាយ​របស់​គាត់។

ខ្ញុំ​ពិត​ជា​កំពុង​តែ​បង្ហាញ​ថា​កណ្ឌ​គម្ពីរ អេសាយ ២៦:៣ «ឯ​អ្នក​ណា​ដែល​មាន​គំនិត​

ជាប់​តាម​ទ្រង់ នោះ​ទ្រង់​នឹង​ថែ​រក្សា​អ្នក​នោះ ឲ្យ​មាន​សេចក្តី​សុខ​ពេញ​ខ្នាត ដោយ​ព្រោះ​

គេ​ទុក​ចិត្ត​នឹង​ទ្រង់» គឺ​ជា​ការ​ពិត។ ចិត្ត​គំនិត​របស់​ខ្ញុំ​បាន​ស្ងប់​ណាស់ ស្ងប់​ជាង​ពេល​ណា​

ទាំង​អស់ ស្ងប់​ជាង​កាល​ដែល​ខ្ញុំ​មាន​មួយ​រយ​ផោន (one hundred pounds ប្រហែល 

$៦០០០ ដុល្លារ បច្ចុប្បន្ន) នៅ​ក្នុង​ហោប៉ៅ​របស់​ខ្ញុំ​ទៅ​ទៀត។ សូម​ឲ្យ​ទ្រង់​រក្សា​ខ្ញុំ​នៅ​បែប​

នេះ គ្រាន់​តែ​ពឹង​ផ្អែក​លើ​ទ្រង់​សម្រាប់​គ្រប់​ទាំង​ព្រះ​ពរ ទាំង​ខាង​សម្ភារៈ និង​ខាង​ព្រលឹង​

វិញ្ញាណ។

មក​ដល់​ប្អូន​ស្រី​របស់​គាត់ អាមីលៀ (Amelia)៖

មិន​ទាន់​មាន​ឱកាស​ស័ក្តិ​សម​នឹង​ខ្ញុំ​នៅ​ឡើយ​ទេ​នៅ​ទី​ក្រុង​ឡុងដ៍ ប៉ុន្តែ​ខ្ញុំ​មិន​បារម្ភ​ទេ 

ព្រោះ​ព្រះ​ទ្រង់ «នៅ​តែ​ដដែល​មិន​ថា​ម្សិល​មិញ ថ្ងៃ​នេះ និង​រហូត​ត​ទៅ»។ សេចក្ដី​ស្រឡាញ់​

របស់​ទ្រង់​មិន​ដែល​ផុត​ឡើយ ព្រះ​បន្ទូល​របស់​ទ្រង់​នៅ​តែ​ដដែល ហើយ​អំណាច​របស់​ទ្រង់​

ក៏​មិន​ដែល​ផ្លាស់​ប្រែ​ដែរ ដូច្នេះ​ដួង​ចិត្ត​ដែល​ទុក​ចិត្ត​ក្នុង​ទ្រង់​ស្ថិត​នៅ​ក្នុង «សេចក្តី​សុខ​

ពេញ​ខ្នាត»។ ខ្ញុំ​ដឹង​ថា ទ្រង់​ល្បង​ល​ខ្ញុំ ដើម្បី​ធ្វើ​ឲ្យ​សេចក្ដី​ជំនឿ​របស់​ខ្ញុំ​បាន​រឹង​មាំ​ឡើង 

ហើយ​អ្វី​ទាំង​អស់​នោះ​កើត​មក​ពី​សេចក្ដី​ស្រឡាញ់។ ប្រសិន​បើ​ការ​នេះ​​ថ្វាយ​សិរី​ល្អ​ដល់​

ទ្រង់ នោះ​ខ្ញុំ​បាន​ស្កប់​ចិត្ត​ហើយ។

លោក​គ្រូ ហ័ដសិន ថេល័រ មាន​ទំនុក​ចិត្ត​ទាំង​ស្រុង​សម្រាប់​ពេល​អនាគត​ទាំង​ជិត និង​

សេចកដីជំនឿដែលបានសាកល្បង និងធ្វើឲ្ យរឹងមា ឡំើ

ឆ្ងាយ។ ប្រសិន​បើ​ទំនុក​ចិត្ត​នោះ​បរាជ័យ គាត់​បាន​គិត​ថា វា​ប្រសើរ​ជាង​ក្នុង​ការ​ដឹង​អំពី​

វា​នៅ​ក្នុង​ទី​ក្រុង​ឡុងដ៍​ជា​ជាង​នៅ​ក្នុង​ប្រទេស​ចិន។ គាត់​មាន​ចេតនា​ជ្រើស​រើស​ការ​កាត់​

ផ្ដាច់​ប្រភព​ផ្គត់​ផ្គង់​ដែល​អាច​មាន​សក្ដានុពល​របស់​គាត់​ចោល។ គាត់​បាន​ដឹង​ថា គាត់​

ត្រូវ​ការ​ជំនឿ​រឹង​មាំ​ជាង​នេះ ដើម្បី​ទុក​ចិត្ត​លើ​ភាព​ស្មោះ​ត្រង់​របស់​ព្រះ​ដ៏​មាន​ព្រះ​ជន្ម​គង់​

នៅ និង​បទ​ពិសោធន៍​ច្រើន​ជាង​នេះ​ក្នុង​ការ​ពឹង​ផ្អែក​លើ​ទ្រង់​គ្រប់​កាលៈទេសៈ​ទាំង​អស់។ 

មិន​ថា​គាត់​រស់​នៅ​សុខ​ស្រួល ឬ​មិន​សុខ​ស្រួល​នៅ​ទី​ក្រុង​ឡុងដ៍ មិន​ថា​គាត់​មាន​ប្រាក់​

មូលនិធិ ឬ​មិន​មាន​នោះ​ទេ វា​មិន​សូវ​សំខាន់​ជាង​ការ​ទទួល​បាន​ការ​យល់​ដឹង​កាន់​តែ​ស៊ី​

ជម្រៅ គឺ​ថា​អ្វីៗ​ទាំង​អស់​អាស្រ័យ​លើ​ទ្រង់។ នៅ​ពេល​មាន​ឱកាស​ផ្សេង​ដើម្បី​សាក​ល្បង​

ចំណេះ​ដឹង​របស់​គាត់​នោះ គាត់​មិន​ស្ទាក់​ស្ទើរ​ឡើយ ទោះ​បី​គាត់​បាន​ដឹង​ថា វា​នឹង​ជា​ការ​

ល្បង​ល​ដ៏​លំបាក​ក៏​ដោយ។ ការ​សម្រេច​ចិត្ត​របស់​គាត់​នឹង​ត្រូវ​ដឹក​នាំ​ដោយ​ព្រះ​ជា​ម្ចាស់។ 

ចម្លើយ​ដ៏​ច្បាស់​សម្រាប់​ការ​អធិស្ឋាន​របស់​គាត់​នៅ​ទី​ក្រុង​ឡុងដ៍ បាន​ចម្រើន​សេចក្ដី​ជំនឿ​

របស់​គាត់​ឡើង និង​បាន​ជា​ការ​រៀប​ចំ​ដ៏​ល្អ​ឥត​ខ្ចោះ​សម្រាប់​ព្រឹត្តិការណ៍​ដែល​នឹក​ស្មាន​មិន​

ដល់ ដែល​ធ្វើ​ឲ្យ​ការ​ចេញ​ដំណើរ​ទៅ​ប្រទេស​ចិន​កាន់​តែ​ខិត​ចូល​មក​ដល់​នៅ​ឆ្នាំ​ក្រោយ។ 

លោក​គ្រូ ហ័ដសិន បាន​រៀប​រាប់​ពី​បទ​ពិសោធន៍​យ៉ាង​សង្ខេប​នៅ​ក្នុង​ការ​ក្រឡេក​មើល​ទៅ​

អតីត​កាល​របស់​គាត់។ វា​សម​ល្មម​ក្នុង​ការ​និយាយ​ថា ភាព​ឯកា និង​ទុក្ខ​លំបាក ដែល​គាត់​

បាន​ជួប​ប្រទះ​ជា​ការ​ល្បង​នៃ​ការ​ស៊ូ​ទ្រាំ​ក្នុង​ការ​រស់​ដោយ​សារ​តែ​នំប៉័ង​ពណ៌​ត្នោត និង​ផ្លែ​

ប៉ោម​អស់​ជា​ច្រើន​ខែ ដោយ​ដើរ​ជាង​ដប់​បី​គីឡូម៉ែត្រ​ទៅ​មន្ទីរ​ពេទ្យ និង​ត្រឡប់​មក​វិញ​ជា​

រៀង​រាល់​ថ្ងៃ។ ហើយ​ភាព​មិន​ច្បាស់​លាស់​អំពី​ទំនាក់​ទំនង​របស់​គាត់​ជា​មួយ​អង្គការ​តែ​

មួយ​គត់ ដែល​មាន​បំណង​បញ្ជូន​គាត់​ទៅ​ប្រទេស​ចិន ទោះ​បី​នៅ​មាន​វ័យ​ក្មេង​នៅ​ឡើយ​

ក្ដី ទាំង​គ្មាន​ការ​បណ្ដុះ​បណ្ដាល​នៅ​សាកល​វិទ្យាល័យ តែ​លោក​​បាន​ទទួល​ការ​ដុស​ខាត់​​

ឲ្យ​ក្លាយ​ជា​មនុស្ស​ម្នាក់​ដែល​មាន​សេចក្ដី​ជំនឿ​ល្អ។

លោក​គ្រូ ហ័ដសិន ថេល័រ មាន​អាយុ​ត្រឹម​ម្ភៃ​មួយ​ឆ្នាំ​បុ៉ណ្ណោះ នៅ​ពេល​ដែល​គាត់​បាន​

ទទួល​បាន​ឱកាស​ដែល​ស្មាន​មិន​ដល់ ដើម្បី​ចុះ​សំពៅ​ទៅ​ទី​ក្រុង សៀងហៃ (Shanghai) 

ភ្លាមៗ​នៅ​តែ​អាច​រក​សំពៅ​បាន ស្រប​ពេល​ដែល​សមាគមន៍​ផ្សាយ​ដំណឹង​ល្អ​ដល់​ប្រទេស​

ចិន (Chinese Evangelisation Society) បាន​ស្នើ​សុំ​គាត់​ឲ្យ​ជួយ​បម្រើ​ការ​ងារ។ ការ​

បះបោរ​ប្រឆាំង​របស់​ក្រុម​ថៃភីង បាន​ឈាន​ដល់​កម្រិត​កំពូល​នៃ​យុទ្ធនា​របស់​ពួក​គេ។  

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ដោយ​ទី​ក្រុង ណាងគីង (Nanking  ណានជីង​បច្ចុប្បន្ន) ជា​បន្ទាយ​ដ៏​រឹង​មាំ​របស់​ពួក​

គេ កង​កម្លាំង​ដែល​បាន​អះអាង​ថា​ជា​គ្រីស្ទ​បរិស័ទ​បាន​ដណ្ដើម​យក​ខេត្ត​ភាគ​កណ្ដាល 

និង​ភាគ​ខាង​ជើង ហើយ​ជិត​ដណ្ដើម​យក​ក្រុង ប៉ិគីង (Peking ប៉េកាំង​បច្ចុប្បន្ន)។ អ្នក​

ដឹក​នាំ​របស់​ពួក​គេ​បាន​សរសេរ​ទៅ​កាន់​បេសកជន​ជន​ជាតិ​អាមេរិក​ម្នាក់​ដែល​គាត់​ទុក​ចិត្ត​

ថា៖ «សូម​ជួយ​បញ្ជូន​គ្រូ​មក​ខ្ញុំ​ឲ្យ​បាន​ច្រើន ដើម្បី​ជួយ​ផ្សាយ​អំពី​សេចក្ដី​ពិត។ នៅ​ពេល​

ដែល​បេសកកម្ម​របស់​ខ្ញុំ​ជោគ​ជ័យ ខ្ញុំ​នឹង​ផ្សព្វ​ផ្សាយ​គោល​លទ្ធិ (ការ​បង្រៀន) ទូទាំង​

អាណាចក្រ​ទាំង​មូល ដូច្នេះ គ្រប់​គ្នា​នឹង​ត្រឡប់​ទៅ​ព្រះ​អម្ចាស់ ហើយ​ថ្វាយ​បង្គំ​ព្រះ​ពិត​

តែមួយ​អង្គ​ប៉ុណ្ណោះ។ នេះ គឺ​ជា​បំណង​ចិត្ត​របស់​ខ្ញុំ»។

សរុប​មក ភ្លាមៗ​វា​ហាក់​បី​ដូច​ជា​ប្រទេស​ចិន​នឹង​បើក​ទទួល​ពួក​អ្នក​ផ្សាយ​ដំណឹង​ល្អ។ 

គ្រីស្ទ​បរិស័ទ គ្រប់​ទី​កន្លែង​មាន​អារម្មណ៍​រំជើប​រំជួល​យ៉ាង​ខ្លាំង។ ការ​ចាត់​សកម្ម​ភាព​ភ្លាមៗ​

ចាំ​បាច់​នៅ​ក្នុង​ការ​ឆ្លើយ​តប​ទៅ​នឹង​វិបត្តិ​ដ៏​សំខាន់​នេះ ហើយ​មួយ​រយៈ​នោះ​ការ​បរិច្ចាគ​បាន​

ហូរ​ចូល​ទៅ​ក្នុង​មូលនិធិ​យ៉ាង​ច្រើន។ នៅ​ក្នុង​ចំណោម​អ្នក​ផ្ដួច​ផ្ដើម​សមាគមន៍​ព្រះ​គម្ពីរ​

ចក្រភព​អង់គ្លេស និង​បរទេស (British and Foreign Bible Society) មាន​គម្រោង​

ប្រារព្ធ​ពិធី​បុណ្យ​ខួប​ហាសិប​ឆ្នាំ​របស់​ពួក​គេ ដោយ​បោះ​ពុម្ព​ព្រះ​គម្ពីរ​សញ្ញា​ថ្មី​ជា​ភាសា​

ចិន​ចំនួន​មួយ​លាន​ក្បាល។ អង្គការ​ដែល​លោក​គ្រូ ហ័ដសិន បាន​និយាយ​ជា​មួយ​បាន​

សម្រេច​ចិត្ត​បញ្ជូន​បុរស​ពីរ​នាក់​ទៅ​ទី​ក្រុង សៀងហៃ ដើម្បី​ធ្វើ​ការ​នៅ​លើ​ទឹក​ដី​ប្រទេស​

ចិន។ ម្នាក់​គឺ​ជា​វេជ្ជ​បណ្ឌិត​ជន​ជាតិ​ស្កុតឡែន (a Scottish doctor) មិន​អាច​ចាក​ចេញ​

ទៅ​ភ្លាមៗ​បាន​ទេ ប៉ុន្តែ​ពួក​គេ​រំពឹង​ចង់​បាន​បុរស​វ័យ​ក្មេង​ជាង​នេះ ដើម្បី​ទៅ​ផ្ដល់​ដំណឹង​ក្នុង​

រយៈ​ពេល​ខ្លី បើ​ទោះ​បី​ជា វា​មាន​ន័យ​ថា ត្រូវ​បោះ​បង់​សញ្ញាបត្រ​ខាង​វេជ្ជ​សាស្ត្រ និង​ការ​

វះ​កាត់​ដែល​គាត់​កំពុង​សិក្សា​ក្ដី។ 

លោក​គ្រូ ហ័ដសិន ថេល័រ បាន​ពិចារណា​យ៉ាង​ល្អិតល្អន់​លើ​ការ​សម្រេច​ចិត្ត​នេះ និង​

តាម​ធម្មតា គាត់​ស្វែង​រក​ដំបូន្មាន និង​ការ​អធិស្ឋាន​ពី​ឪពុក​ម្ដាយ​របស់​គាត់។ បន្ទាប់​ពី 

ប្រជំុ​ជា​មួយ​លេខាធិការ​ម្នាក់​របស់​សមាគមន៍​ផ្សាយ​ដំណឹង​ល្អ​ដល់​ប្រទេស​ចិន នោះ​

គាត់​បាន​សរសេរ​សំបុត្រ​ទៅ​ម្ដាយ​របស់​គាត់​ថា៖

«លោក ប៊ើដ (Bird) បាន​ជួយ​ដោះ​ស្រាយ​ការ​លំបាក​ជា​ច្រើន​ដែល​ខ្ញុំ​បាន​ជួប ហើយ​

ខ្ញុំ​គិត​ថា វា​នឹង​ជា​រឿង​វៃ​ឆ្លាត​នៅ​ក្នុង​ការ​ធ្វើ​តាម​ដំបូន្មាន និង​ភ្លាមៗ​ដាក់​ពាក្យ​ទៅ​គណៈ​

សេចកដីជំនឿដែលបានសាកល្បង និងធ្វើឲ្ យរឹងមា ឡំើ

កម្មការ។ ខ្ញុំ​នឹង​រង់​ចាំ​ការ​ឆ្លើយ​តប​របស់​អ្នក​ម្ដាយ និង​ពឹង​ផ្អែក​លើ​ការ​អធិស្ឋាន​របស់​អ្នក​

ម្ដាយ។ ប្រសិន​បើ​ពួក​គេ​យល់​ព្រម​ឲ្យ​ខ្ញុំ​ចាក​ចេញ​ភ្លាមៗ តើ​អ្នក​ម្ដាយ​គិត​ថា ខ្ញុំ​គួរ​តែ​មក​

ផ្ទះ​វិញ មុន​ពេល​ខ្ញុំ​ចេញ​ដំណើរ​ដែរ​ឬ​ទេ? ខ្ញុំ​ពិត​ជា​ចង់​ជួប​អ្នក​ម្ដាយ​ម្ដង​ទៀត ហើយ​ខ្ញុំ​ដឹង​

ថា អ្នក​ម្ដាយ​ក៏​ចង់​ជួប​ខ្ញុំ​ដែរ ប៉ុន្តែ​ខ្ញុំ​មាន​អារម្មណ៍​ថា វា​នឹង​ងាយ​ស្រួល​ជាង​សម្រាប់​យើង 

បើ​យើង​មិន​បាន​ជួប​គ្នា ជា​ជាង​ជួប​គ្នា​ម្ដង​ទៀត ហើយ​ត្រូវ​និយាយ​ពាក្យ​ថា​លា​ម្ដង​ទៀត។ 

ប៉ុន្តែ មិន​មែន​លា​គ្នា​រហូត​ទេ!

 បន្តិច​ទៀត៖ វា​នឹង​កន្លង​ផុត​ហើយ! ហេតុ​អ្វី​យើង​គួរ​តែ​ជៀស​វាង​ការ​ប្រឈម​នឹង​ទុក្ខ​

លំបាក​ដែល​ព្រះ​យេស៊ូវ​ដែល​បាន​សន្យា?  អូហ៍ សូម​ដើរ​តាម​ជំហាន​របស់​ទ្រង់​ឲ្យ​បាន​

ឆាប់ ដោយ​ចាត់​ទុក​គ្រប់​អ្វី​ផ្សេង​ទៀត​ថា ដូច​ជា​ឥត​បាន​ការ មិន​អាច​ប្រៀប​ផ្ទឹម​នឹង​ទ្រង់​

បាន​ទេ៖ បន្ទាប់​មក ស្នាម​ញញឹម​ទ្រង់​នឹង​លើស​ពី​ការ​ប៉ះប៉ូវ​ចំពោះ​ការ​រង​ទុក្ខ​នៃ​រយៈ​ពេល​

ដ៏​ខ្លី​នេះ​ទៅ​ទៀត!។

ខ្ញុំ​មិន​ដឹង​ថា​ត្រូវ​សរសេរ​អ្វី​ទៀត​នោះ​ទេ ប៉ុន្តែ​ខ្ញុំ​សង្ឃឹម​ថា នឹង​បាន​ឮ​ពី​អ្នក​ម្ដាយ​ឆាប់​

បំផុត​តាម​ដែល​អាច​ធ្វើ​ទៅ​បាន។ សូម​អធិស្ឋាន​ឲ្យ​ច្រើន​សម្រាប់​ខ្ញុំ។ វា​ជា​ការ​ងាយ​នៅ​

ក្នុង​ការ​និយាយ​អំពី​ការ​បោះ​បង់​ចោល​អ្វី​គ្រប់​យ៉ាង ដើម្បី​ព្រះ​គ្រីស្ទ ប៉ុន្តែ​វា​ពិបាក​នៅ​ពេល​

ដែល​ជួប​ការ​សាក​ល្បង​ជាក់​ស្ដែង យើង​អាច​យក​ឈ្នះ​ទៅ​បាន លុះ​ត្រា​តែ​យើង “ពេញ​

លេញ​ក្នុង​ទ្រង”់ នៅ​ក្នុង​ទ្រង់។ សូម​ព្រះ​គង់​នៅ​ជា​មួយ​អ្នក​ម្ដាយ ព្រម​ទាំង​ប្រទាន​ពរ អ្នក​

ម្ដាយ​ជា​ទី​ស្រឡាញ់​របស់​ខ្ញុំ សូម​ឲ្យ​ទ្រង់​ជួយ​អ្នក​ម្ដាយ​បាន​យល់​ច្បាស់​ថា ព្រះ​គ្រីស្ទ​ទ្រង់​

មាន​តម្លៃ​ប៉ុណ្ណា ដូច្នេះ​អ្នក​ម្ដាយ​នឹង​មិន​ប្រាថ្នា​អ្វី​ផ្សេង​ក្រៅ​ពី “ចង់​ស្គាល់​ទ្រង”់... សូម្បី​តែ 

“រួម​ក្នុង​ការ​រង​ទុក្ខ​លំបាក​របស់​ទ្រង់​ទៀត​ផង”»។

ហើយ​គាត់​ក៏​បាន​សរសេរ​ទៅ​កាន់​បង​ស្រី​របស់​គាត់​ថា៖

«ប្អូន​ស្រី អាម៉ាលៀ សូម​អធិស្ឋាន​ទៅ​ព្រះ​អង្គ​ដែល​បាន​សន្យា​ថា នឹង​ប្រទាន​គ្រប់​ទាំង​

តម្រូវ​ការ​របស់​យើង សូម​ទ្រង់​គង់​នៅ​ជា​មួយ​ខ្ញុំ​នៅ​ក្នុង​ពេល​វេលា​ដ៏​លំបាក និង​អន្ទះសា​

នេះ។

នៅ​ពេល​យើង​ពិចារណា​អំពី​សេចក្ដី​ស្រឡាញ់​ដែល​មាន​កម្រិត​របស់​យើង ការ​បម្រើ​

ដែល​មិន​បាន​បង្កើត​ផល​ផ្លែ និង​ការ​រីក​ចម្រើន​បន្តិច​បន្តួច​របស់​យើង​ធ្វើ​ឆ្ពោះ​ទៅ​កាន់​ភាព​

ល្អ​ឥត​ខ្ចោះ វា​ពិត​ជា​ស្រស់​ស្រាយ​យ៉ាង​សម្បើម​នៅ​ក្នុង​ការ​បែរ​ទៅ​រក​ទ្រង់ ដើម្បី​ជ្រមុជ​ខ្លួន​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

យើង​ម្ដង​ទៀត​នៅ​ក្នុង “ក្បាល​ទឹក​មួយ​បើក​ឡើង ដើម្បី​ជំរះ​អំពើ​បាប និង​សេចក្តី​សៅហ្មង” 

(សាការី ១៣:១)។ ហើយ​ដើម្បី​រម្លឹក​ថា “ព្រះ​បាន​ទទួល​យើង​នៅ​ក្នុង​ព្រះ​រាជ​បុត្រា​ស្ងួន​

ភ្ងា​របស់​ទ្រង់”  ដែល​ជា​ប្រាជ្ញា​ញាណ សេចក្ដី​សុចរិត ការ​ញែក​ជា​បរិសុទ្ធ និង​ការ​ប្រោស​

លោះ​របស់​យើង​មក​ពី​ព្រះ​ជាម្ចាស់។ អូហ៍ សេចក្តី​ពោរ​ពេញ​នៃ​ព្រះ​គ្រីស្ទ សេចក្តី​ពោរ​ពេញ​

នៃ​ព្រះ​គ្រីស្ទ (អេភេសូរ ១:៦; ៤:១៣)»។

នៅ​ពេល​ដែល​លោក​គ្រូ ហ័ដសិន ថេល័រ បាន​ទៅ​ដល់​ច្រាំង​សមុទ្រ​ប្រទេស​ចិន​ដំបូង​

នៅ​ឆ្នាំ ១៨៥៤ បន្ទាប់​ពី​ធ្វើ​ដំណើរ​ប្រកប​​គ្រោះ​ថ្នាក់​អស់​រយៈ​ពេល​ប្រាំ​ខែ ប្រទេស​ចិន​បាន​

បង្ក​ឲ្យ​មាន​បញ្ហា​ប្រឈម​កាន់​តែ​លំបាក​កើត​ឡើង ចំពោះ​អ្នក​ផ្សាយ​ដំណឹង​ល្អ​ជាង​សព្វ​ថ្ងៃ​

នេះ​ទៅ​ទៀត។ មាន​តែ​កំពង់​ផែ សៀងហៃ និង​កំពង់​ផែ​សន្ធិសញ្ញា​បួន (Treaty Ports) 

ផ្សេង​ទៀត​ប៉ុណ្ណោះ បើក​ឲ្យ​ជន​បរទេស​រស់​នៅ ហើយ​គ្មាន​វត្តមាន​បេសកជន​ប្រូតេស្តង់​

សូម្បី​តែ​ម្នាក់​នៅ​លើ​ទឹក​ដី ដែល​នៅ​ឆ្ងាយ​ពី​ឆ្នេរ​សមុទ្រ​នោះ។ សង្គ្រាម​ស៊ីវិល​បាន​ចាប់​ផ្ដើម 

ហើយ​ចលនា​ថៃ​ភីង​ក៏​បាន​ចាប់​ផ្ដើម​បាត់​បង់​លក្ខណៈ​ដើម​របស់​វា​ដែរ។ ចលនា​នោះ​បាន​

ក្លាយ​ជា​ចលនា​នយោបាយ​ពុក​រលួយ ដែល​ធ្វើ​ឲ្យ​ប្រទេស​ជោគ​ជាំ​ដោយ​ឈាម និង​ទុក្ខ​

វេទនា​ក្រៃ​លែង​អស់​រយៈ​ពេល​១១​ឆ្នាំ។ ជំនួស​ឲ្យ​ការ​អាច​ទៅ​ដល់​ទី​ក្រុង ណាងគីង និង​

ផ្សាយ​ដំណឹង​ល្អ​នៅ​ជន​បទ លោក​គ្រូ ហ័ដសិន ថេល័រ បាន​ជួប​ការ​លំបាក​សូម្បី​តែ​តាំង​

ជំហរ​ខ្លួន​ឯង​នៅ​ក្នុង​ទី​ក្រុង សៀងហៃ ហើយ​អាច​ត្រឹម​តែ​ធ្វើ​ដំណើរ​ចូល​ទៅ​ជនបទ​ដោយ​

ប្រថុយ​ប្រថាន​ប៉ុណ្ណោះ។

ជា​ច្រើន​ឆ្នាំ​ក្រោយ​មក នៅ​ពេល​គាត់​ទទួល​ខុស​ត្រូវ​ដឹក​នាំ​បេសកជន​ជា​ច្រើន​នាក់ 

វា​ច្បាស់​ណាស់​ដែល​បញ្ហា​ប្រឈម​នៅ​ពេល​ដំបូងៗ​ទាំង​នោះ​សុទ្ធ​តែ​ជា​រឿង​ចាំ​បាច់។ 

គាត់​កំពុង​ត្រួស​ត្រាយ​ផ្លូវ​មួយ​ក្នុង​ប្រទេស​ចិន​សម្រាប់​មនុស្ស​រាប់​រយ​នាក់​ដែល​នឹង​ដើរ​

តាម​ក្រោយ ទោះ​បី​នៅ​ពេល​នោះ​គាត់​ផ្ទាល់ ឬ​អ្នក​ផ្សេង​ទៀត​មិន​ដឹង​ឡើយ​ក៏​ដោយ។ 

គាត់​បាន​ស្ពាយ​គ្រប់​ទាំង​បន្ទុក និង​ទ្រាំ​ទ្រ​នឹង​ការ​ល្បងល បទ​ពិសោធន៍​ទាំង​នោះ​អាច​

បង្កើត​ភាព​ពិត​ប្រាកដ។ ដូច​ជា​ដែក​ត្រូវ​ប្រែ​ក្លាយ​ទៅ​ជា​ដែក​ថែប ចិត្ត​របស់​គាត់​កាន់​តែ​

ចេះ​ស៊ូទ្រាំ និង​អត់​ធ្មត់​ជាង​អ្នក​ផ្សេង​ដោយ​ការ​ស្រឡាញ់ និង​រង​ទុក្ខ​ច្រើន​ជាង។ គាត់​ជា​

មនុស្ស​ម្នាក់​ដែល​លើក​ទឹក​ចិត្ត​ដល់​មនុស្ស​រាប់​ពាន់​នាក់​ឲ្យ​ជឿ​ជាក់​ទាំង​ស្រុង​ដូច​ជា​ក្មេងៗ 

ដែល​យើង​ត្រូវ​រៀន​មេរៀន​កាន់​តែ​ជ្រៅ​អំពី​ព្រះ​ហឫទ័យ​យក​ចិត្ត​ទុក​ដាក់​របស់​ព្រះ​វរបិតា។ 

សេចកដីជំនឿដែលបានសាកល្បង និងធ្វើឲ្ យរឹងមា ឡំើ

ហេតុ​ដូច្នេះ ការ​លំបាក​ត្រូវ​បាន​អនុញ្ញាត​ឲ្យ​នៅ​ជុំវិញ​ខ្លួន​គាត់ ជា​ពិសេស​នៅ​ពេល​ដំបូងៗ 

នៅ​ពេល​ដែល​ចាប់​អារម្មណ៍ គឺ​ជា​អ្វី​ជ្រាល​ជ្រៅ​បំផុត និង​យូរ​អង្វែង​បំផុត ការ​លំបាក​ទាំង​

ប៉ុន្មាន​បាន​អម​មក​ជា​មួយ​នឹង​ការ​រំដោះ​ជា​ច្រើន ដែល​បាន​ប្រែ​ការ​ទាំង​អស់​នោះ​ឲ្យ​ទៅ​ជា​

ព្រះ​ពរ​ពេញ​មួយ​ជីវិត។

ទី​ក្រុង សៀងហៃ បាន​ស្ថិត​នៅ​ក្នុង​ភ្លើង​សង្គ្រាម។ «ពួក​ឈ្នួត​ក្បាល​ក្រហម» (Red 

Turbans) គឺ​ជា​ក្រុម​ឧទ្ទាម​ដែល​បាន​កាន់​កាប់​ទី​ក្រុង​កំណើត​នៅ​ជិត​កន្លែង​តាំង​លំនៅ​

របស់​ជន​បរទេស (Foreign Settlement)។ កង​ទ័ព​រដ្ឋាភិបាល​ប្រហែល​បួន​ម៉ឺន ទៅ​

ប្រាំ​ម៉ឺន​នាក់​បាន​បោះ​ជំរុំ​នៅ​ក្បែរ​នោះ។ ជា​ញឹក​ញាប់ មាន​ការ​ប្រយុទ្ធ​គ្នា​បាន​កើត​ឡើង 

ហើយ​ជារឿយៗ​កង​ជីវពល​បរទេស​ត្រូវ​ការពារ​លំនៅ​ឋាន​ដែល​នៅ​ទី​នោះ។ តម្លៃ​ទំនិញ​

បាន​ហក់​ឡើង​ដោយ​សារ​តែ​គ្រោះ​ទុរភិក្ស ហើយ​ទាំង​ទី​ក្រុង និង​លំនៅ​ឋាន​មាន​ភាព​

ចង្អៀត​យ៉ាង​ខ្លាំង ពិបាក​ក្នុង​ការ​ស្វែង​រក​កន្លែង​ស្នាក់​នៅ។ អរគុណ​ដល់​លោក​វេជ្ជ​បណ្ឌិត 

ឡក់ហាដ (Dr. Lockhart) មក​ពី​ក្រុម​បេសកកម្ម​ទី​ក្រុង​ឡុងដ៍ (London Mission) 

ដែល​បាន​ផ្ដល់​ទី​ជម្រក​បណ្ដោះ​អាសន្ន​សម្រាប់​អ្នក​ដែល​មក​ដល់​ថ្មី។ ទោះ​ជា​យ៉ាង​នេះ​ក្ដី 

គាត់​ក៏​អាច​មើល​ឃើញ​ការ​ប្រយុទ្ធ​គ្នា​យ៉ាង​ខ្លាំង​ក្លា​តាម​បង្អួច​របស់​គាត់ ហើយ​ធ្វើ​ដំណើរ​

ទៅ​ណា​ក៏​ឃើញ​មាន​ការ​រង​ទុក្ខ​ដែល​មិន​ធ្លាប់​ឃើញ​ពី​មុន​មក។

លោក​គ្រូ ហ័ដសិន ថេល័រ រងា​ខ្លាំង​នៅ​ពេល​ដែល​គាត់​បាន​មក​ដល់​ទី​ក្រុង សៀងហៃ 

ជា​លើក​ដំបូង    ហើយ​ដោយ​សារ​តែ​ធ្យូង​មាន​តម្លៃ​ហាសិប​ដុល្លារ (ប្រហែល​ពីរ​ពាន់​

សាមសិប​ដុល្លារ ​បច្ចុប្បន្ន) ក្នុង​មួយ​តោន ដូច្នេះ​ការ​ធ្វើ​ឲ្យ​ផ្ទះ​បាន​កក់​ក្ដៅ គឺ​មិន​អាច​ធ្វើ​

ទៅ​រួច​នោះ​ទេ។ គាត់​មិន​បារម្ភ​អំពី​ការ​រស់​នៅ​ដោយ​គ្មាន​របស់​ទំនើប ហើយ​រីក​រាយ​ចំពោះ​

ទី​ជម្រក​នៅ​លើ​ដី ប៉ុន្តែ​គាត់​នៅ​តែ​ប្រឈម​នឹង​ភាព​រងា​ញ័រ​មាត់ និង​ភាព​សើម។

មិន​យូរ​ប៉ុន្មាន​បន្ទាប់​ពី​គាត់​បាន​មក​ដល់ គាត់​បាន​លើក​ឡើង​ថា ស្ថាន​ភាព​ពិត​ជា​

លំបាក​ណាស់។ លោក​វេជ្ជ​បណ្ឌិត ឡក់ហាដ បាន​ទទួល​ឲ្យ​គាត់​ស្នាក់​នៅ​ជា​បណ្ដោះ​

អាសន្ន ដោយ​សារ​តែ​គាត់​មិន​អាច​រក​ផ្ទះ​ស្នាក់​នៅ​បាន។ គ្មាន​នរណា​ម្នាក់​អាច​តាំង​ទី​

លំនៅ​នៅ​ទី​ក្រុង​ឡើយ ព្រោះ​តែ​មាន​ការ​ប្រយុទ្ធ​គ្នា​កំពុង​តែ​កើត​ឡើង​ពេល​នោះ ហើយ​

ផ្ទះ​សំបែង​កំពុង​តែ​រង្គោះ​រង្គើ​ដោយ​សារ​កាណុង​កាំ​ភ្លើង​ដែល​គេ​បាញ់​នៅ​ពេល​ដែល​គាត់​

កំពុង​តែ​សរសេរ។

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

«វា​គឺ​រងា​ខ្លាំង​ណាស់ ដែល​ពិបាក​នឹង​ធ្វើ​ការ​គិត ឬ​សូម្បី​តែ​កាន់​ប៊ិក​សរសេរ។ អ្នក​ម្ដាយ​

នឹង​បាន​ទទួល​សំបុត្រ​របស់​កូន​តាម​រយៈ​លោក ភៀស (Mr. Pearse) កូន​កំពុង​តែ​ច្របូក​

ច្របល់​ខ្លាំង​ណាស់។ កូន​នឹង​មិន​ទទួល​បាន​សំបុត្រ​តប​មក​វិញ​ក្នុង​រយៈ​ពេល​បួន​ខែ ហើយ​

មាន​បេសកជន​ដែល​មាន​សន្ដាន​ចិត្ត​ល្អ​មួយ​ក្រុម បាន​ស្វាគមន៍​កូន​យ៉ាង​កក់​ក្ដៅ រហូត​

បាន​ធ្វើ​ឲ្យ​កូន​ក្រែង​ចិត្ត​នឹង​ពួក​គាត់។ ព្រះ​យេស៊ូវ​នឹង​ដឹក​នាំ​កូន​ឲ្យ​ត្រូវ​ចំ​ទិស​ដៅ។ កូន​

ស្រឡាញ់​ជន​ជាតិ​ចិន​កាន់​តែ​ខ្លាំង​ឡើង​ហើយ​ឥឡូវ​នេះ។ កូន​សង្ឃឹម​ថា កូន​នឹង​ក្លាយ​

ជា​ប្រយោជន៍​សម្រាប់​ពួក​គេ!»

គាត់​បាន​សរសេរ​អំពី​ថ្ងៃ​អាទិត្យ​ដំបូង​នៅ​ក្នុង​ប្រទេស​ចិន​ថា៖

«កូន​បាន​ចូល​រួម​ថ្វាយ​បង្គំ​ពីរ​វេន​នៅ​ឯ​ក្រុម​បេសកកម្ម​ទី​ក្រុង​ឡុងដ៍ ហើយ​បន្ទាប់​មក​

នៅ​ពេល​រសៀល កូន​បាន​ចូល​ទៅ​ក្នុង​ទី​ក្រុង​ជា​មួយ​លោក​គ្រូ វ៉ាយលី (Mr. Wylie)។ 

អ្នក​ម្ដាយ​មុខ​ជា​មិន​ធ្លាប់​ឃើញ​ទី​ក្រុង​មួយ​ស្ថិត​នៅ​ក្រោម​ការ​ឡោម​ព័ទ្ធ​ទេ...ខ្ញុំ​សង្ឃឹម​ថា 

អ្នក​ម្ដាយ​នឹង​មិន​ជួប​រឿង​បែប​នេះ​ទេ! យើង​បាន​ដើរ​ជំុវិញ​កំផែង​បន្តិច ហើយ​វា​ជា​រឿង​គួរ​

ឲ្យ​ក្រៀម​ក្រំ ដែល​ឃើញ​ផ្ទះ​សម្បែង​ជា​ច្រើន​ខ្នង​ត្រូវ​បាន​បំផ្លាញ។ គេ​បាន​ដុត​ផ្ទះ​សម្បែង 

បំផ្ទុះ​ខ្ទេច​ខ្ទី​ជា​បំណែកៗ ស្ថិត​ក្នុង​សភាព​ពុក​ផុយ! ហើយ​វា​ជា​រឿង​ដ៏​គួរ​ឲ្យ​រន្ធត់​ខ្លាំង​ណាស់ 

ក្នុង​ការ​ពិចារណា​អំពី​សេចក្ដី​ទុក្ខ​វេទនា​របស់​មនុស្ស​ដែល​ធ្លាប់​បាន​រស់​នៅ​ទី​នោះ ដ្បិត​គេ​

បាន​បង្ខំ​ឲ្យ​ចេញ​ពី​ផ្ទះ​សម្បែង និង​ទី​ជម្រក​របស់​ពួក​គេ​នៅ​ក្នុង​ពេល​ដ៏​លំបាក​នេះ។

ចំ​ពេល​ដែល​យើង​បាន​ទៅ​ដល់​ច្រក​ខាង​ជើង (North Gate) ពួក​គេ​កំពុង​ប្រយុទ្ធ​គ្នា​

យ៉ាង​សាហាវ​នៅ​ខាង​ក្រៅ​ទី​ក្រុង។ មាន​គេ​បាន​ទាញ​មនុស្ស​ស្លាប់​ម្នាក់​ចូល​មក ម្នាក់​ទៀត​

របួស​ចំ​ទ្រូង ហើយ​ខ្ញុំ​បាន​ពិនិត្យ​បុរស​ទី​បី ដែល​ហាក់​បី​ដូច​ជា​មាន​ការ​ឈឺ​ចាប់​យ៉ាង​ក្រៃ​

លែង ដោយ​សារ​គ្រាប់​កាំ​ភ្លើង​បាន​បាញ់​ចំ​ដៃ​របស់​គាត់​ធ្លាយ​ឆ្អឹង។ នៅ​ឆ្ងាយ​បន្តិច យើង​

បាន​ឃើញ​បុរស​មួយ​ចំនួន​បាន​អូស​កាណុង​កាំភ្លើង​តូច​មួយ​ដើម ដែល​ពួក​គេ​ដណ្ដើម​

បាន ហើយ​នៅ​ពី​ក្រោយ​ពួក​គេ អ្នក​ខ្លះ​ទៀត​បាន​អូស​អ្នក​ទោស​ដ៏​កម្សត់​ប្រាំ​នាក់ ដោយ​

ទាញ​សក់​របស់​ពួក​គេ​អូស​ចូល​មក​ខាង​ក្នុង។ ពួក​អ្នក​ទោស​ដ៏​កម្សត់​ទាំង​នោះ​បាន​អង្វរ​

ពួក​យើង​យ៉ាង​ក្រៀមក្រំ​ឲ្យ​ជួយ​សង្គ្រោះ​ពួក​គេ ស្រប​ពេល​ដែល​ពួក​គេ​ត្រូវ​អូស​ចូល​មក​ក្នុង​

យ៉ាង​ប្រញាប់​ប្រញាល់ ប៉ុន្តែ​គួរ​ឲ្យ​សោក​ស្ដាយ​ណាស់ ពួក​យើង​មិន​អាច​ធ្វើ​អ្វី​ទាំង​អស់។ 

ពួក​គេ​ប្រហែល​ជា​ត្រូវ​ប្រហារ​ជីវិត​ភ្លាមៗ។ គិត​ដល់​រឿង​នេះ ពិត​ជា​គួរ​ឲ្យ​តក់​ស្លុត​ណាស់»។

សេចកដីជំនឿដែលបានសាកល្បង និងធ្វើឲ្ យរឹងមា ឡំើ

ការ​ឈឺ​ចុក​ចាប់​របស់​អ្នក​ដែល​នៅ​ជុំវិញ​ខ្លួន​គាត់​អាច​នឹង​ធ្វើ​ឲ្យ​គាត់​ជ្រួល​ច្របល់​ក្នុង​

ចិត្ត បើ​សិន​គ្មាន​កម្លាំង ដែល​គាត់​ទទួល​បាន​ពី​ព្រះ​អង្គ ដែល​រង​ការ​ឈឺ​ចាប់​ខ្លាំង​បំផុត​

នោះ​ទេ ជា​ពិសេស​ខណៈ​ដែល​គាត់​អាច​ធ្វើ​អ្វី​បាន​តិច​តួច ឬ​មិន​អាច​ធ្វើ​អ្វី​បាន​ទាល់​តែ​

សោះ ក្នុង​ការ​​ជួយ​ដល់​ពួក​គេ។

«ខ្ញុំ​យល់​ច្បាស់​ថា ពេល​នៅ​ឆ្ងាយ​ពី​ផ្ទះ​វា​មាន​អារម្មណ៍​យ៉ាង​ណា នៅ​ក្នុង​សង្គ្រាម មិន​

អាច​យល់ ឬ​ក៏​ទំនាក់​ទំនង​ជា​មួយ​មនុស្ស​ណា​បាន។ ខ្ញុំ​មាន​ការ​ប៉ះ​ពាល់​ចិត្ត​យ៉ាង​ខ្លាំង​

ដោយ​ការ​រង​ទុក្ខ​វេទនា និង​ភាព​អសមត្ថ​ភាព​ទាំង​ស្រុង​របស់​ខ្ញុំ​ផ្ទាល់​នៅ​ក្នុង​ការ​ជួយ​ពួក​

គេ ឬ​សូម្បី​តែ​ដឹក​នាំ​គេ​ទៅ​ឯ​ព្រះ​យេស៊ូវ។ សាតាំង​ធ្វើ​ឲ្យ​ចិត្ត​ខ្ញុំ​ជ្រួល​ច្របល់​ដូច​ជា​ទឹក​ជំនន់ 

ប៉ុន្តែ​មាន​ព្រះ​ជាម្ចាស់​អាច​ត​តាំង​នឹង​វា​បាន។ ព្រះ​យេស៊ូវ​គង់​នៅ​ទី​នេះ បើ​ទោះ​បើ​ជា​មនុស្ស​

ភាគ​ច្រើន​មិន​ស្គាល់​ទ្រង់ ហើយ​មនុស្ស​ជា​ច្រើន​អាច​ព្រងើយ​កន្តើយ​ចំពោះ​ទ្រង់​ក៏​ដោយ 

ក៏​ទ្រង់​មាន​ព្រះ​ជន្ម​គង់​នៅ និង​មាន​តម្លៃ​ចំពោះ​អស់​អ្នក​ដែល​ជា​កម្ម​សិទ្ធិ​របស់​ទ្រង់​ដែរ។

លោក​គ្រូ ហ័ដសិន ថេល័រ បាន​ប្រឈម​មុខ​នឹង​ទុក្ខ​លំបាក​ជា​លើក​ដំបូង នៅ​ពេល​

ដែល​គាត់​បាន​ជួប​ការ​លំបាក​ក្នុង​ការ​បំពេញ​កាតព្វកិច្ច​ខាង​ហិរញ្ញ​វត្ថុ​របស់​គាត់។ គាត់​

បាន​រស់​នៅ​យ៉ាង​សន្សំសំចៃ​នៅ​ផ្ទះ ប៉ុន្តែ​ឥឡូវ​នេះ​ត្រូវ​ប្រឈម​នឹង​ការ​ចំណាយ​ដែល​មិន​

អាច​ជៀស​បាន ដែល​លើស​ពី​ប្រាក់​ចំណូល​របស់​គាត់។ ការ​រស់​នៅ​ជា​មួយ​អ្នក​ដែល​មាន​

ប្រាក់​ចំណូល​ច្រើន​ជាង​គាត់ គាត់​ត្រូវ​តែ​បង់​ថ្លៃ​ជួល​បន្ទប់​សំណាក់​ដូច​ពួក​គេ​ដែរ ដែល​

បាន​ធ្វើ​ឲ្យ​ប្រាក់​ឧបត្ថម្ភ​របស់​គាត់​ត្រូវ​អស់​យ៉ាង​ឆាប់​រហ័ស។ ក្នុង​នាម​ជា​ម្នាក់​ដែល​ធ្លាប់​តែ​

សន្សំ​សំចៃ​សម្រាប់​បេសកកម្ម​បរទេស គាត់​បាន​ស្គាល់​ពី​តម្លៃ​នៃ​ប្រាក់​រួម​ចំណែក​បាន​មក​

ពី​ការ​រក​យ៉ាង​លំបាក​របស់​អ្នក​ក្រ ហើយ​មាន​អារម្មណ៍​ថា ពិបាក​ចិត្ត​ដែល​ត្រូវ​ប្រើ​ប្រាស់​

ប្រាក់​បេសកជន​ក្នុង​ចំនួន​ច្រើន​បែប​នេះ។ សំបុត្រ​ដែល​គាត់​បាន​ផ្ញើ​ទៅ​សមាគមន៍​បាន​

ទទួល​ការ​ឆ្លើយ​តប​ដែល​មិន​ជា​គាប់​ចិត្ត ហើយ​បើ​ទោះ​បី​ជា​គាត់​បាន​រង់​ចាំ​អស់​ជា​ច្រើន​

ខែ​សម្រាប់​ការ​ណែនាំ​ក្ដី ជា​ញឹក​ញាប់​គាត់​មិន​បាន​ទទួល​បាន​ចម្លើយ​សម្រាប់​សំណួរ​

បន្ទាន់​របស់​គាត់​ទេ។ គណៈកម្មការ​នៅ​ទី​ក្រុង ឡុងដ៍ ដែល​នៅ​កន្លែង​ឆ្ងាយ​ពី​គាត់ ហើយ​

មមាញឹក​នឹង​រឿង​ផ្ទាល់​ខ្លួន​របស់​ពួក​គេ ហើយ​ពិបាក​នឹង​យល់​ពី​ស្ថាន​ភាព​របស់​គាត់។ 

ទោះ​បី​ជា​មាន​ការ​ខិត​ខំ​ប្រឹង​ប្រែង​ពី​សំណាក់​លោក​គ្រូ ហ័ដសិន ថេល័រ ដើម្បី​បញ្ជាក់​រឿង​

រ៉ាវ​នានា​ក៏​ដោយ ក៏​គាត់​នៅ​បន្ត​រង​ទុក្ខ​ពី​ភាព​មិន​ច្បាស់​លាស់ និង​វិបត្តិ​ខាង​ហិរញ្ញ​វត្ថុ​ដែរ។

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ប្រាក់​ដុល្លា​រ សៀងហៃ (Shanghai dollar) ពី​មុន​មាន​តម្លៃ​ប្រហែល​ហាសិប​សេន​

មាស (ប្រហែល​ជា​ស្មើ​នឹង $២៧,១៧ ដុល្លារ បច្ចុប្បន្ន) បាន​ឡើង​ថ្លៃ​ទ្វេ​ដង ហើយ​នៅ​

តែ​បន្ត​ឡើង​ថ្លៃ ប៉ុន្តែ​ទិញ​មិន​បាន​ច្រើន​បន្ថែម​ទេ។ ដោយ​បាន​បង្ខំ​ឲ្យ​ចំណាយ​លើស​ប្រាក់​

ខែ​របស់​គាត់​សម្រាប់​តម្រូវ​ការ​ចាំ​បាច់ គាត់​បាន​ប្រើ​លិខិត​ឥណទាន​បន្ទាន់​មួយ ដែល​

គ្មាន​ការ​ធានា​ថា​ការ​ចំណាយ​របស់​គាត់​នឹង​ត្រូវ​បាន​រ៉ាប់រង​នោះ​ឡើយ។ គាត់​សម្រាន្ត​មិន​

លក់​អស់​ជា​ច្រើន​យប់ ដោយ​សារ​ស្ថាន​ភាព​លំបាក​នៃ​ទំនួល​ខុស​ត្រូវ​ខាង​ហិរញ្ញ​វត្ថុ​នេះ។

នៅ​ពេល​ដែល​កម្ដៅ​នា​រដូវ​ក្ដៅ​កាន់​តែ​កើន​ឡើង បញ្ហា​ក៏​មាន​កាន់​តែ​ច្រើន​ឡើង​ដូច​

គ្នា​ដែរ។ លោក​គ្រូ ហ័ដសិន ថេល័រ បាន​ដឹង​ដោយ​ប្រយោល​ថា លោក​វេជ្ជបណ្ឌិត​ជន​

ជាតិ​ស្កុតឡេន​ដែល​លោក​គ្រូ​រំពឹង​ថា គាត់​នឹង​មក​ចូល​រួម​ជា​មួយ​គាត់ បាន​ចាក​ចេញ​

ពី​ប្រទេស​អង់គ្លេស​ជា​មួយ​ក្រុម​គ្រួសារ​គាត់​ហើយ។ គ្មាន​នរណា​ម្នាក់​បាន​ប្រាប់​គាត់​

ឲ្យ​រៀប​ចំ​ផ្ទះ​សម្បែង​សម្រាប់​ពួក​គេ​ទេ ហើយ​នៅ​ពេល​ដែល​ពេល​វេលា​ចេះ​តែ​កន្លង​ផុត​

ទៅ ច្បាស់​ណាស់​ថា គាត់​ត្រូវ​តែ​ធ្វើ​អ្វី​មួយ​ដើម្បី​ការពារ​ពួក​គេ​ពី​ការ​គ្មាន​ផ្ទះ​ស្នាក់​នៅ។ 

វា​ជា​រឿង​ដ៏​លំបាក​មួយ  ដោយ​មិន​មាន​ការ​អនុញ្ញាត​ឲ្យ​ចំណាយ​លុយ គាត់​បាន​ជួល​

បន្ទប់​មួយ​សម្រាប់​មនុស្ស​ប្រាំ​នាក់​ស្នាក់​នៅ។ គាត់​ក៏​បាន​ស្វែង​រក​ក្នុង​ក្រុង និង​លំ​នៅ​

ឋាន​យ៉ាង​នឿយ​ហត់ នៅ​ក្រោម​កម្ដៅ​ក្ដៅ​ខ្លាំង​នា​ខែ​សីហា ដើម្បី​រក​ផ្ទះ​តែ​គ្មាន​ផ្ទះ​ទំនេរ​

ឲ្យ​ជួល​ទេ ដោយសារ​មិន​មាន​ប្រាក់​គ្រប់​គ្រាន់​នៅ​ក្នុង​ការ​ធ្វើ​ដំណើរ។ មិត្ត​ភក្ដិ​របស់​គាត់​

នៅ​សៀងហៃ​បាន​ផ្ដល់​ដំបូន្មាន​ឲ្យ​គាត់​ថា ឲ្យ​ទិញ​ដី ហើយ​សាងសង់​ភ្លាមៗ។ ប៉ុន្តែ គាត់​

មិន​អាច​ចែក​ចាយ​ពី​ទុក្ខ​លំបាក​ខាង​ហិរញ្ញវត្ថុ ឬ​ក៏​បញ្ហា​នៃ​ការ​គ្រប់​គ្រង​របស់​សមាគមន៍​

របស់​គាត់ ដែល​បាន​លេច​លឺ​នៅ​ក្នុង​សហគមន៍​ទៅ​ហើយ​នោះ​ក្ដី។ ដូច្នេះ គាត់​បាន​លាក់​

ទុក​បញ្ហា​នោះ​តែ​ម្នាក់​ឯង​តាម​ដែល​គាត់​អាច​ធ្វើ​បាន ហើយ​បាន​ព្យាយាម​ទុក​ចិត្ត​លើ​ព្រះ​

ជាម្ចាស់ ដើម្បី​ទ្រាំទ្រ​បន្ទុក​ទាំង​នោះ។

អស់​អ្នក​ណា​ដែល​ពិត​ជា​ពឹង​អាង​លើ​ព្រះ​អម្ចាស់​តែង​និយាយ​ថា៖ “អើ ទោះ​បើ​ទូលបង្គំ​

ដើរ​កាត់​ច្រក​ភ្នំ​នៃ​ម្លប់​សេចក្ដី​ស្លាប់​ក៏​ដោយ​គង់​តែ​មិន​ខ្លាច​សេចក្ដី​អាក្រក់​ណា​ឡើយ ដ្បិត​

ទ្រង់​គង់​នៅ​ជា​មួយ​នឹង​ទូលបង្គំ ព្រនង់ ហើយ​នឹង​ដំបង​របស់​ទ្រង់​កំសាន្ត​ចិត្ត​ទូលបង្គ”ំ 

(ទំនុកតម្កើង ២៣:៤)។ ប៉ុន្តែ ដូច​ដែល​សាវ័ក ពេត្រុស បាន​លើក​ឡើង​ថា ខ្ញុំ​មាន​ទំនោរ​

នឹង​ឈប់​ទុក​ចិត្ត ហើយ​ចាប់​ផ្ដើម​ចាប់​អារម្មណ៍​ទៅ​លើ​បញ្ហា​នៅ​ជុំវិញ​ខ្លួន​ខ្ញុំ។ អូហ៍ តើ​ខ្ញុំ​

សេចកដីជំនឿដែលបានសាកល្បង និងធ្វើឲ្ យរឹងមា ឡំើ

កាន់​តែ​ចង់​ឲ្យ​មាន​ស្ថេរ​ភាព​ជាង​នេះ​ឬ​យ៉ាង​ណា! ថ្មីៗ​នេះ ខ្ញុំ​បាន​អាន​ព្រះ​គម្ពីរ និង​ឆ្លុះ​

បញ្ចាំង​ទៅ​លើ​ព្រះ​បន្ទូល​សន្យា​ជា​ច្រើន ហើយ​កាន់​តែ​មាន​តម្លៃ។ ដំបូង ក្ដី​បំណង​ចង់​

រៀន​ភាសា​ឲ្យ​បាន​ឆាប់​ចេះ​របស់​ខ្ញុំ​បាន​បណ្ដាល​ព្រលឹង​វិញ្ញាណ​របស់​ខ្ញុំ​ស្រទន់។ ទោះ​

ជា​យ៉ាង​ណា ព្រះ​គុណ​ដែល​មិន​អាច​កាត់​ថ្លៃ​បាន​របស់​ព្រះ​អម្ចាស់ បាន​ធ្វើ​ឲ្យ​ជីវិត​របស់​

ខ្ញុំ​កាន់​តែ​ភ្លឺ​ស្វាង​ឡើង​ដោយ​ព្រះ​វត្ត​មាន​ទ្រង់»។

ហើយ​គាត់​បាន​សរសេរ​បន្ថែម​ទៅ​ប្អូន​ស្រី​របស់​គាត់​ថា៖

«បង​បាន​ព្យាយាម​គិត​ស្ទើរ​តែ​ផ្ទុះ​ខួរ​ក្បាល ដើម្បី​រក​ផ្ទះ​មួយ​ខ្នង ប៉ុន្តែ​គ្មាន​លទ្ធផល​

ទាល់​តែ​សោះ។ ហេតុ​ដូច្នេះ​បាន​ជា បង​បាន​ប្ដូរ​ទៅ​រក​ការ​អធិស្ឋាន​វិញ ទាំង​បាន​ផ្ទេរ​ទុក្ខ​

កង្វល់​ទាំង​ឡាយ​ទៅ​ព្រះ​អម្ចាស់ ហើយ​ឥឡូវ​នេះ​បង​មាន​អារម្មណ៍​ថា បាន​ស្ងប់​ចិត្ត​ទាំង​

ស្រុង​ហើយ។ ទ្រង់​នឹង​ផ្គត់​ផ្គង់ ព្រម​ទាំង​ដឹក​នាំ​បង ហើយ​នឹង​គ្រប់​ទាំង​ការ​សម្រេច​ចិត្ត​ដ៏​

លំបាកៗ​ផ្សេង​ទៀត»។ 

វា​ស្ទើរ​តែ​មិន​គួរ​ឲ្យ​ជឿ​ថា​ជា​ការ​ពិត នៅ​ពេល​ដែល​លោក​គ្រូ ហ័ដសិន ថេល័រ បាន​រក​

ឃើញ​ផ្ទះ​កន្លែង​មួយ ដែល​គាត់​អាច​ជួល​បាន​ត្រឹម​តែ​រយៈ​ពេល​ពីរ​ថ្ងៃ បន្ទាប់​ពី​គាត់​បាន​

សរសេរ​សំបុត្រ​ខាង​លើ។ មុន​ពេល​ដាច់​ខែ គាត់​រក​បាន​ផ្ទះ​មួយ​ធំ​ល្មម​សម្រាប់​មិត្ត​រួម​ការ​

ងារ​ដែល​នឹង​មក​ធ្វើ​ការ​ជា​មួយ​គាត់។ ផ្ទះ​នោះ​មាន​បន្ទប់​ប្រាំ​នៅ​ជាន់​លើ និង​បន្ទប់​ប្រាំ​ពីរ​

នៅ​ជាន់​ក្រោម វា​ពិត​ជា​លំនៅ​ឋាន​ដ៏​ធំ​ទូលាយ​ណាស់។ ថ្វី​ដ្បិត​តែ វា​ជា​ផ្ទះ​ឈើ​បែប​ចិន​

បុរាណ​ដែល​សភាព​ទ្រុឌទ្រោម​បន្តិច​ក្ដី តែ​ទី​តាំង​របស់​វា​ល្អ ស្ថិត​នៅ​កណ្ដាល​ទីប្រជុំ​ជន 

ហើយ​នៅ​ជិត​ច្រក​ទ្វារ​ក្រុង​ខាង​ជើង។ ដូច្នេះ ប្រាំ​មួយ​ខែ​ក្រោយ​ការ​មក​ដល់​ប្រទេស​ចិន 

គាត់​បាន​តាំង​លំនៅ​របស់​គាត់​នៅ​ទី​នោះ។ ទោះ​បី​ជា​តំបន់​នោះ​មាន​គ្រោះ​ថ្នាក់​ខ្លាំង ហើយ​

លោក​គ្រូ​របស់​គាត់​នឹង​មិន​ហ៊ាន​ទៅ​ជា​មួយ​ក្ដី ក៏​គាត់​បាន​ជួល​គ្រីស្ទ​បរិស័ទ​ម្នាក់​ពី​ទី​ក្រុង​

សៀងហៃ ដែល​ជា​បុរស​ម្នាក់​ដែល​មាន​ការ​អប់រំ ដើម្បី​ឲ្យ​ជួយ​គាត់​នៅ​ក្នុង​ការ​ប្រើ​សំនៀង​

ភាសា​ក្នុង​តំបន់។

ការ​រស់​នៅ​ក្នុង​ចំណោម​ជនជាតិ​ចិន​នៅ​កន្លែង​របស់​គាត់​អាច​ឲ្យ​គាត់​បើក​ការ​ប្រជុំ​រាល់​

ថ្ងៃ ហើយ​អាច​ធ្វើ​កិច្ច​ការ​ពេទ្យ​ជា​ច្រើន ដោយ​មាន​ជំនួយ​ពី​មិត្ត​រួម​ការងារ​ថ្មី បាន​ធ្វើ​ឲ្យ​

គាត់​មាន​សេចក្ដី​អំណរ​យ៉ាង​ខ្លាំង។ ទោះ​ជា​យ៉ាង​ណា​ក្ដី ទី​តាំង​នោះ​បាន​ក្លាយ​ទៅ​ជា​

កន្លែង​មាន​គ្រោះ​ថ្នាក់​ខ្លាំង​លើស​ពី​អ្វី​ដែល​គាត់​បាន​រំពឹង​ទុក។ វា​ស្ថិត​នៅ​ហួស​ពី​ដែន​



54

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ការពារ​សុវត្ថិភាព​របស់​លំ​នៅ​ឋាន និង​កង​កាំ​ភ្លើង​ធំ​របស់​អធិរាជ​នៅ​ច្រក​ទ្វារ​ខាង​ជើង​

អាច​បាញ់​ដល់ ដោយ​ការ​នេះ​បាន​បង្ហាញ​ឲ្យ​ឃើញ​ថា ហេតុ​អ្វី​ផ្ទះ​នោះ​នៅ​ទំនេរ។ អស់​

រយៈ​ពេល​ជិត​បី​ខែ បេសកជន​វ័យ​ក្មេង​មួយ​រូប​នេះ​បាន​រង់​ចាំ​ដោយ​សង្ឃឹម​ថា ស្ថាន​ភាព​

នឹង​បាន​ប្រសើរ​ឡើង។ ប៉ុន្តែ នៅ​ទី​បំផុត អ្វីៗ​កាន់​តែ​អាក្រក់​ទៅៗ។ គាត់​បាន​ប្រឈម​នឹង​

គ្រោះ​ថ្នាក់​ដល់​ជីវិត​ម្ដង​ហើយ​ម្ដង​ទៀត ហើយ​ត្រូវ​តែ​បង្ខំ​ចិត្ត​មើល​អំពើ​ដ៏​អាក្រក់ៗ​សាហាវ​

ព្រៃផ្សៃ​ជា​រៀង​រាល់​ថ្ងៃ។ នៅ​ពេល​គេ​ដុត​អគារ​នៅ​ជាប់​នោះ ដើម្បី​បង្ខំ​ជន​បរទេស​ឲ្យ​ចេញ 

គាត់​គ្មាន​ជម្រើស​អ្វី​ផ្សេង​ទៀត​ទេ ក្រៅ​ពី​ត្រូវ​ត្រឡប់​ទៅ​សមាគមន៍​បេសកកម្ម​​ក្រុង​ឡុងដ៍​

វិញ។ នៅ​ទី​នោះ គាត់​បាន​រក​កន្លែង​សុវត្ថិ​ភាព​មួយ​នៅ​ពេល​ដែល​គ្រួសារ​របស់​លោក​គ្រូ 

ផាកឃើស៍ (Parkers) បាន​មក​ដល់។

មិត្ត​ជិត​ស្និទ្ធ​បំផុត​របស់​លោក​គ្រូ ហ័ដសិន ថេល័រ នៅ​ប្រទេស​ចិន​បាន​រស់​នៅ​ក្នុង​

ផ្ទះ​តូច​មួយ​ដែល​ជា​របស់​សមាគមន៍​បេសកកម្ម​ក្រុង​ឡុងដ៍​នៅ​ជិត​កន្លែង​របស់​លោក​

វេជ្ជ​បណ្ឌិត ឡក់ហាដ។ ជា​ធម្មតា គាត់​រីក​រាយ​នឹង​ធ្វើ​ការ​ជា​មួយ​នឹង​ពួក​គេ ជា​ពិសេស​

នៅ​ពេល​ពួក​គេ​បាន​អបអរ​នឹង​កំណើត​កូន​ដំបូង​របស់​ពួក​គាត់។ ទោះ​បី​ជា​យ៉ាង​ណា 

លោក​គ្រូ ហ័ដសិន បាន​កាន់​ទុក្ខ​ចំពោះ​ការ​បាត់​បង់​របស់​មិត្ត​គាត់ ខណៈ​ដែល​គ្រួសារ​

បាន​បាក់​បែក បន្ទាប់​ពី​មរណៈ​ភាព​របស់​ម្ដាយ​កូន​នោះ ហើយ​ឪពុក​បាន​យក​កូន​ទៅ​ឲ្យ​

មិត្ត​រួម​ការងារ​ជួយ​មើល​ថែ។ ដំបូង គាត់​មិន​បាន​ដឹង​ទេ​ថា ផ្ទះ​នៅ​ទទេ​ដែល​ពេញ​ដោយ​

អនុស្សាវរីយ៍​នេះ បាន​ប៉ះពាល់​ដល់​ស្ថាន​ភាព​របស់​គាត់​យ៉ាង​ណា​ឡើយ។ ដោយ​ប្រឈម​

នឹង​តម្រូវ​ការ​រើ​ផ្ទះ​ដ៏​គ្រោះ​ថ្នាក់​របស់​គាត់​នៅ​ជិត​ច្រក​ទ្វារ​ខាង​ជើង លោក​គ្រូ ហ័ដសិន 

បាន​រក​ឃើញ​លំនៅ​ឋាន ប៊ើឌិន (Burdon residence) ដែល​គេ​ដាក់​សម្រាប់​ជួល។ 

ជា​មួយ​នឹង​ការ​មក​ដល់​ដ៏​ឆាប់​របស់​គ្រួសារ​របស់​លោក​វេជ្ជ​បណ្ឌិត ផាកឃើ គាត់​ក៏​បាន​

សម្រេច​ចិត្ត​ទទួល​ខុស​ត្រូវ​ក្នុង​ការ​ជួល​ផ្ទះ​សម្រាប់​ពួកគាត់។ ការ​នេះ​បាន​ធ្វើ​ឲ្យ​គាត់​នៅ​

សល់​ប្រាក់​ត្រឹម​តែ​បី​ដុល្លារ (ប្រហែល​ $១២៦ ដុល្លារ បច្ចុប្បន្ន) ប៉ុណ្ណោះ ប៉ុន្តែ​ត្រូវ​ដល់​

ពេល​ត្រូវ​ស្វាគមន៍​មិត្ត​រួម​ការ​ងារ​របស់​គាត់ ដោយ​មាន​ទាំង​ទារក​ដែល​បាន​កើត​អំឡុង​

ពេល​ធ្វើ​ដំណើរ​តាម​ឆ្នេរ​សមុទ្រ​ផង​ដែរ។

ដើម្បី​ជួយ​ស្ដារ​ស្ថាន​ការណ៍ គាត់​បាន​ចែក​ផ្ទះ​របស់​គាត់​ពាក់​កណ្ដាល​ដោយ​ស្ម័គ្រ​ចិត្ត 

ដើម្បី​ជួល​ទៅ​ក្រុម​គ្រួសារ​បេសកជន​នៅ​ក្នុង​គ្រា​លំបាក​នេះ។ យ៉ាង​ណា​មិញ ការ​បែង​ចែក​

សេចកដីជំនឿដែលបានសាកល្បង និងធ្វើឲ្ យរឹងមា ឡំើ

នេះ​បាន​ធ្វើ​ឲ្យ​នៅ​សល់​ត្រឹម​តែ​បី​បន្ទប់​សម្រាប់​គ្រួសារ​លោក​វេជ្ជ​បណ្ឌិត ផាកឃើ និង​ខ្លួន​

គាត់​ផ្ទាល់។ ដោយ​សារ​មិន​មាន​លុយ​គ្រប់​គ្រាន់ គាត់​មិន​អាច​ដាក់​គ្រឿង​សង្ហារិម​ឲ្យ​ពួក​

គេ​បាន​ត្រឹម​ត្រូវ​នោះ​ទេ ហើយ​របស់​របរ​ដែល​គាត់​មាន ក៏​មិន​គ្រប់​គ្រាន់​សម្រាប់​មនុស្ស​ប្រាំ​

មួយ​នាក់​ដែរ។ ប៉ុន្តែ នេះ​គ្រាន់​តែ​ជា​ការ​ចាប់​ផ្ដើម​នៃ​បញ្ហា​របស់​ពួក​គេ​តែ​ប៉ុណ្ណោះ។ លោក​

វេជ្ជ​បណ្ឌិត ផាកឃើ នៅ​សល់​ប្រាក់​ត្រឹម​តែ​បី​បួន​ដុល្លា​រតែ​ប៉ុណ្ណោះ ក្រោយ​ពី​ការ​ធ្វើ​ដំណើរ​

ដ៏​វែង​ឆ្ងាយ​តាម​កប៉ាល់ ហើយ​បាន​ពឹង​ផ្អែក​ទៅ​លើ​លិខិត​ឥណទាន​មក​ពី​សមាគមន៍​ដែល​

មិន​បាន​មក​ដល់​ដៃ​ទាល់​តែ​សោះ ដោយ​សារ​បញ្ហា​មួយ​ចំនួន។ ប្រាក់​ទាំង​នោះ​ត្រូវ​ផ្ញើ​មក 

មុន​ពេល​ដែល​គ្រួសារ​លោក​វេជ្ជ​បណ្ឌិត​បាន​ចាក​ចេញ​ពី​ប្រទេស​អង់គ្លេស ប៉ុន្តែ​ជា​ច្រើន​ខែ​

បាន​កន្លង​ផុត​ទៅ​ហើយ គ្មាន​ដំណឹង​អំពី​វា​ទាល់​តែ​សោះ។ ដោយ​សារ​មិន​បាន​ត្រៀម​ខ្លួន​

សម្រាប់​រដូវ​រងា​ដ៏​អាក្រក់ គ្រួសារ​នេះ​ពិត​ជា​ត្រូវ​ការ​សំលៀក​បំពាក់ និង​ពូក​យ៉ាង​ខ្លាំង។ វា​

ពិបាក​នឹង​យល់​ណាស់​ថា តើ​ពួក​គេ​បាន​រស់​ដោយ​របៀប​ណា​នៅ​អំឡុង​ពេល​ប៉ុន្មាន​ខែ​ដ៏​

លំបាក​នោះ ហើយ​ពួក​គេ​អាច​ត្រឹម​តែ​ទាយ​ពី​សហគមន៍​បរទេស​ប៉ុណ្ណោះ។

លោក​វេជ្ជ​បណ្ឌិត និង​លោក​ស្រី ផាកឃើ (Dr. and Mrs. Parker) នៅ​តែ​បន្ត​ការងារ​

បេសកកម្ម​របស់​ពួក​គាត់    ដោយ​មិន​គិត​ពី​ឱកាស​គួរ​ឲ្យ​ចាប់​អារម្មណ៍​នានា​សម្រាប់​

អាជីព​ផ្នែក​វេជ្ជ​សាស្ត្រ​នៅ​ទី​ក្រុង​សៀងហៃ​ឡើយ។ គាត់​បាន​ចូល​រួម​យ៉ាង​ជាប់​លាប់​ជា​

មួយ​មិត្ត​រួម​ការ​ងារ​វ័យ​ក្មេង​របស់​គាត់​ក្នុង​ការ​ផ្សាយ​ដំណឹង​ល្អ​នៅ​ទីក្រុង និង​ភូមិ​ក្បែរៗ​

នោះ។ នៅ​ផ្ទះ ពួក​គេ​បាន​ចំណាយ​ពេល​នៅ​ក្នុង​ការ​សិក្សា​យ៉ាង​ឧស្សាហ៍​ព្យាយាម​នៅ​​

កន្លែង​ដ៏​មមាញឹក​របស់​ពួក​គេ។  ប៉ុន្តែ  បទ​ពិសោធន៍​ទាំង​នេះ បាន​បង្រៀន​លោក​គ្រូ 

ហ័ដសិន ថេល័រ នូវ​មេរៀន​ដ៏​មាន​តម្លៃ​អំពី​របៀប​មិន​គួរ​ប្រព្រឹត្ត​នឹង​អស់​អ្នក​ដែល​ពឹង​ផ្អែក​

លើ​លោក​អ្នក។ សមាជិក​គណៈ​កម្មការ​នៅ​ទី​ក្រុង​ឡុងដ៍ ដែល​ភាគ​ច្រើន​ជា​មិត្ត​ជិត​ស្និទ្ធ​

បាន​ចែក​រំលែក​ការ​ប្រកប​ខាង​ព្រលឹង​វិញ្ញាណ​ដែល​គួរ​ឲ្យ​ចង​ចាំ​នៅ​ទី​ក្រុង ថូថិនហាម 

(Tottenham) និង​កន្លែង​ផ្សេងៗ​ទៀត។ សូម្បី​តែ​នៅ​ពេល​ដែល​គាត់​បាន​ដឹង​ច្បាស់​

បំផុត​ពី​កំហុស​របស់​ពួក​គេ លោក​គ្រូ ហ័ដសិន មាន​អារម្មណ៍​ថា នឹក​បរិយាកាស​នៃ​ការ​

អធិស្ឋាន និង​សេចក្ដី​ស្រឡាញ់​របស់​ពួក​គេ​សម្រាប់​ព្រះគម្ពីរ។ គាត់​នៅ​តែ​មាន​អារម្មណ៍​

ថា​ខ្វះ​អ្វី​ម្យ៉ាង ហើយ​គាត់​ត្រូវ​តែ​រក​ឲ្យ​ឃើញ​នូវ​អ្វី​ដែល​ជា​ការ​ដឹក​នាំ​នា​ពេល​អនាគត​របស់​

គាត់ ទាំង​ការ​អនុវត្តន៍​ជាក់ស្ដែង និង​ខាង​ព្រលឹង​វិញ្ញាណ។ ដូច​ជា​លោក យ៉ូសែប កាល​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ពី​ដើម សេចក្ដី​ក្រ​លំបាក​បាន​ប៉ះពាល់​គាត់​យ៉ាង​ខ្លាំង ប៉ុន្តែ​ការ​ទ្រាំ​ទ្រ​របស់​គាត់​បាន​នាំ​មក​

នូវ​ការ​ធូរ​ស្បើយ​ដល់​មនុស្ស​ជា​ច្រើន។

គាត់​បាន​សរសេរ​មក​ប្អូន​ស្រី​របស់​គាត់ និង​អ្នក​ឆ្លើយ​ឆ្លង​ព័ត៌មាន​ដ៏​ស្និទ្ធស្នាល​ថា៖ «ប្អូន​

ស្រី​បាន​សួរ​ថា តើ​បង​អាច​ឆ្លង​ផុត​បញ្ហា​ទាំង​ឡាយ​របស់​បង​បាន​ដោយ​របៀប​ណា។ នេះ​

គឺ​ជា​របៀប​ដែល​បង​ធ្វើ៖ បង​បាន​ថ្វាយ​វា​ទៅ​ព្រះ​អម្ចាស់។ ចាប់​តាំង​ពី​បង​បាន​សរសេរ​

សំបុត្រ​ខាង​លើ បង​បាន​អាន​ព្រះ​គម្ពីរ​នៅ​ពេល​ល្ងាច—ទំនុកតម្កើង​ជំពូក​៧២ដល់៧៤។ 

សូម​អាន​ខ​គម្ពីរ​ទាំង​នោះ ហើយ​មើល​ថា​អាច​យក​មក​អនុវត្ត​បាន​ច្រើន​ប៉ុណ្ណា។ បង​មិន​

ប្រាកដ​ថា​ហេតុ​អ្វី ប៉ុន្តែ​ជា​ញឹក​ញាប់ បង​កម្រ​អាន​ព្រះ​គម្ពីរ​ដោយ​ហូរ​ទឹក​ភ្នែក​នៃ​សេចក្ដី​

អំណរ និង​ដោយ​អរ​ព្រះ​គុណ។

បង​យល់​ថា តាំង​ពី​បង​បាន​មក​ដល់ ការ​ធ្វើ​ជា​បង​តាម​ពិត​ទៅ​បាន​ដឹក​នាំ​ទៅ​រក​អ្វី​

ដែល​កាន់​តែ​ប្រសើរ​ឡើង និង​រីក​ចម្រើន​ជាង​ស្ថាន​ភាព​ណាៗ​ទាំង​អស់ ហើយ​ទោះ​បី​ជា​

ញឹក​ញាប់​វា​ពិបាក ហើយ​មិន​មែន​ជា​អ្វី​ដែល​បង​ចង់​បាន​ក្ដី។ សម្រាប់​ការ​ទុក​ចិត្ត​កាន់​តែ​

ខ្លាំង​លើ​ប្រាជ្ញា និង​សេចក្ដី​ស្រឡាញ់​របស់​ព្រះ​ជាម្ចាស់»។

ជំំពូូក ទីី៦

មិិត្តត ភាព និិង អ្វីី�លើ�ើសពីី

នេះ�ះទៅ�ទៀ�ៀត

សេចក្ដី​ស្រឡាញ់​ដែល​បន្ទាប​ខ្លួន​ទទួល​បន្ទុក​បង​ប្អូន​របស់​ខ្លួន ជា​របៀប​ដែល​គាត់​បាន​

ធំ​ដឹង​ក្ដី និង​ឃើញ​សេចក្ដី​ទុក្ខ​ព្រួយ​រលាយ​អស់! សេចក្ដី​ស្រឡាញ់​ដែល​មិន​ដែល​ស្វែង​រក​

ការ​តប​ស្នង និង​រង្វាន់​នឹង​មើល​ឃើញ​ព្រះ​ភក្ត្រ​នៃ​សេចក្ដី​ស្រឡាញ់​ដ៏​ល្អ​ឥត​ខ្ចោះ​របស់​ព្រះ!

— លោក អេហ្វ. ដឹបបលយូ. មេយ័រស— F.W.H. Meyers

ក្នុង​ពេល​ពីរ​ឆ្នាំ​ដំបូង​របស់​គាត់​នៅ​ប្រទេស​ចិន អ្វី​ដែល​គួរ​ឲ្យ​ភ្ញាក់​ផ្អើល​បំផុត​នៃ​កំណត់​

ត្រា​របស់​លោក​គ្រូ ហ័ដសិន ថេល័រ គឺ​ការ​ប្ដេជ្ញា​ចិត្ត​របស់​គាត់​ចំពោះ​ការ​ត្រួសត្រាយ​ផ្លូវ​ក្នុង​

ការ​ផ្សាយ​ដំណឹង​ល្អ។ លោក​អ្នក​អាច​នឹង​គិត​ថា ជា​មួយ​នឹង​ការ​រៀន​ភាសា ការ​ស៊ូទ្រាំ​

នឹង​សង្គ្រាម និង​ការ​ប្រឈម​មុខ​នឹង​ឧបសគ្គ​ផ្សេង​ទៀត​រាប់​មិន​អស់ គាត់​នឹង​មិន​ប្រថុយ​

ប្រថាន​ចូល​ទៅ​តំបន់​ខាង​ក្នុង​ជា​ញឹក​ញាប់​នោះ​ទេ។ ទោះ​ជា​យ៉ាង​ណា​ក៏​ដោយ ក៏​អំឡុង​

ពេល​នោះ គាត់​បាន​ធ្វើ​ដំណើរ​ផ្សាយ​ដំណឹង​ល្អ​យ៉ាង​ហោច​ណាស់​ដប់​ដង ដែល​នោះ​គឺ​

គួរ​ឲ្យ​កត់​សម្គាល់​ចំពោះ​ភាព​ក្លាហាន និង​ការ​តស៊ូ​ព្យាយាម​របស់​ពួក​គេ។

ភាគ​ខាង​ជើង ខាង​ត្បូង និង​ខាង​លិច​នៃ​ទី​ក្រុង​សៀងហៃ ជា​តំបន់​មួយ​មាន​ប្រជា​ជន​

ច្រើន​អាច​ចូល​ទៅ​ដល់​បាន​ដោយ​សារ​ផ្លូវ​ទឹក​ដ៏​ច្រើន។ សំពៅ​បាន​ផ្ដល់​ទី​ជម្រក​នៅ​ពេល​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

យប់ និង​ការ​ធ្វើ​ដំណើរ​នៅ​ពេល​ថ្ងៃ ដោយ​ធ្វើ​ឲ្យ​អ្នក​ដំណើរ​មិន​ចាំ​បាច់​ពឹង​ផ្អែក​លើ​ផ្ទះ​

សំណាក់​ចិន​ទេ។ ទូក​មាន​ការ​រៀប​ចំ​ការ​ចម្អិន​ម្ហូប ដើម្បី​ផ្ដល់​អាហារ​ដល់​គ្រួសារ​នាយ​ដើរ​

ទូក និង "ពួក​ភ្ញៀវ"  ដែល​ពួក​គេ​អាច​ធ្វើ​ឲ្យ​ប្រសើរ​ឡើង​ដោយ​ការ​ផ្គត់ផ្គង់​របស់​ពួក​គេ។ 

គ្រែ​ធ្វើ​ពី​ក្ដារ​ឈើ ហើយ​បង្អួច​តូចៗ​ភាគ​ច្រើន​នៅ​រាប​ស្មើ​នឹង​បាត​ទូក។ ជា​ញឹកញាប់ ទោះ​

បី​គេ​មិន​អាច​ក្រោក​ឈរ​បាន​ត្រង់​ខ្លួន ក៏​គេ​អាច​ដេក ឬ​អង្គុយ​នៅ​លើ​គ្រែ​របស់​ពួក​គេ​បាន​

ដែរ។ បើ​ទោះ​បី​ជា​មាន​ភាព​មិន​សុខ​ស្រួល​រាប់​មិន​អស់​ក្ដី ក៏​ទូក​នោះ​អាច​នាំ​ឲ្យ​មនុស្ស​ចូល​

ទៅ​ក្រុង ស្រុក និង​ភូមិ​នានា ដែល​តែង​តែ​ជា​ទស្សនីយ​ភាព​នៅ​ពេល​គេ​ធ្វើ​ដំណើរ​យ៉ាង​

យឺតៗ​នៅ​តាម​នោះ។

ការ​នេះ​បាន​បង្ខំ​ឲ្យ​លោក​គ្រូ ហ័ដសិន ថេល័រ ដូច​ដែល​ព្រះ​អម្ចាស់​បាន​ធ្វើ​ដាក់​គ្រូ​របស់​

គាត់​បាន​បំពេញ​ដែរ។ គាត់​មាន​អារម្មណ៍​ថា​វា​ជា​កាតព្វកិច្ច​នៅ​ក្នុង​ចិត្ត​របស់​គាត់៖ «ខ្ញុំ​ត្រូវ​

តែ​ធ្វើ​កិច្ចការ​របស់​ព្រះ​ដែល​បាន​បញ្ជូន​ខ្ញុំ​ឲ្យ​មក» «ខ្ញុំ​ក៏​ត្រូវ​ប្រាប់​ដំណឹង​ល្អ​​ពី​នគរ​ព្រះ​ដល់​

ស្រុក​ផ្សេង​ផង​ដែរ» «ខ្ញុំ​មាន​ចៀម​ផ្សេង​ទៀត ហើយ​ខ្ញុំ​ត្រូវ​តែ​នាំ​ពួក​គេ​មក​ដែរ»។ ការ​គ្រាន់​

តែ​ចេញ​ទៅ​ផ្សាយ​ដំណឹង​ល្អ​តាម​ផ្លូវ និង​ច្រក​នានា​នៃ​ទី​ក្រុង​សៀងហៃ​មិន​គ្រប់​គ្រាន់​ទេ។ 

អ្នក​ខ្លះ​បាន​ធ្វើ​ការ​នោះ​ដល់​កម្រិត​មួយ​ហើយ។ គាត់​មាន​អារម្មណ៍​ថា គាត់​មាន​ទំនួល​

ខុស​ត្រូវ​យ៉ាង​ជ្រាលជ្រៅ​ចំពោះ​អស់​អ្នក​​ដែល​នៅ​កាន់​តែ​ឆ្ងាយ អស់​អ្នក​ដែល​មិន​ដែល​ឮ​

អំពី​សេចក្ដី​សង្គ្រោះ  ហើយ​ក៏​នឹង​មិន​ដែល​ឮ​លុះ​ត្រា​តែ​មាន​នរណា​ម្នាក់​នាំ​សេចក្ដី​ពិត​ទៅ​

កាន់​ពួក​គេ​តាម​រយៈ​ពួក​អ្នក​នាំ​សារ​របស់​ព្រះ​គ្រីស្ទ។ ហេតុ​ដូច្នេះ​ហើយ គ្មាន​អ្វី​អាច​បញ្ឈប់​

គាត់​ឡើយ មិន​ថា​រដូវ​រងា កម្ដៅ​នា​រដូវ​ក្ដៅ ឬ​ក៏​ស្ថាន​ភាព​គ្រោះ​ថ្នាក់​នៃ​សង្គ្រាម ដែល​អាច​

នឹង​គម្រាម​កំហែង​ជីវិត​របស់​ជន​ជាតិ​អឺរ៉ុប​គ្រប់​ពេល ឬ​ក៏​រារាំង​មិន​ឲ្យ​គាត់​ត្រឡប់​មក​វិញ​

ទៅ​ក្នុង​ទី​ក្រុង​សៀងហៃ​ក៏​ដោយ។

នៅ​ពេល​ដែល​គាត់​បញ្ចប់​ការ​ធ្វើ​ដំណើរ​មួយ ភ្លាមៗ​គាត់​ក៏​ចាប់​ផ្ដើម​រៀប​ចំ​សម្រាប់​ការ​

ធ្វើ​ដំណើរ​បន្ទាប់​ទៀត។ បន្ទាប់​ពី​ពេល​​ដែល​គាត់​បាន​ផ្ដោត​លើ​ការ​សិក្សា អ្នក​ដែល​ស្តាប់​

គាត់​អាច​យល់​ទាំង​ភាសា​ចិន និង​គ្រាម​ភាសា​របស់​គាត់។ គាត់​ធ្វើ​ដំណើរ​យ៉ាង​ញឹក​ញាប់ 

ដែល​គាត់​បាន​បញ្ចប់​ការ​ធ្វើ​ដំណើរ​ដប់​ដង​នៅ​ក្នុង​រយៈ​ពេល​ដប់​ប្រាំ​ខែ។ មុន​ពេល​ដែល​

លោក​វេជ្ជ​បណ្ឌិត ផាកឃើ បាន​មក​ដល់ គាត់​បាន​ធ្វើ​ដំណើរ​ជា​ច្រើន​ដង​ដល់​ដប់​ប្រាំ​ 

ម៉ៃល៍ (ប្រហែល​ម្ភៃ​បួន​គីឡូ​ម៉ែត្រ) ពី​ទី​ក្រុង សៀងហៃ ហើយ​នៅ​បី​ខែ​ដំបូង​នៃ​ភាព​ជា​ដៃ​

គូ​របស់​ពួក​គាត់ ​ពួកគាត់​បាន​ចែក​ចាយ​ព្រះ​គម្ពីរ​សញ្ញា​ថ្មី​មួយ​ម៉ឺន​ប្រាំ​បី​ពាន់​ក្បាល ផ្នែក​

ខ្លះ​នៃ​ខ​គម្ពីរ និង​សៀវភៅ​ពន្យល់​នានា ព្រម​ទាំង​ខិត​ប័ណ្ណ​ជាង​ពីរ​ពាន់​យ៉ាង​ប្រុង​ប្រយ័ត្ន​

ដល់​អ្នក​ដែល​អាច​អាន​អក្សរ​បាន។ ដោយ​សារ​តែ​មនុស្ស​ភាគ​ច្រើន​មិន​ចេះ​អក្សរ ការ​នេះ​

តម្រូវ​ឲ្យ​ពួក​គាត់​ត្រូវ​ទៅ​​ច្រើន​កន្លែង និង​ពន្យល់​ខ្លឹម​សារ​របស់​សៀវភៅ​ទៅ​កាន់​ក្រុម​ដែល​

តែង​តែ​ផ្លាស់។ ចាប់​ផ្ដើម​នៅ​រដូវ​រងា ពួក​គេ​បាន​ធ្វើ​ដំណើរ​ចំនួន​បួន​ដង​ពី​ខែ​មករា​ដល់​ខែ​

មីនា ទោះ​បី​ជា​សីតុណ្ហ​ភាព​ត្រជាក់​ខ្លាំង និង​បាន​បន្ត​នៅ​ខែ​មេសា ឧសភា មិថុនា សីហា 

និង​កញ្ញា។ ការ​ចំណាយ​ពេល​ពេញ​មួយ​ថ្ងៃ​នៅ​ក្នុង​ចំណោម​ហ្វូង​មនុស្ស និង​ដេក​នៅ​ក្នុង​

ទូក ដែល​ត្រូវ​តែ​បិទ​ជិត ដើម្បី​ផ្តល់​សុវត្ថិភាព​នៅ​ពេល​យប់​ពី​ពួក​ចោរ​ទន្លេ​បាន​ធ្វើ​ឲ្យ​ពួក​គេ​

ពិបាក​គេច​ផុត​ពី​កម្ដៅ​ដ៏​ខ្លាំង។ ប៉ុន្តែ គ្មាន​អ្វី​មួយ​ឡើយ​ដែល​អាច​បង្អាក់​ទឹក​ចិត្ត​អ្នក​ផ្សាយ​

ដំណឹង​ល្អ​វ័យ​ក្មេង​ដែល​បាន​តាំង​ចិត្ត​នោះ​ទេ។

ការ​ធ្វើ​ដំណើរ​ពិត​ជា​មាន​គ្រោះ​ថ្នាក់​ណាស់ ហើយ​គាត់​មាន​អារម្មណ៍​ឯកោ​ណាស់ 

នៅ​ពេល​គាត់​បាន​ធ្វើ​ដំណើរ​ម្នាក់​ឯង។ ការ​ដាច់​ចេញ​ពី​ជន​បរទេស​ផ្សេង​ទៀត និង​ការ​

ស្ថិត​ក្នុង​ចំណោម​មហា​ជន​ដែល​មិន​រាក់​ទាក់   គាត់​នៅ​តែ​បាន​បន្ត​បេសកកម្ម​របស់​គាត់​

ដោយ​ស្ងៀម​ស្ងាត់​ដែរ ដោយ​ប្រើ​ឧបករណ៍​ពេទ្យ​របស់​គាត់​យ៉ាង​មាន​ប្រសិទ្ធ​ភាព ដើម្បី​

យក​ឈ្នះ​ការ​ទុក​ចិត្ត​របស់​បណ្ដា​ជន។ ចិត្ត​របស់​គាត់​បាន​កាន់​តែ​ដឹង​ច្បាស់​ពី​ការ​រស់ 

និង​ស្លាប់ «ដោយ​គ្មាន​ព្រះ​គ្រីស្ទ» ហើយ​ទស្សនៈ​របស់​គាត់​កាន់​តែ​ទូលាយ​ទៅៗ។ ពី​

កម្ពស់​ភ្នំ​ដែល​មាន​ប្រាសាទ និង​វត្ត​បុរាណ គាត់​បាន​ឃើញ​ទី​ក្រុង​នានា និង​ផ្ទះ​នៅ​ក្នុង​

ភូមិ​នានា​របស់​មនុស្ស​រាប់​លាន​នាក់ ដែល​មិន​ដែល​ឮ​អំពី​ព្រះ​នាម​តែ​មួយ​គត់ «ដែល​

យើង​ត្រូវ​តែ​បាន​សង្គ្រោះ» តាម​រយៈ​នាម​នោះ។ គំនិត​ដ៏​ជ្រាល​ជ្រៅ និង​យូរ​អង្វែង​បាន​

ញាប់​ញ័រ​ឡើង​នៅ​ក្នុង​ចិត្ត​គាត់។

សង្គ្រាម​ស៊ីវិល​បាន​ឡើង​ដល់​ចំណុច​កំពូល      ហើយ​កង​កម្លាំង​របស់​រដ្ឋា​ភិបាល​

ដណ្ដើម​បាន​ទី​ក្រុង​សៀងហៃ។ នៅ​ក្នុង​អំឡុង​ពេល​នោះ លោក​គ្រូ ហ័ដសិន ថេល័រ និង​

បេសកជន​ចាស់ៗ​កំពុង​ធ្វើ​ដំណើរ​ឆ្ពោះ​ទៅ​កាន់​បឹង​ស៊ូចូវ (Soochow)។ ពួក​គេ​មិន​បាន​

ធ្វើ​ដំណើរ​ទៅ​យូរ​ឡើយ នៅ​ពេល​ពួក​គេ​បាន​ឃើញ​ផ្សែង​ចេញ​ពី​អណ្ដាត​ភ្លើង​ដ៏​សម្បើម​ពី​

កំពូល​ភ្នំ ដែល​ការ​នោះ​បាន​បង្ហាញ​ថា ទី​ក្រុង​សៀងហៃ​កំពុង​តែ​ឆេះ​ហើយ។ ដោយ​បារម្ភ​

អំពី​គ្រួសារ​របស់​ពួក​គាត់​ដែល​មាន​ទី​លំនៅ​នៅ​ទី​នោះ ពួក​គាត់​ក៏​ប្រញាប់​ប្រញាល់​ត្រឡប់​

ទៅ​វិញ។ ការ​ភ័យ​ខ្លាច​របស់​ពួក​គាត់​បាន​កើន​ឡើង នៅ​ពេល​ពួក​គាត់​បាន​រត់​ជួប​នឹង​ក្រុម​

អ្នក​បះ​បោរ​ដែល​រត់​គេច​ខ្លួន ដើម្បី​ស្វែង​រក​ការ​ការពារ ដែល​ក្រុម​បេសកជន​មិន​អាច​ផ្ដល់​

ឲ្យ​ពួក​គេ​បាន។ ក្រុម​អ្នក​បះបោរ​ដែល​ត្រូវ​បាន​ចាប់​ខ្លួន​ដោយ​កងទ័ព​ត្រូវ​បាន​គេ​ប្រហារ​

ជីវិត​នៅ​ចំពោះ​មុខ​ពួក​គាត់។ នៅ​ពេល​ពួក​គាត់​បាន​ធ្វើ​ដំណើរ​យ៉ាង​ប្រញាប់​ប្រញាល់​

ដោយ​មាន​ការ​ភ័យ​ខ្លាច​កាន់​តែ​ខ្លាំង ពួក​គេ​បាន​ឃើញ​ភស្តុតាង​ដ៏​គួរ​ឲ្យ​ខ្លាច​នៃ​មហន្តរាយ​

ដែល​បាន​កើត​ឡើង។ ប៉ុន្តែ​លំនៅ​ដ្ឋាន​របស់​ពួក​គាត់​នៅ​ដដែល ដូច​មុន​ពេល​ដែល​ក្រុម​

ពួក​គាត់​បាន​ចាក​ចេញ​ទៅ។ ពួក​ចក្រ​ព័ទ្ធ​និយម ដែល​ឈ្លក់​វង្វេង​នឹង​ជ័យ​ជម្នះ មិន​អើពើ​

នឹង​ពួក​ជន​ជាតិ​បរទេស​ឡើយ។

លោក​គ្រូ ហ័ដសិន ថេល័រ បាន​សរសេរ​ថា  ទី​ក្រុង​សៀងហៃ​មាន​សន្តិ​ភាព​ ហើយ​

ឥឡូវ​នេះ ប៉ុន្តែ​វា​ជា​សន្តិ​ភាព​មរណៈ។ យ៉ាង​ហោច​ណាស់ មនុស្ស​ពីរ​ពាន់​នាក់​បាន​ស្លាប់ 

ហើយ​ជន​រង​គ្រោះ​មួយ​ចំនួន​បាន​រង​ការ​ធ្វើ​ទារុណកម្ម​ដែល​អាក្រក់​លើស​ពី​ភាព​សាហាវ​

ព្រៃផ្សៃ​បំផុត​នៅ​ក្នុង​ការ​ស៊ើប​អង្កេត​យ៉ាង​ម៉ឺងម៉ាត់ និង​សាហាវ​ពី​ពួក​កាតូលិកនូ​ឆ្នាំ១៥៤២ 

(Inquisition)។ ទី​ក្រុង​ត្រូវ​បាន​គរ​ដោយ​គំនរ​បាក់​បែក​ជា​មូល​ដ្ឋាន ហើយ​វា​គួរ​ឲ្យ​សង្វេគ​

ណាស់​ដែល​ឃើញ​អ្នក​ដែល​នៅ​រស់​រាន​មាន​ជីវិត​កំពុង​តែ​វេទនា។

លោក​គ្រូ  ហ័ដសិន ថេល័រ និង​អ្នក​រួម​ការងារ​របស់​គាត់​ដែល​បាន​ធូរ​ស្បើយ​ពី​រឿង​

អាក្រក់​បំផុត​ដែល​បាន​ផុត​ហើយ ពួក​គេ​បាន​លះបង់​ខ្លួន​ក្នុង​ការ​មើល​ថែ​រក្សា​មនុស្ស​ដែល​

មាន​តម្រូវ​ការ​ខាង​សាច់​ឈាម និង​ព្រលឹង​វិញ្ញាណ នៅ​ពេល​ដែល​ពួក​គាត់​បាន​រង់​ចាំ​ការ​

ឆ្លើយ​តប​ពី​គណៈ​កម្មការ​របស់​ពួក​គេ​សម្រាប់​សំណើ​ការងារ​អចិន្ត្រៃយ៍​បន្ថែម​ទៀត។ ពួក​

គាត់​ប្រាថ្នា​ចង់​ឲ្យ​ខ្លួន​មាន​ប្រយោជន៍ ហើយ​ក៏​បាន​រៀប​ចំ និង​អធិស្ឋាន​យ៉ាង​យក​ចិត្ត​ទុក​

ដាក់​អំពី​គំនិត​របស់​ខ្លួន។ ទោះ​បី​ជា​យ៉ាង​ណា ការ​ឆ្លើយ​តប​ដ៏​សំខាន់​ដែល​ហាក់​បី​ដូច​ជា​

កំណត់​អនាគត​របស់​ពួក​គាត់​បាន​ចំណាយ​ពេល​យូរ ដើម្បី​នឹង​មក​ដល់។

នៅ​ខណៈ​ពេល​នោះ កម្ដៅ​នៅ​រដូវ​ក្ដៅ​បាន​កំពុង​គ្រប​ដណ្ដប់​លើ​កន្លែង​ស្នាក់​នៅ​ដែល​

ពេញ​ដោយ​អ្នក​ផ្សេង​ទៀត ហើយ​ការ​ឆៀង​ចូល​ដ៏​ខ្លី​មក​កាន់​ទី​ក្រុង នីងបូ៉ បាន​បង្ហាញ​ពី​

ឱកាស​ដ៏​គួរ​ឲ្យ​ចាប់​អារម្មណ៍។ ពួក​បេសកជន​នៅ​ទី​នោះ​បាន​ដឹង​ពី​តម្រូវ​ការ​របស់​មន្ទីរ​

ពេទ្យ​មួយ ដើម្បី​ពង្រឹង​ប្រសិទ្ធ​ភាព​អង្គការ​របស់​ខ្លួន ហើយ​បាន​អញ្ជើញ​លោក​វេជ្ជបណ្ឌិត 

ផាកឃើ យ៉ាង​កក់​ក្ដៅ​ឲ្យ​មក​ដឹក​នាំ​ការ​ផ្ដួច​ផ្ដើម​នេះ ដោយ​ពួក​គេ​បាន​សន្យា​ថា នឹង​ផ្ដល់​

ការ​គាំទ្រ​យ៉ាង​ពេញ​លេញ។ នៅ​ត្រង់​ចំណុច​នេះ នៅ​ក្នុង​ពេល​កំពុង​រង់​ចាំ​ការ​ឆ្លើយ​តប​

របស់​គណៈ​កម្មការ ពួក​គេ​បាន​ដឹង​ថា ពួក​គេ​នឹង​ត្រូវ​រើ​ចេញ​ពី​ផ្ទះ​ដែល​ពួក​គេ​នៅ​រួម​គ្នា​ជា​

មួយ​គ្រួសារ​ផ្សេង​ឆាប់ៗ​នេះ ព្រោះ​វា​នឹង​ត្រូវ​ទុក​សម្រាប់​សមាជិក​របស់​បេសក​កម្ម​ដែល​វា​

ជា​កម្ម​សិទ្ធ​របស់​ពួក​គេ។ មិត្ត​រួម​ផ្ទះ​របស់​ពួក​គេ​កំពុង​រើ​ចេញ ប៉ុន្តែ​ពួក​គេ​មិន​អាច​មាន​

លទ្ធភាព​សាង​សង់ ឬ​ក៏​រក​បន្ទប់​សម្រាប់​ជួល​នៅ​ក្នុង​សហគមន៍ ឬ​ទី​ក្រុង​ក្នុង​ប្រទេស​ចិន​

ឡើយ។ ដោយ​ការ​រង់​ចាំ​ការ​ឆ្លើយ​តប​អស់​រយៈ​ពេល​យ៉ាង​យូរ​ពី​គណៈ​កម្មការ​ប្រែ​ជា​មិន​

អនុគ្រោះ—ពួក​គេ​មិន​មាន​ឆន្ទៈ​ក្នុង​ការ​ផ្តល់​មូលនិធិ​ក្នុង​ការ​សាង​សង់​អគារ​នៅ​តំបន់​កំពង់​

ផែ​ទេ ហើយ​ចង់​បញ្ជូន​អ្នក​ធ្វើ​ការ​របស់​ពួក​គេ​ទៅ​កាន់​ដី​គោក​វិញ ដោយ​គ្មាន​ការ​ផ្ដល់​ភ្លាមៗ​

នូវ​ការ​រៀប​ចំ​ការ​រស់​នៅ​ឡើយ—ជម្រើស​គឺ​មាន​កម្រិត។ លោក​វេជ្ជ​បណ្ឌិត និង​លោក​ស្រី 

ផាកឃើ បាន​សម្រេច​ចិត្ត​ផ្លាស់​ទៅ​ទី​ក្រុង នីងប៉ូ ហើយ​មិត្ត​រួម​ការងារ​របស់​ពួក​គាត់​បាន​

ប្រឈម​មុខ​នៅ​ភាព​មិន​ប្រាកដ​ប្រជា​ដ៏​ធំ។ ដោយ​មិត្ត​របស់​គាត់​លែង​នៅ និង​ផ្ទះ​របស់​

គាត់​ក៏​លែង​មាន ព្រម​ទាំង​គ្មាន​កន្លែង​ស្នាក់​នៅ​ទំនេរ​ទាំង​ជន​បរទេស ឬ​ផ្នែក​ដើម​នៃ​ទី​

ក្រុង តើ​គាត់​អាច​ស្នាក់​នៅ​ទី​ក្រុង​សៀងហៃ ដើម្បី​បន្ត​ការ​ងារ​របស់​គាត់​ដោយ​របៀប​ណា?

គាត់​ពិត​ជា​មាន​ការ​ច្របូក​ច្របល់​យ៉ាង​ខ្លាំង​កាល​ពី​ដំបូង ប៉ុន្តែ​គំនិត​ថ្មី​មួយ​បាន​លេច​

ឡើង​ចេញ​ពី​ការ​លំបាក​ទាំង​នេះ។ គាត់​បាន​បរាជ័យ​ក្នុង​ការ​ស្វែង​រក​កន្លែង​មួយ​សម្រាប់​

ជួល​ធ្វើ​ជា​ផ្ទះ។  បញ្ហា​ផ្ទះ​សម្បែង​នៅ​ទី​ក្រុង​សៀងហៃ​កាន់​តែ​ធ្ងន់ធ្ងរ​ដោយ​មាន​លំហូរ​

ចូល​នៃ​ប្រជាជន​ថ្មី។ ប្រសិន​បើ​គាត់​មិន​អាច​រក​ផ្ទះ​មួយ​ខ្នង​នៅ​លើ​គោក​បាន ហេតុ​អ្វី​មិន​

ព្រម​រស់​នៅ​លើ​ទឹក​ដូច​ជន​ជាតិ​ចិន​ជា​ច្រើន​នាក់​ទៀត? គំនិត​នេះ​ស្រប​គ្នា​ល្អ​ជា​មួយ​នឹង​

គម្រោង​របស់​គាត់​ក្នុង​ការ​ស្លៀក​ពាក់​សំលៀក​បំពាក់​ជន​ជាតិ​ចិន ដើម្បី​ឲ្យ​គាត់​ធ្វើ​ការ​បាន​

កាន់​តែ​ប្រសើរ​ឡើង។ គ្រប់​យ៉ាង​បាន​ចាប់​ផ្ដើម​សម​ហេតុ​ផល​ជាង​មុន​ហើយ។ គាត់​នឹង​

យក​របស់​របរ​គាត់​ទៅ​កាន់​ទី​ក្រុង​នីងប៉ូ នៅ​ពេល​ដែល​គាត់​បាន​ទៅ​ជា​មួយ​គ្រួសារ​លោក​

វេជ្ជ​បណ្ឌិត ផាកឃើ ហើយ​ត្រឡប់​មក​វិញ ដើម្បី​ចូល​រួម​យ៉ាង​ពេញ​លេញ​ជា​មួយ​ប្រជាជន​

ដែល​គាត់​បាន​លះ​បង់​សម្រាប់​ពួក​គេ។

ដំណើរ​របស់​គាត់​មិន​ងាយ​ស្រួល​ដូច​អ្វី​ដែល​គាត់​បាន​គិត​នោះ​ទេ។ នៅ​សម័យ​នោះ ការ​

ស្លៀក​សំលៀក​បំពាក់​ចិន​មាន​ន័យ​ថា លោក​អ្នក​ត្រូវ​តែ​កោរ​ក្បាល​ផ្នែក​ខាង​មុខ ហើយ​ទុក​

សក់​ឲ្យ​វែង​មួយ​ជួរ​ដូច​ជា​កន្ទុយ​សេះ។ គ្មាន​បេសកជន ឬ​ជន​បរទេស​ណា​ធ្វើ​តាម​ទម្លាប់​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

នេះ​ទេ។ សម្រាប់​ការ​ធ្វើ​ដំណើរ​ម្តងម្កាល បេសកជន ឬ​ជន​បរទេស​ខ្លះ​អាច​ពាក់​ឈុត​ចិន​

ពី​លើ​សំលៀក​បំពាក់​ធម្មតា ប៉ុន្តែ​ការ​បោះ​បង់​ចោល​ទាំង​ស្រុង​នូវ​សំលៀក​បំពាក់​អឺរ៉ុប​

សម្រាប់​ប្រពៃ​ណី​ជន​ជាតិ​ដើម គឺ​ជា​បញ្ហា​មួយ​ផ្សេង​ទៀត។ លោក​គ្រូ ហ័ដសិន ថេល័រ 

បាន​ដឹង​បន្ទាប់​ពី​ចំណាយ​ពេល​មួយ​ឆ្នាំ​កន្លះ​នៅ​ក្នុង​ប្រទេស​ចិន​ថា ការ​ផ្លាស់​ប្ដូរ​បែប​នេះ​

នឹង​នាំ​ទៅ​រក​ការ​ផ្ដាច់​ខ្លួន​ពី​សង្គម​​បរទេស។ យ៉ាង​ណា​ក៏​ដោយ គាត់​កាន់​តែ​មាន​ជំនឿ​

ថា តាម​ទស្សនៈ​ទូលំទូលាយ វា​ជា​រឿង​ដ៏​ឈ្លាស​វៃ​ដែល​ត្រូវ​ធ្វើ ទោះ​បី​ជា​គាត់​បាន​តស៊ូ​

ជា​មួយ​ការ​សម្រេច​ចិត្ត​នេះ​មួយ​រយៈ​ក៏​ដោយ។

គាត់​ចង់​ឈោង​ចាប់​ប្រជាជន​ចិន។ ក្នុង​ការ​ធ្វើ​ដំណើរ​ថ្មី​របស់​គាត់​ម្នាក់​ឯង​រយៈ​ពេល​

២៥​ថ្ងៃ ដែល​គាត់​បាន​ធ្វើ​ដំណើរ​២០០ ម៉ៃល៍ (ប្រហែល​៣២១​គីឡូ​ម៉ែត្រ) ទៅ​តាម​ដង​

ទន្លេ​យ៉ាងជឺ បាន​បង្ហាញ​គាត់​ថា គាត់​អាច​សម្រេច​បាន​ក្នុង​ការ​ផ្សាយ​ដំណឹង​ល្អ​ត្រាច់​

ចរ​កាន់​តែ​ច្រើន លើស​ជាង​មនុស្ស​ភាគ​ច្រើន​បាន​ជឿ។ គាត់​បាន​ទៅ​ដល់​ក្រុង៥៨ ដែល​

មាន​៥១​ក្រុង​មិន​ដែល​បាន​ប្រទះ​នឹង​ដំណឹង​ល្អ​ពី​មុន​មក​សោះ។ ទោះ​ជា​យ៉ាង​ណា​ក៏​

ដោយ ភាព​អស់​កម្លាំង និង​ភាព​តាន​តឹង​ចំពោះ​ការ​ធ្វើ​ដំណើរ ភាគ​ច្រើន​កើត​ពី​ការ​ស្លៀក​

សំលៀក​បំពាក់​អឺរ៉ុប—ជា​រូប​ភាព​ចម្លែក​សម្រាប់​អស់​អ្នក​ដែល​មិន​ធ្លាប់​ឃើញ​វា​ពី​មុន​មក។ 

រូប​រាង​របស់​គាត់​ជា​ញឹក​ញាប់​បាន​បង្វែរ​អារម្មណ៍​បណ្ដា​ជន​ចេញ​ពី​សារ​របស់​គាត់ នៅ​

ពេល​ដែល​វា​ហាក់​បី​ដូច​ជា​មិន​មាន​សេចក្ដី​ថ្លៃ​ថ្នូរ និង​កំប្លែង​ចំពោះ​មហា​ជន​ក្នុង​ស្រុក។ 

ចុង​ក្រោយ គាត់​បាន​ដឹង​ថា ការ​ស្លៀក​ពាក់​សមរម្យ​តាម​ទស្សនៈ​ជន​ជាតិ​ចិន គឺ​ជា​រឿង​

សំខាន់​ជាង ប្រសិន​បើ​គាត់​មាន​បំណង​ភ្ជាប់​ទំនាក់​ទំនង​ជា​មួយ​ពួក​គេ ជា​ជាង​ការ​រក្សា​

ការ​អនុញ្ញាត​ពី​សហគមន៍​បរទេស​នៅ​កំពង់​ផែ។ ក្រោយ​ពី​ការ​អធិស្ឋាន និង​ទទួល​បាន​

ការ​ដឹក​នាំ​ដ៏​ច្រើន​ចេញ​ពី​ព្រះ​គម្ពីរ គាត់​ក៏​បាន​ធ្វើ​ការ​សម្រេច​ចិត្ត។ នៅ​ពេល​ដែល​គ្រួសារ​

លោក​វេជ្ជ​បណ្ឌិត ផាកឃើ បាន​រៀប​ចំ​ចាក​ចេញ​ទៅ​ទី​ក្រុង នីងប៉ូ សំលៀក​បំពាក់​បែប​ចិន​

របស់​លោក​គ្រូ ហ័ដសិន ថេល័រ ក៏​បាន​ត្រៀម​រួច​រាល់​ផង​ដែរ ដោយ​រង់​ចាំ​តែ​ពេល​វេលា​

ដ៏​សំខាន់ នៅ​ពេល​ដែល​គាត់​នឹង​អនុញ្ញាត​ឲ្យ​ជាង​កាត់​សក់​ផ្លាស់​ប្ដូរ​រូប​រាង​របស់​គាត់។

គាត់​បាន​ទៅ​ទន្លេ​នៅ​ល្ងាច​មួយ​នៃ​ខែ​សីហា ដើម្បី​រៀប​ចំ​ទូក​សម្រាប់​ការ​ធ្វើ​ដំណើរ​ដំបូង​

របស់​គ្រួសារ​លោក ផាកឃើ។ នៅ​អំឡុង​ការ​ធ្វើ​ដំណើរ​របស់​គាត់ ជន​ជាតិ​ចិន​ប្លែក​មុខ​ម្នាក់​

បាន​ចូល​មក​ជិត​គាត់ ដោយ​សួរ​សំណួរ​ដែល​មិន​នឹក​ស្មាន​ដល់​ថា តើ​គាត់​កំពុង​ស្វែង​រក​

ផ្ទះ​សម្រាប់​ជួល​មែន​ទេ។ គាត់​បាន​សួរ​ថា តើ​ផ្ទះ​តូច​មួយ​ខ្នង​នៅ​ក្នុង​ក្រុង​នឹង​ល្មម​សម្រាប់​

គាត់​ឬ​ទេ ដោយ​រម្លឹក​ថា ផ្ទះ​មួយ​ខ្នង​នៅ​ជិត​ទ្វារ​ក្រុង​ខាង​ត្បូង​សង់​ជិត​រួច​ហើយ។ តែ​ម្ចាស់​

ផ្ទះ​អស់​ប្រាក់​សាង​សង់​បន្ត ហើយ​ក៏​មិន​អាច​បង្ហើយ​ការ​សាង​សង់​បាន​ដែរ។ ប្រសិន​បើ​

ផ្ទះ​សម​ល្មម  នោះ​មិន​ចាំ​បាច់​កក់​ប្រាក់​ជា​មុន​ទេ ហើយ​វា​ប្រហែល​ជា​ទំនេរ​សម្រាប់​ការ​

ជួល​ប្រាំ​មួយ​ខែ​ដោយ​បង់​ថ្លៃ​ជួល​ជា​មុន។

លោក​គ្រូ ហ័ដសិន ថេល័រ ហាក់​បី​ដូច​ជា​នៅ​ក្នុង​យល់សប្តិ នៅ​ពេល​ដែល​គាត់​បាន​

ដើរ​តាម​ទៅ​ភាគ​ត្បូង​នៃ​ទី​ក្រុង ហើយ​បាន​រក​ឃើញ​ផ្ទះ​តូច​ល្មម​ដែល​ស្អាត និង​ថ្មី មាន​

ពីរ​បន្ទប់​នៅ​ខាង​លើ ពីរ​បន្ទប់​នៅ​ជាន់​ក្រោម ហើយ​មាន​បន្ទប់​មួយ​ទៀត​នៅ​ទល់​មុខ​សួន​

ច្បារ​សម្រាប់​ពួក​អ្នក​បម្រើ—ជា​អ្វី​ដែល​គាត់​ពិត​ជា​ត្រូវ​ការ​នៅ​កន្លែង​ដែល​គាត់​ចូល​ចិត្ត។ 

រឿង​សំខាន់​នៅ​ក្នុង​ការ​បង់​ប្រាក់​នៅ​យប់​នោះ គឺ​ដើម្បី​ការពារ​ផ្ទះ​មិន​ឲ្យ​អ្នក​ផ្សេង​ជួល​អាច​

នឹង​កាន់​តែ​ងាយ​ស្រមៃ​ជាង​ពិពណ៌នា។ បន្ទាប់​មក គាត់​បាន​ដឹង​ថា គាត់​គិត​មិន​ខុស​

ទេ! ការងារ​របស់​គាត់​នៅ​ទី​ក្រុង​សៀងហៃ​មិន​ទាន់​បាន​ចប់​សព្វ​គ្រប់​ទេ។ ព្រះ​បាន​ឆ្លើយ​

តប​ការ​អធិស្ឋាន​របស់​គាត់ ហើយ​ការ​ដឹក​នាំ​ដែល​គាត់​ប្រាថ្នា និង​ទន្ទឹង​រង់​ចាំ​បាន​ប្រទាន​

មក​ហើយ។

យប់​នោះ គាត់​បាន​ធ្វើ​ការ​សម្រេច​ដែល​បាន​ជះ​ឥទ្ធិពល​ដ៏​សម្បើម​នៅ​ការ​រីក​រាល​ដាល​

នូ​វ​ជំនឿ​គ្រីស្ទ​បរិស័ទ​នៅ​ក្នុង​តំបន់​ដី​គោក​ប្រទេស​ចិន។ បន្ទាប់​ពី​ជាង​កាត់​សក់​បាន​កាត់​

សក់​រួច បេសកជន​វ័យ​ក្មេង​បាន​ប្តូរ​សក់​របស់​គាត់​ទៅ​ជា​ពណ៌​ខ្មៅ ដើម្បី​ពាក់​សក់​ក្រង​

វែង​ដែល​នឹង​ត្រូវ​ជំនួស​សក់​គាត់​ជា​បណ្ដោះ​អាសន្ន។ នៅ​ព្រឹក​បន្ទាប់ គាត់​បាន​ស្លៀក​

សំលៀក​បំពាក់​រលុង​ដែល​មិន​ធ្លាប់​មាន​ឲ្យ​ល្អ​បំផុត​តាម​ដែល​គាត់​អាច ហើយ​នោះ​គឺ​

ជា​លើក​ដំបូង​ដែល​គាត់​បាន​ស្លៀក​ពាក់​ឈុត​ចិន និង​ស្បែក​ជើង​ក្រណាត់​រលើប​របស់​

និស្សិត ឬ​ក៏​គ្រូ​បង្រៀន។

បន្ទាប់​ពី​នោះ អ្វី​គ្រប់​យ៉ាង​បាន​ឈាន​ដល់​កម្រិត​ថ្មី​មួយ។ តាម​ផ្លូវ​ត្រឡប់​ទៅ​ទី​ក្រុង​

សៀងហៃ​វិញ គាត់​មើល​ទៅ​មិន​អាច​សម្គាល់​ថា ជា​ជន​ជាតិ​បរទេស​នោះ​ទេ រហូត​ដល់​

គាត់​ចាប់​ផ្ដើម​បង្រៀន ចែក​សៀវភៅ ឬ​ក៏​ព្យាបាល​ពួក​អ្នក​ជំងឺ ទើប​គេ​ស្គាល់​ថា​ជា​ជន​

ជាតិ​បរទេស។ បន្ទាប់​មក ស្ត្រី និង​ក្មេងៗ​បាន​ចូល​មក​ជិត​កាន់​តែ​បើក​ចំហ ហើយ​មហា​

ជន​កាន់​តែ​ស្ងប់​ចិត្ត​ជាង​មុន។ បើ​ទោះ​បី​ជា ការ​ខ្វះ​ការ​គោរព​ខ្លះ​ដែល​ជា​ធម្មតា​​បង្ហាញ​ដល់​

ជន​ជាតិ​អឺរ៉ុប សេរី​ភាព​ដែល​រូប​រាង​ថ្មី​បាន​ផ្ដល់​លើស​ពី​នេះ ដោយ​អនុញ្ញាត​ឲ្យ​គាត់​កាន់​តែ​

ចុះ​ចំណោម​យ៉ាង​ងាយ​ស្រួល​ជា​មួយ​អ្នក​ក្នុង​ស្រុក។ គាត់​ទទួល​បាន​ការ​អនុញ្ញាត​ឲ្យ​ចូល​

ទៅ​ក្នុង​ផ្ទះ​របស់​គេ​ដែល​មិន​ធ្លាប់​មាន​ពី​មុន​មក ហើយ​អាច​ចូល​រួម​នៅ​សន្ទនា​ស្ងាត់ៗ​ជា​

មួយ​អ្នក​ដែល​បាន​បង្ហាញ​ការ​ចាប់​អារម្មណ៍​ផង​ដែរ។ ដោយ​ដឹង​គុណ​ចំពោះ​ប្រយោជន៍​

ទាំង​នេះ គាត់​បាន​សរសេរ​ទៅ​ផ្ទះ​ដោយ​សរសើរ​ពី​សំលៀក​បំពាក់​ដែល​គាត់​បាន​សម្រប​

ខ្លួន​ជា​មួយ ដោយ​និយាយ​ថា៖ «វា​ច្បាស់​ណាស់​នឹង​ក្លាយ​ជា​អត្ថប្រយោជន៍​ចម្បង​របស់​

យើង​នៅ​ក្នុង​តំបន់​ដីគោក»។

ចិត្ត​របស់​គាត់​បាន​ពោរ​ឡើង​ដោយ​បំណង​ចង់​បាន   «តំបន់​ខាង​ក្នុង​ដែល​ឆ្ងាយ​ពី​

សមុទ្រ»។ បន្ទាប់​ពី​ពីរ​បី​សប្ដាហ៍​នៅ​ផ្ទះ​ថ្មី​គាត់​នៅ​ទ្វារ​ក្រុង​ត្បូង   គាត់​ទទួល​បាន​បទ​

ពិសោធន៍​ភាព​ស្រស់ស្រាយ​ខាង​ព្រលឹង​វិញ្ញាណ​ដែល​គួរ​ឲ្យ​កត់​សម្គាល់។

គាត់​បាន​សរសេរ​សំបុត្រ​ទៅ​ឲ្យ​លោក​វេជ្ជ​បណ្ឌិត ផាកឃើ ដែល​នៅ​ទី​ក្រុង​នីងប៉ូ នៅ​

ដើម​ខែ​តុលា​ថា៖ ខ្ញុំ​ក៏​មិន​នៅ​តែ​ម្នាក់​ឯង​ដែរ។ ខ្ញុំ​មាន​អារម្មណ៍​ថា ព្រះ​វត្ត​មាន​ព្រះ​គង់​នៅ​ជា​

មួយ​ខ្ញុំ​ច្រើន​ជាង​ខ្ញុំ​ធ្លាប់​មាន​អារម្មណ៍​ពី​មុន ហើយ​មាន​អារម្មណ៍​ទាញ​ទំនោរ​ខ្លាំង​ឆ្ពោះ​ទៅ​

កាន់​ការ​អធិស្ឋាន និង​ការ​យក​ចិត្ត​ទុក​ដាក់ ដែល​ពិត​ជា​មាន​ព្រះ​ពរ និង​ចាំ​បាច់​ណាស់។

បើ​ទោះ​បី​ជា នៅ​កន្លែង​ផ្ទាល់​ខ្លួន​បាន​ស្វាគមន៍​គាត់ ហើយ​មាន​ឱកាស​ជា​ច្រើន​នៅ​

ជុំវិញ​គាត់ ក៏​លោក​គ្រូ ហ័ដសិន ថេល័រ បាន​ធ្វើ​ដំណើរ​ម្ដង​ទៀត​ទៅ​តំបន់ៗ​ដែល​មិន​ធ្លាប់​

ទៅ​ពី​មុន។ គ្រូ​បង្រៀន​ជា​គ្រីស្ទ​បរិស័ទ​របស់​គាត់​បាន​ស្នាក់​នៅ ដើម្បី​ថែរក្សា​អ្នក​ជិត​ខាង​

ដែល​ចង់​ដឹង​ចង់​ឃើញ​ច្រើន​នៅ​ទី​ក្រុង​សៀងហៃ ខណៈ​ពេល​ដែល​បេសកជន​ដទៃ​ទៀត​

បាន​ធ្វើ​ការងារ​យ៉ាង​មាន​ប្រសិទ្ធ​ភាព​នៅ​ក្នុង​មជ្ឈមណ្ឌល​ដ៏​សំខាន់​នោះ។ វា​ប្រហែល​

ជា​មើល​ទៅ​មិន​មែន​ជា​វិធី​សាស្ត្រ​ដែល​មាន​ប្រសិទ្ធ​ភាព​ក្នុង​ការ​ធ្វើ​ដំណើរ​ផ្លូវ​ឆ្ងាយ ដើម្បី​

ផ្សព្វ​ផ្សាយ​ព្រះ​បន្ទូល​របស់​ព្រះ​នោះ​ទេ  ប៉ុន្តែ​វា​ជា​ការ​ត្រាប់​តាម​ការ​បង្រៀន និង​គំរូ​របស់​

ព្រះ​អម្ចាស់​នៅ​ក្នុង​ការ​ផ្សាយ​ព្រះ​បន្ទូល​ព្រះ។ បើ​គ្មាន​នរណា​ម្នាក់​ប្រើ​វិធី​សាស្ត្រ​នេះ​ទេ តើ​

មនុស្ស​នៅ​កន្លែង​ដាច់​ស្រយាល​នឹង​ឮ ឬ​រៀន​បាន​ដោយ​របៀប​ណា?

សេចក្ដី​អំណរ និង​សេចក្ដី​ទុក្ខ​ព្រួយ​បាន​លាយ​ឡំ​គ្នា​នៅ​ក្នុង​ថ្ងៃ​បន្ទាប់។ គាត់​បាន​ជោគ​

ជ័យ​នៅ​ក្នុង​ការ​ធ្វើ​ដំណើរ​នេះ ប៉ុន្តែ​វា​ក៏​បាន​ធ្វើ​ឲ្យ​គាត់​ធ្លាក់​ចូល​ទៅ​ក្នុង​បញ្ហា​ដែរ។ ទិស​

ដៅ​របស់​គាត់​គឺ​កោះ​ដ៏​ធំ​មួយ​នៅ​សុងមីង ដែល​មាន​ប្រជាជន​ចំនួន​ជាង​មួយ​លាន​នាក់ 

ហើយ​គ្មាន​បេសកជន​ប្រូតេស្តង់​នៅ​ទី​នោះ​សូម្បី​តែ​ម្នាក់។ លោក​គ្រូ ហ័ដសិន ថេល័រ 

បាន​មក​សុង​មីង​ជា​មួយ​លោក ប័រដឹន កាល​ពី​ឆ្នាំ​មុន ប៉ុន្តែ​ពេល​នេះ​គាត់​បាន​ជួប​នឹង​

ការ​ទទួល​ដ៏​ខុស​ពី​មុន។ គ្រាន់​តែ​គាត់​មក​ដល់​ភ្លាមៗ មនុស្សម្នា​ចង់​ឲ្យ​គាត់​ស្នាក់​នៅ​

ទី​នោះ ដោយ​សារ​គាត់​ស្លៀក​ពាក់​ដូច​ពួក​គេ​ដែរ នោះ​គាត់​មិន​បាន​មើល​ទៅ​ដូច​ជា​ជន​

ជាតិ​បរទេស​នោះ​ទេ។ ពួក​គេ​ចាប់​អារម្មណ៍​ទាំង​ថ្នាំ​នៅ​ខាង​ក្នុង​ប្រអប់​របស់​គាត់ ទាំង​ការ​

បង្រៀន​របស់​គាត់។ ពួក​គេ​បាន​ដឹង​ថា គាត់​ត្រូវ​ការ​បន្ទប់​នៅ​ជាន់​លើ​មួយ​បន្ទប់ ដើម្បី​កុំ​

ឲ្យ​សើម នោះ​ពួក​គេ​បាន​និយាយ​ថា៖

«សូម​ឲ្យ​គាត់​ស្នាក់​នៅ​ក្នុង​វិហារ​ទៅ បើ​សិន​គ្មាន​បន្ទប់​នៅ​ជាន់​លើ​ទំនេរ​នោះ​ទេ»។

ភ្លាមៗ​នោះ  ម្ចាស់​ផ្ទះ​ម្នាក់​ដែល​មាន​បន្ទប់​ជាន់​លើ​បាន​លេច​មក ហើយ​ក្នុង​អំឡុង​

ពេល​មក​ដល់​បី​ថ្ងៃ លោក​គ្រូ ហ័ដសិន ថេល័រ ជា​លើក​ដំបូង​ដែល​គាត់​មាន​ផ្ទះ​នៅ «ចិន​

ដី​គោក»។

ការ​នេះ​គឺ​ពិត​ជា​អស្ចារ្យ​ណាស់ ហើយ​ការ​ឆ្លើយ​តប​ទៅ​នឹង​សារ​របស់​គាត់​ពិត​ជា​គួរ​ឲ្យ​

ចាប់​អារម្មណ៍​ដូច​គ្នា។ អ្នក​ជិត​ខាង​បាន​មក​ស្ដាប់​ការ​ប្រជំុ​គ្នា​ជា​រៀង​រាល់​ថ្ងៃ ហើយ​លំហូរ​

នៃ​អ្នក​មក​សួរ​សុខ​ទុក្ខ​មាន​ជា​បន្ត​បន្ទាប់ ថែម​ទាំង​អ្នក​ជំងឺ​ហាក់​បី​ដូច​ជា​គ្មាន​ទី​បញ្ចប់។ 

ប្រាំ​មួយ​សប្ដាហ៍​នៃ​កិច្ច​ការ​ដែល​ពេញ​ដោយ​អំណរ​នេះ បាន​បង្ក​ឲ្យ​មាន​ការ​ប្រឆាំង​ខ្លះៗ​ពី​

សហគមន៍​វេជ្ជ​សាស្ត្រ​សហគមន៍ ប៉ុន្តែ​ក៏​មាន​ការ​នាំ​ឲ្យ​មាន​ក្រុម​អ្នក​ចង់​ស្គាល់​ព្រះ​បន្ទូល​

ច្បាស់​លាស់​មួយ​ក្រុម​ដែរ។ ក្នុង​ចំណោម​ពួក​គេ មាន​ជាង​ដែក​ម្នាក់​ឈ្មោះ ចាង និង​អ្នក​

ជំនួញ​មាន​កេរ្តិ៍​ឈ្មោះ​ម្នាក់ ដែល​ព្រះ​អម្ចាស់​បាន​ប៉ះ​ពាល់​ចិត្ត​ពួក​គេ។ លោក វៃវ៉ា ដែល​

ជា​អ្នក​ប្រែ​ចិត្ត​ជឿ​ដំបូង និង​អ្នក​បម្រើ​ដែល​ជា​គ្រីស្ទ​បរិស័ទ​ផ្សេង​ទៀត​បាន​នៅ​ជា​មួយ​

គាត់ ដើម្បី​ធ្វើ​ឲ្យ​ប្រាកដ​ថា ក្រុម​តូច​នៅ​តែ​មាន​ការ​ចូល​រួម​បាន​ល្អ នៅ​ពេល​ដែល​លោក​

គ្រូ ហ័ដសិន ថេល័រ ត្រូវ​ត្រឡប់​ទៅ​ទី​ក្រុង​សៀងហៃ ដើម្បី​រក​សម្ភារៈ​ផ្គត់​ផ្គង់​បន្ថែម​ទៀត។

បន្ទាប់​មក ការ​ខក​ចិត្ត​ក៏​បាន​កើត​ឡើង ដែល​ឈឺ​ចាប់​ដោយ​នឹក​ស្មាន​មិន​ដល់។ គាត់​

មិន​ដឹង​ថា មាន​ឈុត​ឆាក​ល្បិច​កល​បាន​កើត​ឡើង​នៅ​សុងមីង​ឡើយ។ មន្ត្រី​ជាន់​ខ្ពស់​ម្នាក់​

បាន ទទួល​អន្ទោកអន្ទោល​ពី​វេជ្ជបណ្ឌិត និង​ ឱសថការី បាន​សម្រេច​ចិត្ត​កម្ចាត់​អ្នក​ណា​

ដែល​គេ​ឃើញ​ថា ជា​គូ​ប្រជែង​របស់​ពួក​គេ បើ​ទោះ​បី​ជា​បេសកជន​វ័យ​ក្មេង​នោះ​មិន​ដែល​

យក​ប្រាក់​ពី​ការ​ព្យាបាល​របស់​គាត់​ក៏​ដោយ។ នៅ​ពេល​ដែល​គាត់​បាន​មក​ដល់​កុងស៊ុល​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

អង់គ្លេស ពួក​គេ​បាន​បញ្ជា​ឲ្យ​គាត់​ចាក​ចេញ​ពី​កោះ ដោយ​ព្រងើយ​កន្តើយ​នឹង​សំណើ​ស្នាក់​

នៅ​ទី​នោះ​របស់​គាត់ ដែល​ជា​កន្លែង​ហាក់​បី​ដូច​ជា​មាន​សន្តិ​ភាព និង​ការ​រាក់ទាក់។ ខាង​

កុងស៊ុល បាន​រម្លឹក​គាត់​ថា តាម​សន្ធិសញ្ញា​អង់គ្លេស ជន​បរទេស​ត្រូវ​បាន​អនុញ្ញាត​ឲ្យ​

ស្នាក់​នៅ​តាម​កំពង់​ផែ​តែ​ប៉ុណ្ណោះ ហើយ​ស្នាក់​នៅ​កន្លែង​ផ្សេង​ទៀត​នឹង​ត្រូវ​ពិន័យ ៥០០​

ដុល្លារ (ប្រហែល $១៩,៣៤៨.៣៩ ដុល្លារ បច្ចុប្បន្ន)  គាត់​ត្រូវ​រើ​ផ្ទះ និង​ទ្រព្យ​សម្បត្តិ​របស់​

គាត់​ទៅ​ទី​ក្រុង​សៀងហៃ​វិញ ហើយ​ត្រូវ​ប្រយ័ត្ន​មិន​ឲ្យ​ល្មើស​ច្បាប់​ម្ដង​ទៀត បើ​ទោះ​បី​ជា​

បូជាចារ្យ​ជន​ជាតិ​បារាំង​បាន​រស់​នៅ​ក្នុង​សុងមីង ក្រោម​ការ​ការពារ​របស់​សន្ធិសញ្ញា​បន្ថែម​

ក៏​ដោយ។ សន្ធិសញ្ញា​នេះ​បាន​បញ្ជាក់​ថា អភ័យ​ឯក​សិទ្ធិ ដែល​បាន​ផ្ដល់​ទៅ​ជន​ជាតិ​ដទៃ​

ទៀត​គួរ​តែ​អនុវត្ត​ចំពោះ​ជន​ជាតិ​អង់គ្លេស​ផង​ដែរ បើ​តាម​ដែល​លោក​គ្រូ ហ័ដសិន ថេល័រ 

បាន​ដឹង។ គាត់​អាច​ស្វែង​រក​បណ្ដឹង​ឧទ្ធរណ៍​ខ្ពស់​ជាង​នេះ ប៉ុន្តែ​សម្រាប់​ពេល​នេះ​គាត់​ត្រូវ​

តែ​ស្ដាប់​តាម​ការ​សម្រេច​ចិត្ត​របស់​កុងស៊ុល។

គាត់​បាន​សរសេរ​សំបុត្រ​ដែល​ខូច​ចិត្ត​ទៅ​ផ្ទះ​នៅ​ល្ងាច​នោះ ដោយ​ចង់​ដឹង​អំពី​វាសនា​

របស់​ពួក​អ្នក​ចង់​ស្គាល់​ព្រះ​បន្ទូល​វ័យ​ក្មេង​មាន​លោក​ចាង លោក​សុង និង​អ្នក​ផ្សេង​ទៀត។ 

តើ​ពួក​គេ​មិន​ដូច​ជា​កូន​បង្កើត​របស់​គាត់​ក្នុង​សេចក្ដី​ជំនឿ​ទេ​មែន​ទេ? តើ​ឲ្យ​គាត់​បោះ​បង់​

ចោល​ពួក​គេ​ដោយ​គ្មាន​ជំនួយ និង​មាន​ការ​យល់​ដឹង​តិច​តួច​អំពី​ផ្លូវ​របស់​ព្រះ​ជាម្ចាស់​

បាន​ដោយ​របៀប​ណា​ទៅ? យ៉ាង​ណា​ក៏​ព្រះ​ជាម្ចាស់​បាន​អនុញ្ញាត​ឲ្យ​ការ​នេះ​បាន​កើត​

ឡើង​ដែរ។ កិច្ច​ការ​ទាំង​នេះ​ជា​របស់​ទ្រង់ ហើយ​ព្រះ​អង្គ​ក៏​មិន​ធ្វើ​ឲ្យ​គេ​បរាជ័យ ឬ​ក៏​មិន​

បោះ​បង់​ពួក​គេ​ដែរ។

ជាង​ដែក​បាន​និយាយ​នៅ​ល្ងាច​ចុង​ក្រោយ​ដែល​ពួក​គេ​ជួប​គ្នា​ថា៖ «ខ្ញុំ​ពិត​ជា​សោក​

ស្ដាយ​ណាស់ នៅ​ពេល​ដែល​ខ្ញុំ​មិន​អាច​ចូល​រួម​ប្រជុំ​គ្នា​ជា​មួយ​អ្នក​រាល់​គ្នា​ទៀត​ទេ»។

មិត្ត​សម្លាញ់​របស់​គាត់​បាន​ឆ្លើយ​ថា៖ «ឯង​នឹង​ថ្វាយ​បង្គំ​ព្រះ​នៅ​ផ្ទះ។ សូម​បិទ​ហាង​

របស់​ឯង​នៅ​ថ្ងៃ​អាទិត្យ ព្រោះ​ព្រះ​ជាម្ចាស់​មាន​ព្រះ​វត្ត​មាន​នៅ​ទី​នេះ មិន​ថា​ខ្ញុំ​នៅ​ឬ​អត់​

ទេ។ សូម​រក​នរណា​ម្នាក់ ដើម្បី​អាន​ព្រះ​បន្ទូល​ឲ្យ​ឯង​ស្តាប់ ហើយ​សូម​អញ្ជើញ​អ្នក​ជិត​

ខាង​របស់​ឯង​មក​ស្ដាប់​ព្រះ​បន្ទូល​ដែរ»។

លោក​សុង បាន​និយាយ​ថា៖ «ខ្ញុំ​គ្រាន់​តែ​ដឹង​បន្តិច​បន្តួច​ប៉ុណ្ណោះ ហើយ​នៅ​ពេល​ដែល​

ខ្ញុំ​អាន ខ្ញុំ​មិន​ចេះ​អក្សរ​គ្រប់​តួ​ទេ។ ខ្ញុំ​មាន​ទុក្ខ​ព្រួយ​យ៉ាង​ខ្លាំង ដែល​ឯង​ត្រូវ​តែ​ចាក​ចេញ​ពី​

ពួក​យើង ប៉ុន្តែ​ខ្ញុំ​អរ​គុណ​ព្រះ ដែល​ទ្រង់​បាន​នាំ​ឯង​មក​ទី​នេះ។ ដែល​អំពើ​បាប​ដ៏​ធ្ងន់​ទាំង​

អស់​របស់​ខ្ញុំ​បាន​ផ្ទេរ​ទៅ​លើ​ព្រះ​យេស៊ូវ ហើយ​ទ្រង់​ក៏​បាន​ប្រទាន​ខ្ញុំ​នូវ​សេចក្ដី​អំណរ និង​

សេចក្ដី​សុខសាន្ត​ជា​រៀង​រាល់​ថ្ងៃ​ដែរ»។

ដោយ​មាន​ការ​ងឿង​ឆ្ងល់ និង​ខក​ចិត្ត បេសកជន​វ័យ​ក្មេង អាច​ត្រឹម​តែ​រង់​ចាំ​ការ​ដឹក​នាំ​

របស់​ព្រះ​ជាម្ចាស់​ទាក់​ទង​ទៅ​នឹង​ជំហាន​បន្ទាប់​របស់​គាត់។

គាត់​បាន​សរសេរ​ទៅ​កាន់​ឪពុក​ម្ដាយ​របស់​គាត់​ថា៖ «សូម​អធិស្ឋាន​សម្រាប់​កូន​ផង។ 

កូន​ត្រូវ​ការ​ព្រះ​គុណ​បន្ថែម​ទៀត ហើយ​កូន​ក៏​មិន​ទាន់​បំពេញ​សក្ដានុពល​របស់​កូន​ទេ។ 

អូហ៍ ដើម្បី​ឲ្យ​កូន​មាន​អារម្មណ៍​ដូច​ជា​អ្វី​ព្រះ​អម្ចាស់​យេស៊ូវ​គ្រីស្ទ​បាន​ធ្វើ នៅ​ពេល​ដែល​

ទ្រង់​មាន​ព្រះ​បន្ទូល​ថា៖ «ខ្ញុំ​ស៊ូ​ប្ដូរ​ជីវិត​ខ្ញុំ​នឹង​ចៀម​ខ្ញុំ»។ កូន​មិន​ចង់​ធ្វើ​ដូច​ជា​អ្នក​ស៊ី​​ឈ្នួល 

ដែល​រត់​ចេញ​ពេល​ឃើញ​គ្រោះ​ថ្នាក់ ក៏​មិន​ចង់​ស្វែង​រក​គ្រោះ​ថ្នាក់​ដោយ​មិន​ប្រយ័ត្ន​ប្រយែង​​

នោះ​ឡើយ នៅ​ពេល​ដែល​កូន​​អាច​សម្រេច​បាន​ការងារ​ជា​ច្រើន​ដោយ​មាន​សុវត្ថិភាព។ កូន​

ចង់​ស្គាល់​ពី​បំណង​ព្រះ​ហឫទ័យ​របស់​ព្រះ​អម្ចាស់ ហើយ​មាន​ភាព​ក្លាហាន​ក្នុង​ការ​ធ្វើ​វា បើ​

ទោះ​បី​ជា​ត្រូវ​ចាក​ចេញ​ពី​ប្រទេស​របស់​កូន​ក៏​ដោយ។ «ឥឡូវ​នេះ ខ្ញុំ​មាន​ចិត្ត​តប់​ប្រមល់ 

តើ​ត្រូវ​ឲ្យ​ខ្ញុំ​ទូល​ដូច​ម្ដេច? ឱ​ព្រះ​វរបិតា​អើយ សូម​តម្កើង​ព្រះ​នាម​ទ្រង់​​ឡើង» (យ៉ូហាន 

១២:២៧, ២៨)។ សូម​អធិស្ឋាន​សម្រាប់​កូន​ផង ដើម្បី​ឲ្យ​កូន​អាច​ប្រតិបត្តិ​តាម​ព្រះ​គ្រីស្ទ​

នៅ​ក្នុង​សេចក្ដី​ពិត​មិន​គ្រាន់​តែ​មាត់ ប៉ុន្តែ​ថែម​ទាំង​ទង្វើ​ផង​ដែរ។

ដោយ​មិន​ដឹង​ពី​ដួង​ចិត្ត​ដែល​តប់​ប្រមល់ នោះ​មាន​មនុស្ស​ម្នាក់​ទៀត​ដែល​ខ្លាំង​ជាង 

ជ្រាល​ជ្រៅ​ជាង ហើយ​មាន​បទ​ពិសោធន៍​ជាង​ក្នុង​របៀប​របស់​ព្រះ​ជាម្ចាស់ ហើយ​បាន​ជួប​

បញ្ហា​ដូច​គ្នា។ បុរស​ម្នាក់​នេះ ថែម​ទាំង​ព្រួយ​បារម្ភ​ចំពោះ​មនុស្ស​រាប់​លាន​នាក់​វិនាស​នៅ​

ចិន​ដី​គោក។ គាត់​បាន​ដក​ពិសោធន៍​នឹង​ការ​ផ្សាយ​ដំណឹង​ល្អ​តាម​ការ​ធ្វើ​ដំណើរ ហើយ​

បាន​រក​ឃើញ​ឱកាស​ដែល​អាច​នាំ​មក​នូវ​ជោគជ័យ​​សម្រាប់​កិច្ច​ការ​នេះ។ បើ​ទោះ​បី​ជា​

មិន​អាច​ទៅ​ដល់​ទីក្រុង​ណានគីង ហើយ​ត្រូវ​បង្ខំ​ឲ្យ​រស់​នៅ​លើ​ទូក ព្រម​ទាំង​ត្រឡប់​ទៅ​

ឆ្នេរ​យ៉ាង​យឺតៗ លោក វីលលៀម ប៊ើនស៍ (William Burns) ដែល​ជា​គ្រូ​គង្វាល និង​

អ្នក​ផ្សាយ​ដំណឹង​ល្អ ដែល​ព្រះ​ជាម្ចាស់​បាន​ប្រើ​គួរ​ឲ្យ​កត់​សម្គាល់​អំឡុង​ពេល​នៃ​ការ​រីក​

ផុល​ផុស​ខាង​ឯ​វិញ្ញាណ​នៅ​ឆ្នាំ ១៨៣៩ នៅ​ក្នុង​ប្រទេស​ស្កុតឡែន និង​កាណាដា បាន​

ចូល​មក​ជិត​ទី​ក្រុង​សៀងហៃ។ ទី​នេះ​ហើយ​ដែល​គាត់​បាន​ជួប​លោក​គ្រូ ហ័ដសិន ថេល័រ 

ក្នុង​ពេល​ដែល​គាត់​ត្រូវ​ការ​ជំនួយ។ មិន​យូរ​ប៉ុន្មាន ពួក​គាត់​បាន​ស្គាល់​ពី​ដួង​ចិត្ត​គ្នា​ទៅ​

វិញ​ទៅ​មក ទោះ​បី​ជា​អាយុ​ពួក​គាត់​ខុស​គ្នា​ច្រើន​ក៏​ដោយ។ ដូច​ជា​សាវ័ក ប៉ុល និង​សាវ័ក 

ធីម៉ូថេ ដែល​ពួក​គាត់​កាន់​តែ​មាន​ភាព​ស្និទ្ធស្នាល​គ្នា ហើយ​ពេល​វេលា​នៅ​រដូវ​រងា​នោះ​បាន​

រាប់​ជា​ការ​ចាប់​ផ្ដើម​នៃ​មិត្ត​ភាព ដែល​មិន​ត្រឹម​តែ​តម្រង់​ជីវិត​ជា​បេសកជន​របស់​លោក​គ្រូ 

ហ័ដសិន ថេល័រ នោះ​ទេ ប៉ុន្តែ​ក៏​បាន​បង្កើត​ចរិត​លក្ខណៈ​នៃ​ភាព​សំខាន់​របស់​បេសកកម្ម​

ដែល​នឹង​លាត​ត្រដាង​នៅ​ក្រោម​ការ​ដឹក​នាំ​របស់​គាត់។

ពេល​នេះ ទូក​ពីរ​បាន​ធ្វើ​ដំណើរ​ជា​មួយ​គ្នា​តាម​ផ្លូវ​ទឹក​ពី​ទី​ក្រុង​សៀងហៃ​ទៅ​កាន់​ដី​

គោក។ បេសកជន​ម្នាក់ៗ​ធ្វើ​ដំណើរ​អម​ជា​មួយ​បេសកជន​ជន​ជាតិ​ចិន​ម្នាក់ និង​អ្នក​ជួយ​

ម្នាក់ ហើយ​ពួក​គេ​បាន​ធ្វើ​ការ​ថ្វាយ​បង្គំ​ជា​ប្រចាំ​ថ្ងៃ​នៅ​លើ​ទូក ដោយ​ប្រែ​វា​ឲ្យ​ទៅ​ជា​ការ​

ថ្វាយ​បង្គំ​តូច​មួយ។ លោក ប៊ើនស៍ បាន​អភិវឌ្ឍន៍​វិធី​សាស្ត្រ​របស់​គាត់​ផ្ទាល់​ទៅ​លើ​កិច្ច​

ការ​នេះ ដែល​មិត្ត​របស់​គាត់​បាន​សម្រប​នឹង​វា​ដោយ​រីករាយ។ ពួក​គាត់​បាន​ជ្រើស​យក​​

មជ្ឈមណ្ឌល​មួយ ហើយ​ស្នាក់​នៅ​ទី​នោះ​ពីរ ឬ​បី​សប្ដាហ៍។ រាល់​ព្រឹក ពួក​គាត់​បាន​ចាក​

ចេញ​ពី​ព្រលឹម​ដោយ​មាន​គម្រោង​មួយ​ច្បាស់​លាស់ ពេល​ខ្លះ​ការ​ធ្វើ​ការ​ជា​មួយ​គ្នា ហើយ​

ពេល​ខ្លះ​ទៀត​ក៏​ត្រូវ​ចេញ​ទៅ​តំបន់​ផ្សេងៗ​រៀងៗ​ខ្លួន។ លោក ប៊ើនស៍ មាន​ចំណង់​ចំណូល​

ចិត្ត​ថា​ការ​ចាប់​ផ្ដើម​ដោយ​ស្ងាត់ៗ​នៅ​ជាយ​ក្រុង ដែល​មាន​ជន​ជាតិ​បរទេស​កម្រ​បាន​រក​

ឃើញ ហើយ​បន្ទាប់​មក​ចាប់​ផ្ដើម​រំកិល​ឆ្ពោះ​ទៅ​កាន់​តំបន់​នានាៗ​ដែល​កាន់​តែ​អ៊ូអរ។ 

ពួក​គាត់​បាន​ចំណាយ​ពេល​បី​បួន​ថ្ងៃ​បង្រៀន​នៅ​តំបន់​ជាយ​ក្រុង ដោយ​រំកិល​បន្តិច​ម្ដង​

ឆ្ពោះ​ទៅ​កាន់​ផ្លូវ​នានា និង​ទី​ផ្សារ​ដែល​មាន​មនុស្ស​កុះករ រហូត​ដល់​ពួក​គាត់​អាច​ដើរ​គ្រប់​

ទី​កន្លែង​ដោយ​មិន​ធ្វើ​ឲ្យ​ម្ចាស់​ហាង​ក្នុង​ស្រុក​មិន​សប្បាយ​ចិត្ត ឬ​ធ្វើ​ឲ្យ​ខូច​ទំនិញ​របស់​

ពួក​គេ​ឡើយ។ បន្ទាប់​មក ពួក​គាត់​នឹង​ទៅ​តាម​វិហារ សាលា​រៀន និង​ហាង​ទាំង​ឡាយ 

ដោយ​ត្រឡប់​មក​វិញ​យ៉ាង​ទៀង​ទាត់ ដើម្បី​រក​កន្លែង​ល្អ​ដ៏​បំផុត​ក្នុង​ការ​អធិប្បាយ។ ដោយ​

ប្រកាស​ប្រាប់​ពួក​គេ​អំពី​ការ​ត្រឡប់​មក​វិញ​លើក​ក្រោយ​របស់​ពួក​គាត់​នៅ​គ្រប់​ការ​ប្រជុំ​គ្នា​

នីមួយៗ ជា​ញឹក​ញាប់ ពួក​គេ​បាន​ឃើញ​មនុស្ស​ដដែលៗ ហើយ​បាន​អញ្ជើញ​អ្នក​ស្ដាប់​

ដែល​ចាប់​អារម្មណ៍​ត្រឡប់​ទៅ​កាន់​ទូក ដើម្បី​ពិភាក្សា​គ្នា​បន្ថែម​ទៀត។

ពេល​វេលា​កន្លង​ផុត​ទៅ លោក ប៊ើនស៍ បាន​កត់​សម្គាល់​ឃើញ​ថា បើ​ទោះ​បី​ជា លោក​

គ្រូ ហ័ដសិន ថេល័រ នៅ​ក្មេង​ជាង ហើយ​មាន​បទ​ពិសោធន៍​តិច​ជាង​ក៏​ដោយ ក៏​គាត់​បាន​

ទាក់​ទាញ​អ្នក​ស្ដាប់​ដែល​យក​ចិត្ត​ទុក​ដាក់​កាន់​តែ​ច្រើន ហើយ​ពួក​គេ​ក៏​បាន​អញ្ជើញ លោក​

គ្រូ ហ័ដសិន ចូល​ផ្ទះ​ពួក​គេ​ផង​ដែរ ខណៈ​ពេល​ដែល​គាត់​ត្រូវ​បាន​គេ​ស្នើ​សុំ​ឲ្យ​រង់​ចាំ​នៅ​

ខាង​ក្រៅ។ ហ្វូង​មនុស្ស​ឆុង​ឆាំង​ឡូឡា​តែង​តែ​ប្រមូល​ផ្ដុំ​គ្នា​នៅ​ជុំ​វិញ​គ្រូ​អធិប្បាយ​ដែល​

ពាក់​សំលៀក​បំពាក់​បរទេស ចំណែក​អ្នក​ដែល​ចង់​ស្តាប់​ដោយ​គ្មាន​ការ​រំខាន បាន​ដើរ​

តាម​សម្លាញ់​ដែល​មិន​សូវ​មាន​គេ​កត់​សម្គាល់​នោះ។ លោក ប៊ើនស៍ ចែក​រំលែក​លទ្ធផល​

នៅ​ក្នុង​សំបុត្រ​ដូច​ខាង​ក្រោម៖

ថ្ងៃ​ទី ២៦ ខែ មករា ឆ្នាំ ១៨៥៦

ថ្ងៃ​នេះ ជា​ថ្ងៃ​ទី​៤១​ហើយ តាំង​ពី​ខ្ញុំ​បាន​ចាក​ចេញ​ពី​ទី​ក្រុង​សៀងហៃ​ក្នុង​ការ​ធ្វើ​ដំណើរ​

នា​ពេល​ថ្មីៗ​នេះ។ ខ្ញុំ​កំពុង​តែ​ធ្វើ​ដំណើរ​ជា​មួយ​បេសកជន​ដ៏​ប្រសើរ​ជន​ជាតិ​អង់គ្លេស​ម្នាក់ 

មាន​ឈ្មោះ​ថា ហ័ដសិន មក​ពី​សមាគមន៍​ផ្សាយ​ដំណឹង​ល្អ​ចិន។ យើង​បាន​ទទួល​សេចក្ដី​

សប្បុរស​ដ៏​ច្រើន ហើយ​នៅ​ពេល​ខ្លះ​ជំនួយ​ដ៏​សំខាន់​បាន​ជួយ​យើង​នៅ​ក្នុង​កិច្ច​ការ​ដែល​

យើង​បាន​ធ្វើ។

ខ្ញុំ​ត្រូវ​តែ​ប្រាប់​រឿងរ៉ាវ​ម្ដង​ទៀត ដែល​ជា​រឿងរ៉ាវ​ដែល​ខ្ញុំ​បាន​ប្រាប់​ពីរ​បី​ដង​រួច​មក​ហើយ។ 

កាល​ពី​បួន​សប្ដាហ៍​មុន នៅ​ថ្ងៃ​ទី ២៩ ខែ ធ្នូ ខ្ញុំ​បាន​ស្លៀក​សំលៀក​បំពាក់​ចិន ដែល​ខ្ញុំ​

កំពុង​តែ​ស្លៀក​នា​ពេល​ថ្មីៗ​នេះ។ លោក ហ័ដសិន បាន​ធ្វើ​ការ​ផ្លាស់​ប្ដូរ​នេះ​ប៉ុន្មាន​ខែ​មុន 

ហើយ​ខ្ញុំ​សម្គាល់​ឃើញ​ថា គាត់​បាន​ជួប​ការ​រំខាន​កាន់​តែ​តិច​ទៅៗ​ពី​ពួក​បណ្ដា​ជន នៅ​

ពេល​ដែល​គាត់​កំពុង​បង្រៀន។ ហេតុ​ដូច្នេះ​ហើយ ខ្ញុំ​បាន​សម្រេច​ចិត្ត​ថា ការ​ផ្លាស់​ប្ដូរ​នេះ 

គឺ​ជា​កាតព្វកិច្ច​របស់​ខ្ញុំ​ក្នុង​ការ​ធ្វើ​តាម​គំរូ​របស់​គាត់។

ទោះ​បី​វា​នឹង​លំបាក​សម្រាប់​នរណា​ម្នាក់​នៅ​ក្នុង​ការ​បង្កើត​កន្លែង​ជាក់​លាក់​មួយ​នៅ​ក្នុង​

ពេល​នេះ យើង​មាន​វាល​ចម្រូត​ធំ​ណាស់​នៅ​ក្នុង​តំបន់​នេះ។ មនុស្សម្នា​ស្ដាប់​ដោយ​យក​ចិត្ត​

ទុក​ដាក់ ប៉ុន្តែ​យើង​ក៏​ត្រូវ​ការ​អំណាច​មក​ពី​ព្រះ​ជាម្ចាស់​ដែរ​នៅ​ក្នុង​ការ​បញ្ចុះ​បញ្ចូល និង​

ផ្លាស់​ប្ដូរ​ពួក​គេ។ តើ​អ្នក​គ្រប់​គ្នា​នៅ ឃីលស៊ីធ បាន​អធិស្ឋាន​ឲ្យ​ពួក​យើង​ដែរ​ទេ?  ឬ​ក៏​អ្នក​

គ្រប់​គ្នា​កំពុង​តែ​ព្យាយាម​ស្វែង​រក​ឆន្ទៈ​នោះ​ដើម្បី​អធិស្ឋាន​មែន​ទេ? សេចក្ដី​ត្រូវ​ការ គឺ​ពិត​

ជា​បន្ទាន់​ណាស់ ហើយ​មាន​ហេតុ​ផល និង​កម្លាំង​ជំរុញ​ចិត្ត​ខ្លាំង ដើម្បី​អធិស្ឋាន​ក្នុង​ស្ថាន​

ភាព​នេះ! ចម្រូត គឺ​ពិត​ជា​ធំ​ណាស់​នៅ​ទី​នេះ ហើយ​មិន​មាន​អ្នក​ចម្រូត​ច្រើន​ទេ ពួក​គេ​ក៏​

មិន​បាន​ត្រៀម​ខ្លួន​បាន​ល្អ​ដែរ ហើយ​ថែម​ទាំង​ខ្វះ​ខាត​ខាង​ព្រះ​គុណ ដែល​ត្រូវ​ការ​សម្រាប់​

ធ្វើ​កិច្ច​ការ​នេះ​ទៀត​ផង។ ទោះ​បី​ជា​យ៉ាង​ណា​ក៏​ដោយ ព្រះ​គុណ​អាច​ឲ្យ​ឧបករណ៍​ខ្សោយ​

មួយ​ចំនួន​សម្រេច​បាន​រឿងរ៉ាវ​ដ៏​អស្ចារ្យ ដែល​ធំ​ជាង​អ្វី​ដែល​យើង​អាច​ស្រមៃ​បាន​ដែរ។

ជីវិត​របស់​លោក​គ្រូ វីលៀម ប៊ើនស៍ បាន​នៅ​វិលវល់​ជុំវិញ​ការ​អធិស្ឋាន ហើយ​គាត់​បាន​

ចម្អែត​ដោយ​ព្រះ​បន្ទូល​ព្រះ​ជា​រៀង​រាល់​ថ្ងៃ។

នៅ​ក្នុង​កំណត់​ត្រា​ជីវ​ប្រវត្តិ​របស់​គាត់​បាន​សរសេរ​ថា  គាត់​គឺ​បុគ្គល​ម្នាក់​ដែល​មាន​

ចំណេះ​ដឹង​ខាង​ព្រះ​បន្ទូល ហើយ​ការ​បង្រៀន​ដ៏​មាន​អំណាច​បំផុត​របស់​គាត់​បាន​មក​

អំពី​របៀប ដែល​គាត់​បាន​អនុវត្តន៍ «ដាវ​របស់​ព្រះ​វិញ្ញាណ» ទៅ​កាន់​បញ្ញា​ចិត្ត និង​ដួង​ចិត្ត​

របស់​មនុស្ស។ ពេល​ខ្លះ ការ​អំពាវនាវ​ដ៏​ស្មោះ​ត្រង់​របស់​គាត់ វា​ហាក់​បី​ដូច​ជា​ការ​ស្ដាប់​នូវ​

ជំពូក​ថ្មី​នៃ​ព្រះ​គម្ពីរ​ដែល​បាន​លើក​ឡើង​ដោយ​ហោរា​ដែល​នៅ​រស់​អញ្ចឹង។ ពេញ​មួយ​ជីវិត​

របស់​គាត់ គឺ​ពិត​ជា​បាន​លះបង់​ចំពោះ​ការ​អធិស្ឋាន ហើយ​ព័ន្ធ​កិច្ច​របស់​គាត់​មាន​ពេញ​ទៅ​

ដោយ​ការ​តយុទ្ធ​ជា​បន្ត​បន្ទាប់​នៅ​ក្នុង​ការ​អធិស្ឋាន​ដែរ។ នៅ​ក្នុង​ការ​សិក្សា​ព្រះ​បន្ទូល​របស់​

គាត់ ជួន​កាល​គាត់​បាន​រក​ឃើញ​ចំណេះ​ដឹង​ព្រះ​គម្ពីរ​ដ៏​មាន​តម្លៃ​ជា​ច្រើន ដែល​បាន​ក្លាយ​

ជា​ផ្នែក​ដ៏​នៅ​យូរ​អង្វែង​នៃ​សម្បត្តិ​ខាង​ព្រលឹង​វិញ្ញាណ​របស់​នរណា​ម្នាក់។

ចរិត​លក្ខណៈ​ថ្លៃថ្នូរ មាន​មន្ត​ស្នេហ៍ និង​ប្រកប​ដោយ​ប្រាជ្ញា ធ្វើ​ឲ្យ​គាត់​ក្លាយ​ជា​គូកន​

ដ៏​សក្ដិសម។ គាត់​ចូល​ចិត្ត​តន្ត្រី​ថ្វាយ​បង្គំ។ រឿង​និទាន​​ខ្លីៗ​ជា​ច្រើន​របស់​គាត់​បាន​បន្ថែម​

ភាព​ស្រស់​ស្អាត​ដល់​គូកន​របស់​គាត់ ហើយ​គាត់​បាន​ចែក​រំលែក​នូវ​បទ​ពិសោធន៍​របស់​

គាត់​ដោយ​សប្បុរស ដើម្បី​ជា​ប្រយោជន៍​អ្នក​ដទៃ​ដែរ។ ដោយ​ពេញ​មួយ​ជីវិត និង​ប្រវត្តិ​

របស់​គាត់ មិត្ត​ភាព​របស់​បុរស​រូប​នេះ គឺ​ជា​អំណោយ​ទាន​មក​ពី​ព្រះ​ជាម្ចាស់ ហើយ​ជា​

ព្រះ​ពរ​ដល់​លោក​គ្រូ ហ័ដសិន ថេល័រ យ៉ាង​ខ្លាំង​នៅ​ពេល​នោះ។ នៅ​ក្រោម​ឥទ្ធិពល​ពី​

គាត់ លោក​គ្រូ ហ័ដសិន បាន​ចម្រើន​ឡើង និង​ពង្រីក​ការ​យល់​តម្លៃ​ខាង​ព្រលឹង​វិញ្ញាណ 

ដែល​ប៉ះ​ពាល់​យ៉ាង​ជ្រាល​ជ្រៅ​ពេញ​មួយ​ជីវិត​របស់​គាត់។ លោក​គ្រូ វីលលៀម ប៊ើនស៍ គឺ​

មាន​ប្រយោជន៍​ច្រើន​សម្រាប់​គាត់​លើស​ពី​ការ​ចូល​រៀន​នៅ​សាកល​វិទ្យាល័យ​ដែល​មាន​

ប្រយោជន៍​ទាំង​អស់ ពីព្រោះ​គាត់​បាន​បង្ហាញ​ការ​ពិត​ជាក់​ស្ដែង​គ្រប់​យ៉ាង ដែល​លោក​

គ្រូ ហ័ដសិន ថេល័រ ត្រូវ​រៀន និង​ត្រូវ​ក្លាយ​ខ្លួន​នៅ​ក្នុង​ប្រទេស​ចិន​តែ​ម្ដង។

ពួក​គាត់​បាន​ធ្វើ​ការ​ជា​មួយ​គ្នា​យ៉ាង​រីករាយ​អស់​រយៈ​ពេល​ប្រាំ​ពីរ​ខែ ដោយ​ចាប់​ផ្ដើម​ពី​

តំបន់​ក្នុង​ក្រុង​សៀងហៃ បន្ទាប់​មក​ធ្វើ​ដំណើរ​ឆ្ពោះ​ទៅ​នៅ​ជុំ​វិញ​ទី​ក្រុង សាថូវ ដ៏​ធំ។ ពួក​

គាត់​បាន​ទទួល​ការ​ត្រាស់​ហៅ​ដោយ​គ្មាន​ការ​ព្រៀង​ទុក​ទៅ​កាន់​កំពង់​ផែ​ភាគ​ខាង​ត្បូង​

នេះ ហើយ​ទទួល​បាន​ឯក​សិទ្ធិ​ក្នុង​ការ​ធ្វើ​ជា​បេសកជន​នៅ​តំបន់​ដែល​ដ៏​លំបាក ប៉ុន្តែ​

ឥឡូវ​បាន​បង្កើត​ផល​ផ្លែ។ ការ​ស្លៀក​សំលៀក​បំពាក់​ចិន​គឺ​មាន​សារៈ​សំខាន់​ណាស់​ក្នុង​

ការ​រស់​នៅ​ទី​ក្រុង​ជន​ជាតិ​ដើម ហើយ​បាន​បង្កើត​មិត្តភក្ដិ​ជា​មួយ​អ្នក​ជិត​ខាង​ដែល​មាន​

ការ​ឆុងឆាំង។ បួន​ខែ​ក្រោយ​មក ដោយ​សារ​ភាព​ជោគ​ជ័យ​ក្នុង​កិច្ច​ការ​ខាង​វេជ្ជ​សាស្ត្រ 

ព្រម​ទាំង​បាន​យក​ឈ្នះ​លើ​ឧបសគ្គ​ដំបូងៗ​របស់​ពួក​គាត់ ពួក​គាត់​អាច​ជួល​អគារ​ទាំង​

មូល ដែល​កាល​ពី​ដំបូង​ពួក​គាត់​បាន​ជួល​ត្រឹម​តែ​មួយ​បន្ទប់​ប៉ុណ្ណោះ។

ក្រោយ​មក ដោយ​មាន​ការ​ស្នើ​សុំ​ពី​លោក​គ្រូ ប៊ើនស៍ មិត្ត​សម្លាញ់​វ័យ​ក្មេង​របស់​គាត់ 

បាន​យល់​ព្រម​ត្រឡប់​ទៅ​ទី​ក្រុង​សៀងហៃ​វិញ ដើម្បី​យក​សម្ភារៈ​ពេទ្យ​របស់​គាត់ ដែល​

គាត់​បាន​ទុក​នៅ​ទីនោះ​ដើម្បី​រក្សា​សុវត្ថិ​ភាព។  លោក​គ្រូ ហ័ដសិន ថេល័រ មាន​ការ​ស្ទាក់​

ស្ទើរ​នៅ​ក្នុង​ការ​ចាក​ចេញ ព្រោះ​គាត់​មាន​អារម្មណ៍​ថា ដូច​ជា​ការ​បែក​គ្នា​ដ៏​យូរ​កំពុង​តែ​

លេច​ហើយ ថែម​ទាំង​ធ្វើ​ឲ្យ​គាត់​មាន​ការ​ទុក្ខ​ព្រួយ​ចំពោះ​ការ​ទុក​ឲ្យ​លោក​គ្រូ ប៊ើនស៍ នៅ​

តែ​ម្នាក់​ឯង ដើម្បី​ទ្រាំ​ទ្រ​នឹង​កំដៅ​ដ៏​ក្ដៅ​បំផុត​នៅ​ក្នុង​រដូវ​ក្ដៅ ដូច​ជា​វា​នឹង​បញ្ចប់​ភាព​ជា​ដៃ​

គូ​របស់​ពួក​គាត់ ដែល​ពិត​មាន​សារៈ​សំខាន់​នៅ​ក្នុង​ជីវិត​របស់​គាត់​អញ្ចឹង។

ខ្ញុំ​ចង​ចាំ​យ៉ាង​ច្បាស់​នូវ​ប៉ុន្មាន​ខែ​យ៉ាង​រីក​រាយ​នោះ​ថា ជា​សេចក្ដី​អំណរ និង​សេចក្ដី​

សុខ​សាន្ត​ដែល​មិន​អាច​ថ្លែង​បាន។ ខ្ញុំ​មិន​ដែល​មាន​ឪពុក​ខាង​សេចក្ដី​ជំនឿ​ដូច​លោក​គ្រូ 

ប៊ើនស៍ នោះ​ឡើយ ហើយ​ខ្ញុំ​ក៏​មិន​ដែល​ធ្លាប់​មាន​គូកន​ដែល​បរិសុទ្ធ និង​ពេញ​ដោយ​អំណរ​

បែប​នេះ​ឡើយ។ សេចក្ដី​ស្រឡាញ់​របស់​គាត់​ចំពោះ​ព្រះ​បន្ទូល​គឺ​ជា​សេចក្ដី​អំណរ និង​ជីវិត​

បរិសុទ្ធ ហើយ​គោរព​កោត​ខ្លាច​ដល់​ព្រះ​ជាម្ចាស់ ព្រម​ទាំង​ការ​ទាក់​ទង​នឹង​ព្រះ​ជាម្ចាស់​

ដែល​ឥត​ឈប់​ឈរ​របស់​គាត់​បាន​បំពេញ​សេចក្ដី​ប្រាថ្នា​ដ៏​ជ្រាលជ្រៅ​នៃ​ដួង​ចិត្ត​របស់​ខ្ញុំ។

ថ្នាំ និង​ឧបករណ៍​ពេទ្យ​ពិត​ជា​ចាំ​បាច់​ណាស់ ព្រោះ​លោក​គ្រូ ប៊ើនស៍ មាន​ការ​ឆេះ​ឆួល​

ក្នុង​ការងារ​មន្ទីរ​ពេទ្យ​ជាន់​ខ្ពស់​ជា​ខ្លាំង។ ហេតុ​ដូច្នេះ​ហើយ លោក​គ្រូ ហ័ដសិន ថេល័រ ក៏​

បាន​ចេញ​ដំណើរ​តាម​ទូក​ទៅ​ទី​ក្រុង​សៀងហៃ ប៉ុន្តែ​ការ​មក​ដល់​ធ្វើ​ឲ្យ​គាត់​ដឹង​ថា សម្ភារៈ​

បរិក្ខារ​ពេទ្យ​របស់​គាត់​ត្រូវ​បាន​បំផ្លាញ​ដោយ​សារ​ភ្លើង​ដោយ​ចៃដន្យ។ មុន​ពេល​គាត់​អាច​

ទទួល​បាន​សម្ភារៈ​ថ្មី គាត់​ទទួល​ដំណឹង​ដ៏​ក្រៀម​ក្រំ ដែល​មិត្ត​សម្លាញ់ និង​ជា​ទី​គោរព​របស់​

គាត់​ត្រូវ​បាន​អាជ្ញាធរ​ចិន​ចាប់​ខ្លួន និង​អម​ដំណើរ​នៅ​ក្នុង​ការ​ធ្វើ​ដំណើរ​សាមសិប​មួយ​ថ្ងៃ​

របស់​គាត់​ទៅ​ទី​ក្រុង​កានតុន។ ដំណឹង​នោះ​បាន​បណ្ដាល​ឲ្យ​គាត់​មាន​ភាព​តក់​ស្លុត និង​

ការ​ឈឺ​ចាប់ ជា​ពិសេស​ដោយ​សារ​តែ​ពួក​គេ​ត្រូវ​បាន​ហាម​មិន​ឲ្យ​ត្រឡប់​ទៅ​ទី​ក្រុង សាតូវ 

វិញ​ទេ ហើយ​ផ្លូវ​ដែល​ហាក់​ដូច​ជា​មាន​ភាព​ជាក់​ច្បាស់ ឥឡូវ​ត្រូវ​បាន​វង្វេង​ដោយ​ភាព​មិន​

ពិត​ប្រាកដ​ប្រជា​ទៅ​វិញ។

ប៉ុន្តែ​បើ​គ្មាន​ការ​ល្បង​ល​ដ៏​ធំ​នឹក​ស្មាន​មិន​ដល់​នេះ លោក​គ្រូ ហ័ដសិន ថេល័រ នឹង​មិន​

អាច​រក​ឃើញ​កិច្ចការ​ពេញ​មួយ​ជីវិត​ដែល​រង់​ចាំ​គាត់​បាន​ទេ។ គាត់​ប្រហែល​ជា​មិន​អាច​

ទទួល​បាន​នៃ​សេចក្ដី​ស្រឡាញ់​លើស​ពី​សេចក្ដី​ស្រឡាញ់​របស់​មនុស្ស​ឯ​ទៀត​ឡើយ ដែល​

បាន​ក្លាយ​ជា​សេចក្ដី​អំណរ និង​ព្រះ​ពរ​ដ៏​ធំ​បំផុត​របស់​គាត់។

ជំំពូូក ទីី៧

មាគ៌ាានៃ�ព្រះ�ះ ជាម្ចាាស់់ 

«គ្រ�ប់់លក្ខខណ៍»៍

ឱ​ព្រះ​អម្ចាស់​អើយ យើង​សូម​អរ​ព្រះ​គុណ​ព្រះ​អង្គ សម្រាប់​ថ្ងៃ​នានា​នៃ​ដំណើរ​ទៅ​រក​ព្រះ​

អង្គ នៅ​ពេល​ដែល​ប្រភព​ទឹក​វាល​ខ្សាច់​ស្ងួត ហើយ​ពួក​យើង​ក៏​បាន​យល់​ជា​លើក​ដំបូង​ពី​

ជម្រៅ​នៃ​សេចក្ដី​ស្រឡាញ់​ដែល​អាច​បំពេញ​តម្រូវ​ការ​របស់​យើង។

បញ្ហា​ដែល​ទាក់ទង​នឹង​នយោបាយ​ដែល​កំពុង​កើត​ឡើង ហើយ​សំបុត្រ​ដដែល​បាន​

ពាំនាំ​ដំណឹង​ពី​ការ​ចាប់​ខ្លួន​លោក​គ្រូ ប៊ើនស៍ ក៏​បាន​ប្រកាស​ពី​ការ​ចាប់​ផ្ដើម​នៃ​ការ​ប្រយុទ្ធ​

គ្នា​រវាង​ប្រទេស​អង់គ្លេស និង​ប្រទេស​ចិន​ផង​ដែរ។ ពេល​ដែល​លោក​គ្រូ ហ័ដសិន ថេល័រ 

នៅ​ក្នុង​ទី​ក្រុង​នីងប៉ូ គាត់​បាន​ដឹង​អំពី​ការ​ដែល​កង​ទ័ព​អង់គ្លេស​បាន​ទម្លាក់​គ្រាប់​បែក​នៅ​

ក្រុង​កានតុន (Canton) សង្គ្រាម​ក៏​បាន​ចាប់​ផ្ដើម​ឡើង ហើយ​ក៏​អូស​បន្លាយ​បន្ត​អស់​

រយៈ​ពេល​បួន​ឆ្នាំ។ ដំបូង​គាត់​ព្រួយ​បារម្ភ​ដល់​លោកគ្រូ ប៊ើនស៍ តែ​គាត់​ក៏​ធូរ​ទ្រូង​ឡើង​

វិញ​ដែល​លោកគ្រូ ប៊ើនស៍ មិន​បាន​នៅ​ក្នុង​ក្រុង​សាតូវ (Swatow) ទៀត​ទេ ព្រោះ​នៅ​ទី​

នោះ​លោកគ្រូ ប៊ើនស៍ អាច​នឹង​ត្រូវ​ប្រឈម​ជាមួយ​ក្រុម​មនុស្ស​ដែល​ពេញ​ដោយ​កំហឹង​

នៅ​ភាគ​ខាង​ត្បូង។

គាត់​បាន​សរសេរ​ផ្ញើរ​ទៅ​ប្អូន​ស្រី​របស់​គាត់​នៅ​ខែ​វិច្ឆិកា​ថា គាត់​ត្រូវ​ឃាត់​ខ្លួន​នៅ​ទី​ក្រុង​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

នីងប៉ូ ដោយ​សារ​ស្ថាន​ភាព​ផ្សេងៗ ហើយ​ពេល​នេះ ការ​រំខាន​នៅ​ភាគ​ខាង​ត្បូង​បាន​ក្លាយ​

ជា​ហេតុ​ផល​ល្អ​គ្រប់​គ្រាន់​សម្រាប់​គាត់​ក្នុង​ការ​ស្នាក់​នៅ​ទី​នោះ។ គាត់​បាន​ចែក​រំលែក​

ព័ត៌មាន​ថ្មីៗ​ថា  ទី​ក្រុង​កានតុន​ត្រូវ​រង​ការ​ទម្លាក់​គ្រាប់​បែក​អស់​រយៈ​ពេល​ពីរ​ថ្ងៃ ដែល​

បណ្ដាល​ឲ្យ​មាន​ប្រហោង​នៅ​ក្នុង​ជញ្ជាំង​ទីក្រុង​នៅ​ថ្ងៃ​ទី​ពីរ ដែល​នាំ​ឲ្យ​កងទ័ព​ជន​ជាតិ​

អង់គ្លេស​ចូល​ទៅ​ក្នុង​ក្រុង​វិញ  បន្ទាប់​ពី​លោក​ឧបរាជ​ចិន​បាន​បដិសេធ​នៅ​ក្នុង​ការ​ធ្វើ​

តាម​ការ​ទាមទារ​របស់​ពួក​គេ។ ពួក​យើង​រង់​ចាំ​ដំណឹង​ច្បាស់​បន្ថែម​យ៉ាង​អន្ទះសា។ ខ្ញុំ​

មិន​ប្រាកដ​អំពី​គុណ​សម្បត្តិ​នៃ សកម្មភាព​ថ្មី​នេះ​ឡើយ ដូចនេះ​គាត់​បាន​សម្រេច​ចិត្ត​

ថា នឹង​មិន​បញ្ចេញ​យោបល់​អ្វី​ទេ។ ទោះ​ជា​យ៉ាង​ណា ខ្ញុំ​បាន​សម្គាល់​ពី​សេចក្ដី​ល្អ​របស់​

ព្រះ​ជាម្ចាស់​នៅ​ក្នុង​ការ​បញ្ជូន​លោក​គ្រូ ប៊ើនស៍ ចេញ​ពី​ទី​ក្រុង​សាតូវ​ទាន់​ពេល​វេលា និង​

ដោយ​សុវត្ថិ​ភាព។ ដោយ​សារ​ការ​វាយ​ប្រហារ​របស់​កងទ័ព​អង់គ្លេស នោះ​ជន​បរទេស​នឹង​

ត្រូវ​រង​ទុក្ខ​ជា​មិន​ខាន បើ​គេ​នៅ​ក្នុង​កណ្ដាប់​ដៃ​របស់​ជន​ជាតិ​កៅតុង​នៅ​ទី​ក្រុង​សាតូវ។

ដូច្នេះ ហេតុ​ការណ៍​ដែល​ហាក់​បី​ដូច​ជា​សោក​នាដ​កម្ម​ដ៏​ធំ មិន​យូរ​មិន​ឆាប់​នឹង​ត្រូវ​បាន​

ទទួល​ស្គាល់​ថា វា​ជា​ផ្នែក​នៃ «គ្រប់​ការ​ទាំង​អស់» ជា​ប្រយោជន៍​ដល់ «អស់​អ្នក​ណា​ដែល​

ស្រឡាញ់​ព្រះ​ជាម្ចាស់»។ វា​ជា​មេរៀន​ដ៏​លំបាក​មួយ​ក្នុង​ចំណោម​មេរៀន​ដ៏​លំបាកៗ​ជា​

ច្រើន​ទៀត តាម​រយៈ​អ្វី​ដែល​លោក​គ្រូ ហ័ដសិន ថេល័រ បាន​រៀន​នៅ​ក្នុង​ការ​យល់​ឃើញ​

ថា ព្រះ​ជាម្ចាស់​គ្រប់​គ្រង​លើ​គ្រប់​កាលៈទេសៈ​នៅ​ក្នុង​ជីវិត ព្រម​ទាំង​មាន​កត្តា​ខាង​ក្រៅ​

ផ្សេងៗ​ទៀត​ដូច​ជា សេចក្ដី​សប្បុរស​ដ៏​អស្ចារ្យ ប្រាជ្ញា​ដ៏​ឈ្លាសវៃ និង​អ្វីៗ​ដែល​ប្រសើរ​បំផុត 

ក៏​នឹង​កើត​ឡើង ដោយ​ការ​រៀប​ចំ ឬ​ការ​អនុញ្ញាត​ពី​ទ្រង់។ មិន​យូរ​ប៉ុន្មាន​គាត់​បាន​ដឹង​ថា 

ការ​ស្នាក់​នៅ​ទី​ក្រុង​នីងប៉ូ ជា​សញ្ញា​គួរ​ឲ្យ​កត់​សម្គាល់​ផ្សេង​ទៀត​ពី​សេចក្តី​ស្រឡាញ់ និង​

ការ​យក​ព្រះ​ទ័យ​ទុក​ដាក់​របស់​ព្រះ​ជាម្ចាស់ ដើម្បី​នាំ​គាត់​ចូល​ទៅ​ក្នុង​ទំនាក់​ទំនង​ជា​មួយ​

នឹង​ស្ត្រី​​ម្នាក់ ដែល​ជា​អ្នក​បំពេញ​ជីវិត​របស់​គាត់​យ៉ាង​ល្អ​ឥត​ខ្ចោះ ។

នៅ​ភាគ​ខាង​ត្បូង​នៃ​ទី​ក្រុង នៅ​ក្បែរ​វត្ត​ចាស់​មាន​ផ្លូវ​ដ៏​ស្ងាត់​មួយ​នៅ​ចន្លោះ​បឹង​ពីរ​ដែល​

ហៅ​ថា ផ្លូវ​ស្ពាន (Bridge Street)។ លោក​វេជ្ជ​បណ្ឌិត ផាកខ័រ បាន​បើក​ឱសថស្ថាន​

មួយ​នៅ​ជិត​មន្ទីរ​ពេទ្យ​របស់​គាត់ ហើយ​នៅ​ពេល​ដែល​រដូវ​លំហើយ​ជិត​ចូល​មក​ដល់ លោក​

គ្រូ ហ័ដសិន ថេល័រ រីក​រាយ​ដោយ​មាន​ផ្ទះ​ស្នាក់​បណ្ដោះ​អាសន្ន​នៅ​ទី​នោះ។ កន្លែង​តូច​

នេះ​ជា​កន្លែង​ដែល​គួរ​ឲ្យ​ចាប់​អារម្មណ៍ ព្រោះ​ក្រោយ​មក​វា​បាន​ក្លាយ​ជា​ទីស្នាក់​ការ​ដំបូង​

មាគ៌ា នៃព្រះជាម ្ចាស ់ «គ្របលក្

នៃ​អង្គការ​បេសកកម្ម​នៅ​ចិន​ដី​គោក ដែល​បច្ចុប្បន្ន​មាន​ដំណើរ​ការ​ពី​រាប់​រយ​កន្លែង​នៅ​

ក្នុង​ខេត្ត​ជា​ច្រើន។ លោក​គ្រូ ហ័ដសិន បាន​សរសេរ​ការ​ឆ្លុះ​បញ្ចាំង​ពី​ថ្ងៃ​ដំបូង​នោះ​ថា៖

«ខ្ញុំ​ចាំ​យ៉ាង​ច្បាស់​អំពី​ការ​ចារ​ឈ្មោះ​ជា​អក្សរ​កាត់​របស់​ខ្ញុំ​នៅ​លើ​ព្រិល ដែល​បាន​ប្រមូល​

លើ​កម្រាល​ដេក​របស់​ខ្ញុំ​ពេញ​មួយ​យប់​នៅ​ក្នុង​បន្ទប់​ធំ​នៅ​ជាន់​លើ ដែល​ឥឡូវ​បាន​បែង​

ចែក​ជា​បួន ឬ​ប្រាំ​បន្ទប់​តូចៗ​ជាង​មុន ដែល​មាន​ភាព​កក់​ក្ដៅ និង​មាន​ពិដាន។ ក្បឿង​ផ្ទះ​

ចិន​ប្រហែល​ជា​អាច​ទប់​ទឹក​ភ្លៀង បើ​សិន​វា​មិន​ធ្លុះធ្លាយ ប៉ុន្តែ​វា​មិន​អាច​មាន​ប្រសិទ្ធ​ភាព​

នៅ​ក្នុង​ការ​ការពារ​ព្រិល ដែល​អាច​ជ្រៀត​តាម​ប្រហោង​នានា ហើយ​ចូល​មក​ក្នុង​បាន​ទេ។ 

បើ​ទោះ​បី​ជា​មិន​មាន​គ្រឿង​សង្ហារិម​សព្វ​គ្រប់​ក្ដី ក៏​ផ្ទះ​តូច​នេះ​ល្អ​សម្រាប់​ធ្វើ​ការ​ងារ​ជាមួយ​

នឹង​មនុស្សម្នា​ទាំង​ឡាយ ហើយ​ខ្ញុំ​រីករាយ​នឹង​រើ​ចូល​ស្នាក់​នៅ ដ្បិត​មាន​ឱកាស​ច្រើន​នៅ​

ក្នុង​ការ​បម្រើ​ទាំង​យប់​ទាំង​ថ្ងៃ»។

ជន​ជាតិ​បរទេស​ដទៃ​ទៀត​នៅ​តំបន់​នោះ លោក និង​លោក​ស្រី ជេ. ចូនស៍ (Mr. and 

Mrs. J. Jones)   មក​ពី​សមាគម​ផ្សាយ​ដំណឹង​ល្អ​ចិន  (Chinese Evangelisation 

Society) ជា​មួយ​នឹង​ស្ត្រី​ម្នាក់​ទៀត អម​ដំណើរ​ដោយ​មាន​អ្នក​បម្រើ​ក្មេងៗ​ពីរ​នាក់ ពួក​

គេ​បាន​បើក​សាលា​សម្រាប់​កុមារី​យ៉ាង​ជោគ​ជ័យ—ជា​សាលា​រៀន​សម្រាប់​កុមារី​តំបូង​

គេ​នៅ​ក្នុង​ប្រទេស​ចិន។ កញ្ញា អាល់ដឺស៊ី (Miss Aldersey) បាន​ទទួល​ប្រយោជន៍​ជា​

ច្រើន​ពី​ជំនួយ​របស់​កញ្ញា ម៉ារា ដាយយ័រ (Maria Dyer) ដែល​ត្រូវ​កូន​ស្រី​របស់​លោក​គ្រូ 

សាំយូអែល ដាយយ័រ (Rev. Samuel Dyer) ដែល​ជា​បេសកជន​ដំបូងៗ​ទៅ​កាន់​ប្រទេស​

ចិន ហើយ​ក៏​ត្រូវ​ជា​មិត្ត​រួម​ការងារ​របស់​លោក​គ្រូ រ៉ូប៊ើត ម៉ូរីសុន (Robert Morrison)។ 

នៅ​ពេល​ដែល​លោក និង​លោក​ស្រី ចូនស៍ ព្រម​ទាំង​គ្រួសារ​របស់​ពួក​គេ​បាន​រើ​ទៅ​នៅ​ក្បែរ​

សាលា​នោះ ជា​ញឹក​ញាប់​ប្អូន​ស្រី​របស់​គាត់​បាន​ជួយ​ការ​ងារ​ដ៏​មមាញឹក​របស់​អ្នក​ម្ដាយ។ 

ពួក​គេ​តែង​តែ​សួរ​សុខ​ទុក្ខ​អ្នក​ជិត​ខាង​យ៉ាង​ទៀង​ទាត់ ដោយ​មាន​ជំនួយ​ផ្នែក​ភាសា​របស់​

កញ្ញា ម៉ារា បាន​ធ្វើ​ឲ្យ​ការ​សួរ​សុខ​ទុក្ខ​កាន់​តែ​រីករាយ​ឡើង។ បើ​ទោះ​បី​ជា​គាត់​មាន​អាយុ​

តិច​ជាង​ម្ភៃ​ឆ្នាំ និង​មមាញឹក​នឹង​ការងារ​សាលា​ក៏​ដោយ ក៏​ស្ត្រី​វ័យ​ក្មេង​ដែល​មាន​ប្រាជ្ញា 

និង​ទេពកោសល្យ​រូប​នេះ មាន​ភាព​ស្ទាត់​ជំនាញ​នៅ​ក្នុង​ការ​នាំ​ព្រលឹង​ដែល​បាត់​បង់​ជា​

ច្រើន​ថ្វាយ​ព្រះ។ សម្រាប់​គាត់​ការងារ​ខាង​ព័ន្ធកិច្ច​មិន​មែន​ត្រឹម​តែ​ជា​ការ​បង្រៀន​នោះ​ទេ 

ប៉ុន្តែ​ក៏​ជា​ការ​នាំ​មនុស្ស​បាត់បង់​យ៉ាង​សកម្ម​ទៅ​កាន់​ព្រះ​គ្រីស្ទ។

ចំណាប់​អារម្មណ៍​របស់​លោក​គ្រូ ហ័ដសិន ថេល័រ បាន​ចម្រើន​កាន់​តែ​ខ្លាំង​ឡើង ព្រោះ​

ជា​ញឹក​ញាប់​គាត់​បាន​ជួប​នឹង​អ្នក​គ្រូ ម៉ារា នៅ​ផ្ទះ​មិត្ត​រួម​ការងារ​របស់​គាត់ ហើយ​គាត់​

មើល​ឃើញ​ថា អ្នក​គ្រូ ម៉ារា ជា​នារី​ម្នាក់​ដែល​គួរ​ឲ្យ​ចាប់​អារម្មណ៍។ ការ​បើក​ចិត្ត និង​ភាព​

ស្មោះ​ត្រង់​របស់​នាង​បាន​ធ្វើ​ឲ្យ​ពួក​គេ​បាន​ក្លាយ​ជា​មិត្ត​យ៉ាង​ឆាប់​រហ័ស ហើយ​ការ​មាន​

គុណ​តម្លៃ​ដូច​គ្នា​របស់​ពួក​គេ បាន​ធ្វើ​ឲ្យ​នាង​ដក់​នៅ​កន្លែង​ពិសេស​មួយ​នៅ​ក្នុង​បេះដូង​

របស់​គាត់ ដែល​មិន​ធ្លាប់​មាន​សោះ​ពី​មុន​មក។

មិន​យូរ​ប៉ុន្មាន​មិត្ត​ភាព​របស់​ពួក​គេ​បាន​បញ្ចប់ ដោយ​សារ​តែ​ហេតុ​ការណ៍​ដែល​នឹក​

ស្មាន​មិន​ដល់ ដែល​ត្រូវ​រំសាយ​សហគមន៍​បេសកជន​នៅ​ទី​ក្រុង​នីងប៉ូ។ គេ​បាន​ដឹង​អំពី​​

គម្រោង​ការ​សម្លាប់​ជន​បរទេស​ទាំង​អស់ ហើយ​បើ​ទោះ​បី​ជា​ពួក​គេ​អាច​រារាំង​វា​បាន​ក៏​

ដោយ ក៏​ការ​ស្អប់​ខ្ពើម​យ៉ាង​ខ្លាំង​ចំពោះ​ជន​បរទេស​នៅ​ក្នុង​ស្រុក​ធ្វើ​ឲ្យ​ពួក​គេ​ត្រូវ​បញ្ជូន​

ក្រុម​គ្រួសារ​ព្រម​ទាំង​ក្មេងៗ​ទៅ​ទី​ក្រុង​នៅ​ឆ្នេរ​សមុទ្រ​ដែរ។ ចំណេះ​ដឹង​ខាង​គ្រាម​ភាសា​

ក្រុង​សៀងហៃ​របស់​លោក​គ្រូ ហ័ដសិន ថេល័រ បាន​ធ្វើ​ឲ្យ​គាត់​ក្លាយ​ជា​អ្នក​ដ៏​ល្អ​បំផុត​

នៅ​ក្នុង​ការ​ដឹក​នាំ​ក្រុម ហើយ​បើ​ទោះ​បី​ជា មាន​ការ​លំបាក​យ៉ាង​ណា​ក្នុង​ការ​ចាក​ចេញ​

នៅ​ពេល​នោះ ក៏​គាត់​មិន​អាច​បដិសេធ​កិច្ចការ​នេះ​បាន​ដែរ។

កញ្ញា  អាល់ដឺស៊ី  បដិសេធ​មិន​ព្រម​ទៅ​កន្លែង​សុវត្ថិ​ភាព​ជាង​នោះ​ឡើយ។ ដោយ​

សារ​វ័យ​របស់​នាង​កាន់​តែ​ចាស់​ទៅ   នាង​ក៏​បាន​ផ្ទេរ​សាលា​របស់​នាង​ទៅ​​បេសកកម្ម​

ព្រេសប៊ីធារាន​អាមេរិក (American Presbyterian Mission)។ នាង​ជឿ​ថា វា​មិន​មែន​

ជា​ពេល​ត្រូវ​ផ្លាស់​ប្តូរ​អ្វី​ដែល​មិន​ចាំ​បាច់​នោះ​ទេ ហើយ​ដោយ​បាន​រៀប​ចំ​ការ​ប្រុង​ប្រយ័ត្ន​

ដែល​អាច​ធ្វើ​ទៅ​បាន នាង​បាន​លើក​ទឹក​ចិត្ត​អ្នក​ជំនួយ​វ័យ​ក្មេង​ទាំង​ពីរ​នាក់​ឲ្យ​បន្ត​ស្នាក់​

នៅ​ជា​មួយ​នាង។ បង​ស្រី​របស់​នាង​បាន​ភ្ជាប់​ពាក្យ​នឹង​លោក ជេ.អេស. ប៊ើឌិន (Mr. J. 

S. Burdon) ដែល​ជា​មិត្ត​ជិត​ស្និទ្ធ​របស់​លោក​គ្រូ ហ័ដសិន ថេល័រ ដោយ​ធ្វើ​ឲ្យ​ប្អូន​ស្រី​

កាន់​តែ​ឯកោ និង​គ្មាន​ការ​ការ​ពារ។ វា​ពិត​ជា​ពិបាក​ក្នុង​ការ​ចាក​ចេញ​ពី​នាង ជា​ពិសេស​

គឺ​នៅ​ពេល​នេះ ប៉ុន្តែ​លោក​គ្រូ ហ័ដសិន ថេល័រ គ្មាន​ហេតុ​ផល​នឹង​គិតថា វត្តមាន​របស់​

គាត់​នឹង​លួងលោម​នាង​ឲ្យ​បាន​ប្រសើរ​ឡើង​ទេ។ លើស​ពី​នេះ គាត់​នឹង​ព្យាយាម​បំភ្លេច​វា។

គាត់​ដឹង​យ៉ាង​ច្បាស់​ថា គាត់​មាន​អ្វី​តិច​តួច​ណាស់​នៅ​ក្នុង​ការ​ផ្ដល់​ឲ្យ​មនុស្ស​ដែល​គាត់​

ស្រឡាញ់។ ថ្មីៗ​នេះ តួ​នាទី​របស់​គាត់​ជា​ភ្នាក់​ងារ​នៅ​សមាគម​ផ្សាយ​ដំណឹង​ល្អ​ចិន​បាន​

ធ្វើ​ឲ្យ​គាត់​កាន់​តែ​មាន​ភាព​អាម៉ាស់​ឡើង។ គាត់​បាន​ដឹង​ថា មួយ​រយះ​មក​ហើយ​សមាគម​

ជំពាក់​បំណុល​គេ ហើយ​ប្រាក់​ខែ​របស់​គាត់​បាន​មក​ពី​ប្រាក់​មូលនិធិ​កម្ចី។

គាត់​បាន​សរសេរ​ថា គាត់​តែង​តែ​ជៀសវាង​នៅ​ក្នុង​ការ​ជំពាក់​បំណុល​គេ ពេល​ខ្លះ​ត្រូវ​តែ​

មាន​ការ​ប្រុង​ប្រយ័ត្ន​ចំពោះ​ការ​ប្រើ​ប្រាស់​លុយ​កាក់។ ពេល​នេះ​ដោយ​មាន​ប្រាក់​ចំណូល​

ច្រើន គាត់​មិន​មាន​បញ្ហា​នៅ​ក្នុង​ការ​ជៀស​វាង​ពី​​ជំពាក់​បំណុល​គេ​ទេ។ ទោះ​ជា​យ៉ាង​ណា 

សមាគម​ក៏​នៅ​តែ​មាន​បំណុល​គេ។ ប្រាក់​ប្រចាំ​ត្រី​មាស​ដែល​គាត់ និង​អ្នក​ផ្សេង​ទៀត​បើក 

ជា​ញឹក​ញាប់​បាន​បង់​ដោយ​ប្រាក់​ដែល​បាន​មក​ពី​ការ​ខ្ចី​គេ។ ការ​នេះ​បាន​នាំ​ឲ្យ​មាន​ការ​

ឆ្លើយ​ឆ្លង​រវាង​គាត់ និង​សមាគម​ដែល​បាន​បញ្ចប់​ដោយ​គាត់​បាន​សុំ​លា​ឈប់​ពី​ដំណែង​

នៅ​ឆ្នាំ​បន្ទាប់​ក្រោម​ហេតុ​ផល​នៃ​បញ្ញា​ចិត្ត។

ខ្ញុំ​ជឿ​ថា ការ​បង្រៀន​របស់​ព្រះ​ជាម្ចាស់​គឺ​ច្បាស់​ណាស់​ថា៖ «កុំ​ឲ្យ​ជំពាក់​អ្វី​ដល់​អ្នក​

ណា​ឲ្យ​សោះ»។ ចំពោះ​ខ្ញុំ ការ​ខ្ចី​ប្រាក់​គឺ​ជា​អ្វី​ដែល​ផ្ទុយ​ពី​ព្រះ​គម្ពីរ ថែម​ទាំង​ធ្វើ​ឲ្យ​យើង​

គិត​ថា ព្រះ​ជាម្ចាស់​បាន​បង្ខាំង​មិន​ឲ្យ​អ្វី​ដែល​ល្អ ហើយ​ក៏​យើង​ព្យាយាម​ទទួល​យក​អ្វី​

ដែល​ទ្រង់​មិន​បាន​ប្រទាន​មក។ តើ​អ្វី​ដែល​ខុស​សម្រាប់​គ្រីស្ទ​បរិស័ទ​ម្នាក់ អាច​ជា​អ្វី​ដែល​

ត្រូវ​សម្រាប់​គ្រីស្ទ​បរិស័ទ​មួយ​ក្រុម​ទៀត​ដែរ​ឬ​ទេ?  តើ​អ្វីៗ​ដែល​ធ្លាប់​កើត​ឡើង​បន្ត​គ្នា​ពី​

មុន​មក​អាច​ធ្វើ​ឲ្យ​កំហុស​មួយ​ក្លាយ​ជា​ត្រឹម​ត្រូវ​បាន​ដែរ​ឬ​ទេ? ព្រះ​គម្ពីរ​បាន​បង្រៀន​ខ្ញុំ​ឲ្យ​

ជៀស​វាង​ការ​ជំពាក់​បំណុល។ ខ្ញុំ​មិន​ជឿ​ថា ព្រះ​ទ្រង់​ខ្វះ​ខាត​ធនធាន ឬ​ក៏​មិន​សព្វ​ព្រះ​

ទ័យ​នឹង​បំពេញ​តម្រូវ​ការ​ចំពោះ​ការងារ​របស់​ទ្រង់​នោះ​ឡើយ។ ប្រសិន​បើ ​ថវិកា​មិន​គ្រប់​

គ្រាន់​នៅ​ក្នុង​ការ​ធ្វើ​ការ នោះ​វា​ប្រហែល​ជា​មិន​មែន​ជា​កិច្ច​ការ​របស់​ព្រះ​ជាម្ចាស់​នៅ​ពេល​

នោះ ឬ​ក៏​នៅ​ក្នុង​ទម្រង់​នោះ។ ដើម្បី​ជម្រះ​បញ្ញា​ចិត្ត​របស់​ខ្ញុំ ខ្ញុំ​បាន​លា​ឈប់​ពី​សមាគម។ 

វា​ធ្វើ​ឲ្យ​ខ្ញុំ​សប្បាយ​ចិត្ត​ដែល​មិត្តភក្ដិ សហការី​របស់​ខ្ញុំ លោក ចូនស៍ ក៏​បាន​សម្រេច​ចិត្ត​ធ្វើ​

ដូច​គ្នា​ដែរ ហើយ​យើង​ទាំង​អស់​គ្នា​អរ​ព្រះ​គុណ ដែល​យើង​អាច​ចេញ​មក​រៀងៗ​ខ្លួន​ដោយ​

គ្មាន​ការ​បែក​បាក់​មិត្ត​ភាព។

ការ​ឈាន​ជើង​ទៅ​មុខ គឺ​ពិត​ជា​មាន​ការ​លំបាក​ណាស់​ចំពោះ​សេចក្ដី​ជំនឿ​របស់​ខ្ញុំ។ 

ខ្ញុំ​មិន​ប្រាកដ​ថា តើ​ព្រះ​អម្ចាស់​សព្វ​ព្រះ​ទ័យ​ឲ្យ​ខ្ញុំ​ធ្វើ​អ្វី ឬ​ថា​តើ​ទ្រង់​នឹង​បំពេញ​សេចក្ដី​ត្រូវ​

ការ​របស់​ខ្ញុំ​ឬ​យ៉ាង​ណា ដើម្បី​ឲ្យ​ខ្ញុំ​អាច​បន្ត​ធ្វើ​ការ​ដូច​ពី​មុន​បាន។ ប៉ុន្តែ ព្រះ​បាន​ប្រទាន​ពរ 

ថែម​ទាំង​បាន​ជួយ​ខ្ញុំ​ឲ្យ​ជោគជ័យ ហើយ​ខ្ញុំ​ពិត​ជា​រីករាយ និង​អរ​ព្រះ​គុណ នៅ​ពេល​ដែល​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ការ​ផ្លាស់​ប្ដូរ​ពិត​ជា​បាន​កើត​ឡើង​មែន! ខ្ញុំ​អាច​ក្រឡេក​មើល​ទៅ​ព្រះ​ជា​ម្ចាស់​ដោយ​ស្កប់​

ចិត្ត ហើយ​បាន​ត្រៀម​ខ្លួន​រួច​រាល់ ដើម្បី​ធ្វើ​កិច្ចការ​បន្ទាប់​ដែល​ព្រះ​ជាម្ចាស់​បាន​បង្ហាញ​ខ្ញុំ 

ដោយ​មាន​អារម្មណ៍​ថា ខ្ញុំ​ទទួល​បាន​ការ​យក​ព្រះ​ទ័យ​ទុក​ដាក់​ដោយ​ក្ដី​ស្រឡាញ់​ពី​ទ្រង់​

យ៉ាង​ពិត​ប្រាកដ​មែន។

ព្រះ​អង្គ​បាន​ដឹក​នាំ​ខ្ញុំ​ប្រកប​ដោយ​ព្រះ​ពរ ដែល​ខ្ញុំ​មិន​អាច​ថ្លែង​បាន។ វា​មាន​អារម្មណ៍​

ថា បទ​ពិសោធន៍​ខ្លះ​បាន​បន្ត​កើត​ឡើង​ដូចជា​បទ​ពិសោធន៍​ដំបូងៗ​ដែល​ខ្ញុំ​ជួប​នៅ​ផ្ទះ​

ដែរ។ សេចក្ដី​ជំនឿ​របស់​ខ្ញុំ​ត្រូវ​បាន​ល្បង​ល តែ​វា​ត្រូវ​បាន​បរាជ័យ​ជា​ញឹក​ញាប់ ហើយ​

ខ្ញុំ​មាន​អារម្មណ៍​ថា សោក​ស្ដាយ និង​អាម៉ាស់​ចំពោះ​ការ​ដែល​មិន​ទុក​ចិត្ត​ព្រះ​វរបិតា។ 

អូហ៍ ប៉ុន្តែ​ខ្ញុំ​កំពុង​រៀន​ស្គាល់​ទ្រង់។ ខ្ញុំ​នឹង​មិន​ចង់​ខក​ខាន​ចំពោះ​ការ​ល្បង​ល សូម្បី​តែ​

នៅ​ពេល​នោះ​ក្ដី។ ទ្រង់​បាន​ចូល​មក​ជិត​ខ្ញុំ​យ៉ាង​ពិត​ប្រាកដ ហើយ​ជិត​ស្និទ្ធ​មែន។ ការ​

លំបាក​ខាង​ហិរញ្ញវត្ថុ​ម្ដងម្កាល​មិន​បាន​កើត​ចេញ​ពី​ការ​ខ្វះ​ខាត​ខាង​ហិរញ្ញវត្ថុ​ផ្ទាល់​ខ្លួន​

នោះ​ទេ ប៉ុន្តែ​វា​កើត​ចេញ​ពី​ការ​ជួយ​បំពេញ​សេចក្ដី​ត្រូវ​ការ​របស់​អ្នក​អត់​ឃ្លាន និង​អ្នក​ជិត​

ស្លាប់​ជុំវិញ​យើង​ទៅ​វិញ​ទេ។ ហើយ​ការ​ល្បង​ល​ដែល​ខ្លាំង​ជាង​នៅ​ផ្នែក​ផ្សេង​ទៀត​ត្រូវ​

បាន​គ្រប់​ដណ្ដប់​ទាំង​ស្រុង​ចំពោះ​បញ្ហា​ហិរញ្ញវត្ថុ​ទាំង​នេះ ដោយ​បង្កើត​ផល​ផ្លែ​កាន់​តែ​

ច្រើន​ទៅ​តាម​ជម្រៅ​របស់​វា។

ពួក​អ្នក​ក្រី​ក្រ​ដែល​ពួក​គេ​បាន​ផ្ដល់​អាហារ​ឲ្យ​នៅ​រដូវ​រងា​នោះ​គឺ​ជា​ជន​ភៀស​ខ្លួន​អត់​

ឃ្លាន ដែល​បាន​សម្រុក​ចូល​ទៅ​ក្នុង​ទី​ក្រុង​សៀងហៃ ពី​តំបន់​ដែល​ខ្ទេចខ្ទាំ​ដោយ​សារ​

ក្រុម​បះបោរ​ថៃភីង។ អ្នក​រង​ការ​ឈឺ​ចាប់​ស្ថិតនៅ​ក្នុង​កម្រិត​ខុសៗ​គ្នា​ដូច​ជា ខ្លះ​ខ្វះ​ខាត​

សំលៀក​បំពាក់ មាន​ជំងឺ​ដង្កាត់ និង​អត់​ឃ្លាន មនុស្ស​ទាំង​នេះ​បាន​រស់​នៅ​ផ្ទះ​បាក់​បែក 

នៅ​តាម​ផ្នូរ​ខ្មោច ឬ​កន្លែង​គេ​បោះ​បង់​ចោល និង​អាគារ​បាក់​បែក។ ទន្ទឹម​នឹង​មើល​ថែ​រក្សា​

ក្រុម​ជំនំុ​មួយ​កន្លែង​របស់​បេសកកម្ម​ក្រុង​ឡុងដ៍ លោក​គ្រូ ហ័ដសិន ថេល័រ បាន​អធិប្បាយ​

ជា​ប្រចាំ​នៅ​ព្រះ​វិហារ​ក្នុង​ក្រុង (City Temple) ហើយ​នៅ​តែ​អាច​មាន​ពេល​ជួប​នឹង​លោក 

ចូនស៍ នៅ​កន្លែង​ដ៏​កំសត់​នោះ ជា​កន្លែង​ដែល​ពួក​គេ​តែងតែ​យក​ចិត្ត​ទុក​ដាក់​ចំពោះ​អ្នក​

ជំងឺ ព្រម​ទាំង​ផ្ដល់​អាហារ​ដល់​មនុស្ស​ស្រេក​ឃ្លាន​រាប់​សិប​នាក់​ទៀត។

គាត់​នៅ​តែ​បន្ត​គិត​អំពី​នាង ម៉ារា នៅ​ទី​ក្រុង​នីងប៉ូ នេះ​មិន​មែន​ដោយ​សារ​តែ​គាត់​គ្មាន​

អ្វី​ផ្សេង​ទៀត​ធ្វើ​នោះ​ទេ តែ​ដោយ​សារ​គាត់​ពិចារណា​ពី​អាពាហ៍ពិពាហ៍។ មាន​ដំបូន្មាន​

មាគ៌ា នៃព្រះជាម ្ចាស ់ «គ្របលក្

មួយ​ថា «កុំ​រៀប​ការ ប្រសិន​បើ​អ្នក​អាច​ទប់​ចិត្ត​បាន» អាច​ជា​ការ​យល់​ច្រលំ ប៉ុន្តែ​លោក​

គ្រូ ហ័ដសិន ថេល័រ ចាប់​ផ្ដើម​យល់​ពី​វា​នៅ​ពេល​ដែល​គាត់​ប្រទះ​នឹង​សេចក្ដី​ស្រឡាញ់​ដ៏​

មាន​ឥទ្ធិពល ដែល​គាត់​មិន​អាច​ព្រងើយ​កន្តើយ​នឹង​វា​បាន​ទៀត។

ស្រប​ពេល​ជា​មួយ​គ្នា​នៅ​ទី​ក្រុង​នីងប៉ូ ព្រះ​ក៏​បាន​ធ្វើ​ការ​ក្នុង​ចិត្ត​របស់​នាង ម៉ារា បើ​ទោះ​

បី​នាង​ត្រូវ​ប្រឈម​មុខ​នឹង​ឧបសគ្គ​ជា​ច្រើន​ទៀត​ក៏​ដោយ។ ឧបសគ្គ​នេះ​មិន​មែន​មក​ពី​អ្នក​

ដែល​នាង​ស្រឡាញ់​ខ្លាំង​នោះ​ទេ។ កញ្ញា ម៉ារា មាន​ចរិត​ចេះ​គិត​គូរ និង​ទន់​ភ្លន់។ នាង​

តែង​តែ​មាន​អារម្មណ៍​ថា ឯកា​តាំង​ពី​កុមារ​ភាព នាង​ទន្ទឹង​រង់​ចាំ​មិត្ត​យល់​ចិត្ត​ពិត​ម្នាក់។ 

នាង​ស្ទើរ​តែ​មិន​អាច​ចាំ​មុខ​ឪពុក​របស់​នាង​បាន​ទេ ហើយ​ម្ដាយ​របស់​នាង​ក៏​បាន​ទទួល​

មរណៈ​ភាព នៅ​ពេល​នាង​មាន​វ័យ​ត្រឹម​តែ​ដប់​ឆ្នាំ​ប៉ុណ្ណោះ។ ការ​ប្រែ​ចិត្ត​ដ៏​ស្មោះ​ត្រង់​របស់​

នាង​នៅ​តាម​ផ្លូវ​ទៅ​ប្រទេស​ចិន ដើម្បី​ចូល​រួម​នឹង​កញ្ញា អាល់ដឺស៊ី បាន​ផ្លាស់​ប្រែ​ទាំង​ស្រុង​

ចំពោះ​លក្ខណៈ​ព័ន្ធ​កិច្ច​របស់​នាង ប៉ុន្តែ​វា​ជា​ជំហរ​ឯកោ​មួយ​សម្រាប់​ក្មេង​ស្រី​វ័យ​ជំទង់ ជា​

ពិសេស​បន្ទាប់​ពី​បង​ស្រី​របស់​នាង​បាន​ភ្ជាប់​ពាក្យ​រួច។

បន្ទាប់​មក បេសកជន​វ័យ​ក្មេង​ដែល​ធ្វើ​ឲ្យ​នាង​កោត​សរសើរ​បាន​មក​ដល់ បុរស​នោះ​

មាន​បំណង​ប្រាថ្នា​ស្រដៀង​នឹង​នាង​ចំពោះ​ភាព​បរិសុទ្ធ ភាព​មាន​ប្រយោជន៍ និង​ភាព​ជិត​

ស្និទ្ធ​ជា​មួយ​ព្រះ​ជាម្ចាស់។ គាត់​មាន​ភាព​លេច​ធ្លោ មិន​មែន​ដោយ​សារ​គាត់​មាន​អំណោយ​

ទាន​ច្រើន ឬ​ក៏​មាន​ភាព​ទាក់​ទាញ​នោះ​ទេ—បើ​ទោះ​បី​ជា​គាត់​រួស​រាយ​រាក់​ទាក់ ឆ្លាតវៃ 

និង​ពេញ​ដោយ​ភាព​កំប្លុកកំប្លែង​ក៏ដោយ—ប៉ុន្តែ​ដោយ​សារ​មាន​អ្វី​មួយ​ដែល​ធ្វើ​ឲ្យ​នាង​

មាន​អារម្មណ៍​ថា​បាន​ស្ងប់​ចិត្ត និង​មាន​គេ​យល់​ចិត្ត។ គាត់​ហាក់​បី​ដូច​ជា​រស់​នៅ​ពិភព​

លោក​ដ៏​ជាក់​លាក់​មួយ ហើយ​មាន​ព្រះ​ដ៏​អស្ចារ្យ​ពិត​ប្រាកដ ។ បើ​ទោះ​បី​នាង​មិន​សូវ​

បាន​ឃើញ​គាត់​ក៏​ដោយ ការ​ដែល​បាន​ដឹង​ថា គាត់​នៅ​ជិតៗ​នោះ​ធ្វើ​ឲ្យ​នាង​បាន​កម្សាន្ត​

ចិត្ត ហើយ​នាង​មាន​ការ​ភ្ញាក់​ផ្អើល​ចំពោះ​ការ​ដែល​នាង​នឹក​គាត់​ដល់​ម៉្លេះ នៅ​ពេល​ដែល​

គាត់​បាន​ត្រឡប់​ទៅ​ទី​ក្រុង​សាតូវ​វិញ ក្រោយ​ពេល​ស្នាក់​នៅ​ទី​នោះ​បាន​ត្រឹម​តែ​ប្រាំពីរ​

សប្ដាហ៍​ប៉ុណ្ណោះ។

តាម​ដែល​យើង​ដឹង ដោយ​សារ​តែ​មាន​ឧបសគ្គ​ជា​ច្រើន​ទំនាក់​ទំនង​របស់​ពួក​គេ​មិន​

អាច​បន្ត​ទៅ​មុខ​បាន​ទេ​ ដូច្នេះ​នាង​មាន​ការ​ភ្ញាក់​ផ្អើល និង​សេចក្តី​អំណរ​ពេល​នាង​ដឹង​

ថា លោកគ្រូ ហ័ដសិន ថេល័រ បាន​ត្រឡប់​មក​ទី​ក្រុង​នីងប៉ូ​ម្ដង​ទៀត។ ប្រហែល​ជា​នោះ​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ហើយ​ជា​អ្វី​ដែល​ធ្វើ​ឲ្យ​នាង​ដឹង​ថា នាង​កាន់​តែ​ចាប់​អារម្មណ៍​ចំពោះ​គាត់​ខ្លាំង​ឡើង។ មិន​

យូរ​ប៉ុន្មាន នាង​ដឹង​ពី​អារម្មណ៍​ខ្លួន​ឯង និង​ដោយ​ចរិត​ស្មោះ​ត្រង់ នាង​មិន​បាន​លាក់​វា​ពី​

ខ្លួន​នាង​ផ្ទាល់ ឬ​ក៏​ព្រះ​ជាម្ចាស់​នោះ​ទេ។ នាង​មិន​បាន​ខ្វល់​នៅ​ក្នុង​ការ​និយាយ​អំពី​គាត់​

ជា​មួយ​នឹង​អ្នក​ដទៃ ពី​ព្រោះ​ពួក​គេ​មិន​ឃើញ​អ្វី​ដែល​នាង​ឃើញ​ក្នុង​គាត់​នោះ​ឡើយ។ ពួក​

គេ​មិន​ចូល​ចិត្ត​ការ​ដែល​គាត់​ស្លៀក​សំលៀក​បំពាក់​ចិន និង​ផ្សារ​ភ្ជាប់​ខ្លួន​នៅ​ក្នុង​វប្បធម៌​

ចិន។ ប៉ុន្តែ នាង​ស្រឡាញ់​សំលៀក​បំពាក់​ចិន​របស់​គាត់ ជា​ពិសេស​អ្វី​ដែល​វា​តំណាង 

និង​សតិអារម្មណ៍​របស់​វា។ នាង​បាន​យល់ និង​អាណិត​ចំពោះ​ភាព​កំសត់​កម្រ និង​ភាព​

សប្បុរស​របស់​គាត់​ចំពោះ​អ្នក​ដែល​ខ្វះ​ខាត។ ប្រសិន​បើ​អ្នក​ដទៃ​គិត​ថា ទស្សនវិស័យ និង​

ឆន្ទៈ​របស់​គាត់​នៅ​ក្នុង​ការ​នាំ​ដំណឹង​ល្អ​ដល់​មនុស្ស​ជា​ច្រើន​ដែល​វិនាស​បាត់​បង់​ដោយ​គ្មាន​

ព្រះ​គ្រីស្ទ​ក្នុង​ស្រុក ថា​ជា​ក្ដី​ស្រមៃ​ដែល​មិន​អាច​ទៅ​រួច​ក្ដី តែ​សម្រាប់​នាង​វិញ នាង​មាន​ការ​

ត្រាស់​ហៅ​ស្រដៀង​គាត់​នៅ​ដួង​ចិត្ត​នាង ហើយ​ក៏​ប្រាថ្នា​ចង់​រស់​នៅ​បែប​នោះ បើ​ទោះ​បី​

ជា​វា​ហាក់​បី​មិន​ងាយ​ស្រួល​សម្រាប់​មនុស្ស​ស្រី​ក៏​ដោយ។ ដូច្នេះ នាង​បាន​អធិស្ឋាន​ជា​

ញឹក​ញាប់​សម្រាប់​មិត្ត​របស់​នាង ទោះ​បី​ជា​នាង​មិន​បង្ហាញ​ច្រើន​ពី​អារម្មណ៍​របស់​នាង​

ដល់​គាត់​ក៏​ដោយ។

ជា​ច្រើន​ខែ​កន្លង​ផុត​ទៅ នៅ​ពេល​ដែល​គាត់​ត្រូវ​ទៅ​រស់​នៅ​ក្រុង​សៀងហៃ ហើយ​នាង​

មិន​ដឹង​ថា​គាត់​ត្រូវ​លះ​បង់​អ្វី​ខ្លះ​នៅ​ក្នុង​ការ​ចាក​ចេញ​ពី​នាង​ឡើយ។ ចុង​ក្រោយ សំបុត្រ​

ក៏​បាន​មក​ដល់! គាត់​បាន​សរសេរ​ដើម្បី​ប្រកាស​ពី​សេចក្តី​ស្រឡាញ់​របស់​គាត់​ចំពោះ​

នាង ហើយ​សួរ​ថា​តើ​នាង​នឹង​ភ្ជាប់​ពាក្យ​ជា​មួយ​គាត់​ឬ​ទេ? ភ្លាមៗ​នោះ​នាង​បាន​ពេញ​

ដោយ​​សេចក្ដី​អំណរ​ដ៏​អស្ចារ្យ វា​មិន​គួរ​ឲ្យ​ភ្ញាក់​ផ្អើល​នោះ​ទេ ប៉ុន្តែ​ផ្ទុយ​ទៅ​វិញ​ជា​ពន្លឺ​ដ៏​

ស្រទន់​នៃ​អ្វី​ដែល​ចាំង​ចែង​នៅ​ក្នុង​រយៈ​ពេល​យូរ​មួយ ដូច្នេះ​នាង​គិត​ត្រូវ​តាំង​ពី​ដើម​មក​

ម្ល៉េះ។ ពួក​គេ​ទាំង​ពីរ​នាក់​គឺ​ជា​គូ​នឹង​គ្នា «ព្រះ​ជាម្ចាស់​បាន​ជ្រើស​រើស​អ្នក​ទាំង​ពីរ ដើម្បី​

ដើរ​ជា​មួយ​គ្នា​នៅ​ចំពោះ​ទ្រង់»។

នៅ​ពេល​ដែល​នាង​បាន​ដើរ​ចេញ​ពី​សេចក្ដី​អំណរ និង​ការ​អរ​ព្រះ​គុណ​របស់​នាង នាង​

បាន​ស្វែង​រក​បង​ស្រី​របស់​នាង ជា​អ្នក​ដែល​យល់​អំពី​នាង។ បន្ទាប់​មក នាង​បាន​ផ្ដល់​

ដំណឹង​ដល់​កញ្ញា អាល់ដឺស៊ី ដោយ​សង្ឃឹម​ថា នាង​នឹង​គាំ​ទ្រ​ការ​ភ្ជាប់​ពាក្យ​នេះ ដូច​ដែល​

នាង​បាន​ផ្ដល់​ការ​គាំ​ទ្រ​ដល់​នាង បួរែលឡា (Miss Burella) ដែរ។ ផ្ទុយ​ទៅ​វិញ កញ្ញា 

មាគ៌ា នៃព្រះជាម ្ចាស ់ «គ្របលក្

អាល់ដឺស៊ី បាន​ខឹង​សម្បារ​យ៉ាង​ខ្លាំង​នៅ​ពេល​ដែល​នាង​បាន​ឮ​ដំណឹង​នេះ។

«លោក​គ្រូ ហ័ដសិន នៅ​ក្មេង ហើយ​ក្រ​ខ្សត់ គ្មាន​ខ្សែ​ស្រ​ឡាយ មិន​ស្គាល់​អ្នក​ណា 

តើ​គាត់​អាច​ហ៊ាន​គិត​បែប​នេះ​បាន​ដោយ​របៀប​ណា?»។ ជាក់​ស្ដែង សំណើ​ភ្ជាប់​ពាក្យ​

ត្រូវ​បាន​បដិសេធ​ភ្លាមៗ ហើយ​ជា​ដាច់​ខាត។

នាង ម៉ារា បាន​ព្យាយាម​ពន្យល់​ថា​លោក​មាន​ន័យ​ប៉ុណ្ណា​ចំពោះ​នាង តែ​គ្មាន​ប្រយោជន៍​

ទេ។ ការ​នេះ​ធ្វើ​ឲ្យ​រឿង​រ៉ាវ​កាន់​តែ​អាក្រក់​ទៅៗ។ នាង​ត្រូវ​ការ​ការ​សង្គ្រោះ​ភ្លាមៗ​ពី​ភាព​ល្ងង់​

ខ្លៅ​បែប​នេះ។ មិត្ត​ចិត្ត​ល្អ​របស់​នាង ដែល​មាន​ចេតនា​ល្អ​បំផុត​បាន​គ្រប់​គ្រង​ស្ថានការណ៍​

ទាំង​ស្រុង​ហើយ។ ចុង​ក្រោយ នាង​បាន​សរសេរ​សំបុត្រ​មួយ​ច្បាប់ ដែល​សេចក្ដី​សំបុត្រ​

ទាំង​មូល​បាន​បង្គាប់​ឲ្យ​សរសេរ​ដោយ​កញ្ញា អាល់ដឺស៊ី ថា​មិន​ត្រឹម​តែ​ឲ្យ​បញ្ចប់​អ្វីៗ​នោះ​

ទេ តែ​ក៏​បាន​ស្នើ​សុំ​យ៉ាង​ម៉ឺងម៉ាត់​ថា មិន​ឲ្យ​លើក​យក​រឿង​នោះ​មក​និយាយ​ម្ដង​ទៀត​ជា​

ដាច់​ខាត។

ដោយ​ការ​ច្របូកច្របល់ និង​ការ​ខូច​ចិត្ត ក្នុង​នាម​ជា​នារី​វ័យ​ក្មេង​ម្នាក់ ហើយ​ខ្វះ​បទ​

ពិសោធន៍ ថែម​ទាំង​មាន​ការ​អៀន​ខ្មាស​ខ្លាំង​ចំពោះ​រឿង​ទាំង​នេះ​ផង។ ដូច្នេះ នាង​គ្មាន​

ជម្រើស​អ្វី​ក្រៅ​ពី​ធ្វើ​តាម​ការ​សម្រេច​ចិត្ត​របស់​កញ្ញា អាល់ដឺស៊ី ដោយ​​មាន​ការ​គាំ​ទ្រ​យ៉ាង​

ខ្លាំង​ពី​សំណាក់​មិត្ត​ភក្ដិ​ផ្សេង​ទៀត។ ដោយ​មាន​អារម្មណ៍​ឈឺ​ចាប់ និង​អាម៉ាស់​ខ្លាំង នាង​

ត្រូវ​តែ​ទុក​ចិត្ត​លើ​ព្រះ​វរបិតា​ដែល​គង់​នៅ​ស្ថានសួគ៌ ដោយ​ដឹង​ថា​ទ្រង់​ជ្រាប និង​យល់​អំពី​

ស្ថានភាព​របស់​នាង។ នៅ​ក្នុង​អំឡុង​ពេល​ដ៏​យូរ និង​ឯកា សូម្បី​តែ​ពេល​បង​ស្រី​របស់​នាង​

ក៏​បាន​យល់​ស្រប​ជា​មួយ​នឹង​កញ្ញា អាល់ដឺស៊ី ដែរ។ នាង​បាន​រក​ឃើញ​ការ​កម្សាន្ត​ចិត្ត​

ដោយ​ជឿ​ថា គ្មាន​អ្វី​ពិបាក​ខ្លាំង​ពេក​ចំពោះ​ព្រះ​អម្ចាស់​នោះ​ទេ។ នាង​បាន​រំឭក​ខ្លួន​ឯង​

ជានិច្ច​ថា ប្រសិន​បើ​ព្រះ​ជាម្ចាស់​ដក​យក​នូវ​សេចក្ដី​សង្ឃឹម​ដែល​នាង​ស្រឡាញ់​បំផុត 

ស្រដៀង​នឹង​លោក អ៊ីសាក នាង​បាន​ដឹង​ថា​ទ្រង់​មាន​អំណាច​នៅ​ក្នុង​ការ​ស្ដារ​វា​ឲ្យ​បាន​

ប្រសើរ​ឡើង​វិញ។

នៅ​ពេល​រដូវ​ផ្កា​រីក​បាន​មក​ដល់​សារ​ជា​ថ្មី ហើយ​លោក​គ្រូ ហ័ដសិន  ថេល័រ អាច​​ត្រឡប់​

មកពី​ទី​ក្រុង​សៀងហៃ​វិញ ស្ថាន​ភាព​ក៏​កាន់​តែ​ពិបាក​ឡើងៗ​ដែរ។ កញ្ញា អាល់ដឺស៊ី មិន​

សប្បាយ​ចិត្ត​ជា​មួយ​នឹង​ការ​ត្រឡប់​មក​វិញ​របស់​លោក​គ្រូ ហ័ដសិន ទេ នាង​មាន​អារម្មណ៍​

ថា មាន​តួនាទី​ត្រូវ​តែ​រិះ​គន់​គាត់​គ្រប់​កាលៈទេសៈ​តែ​ម្ដង។ បន្ទាប់​ពី​បាន​ទទួល​សំបុត្រ​

របស់​នាង ម៉ារា គាត់​មិន​អាច​ណាត់​ជួប​គ្នា​ជា​មួយ​នាង​ទេ ហើយ​មិនបាន​ដឹង​ពី​អារម្មណ៍​

ពិត​របស់​នាង​ដែរ។ នាង​មាន​ទេពកោសល្យ និង​មាន​ភាព​ទាក់​ទាញ ដោយ​ទាក់​ទាញ​

មនុស្ស​ជា​ច្រើន​ឲ្យ​ទទួល​បាន​ការ​លើក​ទឹក​ចិត្ត។ ទំនៀម​ទំលាប់ និង​របៀប​ការ​ទូត​របស់​

ជន​ជាតិ​ចិន​ស្ទើរ​តែ​រារាំង​ពួក​គេ​មិន​ឲ្យ​ជួប​គ្នា។ ប៉ុន្តែ ពួក​គេ​ទាំង​ពីរ​នាក់​បាន​អធិស្ឋាន 

ដោយ​បើក​ដួង​ចិត្ត​ចំពោះ​ព្រះ​ជាម្ចាស់ បើ​ទោះ​បី​ជា​ពួក​គេ​ពិបាក​ក្ដី ក៏​ពួក​គេ​នៅ​តែ​ស្វែង​

រក​បំណង​ព្រះ​ហឫទ័យ​ទ្រង់​ដោយ​ស្មោះ​ត្រង់។ ហើយ​ទ្រង់​មាន​របៀប​ដោះ​ស្រាយ​បញ្ហា​

ដែល​មិន​គួរ​ឲ្យ​ជឿ​សោះ!

ថ្ងៃ​រសៀល​ដ៏​ក្តៅ​នៃ​ខែ​កក្កដា​ត្រូវ​ជា​វេន​របស់​លោក និង​លោក​ស្រី ចូនស៍ ធ្វើ​ជា​អ្នក​

សម្រប​សម្រួល​ការ​ប្រជុំ​អធិស្ឋាន។ ចំនួន​ស្ត្រី​ចូល​រួម​ដូច​ធម្មតា ប៉ុន្តែ​ការ​ចាក​ចេញ​ពិបាក​

ជាង​ការ​មក​ចូល​រួម ដោយ​សារ​តែ​មាន​ព្យុះ​បាន​បោក​បក់​តាម​ទន្លេ​ធ្វើ​ឲ្យ​មាន​ទឹក​ជំនន់​​លិច​

ទី​ក្រុង​នីងប៉ូ ហើយ​ភ្លៀង​ធ្លាក់​មក​យ៉ាង​ខ្លាំង​ដោយ​មិន​មាន​ការ​ព្រៀង​ទុក​ជា​មុន។ នៅ​ពេល​

នោះ​លោក​គ្រូ ហ័ដសិន ថេល័រ រស់​នៅ​ជា​មួយ​គ្រួសារ​របស់​លោក ចូនស៍ ពួក​គេ​ត្រូវ​ពន្យារ​

ពេល​នៅ​បន្ទប់​ពិគ្រោះ​ជំងឺ​ដោយ​សារ​តែ​ផ្លូវ​ត្រូវ​ជន់​លិច​អស់។ នៅ​ពេល​ដែល​ពួក​គេ​បាន​មក​

ដល់​ផ្ទះ ភ្ញៀវ​ភាគ​ច្រើន​បាន​ចាក​ចេញ​ទៅ​អស់​ហើយ ប៉ុន្តែ​អ្នក​បម្រើ​នៅ​សាលា​ម្នាក់​បាន​

រំឭក​ថា កញ្ញា ម៉ារា ហើយ​មិត្ត​សម្លាញ់​យើង​នៅ​រង់​ចាំ​កៅអី​ស្នែង​របស់​ពួក​គេ​នៅ​ឡើយ។

លោក ចូនស៍ និយាយ​ថា៖ «សូម​មក​ចូល​បន្ទប់​សិក្សា​ខ្ញុំ​មក» «ហើយ​ខ្ញុំ​នឹង​មើល​ថា 

តើ​ខ្ញុំ​អាច​រៀប​ចំ​អ្វី​បាន​ខ្លះ»។ មិន​យូរ​ប៉ុន្មាន គាត់​បាន​ត្រឡប់​មក​វិញ ហើយ​និយាយ​ថា 

សុភាព​នារី​ទាំង​នោះ​អផ្សុក​ដោយ​នៅ​តែ​ជា​មួយ​អ្នក​ស្រី ចូនស៍ ហើយ​ពួក​គេ​មុខ​ជា​រីក​

រាយ​នឹង​ជួប​លោក​គ្រូ ហ័ដសិន។

បុរស​នោះ​មិន​សូវ​ចាប់​អារម្មណ៍​ពី​សកម្ម​ភាព​របស់​គាត់​ទេ ក៏​បាន​ឡើង​ទៅ​ខាង​លើ 

ហើយ​បាន​ជួប​មនុស្ស​ម្នាក់​ដែល​គាត់​ពិត​ជា​ស្រឡាញ់​ខ្លាំង។ មាន​អ្នក​ផ្សេង​ទៀត​នៅ​ទី​

នោះ ដើម្បី​កំដរ​នារីៗ​តាម​ប្រពៃ​ណី​ចិន តែ​គាត់​មិន​ចាប់​អារម្មណ៍​អ្នក​ណា​ផ្សេង​ទេ​លើក​

លែង​តែ​មុខ​របស់​នាង។ គាត់​មាន​គម្រោង​ចង់​​សួរ​សុខ​ទុក្ខ​នាង ហើយ​សុំ​ការ​អនុញ្ញាត​

ពី​នាង ដើម្បី​សរសេរ​សំបុត្រ​ជូន​អាណា​ព្យាបាល​របស់​នាង​នៅ​ទី​ក្រុង​ឡុងដ៍ ប៉ុន្តែ​គាត់​

មិន​អាច​គ្រប់​គ្រង​អារម្មណ៍​របស់​គាត់​ត​ទៅ​ទៀត​នោះ​ឡើយ។ នាង​បាន​យល់​ព្រម​នៅ​

ចំពោះ​មុខ​មិត្ត​ជិត​ស្និទ្ធ​ជា​ច្រើន​នៅ​ទី​នោះ ទាំង​មិន​ប្រាកដ​ថា ពេល​ណា​ពួក​គេ​នឹង​បាន​

ជួប​គ្នា​ម្ដង​ទៀត​ឡើយ។ នាង​បាន​បង្ហាញ​សេចក្ដី​ស្រឡាញ់​ដ៏​ស្មោះ​ត្រង់ ដោយ​នាង​បាន​

ចាត់​ទុក​ថា គាត់​ជា​ទី​ស្រឡាញ់​របស់​នាង​ដូច​គាត់​ស្រឡាញ់​នាង​ដែរ។។ ហើយ​នៅ​ពេល​

នោះ​លោក​គ្រូ ហ័ដសិន ថេល័រ បាន​ផ្ដល់​យោបល់​ថា៖ «តោះ​យើង អធិស្ឋាន​សម្រាប់​ការ​

នេះ​ជា​មួយ​គ្នា»។

ការ​រង់​ចាំ​រយៈ​ពេល​បួន​ខែ​ពិត​ជា​យូរ​ណាស់ ជា​ពិសេស​ពួក​គេ​បាន​ដឹង​ថា កញ្ញា អាល់

ដឺស៊ី បាន​សរសេរ​សំបុត្រ​ទៅ​អ្នក​ផ្ទះ ដើម្បី​បញ្ចុះបញ្ចូល​សាច់​ញាតិ​ឲ្យ​យល់​ស្រប​ជា​មួយ​

នាង។ ចុះ​បើ​អាណា​ព្យាបាល​នៅ​ទី​ក្រុង​ឡុងដ៍​លម្អៀង​ទៅ​តាម​អំណះអំណាង​ដែល​គួរ​ឲ្យ​

ជឿ​របស់​នាង អាល់ដឺស៊ី?  ចុះ​បើ​ពួក​គេ​បាន​បដិសេធ​សំណើ​រៀប​ការ​នោះ?  ពួក​គេ​ទាំង​

ពីរ​នាក់​ទុក​ចិត្ត​យ៉ាង​មុត​មាំ​ថា ការ​ស្ដាប់​បង្គាប់​ឪពុក​ម្ដាយ ឬ​អាណាព្យាបាល​នាំ​មក​នូវ​

ព្រះ​ពរ​របស់​ព្រះ​ជាម្ចាស់។

លោក​គ្រូ ហ័ដសិន បាន​សរសេរ​នៅ​ប៉ុន្មាន​ឆ្នាំ​ក្រោយ​មក​ថា គាត់​មិន​ដែល​ឃើញ​ការ​មិន​​

ស្ដាប់​បង្គាប់​របស់​ឪពុក​ម្ដាយ​នោះ​ទេ សូម្បី​តែ​នៅ​ពេល​ដែល​ឪពុក​ម្ដាយ​បាន​យល់​ខុស​ក៏​

ដោយ នោះ​ក៏​នឹង​មិន​ត្រូវ​ទទួល​ការ​ដាក់​ពិន័យ​ដែរ។ យើង​អាច​យក​ឈ្នះ​ដោយ​ជំនួយ​មក​

ពី​ព្រះ​អម្ចាស់ ព្រោះ​ទ្រង់​អាច​បើក​ទ្វារ​ណា​ក៏​បាន។ ឪពុក​ម្ដាយ​មាន​ទំនួល​ខុស​ត្រូវ​សំខាន់​

ណាស់​នៅ​ក្នុង​កាលៈទេសៈ​នេះ។ នៅ​ពេល​ដែល​កូន​ប្រុស ឬ​កូន​ស្រី អាច​និយាយ​ដោយ​

ស្មោះ​ត្រង់​ថា៖ «ឱ​ព្រះ​អម្ចាស់​អើយ ទូល​បង្គំ​កំពុង​រង់​ចាំ​ទ្រង់​បង្ហាញ​ផ្លូវ​ដល់​ទូល​បង្គំ»  កូន​

ថ្វាយ​បញ្ហា​របស់​កូន​ស្ថិត​នៅ​ក្នុង​ព្រះ​ហស្ដ​ទ្រង់ ហើយ​សូម​ទ្រង់​ដោះ​ស្រាយ​វា​ផង​ចុះ។

ព្រះ​ជាម្ចាស់​បាន​ឆ្លើយ​តប​ការ​អធិស្ឋាន​របស់​ពួក​គេ​នៅ​ពេល​ដែល​គាត់​យក​សំបុត្រ​ដែល​

បាន​រង់​ចាំ​ដោយ​អន្ទះសា​នោះ​មក​អាន ហើយ​ជា​ការ​ពិត ពេល​នោះ​ជិត​ដល់​ចុង​ខែ​វិច្ឆិកា  

សំបុត្រ​ដែល​គាត់​បាន​រង់ចាំ​ដោយ​អន្ទះសា​នោះ​បាន​មក​ដល់ ហើយ​ពួក​គេ​ទទួល​បាន​

អនុញ្ញាត​ហើយ! បន្ទាប់​ពី​បាន​ធ្វើ​ការ​ស៊ើប​អង្កេត​យ៉ាង​ល្អិតល្អន់​មក លោក​ពូ​ដែល​រស់​នៅ​

ទី​ក្រុង​ឡុងដ៏​យល់​ថា លោក​គ្រូ ហ័ដសិន ថេល័រ គឺ​ជា​បេសកជន​ដែល​មាន​សក្ដានុពល​

ម្នាក់។ ក្រុម​លេខាធិការ​នៅ​សមាគម​ផ្សាយ​ដំណឹង​ល្អ​ចិន​បាន​ត្រឹម​តែ​លើក​សរសើរ​ពី​គាត់ 

ហើយ​គាត់​ក៏​បាន​ទទួល​ការ​ធានា​ពី​ប្រភព​ផ្សេង​ទៀត​ផង​ដែរ។ ដោយ​ហេតុ​ផល​នេះ បាន​

ច្រាន​ចោល​នូវ​ពាក្យ​ច​ចាម​អារាម​ដែល​គួរ​ឲ្យ​បារម្ភ​ផ្សេងៗ​ថា ជា​រឿង​មិន​សម​ទំនង ហើយ​

គាត់​បាន​យល់​ស្រប​ពេញ​ទំហឹង​ចំពោះ​ការ​ភ្ជាប់​ពាក្យ​របស់​ក្មួយ​ស្រី​គាត់ ដោយ​គ្រាន់​តែ​

សុំ​ឲ្យ​រង់​ចាំ​រហូត​ដល់​នាង​ឈាន​ដល់​អាយុ​រៀប​ការ​ស្រប​ច្បាប់ ដែល​មាន​រយៈ​ពេល​ត្រឹម​

តែ​ពីរ​ខែ​ទៀត​ប៉ុណ្ណោះ។

ពួក​គេ​បាន​ភ្ជាប់​ពាក្យ​យ៉ាង​បើក​ចំហ​តាំង​ពី​ពេល​នោះ​មក ហើយ​មាន​ពេល​វេលា​ដ៏​រីក​

រាយ​នៅ​រដូវ​រងា​នោះ ហើយ​បាន​ប៉ះប៉ូវ​លើស​ពី​អ្វី​ដែល​បាន​កើត​ឡើង​កាល​ពី​មុន​នោះ។ 

កូន​ក្រមំុ​នឹង​ចូល​ដល់​អាយុ​ម្ភៃ​មួយ​ឆ្នាំ​នៅ​ថ្ងៃ​សៅរ៍ ទី១៦ ខែមករា ជាមួយ​នឹង​គម្រោង​

អាពាហ៍ពិពាហ៍​នៅ​សប្ដាហ៍​បន្ទាប់។

លោក​គ្រូ ហ័ដសិន បាន​សរសេរ​ថា៖ «ខ្ញុំ​មិន​ដែល​មាន​អារម្មណ៍​មាន​ក្ដី​សុខ ឬ​ក៏​បាន​

ពេញ​ដោយ​អំណរ​អរ​សប្បាយ​ជាង​នេះ​ទេ​នៅ​ក្នុង​ជីវិត​ខ្ញុំ។ អ្នក​ម្ដាយ​ជា​ទី​ស្រឡាញ់​អើយ 

កូន​ស្ទើរ​តែ​មិន​អាច​ស៊ូ​ទ្រាំ​បាន​ចំពោះ​អ្វី​ដែល​បាន​កើត​ឡើង ដែល​បន្ទាប់​ពី​ការ​ស៊ូ​ទ្រាំ​នឹង​

ការ​ទុក្ខ​លំបាក និង​ការ​ពន្យា​ពេល​ផ្សេងៗ។ យើង​មិន​ត្រឹម​តែ​មាន​ពេល​ចំណាយ​ជា​មួយ​

គ្នា​នោះ​ទេ ប៉ុន្តែ​ព្រះ​ជាម្ចាស់​ក៏​សព្វ​ព្រះ​ទ័យ​ឲ្យ​យើង​នឹង​រៀប​ការ​នៅ​ប៉ុន្មាន​ថ្ងៃ​ខាង​មុខ​នេះ​

ដែរ! ព្រះ​ទ្រង់​ល្អ​ណាស់​ដល់​ពួក​យើង។ ទ្រង់​ពិត​ជា​បាន​ឆ្លើយ​តប​ចំពោះ​ការ​អធិស្ឋាន​របស់​

យើង ហើយ​បាន​ត្រួស​ត្រាយ​ផ្លូវ​សម្រាប់​យើង​ទាស់​នឹង​ពួក​អ្នក​មាន​អំណាច។ អូហ៍ សូម​

ឲ្យ​យើង​អាច​រស់​នៅ​​កាន់​តែ​ស្និទ្ធ​ជា​មួយ​ទ្រង់ និង​បម្រើ​ទ្រង់​កាន់​តែ​ស្មោះ​ត្រង់​ឡើង។ ខ្ញុំ​ចង់​

ឲ្យ​អ្នក​ម្ដាយ​បាន​ស្គាល់​បណ្ដូល​ចិត្ត​របស់​កូន​ណាស់។ នាង​គឺ​ជា​ស្ត្រី​គ្រប់​លក្ខណ៍ និង​ជា​

អ្វី​គ្រប់​យ៉ាង​ទាំង​អស់​ដែល​កូន​ប្រាថ្នា​ចង់​បាន»។

ហើយ​ប្រាំ​មួយ​សប្ដាហ៍​ក្រោយ​មក៖

«រៀប​ការ​ជា​មួយ​មនុស្ស​ដែល​យើង​ស្រឡាញ់​ដោយ​ថ្នាក់​ថ្នម   និង​ភក្ដី​ភាព   គឺ​ជា​

សុភមង្គល​ដែល​​គ្មាន​ពាក្យ​អ្វី​ដែល​អាច​បរិយាយ ឬ​លើស​ពី​ការ​ស្រមៃ​ដល់។ គ្មាន​ការ​ខក​

ចិត្ត​ទេ។ ជា​រៀង​រាល់​ថ្ងៃ គំនិត​របស់​មនុស្ស​ដែល​យើង​ស្រឡាញ់​បាន​បង្ហាញ ហើយ​ដោយ​

មាន​កំណប់​ទ្រព្យ​ដូច​ដែល​ខ្ញុំ​មាន នោះ​ធ្វើ​ឲ្យ​ខ្ញុំ​កាន់​តែ​មាន​មោទនភាព រីករាយ ហើយ​កាន់​

តែ​អរ​ព្រះ​គុណ​ដោយ​បន្ទាប​ខ្លួន​ចំពោះ​ព្រះ​ជាម្ចាស់ ដែល​ទ្រង់​ជា​ព្រះ​ដែល​ប្រទាន​គ្រប់​ទាំង​

របស់​ដ៏​ល្អ​សម្រាប់​ជា​អំណោយ​ដ៏​ប្រសើរ​បំផុត​នៅ​លើ​ផែន​ដី​នេះ»។

អំំណរ នៃ�ចម្រូ�ូត

ចម្រូត​កើត​ក្រោយ​ការ​សាប​ព្រោះ ក្រោយ​ភ្លៀង​មេឃ​ស្រឡះ

និមិត្ត​កើត​ក្រោយ​អាថ៌កំបាំង សេចក្ដី​សុខ​កើត​ក្រោយ​ការ​ឈឺ​ចាប់។

— លោក អេហ្វ. អរ. ហាវើរហ្គល (F. R. Havergal)

លោក​គ្រូ  ហ័ដសិន ថេល័រ  នៅ​សល់​ត្រឹម​តែ​ពីរ​ឆ្នាំ​កន្លះ​ទៀត​ប៉ុណ្ណោះ​ក្នុង​ការ​បម្រើ​

ដំណាក់​កាល​ទី​មួយ​នៅ​ប្រទេស​ចិន តែ​វា​ជា​ឆ្នាំ​ដែល​សំបូរ​សប្បាយ។ ផ្ទះ​តូច​នៅ​លើ​ផ្លូវ​

ស្ពាន​របស់​ពួក​គាត់ ឥឡូវ​នេះ​បាន​ក្លាយ​ជា​កន្លែង​មួយ​ដែល​ពោរពេញ​ដោយ​ភាព​កក់​ក្តៅ 

និង​ក្តី​ស្រឡាញ់។ ស្រប​ពេល​ដែល​កន្លែង​ថ្វាយ​បង្គំ និង​បន្ទប់​ទទួល​ភ្ញៀវ​នៅ​ជាន់​ផ្ទាល់​ដី​

នៅ​ដដែល ហើយ​គ្រីស្ទ​បរិស័ទ និង​អ្នក​មិន​ទាន់​ជឿ​ដែល​មាន​សំណួរ​ផ្សេងៗ​បន្ត​ចេញ​

ចូល​ដោយ​សេរី ជាន់​ខាង​លើ​ដែល​បាន​ផ្លាស់​ប្ដូរ​ជា​បន្ទប់​ដ៏​កក់​ក្ដៅ ហើយ​បន្ទប់​ដែល​មាន​

វាំងនន​ពិបាក​សម្គាល់​ណាស់​ថា ពី​មុន​វា​ជា​ជង្រុក​ដាក់​ឥវ៉ាន់។ ទេសភាព​ផ្លូវ​នៅ​ខាង​មុខ 

និង​ប្រឡាយ​ទឹក​នៅ​ខាង​ក្រោយ​បន្ថែម​សម្រស់​ដល់​វា។ វា​ជា​ការ​វិវឌ្ឍន៍​គួរ​ឲ្យ​កត់​សម្គាល់ 

ដែល​បច្ចុប្បន្ន​ស្ត្រី និង​ក្មេងៗ​អាច​ទទួល​បាន​ការ​ថែ​ទាំ​ដូច​គ្នា​ទៅ​នឹង​បុរសៗ។ លោក​ស្រី 

ថេល័រ ជា​ម្នាក់​ដែល​គ្រប់​គ្នា​ស្គាល់​ច្បាស់​នៅ​ក្នុង​តំបន់​នោះ ហើយ​ពួក​គេ​ស្វាគមន៍​នាង​

យ៉ាង​កក់​ក្តៅ​នៅ​ពេល​នាង​បាន​ទៅ​សួរ​សុខ​ទុក្ខ។ វត្ត​មាន​ដ៏​គួរ​ឲ្យ​រីករាយ​របស់​គាត់​បាន​

ធ្វើ​ឲ្យ​មនុស្ស​ជា​ច្រើន​បាន​ដក់​ជាប់​ក្នុង​ចិត្ត ដោយ​សារ​គ្រប់​គ្នា​ស្រឡាញ់​មនុស្ស​ដែល​មាន​

ពេញ​ដោយ​សេចក្ដី​ស្រឡាញ់ ហើយ​ចំណង​ស្នេហ៍​រវាង​លោក និង​លោក​ស្រី ថេល័រ ធ្វើ​

ឲ្យ​គេ​ចាប់​ចិត្ដ​យ៉ាង​ខ្លាំង។



86

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

អតីត​មេ​ដឹក​នាំ​ពុទ្ធ​សាសនា​ម្នាក់ គឺ​ជា​មិត្ត និង​អ្នក​គាំ​ទ្រ​ដែល​សាទរ​បំផុត​របស់​ពួក​គេ 

បច្ចុប្បន្ន​ជា​ឈ្មួញ​កប្បាស​ម្នាក់​នៅ​ក្នុង​ទី​ក្រុង។ លោក នី (Mr. Ni) រស់​នៅ​ទី​ក្រុង នីងប៉ូ 

ជា​យូរ​មក​ហើយ ប៉ុន្តែ​គាត់​មិន​ដែល​ឮ​ពី​ដំណឹង​ល្អ​ឡើយ។ ទោះ​បី​ជា​គាត់​បាន​លះ​បង់​

ច្រើន​យ៉ាង​ណា​ចំពោះ​សង្គម​ដែល​ថ្វាយ​បង្គំ​រូប​ព្រះ​ទុក​ដូច​ជា​ប្រធាន ដោយ​បាន​ចំណាយ​

ពេល​វេលា និង​ប្រាក់​កាក់​ជា​ច្រើន​ដើម្បី​បម្រើ «ព្រះ​ផ្សេងៗ» ក៏​ដោយ ក៏​គាត់​មាន​អារម្មណ៍​

ថា មិន​បាន​ស្ងប់​ចិត្ត​ទាល់​តែ​សោះ។ សម្រាប់​គាត់ ការ​កាន់​តែ​ចូល​រួម​ក្នុង​ការ​ប្រតិបត្តិ​ខាង​

សាសនា វា​ហាក់​បី​ដូច​ជា​កាន់​តែ​គ្មាន​ន័យ។

ល្ងាច​មួយ នៅ​ពេល​ដែល​គាត់​បាន​ធ្វើ​ដំណើរ​ឆ្លង​កាត់​ទ្វារ​កំពុង​ចំហ​មួយ​នៅ​តាម​ផ្លូវ 

គាត់​បាន​ឃើញ​សកម្មភាព​ដែល​បាន​កើត​ឡើង​នៅ​ខាង​ក្នុង។ សម្លេង​ជួង​បាន​បន្លឺ​ឡើង 

ហើយ​មនុស្សម្នា​បាន​ជុំ​គ្នា​ដូច​ជា​ការ​ប្រជុំ​មួយ​អញ្ចឹង។ ដោយ​បាន​ដឹង​ថា វា​ជា​សាល​

ពិភាក្សា​អំពី​ប្រធាន​បទ «សាសនា» គាត់​ក៏​បាន​ចូល​ទៅ​ក្នុង​ដោយ​ចាប់​អារម្មណ៍​យ៉ាង​

ខ្លាំង​លើ​ប្រធាន​បទ «ឈ្នួល​នៃ​អំពើ​បាប» និង​ដំណើរ​របស់​ព្រលឹង​ទៅ​កាន់​កន្លែង​ដែល​

មិន​ស្គាល់។ ជន​បរទេស​វ័យ​ក្មេង​ស្លៀក​សំលៀក​បំពាក់​ចិន​កំពុង​បង្រៀន​ចេញ​ពី​ព្រះ​គម្ពីរ។ 

គាត់​និយាយ​សំនៀង​អ្នក​ក្រុង នីងប៉ូ យ៉ាង​ស្ទាត់​ជំនាញ ហើយ​លោក នី បាន​យល់​ពាក្យ​

នីមួយៗ​ដែល​គាត់​បាន​អាន។ ប៉ុន្តែ តើ​វា​មាន​អត្ថន័យ​យ៉ាង​ណា​ទៅ?

«ហើយ​ដែល​លោក ម៉ូសេ បាន​លើក​សត្វ​ពស់​ឡើង​នៅ​ទី​រហោ​ស្ថាន​ជា​យ៉ាង​ណា នោះ​

កូន​មនុស្ស​ក៏​ត្រូវ​បាន​លើក​ឡើង​យ៉ាង​នោះ​ដែរ...ដ្បិត​ព្រះ​ទ្រង់​ស្រឡាញ់​មនុស្ស​លោក​ដល់​

ម៉្លេះ បាន​ជា​ទ្រង់​ប្រទាន​ព្រះ​រាជ​បុត្រា​ទ្រង់​តែ​១ ដើម្បី​ឲ្យ​អ្នក​ណា​ដែល​ជឿ​ដល់​ព្រះ​រាជ​បុត្រា​

នោះ មិន​ត្រូវ​វិនាស​ឡើយ គឺ​ឲ្យ​មាន​ជីវិត​អស់​កល្ប​ជានិច្ច​វិញ ពី​ព្រោះ​ព្រះ​ទ្រង់​មិន​បាន​ចាត់​

ព្រះ​រាជបុត្រា​ទ្រង់​ឲ្យ​មក​ក្នុង​លោកីយ៍ ដើម្បី​នឹង​ជំនុំជម្រះ​លោកីយ៍​នោះ​ទេ គឺ​ឲ្យ​លោកីយ៍​

បាន​សង្គ្រោះ​ដោយ​សារ​ទ្រង់​វិញ» (យ៉ូហាន ៣:១៤, ១៦-១៧)។

បាន​សេចក្ដី​​សង្គ្រោះ មិន​មែន​ត្រូវ​ជំនុំជម្រះ​ទេ មាគ៌ា​ចូល​ទៅ​កាន់​ជីវិត​អស់​កល្ប​ជា​និច្ច៖ 

ព្រះ​ដែល​ស្រឡាញ់​មនុស្ស​លោក «កូន​មនុស្ស» មិន​មែន​សត្វ​ពស់ ដែល​បាន​លើក​ឡើង 

តើ​ទាំង​អស់​នេះ​និយាយ​អំពី​អ្វី?

លោក នី ស្ទើរ​តែ​មិន​អាច​បង្ហាញ​ពី​ចំណាប់​អារម្មណ៍​ដ៏​អស្ចារ្យ​របស់​គាត់។ គាត់​បាន​

សញ្ជឹង​គិត​អំពី​រឿង​របស់​សត្វ​ពស់​នៅ​ទី​រហោស្ថាន ជា​សញ្ញា​តំណាង​ឲ្យ​ដំណោះ​ស្រាយ​

របស់​ព្រះ​ជា​ម្ចាស់​ចំពោះ​អំពើ​បាប  និង​ផល​ប៉ះ​ពាល់​ដ៏​ធ្ងន់ធ្ងរ​របស់​វា ហើយ​ជា​សញ្ញា​

តំណាង​ពី​ជីវិត ការ​សុគត និង​ការ​រស់​ឡើង​វិញ​របស់​ព្រះ​យេស៊ូវ​គ្រីស្ទ។ គាត់​បាន​ឃើញ​

មាន​ការ​ជាប់​ទាក់​ទង​គ្នា​ទៅ​នឹង​អ្វី​ដែល​គាត់​ផ្ទាល់​ត្រូវ​ការ គ្រប់​ទាំង​អស់​បាន​បើក​សម្ដែង​

ដល់​គាត់​ប្រកប​ដោយ​អំណាច​នៃ​ព្រះ​វិញ្ញាណ​បរិសុទ្ធ។ ពិត​ណាស់ វា​គឺ​ជា​ការ​អស្ចារ្យ​នៃ​

សម័យ​កាល ហើយ​អរ​ព្រះ​គុណ​ព្រះ វា​នៅ​តែ​បន្ត​កើត​ឡើង។ «ឯ​ខ្ញុំ បើ​សិន​ជា​ខ្ញុំ​ត្រូវ​លើក​

ពី​ដី​ឡើង នោះ​ខ្ញុំ​នឹង​ទាញ​មនុស្ស​ទាំង​អស់​មក​ឯ​ខ្ញុំ» (យ៉ូហាន ១២:៣២)។

ការ​ប្រជុំ​គ្នា​កំពុង​ជិត​បញ្ចប់។ គ្រូ​បង្រៀន​បរទេស​បាន​ឈប់​និយាយ។ ដោយ​ធ្លាប់​ដឹក​

នាំ​នៅ​ក្នុង​ស្ថាន​ភាព​បែប​នេះ លោក នី បាន​ក្រោក​ឈរ​នៅ​កន្លែង​របស់​គាត់ ហើយ​សម្លឹង​

ទៅ​អ្នក​ស្ដាប់​ទាំង​ឡាយ រួច​និយាយ​ចំៗ​ថា៖

«ខ្ញុំ​បាន​ស្វែង​រក​សេចក្ដី​ពិត​អស់​រយៈ​ពេល​ជា​យូរ​ណាស់​មក​ហើយ បុ៉ន្តែ​រក​មិន​ឃើញ​

សោះ។ ខ្ញុំ​បាន​ធ្វើ​ដំណើរ​យ៉ាង​ឆ្ងាយ ហើយ​រក​មើល​គ្រប់​ទី​កន្លែង​តែ​មិន​បាន​ជោគ​ជ័យ​

ទេ។ ខ្ញុំ​រក​មិន​ឃើញ​សេចក្ដី​សុខ​សាន្ត​នៅ​លទ្ធិ​ខុងជឺ (Confucianism) ពុទ្ធ​សាសនា 

(Buddhism) ឬ​លទ្ធិ​តៅ (Taoism) ឡើយ ប៉ុន្តែ​អ្វី​ដែល​យើង​បាន​លឺ​យប់​នេះ​បាន​ធ្វើ​

ឲ្យ​ខ្ញុំ​បាន​ស្រាក​ស្បើយ​ហើយ។ ចាប់​ពី​ពេល​នេះ​ត​ទៅ ខ្ញុំ​ជឿ​លើ​ព្រះ​យេស៊ូវ»។

គាត់​បាន​ក្លាយ​ជា​សិស្ស​ថ្នាក់​សិក្សា​ព្រះ​គម្ពីរ​ដ៏​ឆេះ​ឆួល​ម្នាក់ ហើយ​ចំណេះ​ដឹង​របស់​

គាត់ និង​ព្រះ​គុណ​បាន​រីក​ចម្រើន​គួរ​ឲ្យ​កត់​សម្គាល់។ មិន​យូរ​ប៉ុន្មាន បន្ទាប់​ពី​ការ​ប្រែ​ចិត្ត 

គាត់​ទទួល​បាន​ការ​អនុញ្ញាត​ឲ្យ​និយាយ​នៅ​ក្នុង​ការ​ប្រជំុ​មួយ​នៅ​សមាគម​ដែល​គាត់​ធ្លាប់​

បាន​ដឹក​នាំ។ លោក​គ្រូ ថេល័រ បាន​ទៅ​ជា​មួយ​គាត់ ពិត​ជា​មាន​ការ​ចាប់​អារម្មណ៍​ជា​ខ្លាំង​

ចំពោះ​ការ​ធ្វើ​បទ​បង្ហាញ​ដ៏​ច្បាស់ និង​លម្អិត​របស់​គាត់​អំពី​ដំណឹង​ល្អ។ អតីត​កូន​សិស្ស​

ម្នាក់​របស់​គាត់​បាន​ប្រែ​ចិត្ត​ជឿ​លើ​ព្រះ​យេស៊ូវ តាម​រយៈ​ទី​បន្ទាល់​របស់​គាត់ ហើយ​លោក 

នី បាន​ចាប់​ផ្ដើម​ស្គាល់​សេចក្ដី​អំណរ​ក្នុង​ការ​ដែល​បាន​នាំ​អ្នក​ដទៃ​ឲ្យ​មាន​សេចក្ដី​ជំនឿ​

លើ​ព្រះ​យេស៊ូវ។

ថ្ងៃ​មួយ​នៅ​ពេល​ដែល​គាត់​កំពុង​និយាយ​ជា​មួយ​សំឡាញ់​ជា​បេសកជន​របស់​គាត់ 

លោក នី បាន​សួរ​សំណួរ​មួយ​ដោយ​ស្មាន​មិន​ដល់​ថា៖ «តើ​ដំណឹង​ល្អ​បាន​ចូល​មក​ក្នុង​

ប្រទេស​របស់​អ្នក​យូរ​បុ៉ណ្ណា​ហើយ?»។ លោក​គ្រូ ហ័ដសិន បាន​ឆ្លើយ​ទាំង​ស្ទាក់​ស្ទើរ​ថា៖ 

«រាប់​រយ​ឆ្នាំ​មក​ហើយ»។ ថា​ម៉េច? រាប់​រយ​ឆ្នាំ​មក​ហើយ? គាត់​បាន​បន្ត​ទាំង​ក្រៀម​ក្រំ​ថា៖ 

«ឪពុក​របស់​ខ្ញុំ​បាន​ស្វែង​រក​សេចក្ដី​ពិត ហើយ​បាន​ស្លាប់​ទាំង​រក​វា​មិន​ទាន់​ឃើញ។ អូហ៍! 

ហេតុ​អ្វី​អ្នក​មិន​មក​ឲ្យ​បាន​ឆាប់​ជាង​នេះ?»។ វា​ជា​ពេល​ដ៏​ឈឺ​ចាប់​ដែល​លោក​គ្រូ ហ័ដសិន 

ថេល័រ មិន​អាច​បំភ្លេច​បាន ហើយ​ការ​នោះ​ក៏​បាន​បង្កើន​ការ​ប្ដេជ្ញា​ចិត្ត​នៅ​ក្នុង​ការ​ប្រាប់​អស់​

អ្នក​ដែល​មិន​ទាន់​បាន​ស្គាល់​​ព្រះ​គ្រីស្ទ​ដែល​នៅ​អាច​ឈោង​ចាប់​បាន​ផង​ដែរ។

តម្រូវ​ការ​នៃ​ភាព​អត់​ធ្មត់ គឺ​ចាំ​បាច់​ណាស់​នៅ​ពេល​នោះ ដើម្បី​កំុ​ឲ្យ​ប្រញាប់​ធ្វើ​អ្វី​មុន​

ព្រះ​វិញ្ញាណ​បរិសុទ្ធ ក្នុង​ការ​ជួល​ពួក​អ្នក​ជំនួយ​ពេញ​ម៉ោង​ដើម្បី​ធ្វើ​ការ។ នៅ​ពេល​នោះ 

បេសកជន​វ័យ​ក្មេង​មិន​ទាន់​មាន​សហការី​ជា​ជន​ជាតិ​ចិន​នៅ​ឡើយ។ លោក នី ពិត​ជា​

បាន​លះ​បង់​ពេល​វេលា​ទំនេរ​ពី​មុខ​ជំនួញ​របស់​គាត់ ព្រម​ទាំង​លោក ណេង-ខួយ (Mr. 

Neng-kuei) ដែល​ជា​អ្នក​ធ្វើ​កន្ត្រក លោក វ៉ាង (Wang) ដែល​ជា​កសិករ​មក​ពី​ស្រុក​

ហូសឺ (Hosi)  និង​លោក ស៊ុយ (Tsiu)  ដែល​ជា​គ្រូ​បង្រៀន ព្រម​ទាំង​ម្ដាយ​គាត់​ដែល​

មាន​ចិត្ត​ឆេះ​ឆួល​របស់​គាត់។ ប៉ុន្តែ ពួក​គេ​មាន​ភាព​មមាញឹក​នឹង​ការ​ងារ​ពេល​ថ្ងៃ​ក្ដី ទោះ​

បី​ជា​ពួក​គេ​ឆ្លៀត​មក​ផ្ទះ​ព័ន្ធ​កិច្ច​នៅ​ពេល​ល្ងាច ហើយ​បាន​ចំណាយ​ពេល​ជា​ច្រើន​នៅ​

ទី​នោះ​រាល់​ថ្ងៃ​អាទិត្យ​ក៏​ដោយ។ វា​ងាយ​ស្រួល​នៅ​ក្នុង​ការ​ជួល​គ្រូ​បង្រៀន​គ្រីស្ទ​បរិស័ទ​

សម្រាប់​សាលា​របស់​លោក​ស្រី ថេល័រ ជា​កន្លែង​ដែល​គាត់​ធ្វើ​ការ​ច្រើន​ម៉ោង​ជា​រៀង​រាល់​

ថ្ងៃ ឬ​ក៏​ជួល​អ្នក​ផ្សេង​ឲ្យ​ធ្វើ ដោយ​ប្រាក់​បៀវត្ស​សមរម្យ ដើម្បី​រៀប​ចំ​ពួក​គេ​សម្រាប់​តួនាទី​

ដ៏​មាន​ប្រយោជន៍។ ទោះ​បី​ជា​យ៉ាង​ណា ពួក​បេសកជន​ទាំង​ពីរ​នេះ​យល់​ច្បាស់​ថា វិធី​នេះ​

នឹង​បណ្ដាល​ឲ្យ​មាន​ផល​ប៉ះ​ពាល់​មិន​ល្អ​ជា​ជាង​ផល​ល្អ។ ការ​ជួល​ពួក​អ្នក​ជឿ​ដែល​វ័យ​

ក្មេង​ក្នុង​ជំនឿ​ឲ្យ​ជួយ​ផ្សាយ​ដំណឹង​ល្អ​មិន​ថា​ពួក​គេ​ស្មោះ​ត្រង់​ផ្សាយ​ដំណឹង​ល្អ​ប៉ុណ្ណា​ទេ

—ជា​ពិសេស​ប្រើ​ប្រាក់​ពី​ប្រភព​បរទេស—ទំនង​នឹង​បណ្ដាល​ឲ្យ​ឥទ្ធិពល​ពួក​គេ ឬ​សូម្បី​

តែ​ចរិត​លក្ខណៈ​ជា​គ្រីស្ទ​បរិស័ទ​របស់​ពួក​គេ​ចុះ​ខ្សោយ។ ពេល​នោះ​នឹង​ត្រូវ​មក​ដល់ នៅ​

ពេល​នោះ​គ្រប់​គ្នា​នឹង​ដឹង​ច្បាស់​លាស់​ថា ព្រះ​ជាម្ចាស់​បាន​ត្រាស់​ហៅ​ពួក​គេ  ហើយ​នៅ​

ពេល​នោះ​នឹង​មាន​គ្រីស្ទ​បរិស័ទ​ស្ម័គ្រ​ចិត្ត​គាំ​ទ្រ​ពួក​គេ។ តើ​ប្រទេស​ចិន​នឹង​ទទួល​ដំណឹង​

ល្អ​តាម​ណា បើ​មិន​មែន​​តាម​រយៈ​ក្រុម​ជំនុំ​ជន​ជាតិ​ចិន​នោះ? ហើយ​តើ​អ្នក​ប្រែ​ចិត្ត​ជឿ​មាន​

បទ​ពិសោធន៍​ក្នុង​សេចក្ដី​អំណរ​នៃ​ការ​បម្រើ​ដោយ​ស្ម័គ្រ​ចិត្ត និង​មិន​ទទួល​ប្រាក់​កម្រៃ​ដែល​

ចេញ​ពី​សេចក្ដី​ស្រឡាញ់​សម្រាប់​ព្រះ​គ្រីស្ទ​បាន​ដោយ​របៀប​ណា លុះ​ត្រា​តែ​ពួក​បេសកជន​

ចេះ​អត់​ធ្មត់ និង​រង់​ចាំ​សម្រាប់​ការ​រីក​ចម្រើន​ខាង​ព្រលឹង​វិញ្ញាណ​សិន?

លោក​គ្រូ ហ័ដសិន ថេល័រ និង​សហការី​បាន​ពេញ​ដោយ​អំណរ​នៅ​ក្នុង​ការ​បម្រើ​របស់​

ពួក​គាត់ ទន្ទឹម​នឹង​មើល​ឃើញ​អ្នក​ប្រែ​ចិត្ត​ជឿ​ថ្មីៗ​បាន​ចម្រើន​ធំ​ធាត់​នៅ​ជុំវិញ​ពួក​គាត់។ 

គាត់​បាន​ធ្វើ​ការ​វេជ្ជសាស្ត្រ​បន្តិច​បន្តួច​ស្រប ពេល​ជា​មួយ​នឹង​ការ​បង្រៀន​នៅ​តាម​ដង​ផ្លូវ​

នានា និង​នៅ​កន្លែង​ថ្វាយ​បង្គំ ស្វាគមន៍​ភ្ញៀវ ទទួល​ខុស​ត្រូវ​ផ្នែក​ទំនាក់​ទំនង ហិរញ្ញ​វត្ថុ 

និង​រៀប​ចំ​ការ​ធ្វើ​ដំណើរ​ផ្សាយ​ដំណឹង​ល្អ។ យ៉ាង​ណា​មិញ គាត់​មិន​បណ្ដោយ​ឲ្យ​មាន​អ្វី​

មក​រំខាន​កិច្ច​ការ​សំខាន់​ក្នុង​ការ​ផ្សារ​ភ្ជាប់​ទំនាក់​ទំនង​ប្រចាំ​ថ្ងៃ​ជា​មួយ​គ្រីស្ទ​បរិស័ទ និង​

អស់​អ្នក​ដែល​ចង់​រៀន​បន្ថែម​ទៀត​នោះ​ទេ។

វា​មិន​មែន​ជា​រឿង​គួរ​ឲ្យ​ភ្ញាក់​ផ្អើល​ទេ ដែល​អ្នក​ប្រែ​ចិត្ត​ជឿ​បាន​រីក​ចម្រើន​នៅ​ក្នុង​ព្រះ​គុណ 

និង​ចំណេះ​ដឹង​នៅ​ក្នុង​ព្រះ​ជាម្ចាស់​ដោយ​សេចក្ដី​ស្រឡាញ់ និង​ការ​យក​ចិត្ត​ទុក​ដាក់​ចំពោះ​

ពួក​គេ​ដោយ​ពួក​បេសកជន។ រាល់​ល្ងាច ហើយ​បន្ទាប់​ពី​ការ​ជួប​ជុំ​ជា​លក្ខណៈ​សាធារណៈ 

ពួក​បេសកជន​និង​ពួក​គេ​បាន​ចំណាយ​ពេល​ជួប​គ្នា​បី​ដង​ដើម្បី​សិក្សា​មេរៀន​ដែល​ត្រូវ​

បាន​រៀប​ចំ​យ៉ាង​យក​ចិត្ត​ទុក​ដាក់។ ដំបូង ពួក​គេ​បាន​បង្រៀន​មេរៀន​មួយ​ចេញ​ពី​ព្រះ​

គម្ពីរ​សញ្ញា​ចាស់ ដែល​ជា​មេរៀន​ដែល​លោក​គ្រូ ហ័ដសិន ថេល័រ រីក​រាយ​ក្នុង​ការ​ពន្យល់​

មេរៀន​ខាង​ព្រះ​វិញ្ញាណ​នេះ។ បន្ទាប់​មក សម្រាក​បន្តិច រួច​ពួក​គេ​អាន​អត្ថ​បទ​មួយ​ជំពូក​

ដែល​ដក​ស្រង់​ចេញ​ពី​សៀវភៅ «ផ្លូវ​ស្ថាន​សួគ៌» (Pilgrim's Progress ) ឬ​ក៏​សៀវភៅ​

ដែល​មាន​ប្រយោជន៍​ផ្សេង​ទៀត។ ចុង​ក្រោយ ពួក​គេ​បាន​ពិភាក្សា​លើ​អត្ថ​បទ​នៃ​ព្រះ​គម្ពីរ​

សញ្ញា​ថ្មី ដើម្បី​យក​ទៅ​អនុវត្ត​ក្នុង​ជីវិត​រស់​នៅ​ប្រចាំ​ថ្ងៃ។ ទម្លាប់​នេះ​បាន​កើត​ជា​រៀង​រាល់​

យប់ រហូត​ទៅ​ដល់​ការ​ថ្វាយ​បង្គំ​ថ្ងៃ​អាទិត្យ និង​ការ​ឈោង​ចាប់​អ្នក​មិន​ទាន់​ជឿ​ផង​ដែរ។

ថ្ងៃ​អាទិត្យ​ក៏​មាន​ពេល​បង្រៀន​ផង​ដែរ។ ពួក​គ្រីស្ទ​បរិស័ទ​បាន​ធ្វើ​ការ​លះ​បង់​គួរ​ឲ្យ​កត់​

សម្គាល់ ពួក​គេ​បិទ​តូប និង​ហាង​នានា ដោយ​បាន​លះ​បង់​មួយ​ភាគ​ប្រាំ​ពីរ​នៃ​ការ​បើក​មុខ​

ជំនួញ​របស់​ពួក​គេ។ យ៉ាង​ណា​មិញ លោក​គ្រូ ហ័ដសិន ថេល័រ និង​សហការី​ជឿ​ជាក់​ថា 

ក្រុម​ជំនុំ​ដែល​រឹង​មាំ និង​អាច​ផ្គត់​ផ្គង់​ខ្លួន​ឯង​បាន​មិន​អាច​បង្កើត​ឡើង​ដោយ​ពឹង​ផ្អែក​លើ​

មូល​ដ្ឋាន​ណា​ផ្សេង​ទៀត​ឡើយ។ ពួក​គេ​បាន​ប្ដេជ្ញា​ចិត្ត​នឹង​ធ្វើ​ឲ្យ​ការ​​លះ​បង់​ទាំង​ពេល​

វេលា​ចំពោះ​ព្រះ​ជាម្ចាស់​នេះ​ពេញ​ដោយ​សកម្មភាព​ដែល​មាន​ភាព​រីក​ចម្រើន និង​អំណរ។ 

ពួក​គេ​បាន​រៀប​ចំ​ការ​ថ្វាយ​បង្គំ ហើយ​បាន​បែង​ចែក​ពួក​គ្រីស្ទ​បរិស័ទ​ជា​ក្រុម​អ្នក​ស្វែង​យល់ 

អ្នក​ជំងឺ ក្មេងៗ​សិស្ស​សាលា និង​អ្នក​បម្រើ​ជា​ថ្នាក់ៗ សម្រាប់​ការ​ចូល​រួម និង​ការ​ណែនាំ​

ផ្ទាល់​ខ្លួន​ជា​ទៀង​ទាត់។ ការ​នេះ​បាន​ធ្វើ​ឲ្យ​ថ្ងៃ​អាទិត្យ​ជា​ថ្ងៃ​មួយ​ដែល​បេសកជន​បួន​នាក់​

នោះ​ត្រូវ​ចំណាយ​កម្លាំង​កាយ​ច្រើន​ក្នុង​ការ​បម្រើ។ ទោះ​បី​ជា​ពួក​គេ​ត្រូវ​ធ្វើ​ការ​នឿយ​ហត់ 

និង​អស់​កម្លាំង​ក៏​ដោយ ក៏​ពួក​គេ​អាច​យល់​កាន់​តែ​ច្បាស់​អំពី​ការ​លះ​បង់​របស់​អ្នក​ជឿ។ 

អ្នក​ជឿ​ថ្មី​ខ្លះ​បាន​ដើរ​ចម្ងាយ​ដ៏​ឆ្ងាយ ហើយ​គ្មាន​អាហារ​អស់​មួយ​ថ្ងៃ ទន្ទឹម​នឹង​នោះ អ្នក​

ផ្សេង​ទៀត​បាន​ប្រឈម​នឹង​ការ​បៀតបៀន និង​ការ​បាត់​បង់​ផ្ទាល់​ខ្លួន​ផង​ដែរ។ បើ​ទោះ​

បី​ជា​មាន​ការ​លះ​បង់​ច្រើន​ក៏​ដោយ ក៏​ពួក​គេ​ភាគ​ច្រើន​បាន​ស្ម័គ្រ​ចិត្ត​ទ្រាំ​ទ្រ​នឹង​វា ដើម្បី​

បាន​ឱកាស​ថ្វាយ​បង្គំ​នៅ​ថ្ងៃ​នៃ​ព្រះ​អម្ចាស់ ដោយ​ការ​ទទួល​ស្គាល់​ពី​ផល​វិជ្ជមាន​ដែល​

កើត​មាន​ពេញ​មួយ​សប្ដាហ៍។

ក្រុម​ជំនុំ​ក៏​ចម្រើន​ឡើង ពួក​បេសកជន​កាន់​តែ​មាន​ភាព​ពេញ​វ័យ ហើយ​ឱកាស​នៃ​ការ​

ចាប់​ផ្ដើម​ព័ន្ធកិច្ច​ថ្មី​ក៏​បាន​បើក​ចំហ​ឲ្យ​ពួក​គេ។ សន្ធិសញ្ញា​របស់​ទី​ក្រុង​ទៀនស៊ីន (The 

Treaty of Tientsin) បាន​ចុះ​ហត្ថលេខា​នៅ​រដូវ​ក្ដៅ​ក្រោយ​ការ​រៀប​អាពាហ៍ពិពាហ៍​របស់​

លោក​គ្រូ ហ័ដសិន ថេល័រ ទី​បំផុត​បាន​បើក​ទឹក​ដី​ខេត្ត​ដី​គោក​ទាំង​អស់។ ឥឡូវ​នេះ ពួក​

ជន​បរទេស​មាន​សិទ្ធិ​ធ្វើ​ដំណើរ​ដោយ​មាន​ការ​ការ​ពារ ដោយ​គ្រាន់​ប្រើ​លិខិត​ឆ្លង​ដែន។ 

ដូច្នេះ ឥឡូវ​នេះ​ពួក​គេ​អាច​ទៅ និង​ប្រើ​ប្រាស់​ទីកន្លែង ដែល​ពួក​គេ​បាន​អធិស្ឋាន ហើយ​

រង់​ចាំ​អស់​ពេល​ជា​យូរ​មក​ហើយ។

លោក​គ្រូ ហ័ដសិន ថេល័រ បាន​សរសេរ​នៅ​ខែ​វិច្ឆិកា​ថា៖ «អ្នក​ម្ដាយ​ប្រហែល​ជា​បាន​

ឮ​អំពី​សន្ធិសញ្ញា​ថ្មី​ហើយ។ យើង​អាច​នឹង​ខ្វះ​បេសកជន​នៅ​ទី​ក្រុង​នីងប៉ូ ដោយ​ខ្លះ​នឹង​

ត្រូវ​ឡើង​ទៅ​ដី​គោក។ អូហ៍ ហើយ​តើ​ក្រុម​ជំនុំ​នៅ​ស្រុក​យើង​មិន​បាន​ភ្ញាក់​ឡើង ហើយ​

បញ្ជូន​គ្នា​យើង​មក​ច្រើន​ទៀត ដើម្បី​ផ្សាយ​ដំណឹង​ល្អ​ទេ​ឬ?

មាន​មនុស្ស​ច្រើន​នាក់​ក្នុង​ចំណោម​យើង​ពិត​ជា​ចង់​ទៅ​ណាស់ បុ៉ន្តែ​កាតព្វកិច្ច និង​

ចំណង​បាន​រារាំង មាន​តែ​ព្រះ​អម្ចាស់​ប៉ុណ្ណោះ​អាច​ស្រាយ​ឲ្យ​យើង​បាន។ សូម​ឲ្យ​ព្រះ​

ជា​ម្ចាស់​ប្រទាន​សមត្ថភាព​ដល់​អ្នក​ជឿ​ជា​ជន​ជាតិ​ដើម រៀប​ចំ​ពួក​គេ​សម្រាប់​ការ​គ្រប់​គ្រង​​

ក្រុម​ជំនុំ​ដែល​មាន​រួច​ហើយ ប្រយោជន៍​ឲ្យ​យើង​អាច​ចាប់​ផ្ដើម​ក្រុម​ជំនុំ​ថ្មីៗ​ទៀត​បាន។

ពួក​គេ​មាន​អារម្មណ៍​ថា មាន​បន្ទុក​នៅ​ក្នុង​ដួង​ចិត្ត​នៅ​ក្នុង​ការ​បង្កើត​ក្រុម​ជំនុំ​មួយ​ដែល​

អាច​រីក​ចម្រើន និង​ផ្គត់​ផ្គង់​ខ្លួន​ឯង​បាន​ដោយ​ព្រះ​ពរ​របស់​ព្រះ​ជា​ម្ចាស់។ ពួក​គេ​មិន​អាច​

ព្រងើយ​កន្តើយ​ចំពោះ​ក្រុម​អ្នក​ជឿ​តូចៗ ដែល​នៅ​តែ​ត្រូវ​ការ​ពួក​គេ​ដូច​ជា​ឪពុក​ម្ដាយ​ខាង​

ព្រលឹង​វិញ្ញាណ​ឡើយ។ ព្រះ​បាន​ប្រគល់​អ្នក​ជឿ​ថ្មី​ទាំង​នេះ​ឲ្យ​ពួក​គាត់​ថែ​រក្សា និង​អធិស្ឋាន​

ឲ្យ បើ​លា​ចាក​ពួក​គេ​សម្រាប់​ផល​ប្រយោជន៍​របស់​អ្នក​ផ្សេង​ទៀត ដែល​នេះ​មាន​ន័យ​ថា 

ជា​ការ​ធ្វេស​ប្រហែស​នូវ​ទំនួល​ខុស​ត្រូវ​ធំ​បំផុត​នៃ​ការ​ថែទាំ​របស់​ឪពុក​ម្ដាយ។ ភាព​ជឿ​

ជាក់​របស់​ពួក​គាត់​គឺ​ពិត​ជា​ត្រឹម​ត្រូវ ដូច​ដែល​អនាគត​បាន​បង្ហាញ​យ៉ាង​ច្បាស់​មែន។

គ្រីស្ទ​បរិស័ទ​ទាំង​នេះ មាន​លោក នី លោក ណេង ខួយ លោក វ៉ាង និង​អ្នក​ដទៃ​ទៀត 

ជា​មនុស្ស​ដែល​ព្រះ​អាច​ប្រើ​ប្រាស់​បាន។ បើ​ទោះ​បី​ជា​ពួក​គេ​ក្រី​ក្រ និង​ខ្វះ​ការ​អប់រំ ក៏​ពួក​

គេ​បាន​ក្លាយ​ជា "អ្នក​នេសាទ​មនុស្ស" ដែរ។ យ៉ាង​ហោច​ណាស់​មនុស្ស​ប្រាំ​មួយ ឬ​ប្រាំ​ពីរ​

នាក់​ក្នុង​ចំណោម​អ្នក​ប្រែ​ចិត្ត​ជឿ​ដំបូងៗ​ទាំង​នេះ​បាន​ជួយ​អ្នក​ដឹក​នាំ​ជា​ទី​ស្រឡាញ់​របស់​

ពួក​គេ​នៅ​ក្នុង​ពេល​ឆ្នាំ​ដំបូងៗ​នៃ​អង្គការ​បេសកកម្ម​នៅ​ចិន​ដី​គោក។ បើ​គ្មាន​ជំនួយ​ពី​ពួក​

គេ​ទេ គម្រោង​ថ្មី​នឹង​មិន​អាច​ជោគជ័យ​បាន​ឡើយ។ វា​ពិបាក​នៅ​ក្នុង​ការ​បញ្ជាក់​ពី​ផល​ប៉ះ​

ពាល់​នៃ​ការ​ខិត​ខំ​ធ្វើ​ការ​ខ្លាំង​នៅ​ផ្លូវ​ស្ពាន​នា​ពេល​នោះ។ ពួក​បេសកជន​បាន​ពង្រឹង​កូនៗ​

នៃ​សេចក្ដី​ជំនឿ​របស់​ពួក​គេ ហើយ​ក៏​គ្មាន​វិធី​ណា​ប្រសើរ​ជាង​នេះ​នៅ​ក្នុង​ការ​បន្ត​ព្រះ​ពរ​ខាង​

ព្រលឹង​ឯ​វិញ្ញាណ​នោះ​ឡើយ»។

នៅ​កំឡុង​ពេល​នៃ​ការ​អបអរ​ចម្រូត​ទាំង​ឡាយ លោក​គ្រូ ហ័ដសិន ថេល័រ បាន​ជួប​នឹង​

សេចក្ដី​ទុក្ខ​សោក​ថ្មី ហើយ​ស្មាន​មិន​ដល់ ដែល​បាន​តម្រូវ​ឲ្យ​គាត់​ត្រូវ​ទទួល​យក​កាតព្វកិច្ច​

ថ្មី។ នៅ​ទល់​មុខ​ទី​លំនៅ លោក​វេជ្ជ​បណ្ឌិត ផាកខ័រ ទើប​តែ​បាន​បញ្ចប់​ការ​សាងសង់​មន្ទីរ​

ពេទ្យ​ថ្មី។ ទី​តាំង​ដ៏​ល្អ​ប្រសើរ​នៅ​ទ្វារ​ក្រុង ហើយ​មាន​ទេសភាព​មាត់​ទន្លេ អគារ​ធំ​ទូលាយ​

បាន​ធ្វើ​ឲ្យ​មនុស្ស​រាប់​ពាន់​នាក់​មាន​ការ​ចាប់​អារម្មណ៍​ជា​រៀង​រាល់​ថ្ងៃ។ មន្ទីរ​ពេទ្យ​ត្រូវ​បាន​

រចនា​យ៉ាង​ល្អ​ឥត​ខ្ចោះ ដើម្បី​បំពេញ​តម្រូវ​ការ​សហគមន៍ ដែល​លោក​វេជ្ជ​បណ្ឌិត ផាក

ខ័រ បាន​ខិតខំ​អភិវឌ្ឍន៍​អស់​ជា​ច្រើន​ឆ្នាំ។ យ៉ាង​ណា​មិញ ផ្ទះ​របស់​លោក​វេជ្ជ​បណ្ឌិត​មាន​

សេចក្ដី​ទុក្ខ​សោក​ជា​ទម្ងន់ ដោយ​ព្រោះ​គាត់​កំពុង​តែ​ទួញ​សោក​ក្នុង​ការ​បាត់​បង់​ប្រពន្ធ​ជា​

ទី​ស្រឡាញ់​របស់​គាត់​ភ្លាមៗ ដែល​បាន​ទទួល​មរណភាព​ក្រោយ​ពី​បាន​ឈឺ​ក្នុង​រយៈ​ពេល​

ខ្លី​ដោយ​បន្សល់​ទុក​នូវ​កូន​តូចៗ​បួន​នាក់ ហើយ​ម្នាក់​កំពុង​ឈឺ​ធ្ងន់​ថែម​ទៀត។ លោក​វេជ្ជ​

បណ្ឌិត ផាកខ័រ បាន​ដឹង​ថា គាត់​ត្រូវ​តែ​យក​កូនៗ​ត្រឡប់​ទៅ​ប្រទេស​ស្កុតឡែន​វិញ។ 

ប្រសិន​បើ​គាត់​គួរ​តែ​ត្រឡប់​ទៅ​ស្កុតឡែន​វិញ តើ​នឹង​មាន​អ្វី​កើត​ឡើង​ចំពោះ​មន្ទីរពេទ្យ 

ព្រោះ​បន្ទប់​អ្នក​ជំងឺ​នានា​ពេញ​ដោយ​អ្នក​ជំងឺ ហើយ​បន្ទប់​ពេទ្យ​មមាញឹក មនុស្ស​ជា​ច្រើន​

ត្រូវ​ការ​ថែ​ទាំ​ខាង​វេជ្ជ​សាស្ត្រ​ជា​រៀង​រាល់​ថ្ងៃ។ ដោយ​សារ​គ្មាន​វេជ្ជ​បណ្ឌិត​ណា​ផ្សេង​ទៀត​

ទំនេរ អាច​ចូល​មក​បំពេញ​កន្លែង​គាត់​បាន ហើយ​រដូវ​រងា​ក៏​កាន់​តែ​ខិត​ចូល​មក​ដល់ ការ​

បិទ​មន្ទីរ​ពេទ្យ​វា​ហាក់​បី​ដូច​ជា​មិន​អាច​ស្រមៃ​បាន​ឡើយ។ បើ​ទោះ​បី​ជា​គ្មាន​ប្រាក់​មូលនិធិ​

នៅ​សល់​សម្រាប់​មន្ទីរ​ពេទ្យ​ក៏​ដោយ ដោយ​សារ​ប្រាក់​កម្រៃ​បាន​មក​ពី​ការ​ព្យាបាល​អ្នក​ជំងឺ​

នៅ​គ្លីនិក​ឯកជន​របស់​គាត់​ក៏​គាត់​សង្ឃឹម​ថា យ៉ាង​ហោច​ណាស់​សហការី​ចាស់​របស់​គាត់៖ 

លោក​គ្រូ ហ័ដសិន ថេល័រ អាច​នឹង​បន្ត​បើក​ដំណើរ​ការ​បន្ទប់​ព្យាបាល​បាន​ដែរ។ ដូច្នេះ 

គាត់​បាន​ស្នើ​ការ​ដែល​ឥត​បាន​ព្រៀង​ទុក​នេះ​ទៅ​លោក​គ្រូ ថេល័រ។

បន្ទាប់​ពី​បាន​រង់​ចាំ​ការ​ដឹក​នាំ​ពី​ព្រះ​អម្ចាស់ លោក​គ្រូ ហ័ដសិន បាន​ចង​ចាំ​ពី​ការ​ជំរុញ​

ពី​ព្រះ​ជាម្ចាស់​ក្នុង​ការ​ទទួល​មើល​ខុស​ត្រូវ​មិន​ត្រឹម​តែ​បន្ទប់​ព្យាបាល​ប៉ុណ្ណោះ​ទេ តែ​ក៏​ត្រូវ​

ទទួល​យក​មន្ទីរ​ពេទ្យ​ទាំង​មូល​ផង​ដែរ ដោយ​ទុក​ចិត្ត​ទាំង​ស្រុង​លើ​ព្រះ​ដែល​ឆ្លើយ​តប​

ចំពោះ​ការ​អធិស្ឋាន​ក្នុង​ការ​ប្រទាន​ជំនួយ​ដែល​ចំ​បាច់។

ជួន​កាល​មាន​អ្នក​ជំងឺ​ក្នុង​មន្ទីរ​ពេទ្យ​ច្រើន​រហូត​ដល់​ហាសិប​នាក់ រួម​ជា​មួយ​អ្នក​ជំងឺ​ដទៃ​

ទៀត​នៅ​បន្ទប់​ព្យាបាល។ តាម​ធម្មតា គ្រែ​សាមសិប​ត្រូវ​បាន​បម្រុង​ទុក​សម្រាប់​ពួក​អ្នក​ជំងឺ​

ឥត​បង់​ប្រាក់ និង​អ្នក​មក​ជា​មួយ​ពួក​គេ ហើយ​ប្រហែល​មាន​អ្នក​ជក់​អាភៀន​ចំនួន​ដូច​គ្នា 

ដែល​បង់​ប្រាក់​សម្រាប់​ថ្លៃ​ស្នាក់​នៅ​របស់​ពួក​គេ នៅ​ខណៈ​ពេល​ដែល​កំពុង​ព្យាយាម​ផ្ដាច់​

ការ​ញៀន។ មន្ទីរ​ពេទ្យ​ផ្គត់​ផ្គង់​គ្រប់​តម្រូវ​ការ​ទាំង​អស់​ដល់​អ្នក​ជំងឺ​ដោយ​ឥត​បង់​ប្រាក់ រួម​

ទាំង​ការ​ផ្គត់​ផ្គង់​បរិក្ខារ​ពេទ្យ​សម្រាប់​អ្នក​មក​ព្យាបាល​នៅ​ផ្នែក​អ្នក​ជំងឺ​មិន​សម្រាក​យប់​ក្នុង​

មន្ទីរ​ពេទ្យ ដែល​នេះ​ធ្វើ​ឲ្យ​ថ្លៃ​ចំណាយ​ប្រចាំ​ថ្ងៃ​យ៉ាង​ច្រើន។ មន្ទីរ​ពេទ្យ​ក៏​ត្រូវ​ការ​ចូល​រួម​

ចំណែក​ជួយ​បង់​ប្រាក់​ឈ្នួល​អ្នក​ឆ្មាំ ដើម្បី​អាច​ដំណើរ​ការ​ទៅ​មុខ។ រហូត​មក​ដល់​ពេល​

នេះ ការ​ព្យាបាល​របស់​អ្នក​ជំងឺ​ជន​បរទេស​បាន​ផ្ដល់​មូលនិធិ​ដែល​ចាំ​បាច់ ប៉ុន្តែ​ដោយ​

សារ​តែ​ការ​ចាក​ចេញ​របស់​លោក​វេជ្ជ​បណ្ឌិត ផាកខ័រ ប្រភព​នៃ​ប្រាក់​ចំណូល​នេះ​ក៏​ត្រូវ​បាន​

បញ្ចប់​ដែរ។ បើ​ទោះ​ជា​យ៉ាង​ណា​ក្ដី តើ​ព្រះ​មិន​បាន​សន្យា​ទេ​ឬ​ថា អ្វី​ដែល​យើង​ទូល​សូម​

នៅ​ក្នុង​ព្រះ​នាម​ព្រះ​អម្ចាស់​យេស៊ូវ​នឹង​បាន​សម្រេច (យ៉ូហាន ១៤:១៣)? ហើយ​តើ​យើង​

មិន​បាន​លើក​ទឹក​ចិត្ត​ឲ្យ​ផ្ដល់​អាទិភាព​លើ​ការ​ស្វែង​រក​នគរ​ព្រះ​ជាម្ចាស់​ជា​មុន​សិន គឺ​មិន​

មែន​ជា​​ស្វែង​រក​មធ្យោបាយ ដើម្បី​ពង្រីក​នគរ​ព្រះ​ទេ ដោយ​ដឹង​ប្រាកដ​ថា «គ្រប់​ទាំង​អស់» 

នឹង​ត្រូវ​ប្រទាន​មក​ទេ​ឬ​អី (ម៉ាថាយ ៦:៣៣)? ព្រះ​បន្ទូល​សន្យា​ទាំង​នេះ​ល្មម​សម្រាប់​

យើង​ជឿ​ទុក​ចិត្ត​បាន។

បេសកជន​ក្មេងៗ​នោះ​មិន​បាន​ព្រួយ​បារម្ភ​ចំពោះ​ស្ថាន​ភាព​ដែល​ស្មាន​មិន​ដល់ ដែល​

មិត្ត​របស់​គេ​នៅ​ឯ​ស្រុក​កំណើត​មិន​បាន​គិត​ថា រឿង​នេះ​នឹង​កើត​ឡើង​នោះ​ឡើយ ហើយ​

ត្រូវ​ចំណាយ​ពេល​រាប់​ខែ ដើម្បី​ទទួល​ការ​ឆ្លើយ​តប​សំបុត្រ​របស់​ពួក​គេ។ ពួក​គេ​ពឹង​លើ​

ព្រះ​ជា​ម្ចាស់​តែ​ម្យ៉ាង​គត់​ចំពោះ​ការ​ផ្គត់​ផ្គង់ ហើយ​ទ្រង់​ក៏​មិន​ឲ្យ​ពួក​គេ​ខក​ចិត្ត​ដែរ។ គន្លឹះ​

នៃ​សេចក្ដី​ជំនឿ​ដែល​ត្រៀម​រួច​ជា​ស្រេច​សម្រាប់​គ្រា​អាសន្ន​គឺ​ជា​ការ​មាន​ចិត្ត​ស្ងប់ ទុក​ចិត្ត​

លើ​ព្រះ​ជាម្ចាស់​ជា​រៀង​រាល់​ថ្ងៃ ដែល​នាំ​ទ្រង់​ចូល​មក​ជិត​ដួង​ចិត្ត​អ្នក​ជឿ។

លោក​គ្រូ ថេល័រ បាន​សរសេរ​ថា ប្រាំ​បី​ថ្ងៃ​មុន​ពេល​គាត់​បាន​ចាប់​ផ្ដើម​គ្រប់​គ្រង​មន្ទីរ​

ពេទ្យ​នៅ​ទី​ក្រុង​នីងប៉ូ ប្រាកដ​ណាស់​គាត់​មិន​បាន​ដឹង​ទេ​ថា គាត់​នឹង​ត្រូវ​ធ្វើ​ដូច្នេះ ហើយ​

មិត្តភក្ដិ​នៅ​ស្រុក​កំណើត​របស់​គាត់​ក៏​នឹក​ស្មាន​មិន​ដល់​ដែរ។

ប៉ុន្តែ​ព្រះ​អម្ចាស់​បាន​ជ្រាប​ជា​មុន​អំពី​ការ​នោះ ហើយ​ហេតុ​ការណ៍​នឹង​បង្ហាញ​យ៉ាង​

ជាក់​ច្បាស់។

នៅ​ពេល​ក្រុម​ជំនួយ​ការ​របស់​លោក​វេជ្ជ​បណ្ឌិត ផាកខ័រ បាន​ដឹង​ថា មូលនិធិ​នៅ​មាន​

សម្រាប់​តែ​ការ​ចំណាយ​នៅ​ខែ​នោះ និង​ខែ​ក្រោយ ហើយ​ថា​ការ​អធិស្ឋាន​នឹង​ជា​ជម្រើស​

តែ​មួយ​គត់ ពួក​គេ​បាន​សម្រេច​ចិត្ត​ចាក​ចេញ ហើយ​ទុក​កន្លែង​សម្រាប់​អ្នក​ធ្វើ​ការ​ដទៃ​

ទៀត។ នេះ​គឺ​ជា​ការ​ផ្លាស់​ប្ដូរ ដែល​លោក​វេជ្ជ​បណ្ឌិត ផាកខ័រ ចង់​បាន​ក្នុង​ពេល​ដ៏​យូរ ប៉ុន្តែ​

មិន​បាន​ដឹង​ថា ត្រូវ​ទទួល​បាន​អ្នក​ជួយ​ផ្សេង​ទៀត​មក​ជួយ​ដោយ​របៀប​ណា​ទេ។ លោក​

គ្រូ ហ័ដសិន ថេល័រ បាន​ដឹង​អំពី​របៀប​ទាក់​ទាញ​អ្នក​ជួយ​ផ្សេង​ទៀត ហើយ​បាន​ចូល​

ទៅ​ជិត​ពួក​គ្រីស្ទ​បរិស័ទ​ដែល​គាំ​ទ្រ​គាត់​នៅ​ផ្លូវ​ស្ពាន។ ពួក​គេ​បាន​ទុក​ចិត្ត​ព្រះ​ជា​ម្ចាស់​

សម្រាប់​ទាំង​តម្រូវ​ការ​ខាង​រូប​កាយ និង​ព្រលឹង​វិញ្ញាណ​របស់​ពួក​គេ​ដូច​ធម្មតា ដូច​ដែល​គ្រូ​

របស់​ពួក​គេ​បាន​រំឭក​ជា​រឿយៗ​ថា ព្រះ​វរបិតា​ដ៏​ស្រឡាញ់ និង​ល្អ មិន​អាច​បំភ្លេច​តម្រូវការ​

របស់​កូនៗ​ទ្រង់​បាន​ឡើយ។ ពួក​គេ​បាន​ទៅ​មន្ទីរ​ពេទ្យ​ដោយ​ស្ម័គ្រ​ចិត្ត ដើម្បី​គាំ​ទ្រ​ពួក​

បេសកជន ហើយ​បាន​បង្ហាញ​ពី​ភាព​ស្មោះ​ត្រង់​របស់​ព្រះ​ជាម្ចាស់។ ពួក​គេ​ក៏​បាន​ចូល​

រួម​ដោយ​មធ្យោបាយ​ផ្សេងៗ អ្នក​ខ្លះ​ធ្វើ​ការ​តាម​ពេល​ណា​ដែល​គេ​អាច​ជួយ​បាន អ្នក​ខ្លះ​

ទៀត​ធ្វើ​ការ​ពេញ​ម៉ោង​ដោយ​មិន​មាន​ការ​សន្យា​ថា នឹង​ទទួល​ប្រាក់​ឈ្នួល​ឲ្យ ប៉ុន្តែ​ក៏​នៅ​

តែ​ទទួល​បាន​ការ​ផ្គត់ផ្គង់​ដែរ។ ពួក​គេ​ក៏​បាន​ប្ដេជ្ញា ដើម្បី​អធិស្ឋាន អំពី​សេចក្តី​តម្រូវ​ការ​

ផ្សេងៗ​របស់​មន្ទីរ​ពេទ្យ។

ដំបូងៗ អ្នក​ជំងឺ​មិន​អាច​ពន្យល់​បាន​ទេ​ថា ហេតុ​អ្វី​បរិយាកាស​ថ្មី​បាន​ចាប់​ផ្ដើម​នៅ​បន្ទប់​

ពិគ្រោះ​ជំងឺ និង​សាល​ជំងឺ​ឡើយ ប៉ុន្តែ​ពួក​គេ​មិន​ដែល​ស្រាក​ស្រាន្ត​ពី​សេចក្ដី​អំណរ​រីក​រាយ​

ទេ ដោយ​មាន​អារម្មណ៍​ថា​រាក់ទាក់​ដូច​ជា​ផ្ទះ និង​មាន​សេចក្ដី​សាទរ​ចំពោះ​អ្វី​ដែល​បាន​

ធ្វើ។ ពី​មួយ​ថ្ងៃ​ទៅ​មួយ​ថ្ងៃ​ពេញ​ដោយ​ការ​ចាប់​អារម្មណ៍។ ក្រុម​ការ​ងារ​ដូច​ជា​លោក វ៉ាង 

ជា​អ្នក​កាត់​ស្មៅ លោក វ៉ាង ជា​អ្នក​គូរ​គំនូរ លោក នី លោក ណេង ខួយ ព្រម​ទាំង​អ្នក​ផ្សេង​

ទៀត​វា​ហាក់​បី​ដូច​ជា​មាន​អាថ៌កំបាំង​ចំពោះ​ភាព​រីក​រាយ​គ្មាន​ទី​បញ្ចប់ ព្រម​ទាំង​មាន​រឿង​

ជា​ច្រើន​ទៀត​ដែល​អាច​ចែក​រំលែក​បាន។ ពួក​មាន​ចិត្ត​សប្បុរស និង​ចេះ​គិត​គូរ​ចំពោះ​កិច្ច​

ការ​នៅ​សាល​ព្យាបាល ហើយ​បាន​ចំណាយ​ពេល​ទំនេរ​របស់​ខ្លួន​និយាយ​អំពី​ព្រះ​មួយ​អង្គ​

ដែល​បាន​ផ្លាស់​ប្រែ​នៅ​ក្នុង​ជីវិត និង​ត្រៀម​ខ្លួន​រួច​ជា​ស្រេច​នៅ​ក្នុង​ការ​ស្វាគមន៍​ដល់​អស់​

អ្នក​ណា​ដែល​បាន​ស្វែង​រក​ទ្រង់​ពី​ការ​សម្រាក។ មាន​សៀវភៅ រូប​ភាព  និង​ការ​ច្រៀង 

ដែល​បាន​បង្កើត​​គ្រប់​យ៉ាង​លាន់​រំពង​ដូច​ជា​ចម្រៀង​មួយ​បទ។ ការ​ប្រជុំ​ប្រចាំ​ថ្ងៃ​នៅ​ក្នុង​

បន្ទប់​ថ្វាយ​បង្គំ​ធ្វើ​ឲ្យ​អ្នក​ដែល​ចូល​រួម​ប្រាថ្នា​ចង់​បាន​បន្ថែម​ទៀត។

មាន​តែ​រឿង​អាថ៌កំបាំង​តិច​តួច​ដែល​កើត​ឡើង​នៅ​ប្រទេស​ចិន    ហើយ​ដំណើរ​ការ​

ហិរញ្ញវត្ថុ​មន្ទីរ​ពេទ្យ​ត្រូវ​បាន​គេ​ទាំង​អស់​ដឹង។ អ្នក​ជំងឺ​បាន​ដឹង​យ៉ាង​ឆាប់​រហ័ស​អំពី​ស្ថាន​

ភាព និង​មាន​ចិត្ត​អន្ទះសា​ចង់​ដឹង​ថា តើ​នឹង​មាន​អ្វី​កើត​ឡើង​ចំពោះ​មន្ទីរពេទ្យ​នេះ។ ពួក​គេ​

មាន​រឿងរ៉ាវ​ជា​ច្រើន ដើម្បី​គិត និង​និយាយ​អំពី​ការ​នោះ នៅ​ពេល​ដែល​មូលនិធិ​របស់​លោក​

វេជ្ជ​បណ្ឌិត ផាកខ័រ បាន​អស់ ហើយ​ប្រាក់​បម្រុង​របស់​លោក​គ្រូ ហ័ដសិន ថេល័រ ក៏​បាន​

ថយ​ចុះ ដោយ​ធ្វើ​ឲ្យ​មនុស្ស​ជា​ច្រើន​បាន​ធ្វើ​ការ​សន្និដ្ឋាន​ផ្សេងៗ​ថា នឹង​មាន​អ្វី​កើត​ឡើង​

បន្ទាប់​ទៀត។ ពិត​មែន​ហើយ ក្នុង​កំឡុង​ពេល​នេះ​លោក​គ្រូ ហ័ដសិន ថេល័រ និង​ក្រុម​ដ៏​

តូច​របស់​គាត់​បាន​ឆ្លើយ​តប​ដោយ​ការ​អធិស្ឋាន​ឥត​ឈប់​ឈរ។ ការ​ប្រឈម​នេះ​ប្រហែល​

ជា​កាន់​តែ​ជាក់​ស្ដែង និង​សំខាន់​បំផុត​ជាង​អ្វី​ដែល​គាត់​បាន​ជួប​ពី​មុន​មក ដោយ​មិន​គ្រាន់​

តែ​ជា​រឿង​អនាគត​មន្ទីរ​ពេទ្យ​ប៉ុណ្ណោះ​ទេ ប៉ុន្តែ​ជា​រឿង​ទាក់​ទង​នឹង​សេចក្ដី​ជំនឿ​របស់​មនុស្ស​

ជា​ច្រើន​នាក់​ទៀត​ផង​ដែរ។ ទោះ​ជា​យ៉ាង​ណា​ក៏​ដោយ ក៏​ពី​មួយ​ថ្ងៃ​ទៅ​មួយ​ថ្ងៃ​បាន​កន្លង​

ផុត​ទៅ​ដោយ​មិន​មាន​ការ​ឆ្លើយ​តប​ការ​អធិស្ឋាន​នោះ​ទេ។ ក្រោយ​មក​នៅ​ព្រឹក​មួយ លោក 

ខួយ ហ័រ ដែល​ជា​ចុងភៅ បាន​នាំ​ដំណឹង​ដ៏​ធ្ងន់ធ្ងរ​ទៅ​ប្រាប់​ចៅហ្វាយ​របស់​គាត់​ថា៖ ពួក​

គេ​បាន​ហែក​បាវ​អង្ករ​ចុង​ក្រោយ​ហើយ ហើយ​វា​នឹង​អស់​យ៉ាង​ឆាប់​រហ័ស។

 លោក​គ្រូ ហ័ដសិន ថេល័រ បាន​ឆ្លើយ​ថា៖ «អញ្ចឹង វា​ត្រូវ​តែ​ជិត​ដល់​ពេល​ដែល​ព្រះ​

ជា​ម្ចាស់​ជួយ​យើង​ហើយ»។ ហើយ​វា​បាន​ក្លាយ​មក​ជា​ការ​ពិត។ មុន​ពេល​ដែល​ពួក​គេ​

បាន​ប្រើ​អង្ករ​អស់​ពី​បាវ សំបុត្រ​មួយ​ក៏​បាន​មក​ដល់​បេសកជន​វ័យ​ក្មេង ដែល​ជា​រឿង​មួយ​

គួរ​ឲ្យ​អស្ចារ្យ​បំផុត​ដែល​គាត់​ធ្លាប់​ជួប។

លោក ប៊ឺកហ្គ័រ (Berger) បាន​ផ្ញើ​សែក​ហាសិប​ផោន​មក (ស្មើ​នឹង $៨.៩៨០,០០ 

ដុល្លារ បច្ចុប្បន្ន​នេះ) ដូច​ជា​សែក​មុនៗ​ដែរ។ យ៉ាង​ណា សំបុត្រ​របស់​គាត់​បាន​ពន្យល់​

ថា គាត់​កំពុង​មមាញឹក​ជា​មួយ​នឹង​ការ​ទំនួល​ខុស​ត្រូវ​ចំពោះ​ការ​ទទួល​មរតក​ច្រើន​គួរ​សម​

ដែរ ដោយ​សារ​តែ​ការ​ទទួល​មរណៈ​ភាព​ថ្មីៗ​របស់​ឪពុក​គាត់។ ដោយ​មិន​ចង់​បង្កើន​ការ​

ចំណាយ​ផ្ទាល់​ខ្លួន គាត់​ក៏​បាន​ស្វែង​រក​ការ​ដឹក​នាំ​ពី​ព្រះ​អំពី​របៀប​ចាត់​ចែង​ទ្រព្យ​សម្បត្តិ​

នេះ​សម្រាប់​កិច្ចការ​ព្រះ។ លោក ប៊ឺកហ្គ័រ បាន​សួរ​មិត្ត​សម្លាញ់​នៅ​ប្រទេស​ចិន​របស់​គាត់​

ថា​ តើ​ពួក​គេ​អាច​ជួយ​គាត់​កំណត់​ពី​របៀប​ចាត់​ចែង​មូលនិធិ​ឲ្យ​មាន​ប្រសិទ្ធ​ភាព​បាន​ដោយ​

របៀប​ណា។ គាត់​បាន​បញ្ចូល​គ្រោង​សម្រាប់​តម្រូវ​ការ​ភ្លាមៗ​របស់​ពួក​គេ ហើយ​បាន​ស្នើ​

សុំ​ការ​ឆ្លើយ​តប​លម្អិត​មួយ បន្ទាប់​ពី​ការ​ពិចារណា ដោយ​ការ​អធិស្ឋាន​លើ​ការ​ដែល​អាច​

ប្រើ​ប្រាស់​ប្រាក់​កាក់​កាន់​តែ​មាន​គុណ​ប្រយោជន៍។

ប្រាក់​ហាសិប​ផោន (ស្មើ​នឹង $៨.៩៨០,០០ ដុល្លារ  បច្ចុប្បន្ន) បាន​ដាក់​នៅ​លើ​តុ 

ហើយ​មិត្ត​សម្លាញ់​ដែល​នៅ​ឆ្ងាយ​របស់​គាត់ ក៏​មិន​បាន​ដឹង​ទេ​អំពី​រឿង​បាវ​អង្ករ​ចុង​ក្រោយ 

ឬ​ក៏​តម្រូវ​ការ​ជា​ច្រើន​ទៀត​របស់​មន្ទីរ​ពេទ្យ​ឡើយ ហើយ​ក៏​ថែម​ទាំង​បាន​ស្នើ​សុំ​ផ្ដល់​មូលនិធិ​

បន្ថែម​ទៀត។ ដោយ​គ្មាន​ការ​សង្ស័យ​លោក​គ្រូ ហ័ដសិន ថេល័រ មាន​អារម្មណ៍​រំជួល​ចិត្ត​

ក្រៃ​លែង​ដោយ​ការ​ដឹង​គុណ និង​ស្ញប់ស្ញែង​ក្នុង​ចិត្ត។ សូម​ស្រមៃ​ថា ប្រសិន​បើ​គាត់​មាន​

ការ​ស្ទាក់​ស្ទើរ​នៅ​ក្នុង​ការ​ទទួល​យក​ការ​គ្រប់​គ្រង​មន្ទីរ​ពេទ្យ ព្រោះ​តែ​មូលនិធិ​មិន​គ្រប់​គ្រាន់ 

ឬ​ខ្វះ​សេចក្ដី​ជំនឿ​នោះ។ គាត់​អាច​នឹង​ខក​ខាន​មិន​បាន​ក្លាយ​ជា​សក្ខីភាព​ពី​ការ​ផ្គត់​ផ្គង់​ដ៏​

អស្ចារ្យ​របស់​ព្រះ​ជាម្ចាស់ ដោយ​មាន​ព្រះ​ជាម្ចាស់​ដ៏​មាន​ព្រះ​ចេស្ដា និង​ស្មោះ​ត្រង់​ចំពោះ​

សេចក្តី​សន្យា យើង​មិន​គួរ​ខ្វះ​សេចក្ដី​ជំនឿ​ទេ!

អង្គការ​កងទ័ព​សង្គ្រោះ (Salvation Army) មិន​ទាន់​បាន​កើត​មាន​ឡើង​នៅ​ឡើយ​

ទេ​ពេល​នោះ ប៉ុន្តែ​ការ​ជួប​ជុំ​សរសើរ​តម្កើង​នៅ​ក្នុង​បន្ទប់​ថ្វាយ​បង្គំ​គឺ​ដូច​គ្នា​នឹង​ការ​ចម្រៀង​

សរសើរ​តម្កើង និង​ការ​ស្រែក​ឡើង​ដោយ​សេចក្ដី​អំណរ​ដែរ។ ទោះ​បី​ជា​យ៉ាង​ណា​ក៏​ដោយ 

ក៏​វា​មិន​ដូច​ជា​ការ​ជួប​ជុំ​កងទ័ព​ផ្សេង​ទេ វា​ជា​ការ​ជួប​ជុំ​ដ៏​ខ្លី ដោយ​សារ​តែ​មាន​អ្នក​ជំងឺ​នៅ​

ក្នុង​សាល​ព្យាបាល។ ហើយ​បុរសៗ និង​ស្ត្រីៗ​ដែល​មិន​ទាន់​ជឿ​​ដែល​ស្គាល់​តែ​ជីវិត​គ្មាន​

ន័យ និង​អស់​សង្ឃឹម​​​បាន​ស្ដាប់​ដោយ​យក​ចិត្ត​ទុក​ដាក់។

មាន​មនុស្ស​ជា​ច្រើន​បាន​សួរ និង​មាន​អារម្មណ៍​ថា «តើ​រូប​ព្រះ​ដែល​អាច​ធ្វើ​អ្វី​គ្រប់​បែប​

នេះ​បាន​នៅ​ឯ​ណា? តើ​ពួក​គេ​ធ្លាប់​ជួយ​សង្គ្រោះ​យើង​ចេញ​ពី​បញ្ហា​ឬ​ទេ ឬ​ក៏​ធ្លាប់​ឆ្លើយ​តប​

ចំពោះ​ការ​អធិស្ឋាន​បែប​នេះ​ទេ?»។

ឆ្នាំំ�អាថ៌៌កំំបាំំង

អូហ៍ ដើម្បី​សង្គ្រោះ​ពួក​គេ! ខ្ញុំ​សុខ​ចិត្ត​លះ​បង់ និង​បូជា​ជីវិត ព្រម​ទាំង​ស្លាប់​សម្រាប់​

ពួក​គេ។

កិច្ចការ​ដ៏​មមាញឹក និង​រីក​រាយ​នេះ បាន​ជះ​ឥទ្ធិពល​យ៉ាង​គួរ​ឲ្យ​កត់​សម្គាល់​ដល់​អស់​អ្នក​

ដែល​បាន​ចូល​រួម។ ក្នុង​រយៈ​ពេល​ប្រាំ​បួន​ខែ អ្នក​ជំងឺ​ដប់​ប្រាំ​មួយ​នាក់​ដែល​បាន​ព្យាបាល​

នៅ​មន្ទីរ​ពេទ្យ បាន​ទទួល​បុណ្យ​ជ្រមុជ​ទឹក ហើយ​មនុស្ស​ជាង​សាមសិប​នាក់​ផ្សេង​ទៀត​

កំពុង​ត្រៀម​ខ្លួន​ចូល​រួម​ថ្វាយ​បង្គំ​នៅ​ព្រះ​វិហារ​មួយ​ក្នុង​ចំណោម​ព្រះ​វិហារ​ជា​ច្រើន​នៅ​ទី​ក្រុង​

នីងប៉ូ។ ទោះ​បី​ជា​យ៉ាង​ណា បន្ទាប់​ពី​ប្រាំ​មួយ​ឆ្នាំ​ដ៏​មមាញឹក​នៅ​ក្នុង​ប្រទេស​ចិន បញ្ហា​ចុះ​

ថយ​ខាង​សុខ​ភាព​របស់​លោក​គ្រូ ហ័ដសិន ថេល័រ ក៏​បាន​បង្ហាញ​ឲ្យ​ឃើញ​យ៉ាង​ច្បាស់ 

ហើយ​កម្លាំង​របស់​គាត់​ក៏​កំពុង​ធ្លាក់​ចុះ​យ៉ាង​ឆាប់​រហ័ស​ដែរ។

លោក​គ្រូ ហ័ដសិន បាន​សរសេរ​សំបុត្រ​ទៅ​លោក​ឪពុក​របស់​គាត់​ថា៖ «មនុស្ស​ជា​

ច្រើន​កំពុង​តែ​ជិត​ស្លាប់ ហើយ​ព្រះ​ជា​ម្ចាស់​កំពុង​ប្រទាន​ពរ​ដល់​កិច្ច​ការ​ទាំង​នេះ តែ​យើង​

ក៏​កាន់​តែ​ហត់​នឿយ ហើយ​ត្រូវ​ការ​ជំនួយ​ផង​ដែរ»។

«តើ​លោក​ពុក​មាន​ស្គាល់​បុរសៗ​វ័យ​ក្មេង​ដែល​មាន​ប្ដេជ្ញា​ចិត្ត​លះបង់ ព្រម​ទាំង​មាន​

ចិត្ត​ឆេះ​ឆួល​ក្នុង​ការ​បម្រើ​ព្រះ​នៅ​ប្រទេស​ចិន ជា​អ្នក​ស្វែង​រក​ត្រឹម​តែ​តម្រូវ​ការ​ចំ​បាច់​មួយ​

ចំនួន​ប៉ុណ្ណោះ ហើយ​ស្ម័គ្រ​ចិត្ត​មក​បម្រើ​នៅ​ទី​នេះ​ដែរ​ឬ​ទេ? ខ្ញុំ​ប្រាថ្នា​ចង់​បាន​អ្នក​ជួយ​បែប​

នេះ​បួន ឬ​ប្រាំ​នាក់! ពួក​គេ​អាច​ចាប់​ផ្ដើម​ដូច​ជា​អធិប្បាយ​ជា​ភាសា​ចិន​ក្នុង​រយៈ​ពេល​ប្រាំ​

មួយ​ខែ ហើយ​មូលនិធិ​សម្រាប់​ការ​ឧបត្ថម្ភ​របស់​ពួក​គេ​នឹង​បាន​ផ្ដល់​ជូន​ជា​ការ​ឆ្លើយ​តប​

នឹង​ការ​អធិស្ឋាន»។

មនុស្ស​កំពុង​តែ​ស្លាប់ ប៉ុន្តែ​ព្រះ​ជាម្ចាស់​កំពុង​ប្រទាន​ពរ​ដល់​កិច្ច​ការ​ដែល​យើង​កំពុង​ធ្វើ។ 

រឿង​បន្ទាន់​ទាំង​នេះ​បាន​ជំរុញ​ឲ្យ​លោក​គ្រូ ហ័ដសិន ថេល័រ ទ្រាំ​ទ្រ​ទាំង​នឹង​ជម្ងឺ​ធ្ងន់ធ្ងរ និង​

ការ​លា​គ្នា​ដ៏​ឈឺ​ចាប់ នៅ​ពេល​ដែល​គាត់​ត្រូវ​ត្រឡប់​មក​ផ្ទះ​នៅ​ទី​ក្រុង​ឡុងដ៍​វិញ​ដោយ​សារ​

បញ្ហា​សុខ​ភាព​នៅ​ក្នុង​ឆ្នាំ​១៨៦០។ រឿង​បន្ទាន់​ទាំង​នេះ​ដែល​បាន​ជំរុញ​ឲ្យ​គាត់​បន្ត​ទៅ​នៅ​

ឆ្នាំ​ក្រោយៗ​មក​ទៀត នៅ​ពេល​ដែល​វា​ហាក់​បី​ដូច​ជា​វេជ្ជ​បណ្ឌិត​និយាយ​ត្រូវ​អំពី​ការ​ដែល​

គាត់​មិន​អាច​មាន​សុខភាព​ល្អ​គ្រប់​គ្រាន់​ក្នុង​ការ​ត្រឡប់​ទៅ​ប្រទេស​ចិន​វិញ​ទេ។ តម្រូវ​ការ​

ដ៏​សម្បើម​ដែល​គាត់​បាន​ឃើញ ព្រម​ទាំង​ស្មារតី​ទំនួល​ខុស​ត្រូវ​ដ៏​ធំ​ធេង​ចំពោះ​កាតព្វកិច្ច​

បាន​បញ្ឆេះ​ភ្លើង​ដ៏​សន្ធោសន្ធៅ​មួយ​នៅ​ក្នុង​វិញ្ញាណ​របស់​គាត់ ហើយ​គ្មាន​អ្វី​អាច​បញ្ឈប់​

គាត់​បាន​ឡើយ មិន​មែន​សុខ​ភាព​ទ្រុឌទ្រោម មិន​មែន​ខ្វះ​ការ​លើក​ទឹក​ចិត្ត ក៏​មិន​មែន​

ឧបសគ្គ​ណា​ផ្សេង អាច​បន្ថយ​ការ​ត្រាស់​ហៅ​របស់​គាត់​នៅ​ក្នុង​ការ​នាំ​ព្រះ​គ្រីស្ទ​ទៅ​ដល់​

មនុស្ស​រាប់​លាន​នាក់​ដែល​កំពុង​ត្រូវ​ការ​ទ្រង់​នោះ​ទេ។

លោក​គ្រូ ហ័ដសិន បាន​តាំង​លំនៅ​នៅ​ចុង​ខាង​កើត​ទី​ក្រុង​ឡុងដ៍​នៅ​ជិត​មន្ទីរ​ពេទ្យ​

ចាស់​របស់​គាត់ ហើយ​ក៏​អាច​បន្ត​ការ​សិក្សា​ផ្នែក​វេជ្ជសាស្ត្រ​របស់​គាត់​បាន នៅ​ពេល​ដែល​

សុខ​ភាព​គាត់​បាន​ប្រសើរ​ឡើង។ គាត់​បាន​ពិនិត្យ​ឡើង​វិញ​នូវ​កណ្ឌ​គម្ពីរ​ជា​ភាសា​នីង

ប៉ូ​ជា​អក្សរ​​រ៉ូម៉ាំង (Romanized Ningpo Testament) សម្រាប់​ការ​បោះ​ពុម្ព​ថ្មី ដែល​

សមាគម​ព្រះ​គម្ពីរ​បាន​យល់​ព្រម​ឲ្យ​បោះ​ពុម្ព​ផ្សាយ។ គាត់​បាន​សរសេរ​សំបុត្រ​ឆ្លើយ​ឆ្លង​

នឹង​បុរស​ណា​ដែល​គិត​គូរ​អំពី​ការ​ចូល​រួម​បម្រើ​ការងារ​ព័ន្ធ​កិច្ច​នៅ​ប្រទេស​ចិន ហើយ​ជា​

លទ្ធផល​មាន​បុរស​ម្នាក់​បាន​ទៅ​ចូល​រួម​ជា​មួយ​លោក និង​លោក​ស្រី ចូនស៍ នៅ​ទី​ក្រុង​

នីងប៉ូ។ ការ​ចាប់​អារម្មណ៍​ពី​សំណាក់​អ្នក​ដទៃ​បាន​ថយ​ចុះ​បន្តិច​ម្ដងៗ ដែល​បណ្ដាល​

ឲ្យ​​លោក និង​លោក​ស្រី ថេល័រ ព្រម​ទាំង​មិត្ត​មួយ​ចំនួន​របស់​គាត់​ឲ្យ​ត្រូវ​ពឹង​ផ្អែក​លើ​ការ​

អធិស្ឋាន និង​ការ​អត់​ធ្មត់។ នៅ​អាយុ​ម្ភៃ​ប្រាំ​បួន​ឆ្នាំ និង​ម្ភៃ​បួន​ឆ្នាំ វា​មិន​ងាយ​ស្រួល​ទេ​ក្នុង​

ការ​ចូល​មក​រស់​នៅ​តំបន់​ក្រីក្រ​មួយ​នៅ​ទី​ក្រុង​ឡុងដ៍ ដោយ​ឃ្លាត​ឆ្ងាយ​ពី​ការងារ​ដែល​ពួក​

គេ​ស្រឡាញ់​នៅ​ប្រទេស​ចិន។ ប៉ុន្តែ ឆ្នាំ​ដ៏​លំបាក​ទាំង​នេះ គឺ​សំខាន់​នៅ​ក្នុង​ការ​ពង្រឹង​និមិត្ត 

ហើយ​នឹង​កា​ឆេះ​ឆួល​ដែល​ជា​ការ​ចាំបាច់​សម្រាប់​ការ​ដឹក​នាំ​ពេល​អនាគត​របស់​ពួក​គេ។

យើង​នឹង​បាន​ដឹង​តិច​តួច​ណាស់​អំពី​បទ​ពិសោធន៍​របស់​ពួក​គេ​អំឡុង​ឆ្នាំ​អាថ៌កំបាំង​

ទាំង​ប្រាំ​ឆ្នាំ​នោះ​ទេ ប្រសិន​បើ​យើង​មិន​បាន​រក​ឃើញ​សៀវភៅ​កំណត់​ត្រា​ស្ដើងៗ​ដែល​

ពេញ​ដោយ​អក្សរ​របស់​លោក​គ្រូ ហ័ដសិន ថេល័រ នៅ​ក្នុង​ប្រអប់​ឈើ​ចាស់ និង​ប្រឡាក់​

ពេញ​ដោយ​ធូលី​នោះ​ទេ។ ពួក​យើង​បាន​រក​ឃើញ​វា​ម្ដង​មួយៗ​នៅ​ក្នុង​ចំណោម​ប្រដាប់

ប្រដា​ឈប់​ប្រើ​ប្រាស់​ចាស់ៗ​ជា​ច្រើន រហូត​ដល់​យើង​អាច​រក​គ្រប់​សៀវភៅ​កំណត់​ត្រា​

ទាំង​ដប់​ពីរ​ភាគ ដោយ​មិន​បាត់​មួយ​ភាគ​សោះ​ឡើយ។ កំណត់​ត្រា​ដ៏​ចាស់​ទាំង​នេះ​បាន​

បើក​បង្ហាញ​រឿង​ដែល​មិន​គួរ​ឲ្យ​ជឿ ដែល​ជា​រឿយៗ​ធ្វើ​ឲ្យ​យើង​ស្រក់​ទឹក​ភ្នែក។

អត្ថ​បទ​ដែល​មិន​បាន​ព្រៀង​ទុក​នេះ​បង្ហាញ​អំពី​ទំនាក់​ទំនង​ដ៏​ស៊ី​ជម្រៅ​ជា​មួយ​ព្រះ​

ជាម្ចាស់ ហើយ​និង​ការ​ពឹង​ផ្អែក​លើ​ទ្រង់​ទាំង​ស្រុង។ លោក​អ្នក​អាច​រក​ឃើញ​ពី​សេចក្ដី​

ជំនឿ​នៅ​ក្នុង​នោះ ដែល​បាន​អនុវត្ត​សព្វ​គ្រប់​សូម្បី​តែ​តាម​ព័ត៌មាន​លម្អិត​តូចៗ។ ភាព​

ស្មោះ​ស្ម័គ្រ និង​ការ​លះ​បង់​ខ្លួន​ឯង បាន​នាំ​ពួក​គាត់​ឲ្យ​មក​បម្រើ​កិច្ចការ​ដោយ​ឥត​ឈប់​

ឈរ។ ការ​អធិស្ឋាន​ដោយ​អត់​ធ្មត់ និង​ការ​តស៊ូ​របស់​ពួក​គាត់​ជា​ញឹក​ញាប់​ក៏​បាន​ជួប​

នឹង​ការ​ឆ្លើយ​តប​ដ៏​អស្ចារ្យ​ផង​ដែរ។ ប៉ុន្តែ ក៏​មាន​អ្វី​លើស​នេះ​ទៀត​ផង​ដែរ​ដូច​ជា៖ ការ​លះ​

បង់​ដ៏​ធំធេង​របស់​ព្រលឹង​មួយ​ដែល​ឆេះ​ឆួល​នៅ​ក្នុង​តាម​ព្រះ​ជាម្ចាស់​ប្រកិត (ទំនុកតម្កើង 

៦៣:៨)។ លោក​អ្នក​អាច​មើល​ឃើញ​ពី​កម្លាំង​របស់​មនុស្ស​ម្នាក់​ដែល​បន្ត​សាង​ឡើង នៅ​

ពេល​ដែល​គាត់​បាន​ជ្រើស​រើស​រស់​នៅ​ដោយ​សេចក្ដី​ជំនឿ មិន​មែន​ដោយ​សារ​អ្វី​ដែល​គាត់​

មើល​ឃើញ​ទេ គឺ​ជា​ការ​ទុក​ចិត្ត​ដែល​មិន​អាច​ថ្លែង​បាន​របស់​មនុស្ស​ណា​ម្នាក់​ដែល​បាន​

ប្រកាន់​ភ្ជាប់​នឹង​ព្រះ​ជាម្ចាស់ ហើយ​មាន​តែ​ព្រះអង្គ​ប៉ុណ្ណោះ​ទើប​អាច​ធ្វើ​ឲ្យ​គាត់​បាន​ស្កប់​

ចិត្ត​បាន៖ គ្មាន​អ្វី​ផ្សេង​ទៀត​ឡើយ។

«តែ​បើ​ឥត​មាន​សេចក្ដី​ជំនឿ​ទេ នោះ​មិន​អាច​នឹង​គាប់​ដល់​ព្រះ​ហឫទ័យ​ព្រះ​បាន​ឡើយ 

ដ្បិត​អ្នក​ណា​ដែល​ចូល​ទៅ​ឯ​ព្រះ នោះ​ត្រូវ​តែ​ជឿ​ថា​មាន​ព្រះ​មែន ហើយ​ថា ​ទ្រង់​ប្រទាន​

រង្វាន់​ដល់​អស់​អ្នក​ដែល​ស្វែង​រក​ទ្រង់» (ហេព្រើរ ១១:៦)។

ពេល​វេលា​ពេញ​ដោយ​ភាព​ស្ងៀម​ស្ងាត់ កិច្ច​ការ​ធម្មតា​លាយ​នឹង​ការ​លំបាក និង​សេចក្ដី​

អំណរ​ជា​ច្រើន​ខុសៗ​គ្នា។ កូន​ស្រី​តូច​ដែល​បាន​នាំ​សេចក្ដី​អំណរ​ដ៏​ច្រើន​នៅ​ទី​ក្រុង​នីងប៉ូ 

ពេល​នេះ​មាន​ប្អូន​ប្រុស​បី​នាក់​ទៀត​ហើយ។ ពួក​គេ​ត្រូវ​មើល​ថែ​ផ្ទះ និង​កូនៗ​របស់​ពួក​គេ 

ទាំង​ធនធាន​មាន​កម្រិត ជា​ញឹក​ញាប់​សាក​ល្បង​សេចក្ដី​ជំនឿ​របស់​ពួក​គេ នៅ​ពេល​ដែល​

លោក និង​លោក​ស្រី ថេល័រ បាន​ពឹង​ផ្អែក​លើ​ព្រះ​ជាម្ចាស់។ ពួក​គេ​ក៏​ត្រូវ​ផ្ដល់​មូលនិធិ និង​

គ្រប់​គ្រង​ការងារ​នៅ​ទី​ក្រុង​នីងប៉ូ​ផង​ដែរ មាន​ន័យ​ថា ត្រូវ​ធ្វើ​ការ​ឆ្លើយ​ឆ្លង​គ្នា​ជា​ច្រើន​លើក​

ច្រើន​សារ។ ការ​កែ​សម្រួល​ព្រះ​គម្ពីរ​សញ្ញា​ថ្មី​កាន់​តែ​មមាញឹក នៅ​ពេល​ដែល​គាត់​បាន​រួម​

បញ្ចូល​ឯកសារ​យោង​នៅ​ចុង​សន្លឹក។ ឯកសារ​យោង​ទាំង​នោះ​ពិត​ជា​មាន​សារៈ​ប្រយោជន៍​

ណាស់​សម្រាប់​គ្រីស្ទ​បរិស័ទ​នៅ​ទី​ក្រុង​នីងប៉ូ ហើយ​បើ​ទោះ​បី​ការ​រៀប​ចំ​នេះ​ត្រូវ​ការ​ពេល​

វេលា​ច្រើន​ក៏​ដោយ ក៏​វា​បាន​នាំ​ព្រះ​ពរ​ដ៏​ធំធេង​ដល់​បេសកជន​វ័យ​ក្មេង​ម្នាក់​នេះ ដែល​បាន​

ចំណាយ​ពេល​រាប់​ម៉ោង​ជា​រៀង​រាល់​ថ្ងៃ ដើម្បី​សិក្សា​ព្រះ​បន្ទូល​របស់​ព្រះ​ជាម្ចាស់​ផង​ដែរ។

វា​ពិត​ជា​អស្ចារ្យ​ណាស់​ចំពោះ​កិច្ច​ការ​ដ៏​ច្រើន​ដែល​គាត់​បាន​ធ្វើ ហើយ​វា​នឹង​ពិបាក​ជឿ​

ណាស់​បើ​គ្មាន​កំណត់​ត្រា​នេះ។ ជា​រៀង​រាល់​ថ្ងៃ លោក​គ្រូ ថេល័រ បាន​កត់​ត្រា​ពេល​វេលា​

ដែល​គាត់​បាន​ចំណាយ​លើ​ការងារ​ចម្បង​របស់​គាត់ ហើយ​បាន​សរសេរ​ដូច​ខាង​ក្រោម​

នេះ​ថា៖

ថ្ងៃ​ទី២៧ ខែ​មេសា៖ បាន​កែ​សម្រួល​អស់​រយៈ​ពេល​ប្រាំ​ពីរ​ម៉ោង​នៅ​ពេល​ល្ងាច​នៅ​

សាល​អិចហ្សីតធ័រ (Exeter Hall)។

ថ្ងៃ​ទី២៨ ខែ​មេសា៖ បាន​កែ​សម្រួល​អស់​រយៈ​ពេល​ប្រាំ​បួន​ម៉ោង​កន្លះ។

ថ្ងៃ​ទី៣០ ខែ​មេសា៖ បាន​កែ​សម្រួល​អស់​រយៈ​ពេល​ប្រាំ​ម៉ោង​កន្លះ អំឡុង​ពេល​ប្រជុំ​

នានា​នៅ​សមាគម​បេសកជន​បាទីស្ទ (Baptist Missionary Society)។

ថ្ងៃ​ទី១ ខែ​ឧសភា៖ បាន​កែ​សម្រួល​អស់​រយៈ​ពេល​ប្រាំ​បី​ម៉ោង​កន្លះ ហើយ​មាន​ភ្ញៀវ​

រហូត​ដល់​ម៉ោង​១០​យប់។

ថ្ងៃ​ទី២ ខែ​ឧសភា៖ បាន​កែ​សម្រួល​អស់​រយៈ​ពេល​ដប់​បី​ម៉ោង។

ថ្ងៃ​ទី៣ ខែ​ឧសភា៖ នៅ​ថ្ងៃ​អាទិត្យ​នៅ បេយស៍វ៉តធ័រ (Bayswater)។ នៅ​ពល​ព្រឹក ខ្ញុំ​

បាន​ឮ​លោក​គ្រូ លេវីស (Mr. Lewis) អធិប្បាយ​អំពី​កណ្ឌ​គម្ពីរ យ៉ូហាន ៣:៣៣ ហើយ​

ទទួល​ពិធី​លាង​ព្រះ​អម្ចាស់​នៅ​រសៀល​នោះ។ នៅ​ពេល​ល្ងាច ខ្ញុំ​បាន​នៅ​ផ្ទះ ហើយ​បាន​

អធិស្ឋាន​អំពី​កិច្ច​ការ​នៅ​ប្រទេស​ចិន​របស់​ពួក​យើង។

ថ្ងៃ​ទី៤ ខែ​ឧសភា៖ បាន​ចំណាយ​ពេល​បួន​ម៉ោង​លើ​ការ​កែ​សម្រួល (ការ​ឆ្លើយ​ឆ្លង​តាម​

សំបុត្រ និង​មាន​ភ្ញៀវ)។

ថ្ងៃ​ទី៥ ខែ​ឧសភា៖ បាន​កែ​សម្រួល​អស់​រយៈ​ពេល​ដប់​មួយ​ម៉ោង​កន្លះ។

ថ្ងៃ​ទី៧ ខែ​ឧសភា៖ បាន​កែ​សម្រួល​អស់​រយៈ​ពេល​ប្រាំ​បួន​ម៉ោង​កន្លះ។

ថ្ងៃ​ទី៨ ខែ​ឧសភា៖ បាន​កែ​សម្រួល​អស់​រយៈ​ពេល​ដប់​ម៉ោង​កន្លះ។

ថ្ងៃ​ទី៩ ខែ​ឧសភា៖ បាន​ចំណាយ​ពេល​ដប់​បី​ម៉ោង​លើ​ការ​កែ​សម្រួល។

ថ្ងៃ​ទី១០ ខែ​ឧសភា៖ នៅ​ពេល​ព្រឹក ខ្ញុំ​មាន​ពេល​វេលា​ដ៏​មាន​អំណរ​ជា​មួយ​លោក ឡែ-

ជុន (Lae-djun) ដើម្បី​ពិភាក្សា​អំពី​ផ្នែក​ទី​មួយ​នៃ​កណ្ឌ​គម្ពីរ ហេព្រើរ ជំពូក​ទី១១។ ខ្ញុំ​ក៏​

បាន​សរសេរ​ទៅ​លោក ជេមស៍ មីដូស៍ (James Meadows)។ នៅ​ពេល​រសៀល ម៉ារា និង​

ខ្ញុំ​បាន​អធិស្ឋាន​អំពី​ការ​រើ​ចេញ​ពី​ផ្ទះ ការ​ព្រួយ​បារម្ភ​របស់​លោក មីដូស៍ សេចក្ដី​ស្រឡាញ់​ដ៏​

ពិត ការ​កែ​សម្រួល និង​បញ្ហា​ផ្សេងៗ​ទៀត។ ខ្ញុំ​ក៏​បាន​សរសេរ​ទៅ​លោក ឡត (Mr. Lord) 

ផង​ដែរ។ នៅ​ពេល​ល្ងាច ខ្ញុំ​បាន​ស្ដាប់​លោក ខែនណិឌី (Mr. Kennedy) អធិប្បាយ​អំពី​

កណ្ឌ​គម្ពីរ ម៉ាថាយ ២៧:៤២៖ «[បណ្ដាជន​និយាយ​ទៅ​កាន់​ព្រះ​យេស៊ូវ] [វា] ជួយ​សង្គ្រោះ​

មនុស្ស​ឯ​ទៀត​បាន តែ​មិន​អាច​នឹង​ជួយ​សង្គ្រោះ​ដល់​ខ្លួន​វា​បាន​ទេ»។ ឱ!សូម​ឲ្យ​ទូល​បង្គំ​

បាន​ចិត្ត​សុភាព អត់​ធ្មត់ និង​ចេះ​ស្រឡាញ់​ដូច​ព្រះ​យេស៊ូវ! ឱ​ព្រះ​អម្ចាស់​អើយ! សូម​ជួយ​

ឲ្យ​ទូល​បង្គំ​បាន​ដូច​ជា​ទ្រង់​ផង។

លោក​គ្រូ ថេល័រ កំពុង​ប្រឹង​ប្រែង​អស់​ពី​សមត្ថភាព ដើម្បី​បញ្ចុះ​បញ្ចូល​ក្រុម​ប្រធាន​

និកាយ​ផ្សេងៗ​ឲ្យ​ទៅ​ផ្សាយ​ដំណឹង​ល្អ​នៅ​ប្រទេស​ចិន ដែល​បាន​បង្កើត​ផ្នែក​ដ៏​ធំ​នៃ​កិច្ច​ការ​

របស់​គាត់​នៅ​ពេល​នោះ។ គាត់​បាន​ទៅ​សួរ​សុខ​ទុក្ខ​លេខាធិការ​នៅ​សមាគម​ជា​ច្រើន​តែ​

ម្នាក់​ឯង ឬ​ក៏​ទៅ​ជា​មួយ​អ្នក​ដែល​ធ្វើ​ការ​កែ​សម្រួល​ជា​មួយ​គាត់ លោក​គ្រូ​គង្វាល អេហ្វ.អេ

ហ្វ ហ្គឹស (Rev. F. F. Gough) មក​ពី ស៊ី.អិម.អេស.  (C.M.S.) ដោយ​ពន្យល់​អំពី​តម្រូវ​ការ​

ទៅ​លើ​តំបន់​ឆ្ងាយៗ​ដែល​ខ្វះ​ការ​យក​ចិត្ត​ទុក​ដាក់ ដែល​ឥឡូវ​នេះ​អាច​ចូល​ទៅ​បាន​ហើយ 

ដោយ​សារ​តែ​លិខិត​ឆ្លង​ដែន​អាច​អនុញ្ញាត​សម្រាប់​ការ​ធ្វើ​ដំណើរ និង​ការ​តាំង​លំនៅ​នៅ​

ក្នុង​កន្លែង​ឆ្ងាយ​ដាច់​ស្រយាល​​បាន​ហើយ។ ទោះ​បី​ជា​បាន​ទទួល​ការ​ឆ្លើយ​តប​ដោយ​ក្ដី​

អាណិត​អាសូរ​ក៏​ដោយ ក៏​វា​ច្បាស់​ណាស់​ថា គ្មាន​ប្រធាន​ណា​ម្នាក់​បាន​ត្រៀម​ខ្លួន​ក្នុង​

ការ​ទទួល​យក​ទំនួល​ខុស​ត្រូវ​ចំពោះ​គម្រោង​ដ៏​សំខាន់​នេះ​ឡើយ។

រឿង​ទាំង​នេះ​បាន​ជះ​ឥទ្ធិពល​លើ​លោក​គ្រូ ហ័ដសិន ថេល័រ ហើយ​នៅ​ពេល​ដែល​បទ​

ពិសោធន៍​ផ្ទាល់​ខ្លួន​របស់​គាត់​ទៅ​លើ​តំបន់​ខ្លះ​នៅ​ប្រទេស​ចិន​បាន​រួម​ផ្សំ​ទៅ​នឹង​ការ​សិក្សា​

យ៉ាង​ហ្មត់ចត់​ទៅ​លើ​ព័ន្ធ​កិច្ច​ទាំង​មូល ផល​ប៉ះ​ពាល់ គឺ​ធំ​មហិមា​ណាស់។ មិត្តភក្ដិ និង​គ្រូ​

គង្វាល​របស់​គាត់ លោក ឡេវីស ក៏​ជា​អ្នក​កែ​សម្រួល​នៅ «ទស្សនាវដ្ដី​បាទីស្ទ» (Baptist 

Magazine) បាន​សុំ​គាត់​ឲ្យ​សរសេរ​អត្ថបទ​ជា​ភាគ ដើម្បី​បង្កើន​ចំណាប់​អារម្មណ៍​ទៅ​លើ​

បេសកកម្ម​ទៅ​កាន់​ទី​ក្រុង​នីងប៉ូ (Ningpo Mission)។ លោក​គ្រូ ហ័ដសិន បាន​ចាប់​ផ្ដើម​

សរសេរ​វា ហើយ​អត្ថបទ​មួយ​ច្បាប់​បាន​ចេញ​ផ្សាយ​រួច​រាល់​ហើយ នៅ​ពេល​លោក ឡេវីស 

បាន​ផ្ញើ​អត្ថបទ​ទី​ពីរ​ទៅ។ លោក ឡេវីស បាន​ជឿ​ជាក់​ថា អត្ថបទ​ទាំង​នេះ​ពិត​ជា​ចាំ​បាច់ 

និង​មាន​សារៈ​សំខាន់​ពន់​ពេក​ណាស់​គឺ មិន​គួរ​បោះពុម្ព​ផ្សាយ​តែ​នៅ​ទស្សនាវដ្ដី​និកាយ​

បាទីស្ទ​មួយ​គត់​ប៉ុណ្ណោះ។

គាត់​ទទូច​ថា៖ «បន្ថែម​វា​ទៅ ហើយ​ទុក​វា​ក្ដោប​លើ​គ្រប់​ផ្នែក​នៃ​ប្រទេស​ទាំង​មូល ដើម្បី​

បោះ​ពុម្ព​ផ្សាយ​ទុក​ជា​ការ​អំពាវនាវ​សម្រាប់​ទឹក​ដី​នៃ​ប្រទេស​ចិន»។

ការ​នេះ​បាន​នាំ​ឲ្យ​មាន​ការ​សិក្សា​លម្អិត​នៃ​តម្រូវ​ការ​ខាង​ព្រលឹង​វិញ្ញាណ​គ្រប់​ផ្នែក​ទាំង​

អស់​នៃ​ប្រទេស​ចិន រួម​បញ្ចូល​ទាំង​តំបន់​ដាច់​ស្រយាល​នានា​ផង។ ខណៈ​ពេល​ដែល​នៅ​

ក្នុង​ទី​ក្រុង​នីងប៉ូ តម្រូវ​ការ​ភ្លាមៗ​នៅ​ជុំ​វិញ​គាត់​មាន​ធំ​សម្បើម។ ដូច្នេះ លោក​គ្រូ ហ័ដសិន 

មិន​អាច​ផ្ដោត​អារម្មណ៍​ទៅ​លើ​តម្រូវ​ការ​ដែល​ធំ​ជាង​នេះ​បាន​ឡើយ។ ប៉ុន្តែ​ពេល​នេះ ដោយ​

មាន​ផែន​ទី​ប្រទេស​ចិន​នៅ​លើ​ជញ្ជាំង​បន្ទប់​សិក្សា​របស់​គាត់ និង​ការ​សន្យា​ជា​ច្រើន​របស់​

ព្រះ​ជាម្ចាស់​ពី​ព្រះ​គម្ពីរ​ដែល​គាត់​សិក្សា​បាន​ស្រើប​ព្រលឹង​របស់​គាត់ គាត់​មាន​អារម្មណ៍​

ថា បាន​នៅ​ជិត​ខេត្ត​នៃ​ទឹក​ដី​ដ៏​ធំ ក៏​ដូច​ជា​តំបន់​ឆ្នេរ​ដែល​គាត់​ធ្លាប់​ធ្វើ​ការ​ពី​មុន។ វា​មិន​

មែន​ជា​ការ​គួរ​ឲ្យ​ភ្ញាក់​ផ្អើល​ទេ​ដែល​ថា ការ​អធិស្ឋាន​បាន​ក្លាយ​ជា​របៀប​តែ​មួយ​នៅ​ក្នុង​

ការ​សម្រាល​បន្ទុក​ដ៏​ធ្ងន់​នៅ​ក្នុង​ចិត្ត​គាត់។

មាន​វិបត្តិ​ធំ​បាន​កើត​ឡើង នៅ​ពេល​ការ​អធិស្ឋាន​មិន​បាន​ផ្ដល់​ការ​កម្សាន្ត​ចិត្ត ហើយ​

ផ្ទុយ​មក​វិញ​គាត់​កាន់​តែ​មាន​អារម្មណ៍​ថា ជាប់​ជំពាក់​កាន់​តែ​ខ្លាំង​ឡើង​នៅ​ក្នុង​កិច្ចការ​

ដែល​គាត់​មាន​អារម្មណ៍​ភ័យ​ខ្លាច​នឹង​បំពេញ។ គាត់​បាន​ដឹង​អំពី​ព្រះ​បន្ទូល​របស់​ព្រះ​

ជាម្ចាស់​នៅ​ក្នុង​ព្រះ​គម្ពីរ​ថា ព្រះ​ជាម្ចាស់​អាច​ប្រើ​ប្រាស់ សូម្បី​តែ​មនុស្ស​ដូច​គាត់ ដើម្បី​

ឆ្លើយ​តប​ការ​អធិស្ឋាន​ទាំង​ឡាយ​របស់​គាត់។

ខ្ញុំ​កាន់​តែ​ជឿ​ជាក់​ថា ព្រះ​ជាម្ចាស់​សព្វ​ព្រះ​ទ័យ​ឲ្យ​ខ្ញុំ​ស្វែង​រក​អ្នក​ចម្រូត​ស្មោះ​ត្រង់​ពី​ទ្រង់ 

ហើយ​ដើម្បី​ធ្វើ​ការ​ជា​មួយ​ពួក​គេ។ ប៉ុន្តែ​អស់​រយៈ​ពេល​ដ៏​យូរ ការ​ខ្វះ​សេចក្ដី​ជំនឿ​របស់​ខ្ញុំ​

បាន​រារាំង​ខ្ញុំ​ពី​ការ​ឈាន​ជំហាន​ដំបូង។

ខ្ញុំ​បាន​រៀន​ពី​ការ​សិក្សា​ព្រះ​គម្ពីរ​ថា ដើម្បី​រក​បាន​អ្នក​ចម្រូត​ដ៏​ស្មោះ​ត្រង់ យើង​មិន​ត្រឹម​

តែ​ត្រូវ​ការ​ការ​អំពាវនាវ​យ៉ាង​លម្អិត​សម្រាប់​ការ​ជួយ​ឡើយ ប៉ុន្តែ​ដំបូង​ត្រូវ​អធិស្ឋាន​ដោយ​

ស្មោះ​អស់​ពី​ចិត្ត​ទៅ​កាន់​ព្រះ​ជាម្ចាស់ ដើម្បី​បញ្ជូន​ពួក​អ្នក​ចម្រូត​មក ហើយ​ទី​ពីរ​ជួយ​ឲ្យ​ជីវិត​

ខាង​ឯ​ព្រលឹង​វិញ្ញាណ​របស់​ក្រុម​ជំនុំ​កាន់​តែ​ចាក់​ឫស​ជ្រៅ​ដល់​ចំណុច​មួយ​ដែល​មនុស្ស​ម្នា​

មាន​អារម្មណ៍​ថា ត្រូវ​ជំរុញ​ឲ្យ​ចាក​ចេញ​ពី​ផ្ទះ​របស់​ពួក​គេ ដើម្បី​បម្រើ។ វិធី​សាស្ត្រ​នៃ​ពួក​

សាវ័ក​នេះ គឺ​មិន​ធ្វើ​ឲ្យ​មាន​ការ​ព្រួយ​បារម្ភ​អំពី​ការ​រក​វិធី និង​មធ្យោបាយ​នោះ​ទេ ប៉ុន្តែ​ជា​

ការ​ចេញ​ទៅ ហើយ​ធ្វើ​កិច្ចការ​ទាំង​នោះ ដោយ​ទុក​ចិត្ត​លើ​សេចក្ដី​សន្យា​របស់​ទ្រង់​ថា៖ 

«ចូរ​ស្វែង​រក​នគរ និង​សេចក្តី​សុចរិត​នៃ​ព្រះ​ជា​មុន​សិន ទើប​គ្រប់​របស់​ទាំង​នោះ នឹង​បាន​

ប្រទាន​មក​អ្នក​រាល់​គ្នា​ថែម​ទៀត​ផង» (ម៉ាថាយ ៦:៣៣)។

ការ​មិន​ជឿ​ធ្វើ​ឲ្យ​យើង​ម្ដង​ទុក​ចិត្ត​ដូច្នេះ  ម្ដង​ដូច្នោះ?! ខ្ញុំ​មិន​មាន​ការ​សង្ស័យ​ទេ​ថា 

ប្រសិន​បើ​ខ្ញុំ​បាន​អធិស្ឋាន​សូម​ឲ្យ​មាន​អ្នក​ច្រូត​មក​ធ្វើ​ការ​ជា​មួយ​ខ្ញុំ​ដោយ​នៅ​ក្នុង​ព្រះ​

នាម​ព្រះ​អម្ចាស់​យេស៊ូវ​គ្រីស្ទ   នោះ​ទ្រង់​នឹង​ប្រទាន​ឲ្យ​ពួក​គេ​មក​ជា​មិន​ខាន។  ខ្ញុំ​មិន​

មាន​ការ​សង្ស័យ​ចំពោះ​ការ​ឆ្លើយ​តប​ទៅ​នឹង​ការ​អធិស្ឋាន​បែប​នេះ​ទេ យើង​នឹង​ទទួល​

បាន​មធ្យោបាយ​ឆ្ពោះ​ទៅ​មុខ  ហើយ​ទ្វារ​នឹង​បើក​ចំហ​ឲ្យ​យើង​ទៅ​ដល់​តំបន់​នានា​នៅ​

ក្នុង​ប្រទេស​ចិន​ដែល​ដំណឹង​ល្អ​មិន​ទាន់​ទៅ​ដល់។ ប៉ុន្តែ ខ្ញុំ​មិន​ទាន់​បាន​រៀន​ទុក​ចិត្ត​លើ​

អំណាច និង​ព្រះ​គុណ​របស់​ព្រះ​ជាម្ចាស់​នៅ​ក្នុង​ការ​ថែ​រក្សា​ខ្ញុំ​នៅ​ឡើយ ដូច្នេះ​វា​មិន​គួរ​ឲ្យ​

ភ្ញាក់​ផ្អើល​ទេ ដែល​ខ្ញុំ​មិន​អាច​ទុក​ចិត្ត​ទ្រង់​ថា ព្រះ​អង្គ​អាច​នឹង​ថែ​រក្សា​អ្នក​ផ្សេង​ទៀត​ដែល​

នឹង​ចូល​រួម​ជា​មួយ​ខ្ញុំ។ ខ្ញុំ​ខ្លាច​ថា នៅ​ពេល​ប្រឈម​មុខ​ចំពោះ​គ្រោះ​ថ្នាក់ ការ​លំបាក និង​

សេចក្ដី​ល្បង​ល​ទាំង​ឡាយ​ដែល​ភ្ជាប់​ទាក់ទង​នឹង​ការងារ​បែប​នេះ គ្រីស្ទ​បរិស័ទ​ដែល​មាន​

បទ​ពិសោធន៍​តិច​តួច​ខ្លះ​នឹង​បរាជ័យ ហើយ​បន្ទោស​ខ្ញុំ​ចំពោះ​ការ​លើក​ទឹក​ចិត្ត​ពួក​គេ​ឲ្យ​

ចាប់​ផ្ដើម​ខិត​ខំ​ប្រឹង​ប្រែង​ធ្វើ​ការ ទាំង​ដែល​ពួក​គេ​មិន​ទាន់​ត្រៀម​ខ្លួន​រួច​រាល់។

តើ​ខ្ញុំ​អាច​ធ្វើ​អ្វី​បាន? ការ​មាន​អារម្មណ៍​ថា ខ្លួន​មាន​កំហុស​ចំពោះ​ការ​បង្ហូរ​ឈាម​កាន់​តែ​

កើន​ខ្លាំង​ឡើងៗ ពីព្រោះ​ខ្ញុំ​មិន​បាន​សុំ ឲ្យ​មាន​អ្នក​ចម្រូត​ស្ម័គ្រ​ចិត្ត​ចូល​មក ឬ​ទៅ​ប្រទេស​

ចិន​នោះ​ទេ ហើយ​ជា​រៀង​រាល់​ថ្ងៃ មនុស្ស​រាប់​ម៉ឺនៗ​រាប់​ពាន់​នាក់​បាន​ស្លាប់​ដោយ​មិន​បាន​

ស្គាល់​ព្រះ​គ្រីស្ទ។ ការ​គិត​អំពី​ប្រទេស​ចិន​ដែល​កំពុង​តែ​ស្លាប់​បាន​ដុត​កម្លោច​ដួង​ចិត្ត និង​

គំនិត​របស់​ខ្ញុំ ដោយ​ធ្វើ​ឲ្យ​ខ្ញុំ​គ្មាន​សន្តិ​ភាព​នៅ​ពេល​ថ្ងៃ ហើយ​សម្រាក​បាន​តិច​តួច​នៅ​ពេល​

យប់ រហូត​ដល់​សុខភាព​របស់​ខ្ញុំ​បាន​ធ្លាក់​ទ្រុឌ​ទ្រោម។

ឆ្នាំ​ដ៏​អាថ៌កំបាំង​នោះ​បាន​បំពេញ​កិច្ចការ​របស់​វា។ ឧបករណ៍​ដែល​ព្រះ​ជាម្ចាស់​អាច​ប្រើ​

ប្រាស់​បាន​រៀប​ចំ​រួច​ជា​ស្រេច ហើយ​ការ​អធិស្ឋាន​ឥត​ឈប់​ឈរ​ពី​ផ្ទះ​តូច​មួយ​នៅ​ទី​ក្រុង​

ឡុងដ៍​ភាគ​ខាង​កើត​នោះ​នឹង​ទទួល​បាន​ការ​ឆ្លើយ​តប​យ៉ាង​ឆាប់​រហ័ស ប៉ុន្តែ​នឹក​ស្មាន​

មិន​ដល់​ឡើយ។

មនុសុ្្សដែ�លប្ដេ�េជ្ញាាចុះះ�ចូល

ចំំពោះ�ះព្រះ�ះ ជាម្ចាាស់់

ជំហាន​នៃ​ក្តី​ជំនឿ​នាំ​យើង​ធ្លាក់​ទៅ​លើ​អ្វី​ដែល​ហាក់​ដូច​ជា​ទី​ចំហ តែ​ជាន់​លើ​ថ្ម​ដ៏​រឹង​មាំ​

នៅ​ខាង​ក្រោម។

— លោក ជេ. ជី. វាយធ័រ (J. G. Whittier)

រដូវ​ក្ដៅ​ក៏​បាន​ចូល​មក​ដល់​ម្ដង​ទៀត​ព្រម​ជា​មួយ​អាកាស​ធាតុ​ដ៏​ក្ដៅ និង​ផ្លូវ​ហុយ​នៅ​

ទី​ក្រុង​ឡុងដ៍​នៅ​ភាគ​ខាង​កើត។ ដោយ​មើល​ឃើញ​ថា លោក​គ្រូ ហ័ដសិន មាន​សុខ​

ភាព​មិន​សូវ​ស្រួល មិត្ត​ចាស់​របស់​គាត់​បាន​អញ្ជើញ​គាត់​ឲ្យ​ស្នាក់​នៅ​បី​ថ្ងៃ​នៅ​ឆ្នេរ​នៃ​ទី​

ក្រុង​ប្រាយតុន (Brighton)។ លោក​ស្រី ថេល័រ ព្រួយ​បារម្ភ​អំពី​សុខភាព​របស់​ប្ដី​នាង​ជា​

ខ្លាំង តែ​នាង​នៅ​តែ​សប្បាយ​ចិត្ត ដែល​បាន​ទៅ​ជួប​មិត្ត​សម្លាញ់​របស់​គាត់។ បើ​ទោះ​បី​ជា​

លោក​ស្រី ថេល័រ មិន​យល់​អំពី​បទ​ពិសោធន៍​ដែល​នាង​កំពុង​តែ​ជួប​ប្រទះ​នេះ​ទាំង​ស្រុង​

ក៏​ដោយ​ក៏​លោក​គ្រូ ហ័ដសិន មិន​អាច​បង្ហាញ​ឲ្យ​ប្រពន្ធ​របស់​គាត់​ឃើញ​ទាំង​ស្រុង​នូវ​ការ​

ជ្រួល​ច្របល់​ចិត្ត ដែល​កំពុង​ស្ទើរ​តែ​មិន​អាច​ទ្រាំទ្រ​បាន​នោះ​ទេ។

គាត់​បាន​ប្រឈម​មុខ​នឹង​វិបត្តិ​តែ​ម្នាក់​ឯង​នៅ​លើ​ឆ្នេរ​ខ្សាច់​ប្រាយតុន​នៅ​ព្រឹក​ថ្ងៃ​អាទិត្យ​

នោះ។ គាត់​បាន​ចូល​រួម​ថ្វាយ​បង្គំ​នៅ​ព្រះ​វិហារ​ជា​មួយ​អ្នក​ផ្សេងៗ​ទៀត បុ៉ន្តែ​ពេល​ឃើញ​

មនុស្ស​ជា​ច្រើន​កំពុង​អបអរ​ដោយ​សេចក្ដី​អំណរ​ចំពោះ​ការ​សង្គ្រោះ​ធ្វើ​ឲ្យ​គាត់​ព្រួយ​ចុកចាប់​​

យ៉ាង​ក្រៃលែង។ គាត់​បាន​គិត​ដល់​ព្រលឹង​អស់​អ្នក​ដែល​បាត់​បង់ និង​មិន​មាន​អ្នក​យក​

ចិត្ត​ទុក​ដាក់​ជា​ច្រើន​នៅ​ប្រទេស​ចិន ដោយ​នឹក​គិត​អំពី​ព្រះ​បន្ទូល​របស់​ព្រះ​គ្រីស្ទ​ថា៖ «ខ្ញុំ​

នៅ​មាន​ចៀម​ផ្សេង​ទៀត ខ្ញុំ​ត្រូវ​តែ​នាំ​ពួក​គេ​មក​ដែរ»។ ព្រះ​សូរ​សៀង​របស់​ព្រះ​អម្ចាស់ និង​

សេចក្ដី​ស្រឡាញ់​នៃ​ព្រះ​ភក្ត្រ​របស់​ព្រះ​អម្ចាស់​បាន​​ទូល​អង្វរ​ដោយ​ភាព​ស្ងៀម​ស្ងាត់។

គាត់​ដឹង​ថា ព្រះ​ជាម្ចាស់​កំពុង​តែ​មាន​បន្ទូល​មក​កាន់​គាត់។ គាត់​យល់​ថា ប្រសិន​បើ​

គាត់​ចុះ​ចូល​ចំពោះ​បំណង​ព្រះ​ហឫទ័យ​របស់​ទ្រង់ ហើយ​អធិស្ឋាន​ដោយ​មាន​ការ​ដឹក​នាំ​

ពី​ទ្រង់ នោះ​ព្រះ​ជាម្ចាស់​នឹង​ប្រទាន​អ្នក​ផ្សាយ​ដំណឹង​ល្អ​សម្រាប់​ទឹក​ដី​ប្រទេស​ចិន​ជា​មិន​

ខាន។ គាត់​មិន​មាន​ការ​ព្រួយ​បារម្ភ​អំពី​ការ​ផ្គត់ផ្គង់​ផ្នែក​ហិរញ្ញវត្ថុ​របស់​ពួកគេ​ទេ ពី​ព្រោះ​ព្រះ​

អង្គ​ដែល​បាន​ត្រាស់​ហៅ និង​បញ្ជូន​ពួក​គេ​មក​នឹង​​ធានា​ថា ពួក​គេ​នឹង​មាន​អាហារ​បរិភោគ​

ប្រ​ចាំ​ថ្ងៃ។ បុ៉ន្តែ គាត់​ក៏​បាន​សញ្ជឹង​គិត​អំពី​ការ​បរាជ័យ​ដែល​អាច​កើត​ឡើង​ចំពោះ​ពួក​

គេ​ដែរ។ លោក​គ្រូ ហ័ដសិន ថេល័រ បាន​ដឹង​យ៉ាង​ច្បាស់​អំពី​ស្ថានភាព​នៅ​ប្រទេស​ចិន 

សេចក្ដី​ល្បួង​ដែល​ពួក​គេ​នឹង​ត្រូវ​ប្រឈម ហើយ​និង​សត្រូវ​ពិត​ដែល​មិន​ងាយ​នឹង​កម្ចាត់​

ចោល​បាន។ គាត់​មាន​ការ​ភ័យ​ខ្លាច ហើយ​ចង់​ដឹង​ថា តើ​នឹង​មាន​អ្វី​កើត​ឡើង ប្រសិន​

បើ​មិត្ត​រួម​ការ​ងារ​របស់​គាត់​ត្រូវ​ប្រឈម​មុខ​នឹង​សម្ពាធ​យ៉ាង​ខ្លាំង និង​រង​ទុក្ខ ហើយ​បាន​

បន្ទោស​ដល់​គាត់​នោះ។

ចិត្ត​សង្ស័យ​បាន​លួច​ចូល​មក​តាម​រយៈ​ការ​មិន​ជឿ    អារក្ស​បាន​ល្បួង​ឲ្យ​គាត់​​មាន​

អារម្មណ៍​ថា បើ​ទោះ​បី​ជា​ការ​អធិស្ឋាន ទាំង​មាន​សេចក្ដី​ជំនឿ​ក្ដី បាន​នាំ​គាត់​ធ្លាក់​ចូល​

ទៅ​ក្នុង​បញ្ហា ដូច្នេះ​គាត់​ត្រូវ​តែ​ស្វែង​រក​ដំណោះ​ស្រាយ​ដោយ​ដក​ខ្លួន​ចេញ​ទៅ។ ខ្ញុំ​បាន​

បរាជ័យ​ដោយ​មិន​បាន​យល់​ឃើញ​ថា ព្រះ​ជាម្ចាស់​ដែល​ប្រកប​ដោយ​អំណាច​ដែល​ផ្គត់​

ផ្គង់​ដល់​មនុស្ស ហើយ​ធនធាន​ទាំង​ឡាយ​ក៏​អាច​នឹង​ទ្រទ្រង់​ដល់​ពួក​គេ​ផង​ដែរ ទោះ​បី​

ជា​នៅ​តំបន់​ដាច់​ស្រយាល​នៅ​ប្រទេស​ចិន​ក្ដី។

ខណៈ​ពេល​ដែល​មាន​មនុស្ស​មួយ​លាន​នាក់​បាន​ស្លាប់​ជា​រៀង​រាល់​ខែ​នៅ​លើ​ទឹក​ដី​ដ៏​

ធំធេង​នោះ ដោយ​មិន​បាន​ស្គាល់​ព្រះ​ជាម្ចាស់។ ការ​នេះ​ពិត​ជា​បាន​ប៉ះ​ពាល់​ចិត្ត​គាត់​យ៉ាង​

ខ្លាំង។ គាត់​ដឹង​ថា គាត់​ត្រូវ​តែ​ធ្វើ​ការ​សម្រេច​ចិត្ត ដោយ​សារ​គាត់​មិន​អាច​នឹង​ទ្រាំ​ទ្រ​ចំពោះ​

អារម្មណ៍​បែប​នេះ​បាន​ទៀត​ទេ។ វា​ពិត​ជា​ងាយ​ស្រួល​ណាស់​នៅ​ក្នុង​ការ​អធិស្ឋាន​សុំ​ឲ្យ​

មាន​ពួក​អ្នក​ចម្រូត​បន្ថែម​ទៀត ប៉ុន្តែ​គាត់​ចង់​ដឹង​ថា គាត់​អាច​ស្ម័គ្រ​ចិត្ត ឬ​ក៏​អាច​ទទួល​

បន្ទុក​នៃ​ការ​ដឹក​នាំ​នេះ​បាន​ដែរ​ឬ​ទេ។

ដោយ​មាន​អារម្មណ៍​ថា មាន​ទុក្ខ​ព្រួយ​នឹង​កើត​ទុក្ខ​​ខាង​ក្នុង​វិញ្ញាណ​ជា​ខ្លាំង ខ្ញុំ​ក៏​បាន​

ដើរ​ចេញ​ទៅ​ឆ្នេរ​ខ្សាច់​តែ​ម្នាក់​ឯង។ នៅ​ទី​នោះ ព្រះ​ជាម្ចាស់​បាន​យក​ឈ្នះ​លើ​ភាព​មិន​

ជឿ​របស់​ខ្ញុំ ហើយ​ខ្ញុំ​បាន​ថ្វាយ​ខ្លួន​ទៅ​ព្រះ​ជាម្ចាស់​សម្រាប់​ការ​បម្រើ​មួយ​នេះ។ ក្នុង​នាម​

ជា​អ្នក​បម្រើ​ព្រះ​អង្គ ខ្ញុំ​បាន​ទូល​ប្រាប់​ទ្រង់​ថា សូម​ទ្រង់​ទទួល​រាល់​ទំនួល​ខុស​ត្រូវ​ទាំង​

អស់​សម្រាប់​លទ្ធផល និង​ផល​វិបាក ហើយ​តួ​នាទី​របស់​ខ្ញុំ​គឺ​ស្ដាប់​បង្គាប់ និង​ដើរ​តាម​

ទ្រង់ ចំណែក​ឯ​ផ្នែក​របស់​ទ្រង់​គឺ​ដឹក​នាំ មើល​ថែរក្សា និង​បង្ហាញ​ផ្លូវ​ខ្ញុំ ព្រម​ទាំង​អស់​អ្នក​

ដែល​នឹង​ត្រូវ​ធ្វើ​ការ​ជា​មួយ​ខ្ញុំ​ដែរ។ តើ​ខ្ញុំ​អាច​បញ្ជាក់​ពី​សេចក្ដី​សុខ​សាន្ត​ដែល​បាន​ចាក់​

បំពេញ​ក្នុង​ចិត្ត​ដែល​មាន​បន្ទុក​យ៉ាង​ធ្ងន់​របស់​ខ្ញុំ​បាន​ដោយ​របៀប​ណា?

ហើយ​បន្ទាប់​មក នៅ​ទី​នោះ ខ្ញុំ​បាន​ទូល​សូម​ព្រះ​ជាម្ចាស់​ប្រទាន​ឲ្យ​មាន​អ្នក​ចម្រូត​មក​

ធ្វើ​ការ​ចំនួន​ម្ភៃ​បួន​នាក់ មួយ​ខេត្ត​ពីរ​នាក់​សម្រាប់​១១​ខេត្ត ដែល​គ្មាន​បេសកជន​ម្នាក់​សោះ 

ហើយ​ពីរ​នាក់​សម្រាប់​ប្រទេស​ម៉ុងហ្គោលី (Mongolia)។ ខ្ញុំ​បាន​សរសេរ​សំណើ​នៅ​លើ​

គែម​ព្រះ​គម្ពីរ​ដែល​ខ្ញុំ​បាន​កាន់ ព្រម​ទាំង​បាន​ត្រឡប់​ទៅ​ផ្ទះ​វិញ។ នៅ​ទី​បំផុត​ចិត្ត​របស់​ខ្ញុំ​

បាន​ស្ងប់​ក្រោយ​ពី​ប៉ុន្មាន​ខែ​ដែល​មិន​បាន​ស្ងប់ ហើយ​ខ្ញុំ​មាន​ទំនុក​ចិត្ត​ថា ព្រះ​អម្ចាស់​

នឹង​ប្រទាន​ពរ​ដល់​កិច្ចការ​របស់​ទ្រង់ ហើយ​ខ្ញុំ​ក៏​នឹង​មាន​ចំណែក​ក្នុង​ព្រះ​ពរ​នោះ​ផង​ដែរ។

សង្គ្រាម​នៅ​ក្នុង​ចិត្ត​ខ្ញុំ​ក៏​បាន​បញ្ចប់​សព្វ​គ្រប់ ហើយ​គ្រប់​យ៉ាង​បាន​ត្រឡប់​មក​មាន​

សេចក្ដី​សុខសាន្ត និង​សេចក្ដី​អំណរ។ ខ្ញុំ​មាន​អារម្មណ៍​ថា ខ្ញុំ​អាច​ហើរ​ឡើង​ទៅ​លើ​កូន​ភ្នំ 

ហើយ​ទៅ​ផ្ទះ​របស់​លោក ភៀស (Mr. Pearce)។ ខ្ញុំ​ក៏​បាន​សម្រាន្ត​លក់​យ៉ាង​ស្កប់ស្កល់​

នៅ​យប់​នោះ​ដែរ! ប្រពន្ធ​សម្លាញ់​ចិត្ត​របស់​ខ្ញុំ​បាន​ជឿ​ថា លើ​ទឹក​ដី​ប្រាយតុន​បាន​ធ្វើ​ការ​

អស្ចារ្យ​សម្រាប់​ខ្ញុំ ហើយ​វា​ពិត​ជា​បាន​ធ្វើ​ការ​អស្ចារ្យ​មែន។

មនុុស្្សដែ�លព្រះ�ះ ជាម្ចាាស់់

បាន បញ្ជូូ�នទៅ�

ចូរ​ទុក​ចិត្ត​លើ​ព្រះ​យេហូវ៉ា​ចុះ

នោះ​លោក​អ្នក​នឹង​មាន​សុវត្ថិភាព​នៅ​ពេល​លោក​អ្នក​ធ្វើ​ដំណើរ​ទៅ​មុខ

ចូរ​យក​ចិត្ត​ទុក​ដាក់​លើ​កិច្ច​ការ​របស់​ទ្រង់​ដោយ​សម្លឹង​មើល​ជាប់​ជានិច្ច

នោះ​កិច្ច​ការ​របស់​លោក​អ្នក​នឹង​បាន​សម្រេច​ជា​មិន​ខាន​ឡើយ។

— លោក ប៉ូល ហ្គើរហាដ (Paul Gerhardt)

មាន​សុភមង្គល​ហើយ​ដល់​អ្នក​ណា​ដែល​ព្រះ​យេហូវ៉ា​បាន​ត្រាស់​ហៅ​ឲ្យ​ដើរ​ឈាន​

ទៅ​មុខ​តាម​គ្រប់​ទាំង​ផ្លូវ​នៃ​សេចក្ដី​ជំនឿ ​ដែល​មិន​បាន​ទទួល​អ្វី​ពី​ខាង​ក្រៅ​តែ​បាន​ទទួល​

សេចក្ដី​អាណិត​អាសូរ និង​ជំនួយ​ពី​ដៃ​គូ​ជីវិត​ឡើយ។ លោក​គ្រូ ហ័ដសិន ថេល័រ មាន​បទ​

ពិសោធន៍​ប្រាំ​ពីរ​ឆ្នាំ​កន្លះ​ក្នុង​ជីវិត​អាពាហ៍ពិពាហ៍​ដោយ​មិន​មាន​ការ​ខក​ចិត្ត​ចំពោះ​មនុស្ស​

ដែល​គាត់​ស្រឡាញ់ ហើយ​នាង​ក៏​មិន​បាន​ធ្វើ​ឲ្យ​គាត់​ខក​ចិត្ត​ដែរ​សូម្បី​តែ​ពេល​នេះ។ បើ​

ទោះ​បី​លោក​គ្រូ ហ័ដសិន មាន​ការ​ចុះ​ខ្សោយ​ខាង​សុខភាព​ក្នុង​វ័យ​ត្រឹម​តែ​ម្ភៃ​ប្រាំ​បី​ឆ្នាំ 

ព្រម​ទាំង​មាន​កូនៗ​បួន​នាក់​ត្រូវ​ថែរក្សា​ក៏​ដោយ ក៏​លោក​ស្រី ថេល័រ ទទួល​យក​បេសកកម្ម​

ប្ដី​របស់​គាត់​ក្នុង​ការ​ផ្សាយ​ដំណឹង​ល្អ​ទៅ​កាន់​ទឹក​ដី​ប្រទេស​ចិន​ភ្លាមៗ ក្រោយ​ពី​នាង​បាន​

ដឹង​អំពី​រឿង​នេះ។ នាង​បាន​ក្លាយ​ជា​អ្នក​កម្សាន្ត​ចិត្ត និង​បំផុស​គំនិត​នៅ​ក្នុង​របៀប​ថ្មី​មួយ។ 

នាង​បាន​សរសេរ​សំបុត្រ​ឲ្យ​គាត់ សេចក្ដី​ជំនឿ​របស់​នាង​បាន​ពង្រឹង​សេចក្ដី​ជំនឿ​របស់​គាត់ 

ការ​អធិស្ឋាន​របស់​នាង​បាន​គាំ​ទ្រ​ដល់​ព័ន្ធកិច្ច​​ទាំង​ឡាយ ហើយ​បទ​ពិសោធន៍​​ជាក់​ស្ដែង 

និង​ចិត្ត​ដែល​ពេញ​ដោយ​ក្ដី​ស្រឡាញ់​របស់​នាង​បាន​ធ្វើ​ឲ្យ​នាង​ទទួល​បាន​ងារ​ថា​ជា មាតា​

នៃ​អង្គការ​បេសកកម្ម​នៅ​ចិន​ដី​គោក (Mother of the Mission)។

មិន​យូរ​ប៉ុន្មាន ផ្ទះ​ធំ​ជាង​មុន​នៅ​ផ្លូវ​ខូប៊ើន (Coborn Street) ដែល​ពួក​គេ​បាន​រើ​ទៅ 

ចាប់​ផ្ដើម​មាន​មនុស្ស​ចង់​ទៅ​បម្រើ​នៅ​ប្រទេស​ចិន​ជា​ច្រើន​នាក់។ បន្ទប់​ទទួល​ភ្ញៀវ​ដែល​

ហាក់បី​ដូច​ជា​ទូលាយ ស្ទើរ​តែ​មិន​អាច​ទទួល​ការ​ជួប​ជុំ​មិត្ត​ភក្ដិ​សម្រាប់​ការ​ជួប​ជុំ​អធិស្ឋាន​

រាល់​ថ្ងៃ​សៅរ៍​បាន។ ប្រាក់​ហាសិប​ដុល្លារ (ប្រហែល​ស្មើ​នឹង​ប្រាក់ $១.៩៩០,០០ ដុល្លារ 

បច្ចុប្បន្ន)  ជា​ប្រាក់​ទាំង​អស់​ដែល​លោក​គ្រូ ហ័ដសិន មាន ហើយ​បាន​ប្រើ​ដើម្បី​បើក​

គណនី​ធនាគារ​សម្រាប់ «អង្គការ​បេសកកម្ម​នៅ​ចិន​ដី​គោក) វា​បាន​ត្រឡប់​ទៅ​ជា​ប្រាក់​

រាប់​រយ​ដុល្លារ ដោយ​សារ​តែ​អំណោយ​ស្ម័គ្រ​ចិត្ត​នានា​ពី​អស់​អ្នក​ដែល​ចង់​ចូល​រួម​នៅ​ក្នុង​

បេសកកម្ម​ទៅ​កាន់​ទឹក​ដី​ប្រទេស​ចិន ហើយ​ពួក​គេ​បាន​ចាប់​ផ្ដើម​បង្កើត​គម្រោង​សម្រាប់​

ការ​ចេញ​ដំណើរ​របស់​ក្រុម​ដំបូង។

ជា​រៀង​រាល់​ថ្ងៃ​អាទិត្យ លោក​គ្រូ ហ័ដសិន បាន​ឆ្លៀត​ពេល​ស្ងៀម​ស្ងាត់​សរសេរ​នៅ​

ក្នុង​បន្ទប់​អង្គុយ​លេង​នៅ​ផ្លូវ​លេខ​៣០​ ខូប៊ើន។ លោក​ស្រី ថេល័រ អង្គុយ​នៅ​នឹង​តុ​ដោយ​

កាន់​ប៊ិច​មួយ​នៅ​ក្នុង​ដៃ ស្រប​ពេល​ដែល​លោក ថេល័រ ដើរ​ទៅ​វិញ​ទៅ​មក ដោយ​គិត​គូរ​

យ៉ាង​សកម្ម​អំពី​ប្រធាន​បទ​ដែល​ពួក​គេ​យក​ចិត្ត​ទុក​ដាក់​លើ។ អត្ថបទ​ដែល​លោក ឡេវី

ស បាន​ណែ​នាំ​ឲ្យ​សរសេរ​មាន​សារៈសំខាន់​កាន់​តែ​ខ្លាំង​ឡើងៗ។ ពួក​គេ​ប្រឈម​មុខ​

ទៅ​នឹង​សេចក្ដី​ត្រូវ​ការ​បន្ទាន់​មួយ​ក្នុង​ការ​ផ្សាយ​អំពី​តម្រូវ​ការ​ដ៏​ធ្ងន់ធ្ងរ​នៅ​ក្នុង​ប្រទេស​ចិន 

ហើយ​ពួក​គេ​កំពុង​ធ្វើ​កិច្ចការ​ខិត​ខំ​ប្រឹង​ប្រែង​ថ្មី គេ​ផ្ដោត​ទៅ​លើ​ការ​លើក​ឡើង​នូវ​សេចក្ដី​ត្រូវ​

ការ​នោះ​ដោយ​ពឹង​ផ្អែក​លើ​ព្រះ​ជាម្ចាស់។ នៅ​ពេល​ដែល​ពួក​គាត់​បាន​អធិស្ឋាន និង​បាន​

សរសេរ​កូន​សៀវភៅ «សេចក្ដី​ត្រូវ​ការ​ខាង​ព្រលឹង​វិញ្ញាណ​នៅ​ប្រទេស​ចិន និង​កាតព្វកិច្ច​

របស់​យើង» (“China's Spiritual Need and Claims”) ឡើង វា​បាន​ប្រែ​ក្លាយ​ជា​

កូន​សៀវភៅ​មួយ​ដែល​ទំនើប ​មាន​ប្រសិទ្ធ​ភាព​ខ្លាំង​ក្នុង​ការ​ជំរុញ​ដល់​ដួង​ចិត្ត​របស់​គ្រីស្ទ​

បរិស័ទ​ឲ្យ​ឆេះ​ឆួល​ឡើង (រ៉ូម ១:១៤-១៥)។ ឥទ្ធិពល​របស់​វា គឺ​មិន​អាច​កាត់​ថ្លៃ​បាន៖ 

មនុស្សដែលព្រះជាម្ចាស់ បានបញ្ជូ

ដោយ​បញ្ជូន​មនុស្ស​ជា​ច្រើន​ទៅ​ប្រទេស​ចិន​បន្ទាប់​ពី​ការ​បោះពុម្ព​វគ្គ​ថ្មី​នីមួយៗ   បាន​

ទាញ​យក​ចិត្ត​អាណិត​អាសូរ​ដ៏​ទូលំទូលាយ​សម្រាប់​ការ​ខិត​ខំ​ប្រឹង​ប្រែង​ទាំង​ឡាយ​របស់​

បេសកជន ហើយ​បាន​ពង្រឹង​សេចក្ដី​ជំនឿ និង​ដាស់​តឿន​ឲ្យ​មាន​ការ​អធិស្ឋាន និង​ការ​

ជាប់​ចិត្ត​នឹង​ព្រះ​ជាម្ចាស់​ច្រើន​ឡើង។ គ្រប់​ឃ្លា គ្រប់​ប្រយោគ បាន​បញ្ចូល​ដោយ​សេចក្ដី​

អធិស្ឋាន ដែល​ហាក់​បី​ដូច​ជា​មាន​អំណាច​ព្រះ​នៅ​ក្នុង​នោះ។

កូន​សៀវភៅ​នោះ បាន​ធ្វើ​ឲ្យ​គាត់​មាន​មិត្ត​ភក្ដិ និង​ឱកាស​ជា​ច្រើន។ ពួក​គាត់​បាន​​បោះ​

ពុម្ព​សារ​ឡើង​វិញ​នៅ​ក្នុង​អំឡុង​ពេល​បី​សប្ដាហ៍​នៃ​ការ​បោះពុម្ព ហើយ​ទទួល​បាន​លិខិត​

សរសើរ​ដូច​ជា​នៅ​សំបុត្រ​មុន​របស់​លោក​ឯកឧត្ដម ឡត រែតស្តកឃ៍ (Lord Radstock) 

ដែល​ទើប​តែ​ស្លាប់​ថ្មីៗ​នេះ។

«ខ្ញុំ​បាន​អាន​កូន​សៀវភៅ​របស់​ប្អូន​ប្រុស ហើយ​វា​បាន​ប៉ះ​ពាល់​ចិត្ត​ខ្ញុំ​យ៉ាង​ខ្លាំង។ ខ្ញុំ​

សង្ឃឹម​ថា ព្រះ​វិញ្ញាណ​បរិសុទ្ធ​ប្រទាន​អំណាច​ដល់​ប្អូន​ក្នុង​ការ​និយាយ​អំពី​ព្រះ​បន្ទូល 

ដែល​នឹង​បញ្ជូន​មនុស្ស​ជា​ច្រើន​ទៅ​កាន់​ចំការ​ទំពាំង​បាយ​ជូរ។ ប្អូន​ប្រុស​សម្លាញ់​អើយ! 

ចូរ​ពង្រីក​បំណង​ប្រាថ្នា​របស់​ប្អូន​ប្រុស​ចុះ! ចូរ​អធិស្ឋាន​សូម​អ្នក​ច្រូត​រាប់​រយ​នាក់​ទៀត​

ចុះ ហើយ​ព្រះ​អម្ចាស់​នឹង​ប្រទាន​ពួក​គេ​មក​ដល់​ប្អូន​ប្រុស»។

ទោះ​ជា​យ៉ាង​ណា គោល​ដៅ​ដំបូង​មិន​មែន​មនុស្ស​រាប់​រយ​នាក់​នោះ​ទេ គឺ​ត្រឹម​តែ​ម្ភៃ​បួន​

នាក់​ប៉ុណ្ណោះ ហើយ​លោក​គ្រូ ហ័ដសិន  បាន​កត់​ត្រា​ការ​អធិស្ឋាន​របស់​គាត់​ដោយ​ការ​

សរសេរ​ដៃ​យ៉ាង​ច្បាស់ៗ នៅ​ក្នុង​ព្រះ​គម្ពីរ​ដែល​គាត់​ប្រើ​ប្រាស់​អស់​ជា​យូរ​ឆ្នាំ។ ភាព​ជោគ​

ជ័យ​មិន​បាន​ធ្វើ​ឲ្យ​គាត់​មាន​អំណរ​ខ្លាំង​ពេក​នោះ​ទេ ផ្ទុយ​ទៅ​វិញ វា​បាន​បង្កើន​ភាព​មាន​

ទំនួល​ខុស​ត្រូវ​ចំពោះ​កាតព្វកិច្ច​របស់​គាត់​ទៅ​វិញ។ នៅ​រដូវ​រងា​ដែល​គួរ​ឲ្យ​ចង​ចាំ​នោះ 

គាត់​បាន​នាំ​យក​សារ​មួយ ដែល​គាត់​បាន​ជឿ​ថា បាន​មក​ពី​ព្រះ​ជាម្ចាស់ នៅ​ពេល​គាត់​

បាន​ទៅ​ពី​កន្លែង​មួយ​ទៅ​កន្លែង​មួយ​ទៀត ដោយ​បាន​បញ្ឆេះ​ដួង​ចិត្ត​ក្នុង​ការ​យល់​​ដឹង​អំពី​

ព្រះ​ហឫទ័យ និង​វត្តមាន​របស់​ព្រះ​ជាម្ចាស់​ស្រដៀង​គ្នា​នឹង​គាត់​​ដែរ។

នៅ​សម័យ​នោះ  មនុស្សម្នា​គិត​ថា  វា​ជា​រឿង​ថ្មី  ហើយ​ប្លែក​​​ក្នុង​ការ​គិត​ថា  សេចក្ដី​

ជំនឿ​ល្មម​គ្រប់​គ្រាន់​សម្រាប់​ជា​មូលដ្ឋាន​គ្រឹះ​ខាង​ហិរញ្ញ​វត្ថុ​ក្នុង​កិច្ចការ​នាំ​ដំណឹង​ល្អ​ទៅ​

ដល់​កន្លែង​ដ៏​ឆ្ងាយៗ​នៅ​ពិភព​លោក​នេះ។ គ្មាន​នរណា​ម្នាក់​ធ្លាប់​ឮ​អំពី «បេសកកម្ម​នៃ​

សេចក្ដី​ជំនឿ» (“faith missions”) ទេ គេ​ធ្លាប់​ឮ​តែ​ការ​បង្កើត​ក្រុម​ប្រឹក្សា​គណៈ​និកាយ​

ប៉ុណ្ណោះ។ បុ៉ន្តែ បើ​ទោះ​បី​ជា​លោក​គ្រូ ហ័ដសិន ថេល័រ នៅ​ក្មេង​ក៏​ដោយ ក៏​គាត់​បាន​ស្គាល់​

ព្រះ​ជាម្ចាស់​យ៉ាង​ជាក់​ច្បាស់​ដែរ។ គាត់​បាន​សរសេរ​អំពី​ការ​ឃើញ​ព្រះ​ជាម្ចាស់​ធ្វើ​ឲ្យ​ព្យុះ​

ស្ងប់​នៅ​សមុទ្រ ផ្លាស់​ប្ដូរ​ទិស​ដៅ​ខ្យល់ ព្រម​ទាំង​នាំ​ទឹក​ភ្លៀង​មក​នៅ​ពេល​មាន​គ្រោះ​រាំង​

ស្ងួត គ្រប់​ការ​ទាំង​អស់​ឆ្លើយ​តប​ទៅ​នឹង​សេចក្ដី​អធិស្ឋាន​របស់​គាត់។ គាត់​បាន​សរសេរ​

អំពី​ការ​ឃើញ​ព្រះ​ជាម្ចាស់​បាន​ការពារ​គាត់​កុំ​ឲ្យ​គេ​សម្លាប់ ហើយ​ទ្រង់​ក៏​បាន​ធ្វើ​ឲ្យ​អ្នក​

ដែល​ពេញ​ដោយ​កំហឹង​បាន​ស្ងប់​តាម​រយៈ​ការ​អធិស្ឋាន​ដែរ។ គាត់​បាន​ឃើញ​ព្រះ​ជាម្ចាស់​

ប្រោស​អ្នក​ជំងឺ ហើយ​បាន​ធ្វើ​ឲ្យ​អ្នក​ដែល​មើល​ទៅ​ហាក់​បី​ដូច​ជា​អស់​សង្ឃឹម​បាន​រស់​

ឡើង​វិញ​ដោយ​សារ​ការ​អធិស្ឋាន។ អស់​រយៈ​ពេល​ជាង​ប្រាំ​បី​ឆ្នាំ គាត់​មាន​បទ​ពិសោធន៍​

សេចក្តី​ស្មោះ​ត្រង់​របស់​ព្រះ​ជាម្ចាស់​នៅ​ក្នុង​ការ​បំពេញ​សេចក្ដី​ត្រូវការ​របស់​គ្រួសារ និង​

ការងារ​របស់​គាត់​តាម​រយៈ​ការ​អធិស្ឋាន រួម​ទាំង​ការ​គិត​ស្មាន​មិន​ដល់​ដូច​ជា​​សេចក្ដី​ត្រូវ​

ការ​ដ៏​ច្រើន​ទាំង​នោះ​ផង។ តើ​គាត់​មិន​អាច​លើក​ទឹក​ចិត្ត​អ្នក​ដទៃ​ឲ្យ​ពឹង​ផ្អែក​លើ​សេចក្ដី​

ស្រឡាញ់​ដែល​មិន​អាច​បំភ្លេច​បាន ព្រម​ទាំង​ភាព​ស្មោះ​ត្រង់​របស់​ព្រះ​ជាម្ចាស់​ដែល​មិន​

អាច​បាត់​នោះ​បាន​ដោយ​របៀប​ណា​ទៅ?

យើង​ត្រូវ​ចាំ​ថា  យើង​កំពុង​តែ​ទាក់​ទង​​ជា​មួយ​ព្រះ​មួយ​អង្គ   ដែល​ជា​ព្រះ​អម្ចាស់​ដ៏​

ពេញ​ដោយ​អំណាច និង​ព្រះ​ចេស្ដា ព្រះ​ហស្ត​នៃ​ព្រះ​យេហូវ៉ា​មិន​មែន​រួញ​ខ្លី​ដែល​នឹង​ជួយ​

សង្គ្រោះ​មិន​បាន​នោះ​ទេ ព្រះ​កាណ៌​ទ្រង់​ក៏​មិន​បាន​ទៅ​ជា​ធ្ងន់ ដែល​នឹង​ស្តាប់​មិន​ឮ​នោះ​

ដែរ (អេសាយ ៥៩:១)។ ព្រះ​ជាម្ចាស់​ដដែល​នេះ បង្គាប់​ឲ្យ​យើង​ទូល​សូម និង​ទទួល 

ដើម្បី​ឲ្យ​សេចក្ដី​អំណរ​របស់​យើង​បាន​ពេញ​លេញ ព្រម​ទាំង​បើក​មាត់​របស់​យើង​ឲ្យ​បាន​

ធំ ដើម្បី​ឲ្យ​ទ្រង់​បាន​នឹង​បំពេញ​វា។ យើង​ត្រូវ​ចាំ​ក្នុង​ចិត្ត​ថា ព្រះ​ដ៏​មាន​សេចក្ដី​មេត្តា​ករុណា 

បាន​អនុញ្ញាត​ឲ្យ​អំណាច​ព្រះ​ចេស្ដា​ទ្រង់​ប្រើ​ប្រាស់​តាម​ការ​អធិស្ឋាន​ដ៏​ស្មោះ​ត្រង់​នោះ 

តែ​ទ្រង់​ក៏​មិន​មើល​ស្រាល​ចំពោះ​អស់​អ្នក​ដែល​ធ្វេសប្រហែស​ក្នុង​ការ​អធិស្ឋាន ដើម្បី​ជា​

ប្រយោជន៍​ដល់​អស់​អ្នក​ដែល​កំពុង​វិនាស​ដែរ។

អស់​អ្នក​ដែល​មិន​ធ្លាប់​មាន​ពិសោធន៍​នឹង​ភាព​ស្មោះ​ត្រង់​នៃ​ព្រះ​ដែល​កាន់​តាម​សេចក្តី​

សន្យា​នឹង​គិត​ថា វា​ជា​រឿង​ប្រថុយ​ប្រថាន​ក្នុង​ការ​បញ្ជូន​អ្នក​ផ្សាយ​ដំណឹង​ល្អ​ជន​ជាតិ​អឺរ៉ុប​

ម្ភៃ​បួន​នាក់​ទៅ​កាន់​ទឹក​ដី​ដ៏​សែន​ឆ្ងាយ​ដែល​គ្មាន​អ្នក​ជឿ​ព្រះ​ដោយ​ពឹង​ផ្អែក​លើ​ព្រះ​ជាម្ចាស់​

ទាំង​ស្រុង​ប៉ុណ្ណោះ (ចោទិយកថា ៧:៩)។ ប៉ុន្តែ សម្រាប់​អស់​អ្នក​ដែល​មាន​បទ​ពិសោធន៍​

ជា​ច្រើន​ឆ្នាំ​ក្នុង​ការ​ជឿ​ជាក់​លើ​ព្រះ​អម្ចាស់​ទាំង​នៅ​ស្រុក​កំណើត និង​នៅ​បរទេស ទាំង​នៅ​

លើ​គោក និង​លើ​ទឹក ទាំង​ឈឺ និង​ជា នៅ​ក្នុង​គ្រោះ​ថ្នាក់ តម្រូវ​ការ ព្រម​ទាំង​ការ​ជិត​ស្លាប់ 

ការ​ភ័យ​ខ្លាច​បែប​នេះ​នឹង​មិន​សម​ហេតុ​ផល​ទាល់​តែ​សោះ។

ពួក​គេ​កំពុង​ធ្វើ​កិច្ច​ការ​សំខាន់​ខ្លាំង ដែល​មិន​អាច​ដាក់​ដែន​កំណត់​ដោយ​ត្រឹម​តែ​និកាយ​

មួយ​ឡើយ។ ដោយ​ដឹង​ថា អង្គការ​បេសកកម្ម​ចិន​ដី​គោក​មិន​ផ្តល់​ប្រាក់​ខែ គឺ​ល្មម​នឹង​

រុញរា​គ្រប់​គ្នា លើក​លែង​តែ​អស់​អ្នក​ដែល​មាន​បទ​ពិសោធន៍​គ្រប់​គ្រាន់​នៅ​ក្នុង​ការ​ទុក​

ចិត្ត​លើ​ព្រះ​ជាម្ចាស់ ហើយ​ម្នាក់ៗ​​ចែក​រំលែក​បទ​ពិសោធន៍​រួម​គ្នា មិនមែន​មាន​តែ​ឈ្មោះ។

លោក​គ្រូ ថេល័រ បាន​បន្ត​ដោយ​និយាយ​ថា យើង​ត្រូវ​តែ​ពិចារណា តើ​សមាជិក​មក​ពី​

និកាយ​ផ្សេង​អាច​ធ្វើ​ការ​ជា​មួយ​គ្នា​ឆ្ពោះ​តម្រង់​ទៅ​រក​គម្រោង​ផ្សាយ​ដំណឹង​ល្អ​ដោយ​គ្មាន​

ជម្លោះ​នៃ​សេចក្ដី​ជំនឿ​ផ្ទាល់​ខ្លួន​បាន​ដែរ​ឬ​យ៉ាង​ណា។ បន្ទាប់​ពី​អធិស្ឋាន​យ៉ាង​ពេញ​ទំហឹង​

រួច ហើយ​យល់​ថា​វា​អាច​ទៅ​រួច យើង​ក៏​បាន​សម្រេច​ចិត្ត​ថា អញ្ជើញ​បង​ប្អូន​រួម​ជំនឿ​ផ្សេងៗ 

​ទៀត ដែល​បាន​ទទួល​យក​ព្រះ​បន្ទូល​របស់​ព្រះ​យ៉ាង​អស់​ពី​ចិត្ត ហើយ​បាន​ត្រៀម​ខ្លួន​

រួច​ជា​ស្រេច​ក្នុង​ការ​បង្ហាញ​សេចក្ដី​ជំនឿ​របស់​ពួក​គេ​ដោយ​ការ​ធ្វើ​ដំណើរ​ទៅ​កាន់​ទឹក​ដី​

ប្រទេស​ចិន ដោយ​ពឹង​ផ្អែក​ទាំង​ស្រុង​ទៅ​លើ​ព្រះ​បន្ទូល​សន្យា​ទាំងឡាយ​ដែល​មាន​នៅ​

ក្នុង​ព្រះ​គម្ពីរ។

ព្រះ​បន្ទូល​បាន​ចែង​ថា៖ «ចូរ​ស្វែង​រក​នគរ និង​សេចក្តី​សុចរិត​នៃ​ព្រះ​ជា​មុន​សិន ទើប​

គ្រប់​របស់​ទាំង​អស់ រួម​ទាំង​អាហារ និង​សំលៀក​បំពាក់​នឹង​បាន​ប្រទាន​មក​អ្នក​រាល់​គ្នា​ថែម​

ទៀត​ផង» (ម៉ាថាយ ៦:៣៣) ។ បើ​សិន​មាន​អ្នក​ណា​ម្នាក់​សង្ស័យ​ថា ព្រះ​ជាម្ចាស់​មាន​

ព្រះ​បន្ទូល​ជា​ការ​ពិត​ឬ​យ៉ាង​ណា នោះ​ពួក​គេ​មិន​គួរ​ទៅ​ប្រទេស​ចិន ដើម្បី​ផ្សាយ​អំពី​សេចក្ដី​

ជំនឿ​នោះ​ឡើយ ប៉ុន្តែ​បើ​ពួក​គេ​ជឿ​មែន នោះ​ប្រាកដ​ណាស់​ថា ព្រះ​បន្ទូល​សន្យា​គ្រប់​គ្រាន់​

ហើយ​សម្រាប់​ពួក​គេ។ យើង​ក៏​មាន​ការ​ធានា​ពី​ទ្រង់​ផង​ដែរ​ថា៖ «...ទ្រង់​នឹង​មិន​សំចៃ​ទុក​

របស់​ល្អ​អ្វី ដល់​ពួក​អ្នក​ដែល​ដើរ​ដោយ​ទៀង​ត្រង់​ឡើយ» (ទំនុក​តម្កើង ៨៤:១១)។ បើ​គេ​

មិន​បាន​តាំង​ចិត្ត​ក្នុង​ការ​រស់​នៅ​ដោយ​សេចក្ដី​ទៀង​ត្រង់​ទេ នោះ​ពួក​គេ​គួរ​តែ​នៅ​ផ្ទះ។ បើ​

សិន​ពួក​គេ​រស់​នៅ​ដោយ​សេចក្ដី​ទៀង​ត្រង់​វិញ នោះ​ពួក​គេ​មាន​អ្វី​គ្រប់​យ៉ាង​ដែល​ពួក​គេ​ត្រូវ​

ការ​ដែល​ស្រប​តាម​នៃ​ការ​ធានា​ហើយ។ ព្រះ​ជាម្ចាស់ ទ្រង់​គឺ​ជា​ម្ចាស់​លើ​គ្រប់​ទាំង​មាស 

និង​ប្រាក់​នៅ​លើ​ផែន​ដី ព្រម​ទាំង​ហ្វូង​សត្វ​ទាំង​ប៉ុន្មាន​នៅ​លើ​ភ្នំ​ទាំង​ពាន់​ផង (ហាកាយ 



114

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

២:៨; ទំនុកដំកើង ៥០:១០)។ យើង​មិន​ចាំ​បាច់​ត្រូវ​ធ្វើ​ជា​អ្នក​ញ៉ាំ​តែ​បន្លែ​ទេ។

យើង​អាច​​មាន​មូលនិធិ​គាំ​ទ្រ បើ​សិន​ជា​យើង​ចង់​បាន​វា ប៉ុន្តែ​យើង​គិត​ថា វា​មិន​ចាំ​

បាច់ និង​អាច​បង្ក​ឲ្យ​មាន​គ្រោះ​ថ្នាក់​ផង​ដែរ។ យើង​គួរ​តែ​មាន​ការ​ភ័យ​ខ្លាច ចំពោះ​ទាំង​

ការ​ប្រើ​ថវិកា​ខុស​គោលដៅ និង​ប្រាក់​បរិច្ចាគ​មក​ដោយ​ចេតនា​ខុស​ឆ្គង។ យើង​អាច​គ្រប់​

គ្រង​ថវិកា​ដែល​ព្រះ​អម្ចាស់​បាន​សម្រេច​ព្រះ​ទ័យ​ប្រទាន​មក​យើង ទោះ​បី​តិច​តួច​យ៉ាង​

ណា​ក្ដី ប៉ុន្តែ​យើង​មិន​ត្រូវ​ទទួល​យក​ប្រាក់​ដែល​មិន​ស្អាត  ឬ​ប្រាក់​ដែល​បាន​ផ្ដល់​មក​ខុស​

កន្លែង​នោះ​ទេ។ វា​ជា​រឿង​ប្រសើរ​ជាង​ក្នុង​ការ​ដែល​គ្មាន​ប្រាក់ សូម្បី​តែ​សម្រាប់​ទិញ​នំប័ុង​

បរិភោគ។ ប្រទេស​ចិន​សំបូរ​សត្វ​ក្អែក​ណាស់ ហើយ​ព្រះ​អម្ចាស់​ក៏​អាច​បញ្ជូន​ពួក​វា​ឲ្យ​ពាំ​

អាហារ​មក​ឲ្យ​យើង។ ព្រះ​ជាម្ចាស់​បាន​ប្រទាន​អាហារ​ដល់​ជន​ជាតិ​អ៊‌ីស្រាអែល​បី​លាន​

នាក់​នៅ​ទី​រហោ​ស្ថាន​អស់​រយៈ​ពេល​សែសិប​ឆ្នាំ។ ខណៈ​ពេល​ដែល​យើង​មិន​រំពឹង​ថា ទ្រង់​

នឹង​បញ្ជូន​បេសកជន​បី​លាន​នាក់​ទៅ​កាន់​ប្រទេស​ចិន​ទេ ប៉ុន្តែ​បើ​សិន​ជា​ទ្រង់​បញ្ជូន​មែន 

នោះ​ទ្រង់​ប្រាកដ​ជា​នឹង​មាន​ធន​ធាន​គ្រប់​គ្រាន់​ក្នុង​ការ​ផ្គត់​ផ្គង់​ពួក​គេ​ទាំង​អស់​គ្នា​ដែរ។

ចូរ​ឲ្យ​យើង​ប្រាកដ​ថា យើង​បន្ត​សម្លឹង​មើល​ទៅ​កាន់​ព្រះ​ជាម្ចាស់ ដើរ​តាម​ផ្លូវ​របស់​ទ្រង់ 

ព្រម​ទាំង​ព្យាយាម​ឲ្យ​បាន​គាប់​ព្រះ​ទ័យ និង​ថ្វាយ​សិរី​ល្អ​ដល់​ទ្រង់​ក្នុង​គ្រប់​ការ​ទាំង​អស់ មិន​

ថា​រឿង​តូច ឬ​ធំ​ប៉ុណ្ណា​ក្ដី។ ចូរ​ទុក​ចិត្ត​ថា កិច្ចការ​ដែល​បាន​ធ្វើ​តាម​របៀប​របស់​ព្រះ​ជាម្ចាស់​

នឹង​មិន​ចេះ​ខ្វះ​ជំនួយ​ពី​ព្រះ​អង្គ​ឡើយ។

កង្វល់​សំខាន់​មួយ​របស់​លោក​គ្រូ ហ័ដសិន ថេល័រ គឺ​គាត់​មិន​ចង់​ឲ្យ​អង្គការ​បេសកកម្ម​

ថ្មី​របស់​គាត់​បង្អាក់​មនុស្ស ឬ​ធន​ធាន​ពី​អង្គការ​ទាំង​ឡាយ​ដែល​មាន​ស្រាប់​នោះ​ឡើយ។ 

វា​នឹង​មិន​ចំណេញ​សម្រាប់​កិច្ច​ការ​របស់​ព្រះ​ជា​ម្ចាស់​នោះ​ទេ ក្នុង​ការ​យក​ការ​ងារ​ពី​ម្នាក់​

ទៅ​ប្រគល់​ឲ្យ​ម្នាក់​ទៀត​តាម​របៀប​នេះ។ គម្រោង​បាន​រាប់​បញ្ចូល​ការ​ធ្វើ​បន្ទប់​ស្នាក់​នៅ​

សម្រាប់​អ្នក​បេសកជន​ដែល​អង្គការ​បេសកកម្ម​ដទៃ​មិន​ទទួល ជា​ពិសេស​ពួក​អ្នក​ដែល​

មិន​បាន​ទទួល​ការ​អប់​រំ​នៅ​សាកល​វិទ្យាល័យ ហើយ​គ្មាន​នរណា​ម្នាក់​ជួល​ពួកគេ ដើម្បី​ឲ្យ​

ចូល​រួម​ក្នុង​អង្គការ​បេសកកម្ម​នៅ​ចិន​ដី​គោក​ទេ។ ពួក​គេ​ជឿ​ថា ប្រសិន​បើ​ព្រះ​ជាម្ចាស់​សព្វ​

ព្រះ​ទ័យ​ឲ្យ​ពួក​គេ​ចូល​រួម​ក្នុង​កិច្ចការ​ដ៏​ជាក់​លាក់​មួយ​នេះ នោះ​ទ្រង់​នឹង​ជំរុញ​ចិត្ត​ពួក​គេ​ឲ្យ​

ស្ម័គ្រ​ចិត្ត​ចូល​រួម​ផង​ដែរ។ ទន្ទឹម​នឹង​នោះ​ដែរ​ក៏​នឹង​គ្មាន​ការ​អំពាវនាវ​សុំ​ខាង​ផ្នែក​ហិរញ្ញ​វត្ថុ​

នោះ​ឡើយ។ ប្រសិន​បើ​អង្គការ​បេសកកម្ម​ចិន​ដី​គោក​នេះ​អាច​ដំណើរ​ការ​ទៅ​បាន​ដោយ​

មនុស្សដែលព្រះជាម្ចាស់ បានបញ្ជូ

ផ្អែក​ទៅ​លើ​ការ​អធិស្ឋាន​តែ​ម្យ៉ាង ដោយ​មិន​ចាំ​បាច់​សុំ​គេ​ឲ្យ​ប្រាក់​កាក់ ឬ​បង្កើត​បញ្ជី​អ្នក​

បរិច្ចាគ វា​អាច​ចម្រើន​ឡើង​ជា​មួយ​នឹង​ក្រុម​អង្គការ​បេសកកម្ម​ចាស់​ដោយ​គ្មាន​ការ​ប្រថុយ​

ប្រថាន​នៃ​ការ​ប្ដូរ​ទិស​ដៅ​នៃ​ការ​បរិច្ចាគ​ផង​ដែរ។ ការ​ធ្វើ​បែប​នេះ​អាច​មាន​ប្រយោជន៍ ដោយ​

បង្វែរ​ការ​យក​ចិត្ត​ទុក​ដាក់​ចំពោះ​ការ​​យក​ចិត្ត​ទុក​ដាក់​លើ​ព្រះ​អម្ចាស់​នៃ​ចម្រូត​វិញ ហើយ​

ដោយ​ផ្ដល់​ការ​អនុវត្ត​ជាក់​ស្ដែង​នៃ​ជំនឿ​ស្នូល​ដែល​ថា មាន​តែ​ព្រះ​ជាម្ចាស់​តែ​មួយ​គត់​

ប៉ុណ្ណោះ គឺ​គ្រប់​គ្រាន់​សម្រាប់​កិច្ចការ​របស់​ទ្រង់។

ចំពោះ​អ្វី​ដែល​នៅ​សល់​ដែល​ត្រូវ​ការ​រៀបចំ ពួក​គេ​ពេញ​ចិត្ត​នឹង​ការ​ចាត់​ចែង​ដ៏​សាមញ្ញ​

របស់​អង្គការ​ដែល​ទើប​តែ​បាន​បង្កើត​ឡើង​នេះ។ វា​ពិត​ជា​អស្ចារ្យ​ណាស់​នៅ​ក្នុង​របៀប​ដែល​

ព្រះ​ជាម្ចាស់​បាន​ប្រទាន​មនុស្ស​ម្នាក់ ដើម្បី​ជួយ​គ្រប់​គ្រង​ការ​ងារ​អង្គការ​នៅ​ក្នុង​ស្រុក។ 

លោក និង​លោក​ស្រី បឺកហ្គ័រ នៅ​ភ្នំ​សេនធ៍ (Mr. and Mrs. Berger of Saint Hill) 

បាន​ក្លាយ​ជា​មិត្ត​សម្លាញ់ ដែល​មាន​ការ​ប្ដេជ្ញា​ចិត្ត​ដូច​លោក និង​លោក​ស្រី ថេល័រ ដែរ។ 

ពួក​គេ​បាន​អធិស្ឋាន ហើយ​បាន​លះបង់​ជីវិត​របស់​ពួក​គេ​សម្រាប់​ការ​នេះ ដោយ​ផ្លាស់​ប្ដូរ​

ផ្ទះ​ដ៏​ស្រស់​ស្អាត​របស់​ពួក​គេ​ទៅ​ជា​មជ្ឈមណ្ឌល ដើម្បី​ជា​ប្រយោជន៍​ដល់​ព័ន្ធ​កិច្ច​អង្គការ​

បេសកកម្ម​នៅ​ចិន​ដី​គោក។

លោក​គ្រូ ហ័ដសិន បាន​និយាយ​ថា នៅ​ពេល​ដែល​គាត់​បាន​សម្រេច​ចិត្ត​ឈាន​ទៅ​

មុខ​ជា​មួយ​នឹង​ទំនាក់​ទំនង នោះ​លោក​គ្រូ បឺកហ្គ័រ បាន​យល់​ព្រម​ធ្វើ​ជា​អ្នក​តំណាង​ពួក​

គេ​ក្នុង​ស្រុក។ ភាព​ជា​ដៃ​គូ​បាន​អភិវឌ្ឍ​ដោយ​រលូន។ ពួក​គាត់​កាន់​តែ​មាន​ភាព​ជិត​ស្និទ្ធ។ 

ពួក​គាត់​បាន​ដាក់​ឈ្មោះ​អង្គការ​បេសកកម្ម​ចិន​ដី​គោក​នេះ​នៅ​ក្នុង​បន្ទប់​ទទួល​ភ្ញៀវ​របស់​

គាត់។ ពួកគាត់​ទាំង​ពីរ​នាក់​មិន​បាន​សុំ ឬ​តែង​តាំង​អ្នក​ណា ដើម្បី​ជួយ​ការ​ងារ​នេះ​​ទេ វា​

បាន​កើត​ឡើង​ដោយ​ឯកឯង។

ពួក​បេក្ខជន​បាន​ពិភាក្សា​គ្នា ហើយ​បាន​យល់​ច្បាស់​អំពី​ភាព​សំខាន់​នៃ​គោល​ការណ៍​

ខាង​ព្រលឹង​វិញ្ញាណ​ថា ជា​មូល​ដ្ឋាន​នៃ​អង្គការ​បេសកកម្ម​ចិន​ដី​គោក។ ពួក​គេ​បាន​ឯក​

ភាព​គ្នា​អំពី​ការ​រៀបចំ​យ៉ាង​សាមញ្ញ​​ជា​លាយ​លក្ខណ៍​អក្សរ​នៅ​ចំពោះ​វត្តមាន​​របស់​លោក 

បឺកហ្គ័រ ហើយ​នោះ​គឺ​ជា​អ្វី​ដែល​ពួក​គេ​បាន​ធ្វើ។

លោក​គ្រូ ថេល័រ បាន​លើក​ឡើង​យ៉ាង​សាមញ្ញ​ថា យើង​បាន​ចែក​ទៅ​ក្នុង​នាម​ជា​កូន​

ព្រះ ដើម្បី​ធ្វើ​តាម​សេចក្ដី​បង្គាប់​របស់​ទ្រង់​ក្នុង​ការ​ធ្វើ​ការងារ​របស់​ព្រះ​អង្គ ដោយ​ពឹង​ផ្អែក​

លើ​ទ្រង់​ខាង​ផ្នែក​ធនធាន ដោយ​ស្លៀក​សំលៀក​បំពាក់​ដូច​ជា​អ្នក​ក្នុង​ស្រុក ហើយ​ដើម្បី​

ទៅ​កន្លែង​ដាច់​ស្រយាល​​ក្នុង​ស្រុក។ ខ្ញុំ​ជា​អ្នក​ដឹក​នាំ​នៃ​អង្គការ​បេសកកម្ម​ប្រទេស​ចិន...

នោះ​គ្មាន​ការ​សង្ស័យ​ទេ​ថា អ្នក​ណា​នឹង​ដោះ​ស្រាយ​បញ្ហា​គ្រប់​យ៉ាង។

ដូច​គ្នា​នេះ​ដែរ លោក បឺកហ្គ័រ ជា​អ្នក​គ្រប់​គ្រង​អង្គការ​នៅ​ក្នុង​ស្រុក។ គាត់​នឹង​សរសេរ​

ឆ្លើយ​ឆ្លង​ជា​មួយ​ពួក​បេក្ខជន គ្រប់​គ្រង​មូលនិធិ​បោះពុម្ព និង​ផ្សាយ​ទស្សនាវដ្តី​របស់​អង្គការ​

ម្តង​ម្កាល​ដែល​មាន​ការ​បញ្ជូន​បេសកជន​ថ្មី​នៅ​ពេល​មាន​ប្រាក់​មូលនិធិ​គ្រប់​គ្រាន់ ហើយ​

តែង​តែ​ជៀស​វាង​ពី​ការ​ជំពាក់​បំណុល​ជា​និច្ច។ ការ​ជៀស​វាង​ការ​ជំពាក់​បំណុល គឺ​ជា​

គោលការណ៍​គ្រឹះ​មួយ​សម្រាប់​អ្នក​គ្រប់​គ្នា​ពាក់​ព័ន្ធ។

វា​ងាយ​ស្រួល​ដូច​ដែល​ព្រះ​ជាម្ចាស់​ប្រទាន​មក​ជា​មុន ដូច​ដែល​លោក​គ្រូ ហ័ដសិន 

បាន​បង្ហាញ ហើយ​ទ្រង់​ក៏​សព្វ​ព្រះ​ទ័យ​នៅ​ក្នុង​ការ​ធ្វើ​បែប​នេះ​ដែរ។ ព្រះ​ប្រាជ្ញា​ញាណ​ទ្រង់​

ពិបាក​នឹង​ធ្វើ​ឲ្យ​គោល​បំណង​របស់​ព្រះ​អង្គ​បរាជ័យ ដោយ​សារ​គ្រាន់​តែ​ខ្វះ​ខាត​ប្រាក់​កាក់​

ណាស់។ ទោះ​បី​ជា​យ៉ាង​ណា ប្រាក់​ដែល​បាន​ទទួល​មក​ដោយ​មិន​សម​ស្រប គឺ​ប្រាកដ​

ជា​បង្អាក់​ដល់​ព្រះ​ពរ​ជា​មិន​ខាន។

បញ្ហា​ជា​ច្រើន​អាច​ដោះ​ស្រាយ​បាន​តែ​តាម​រយៈ​បទ​ពិសោធន៍​ប៉ុណ្ណោះ ដូច​យើង​អាច​

មើល​ឃើញ​នៅ​ឧទាហរណ៍​ជាក់​ស្តែង​របស់​លោក បឺកហ្គ័រ។ គាត់​ធ្លាប់​ជា​អ្នក​ដឹក​នាំ​ជំនួញ​

ដ៏​ជោគ​ជ័យ​ម្នាក់ និង​ជា​អ្នក​ផលិត​ម្សៅ​ដំឡូង។ គាត់​បាន​យល់​ថា វា​ដូច​ជា​ដើម​ឈើ​នៅ​

លើ​ដី​ផ្ទះ​គាត់​អញ្ចឹង អ្វី​ដែល​មាន​ជីវិត​វា​នឹង​លូតលាស់។

លោក​អ្នក​ត្រូវ​តែ​រង់​ចាំ​ដើម​ឈើ​ឲ្យ​លូត​លាស់​សិន មុន​ពេល​វា​អាច​បែក​មែក​សាខា​បាន​

ច្រើន។ ជា​ដំបូង លោក​អ្នក​មាន​ត្រឹម​តែ​គល់​ដ៏​តូច​មួយ​ព្រម​ទាំង​ស្លឹក​ពីរ​បី​សន្លឹក ឬ​ក៏​មាន​

តែ​ពន្លក​តិចៗ​ប៉ុណ្ណោះ។ បន្ទាប់​មក មែក​តូចៗ​ក៏​ចាប់​ផ្ដើម​លេច​ឡើង​មក។ ចុង​ក្រោយ 

មែក​តូចៗ​ទាំង​នេះ​នឹង​ត្រឡប់​ទៅ​ជា​មែក​ធំៗ ស្ទើរ​តែ​ដូច​ជា​ដើម​ឈើ​ផ្សេង​ទៀត​អញ្ចឹង។ 

ប៉ុន្តែ រឿង​ទាំង​អស់​នេះ​ត្រូវ​ការ​ពេល​វេលា និង​ការ​អត់​ធ្មត់។ ប្រសិន​បើ​ដើម​ឈើ​នៅ​មាន​

ជីវិត វា​នឹង​លូត​លាស់​តាម​របៀប​របស់​វា​ជា​មិន​ខាន។

នៅ​ពេល​ដែល​ក្រុម​ដំបូង​របស់​អង្គការ​បេសកកម្ម​ចិន​ដី​គោក​បាន​រៀប​ចំ​ធ្វើ​ដំណើរ​តាម​

កប៉ាល់​ទៅ ពួក​គេ​បាន​ទទួល​ការ​ឆ្លើយ​តប​ពី​ការ​អធិស្ឋាន​របស់​ពួក​គេ​ជា​ច្រើន។ ការ​ឆ្លើយ​

តប​ពី​ការ​អធិស្ឋាន​របស់​ពួក​គេ​ពិត​ជា​ការ​អស្ចារ្យ​យ៉ាង​ខ្លាំង ដូច្នេះ​ពួក​គេ​បាន​សៀត​បញ្ចូល​



117

មនុស្សដែលព្រះជាម្ចាស់ បានបញ្ជូ

ព័ត៌មាន​ថ្មី​នេះ​នៅ​ក្នុង​ទស្សនាវដ្តី​ដំបូង​នោះ (First Occasional Paper) ដោយ​ការ​លើក​

ឡើង​ថា ចំនួន​សរុប​ទាំង​អស់​ដែល​បាន​ត្រូវ​ការ​សម្រាប់​ការ​ធ្វើ​ដំណើរ និង​គ្រឿង​ស្លៀក​

ពាក់​បាន​ទទួល​រួច​រាល់​ហើយ។ បទ​ពិសោធន៍​ទាំង​នេះ​បាន​កើត​ចេញ​ពី​ការ​អធិស្ឋាន​

រាល់​ពេល​ថ្ងៃ​ត្រង់​នៅ​ផ្ទះ​របស់​លោក​គ្រូ ហ័ដសិន ថេល័រ ពី​ការ​ប្រជុំ​នៅ​ទី​នោះ​រាល់​សប្ដាហ៍ 

និង​នៅ សេនធ៍ ហៀល ព្រម​ទាំង​ថ្ងៃ​សម្រាប់​ការ​អធិស្ឋាន​ពិសេសៗ និង​ការ​តម​អាហារ​

ផង​ដែរ។ គ្រប់​រឿង​រ៉ាវ​ទាំង​អស់​នោះ​ជំរុញ​ឲ្យ​មាន​ទំនាក់​ទំនង​ដ៏​ជិត​ស្និទ្ធ និង​ពេញ​ដោយ​

អំណរ​ជា​មួយ​ព្រះ​ជាម្ចាស់។

ភាព​មិន​សំខាន់​របស់​មនុស្ស និង​ភាព​គ្រប់​គ្រាន់​របស់​ព្រះ​ជាម្ចាស់​ក៏បាន​ស្ដែង​យ៉ាង​

ច្បាស់​នៅ​ថ្ងៃ​ចុង​ក្រោយ​ទាំង​នោះ​នៅ​ផ្លូវ ខូប៊ើន (Coborn)។  មិត្ត​សម្លាញ់​របស់​គាត់​

ដែល​បាន​មក​សួរ​សុខ​ទុក្ខ​គាត់ និង​ត្រឡប់​មក​ដោយ​មាន​អារម្មណ៍​ដូច​នោះ​ដែរ។ ក្នុង​

ចំណោម​ប្រអប់​និង​កញ្ចប់​ជា​ច្រើន យើង​បាន​ចូល​រួម​ប្រជុំ​អធិស្ឋាន​ចុង​ក្រោយ​ជា​មួយ​

នឹង​មនុស្ស​កកកុញ​ដែល​ពេញ​បន្ទប់ និង​ជណ្ដើរ​ដោយ​ពួក​គេ​នៅ​កន្លែង​ណា​ដែល​អង្គុយ​

បាន។ ផែន​ទី​នៅ​ព្យួរ​នៅ​លើ​ជញ្ជាំង​នៅ​ឡើយ ហើយ​មាន​ព្រះ​គម្ពីរ​មួយ​ដែល​ត្រូវ​បើក រួច​

បាន​ដាក់​នៅ​លើ​តុ។

លោក​គ្រូ ថេល័រ បាន​សរសេរ​ថា បំណង​ប្រាថ្នា និង​គោល​បំណង​ដ៏​ធំ​នៃ​​បេសកកម្ម​

ថ្មី​របស់​ពួក​យើង គឺ​ដើម្បី​បង្កើត​ឲ្យ​មាន​វត្ត​មាន​គ្រីស្ទ​បរិស័ទ​នៅ​ខេត្ត​ដែល​មិន​ទាន់​មាន​

បេសកជន​ទៅ​ដល់​ទាំង​ដប់​មួយ​របស់​ប្រទេស​ចិន និង​នៅ​ក្នុង​ទឹក​ដី​ធ្លាក់​ក្រោម​ការ​គ្រប់​

គ្រង​របស់​ប្រទេស​ចិន​នៅ​រាជ្យ​វង្ស​ឈីង (ជា​ទឹក​ដី​តំបន់ ម៉ាន់ជូរី ម៉ុងហ្គោលី ស៊ីនជាំង 

និង​ទីបេ Chinese Tartary) ។

«អស់​អ្នក​ដែល​បាន​ឃើញ​ត្រឹម​តែ​ការ​លំបាក​បាន​និយាយ​ថា វា​ជា​រឿង​ដ៏​ល្ងីល្ងើ។ អ្នក​

ផ្សេង​ដែល​មាន​បំណង​ល្អ​ចំពោះ​ពួក​យើង​នឹង​ឃើញ​ថា វា​ជា​កិច្ច​ការ​របស់​មនុស្ស​អស្ចារ្យ។ 

មិត្ត​សម្លាញ់​ជា​ច្រើន​របស់​ពួក​គេ​មិន​អាច​ធ្វើ​អ្វី​បាន​ក្រៅ​ពី​បារម្ភ​ឡើយ»។

អ្នក​ខ្លះ​បារម្ភ​ថា គេ​អាច​នឹង​បំភ្លេច​លោក​អ្នក​ចោល។ គ្មាន​គណ​កម្មការ ឬ​ក៏​អង្គការ​មក​

តំណាង​ឲ្យ​លោក​អ្នក​ដល់​សាធារណៈ​ជន លោក​អ្នក​អាច​នឹង​មិន​មាន​ការ​យក​ចិត្ត​ទុក​

ដាក់​នៅ​ទឹក​ដី​ដ៏​សែន​ឆ្ងាយ​នោះ។ មាន​ការ​អះអាង​ជា​ច្រើន​នៅ​សព្វ​ថ្ងៃ​នេះ។ ហើយ​មិន​

យូរ​ប៉ុន្មាន លោក​អ្នក​អាច​នឹង​មាន​អារម្មណ៍​ថា ខ្វះ​សូម្បី​តែ​ភាព​សំខាន់​នៃ​ជីវិត។

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

គាត់​ឆ្លើយ​ដោយ​ស្រទន់​ថា៖ «ខ្ញុំ​នឹង​យក​កូនៗ​ខ្ញុំ​ទៅ​ជា​មួយ​ខ្ញុំ វា​មិន​ពិបាក​ក្នុង​ការ​ចង​

ចាំ​ថា ពួក​គេ​ត្រូវ​ការ​អាហារ​ពេល​ព្រឹក នៅ​ពេល​ព្រឹក អាហារ​ពេល​ថ្ងៃ​ត្រង់ នៅ​កណ្ដាល​

ថ្ងៃ​ត្រង់ ហើយ​អាហារ​ពេល​ល្ងាច​នៅ​ពេល​យប់​ទេ។ តាម​ពិត​ទៅ ខ្ញុំ​មិន​អាច​បំភ្លេច​ពួក​

គេ​បាន​ឡើយ បើ​ទោះ​បី​ជា​ខ្ញុំ​បាន​ព្យាយាម​បំភ្លេច​ពួក​គេ​ក៏​ដោយ។ ហើយ​ខ្ញុំ​ក៏​មិន​ជឿ​ថា 

ព្រះ​វរបិតា​ដែល​គង់​នៅ​ស្ថាន​សួគ៌​យក​ព្រះ​ទ័យ​ទុក​ដាក់ និង​ថែរក្សា​បី​បាច់​កូនៗ​របស់​ខ្ញុំ 

ដែល​ជា​កូនៗ​របស់​ទ្រង់ តិច​ជាង​ខ្ញុំ​ដែល​គ្រាន់​តែ​ជា​ឪពុក​នៅ​លើ​ផែន​ដី​នោះ​ទេ ។ ទេ! 

ទ្រង់​នឹង​មិន​បំភ្លេច​យើង​ទេ!»។

អស់​រយៈ​ពេល​ជា​ច្រើន​ឆ្នាំ​កន្លង​មក​នេះ ទំនុក​ចិត្ត​របស់​ពួក​គេ​កើន​ច្រើន​ឡើងៗ ហើយ​

ត្រូវ​បាន​បង្ហាញ​ថា​ជា​ត្រឹម​ត្រូវ ដោយ​សារ​អស់​អ្នក​ដែល​ពួក​គេ​បាន​នាំ​មក។

ជំំពូូក ទីី១២

ភាពបន្ទាាន់់ ខាង ឯ 

ព្រ�លឹឹង វិិញ្ញាាណ

មនុស្ស​ស្លាប់​ក្នុង​ភាព​ងងឹត​នៅ​ក្បែរ​អ្នក ដោយ​គ្មាន​ក្ដី​សង្ឃឹម​ណា​មួយ​ជួយ​បំភ្លឺ​ផ្នូរ​របស់​

ពួក​គេ​ឡើយ។ ចូរ​ចាប់​ចន្លុះ ហើយ​គ្រវី​វា​ឲ្យ​ធំ ចន្លុះ​នោះ​នឹង​បំភ្លឺ​គ្រា​ដែល​ងងឹត​បំផុត។

— លោក អេច. បូណ័រ (H. Bonar)

កំណត់​ត្រា​នៅ​ពីរ​បី​ឆ្នាំ​បន្ទាប់ បង្ហាញ​យ៉ាង​ច្បាស់​អំពី​ការ​គាំ​ទ្រ​ដ៏​ខ្លាំង​ក្លា​នៅ​ពី​ក្រោយ​

អ្នក​ដឹក​នាំ និង​អ្នក​ចម្រូត​ដំបូង​ជា​ច្រើន​របស់​បេសកកម្ម​ថ្មី​នេះ។ ជាក់​ស្ដែង​ណាស់​ថា 

ព្រលឹង​វិញ្ញាណ​ដែល​ពេញ​ដោយ​ការ​ឆេះ​ឆួល​បាន​ជំរុញ​ពួក​គេ—ឲ្យ​មាន​ភាព​ឆេះ​ឆួល​ខ្លាំង​

ដែល​បាន​ជួយ​ពួក​គេ​ឲ្យ​យក​ឈ្នះ​លើ​ឧបសគ្គ និង​ការ​សាក​ល្បង​គ្រប់​បែប​យ៉ាង។ សេចក្ដី​

ស្រឡាញ់​ឥត​ស្រាកស្រាន្ត​របស់​ពួក​គេ​ចំពោះ​ព្រះ​អម្ចាស់​យេស៊ូវ​គ្រីស្ទ បាន​ចាក់​បំពេញ​

ពួក​គេ​ដោយ​សេចក្ដី​អំណរ ដោយ​ទ្រង់​បាន​ផ្តល់​ឯកសិទ្ធិ​ឲ្យ​ពួក​គេ​ស្គាល់​ទ្រង់​នឹង​ចូល​រួម​

ក្នុង​ការ​រង​ទុក្ខ​របស់​ទ្រង់​ក្នុង​របៀប​ថ្មី និង​ស៊ី​ជម្រៅ​ជាង​មុន (ភីលីព ៣:១០)។ ពួក​គេ​ក៏​

មាន​អារម្មណ៍​ថា សេចក្ដី​ស្រឡាញ់​ដ៏​ខ្លាំង​របស់​ទ្រង់​បាន​ជំរុញ​ពួក​គេ​ចំពោះ​ព្រលឹង​ដែល​

កំពុង​តែ​ស្លាប់​នៅ​ជុំវិញ​ខ្លួន​ដែរ (១កូរិនថូស ៥:១៤)។ សព្វ​ថ្ងៃ​នេះ វា​ហាក់​បី​ដូច​ជា​ហួស​

សម័យ​បន្តិច​នៅ​ក្នុង​ការ​និយាយ​អំពី​ព្រលឹង​ដែល​ត្រូវ​ការ​សេចក្ដី​សង្គ្រោះ។ ទោះ​បី​ជា​យ៉ាង​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ណា​ក្ដី កណ្ឌ​គម្ពីរ​យ៉ូហាន ៣:១៦ រម្លឹក​យើង​ថា សេចក្តី​ស្រឡាញ់​នៃ​ព្រះ​ជាម្ចាស់ និង​ព្រះ​

យេស៊ូវ​គឺ​ជា​កម្លាំង​ជំរុញ​ចិត្ត ដែល​បង្កើត​ផល​ផ្លែ​តាម​រយៈ​អ្នក​ជឿ​ទាំង​ឡាយ ដោយ​លើស​

អស់​ទាំង​ប្រាជ្ញា និង​ធន​ធាន​ទាំង​អស់​នៅ​លើ​លោកីយ៍​នេះ។

«ដ្បិត​ព្រះ​ទ្រង់​ស្រឡាញ់​មនុស្ស​លោក ដល់​ម៉្លេះ​បាន​ជា​ទ្រង់​ប្រទាន​ព្រះ​រាជបុត្រា​ទ្រង់​

តែ​១ ដើម្បី​ឲ្យ​អ្នក​ណា​ដែល​ជឿ​ដល់​ព្រះ​រាជបុត្រា​នោះ មិន​ត្រូវ​វិនាស​ឡើយ គឺ​ឲ្យ​មាន​ជីវិត​

អស់​កល្ប​ជានិច្ច​វិញ» (យ៉ូហាន ៣:១៦)។

នៅ​សម័យ​ទំនើប​នេះ យើង​ប្រហែល​ជា​មាន​ទ្រព្យ​សម្បត្តិ​កាន់តែ​ច្រើន រីករាយ​នឹង​ការ​

អប់រំ​កាន់តែ​ប្រសើរ ព្រម​ទាំង​ទទួល​បាន​បទ​ពិសោធន៍​កាន់តែ​ងាយ​ស្រួល​ក្នុង​ការ​ធ្វើ​ដំណើរ 

និង​អ្វីៗ​ដែល​នៅ​ជុំ​វិញ​ខ្លួន​យើង សូម្បី​តែ​ការ​ធ្វើ​ជា​បេសកជន​ក៏​ដោយ។ ទោះ​ជា​យ៉ាង​ណា​

ក៏​ដោយ តើ​យើង​មាន​អារម្មណ៍​ដូច​គ្នា​នៃ​ភាព​បន្ទាន់ និង​ការ​ជឿ​ជាក់​យ៉ាង​ជ្រាល​ជ្រៅ​ដែល​

ជំរុញ​អ្នក​កាន់​តំណែង​មុន​របស់​យើង​ដែរ​ឬ​ទេ? តើ​យើង​ចែក​រំលែក​ក្ដី​ស្រឡាញ់​ផ្ទាល់​ខ្លួន​

ដ៏​ឆេះ​ឆួល​ដូច​គ្នា​ចំពោះ​ព្រះ​អម្ចាស់​យេស៊ូវ​គ្រីស្ទ​ដែរ​ឬ​ទេ? បើ​យើង​ខ្វះ​ចំណុច​ទាំង​នេះ វា​

ជា​ការ​ខាត​បង់​ដែល​គ្មាន​អ្វី​អាច​មក​ជំនួស​បានទេ។ 

មាន​ក្រុម​តូច​មួយ​ បាន​ធ្វើ​ដំណើរ​ឆ្លង​កាត់​សមុទ្រ​ពណ៌​ខៀវ​ស្រងាត់   និង​ដែន​ទឹក​

ដែល​គ្មាន​ព្រំ​ដែន ដើម្បី​បម្រើ​ព្រះ​ជាម្ចាស់​របស់​ពួក​គេ។ ពួក​គេ​ឆ្លង​កាត់​មហា​សមុទ្រ​ដ៏​ធំ​

សម្បើម ដើម្បី​នាំ​សារ​របស់​ព្រះ​សង្គ្រោះ​អេម៉ាញូអែល​ទៅ​ដែន​ដី​​ដ៏​សែន​ឆ្ងាយ​ហៅ​ថា ស៊ី

ននីម (Sinim អេសាយ ៤៩:១២)។ ពួក​គេ​បាន​ឮ​សម្រែក​ពី​ទិស​បូព៌ា​ដ៏​ឆ្ងាយ ជា​សម្លេង​

ស្រែក​ហៅ​នៃ​ឈាម​បង​ប្អូន​របស់​ពួក​គេ៖ ជា​រៀង​រាល់​ខែ មនុស្ស​ចំនួន​មួយ​លាន​នាក់​បាន​

ស្លាប់​នៅ​ប្រទេស​ចិន ដោយ​មិន​បាន​ស្គាល់​ព្រះ​ជាម្ចាស់​សោះ។ ពួក​គេ​គ្មាន​ជំនួយ​ឯ​ណា 

ក្រៅ​ពី​ព្រះ​ជាម្ចាស់​តែ​មួយ​អង្គ​គត់ ហើយ​ពួក​គេ​ពឹង​ផ្អែក​លើ​ព្រះ​វរបិតា​របស់​ខ្លួន​សម្រាប់​

ការ​ផ្គត់ផ្គង់​សេចក្ដី​ត្រូវ​ការ​នៅ​ប្រទេស​ក្រៅ​របស់​ពួក​គេ​ដែរ។ ព្រះ​ជាម្ចាស់​គឺ​ជា​ម្ចាស់​លើ​

ភាព​ពេញ​លេញ​របស់​ពិភព​លោក ហើយ​គ្រប់​ទាំង​អំណាច​នៅ​លើ​លោកីយ៍ និង​នៅ​ស្ថាន​

សួគ៌​ក៏​ជា​របស់​ផង​ទ្រង់​ដែរ។ បើ​ទោះ​បី​ជា​មាន​ភាព​ទន់​ខ្សោយ​ក៏​ដោយ ក៏​ពួក​គេ​ឈរ​មាំ 

ទោះ​បី​ជា​ក្រ​ក្ដី ក៏​ពួក​គេ​ជា​អ្នក​មាន​តាម​រយៈ​សេចក្ដី​សន្យា​របស់​ផង​ទ្រង់​ដែរ។ វា​ល្មម​គ្រប់​

គ្រាន់​សម្រាប់​ពួក​គេ​ហើយ—ពួក​គេ​ឆ្លើយ​តប​ចំពោះ​សម្រែក​ទួញ​សោក ដែល​ជា​សម្រែក​

ឈាម​របស់​បង​ប្អូន​ខ្លួន៖ ជា​រៀង​រាល់​ខែ មនុស្ស​ចំនួន​មួយ​លាន​នាក់​វិនាស​នៅ​ប្រទេស​

ភាពបន្ទាន់ខាងឯព្រលឹងវិញ្ 

ចិន ដោយ​មិន​ស្គាល់​ព្រះ​ជាម្ចាស់​ឡើយ។

ការ​ធ្វើ​ដំណើរ​តាម​សំពៅ​ក្ដោង ដែល​តូច​ជាង​ប្រាំ​បី​រយ​តោន​អស់​រយៈ​ពេល​បួន​ខែ គឺ​

ជា​ឧបសគ្គ​មួយ​ដ៏​ធំ​សម្រាប់​ក្រុម​បេសកជន​ដប់​ប្រាំ​មួយ​នាក់ ព្រម​ទាំង​កូនៗ​បួន​នាក់​

ទៀត។ ពួក​គេ​បាន​អធិស្ឋាន​ជា​ច្រើន​មុន​ពេល​ធ្វើ​ដំណើរ ដោយ​អធិស្ឋាន​សូម​មិន​ត្រឹម​

តែ​សុវត្ថិ​ភាព​នោះ​ទេ ប៉ុន្តែ​ក៏​អធិស្ឋាន​សូម​ឲ្យ​នាយ​សំពៅ​អាច​ទទួល​ដំណឹង​ល្អ​របស់​​ព្រះ​

ជាម្ចាស់​ផង​ដែរ។ ពួក​គេ​បាន​ចំណាយ​ពេល​មួយ​ថ្ងៃ​រៀប​ចំ​បន្ទប់​តូច​លើ​កប៉ាល់ មុន​ពេល​

ចាប់​ផ្ដើម​រៀន​ភាសា​ចិន ដោយ​មាន​លោក ថេល័រ ជា​អ្នក​បង្រៀន​នៅ​ពេល​ព្រឹក ហើយ​

លោក​ស្រី ថេល័រ ជា​អ្នក​បង្រៀន​នៅ​ពេល​រសៀល។ ពេល​ខ្លះ ពួក​សិស្ស​ពុល​ទូក​ទាំង​

អស់​គ្នា ដោយ​ទុក​ឲ្យ​គ្រូ​បង្រៀន​ធ្វើ​កាតព្វកិច្ច​បម្រើ​ច្រើន​ឡើង ហើយ​ថែម​ទាំង​ធ្វើ​ជា​អ្នក​

បម្រើ​ពួក​គេ​ទៀត​ផង។ ទោះ​ជា​យ៉ាង​ណា​ក៏​ដោយ ក៏​ពួក​គេ​សម្រប​ខ្លួន​នឹង​ការ​ជិះ​សំពៅ​

ក្ដោង​បាន ហើយ​ពួក​បេសកជន​ក្មេងៗ​ទម្លាប់​ទៅ​នឹង​ជីវិត​នៅ​លើ​សមុទ្រ​បាន​យ៉ាង​ឆាប់​

រហ័ស។ ពួក​គេ​ទាំង​អស់​គ្នា​នៅ​ក្មេង​ណាស់ៗ ដោយ​មាន​អ្នក​ដឹក​នាំ​មាន​វ័យ​សាមសិប​

បួន​ឆ្នាំ គឺ​ជា​អ្នក​មាន​អាយុ​ច្រើន​ជាង​គេ​ក្នុង​ក្រុម​នោះ។

នៅ​លើ​សំពៅ​ក្ដោង​តូច​នោះ និង​ការ​រស់​នៅ​ជិតៗ​គ្នា​បាន​សាក​ល្បង​លក្ខណសម្បត្តិ​

របស់​ពួក​គេ ដោយ​អនុញ្ញាត​ឲ្យ​ពួក​នាយ​សំពៅ​ឃើញ​ថា​តើ ពួក​អ្នក​ដំណើរ​ពិត​ជា​បាន​

អនុវត្ត​នូវ​អ្វី ដែល​ពួក​គេ​បាន​បង្រៀន​ដែរ​ឬ​យ៉ាង​ណា។ ច្បាស់​ណាស់ ពួក​នាយ​សំពៅ​

បាន​សង្កេត​មើល​ពួក​គេ​យ៉ាង​ដិត​ដល់ ទាំង​អំឡុង​ពេល​ពួក​គេ​ធ្វើ​ការ និង​អំឡុង​ពេល​

ពួក​គេ​ទំនេរ។ ពួក​បេសកជន​បាន​ធ្វើ​យ៉ាង​ល្អ​បំផុត ដើម្បី​ធ្វើ​ឲ្យ​ការ​ធ្វើ​ដំណើរ​មាន​ភាព​

រីក​រាយ​ដល់​អ្នក​គ្រប់​គ្នា​ដែល​នៅ​លើ​ទូក តាម​រយៈ​ការ​អធិស្ឋាន និង​ការ​រង់​ចាំ​ដោយ​អត់​

ធ្មត់។ ក្រោយ​មក ពួក​នាវិក​បាន​ស្នើ​សុំ​ចូល​រួម​ជួប​ប្រជុំ​ដោយ​ខ្លួន​គេ​ផ្ទាល់ ហើយ​ការ​នេះ​

បាន​ដឹក​នាំ​ទៅ​រក​ចលនា​ផ្លាស់​ប្ដូរ​ខាង​ព្រលឹង​វិញ្ញាណ ដែល​ជា​លទ្ធ​ផល​ពួក​នាវិក​ភាគ​

ច្រើន​ប្រែ​ចិត្ត​ទទួល​ជឿ​ព្រះ។ ដោយ​អាន​សំបុត្រ​ចាប់​ត្រង់​នោះ​មក បង្ហាញ​ពី​ការ​ទទួល​

ខុស​ត្រូវ​គួរ​ឲ្យ​ចាប់​អារម្មណ៍​មួយ​របស់​ពួក​អ្នក​ត្រួសត្រាយ​ផ្លូវ​អង្គ​ការ​បេសកកម្ម​ចិន​ដី​គោក 

ដែល​បាន​លះ​បង់​គ្រប់​ទាំង​អស់​ក្នុង​ការ​ដឹក​នាំ​ព្រលឹង​ដែល​បាត់​បង់​ទៅ​កាន់​ព្រះ​គ្រីស្ទ។ 

ពួក​គាត់​មិន​ល្អ​គ្រប់​លក្ខណ៍​នោះ​ទេ ហើយ​ជួន​កាល​កំហុស​របស់​ពួក​គាត់​បាន​រារាំង​ផ្លូវ​

ព័ន្ធកិច្ច​របស់​ខ្លួន។ ប៉ុន្តែ ពួក​គាត់​មិន​គ្រាន់​តែ​ទទួល​កំហុស​ទាំង​នេះ​នោះ​ទេ។ ពួក​គាត់​

ក៏​បាន​សោក​ស្ដាយ​​ដោយ​ស្មោះ​អស់​ពី​ចិត្ត និង​បាន​ទទួល​ស្គាល់​ភាព​បរាជ័យ​ទាំង​ឡាយ​

របស់​ខ្លួន​ផង​ដែរ ដែល​សេចក្ដី​នោះ​បាន​ផ្សះផ្សា​ទំនាក់​ទំនង​ខាង​ព្រលឹង​វិញ្ញាណ​របស់​ពួក​

គាត់ និង​ជា​មួយ​អ្នក​ដទៃ​ទៀត​ផង។

បន្ទាប់​មក     វា​ហាក់​បី​ដូច​ជា​ខ្មាំង​សត្រូវ​ដ៏​ធំ​មិន​អាច​បំផ្លាញ​ប្រយោជន៍​របស់​ក្រុម​

បេសកជន​ទៀត​បាន «មេ​គ្រប់​គ្រង​រាជ្យ​លើ​អាកាស» បាន​សម្រេច​ចិត្ត​ចង់​ពន្លិច​សំពៅ និង​

អ្វី​គ្រប់​យ៉ាង​ទាំង​អស់​ជំនួស​វិញ (អេភេសូរ ២:២)។ ប៉ិនណា​ពិត​ជា​ការ​អស្ចារ្យ​មែន ដែល​

ពួក​គេ​បាន​ទៅ​ដល់​ទិស​ដៅ​របស់​ខ្លួន​ដោយ​សុវត្ថិ​ភាព បើ​ទោះ​បី​ពួក​គាត់​បាន​ប្រឈម​មុខ​

នឹង​ព្យុះ​សង្ឃរា និង​ខ្យល់​គំហុក​នៅ​តាម​ផ្លូវ​ទៅ​សមុទ្រ​ចិន​ក៏​ដោយ។ ក្នុង​រយៈ​ពេល​ដប់​ប្រាំ​

ថ្ងៃ ព្យុះ​សង្ឃរា​បាន​បោក​បក់​មក​មួយ​ហើយ​មួយ​ទៀត​មក​លើ​ពួក​គេ ដោយ​បាន​បណ្ដាល​

ឲ្យ​ទូក​របស់​ពួក​គាត់​ស្ទើរ​តែ​បាក់​បែក​អស់។

លោក​គ្រូ ហ័ដសិន បាន​សរសេរ​នៅ​ដប់​ពីរ​ថ្ងៃ​ក្រោយ​ជួប​ប្រទះ​នឹង​បទ​ពិសោធន៍​នេះ 

ដែល​ទស្សនី​ភាព​ពិត​ជា​គួរ​ឲ្យ​ខ្លាច​ណាស់។ សំពៅ​បាន​រំកិល​យ៉ាង​ខ្លាំង​ដែល​គួរ​ឲ្យ​ភ័យ​

ខ្លាច ដង​ក្ដោង​របស់​សំពៅ និង​ធ្នឹម​ផ្ដេក​បាន​បាក់​ចុះ ដោយ​ធ្វើ​ឲ្យ​រហែក​ក្ដោង​សំពៅ ហើយ​

បាន​បោក និង​បុក​យ៉ាង​ខ្លាំង​នឹង​បរិវេណ​សំខាន់​នៃ​ទូក។ ផ្នែក​ខាង​ក្រៅ​នៃ​ទូក​មាន​រលក​

មិន​ដាច់​សោះ​ពី​ត្រង់​ក្បាល​សំពៅ​កន្លែង​ពួក​កម្មករ​បន្ទោរ​បង់​ទៅ​ដល់​កន្សៃ​សំពៅ។ សម្លេង​

គ្រហឹម​របស់​ទឹក​រលក សម្លេង​ទង្គិច​គ្នា​របស់​ច្រវាក់ ដង​ក្ដោង និង​ធ្នឹម​ផ្ដេក​បាន​បាក់​បែក 

និង​ក្ដោង​ស្រួច​បាន​រហែក​ដែល​ធ្វើ​ឲ្យ​មិន​អាច​ឮ​​អ្វី​ផ្សេង​ក្រៅ​ពី​សម្លេង​ទាំង​នេះ។

អស់​រយៈ​ពេល​បី​ថ្ងៃ គ្រោះ​ថ្នាក់​កាន់​តែ​កើន​ឡើង ពីព្រោះ​ទឹក​បាន​ចូល​សំពៅ​បាន​នាំ​

ទៅ​តាម​ខ្សែ​ទឹក​យ៉ាង​លឿន។ ភ្លើង​ទាំង​អស់​បាន​រលត់ រក​ធ្វើ​ម្ហូប​អ្វី​មិន​បាន​សោះ។ អស់​

មួយ​រយៈ ក៏​គ្មាន​ទឹក​ស្អាត​សម្រាប់​បរិភោគ ហើយ​ទាំង​បុរស និង​ស្ត្រី​បាន​បូម​ទឹក​ចេញ​ពី​

សំពៅ។ ទោះ​ជា​យ៉ាង​ណា​ក្ដី ការ​អធិស្ឋាន​នៅ​តែ​ជា​ចម្លើយ​ដ៏​អស្ចារ្យ ដែល​គ្មាន​នរណា​

ម្នាក់​បាន​បាត់​បង់​ជីវិត ឬ​ក៏​រង​របួស​ធ្ងន់ធ្ងរ​នោះ​ឡើយ។ ការ​អធិស្ឋាន​បាន​រក្សា​សេចក្ដី​

សុខសាន្ត​លើស​ពី​ការ​យល់​បាន សូម្បី​តែ​ម្ដាយ​ដែល​បារម្ភ​អំពី​កូនៗ​របស់​គាត់ ក៏​អាច​

ទទួល​បាន​បទ​ពិសោធន៍ ដូច​អ្វី​ដែល​កណ្ឌ​គម្ពីរ​ហាបាគុក ៣:១៨ បាន​ពណ៌នា​ថា៖ «គង់​

តែ​ខ្ញុំ​នឹង​រីករាយ ដោយ​សារ​ព្រះ​យេហូវ៉ា ខ្ញុំ​នឹង​អរ​សប្បាយ​ក្នុង​ព្រះ​ដ៏​ជួយ​សង្គ្រោះ​ខ្ញុំ​ដែរ»។

ការ​ឆ្លើយ​តប​ចំពោះ​ការ​អធិស្ឋាន គឺ​អស្ចារ្យ​ដូច​នៅ​ពេល​ក្រោយៗ​មក​ទៀត​អញ្ចឹង នៅ​

ពេល​ដែល​ក្រុម​បាន​ចេញ​ដំណើរ​ពី​ទី​ក្រុង​សៀងហៃ គ្រប់​គ្នា​បាន​ស្លៀក​សំលៀក​បំពាក់​

ចិន ដើម្បី​ស្វែង​រក​ផ្ទះ​នៅ​លើ​ទឹក​ដី​នា​ពេល​អនាគត​ដី​គោក​ដ៏​ឆ្ងាយ។ ការ​ធ្វើ​ដំណើរ​តាម​

ផ្ទះ​លើ​ទូក​បាន​ជួយ​ឲ្យ​ស្ត្រី និង​ក្មេង​អាច​លាក់​ខ្លួន​ពី​ពួក​អ្នក​ដែល​ចង់​ដឹង​ចង់​ឮ​ដ៏​សម្បើម 

នៅ​ពេល​ពួក​គេ​បាន​ធ្វើ​ដំណើរ​ឆ្លង​កាត់​ពី​ក្រុង​មួយ​ទៅ​ទី​ក្រុង​មួយ​ទៀត ស្រប​ពេល​កំពុង​

ព្យាយាម​រក​កន្លែង​មួយ​សម្រាប់​ពួក​កម្លោះៗ​តាំង​លំនៅ។ ទោះ​ជា​យ៉ាង​ណា ពួក​គេ​បាន​

ប្រឈម​នឹង​ភាព​បរាជ័យ​មួយ​ហើយ​មួយ​ទៀត។ គ្រប់​ពេល​ពួក​គេ​បាន​គិត​ថា ពួក​គេ​បាន​

ទទួល​បាន​ជោគ​ជ័យ ការ​ច​ចារ​បែរ​ជា​ត្រូវ​បរាជ័យ ដែល​ពួក​គេ​ត្រូវ​បន្ត​ដំណើរ​របស់​ពួក​គេ​

ទៅ​ស្រុក​ហានចូវ (Hangzhou) ជា​ក្រុម​តែ​មួយ​ដដែល។ គ្រួសារ​បេសកជន​ពីរ​បី​គ្រួសារ​

បាន​តាំង​លំនៅ​នៅ​ទី​ក្រុង​នោះ ហើយ​ការ​មក​ដល់​របស់​ក្រុម​ដ៏​ធំ​បែប​នេះ​អាច​បង្ក​ឲ្យ​មាន​

ការ​គម្រាម​កំហែង​យ៉ាង​ខ្លាំង​ដល់​ពួក​គេ ព្រម​ទាំង​បណ្ដាល​ឲ្យ​មាន​ការ​ប្រឆាំង​យ៉ាង​ខ្លាំង។ 

ដោយ​សារ​ត្រូវ​បាន​ប្រឈម​មុខ​ជា​មួយ​ភាព​ចុះ​ត្រជាក់​ខ្លាំង​នៅ​ពេល​យប់​នៅ​លើ​ផ្ទៃ​ទឹក 

និង​សមាជិក​ក្រុម​ពីរ​បី​នាក់​បាន​ធ្លាក់​ខ្លួន​ឈឺ ហើយ​ពួក​នាវិក​ចង់​ត្រឡប់​ទៅ​ផ្ទះ​សម្រាប់​

រដូវ​រងា ដូច្នេះ​ពួក​គេ​គ្មាន​ជម្រើស​ឯ​ទៀត។ លោក​គ្រូ ហ័ដសិន បាន​ទទួល​បន្ទុក​ទំនួល​

ខុស​ត្រូវ​ធ្ងន់​ជាង​ពេល​ណាៗ​ទាំង​អស់ នៅ​ពេល​ដែល​គាត់​ចាក​ចេញ​ពី​ទូក​នៅ​តំបន់​ដាច់​

ស្រយាល​ខាង​ក្រៅ​ទី​ក្រុង ដើម្បី​ស្វែង​រក​កន្លែង​ស្នាក់​នៅ​ចាំ​បាច់​ជា​បន្ទាន់។

លោក​ស្រី ថេល័រ បាន​គិត​អំពី​ស្ថាន​ភាព​យ៉ាង​ស៊ី​ជម្រៅ ដោយ​មាន​សេចក្ដី​ជំនឿ​យ៉ាង​

ទំនុក​ចិត្ត និង​ស្ងប់​ស្ងៀម គាត់​ក៏​បាន​នាំ​បេសកជន​វ័យ​ក្មេង​ទាំង​នេះ​មក ដើម្បី​អធិស្ឋាន​

ជា​មួយ​គ្នា។  គាត់​បាន​លើក​ឡើង​ពី​ការ​កម្សាន្ត​ចិត្ត​ដែល​គាត់​បាន​ទទួល​ពី​កណ្ឌ​គម្ពីរ​

ទំនុកតម្កើង ដែល​គាត់​អាន​នៅ​ព្រឹក​នោះ​ថា៖ «តើ​អ្នក​ណា​នឹង​នាំ​ទូល​បង្គំ​ចូល​ក្នុង​ទី​ក្រុង​

មាំមួន​បាន តើ​អ្នក​ណា​នឹង​នាំ​ទូល​បង្គំ​ទៅ​ឯ​ស្រុក​អេដំម ឱ​ព្រះ​អង្គ​អើយ...សូម​ទ្រង់​ប្រោស​

មេត្តា​ជួយ​យើង​ខ្ញុំ​ទាស់​នឹង​ពួក​សត្រូវ ដ្បិត​សេចក្តី​ជំនួយ​របស់​មនុស្ស នោះ​ឥត​ប្រយោជន៍​

ទេ»។ ពួក​គេ​អាន​ព្រះ​គម្ពីរ​ជា​មួយ​គ្នា ហើយ​បន្ទាប់​មក​ការ​អធិស្ឋាន​រយៈ​ពេល​មួយ​ម៉ោង​

នោះ ការ​ថប់​បារម្ភ​ដ៏​ឈឺ​ចាប់​បាន​ក្លាយ​ទៅ​ជា​ពេល​វេលា​គួរ​ឲ្យ​ចង​ចាំ​មួយ​នៃ​ការ​ប្រកប​គ្នា។

តើ​សំឡេង​របស់​លោក​គ្រូ ហ័ដសិន នៅ​ខាង​ក្រៅ​ធ្វើ​ឲ្យ​មនុស្ស​នៅ​ក្នុង​ទូក​រំជួល​ចិត្ត​

មែន​ទេ? តើ​គាត់​អាច​ត្រឡប់​មក​បាន​យ៉ាង​ឆាប់​បែប​នេះ​មែន​ទេ? ហើយ​តើ​គាត់​បាន​នាំ​

ដំណឹង​អ្វី​មក​ដែរ? «មុន​ដែល​គេ​អំពាវនាវ នោះ​អញ​នឹង​តប​ឆ្លើយ ហើយ​កាល​គេ​កំពុង​តែ​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ចេញ​សម្ដី​នៅ​ឡើយ នោះ​អញ​នឹង​ស្តាប់​ដែរ» (អេសាយ ៦៥:២៤)។ បាទ! គ្រប់​យ៉ាង​មិន​

អី​ទេ ផ្ទះ​មួយ​ខ្នង​បាន​រៀប​ចំ​រួច​រាល់ ហើយ​កំពុង​តែ​រង់​ចាំ​ពួក​គេ។ បេសកជន​ម្នាក់​នៅ​ទី​ក្រុង​

ហានចូវ ត្រូវ​ទៅ​ឆ្ងាយ​រយៈ​ពេល​មួយ​សប្ដាហ៍ ហើយ​បាន​ទុក​សំបុត្រ​មួយ​ច្បាប់​ថា៖ ផ្ទះ​

របស់​គាត់ មាន​គ្រឿង​សង្ហារិម​យ៉ាង​ស្រួល​នៅ​ទំនេរ​សម្រាប់​ក្រុម​របស់​លោក​គ្រូ ហ័ដសិន។ 

ដោយ​មាន​ទី​តាំង​នៅ​ផ្លូវ​ស្ងាត់​មួយ ពួក​គេ​អាច​ទៅ​ដល់​ទី​នោះ​ដោយ​ទូក​បាន ដោយ​គ្មាន​

អ្នក​ណា​ចាប់​អារម្មណ៍​នោះ​ទេ ហើយ​នៅ​យប់​នោះ ពួក​អ្នក​ធ្វើ​ដំណើរ​ដែល​នឿយ​ហត់ និង​

រីក​រាយ​បាន​សម្រាក​នៅ​ទី​ក្រុង​ដ៏​ធំ​នោះ។

ក្នុង​អំឡុង​ពេល​ពីរ​បី​ថ្ងៃ ទោះ​បី​ជា​ធម្មតា​លំបាក​ក្ដី ក៏​លោក​គ្រូ ហ័ដសិន បាន​រក​បាន​ផ្ទះ​

មួយ​សម្រាប់​ពួក​គាត់​នៅ​ដែរ—លំនៅ​ឋាន​ដ៏​ធំ​ទូលាយ ដែល​ពី​មុន​ធ្លាប់​ជា​លំនៅ​ឋាន​របស់​

មន្ត្រី​រាជការ​ម្នាក់ ពេល​នេះ​បាន​ប្រែ​ក្លាយ​ទៅ​ជា​កន្លែង​រស់​នៅ​ដ៏​តូច​ចង្អៀត​សម្រាប់​មនុស្ស​

ជា​ច្រើន​គ្រួសារ។ ផ្ទះ​នោះ គឺ​សម​ស្រប​សម្រាប់​ការ​សម្រប​ខ្លួន ហើយ​បើ​ទោះ​បី​ជា​ម្ចាស់​

ថ្មី​បាន​កាន់​កាប់​ផ្ទះ​នោះ​មួយ​ផ្នែក​ក៏​ដោយ ក៏​ពួក​គេ​បាន​ផ្ដើម​ការ​ងារ​ព័ន្ធកិច្ច​របស់​ពួក​គេ​

ជា​មួយ​អ្នក​ជិត​ខាង​នៅ​ក្នុង​លំនៅ​ដ្ឋាន​របស់​ពួក​គេ​ដែរ។ ចិត្ត​ដែល​ពេញ​ដោយ​សេចក្ដី​

ស្រឡាញ់​មិន​ត្រូវ​ការ​ពាក្យ​សម្ដី​ច្រើន ដើម្បី​មក​បញ្ជាក់​នោះ​ទេ ហើយ​កញ្ញា ហ្វូលឌីង 

(Miss Faulding) ដែល​ជា​សមាជិក​ក្មេង​ជាង​គេ​នៅ​ក្នុង​ក្រុម​អាច​មាន​ទំនាក់​ទំនង​ជា​

មួយ​ស្ត្រី​ដទៃ​ទៀត​បាន​ហើយ។

នាង​បាន​សរសេរ​នៅ​ពាក់​កណ្ដាល​ខែ​ធ្នូ​ថា យើង​បាន​ធ្វើ​ឲ្យ​ផ្ទះ​កាន់​តែ​កក់​ក្ដៅ​បន្តិច​ឡើង​

ហើយ ប៉ុន្តែ​ក៏​នៅ​មាន​អ្វី​ជា​ច្រើន​ដែល​ត្រូវ​ធ្វើ​ផង​ដែរ។ លោក​គ្រូ ហ័ដសិន និង​បុរស​ក្មេងៗ​

ទាំង​នោះ​បាន​ធ្វើ​ពិដាន​ក្រដាស​នៅ​លើ​ស៊ុម​ឈើ ដើម្បី​រារាំង​ខ្យល់​ត្រជាក់ ដោយ​សារ​តែ​

បន្ទប់​នៅ​ជាន់​លើ​មាន​ដំបូល​ដូច​ជា​បន្ទប់​ថ្វាយ​បង្គំ។ ពួក​គេ​បាន​​បិទ​ក្រដាស​លើ​រនាំង​

ខណ្ឌ​ចែក​បន្ទប់​ផ្សេងៗ។ យើង​ក៏​នៅ​តែ​មាន​ភាព​រញ៉េរញ៉ៃ​បន្តិច​ដែរ ប៉ុន្តែ​យើង​ក៏​កំពុង​តែ​

ដំណើរ​ការ​ទៅ​មុខ​ដែរ ហើយ​ខ្ញុំ​សង្ឃឹម​ថា យើង​នឹង​ដោះ​ស្រាយ​វា​រួច​រាល់​នៅ​ថ្ងៃ​ណា​មួយ។

អ្នក​ស្នាក់​នៅ​នឹង​ចាក​ចេញ​នៅ​សប្ដាហ៍​ក្រោយ។ ពួក​គេ​ភាគ​ច្រើន​រស់​នៅ​បន្ទប់​ជាន់​

ផ្ទាល់​ដី។ ខ្ញុំ​សប្បាយ​ចិត្ត​ណាស់​ដែល​ពួក​គេ​នៅ​ទី​នេះ ពី​ព្រោះ​មនុស្ស​ជា​ច្រើន​បាន​ចូល​រួម​

ការ​អធិស្ឋាន​ជា​ភាសា​ចិន ហើយ​បាន​ស្ដាប់​យ៉ាង​យក​ចិត្ត​ទុក​ដាក់។ យើង​មិន​ទាន់​អាច​

ទៅ​សួរ​សុខ​ទុក្ខ​បាន​នៅ​ខាង​ក្រៅ​ឡើយ​ទេ ប៉ុន្តែ​ខ្ញុំ​ក៏​បាន​អាន និង​បាន​និយាយ​ជា​មួយ​នឹង​

ភាពបន្ទាន់ខាងឯព្រលឹងវិញ្ 

ពួក​ស្ត្រី​ទាំង​នោះ​ជា​រៀង​រាល់​ថ្ងៃ​ដែរ ហើយ​ពួក​គាត់​ហាក់​បី​ដូច​ជា​ចូល​ចិត្ត​ចំពោះ​ការ​ចូល​

រួម​នោះ​ណាស់​ដែរ។ ខ្ញុំ​មាន​សេចក្ដី​សង្ឃឹម​ខ្លាំង​ចំពោះ​ស្ត្រី​ម្នាក់។

មុន​ថ្ងៃ​បុណ្យ​ណូអែល​ចូល​មក​ដល់ មនុស្ស​ហាសិប​ទៅ​ហុកសិប​នាក់​បាន​ចូល​រួម​យ៉ាង​

ជាប់​លាប់​ក្នុង​ការ​ថ្វាយ​បង្គំ​រាល់​ថ្ងៃ​អាទិត្យ ហើយ​លោក​គ្រូ ថេល័រ បាន​បញ្ចប់​សព្វ​គ្រប់​

ហើយ​នូវ​ដំណើរ​ការ​ផ្សាយ​ដំណឹង​ល្អ​យ៉ាង​ហោច​ណាស់​ក៏​មួយ​ជើង​ដែរ។ នៅ​ជិត​ទី​ក្រុង 

សាវហ្សាន (Siaoshan) លោក​គ្រូ ហ័ដសិន និង​លោក មីដដូវស៍ (Mr. Meadows) 

ចាប់​បាន​ឱកាស​ដ៏​ល្អ​ក្នុង​ការ​ប្រកាស​ដំណឹង​ល្អ ហើយ​បាន​រៀប​ចំ​ជួល​ផ្ទះ​តូច​មួយ ដោយ​

មាន​គម្រោង​រៀប​ចំ​ឲ្យ​អ្នក​មក​ថ្មី​ខ្លះ​បាន​ស្នាក់​នៅ​ទី​នោះ​យ៉ាង​ឆាប់​បំផុត​តាម​ដែល​អាច​ធ្វើ​

ទៅ​បាន។ សំបុត្រ​គាត់​ផ្ញើ​ទៅ​លោក ប៊ើកហ្គើ ឆ្លុះ​បញ្ចាំង​អំពី​ការ​ប្ដេជ្ញា​ចិត្ត និង​ចិត្ត​ឆេះ​ឆួល​

ក្នុង​ការ​ធ្វើ​​បេសកកម្ម​ដ៏​សំខាន់​របស់​ពួក​គេ។

«លោក​គ្រូ​នឹង​សប្បាយ​ចិត្ត​ដោយ​ដឹង​ថា វិធី​ផ្ញើ​សំបុត្រ​នានា​ដោយ​អ្នក​នាំ​សំបុត្រ​ក្នុង​

ស្រុក និង​ការ​​ផ្ទេរ​ប្រាក់​ទៅ​ក្នុង​ប្រទេស គឺ​ពិត​ជា​មាន​ប្រសិទ្ធិ​ភាព​ណាស់។ ខ្ញុំ​មិន​រំពឹង​ថា 

លោក​គ្រូ​នឹង​មាន​បញ្ហា​នៅ​ក្នុង​ការ​ផ្ញើ​ប្រាក់​ទៅ​បណ្ដា​ខេត្ត​ណា​មួយ​នៅ​ក្នុង​ចក្រ​ភព ដែល​

មិន​អាច​ដោះ​ស្រាយ​បាន​យ៉ាង​ឆាប់​រហ័ស​នោះ​ទេ។ ស្រដៀង​គ្នា​នេះ​ដែរ លោក​គ្រូ​ក៏​អាច​

ផ្ញើ​សំបុត្រ​នានា​ពី​តំបន់​ដាច់​ស្រយាល​បំផុត​ទៅ​កាន់​កំពង់​ផែ​បាន​ដែរ។ ការ​ទំនាក់​ទំនង​

នេះ មាន​ការ​យឺតយ៉ាវ ហើយ​ប្រហែល​ជា​នឹង​មាន​តម្លៃ​ថ្លៃ ប៉ុន្តែ​វា​ក៏​អាច​គួរ​ឲ្យ​ទុក​ចិត្ត​បាន​

សមរម្យ​ដែរ។ ការ​នេះ​បាន​បើក​ឱកាស​សម្រាប់​យើង​នៅ​ក្នុង​ការ​ធ្វើ​ការ​នៅ​ក្នុង​ប្រទេស»។

អាកាស​ធាតុ​នៅ​ថ្ងៃ​ទី៤ ខែ​ធ្នូ ត្រជាក់​បន្តិច​សម្រាប់​ការ​រស់​នៅ​ក្នុង​ផ្ទះ​មួយ ដែល​ខ្វះ​ពិ

ដាន ហើយ​មាន​ជញ្ជាំង​ និង​បង្អួច​បន្តិច​បន្តួច។ នៅ​ក្នុង​បន្ទប់​គេង​របស់​ខ្ញុំ មាន​ប្រហោង​

នៅ​ជញ្ជាំង​ទំហំ​ប្រហែល​២ម៉ែត្រ​គុណ​នឹង​៣​ម៉ែត្រ ដែល​បាន​ក្រាល​ដោយ​កម្រាល​មួយ 

ដូច្នេះ​មាន​ខ្យល់​ចេញ​ចូល​ស្រួល​ណាស់។ យ៉ាង​ណា​ក៏​ដោយ ក៏​យើង​មិន​បាន​យក​ចិត្ត​ទុក​

ដាក់​ច្រើន​ទៅ​លើ​រឿង​ទាំង​នេះ​ដែរ។ នៅ​ជុំវិញ​ខ្លួន​យើង គឺ​ជា​មនុស្ស​ក្រី​ក្រ​ដែល​កំពុង​ស្ថិត​

នៅ​ក្នុង​ភាព​ងងឹត—ទី​ក្រុង​ធំៗ​ដែល​គ្មាន​ក្រុម​បេសកជន ទី​ក្រុង​មាន​ប្រជាជន​កុះករ​តែ​គ្មាន​

បេសកជន ហើយ​ភូមិ​ជា​ច្រើន​រាប់​មិន​អស់ ដែល​មិន​ដែល​ឮ​អំពី​ដំណឹង​ល្អ។ ខ្ញុំ​មិន​អាច​

ស្រមៃ​បាន​ទេ​ថា មាន​អារម្មណ៍​មិន​យក​ចិត្ត​ចំពោះ​បញ្ហា​ទាំង​នេះ ឬ​ក៏​ការ​ព្រងើយ​កន្តើយ​

ចំពោះ​ពួក​គេ ព្រោះ​តែ​ការ​ភ័យ​ខ្លាច​ចំពោះ​ភាព​មិន​ស្រួល​នោះ​ឡើយ។ សូម​ព្រះ​ជាម្ចាស់​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ជួយ​យើង​ឲ្យ​នៅ​តែ​មាន​ការ​ប្ដេជ្ញា​ចិត្ត និង​សេចក្តី​ស្មោះ​ត្រង់​ចំពោះ​ទ្រង់ និង​បេសកកម្ម​

ដែល​ពួក​យើង​ធ្វើ។

ស្រប​ពេល​ជា​មួយ​គ្នា​នេះ​ដែរ គាត់​ពិត​ជា​មមាញឹក​យ៉ាង​ខ្លាំង​នៅ​ស្រុក​ហានចូវ។ នៅ​

ក្នុង​ឱកាស​បុណ្យ​ចូល​ឆ្នាំ​ថ្មី​ចិន ពួក​អ្នក​ជំងឺ​បាន​សម្រុក​ទៅ​មន្ទីរ​ពេទ្យ ថ្ងៃ​ខ្លះ​ឃើញ​ច្រើន​

រហូត​ដល់​ទៅ​ពីរ​រយ​នាក់ ហើយ​ចំនួន​ដូច​គ្នា​នេះ​ក៏​បាន​ចូល​រួម​ថ្វាយ​បង្គំ​រាល់​ថ្ងៃ​អាទិត្យ​

ដែរ។ នៅ​ពេល​ដែល​ក្រុម​កម្លាំង​បន្ថែម​ដំបូង​បាន​មក​ដល់​ពី​ប្រទេស​អង់គ្លេស​នៅ​ដើម​ឆ្នាំ 

១៨៦៧ លោក​គ្រូ ថេល័រ មាន​ការ​មមាញឹក​យ៉ាង​ខ្លាំង ដូច្នេះ​លោក​មិន​អាច​ចំណាយ​

ពេល​ជា​មួយ​ពួក​គេ​រហូត​ដល់​ជា​ច្រើន​ម៉ោង​ក្រោយ​មក។ នៅ​ខណៈ​នោះ គាត់​បាន​ឈរ​

នៅ​តុ​ដោយ​ប្រកាស​ដំណឹង​ល្អ​ដល់​ពួក​អ្នក​ជំងឺ​នៅ​ទី​ធ្លា​នោះ ហើយ​អាច​បាន​ត្រឹម​តែ​ស្រែក​

ដោយ​ការ​ស្វាគមន៍​យ៉ាង​កក់​ក្ដៅ នៅ​ពេល​ដែល​ក្រុម​ថ្មី​នោះ​បាន​ចូល​មក​ក្នុង​ដោយ​អម​

ដំណើរ​ជា​មួយ​លោក​គ្រូ មីដដូវស៍។ ពួក​អ្នក​មក​ថ្មី​មាន​ភាព​លើស​ពី​រីក​រាយ​ចំពោះ​ស្ថាន​

ភាព​នេះ ហើយ​មិន​យូរ​ប៉ុន្មាន​លោក​គ្រូ ចន ម៉ាកខាតធី (John McCarthy) បាន​ធ្វើ​ការ​

ជា​មួយ​លោក​គ្រូ ហ័ដសិន  ព្រម​ទាំង​ក្នុង​ពេល​ឆាប់ៗ​បាន​ក្លាយ​ជា​ជំនួយ​ការ​ដ៏​សំខាន់​

នៅ​ក្នុង​ការ​ងារ​វេជ្ជ​សាស្ត្រ។ ស្រប​ពេល​មាន​បញ្ហា​ខាង​ក្រៅ មិត្ត​រួម​ការ​ងារ​របស់​គាត់​មាន​

ឱកាស​ធ្វើ​ការ​យ៉ាង​ជិត​ស្និទ្ធ​ជា​មួយ​អ្នក​ដឹក​នាំ​ដែល​ពួក​គេ​ស្ងើច​សរសើរ ដែល​ជា​មនុស្ស​

ម្នាក់​បាន​បង្ហាញ​ឧត្ដម​គិត​ដ៏​ខ្ពង់​ខ្ពស់​របស់​ពួក​គេ។

នៅ​៣៨ឆ្នាំ​ក្រោយ​មក លោក​គ្រូ ម៉ាកខាតធី បាន​សរសេរ​ពី​ប្រទេស​ចិន​ភាគ​ខាង​លិច 

ដោយ​បាន​រៀប​រាប់​ថា​លោក​គ្រូ ថេល័រ មាន​ចិត្ត​សប្បុរស ពេញ​ដោយ​ក្ដី​ស្រឡាញ់ ព្រម​

ទាំង​បាន​គិត​គូរ​ដល់​អ្នក​គ្រប់​គ្នា​រហូត​ដល់​ភ្លេច​គិត​ដល់​ខ្លួន​ឯង។ លោក​បាន​នាំ​ព្រះ​ពរ​

ដល់​គ្រប់​ទី​កន្លែង​ដែល​គាត់​ទៅ ថែម​ទាំង​បាន​ប្រទាន​កម្លាំង និង​ការ​កម្សាន្ត​ចិត្ត​ដល់​អស់​

អ្នក​ដែល​គាត់​បាន​ជួប។ គាត់​តែង​តែ​ធ្វើ​ជា​គំរូ​ជានិច្ច​នូវ​អ្វី​ដែល​បេសកជន​ម្នាក់​គួរ​តែ​ធ្វើ។

សូម្បី​តែ​នៅ​ពេល​ដំបូងៗ អ្នក​ខ្លះ​បាន​រិះ​គន់​មនុស្ស​គ្រប់​គ្នា​ដែល​នៅ​ជុំវិញ​ខ្លួន​ពួក​គេ 

ដោយ​សារ​តែ​ភាព​បរាជ័យ​ខាង​ព្រលឹង​វិញ្ញាណ​របស់​ពួក​គេ។ ការ​អាក់​អន់​ស្រពន់​ចិត្ត​

ដែល​មាន​កាល​ពី​ពេល​ធ្វើ​ដំណើរ​នៅ​តែ​បន្ត​មាន ហើយ​លោក​ស្រី ហ័ដសិន ក៏​ត្រូវ​បាន​

ប៉ះ​ពាល់​ដោយ​សារ​ការ​រិះ​គន់​ដូច​គ្នា​នឹង​ស្វាមី​របស់​គាត់​ដែរ។ គាត់​មិន​បាន​ពិភាក្សា​អំពី​

បញ្ហា​នេះ​រហូត​ដល់​ជា​ច្រើន​ខែ​ក្រោយ​មក សូម្បី​តែ​នៅ​ពេល​ដែល​គាត់​សរសេរ​ទៅ​លោក​

ភាពបន្ទាន់ខាងឯព្រលឹងវិញ្ 

ស្រី ប៊ើកហ្គើ ដោយ​សារ​តែ​ពួក​គេ​ចង់​យក​ឈ្នះ​លើ​បញ្ហា​នេះ​ដោយ​សេចក្ដី​ស្រឡាញ់ និង​

ការ​អត់​ធ្មត់។ គាត់​បាន​និយាយ​រឿង​តែ​នៅ​ពេល​ដែល​អ្នក​នៅ សេនធ៍ ហៀល បាន​សុំ​ឲ្យ​

គាត់​បាន​ពន្យល់​អំពី​ស្ថាន​ភាព​ដោយ​លម្អិត​តែ​ប៉ុណ្ណោះ។

«សូម​អធិស្ឋាន​សម្រាប់​យើង​ឲ្យ​បាន​ច្រើន ព្រោះ​យើង​ពិត​ជា​ត្រូវ​ការ​ព្រះ​គុណ​នៃ​ការ​ការ​

ពារ​ពី​ព្រះ​ណាស់​នៅ​ពេល​នេះ។ នៅ​ទីនេះ យើង​ច្បាំង​នឹង​អារក្ស​សាតាំង​នៅ​ក្នុង​កន្លែង​ដ៏​

ខ្លាំង​បំផុត​របស់​វា ហើយ​វា​ក៏​មិន​ទៅ​ណា​ដោយ​មិន​បាន​រំខាន​យើង​ឡើយ។ វា​នឹង​ជា​រឿង​

ដ៏​ល្ងង់ខ្លៅ​ណាស់​នៅ​ក្នុង​ការ​ធ្វើ​ដំណើរ​មក​កាន់​ទី​នេះ​ដោយ​ពឹង​ផ្អែក​លើ​កម្លាំង​របស់​យើង​

ផ្ទាល់! ប៉ុន្តែ ព្រះ​ជាម្ចាស់​ដែល​គង់​នៅ​ខាង​យើង ទ្រង់​ខ្លាំង​ជាង​អ្នក​ណា​ទាំង​អស់ ដែល​

ទាស់​ប្រឆាំង​នឹង​យើង។ ខ្ញុំ​ពិត​ជា​ព្រួយ​ចិត្ត​ជា​ខ្លាំង​ក្នុង​ការ​ឃើញ​ទំនាស់​បាន​កើត​ឡើង​ក្នុង​

ចំណោម​ក្រុម​បង​ប្អូន​ស្រីៗ​របស់​យើង ជា​អ្វី​ដែល​ខ្ញុំ​កំពុង​ព្រួយ​បារម្ភ​នា​ពេល​ថ្មីៗ​នេះ។ ខ្ញុំ​

មិន​ប្រាកដ​ថា​តើ​បញ្ហា​អវិជ្ជមាន​របស់​លោក នីកូល (Nicol) នឹង​ត្រូវ​លាត​ត្រដាង​ដោយ​

របៀប​ណា។ រឿង​មួយ​ដែល​ខ្ញុំ​ប្រាកដ​គឺ​ថា «សេចក្ដី​សង្ឃឹម​របស់​អ៊‌ីស្រាអែល» នឹង​មិន​

បោះ​បង់​យើង​ចោល​ឡើយ។ មនុស្ស​ម្នាក់​ប្រហែល​ស្ទើរ​តែ​ចង់​សួរ​ថា៖ «ហេតុ​អ្វី​បាន​ជា​គេ​

អនុញ្ញាត​ឲ្យ​លោក នីកូល មក​ប្រទេស​ចិន?»។ ប្រហែល​ជា​ដូច្នេះ នោះ​អង្គការ​​បេសកកម្ម​

របស់​យើង​អាច​នឹង​បង្កើត​ឡើង​ដោយ​ត្រឹម​ត្រូវ​តាំង​ពី​ដំបូង។

នៅ​ពេល​ដែល​រដូវ​ក្ដៅ​ចេះ​តែ​បន្ត​ទៅ​មុខ មាន​ការ​ឈឺ​ចាប់​បាន​សាក​ល្បង​សេចក្ដី​ជំនឿ 

និង​ការ​ទ្រាំ​ទ្រ​ផ្សេងៗ ប៉ុន្តែ​ព្រលឹង​វិញ្ញាណ​ជា​ច្រើន​បាន​បន្ត​ទទួល​បាន​សេចក្តី​សង្គ្រោះ 

ហើយ​ក្រុម​ជំនុំ​ក៏​បាន​រីក​ចម្រើន​ឡើង​ដែរ ដែល​ពេល​នេះ​មាន​សមាជិក​ជាង​មួយ​ពាន់​ប្រាំ​

រយ​នាក់។ នៅ​ពេល​ដែល​ការ​ជ្រមុជ​ទឹក​លើក​ដំបូង​បាន​ធ្វើ​ឡើង​នៅ​ខែ​ឧសភា លោក​ស្រី 

ថេល័រ បាន​សរសេរ​ទៅ​លោក​ស្រី ប៊ើកហ្គើ ម្ដង​ទៀត។

«ប្រហែល​ជា​ព្រះ​អម្ចាស់​ជា​ទី​ស្រឡាញ់ ទ្រង់​ព្រះ​ចិន្តា​ថា យើង​ត្រូវ​រង​ការ​ឈឺ​ចាប់ ដើម្បី​

ឲ្យ​យើង​បាន​បន្ទាប​ខ្លួន​នៅ​កណ្ដាល​ព្រះ​ពរ​ដ៏​សម្បូរ​បែប​ដែល​ទ្រង់​បាន​ប្រទាន​មក​ក្នុង​កិច្ច​

ការ​របស់​យើង»។

ប៉ុន្តែ គាត់​ស្ទើរ​តែ​មិន​រំពឹង​ថា នឹង​មាន​សេចក្ដី​ទុក្ខ​ព្រួយ​ផ្ទាល់​ខ្លួន​ដ៏​ខ្លាំង​ក្លា​នៅ​រដូវ​ក្ដៅ​

នេះ​ទេ។

កូន​ស្រី​របស់​ពួក​គាត់​ដែល​មាន​អាយុ​ជិត​ប្រាំ​បី​ឆ្នាំ គឺ​ជា​កូន​ស្រី​ម្នាក់​ដែល​គួរ​ឲ្យ​ស្រឡាញ់ 

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

និង​ឆ្លាត​ជាង​គេ​ក្នុង​ចំណោម​របស់​កូន​ទាំង​អស់​របស់​ពួក​គាត់។ ពួក​គេ​បាន​ស្វាគមន៍​

កំណើត​របស់​កូន​នេះ​នៅ​ទី​ក្រុង​នីងប៉ូ។ នាង​បាន​ស្រឡាញ់​ព្រះ​អម្ចាស់​យេស៊ូវ ព្រម​ទាំង​

អ្នក​គ្រប់​គ្នា​នៅ​ជុំ​វិញ​ពួក​គាត់​យ៉ាង​អស់​ពី​ចិត្ត ថែម​ទាំង​បាន​ជួយ​ការងារ​យ៉ាង​ច្រើន និង​

មើល​ថែ​រក្សា​ប្អូន​តូចៗ​របស់​នាង ដោយ​ធ្វើ​ជា​បង​ស្រី​ដែល​ប្រសើរ​បំផុត​តាម​ដែល​នាង​

អាច​ធ្វើ​បាន។ ទោះ​ជា​យ៉ាង​ណា កុមារី ហ្គ្រេសស៊ី (Gracie) បាន​ចាប់​ផ្ដើម​ចុះ​ខ្សោយ​

ផ្នែក​សុខភាព​នៅ​ពេល​ខែ​ក្ដៅ និង​មាន​ពេល​យូរ ហើយ​សូម្បី​តែ​ការ​ធ្វើ​ដំណើរ​ទៅ​ទី​ទួល​

នោះ​ក៏​មិន​អាច​ជួយ​សង្គ្រោះ​ជីវិត​ដ៏​ក្មេង​របស់​នាង​បាន​ដែរ។

លោក​គ្រូ ថេល័រ បាន​ជួប​ប្រឈម​មុខ​នឹង​ស្ថាន​ភាព​នេះ​ដោយ​ខ្លួន​ឯង​ផ្ទាល់ និង​អ្នក​

ដែល​គាត់​ស្រឡាញ់​បំផុត នៅ​ខណៈ​ពេល​ដែល​គាត់​នៅ​ក្បែរ​កូន​ដែល​កំពុង​តែ​ជិត​ស្លាប់​

របស់​គាត់​នៅ​វិហារ​បាក់​បែក​មួយ។

គាត់​បាន​សរសេរ​សំបុត្រ​ទៅ​លោក​គ្រូ ប៊ើកហ្គឺ ថា៖ «ការ​លះ​បង់​ជីវិត​របស់​យើង​ដោយ​

ការ​បម្រើ​ដល់​ទឹក​ដី​នេះ ប្រជាជន​នេះ និង​អាកាស​ធាតុ​នេះ មិន​មែន​គ្មាន​ន័យ ឬ​ក៏​មិន​មែន​

គ្មាន​ការ​ពិចារណា​នោះ​ទេ។ យើង​កំពុង​ព្យាយាម​បម្រើ​ដោយ​ស្មោះ​ត្រង់ ហើយ​បើ​ទោះ​បី​

មិន​សក្ដិសម​ក៏​ដោយ ក៏​យើង​មាន​ការ​ជោគ​ជ័យ​ខ្លះ​ដែរ។ ឥឡូវ​នេះ ទ្រង់​មិន​បាន​បោះ​

បង់​យើង​ចោល​ឡើយ»។

លោក​គ្រូ ថេល័រ បាន​សរសេរ​សំបុត្រ​ទៅ​ម្ដាយ​របស់​គាត់​កាន់​តែ​សេរី​ឡើង​ថា៖

«កូន​ស្រី​តូច ហ្គ្រេស៊ី ជា​ទី​ស្រឡាញ់​របស់​យើង! យើង​នឹក​ដល់​សំឡេង​ដ៏​ផ្អែម​ល្ហែម​

របស់​នាង​នៅ​ពេល​ព្រឹក ដែល​ជា​សំឡេង​ស្វាគមន៍​ដល់​ពួក​យើង​ទាំង​ពេល​យើង​ភ្ញាក់​

ឡើង ទាំង​ពេល​ថ្ងៃ និង​ពេល​ល្ងាច។ នៅ​ពេល​កូន​ចេញ​ដើរ កូន​បាន​ទម្លាប់​នឹង​ដើរ​ជា​

មួយ​នាង​ដែល​ដើរ​លោត​អញ្ឆើលៗ​នៅ​ក្បែរ​កូន គំនិត​ដ៏​សែន​ឈឺ​ចាប់​បាន​វាយ​ប្រហារ​

កូន «តើ​វា​អាច​កើត​ឡើង​ដោយ​របៀប​ណា​ទៅ​ដែល​ថា កូន​នឹង​មិន​អាច​ប៉ះ​ដៃ​ដ៏​តូច​នោះ​

ម្ដង​ទៀត​ទេ... នឹង​លែង​បាន​ឃើញ​ពន្លឺ​ភ្លឺ​ផ្លេក​របស់​ភ្នែក​ដ៏​ភ្លឺ​ថ្លា​ទាំង​គូ​នោះ​ទៀត? »។ ប៉ុន្តែ 

នាង​មិន​បាត់​បង់​ទេ។ កូន​ក៏​នឹង​មិន​ចង់​បាន​នាង​ត្រឡប់​មក​វិញ​ដែរ។ កូន​អរ​ព្រះ​គុណ​ព្រះ 

ដែល​នាង​ជា​ម្នាក់​ដែល​ព្រះ​ជាម្ចាស់​សព្វ​ព្រះ​ទ័យ​ដក​យក​ទៅ​នៅ​ជា​មួយ​ទ្រង់ ជា​ជាង​កូនៗ 

​ផ្សេង បើ​ទោះ​បី​នាង​ជា​ពន្លឺ​ព្រះ​អាទិត្យ​នៅ​ក្នុង​ជីវិត​ពួក​យើង​ក៏​ដោយ។

កូន​មិន​គិត​ថា កូន​ធ្លាប់​ឃើញ​អ្វី​ដែល​ល្អ​ឥត​ខ្ចោះ និង​ស្រស់​ស្អាត ដូច​ជា​សាក​សព​

ភាពបន្ទាន់ខាងឯព្រលឹងវិញ្ 

កូន​ជា​ទី​ស្រឡាញ់​របស់​កូន​ទេ។ រោម​ភ្នែក​ក្រាស់​ដូច​សូត្រ​នៅ​ខាង​ក្រោម​ចិញ្ចើម​តូច​ទាំង​

គូ​ដូច​ធ្នូ ច្រមុះ​ស្រួច​ដូច​ចម្លាក់​ដ៏​ប្រណិត មាត់​តូច​ញញឹម​តិចៗ ស្បែក​ស​ដ៏​បរិសុទ្ធ—រូប​

ភាព​ទាំង​នោះ​បាន​ដក់​ជាប់​យ៉ាង​ជ្រៅ​នៅ​ក្នុង​ដួង​ចិត្ត និង​ការ​ចង​ចាំ​របស់​កូន។ នាង​តូច​

ពាក់​អាវ​ក្រៅ​ចិន​តូច​ដ៏​ស្អាត​របស់​នាង ព្រម​ទាំង​យក​ដៃ​ទាំង​គូ​ដាក់​នៅ​លើ​ទ្រូង​ដោយ​មាន​

កាន់​ផ្កា​មួយ​ទង​ជាប់​ក្នុង​ដៃ—វា​ពិត​ជា​គួរ​ឲ្យ​ស្រឡាញ់​យ៉ាង​ខ្លាំង​ណាស់ ហើយ​ពិបាក​ក្នុង​

ការ​ដែល​មិន​បាន​មើល​ម្ដង​ទៀត!

សូម​ជួយ​អធិស្ឋាន​សម្រាប់​ពួក​យើង​ផង។ ជួន​កាល កូន​ស្ទើរ​តែ​មាន​អារម្មណ៍​ថា វា​

ច្រើន​លើស​លប់​ណាស់​ដោយ​ការ​លំបាក ដែល​បាន​ជាប់​ទាក់​ទង​នឹង​ការ​ងារ​របស់​យើង 

ទាំង​ខាង​ក្នុង​ចិត្ត និង​ខាង​ក្រៅ។ ប៉ុន្តែ ទ្រង់​បាន​សន្យា​ថា៖ «អញ​នឹង​មិន​ចាក​ចេញ​ពី​ឯង 

ក៏​មិន​បោះ​បង់​ឯង​ចោល​ឡើយ» ហើយ «ដ្បិត​កម្លាំង​អញ​បាន​ពេញ​ខ្នាត​ដោយ​សេចក្ដី​

កម្សោយ»។ ដូច្នេះ សូម​ឲ្យ​សេចក្ដី​នោះ​បាន​ក្លាយ​ជា​រឿង​ពិត​ចុះ»។

លោក និង​លោក​ស្រី ថេល័រ បាន​ថ្វាយ​ជីវិត​ពួក​គាត់​ជា​ថ្មី​ម្ដង​ទៀត​ក្នុង​ការ​ផ្សាយ​ដំណឹង​

ល្អ​ពាស​ពេញ​ប្រទេស​ចិន​នៅ​អំឡុង​ពេល​កាន់​ទុក្ខ​របស់​ពួក​គាត់។ នៅ​ចុង​ឆ្នាំ ពួក​គេ​បាន​

ធ្វើ​ដំណើរ​ទៅ​គ្រប់​ទី​ក្រុង​សំខាន់ៗ​នៅ​ក្នុង​ចិកគាំង (Chekiang បច្ចុប្បន្ន​ឈ្មោះ ស៊ីជាំង)។ 

ពួក​គាត់​ក៏​ចាប់​តាំង​មាន​វត្ត​មាន​នៅ​ទី​ក្រុង​ណានឃីង នៅ​ខេត្ត​ជិតៗ​នោះ ហើយ​សមាជិក​

បេសកជន​អង្គ​ការ​បេសកកម្ម​ចិន​ដី​គោក​​នៅ​ទី​តាំង​នោះ ហើយ​រហូត​ដល់​ត្រូវ​ធ្វើ​ដំណើរ​ម្ភៃ​

បួន​ថ្ងៃ​ទៅ​វិញ​ទៅ​មក។ ក្រុម​ជំនុំ​នៅ​ទី​ក្រុង​ហាងចូវ (Hangchow) បាន​សាង​មូល​ដ្ឋាន​គ្រឹះ​

យ៉ាង​រឹង​មាំ​ជា​មួយ​លោក វ៉ាង ឡែ-ជុន (Wang Lae-djun) ដែល​បម្រើ​ការ​ជា​គ្រូ​គង្វាល 

ដោយ​អនុញ្ញាត​ឲ្យ​អ្នក​ដឹក​នាំ​អង្គ​ការ​បេសក​កម្ម​ចិន​ដី​គោក​​ចេញ​ពី​មណ្ឌល​នោះ​នៅ​ពេល​

និទាឃៈ​រដូវ​ឈាន​មក​ដល់។

នៅ​សម័យ​នោះ ការ​បើក​កន្លែង​អ្វី​មួយ​នៅ​ប្រទេស​ចិន​ស្ទើរ​តែ​ធ្វើ​ឲ្យ​មាន​គ្រោះ​ថ្នាក់​ដល់​

ជីវិត​ជានិច្ច។ កុប្បកម្ម​បាន​កើត​ឡើង​ជា​ញឹក​ញាប់​ណាស់ ពួក​គេ​បាន​ធ្វើ​វា​ហាក់​បី​ដូច​ជា​

ទម្លាប់​ទៅ​ហើយ ហើយ​វា​ជា​រឿង​ធម្មតា​សម្រាប់​លោក​គ្រូ ហ័ដសិន ក្នុង​ការ​និយាយ​ជា​

មួយ​អ្នក​ដែល​បាន​បាត់​បង់​ជើង​ម្ខាង ហើយ​អាច​ដើរ​បាន​ដោយ​ប្រើ​ឈើ​ច្រត់​តែ​ប៉ុណ្ណោះ។

«ប៉ុន្តែ តើ​លោក​អ្នក​នឹង​ធ្វើ​អ្វី ប្រសិន​បើ​ក្រុម​កុប្បកម្ម​មួយ​បាន​ផ្ទុះ​ឡើង​នៅ​ប្រទេស​ចិន 

ហើយ​អ្នក​ត្រូវ​តែ​រត់​គេច​ពី​ទីនោះ?»។

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ចម្លើយ​យ៉ាង​ខ្លី​គឺ៖ «ខ្ញុំ​មិន​បាន​គិត​អំពី​ការ​រត់​នោះ​ឡើយ ខ្ញុំ​បាន​ជឿ​ថា «អ្នក​ពិការ» នឹង 

“រក​ចំណី​បាន”»។

តាម​ពិត​ទៅ គាត់​បាន​ធ្វើ​បែប​នេះ នៅ​ពេល​វេលា​បាន​មក​ដល់ ហើយ​គាត់​មាន​ឱកាស​

ដើម្បី​យក​ឈ្នះ​បញ្ហា​ទាំង​ឡាយ ដែល​អម​មក​ជា​មួយ​នៃ​ការ​មក​ដល់​របស់​ដំណឹង​ល្អ​នៅ​

ក្នុង​ស្រុក​វិនចូវ (Wenchow)។

ពួក​ក្រុម​កុប្បកម្ម​បាន​ស្រែក ស្រប​ពេល​ដែល​ពួក​គេ​បាន​ប្លន់​យក​របស់​គ្រប់​យ៉ាង​ពី​គាត់ 

ដោយ​យក​សូម្បី​តែ​ឈើ​ច្រត់​របស់​គាត់​ថា៖ «ហេតុ​អ្វី​អ្នក​មិន​រត់​ទៅ?»។

«គាត់​បាន​ឆ្លើយ​ដោយ​ញញឹម​ថា៖ “រត់​គេច!” តើ​មនុស្ស​អាច​រត់​ដោយ​ប្រើ​តែ​ជើង​ម្ខាង​

បាន​ដោយ​របៀប​ណា? ខ្ញុំ​ចង់​ដឹង​ណាស់!»។

ភាព​ក្លាហាន និង​ភាព​រាក់​ទាក់​របស់​គាត់​បាន​ធ្វើ​ឲ្យ​ពួក​គេ​បាន​ទម្លាក់​អាវុធ​ចុះ ហើយ​

អំណាច​នៃ​ការ​អធិស្ឋាន​ដែល​មើល​មិន​ឃើញ​មាន​ជ័យ​ជម្នះ​ដោយ​ឯក​ឯង​ហើយ។

លោក​គ្រូ ចច ដាំងឃិន (George Duncan) ជា​ម្នាក់​ដែល​មាន​រូប​រាង​ខ្ពស់​ដូច​ជា​អ្នក​

រស់​នៅ​តាម​តំបន់​ភ្នំ បាន​ក្លាយ​បេសកជន​ដំបូង​គេ​នៅ​ស្រុក​ណានគីង។ គាត់​រីក​រាយ​នឹង​

រស់​នៅ​ក្នុង​ដំណាក់​ប៉ម​ស្គរ (Drum Tower) នៅ​ពេល​ដែល​គ្មាន​ផ្ទះ​ណា​ទៀត​នៅ​ទំនេរ 

ដោយ​រស់​នៅ​បន្ទប់​ក្រោម​ដី​ជា​មួយ​កណ្ដុរ និង​ជួង​ដ៏​ធំ​មួយ ហើយ​បាន​ចំណាយ​ពេល​

របស់​គាត់​ច្រើន​ថ្ងៃ​ក្នុង​ចំណោម​បណ្ដា​ជន​នៅ​តាម​ផ្លូវ និង​ហាង​តែ​នានា។ នៅ​ពេល​ដែល​

ប្រាក់​របស់​គាត់​ចាប់​ផ្ដើម​អស់ ចុងភៅ​ជន​ជាតិ​ចិន និង​មិត្តភក្ដិ​របស់​គាត់​បាន​សួរ​ថា តើ​អ្វី​

ជា​ជំហាន​បន្ទាប់​របស់​ពួក​គេ ពី​ព្រោះ​ការ​ចាក​ចេញ​ពី​ទី​ក្រុង និង​កន្លែង​ជួល​របស់​ពួក​គាត់​

អាច​នឹង​មាន​ន័យ​ថា ពួក​គាត់​មិន​អាច​ត្រឡប់​មក​វិញ​ទៀត​ទេ។

ពួក​គេ​បាន​សួរ​បេសកជន​ថា៖ «តើ​គួរ​ធ្វើ​អី?» «អញ្ចឹង ចូរ​យើង​ទុក​ចិត្ត​លើ​ព្រះ​អម្ចាស់ 

ហើយ​ធ្វើ​ការ​ល្អ​ចុះ។ ធ្វើ​ដូច្នេះ យើង​នឹង​រស់​នៅ​លើ​ទឹក​ដី​នេះ ហើយ​ប្រាកដ​ណាស់​ថា 

ទ្រង់​នឹង​ផ្គត់ផ្គង់​ដល់​យើង​រាល់​គ្នា»។

ច្រើន​ថ្ងៃ​បាន​កន្លង​ផុត​ទៅ លោក​គ្រូ ហ័ដសិន បាន​ដឹង​ថា គាត់​មិន​អាច​ផ្ញើ​ប្រាក់​ទៅ​

ទី​ក្រុង​ណាគីង (បច្ចុប្បន្នណាន​ជីង) តាម​រយៈ​ធនាគារ​ក្នុង​ស្រុក​បាន​ទេ។ ដោយ​មាន​ក្ដី​

បារម្ភ​អំពី​លោក ដាំងឃិន គាត់​បាន​ទាក់​ទង​ទៅ​បេសកជន​ផ្សេង​ទៀត ដើម្បី​ឲ្យ​ជួយ។ មក​

ដល់​ពេល​នេះ ចុងភៅ​បាន​បរិច្ចាគ​ប្រាក់​សន្សំ​ទាំង​អស់​របស់​គាត់​ជួយ​ក្នុង​ស្ថាន​ភាព​នេះ 

ភាពបន្ទាន់ខាងឯព្រលឹងវិញ្ 

ដោយ​ធ្វើ​ឲ្យ​ពួក​គេ​គ្មាន​សល់​ប្រាក់​មួយ​កាក់​មួយ​សេន​សោះ​ក្នុង​ខ្លួន។ ផ្ទុយ​ទៅ​វិញ លោក 

ដាំងឃិន បាន​បន្ត​ការ​បង្រៀន​ដូច​ធម្មតា ដោយ​ប្រាប់​មិត្ត​សម្លាញ់​ដែល​កំពុង​បារម្ភ​ថា៖

«ចូរ​គ្រាន់​តែ “ទុក​ចិត្ត​ព្រះ​អម្ចាស់ ហើយ​ធ្វើ​ការ​ល្អ​ចុះ”។ សេចក្ដី​សន្យា​របស់​ទ្រង់​នៅ​

តែ​ដដែល នោះ​យើង​នឹង​រស់​នៅ​លើ​ទឹក​ដី​នេះ ហើយ​ប្រាកដ​ណាស់​ថា ទ្រង់​នឹង​ផ្គត់ផ្គង់​

ដល់​យើង​រាល់​គ្នា»។

នៅ​ល្ងាច​នោះ លោក រ៉ូដឡែនដ៍ (Rudland) បាន​ដឹង​ថា កម្រិត​ទឹក​នៅ​តំបន់ ហ្គ្រែន 

ខាណល (Grand Canal) បាន​ចុះ​ទាប ដោយ​ត្រូវ​បង្ខំ​ឲ្យ​គាត់​ត្រូវ​ធ្វើ​ដំណើរ​តាម​ផ្លូវ​គោក 

ដែល​ធ្វើ​ឲ្យ​គាត់​ត្រូវ​ទៅ​ដល់ ណានឃីង ពីរ​បី​ថ្ងៃ​លឿន​ជាង​ការ​ធ្វើ​ដំណើរ​តាម​ទូក។ នៅ​

ពេល​គាត់​បាន​មក​ដល់​ផ្ទះ គាត់​បាន​ដឹង​ថា ទាំង​ទូរ​ខោ​អាវ និង​កាបូប​បាន​នៅ​ទទេ​ស្អាត។ 

លោក ដាំងឃិន បាន​ចំណាយ​ពេល​ពេញ​មួយ​ថ្ងៃ​ដើរ និង​បង្រៀន​នៅ​លើ​ផ្លូវ​ដែល​គ្មាន​ទី​

បញ្ចប់ ហើយ​នៅ​តាម​ផ្លូវ​ត្រឡប់​មក​វិញ គាត់​មាន​ការ​ហត់​នឿយ និង​ឃ្លាន​ជា​ខ្លាំង នៅ​

ពេល​ដែល​គាត់​បាន​ជួប​ជំនួយ​ការ​ជន​ជាតិ​ចិន​របស់​គាត់​រត់​មក​ជួប​គាត់​ដោយ​ពុំ​បាន​

ព្រៀង​ទុក។

គាត់​បាន​ហៅ​ដោយ​ដក​ដង្ហើម​មិន​ដល់​គ្នា​ថា៖ «អូហ៍ លោក គ្រប់​យ៉ាង​មិន​អី​ទេ! លោក 

រ៉ូដឡែនដ—៍លុយ—អាហារ​ពេល​ល្ងាច​ដ៏​ឆ្ងាញ់!»។

«លោក ដាំងឃិន បាន​ឆ្លើយ​ដោយ​ដាក់​ដៃ​ថ្នមៗ​លើ​ស្មា​គាត់​ថា៖ «តើ​ខ្ញុំ​មិន​បាន​ប្រាប់​

អ្នក​ព្រឹក​នេះ​ទេ​ឬ​អី​ថា ការ​ទុក​ចិត្ត​លើ​ព្រះ​ដ៏​មាន​ព្រះ​ជន្ម​រស់​តែង​តែ​មិន​អី​នោះ​ទេ?»។

លោក​គ្រូ ហ័ដសិន មិន​ទាន់​ស្កប់​ចិត្ត​ដោយ​គ្រាន់​តែ​បាន​លើក​ទឹក​ចិត្ត​បុរសៗ​វ័យ​ក្មេង​

ឲ្យ​មក​ធ្វើ​ការ​ត្រួសត្រាយ​​នោះ​ទេ។ គាត់ និង​លោក​ស្រី ថេល័រ បាន​ត្រៀម​ខ្លួន​ប្រឈម​មុខ​

នឹង​គ្រោះ​ថ្នាក់ ឬ​ការ​លំបាក​ទាំង​ឡាយ​ជា​ស្រេច ដោយ​បាន​ដឹង​អំពី​ការ​ត្រាស់​ហៅ​ខាង​ឯ​

ព្រលឹង​វិញ្ញាណ​សម្រាប់​ពួក​គាត់​ថា ខ្លាំង​ដូច​ការ​ត្រាស់​ហៅ​របស់​អ្នក​ផ្សេង​ទៀត​នៅ​ក្នុង​អង

ង្គ​ការ​បេសកកម្ម​ចិន​ដី​គោក​របស់​ពួក​គាត់​ដែរ។ បន្ទាប់​ពី​ដប់​ប្រាំ​មួយ​ខែ​នៃ​ការ​រស់​នៅ​ក្នុង​

ជីវិត និង​ការងារ​ដែល​មាន​ស្ថេរ​ភាព​នៅ​ស្រុក ហាងចូវ ការ​ចាក​ចេញ​ពី​កន្លែង​នោះ​ពិត​ជា​

ពិបាក​ណាស់។ ក្រុម​ជំនុំ​បាន​រីក​ចម្រើន​ឡើង​រហូត​ដល់​មាន​សមាជិក​ហាសិប​នាក់​បាន​

ទទួល​ពិធី​បុណ្យ​ជ្រមុជ​ទឹក ហើយ​មាន​មនុស្ស​ជា​ច្រើន​បាន​បង្ហាញ​ចំណាប់​អារម្មណ៍​

ក្នុង​ការ​ចូល​រួម។ ដោយ​មាន​លោក វ៉ាង ឡែ-ជុន ជា​គ្រូ​គង្វាល ជំនួយ​ការ​លោក ម៉ាកខា

ធី និង​កញ្ញា ហ្វូលឌីង ជា​អ្នក​មើល​ថែ​រក្សា​ពួក​ស្ត្រីៗ ពួក​គាត់​បាន​ដឹង​ថា ការ​ខិត​ខំ​ប្រឹង​

ប្រែង​របស់​ព័ន្ធ​កិច្ច​នឹង​បន្ត​ទៅ​មុខ​ទៀត។ ពួក​គាត់​ត្រូវ​តែ​ជួយ​គាំទ្រ​ពួក​អ្នក​ត្រួស​ត្រាយ​ផ្លូវ​

ដែល​នៅ​ឆ្ងាយ ហើយ​នាំ​ដំណឹង​ល្អ​ទៅ​កាន់​ទី​ក្រុង​ដ៏​អ៊ូអរ ស្រុក និង​ភូមិ ហើយ​មិន​ធ្លាប់​ឮ​

ដំណឹង​ល្អ​ពី​មុន​មក​សោះ។ ដូច្នេះ បើ​ទោះ​បី​ជា​មាន​ការ​លំបាក​ក្នុង​ការ​រើ​ផ្ទះ​សម្បែង​របស់​

ពួក​គេ ហើយ​ត្រូវ​រស់​នៅ​បណ្ដោះ​អាសន្ន​នៅ​លើ​ទូក​ជា​មួយ​កូនៗ​ខ្លួន​ក៏​ដោយ ក៏​ពួក​គាត់​

បាន​ចាក​ចេញ​នៅ​រដូវ​ផ្កា​រីក ហើយ​ត្រៀម​ខ្លួន​ជួប​នឹង​លោក ដាំងឃិន នៅ​ទី​ក្រុង​ណាន

ឃីង (បច្ចុប្បន្ន​ណានជីង) ឬ​ក៏​ស្នាក់​នៅ​កន្លែង​ណា​ដែល​អាច​ស្នាក់​នៅ​បាន នៅ​ពេល​

ដែល​ឱកាស​ហុច​ឲ្យ​មក​នៅ​តាម​ផ្លូវ​ទៅ​ទី​នោះ។

បន្ទាប់​ពី ការ​ស្នាក់​នៅ​ពីរ​ខែ​នៅ​លើ​ទូក ពួក​អ្នក​ដំណើរ​អាច​តាំង​លំនៅ​នៅ​ទី​ក្រុង​ដ៏​ធំ​

មួយ​នៅ​ក្នុង​ស្រុក​យ៉ាងចូវ។ ពួក​គាត់​បាន​ចំណាយ​ពេល​បី​សប្ដាហ៍​ជា​មួយ​លោក ហែនរី 

គ័រដុន (Henry Cordon) ជា​បេសកជន​ម្នាក់​ពី​អង្គ​ការ​បេសកកម្ម​ចិន​ដី​គោក ដែល​បាន​

ចាប់​ផ្ដើម​ធ្វើ​ការ​នៅ​ក្នុង​ក្រុង​ដ៏​ល្បី​ឈ្មោះ​នៅ​ស្រុក​ស៊ូចូវ ហើយ​បាន​ប្ដូរ​ទៅ​ស្រុក​ជីនគាំង (ឬ​

សិនជាំង) នៅ​ក្នុង​ការ​ប្រជុំ​នៅ ហ្គ្រែន ខាណល រួច​ទៅ​ទន្លេ​យ៉ាងជឺ (Yangtze River) 

ដ៏​ធំ​នោះ។ លោក​គ្រូ ហ័ដសិន បាន​កត់​សម្គាល់​យ៉ាង​ឆាប់​រហ័ស​ពី​ភាព​សំខាន់​នៃ​តំបន់​

នេះ ហើយ​បាន​ចាប់​ផ្ដើម​ធ្វើ​ការ​ចរចា​សម្រាប់​ទី​កន្លែង ដែល​ពួក​គេ​ទទួល​បាន​នៅ​ពេល​

ក្រោយ។ ខណៈ​ដែល​ការ​ចរចា​បាន​រំពឹង​ទុក​ថា នឹង​ចំណាយ​ពេល​ខ្លះ​នឹង​ធ្វើ ពួក​គាត់​បាន​

បន្ត​ដំណើរ​របស់​ខ្លួន​ឆ្លង​កាត់​ទន្លេ​យ៉ាងជឺ និង​បាន​ធ្វើ​ដំណើរ​ប៉ុន្មាន​គីឡូម៉ែត្រ​ទៅ​ភាគ​ខាង​

ជើង​នៃ ហ្គ្រែន ខាណល។ ចុង​ក្រោយ ពួក​គាត់​បាន​ទៅ​ទី​ក្រុង​ដ៏​គួរ​ឱ្យ​កត់​សម្គាល់ ដែល​

លោក ម៉ាកូ ប៉ូឡូ (Marco Polo) ធ្លាប់​បាន​គ្រប់​គ្រង ព័ទ្ធ​ជុំ​វិញ​ដោយ​ជញ្ជាំង​កំផែង និង​

ផ្ទះ​របស់​មនុស្ស​សាមសិប​ប្រាំ​មួយ​មឺ៉ន​នាក់ ដែល​មិន​ទាន់​បាន​ឮ​ពី​ព្រះ​រាជ​សារ​របស់​ព្រះ​

គ្រីស្ទ​នៅ​ឡើយ។

លោក​ស្រី ហ័ដសិន បាន​សរសេរ​សំបុត្រ​ទៅ​កាន់​លោក​ស្រី ប៊ើកហ្គើ ថា ប្រសិន​បើ​បង​

ស្រី​មិន​មែន​ជា​អ្នក​ធ្វើ​ដំណើរ​ដែល​មាន​បទ​ពិសោធន៍​នោះ​ទេ ខ្ញុំ​គិត​ថា វា​ពិបាក​នឹង​ជឿ​

ណាស់​ថា បង​ស្រី​អាច​នឹង​យល់​ពី​អារម្មណ៍ ដែល​យើង​មាន​នៅ​ថ្ងៃ​ច័ន្ទ​អាទិត្យ​មុន​នេះ។ 

នៅ​ថ្ងៃ​នោះ យើង​បាន​រើ​ចេញ​ពី​ទូក​ធ្លាយ​មក​បន្ទប់​ស្នាក់​នៅ​សណ្ឋាគារ​លំដាប់​កំពូល​

របស់​ចិន​ជា​ប្រភេទ​ផ្ទះ​ស្នាក់​នៅ ប្ដី​ខ្ញុំ​ជា​អ្នក​ដែល​ដឹង​ច្រើន​អំពី​ការ​ស្នាក់​នៅ​របស់​អ្នក​ធ្វើ​

ភាពបន្ទាន់ខាងឯព្រលឹងវិញ្ 

ដំណើរ​ជន​ជាតិ​ចិន​មិន​ធ្លាប់​ឃើញ​សណ្ឋាគារ​បែប​នេះ​ពី​មុន​មក ហើយ​សណ្ឋាគារ​នោះ​

ក៏​ស្ថិត​នៅ​ក្នុង​ទី​ក្រុង​យ៉ាងចូវ​ដែរ។

ម្ចាស់​សណ្ឋាគារ​ដ៏​រួស​រាយ​រាក់​ទាក់​ម្នាក់ និង​ភ្ញៀវ​ដែល​ចង់​ដឹង​បាន​នាំ​ឲ្យ​ការ​ចាប់​ផ្ដើម​

អ្វីៗ​ដោយ​រលូន។ នៅ​ពេល​ដែល​រាជការ​បាន​ចេញ​សេចក្ដី​ប្រកាស​គាំ​ទ្រ ក្រុម​គ្រួសារ​បាន​

រើ​ចូល​ទៅ​ក្នុង​ផ្ទះ​មួយ​នៅ​ពាក់​កណ្ដាល​ខែ​កក្កដា។ កម្ដៅ​ក្ដៅ​ខ្លាំង​ពិបាក​នឹង​ទ្រាំទ្រ ហើយ​

ពួក​គាត់​បាន​សង្ឃឹម​ថា នឹង​មាន​អាកាស​ធាតុ​ត្រជាក់​ជាង​នេះ​នៅ​ខែ​សីហា។ ទោះ​ជា​យ៉ាង​

ណា​ក៏​លំហូរ​នៃ​អ្នក​ជំងឺ និង​ភ្ញៀវ​មិន​បាន​ថមថយ​ចុះ​ដែរ។ វត្ត​មាន​របស់​គ្រួសារ​ជន​ជាតិ​

បរទេស​នៅ​ក្នុង​ទី​ក្រុង​បាន​ទាញ​យក​ចំណាប់​អារម្មណ៍​យ៉ាង​ពិសេស ជា​ពិសេស​ដោយ​

សារ​តែ​លោក​គ្រូ ហ័ដសិន ជា​វេជ្ជ​បណ្ឌិត​ម្នាក់​ដែល​មាន​សមត្ថភាព។ របៀប​និយាយ​

ភាសា​ចិន និង​អាកប្បកិរិយា​ដ៏​គួរ​ស្រឡាញ់​របស់​លោក​ស្រី ថេល័រ បាន​ធ្វើ​ឲ្យ​ពួក​ស្ត្រីៗ​

មាន​ការ​ចាប់​អារម្មណ៍​ជា​ខ្លាំង ហើយ​រឿង​នេះ​បាន​កើត​ឡើង​នៅ​ទី​ក្រុង​ហាងចូវ បណ្ដាជន​

ក៏​បាន​ទទួល​យក​ដំណឹង​ល្អ​ផង​ដែរ។

សត្រូវ​បាន​ចូល​រួម​យ៉ាង​សកម្ម ដើម្បី​ប្រឆាំង​នឹង​ពួក​គាត់។ វា​ហាក់​បី​ដូច​ជា​មិន​អាច​

ទៅ​រួច​ទេ​ថា ដែល​ពួក​សាតាំង​អនុញ្ញាត​ឲ្យ​មាន​ការ​លុក​លុយ​ចូល​ទៅ​ក្នុង​ទឹក​ដី​របស់​វា 

ដោយ​មិន​មាន​ការ​រំខាន​នោះ​ឡើយ។ ពួក​បញ្ញវ័ន្ត​នៅ​ក្នុង​ក្រុង​ប្រមូល​ផ្ដុំ​គ្នា ហើយ​បាន​

បង្ក​ជា​ជម្លោះ​ឡើង។ ខិត​ប័ណ្ណ​អនាមិក​បាន​ចាប់​ផ្ដើម​ផ្ទុះ​ឡើង​ពាស​ពេញ​ទី​ក្រុង ដោយ​

ចោទ​ប្រកាន់​ជន​បរទេស​ពី​បទ​ឧក្រិដ្ឋ​ដ៏​សាហាវៗ ដែល​ភាគ​ច្រើន​ជា​អ្នក​ផ្សាយ «ដំណឹង​

ល្អ​នៃ​ព្រះ​យេស៊ូវ»។ ភ្លាមៗ​នោះ ពួក​បេសកជន​បាន​សង្កេត​ឃើញ​ថា សាធារណៈ​ជន​កើត​

មាន​ការ​ស្អប់​យ៉ាង​ឆាប់​រហ័ស។ ភ្ញៀវ​ដែល​ប្រកប​ដោយ​ភាព​រួសរាយ​រាក់​ទាក់​បាន​ជំនួស​

មក​វិញ​ដោយ​ហ្វូង​មនុស្ស​អនាធិបតេយ្យ ដែល​គ្មាន​ច្បាប់​ទម្លាប់​នៅ​មាត់​ទ្វារ ស្រប​ពេល​

ដែល​ផ្ទាំង​បដា​ថ្មី​បាន​បង្កើន​ភាព​ចលាចល។ តាម​រយៈ​ការ​អត់​ធ្មត់ និង​សេចក្ដី​សប្បុរស 

ពួក​បេសកជន​បាន​រារាំង​ការ​ធ្វើ​កុប្បកម្ម​ម្ដង​ហើយ​ម្ដង​ទៀត។ លោក​គ្រូ ហ័ដសិន ស្ទើរ​

តែ​មិន​ហាន​ចាក​ចេញ​ពី​ផ្ទះ​អស់​រយៈ​ពេល​ប៉ុន្មាន​ថ្ងៃ ជា​កន្លែង​ដែល​គាត់​បាន​ឆ្លើយ​តប​

ទៅ​នឹង​សំណួរ និង​បាន​គ្រប់​គ្រង​ហ្វូង​មនុស្ស​ឲ្យ​មាន​សណ្ដាប់​ធ្នាប់​វិញ។

អ្នក​នៅ​ផ្ទះ​មាន​ការ​អរ​ព្រះ​គុណ​ព្រះ​យ៉ាង​ខ្លាំង  ជា​ពិសេស​ចំពោះ​ការ​មក​ដល់​របស់​

គ្រួសារ​របស់​លោក និង​លោក​ស្រី រ៉ដឡែនដ៍ និង​លោក ដាំងឃិន នៅ​ពេល​ដែល​ព្យុះ​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ហាក់​បី​ដូច​ជា​បាន​ស្ងប់​ចុះ​ហើយ​នោះ។ ភ្លៀង​បាន​ធ្លាក់​យ៉ាង​ខ្លាំង​នៅ​ខែ​សីហា បាន​ជួយ​

បំបែក​ហ្វូង​មនុស្ស និង​កម្ដៅ​ដ៏​ក្ដៅ​ខ្លាំង​បាន។ ទោះ​ជា​យ៉ាង​ណា​ក្ដី ក៏​ភាព​ធូរ​ស្រាល​នេះ​នៅ​

មិន​យូរ​ឡើយ។ ជន​ជាតិ​បរទេស​ពីរ​នាក់​មក​ទី​ក្រុង ជីនគាំង (បច្ចុប្បន្ន​សិនជាំង) ដែល​

មិន​បាន​ស្លៀក​សំលៀក​បំពាក់​បែប​ចិន​ដូច​ពួក​បេសកជន តែ​បែរ​ជា​បាន​ស្លៀក​សំលៀក​

បំពាក់​បែប​បរទេស​យ៉ាង​បើក​ចំហ មក​ទស្សនា​ទី​ក្រុង​យ៉ាងចូវ បាន​បង្ក​ឲ្យ​មាន​ការ​ភ្ញាក់​

ផ្អើល​យ៉ាង​ខ្លាំង។ ពួក​អ្នក​ជំនាញ​ខាង​អក្សរសាស្ត្រ​បាន​ឃើញ​ឱកាស​ដ៏​ល្អ​ឥត​ខ្ចោះ​នេះ 

ហើយ​បាន​ធ្វើ​សកម្មភាព​ម្ដង​ទៀត។ ភ្លាមៗ​នោះ ក្រោយ​ពេល​ដែល​ពួក​ភ្ញៀវ​បាន​ចាក​ចេញ 

ពួក​គេ​គិត​ថា គ្រប់​យ៉ាង​បាន​ស្ងប់​ហើយ ស្រាប់​តែ​មាន​ពាក្យ​ចចាមអារ៉ាម​បាន​ចាប់​ផ្ដើម​រីក​

រាល​ដាល​ថា ក្មេងៗ​បាន​បាត់​ខ្លួន​នៅ​គ្រប់​កន្លែង។ មហា​ជន​បាន​ជឿ​ថា ពួក​ក្មេងៗ​យ៉ាង​

ហោច​ម្ភៃ​បួន​នាក់​បាន​ក្លាយ​ជា​ជន​រង​គ្រោះ​របស់​ពួក​ជន​បរទេស​ដ៏​ព្រៃផ្សៃ​នោះ។

«ចូរ​ក្លាហាន​ឡើង—តោះ​យើង​នាំ​គ្នា​សង​សឹក​ចំពោះ​កំហុស​របស់​ពួក​យើង!  វាយ​

ប្រហារ! បំផ្លាញ! យើង​នឹង​ទទួល​ទ្រព្យ​ដ៏​ច្រើន​ពី​ពួក​វា!»។

សែសិប​ប្រាំ​បី​ម៉ោង​ក្រោយ​មក នៅ​ពេល​ដែល​ទូក​របស់​ពួក​គេ​បាន​ចូល​មក​ជិត​ទី​ក្រុង​

ជីនកាំង (បច្ចុប្បន្ន​បេកាំង) ពួក​គាត់​បាន​រង​របួស និង​រង​ទុក្ខ​ជា​ខ្លាំង ប៉ុន្តែ​ក្រុម​បេសកជន​

ដែល​មិន​បាន​ស្រងាក​ចិត្ត​ឡើយ តែ​បាន​អរ​ព្រះ​គុណ​ដល់​ព្រះ​ជាម្ចាស់​សម្រាប់​ការ​ការពារ​

របស់​ទ្រង់ នៅ​អំឡុង​ពេល​ផ្ទុះ​អំពើ​ហិង្សា​ដ៏​ខ្លាំង​ក្លា ដែល​ស្ទើរ​តែ​បាន​យក​ឈ្នះ​លើ​ពួក​គេ។

លោក​ស្រី ថេល័រ បាន​សរសេរ​សំបុត្រ​នៅ​ពេល​ពួក​គេ​បាន​ធ្វើ​ដំណើរ​ថា៖ «ព្រះ​ជាម្ចាស់​

របស់​ពួក​យើង​បាន​នាំ​យើង​ឆ្លង​កាត់​ការ​ទាំង​នេះ ហើយ​សូម​ឲ្យ​ការ​នេះ នាំ​យើង​ឲ្យ​រស់​នៅ​

កាន់​តែ​ពេញ​លេញ ដើម្បី​ជា​ការ​សរសើរ​តម្កើង និង​ថ្វាយ​សិរី​ល្អ​ដល់​ទ្រង់។ យើង​បាន​

ជួប​នឹង​ព្យុះ​ទីហ្វុង​មួយ​ផ្សេង​ទៀត មិន​យូរ​ដូច​ព្យុះ​ទីហ្វុង​ដែល​បាន​កើត​ឡើង​ជិត​ពីរ​ឆ្នាំ​

មុន​នោះ​ទេ ប៉ុន្តែ​មាន​គ្រោះ​ថ្នាក់​ដូច​គ្នា​ចំពោះ​អាយុ​ជីវិត​របស់​ពួក​យើង ហើយ​កាន់​តែ​គួរ​

ឲ្យ​ខ្លាច​នៅ​ពេល​វា​បាន​កើត​ឡើង។ ខ្ញុំ​ជឿ​ថា ព្រះ​ជាម្ចាស់​នឹង​ប្រើ​ប្រាស់​បទ​ពិសោធន៍​

នេះ ដើម្បី​ជា​សិរី​ល្អ​របស់​ទ្រង់ ហើយ​ខ្ញុំ​ក៏​សង្ឃឹម​ថា ការ​នោះ​នឹង​នាំ​មក​នូវ​ការ​រីក​ចម្រើន​

នៃ​ការ​ផ្សាយ​ដំណឹង​ល្អ​ដែរ»។

— សូម​លោក​ស្រី​ទទួល​នូវ​ការ​រាប់​អាន​ដ៏​កក់​ក្តៅ​អំពី​ខ្ញុំ​នៅ​ក្នុង​ព្រះ​សង្គ្រោះ​ដ៏​មាន​ព្រះ​

ជន្ម​រស់...

ភាពបន្ទាន់ខាងឯព្រលឹងវិញ្ 

ហ្វូង​កុប្បករ​មិន​យល់​សោះ​អំពី​ភាព​ត្រជាក់​ចិត្ត និង​កម្លាំង ដែល​បាន​មក​ពី​ការ​មាន​វត្ត​

មាន​របស់​ព្រះ​សង្គ្រោះ។ ពួក​គេ​បាន​មាន​ការ​អស្ចារ្យ​ចំពោះ​អ្វី​មួយ ដែល​ពួក​គេ​មិន​អាច​នឹង​

ស្គាល់​បាន​ថា​ជា​អ្វី​ឡើយ ដែល​បាន​រារាំង​ពួក​គេ​ពី​ការ​ធ្វើ​អំពើ​ហិង្សា​ធ្ងន់ធ្ងរ​នានា។ បើ​ទោះ​

បី​ការ​ស្លាប់​ខិត​ជិត​មក​ដល់​ក្ដី ក៏​ព្រះ​អង្គ​បាន​រារាំង​វា​ម្ដង​ហើយ​ម្ដង​ទៀត​ដែរ។ ទាំង​លោក​

គ្រូ ថេល័រ និង​អស់​អ្នក​ដែល​នៅ​សល់​កំពុង​ប្រឈម​មុខ​នឹង​គ្រោះ​ថ្នាក់​នៃ​ការ​បំពាន ដែល​

ប្រថុយ​នឹង​សេចក្ដី​កំហឹង​របស់​បណ្ដា​ជន និង​ភ្លើង​នៅ​ព័ទ្ធ​ជុំ​វិញ​ផ្ទះ​របស់​ពួក​គាត់ នៅ​

ពេល​ដែល​គាត់​បាន​ស្វែង​រក​ជំនួយ​ពី​អាជ្ញាធរ​ក្នុង​ស្រុក គឺ​បាន​ការពារ​ដោយ​ព្រះ​ហស្ត​ដ៏​

មើល​មិន​ឃើញ។

អ្នក​ម្ដាយ​បាន​ទ្រាំ​ទ្រ​អស់​ជា​ច្រើន​ម៉ោង​ដោយ​ការ​ថប់​បារម្ភ នៅ​ពេល​គាត់​បាន​ការពារ​

កូនៗ ព្រម​ទាំង​ពួក​ស្ត្រី​នៅ​បន្ទប់​ខាង​លើ​រហូត​ដល់​ពួក​គេ​ត្រូវ​បាន​បង្ខំ​ឲ្យ​ចេញ​មក​ក្រៅ​

ដោយ​សារ​ភ្លើង។ ឪពុក​ដែល​នៅ​ឆ្ងាយ​ពី​ពួក​គេ បាន​ឮ​សម្រែក​ហ្វូង​កុប្បករ​យ៉ាង​ខ្លាំង​ឲ្យ​

បំផ្លាញ​ពី​ការិយាល័យ​មន្ត្រី​រាជការ​ចិន។ បើ​ទោះ​បី​ជា​មាន​ចលាចល​ក៏​ដោយ ក៏​អ្នក​ស្រី 

ហ័ដសិន នៅ​តែ​បន្ត​ត្រជាក់​ចិត្ត​នៅ​ខាង​ក្រៅ ដោយ​ប្រឈម​នឹង​ព្រឹត្តិការណ៍​ដ៏​អាក្រក់​

នានា ថែម​ទាំង​បាន​ជួយ​សង្គ្រោះ​អាយុ​ជីវិត​មនុស្ស​ម្ដង​ហើយ​ម្ដង​ទៀត ដោយ​សារ​ការ​

គិត​យ៉ាង​ឆាប់​រហ័ស និង​ការ​ស្ទាត់​ជំនាញ​ខាង​ភាសា​របស់​គាត់ គាត់​បាន​ធ្វើ​គ្រប់​យ៉ាង​

ស្រប​ពេល​ដែល​ចិត្ត​របស់​គាត់​សែន​ឈឺ និង​ពេញ​ដោយ​ក្ដី​បារម្ភ​ចំពោះ​មនុស្ស​ដែល​ពួក​

គាត់​ស្រឡាញ់ ដោយ​ខ្លាច​ថា ពួក​គេ​នឹង​មិន​អាច​បាន​ជួប​គ្នា​ម្ដង​ទៀត​ទេ។

ការ​ចរចា​មាន​រយៈ​ពេល​វែង និង​មាន​ឧបសគ្គ មុន​ពេល​ដែល​ផ្ទះ​នៅ​ស្រុក​យ៉ាងចូវ​បាន​

ជួស​ជុល​រួច ហើយ​ក្រុម​របស់​ពួក​គាត់​ត្រូវ​បាន​អនុញ្ញាត​ឲ្យ​ត្រឡប់​ទៅ​វិញ​បាន។ ពួក​គេ​

បាន​រៀប​ចំ​ព្រឹត្តិការណ៍​ដ៏​សំខាន់​មួយ ដើម្បី​ស្វាគមន៍​ពួក​គាត់ ហើយ​អ្នក​ដឹក​នាំ​អង្គ​ការ​

បេសកកម្ម​ចិន​ដី​គោក​មាន​ភាព​រីករាយ​នឹង​សរសេរ​ប្រាប់​ពួក​គាត់​ថា លទ្ធផល​រឿង​ក្ដី​របស់​

ពួក​គាត់​នឹង​អាច​ជួយ​សម្រួល​ដល់​ដំណើរ​ការ​នៅ​ក្នុង​ប្រទេស​កាន់​តែ​ងាយ​ស្រួល​ខ្លាំង​

ឡើងៗ។ ទោះ​បី​ជា​យ៉ាង​ណា​ក្ដី តាម​រយ:​ជីវិត​របស់​គ្រួសារ​បេសកជន ហើយ​អាកប្ប

កិរិយា​រាក់​ទាក់​របស់​ពួក​គាត់​បាន​ជួយ​កាត់​បន្ថយ​ការ​សង្ស័យ​បន្តិច​ម្ដងៗ។ ទង្វើ​បាន​

ស្ដែង​ឲ្យ​ឃើញ​ច្បាស់​ជាង​ពាក្យ​សម្ដី ហើយ​អ្នក​ជិត​ខាង​មាន​រឿង​មួយ​ចំនួន​ក្នុង​​ការ​ជញ្ជឹង​

គិត នៅ​ពេល​ដែល​គេ​ឃើញ​ពួក​ក្មេងៗ​បាន​ត្រឡប់​មក​វិញ ទោះ​បី​ជា​មាន​រឿង​គ្រប់​យ៉ាង​

បាន​កើត​ឡើង​ក៏​ដោយ ហើយ​នៅ​ពេល​វា​បាន​ស្ដែង​ឲ្យ​ឃើញ​ថា លោក​ស្រី ថេល័រ បាន​

ត្រឡប់​មក​វិញ​ដោយ​ស្ម័គ្រ​ចិត្ត សូម្បី​តែ​នៅ​ពេល​គាត់​ចង់​បាន​ភាព​សុខ​សាន្ត និង​ភាព​

ស្ងប់​ស្ងាត់​ក៏​ដោយ។

លោក​ស្រី​បាន​សរសេរ​សំបុត្រ​ទៅ​មិត្ត​ជិត​ស្និទ្ធ​គាត់​នៅ​សែនធ៍ ហៀល  ថា៖  «ព្រះ​

ជាម្ចាស់​បាន​សម្រេច​បំណង​ប្រាថ្នា​ក្នុង​ចិត្ត​របស់​គាត់។ គាត់​មាន​អារម្មណ៍​ថា ប្រសិន​

បើ​កូន​របស់​គាត់​មាន​សុវត្ថិភាព គាត់​នឹង​សុខ​ចិត្ត​ឲ្យ​កូន​គាត់​កើត​នៅ​ក្នុង​ទី​ក្រុង​នេះ នៅ​

ក្នុង​ផ្ទះ​នេះ ហើយ​នៅ​ក្នុង​បន្ទប់​មួយ​នេះ​ជា​ជាង​កើត​នៅ​កន្លែង​ផ្សេងៗ​ទៀត។ កន្លែង​ផ្សេង​

នោះ រួម​មាន​ទាំង​ផ្ទះ​ដ៏​ស្រស់​ស្អាត​របស់​មិត្ត​ឯង​ដែរ ដែល​ជា​កន្លែង​ដែល​ខ្ញុំ​ធ្លាប់​បាន​ទទួល​

ការ​ថែ​រក្សា​យ៉ាង​ថ្នាក់ថ្នម​ពី​អ្នក​ផ្ទាល់ ព្រម​ទាំង​ដឹង​ថា តើ​គួរ​ឲ្យ​ត្រេក​អរ​ដ៏​អស្ចារ្យ​យ៉ាង​ណា​

ចំពោះ​ភាព​សុខ​ស្រួល និង​ភាព​ប្រណិត»។

ដោយ​គ្មាន​ការ​សង្ស័យ ការ​មក​ដល់​របស់​កូន​ប្រុស​ទី​បួន​បាន​បង្កើត​ចំណាប់​អារម្មណ៍​

វិជ្ជមាន ដូច​គ្នា​ទៅ​នឹង​ការ​ជា​សះ​ស្បើយ​យ៉ាង​ឆាប់​រហ័ស​របស់​អ្នក​របួស​គ្រប់​គ្នា​នៅ​ក្នុង​

កុប្បកម្ម។ ផ្ទុយ​ទៅ​វិញ រង្វាន់​ដ៏​ធំ​បំផុត គឺ​ការ​ដែល​បាន​ដឹង​ថា ម្ចាស់​សណ្ឋាគារ​ដែល​

បាន​ស្វាគមន៍​ពួក​គាត់​មុន​នៅ​ក្នុង​ទី​ក្រុង និង​មនុស្ស​ពីរ​នាក់​ផ្សេង​ទៀត ដែល​បាន​ប្រថុយ​

ប្រថាន​យ៉ាង​ខ្លាំង​នៅ​ក្នុង​ការ​ជួយ​ពួក​គាត់​នៅ​អំឡុង​កុប្បកម្ម ឥឡូវ​នេះ​បាន​ក្លាយ​ជា​អ្នក​

ជឿ​ម្នាក់​ដែរ ដោយ​បាន​សារភាព​អំពើ​បាប​របស់​គាត់​ចំពោះ​ព្រះ​គ្រីស្ទ​ហើយ ថែម​ទាំង​

កំពុង​រៀប​ចំ​ធ្វើ​ពិធី​ជ្រមុជ​ទឹក​ទៀត​ផង។

«ឯ​អ្នក​ដែល​កណ្ដៀត​ពូជ សម្រាប់​សាប​ព្រោះ ចេញ​ទៅ​ទាំង​យំ នោះ​ប្រាកដ​ជា​នឹង​ចូល​

មក​វិញ​ដោយ​អំណរ ព្រម​ទាំង​យក​កណ្ដាប់​មក​ផង» (ទំនុកតម្កើង ១២៦:៦)។

ផែន​ដី និង​នរក​រួម​គ្នា​ទាស់​ប្រឆាំង​នឹង​ខ្ញុំ​ហើយ ប៉ុន្តែ​ខ្ញុំ​មាន​អំណាច​របស់​ព្រះ​នៅ​ជា​មួយ​

ខ្ញុំ គឺ​ព្រះ​យេស៊ូវ​ទ្រង់​ជា​អ្វីៗ​ទាំង​អស់ ហើយ​ទ្រង់​ក៏​ជា​ម្ចាស់​របស់​ខ្ញុំ​ដែរ។

— ដឹបបលយូ. ធី. ម៉ាតសុន (W. T. Matson)

លោក​គ្រូ ប៊ើកហ្គ័រ កំពុង​ប្រឈម​មុខ​នឹង​ព្យុះ​ដ៏​អាក្រក់​មួយ​នៅ​ប្រទេស​អង់គ្លេស​នៅ​រដូវ​

រងា​ខ្លាំង​ជាង​ព្យុះ​មួយ​ដែល​វាយ​ប្រហារ​បេសកកម្ម​តូច​នៅ​ប្រទេស​ចិន​ទៅ​ទៀត។ កុប្បកម្ម​

នៅ​ក្រុង​យ៉ាងចូវ បាន​បណ្ដាល​ឲ្យ​មាន​ការ​រិះ​គន់​នៅ​ក្នុង​សភា (Parliament) និង​នៅ​

ទូទាំង​ប្រទេស​អង់គ្លេស ដែល​ជា​រឿង​ពិបាក​នឹង​ជឿ។ ការ​យល់​ច្រលំ បាន​បណ្ដាល​ឲ្យ​

សារ​ព័ត៌មាន​សាធារណៈ​វាយ​ប្រហារ​យ៉ាង​ខ្លាំង​ទៅ​លើ​ក្រុម​បេសកជន ដោយ​ចោទ​ប្រកាន់​

ពួក​គាត់​ថា បង្ក​ហានិភ័យ​សង្គ្រាម​ជា​មួយ​ប្រទេស​ចិន ហើយ​ទាម​ទារ​ឲ្យ​ទូក​កាំ​ភ្លើង​ធំ​

របស់​ចក្រ​ភព​អង់គ្លេស​គាំ​ទ្រ​ដល់​កិច្ច​ខិត​ខំ​ប្រឹង​ប្រែង​បំផ្លាស់​បំប្រែ​ជន​ជាតិ​ចិន​របស់​ពួក​

គេ «ដោយ​ប្រើ​មាត់​កាំ​ភ្លើង​ធំ និង​កាំ​ភ្លើង​មាន​ចុង​កាំបិត»។ ប្រាកដ​ណាស់! លោក​គ្រូ 

ហ័ដសុន និង​មិត្ត​រួម​ការងារ​របស់​គាត់ ស្ទើរ​តែ​មិន​មែន​ជា​អ្នក​ដែល​បង្ក​ហេតុ​ផល​ណា​មួយ​

ចំពោះ​ការ​រិះ​គន់​ទាំង​នេះ។ ពួក​អាជ្ញាធរ​កុងសូល (consular authorities) បាន​ឆ្លើយ​

តប​ចំពោះ​ករណី​របស់​ពួក​គាត់​ក្នុង​របៀប​មួយ ដែល​ពួក​បេសកជន​នឹក​ស្មាន​មិន​ដល់ ឬ​

ក៏​មិន​ចង់​បាន។ ដោយ​ធ្វើ​តាម​សេចក្ដី​បង្គាប់​របស់​ការិយាល័យ​ការ​បរទេស (Foreign 

Office) និង​មន្ត្រី​របស់​ការិយាល័យ​នេះ បាន​ឆ្លៀត​ឱកាស​ជំរុញ​ឲ្យ​មាន​សិទ្ធិ​សន្ធិសញ្ញា។ 

ទោះ​ជា​យ៉ាង​ណា មុន​ការ​ទាម​ទារ​ដែល​មិន​សម​ហេតុ​ផល​របស់​ឯក​អគ្គ​រាជ​ទូត​អង់គ្លេស 

(British Ambassador) បាន​អនុវត្ត​តាម ការ​ផ្លាស់​ប្ដូរ​រដ្ឋាភិបាល​អង់គ្លេស បាន​ធ្វើ​ឲ្យ​

ស្ថាន​ការណ៍​កាន់​តែ​ស្មុគស្មាញ​ឡើង។ លោក​ស្រី ថេល័រ បាន​សរសេរ ដើម្បី​បន្ថយ​ការ​

ខ្វល់​ខ្វាយ​របស់​ប្ដី​របស់​គាត់ ដោយ​បាន​ចែក​ចាយ​រាល់​ព័ត៌មាន​លម្អិត​ទាំង​អស់​ជា​មួយ​

លោក និង​លោក​ស្រី ប៊ើកហ្គ័រ។

គាត់​បាន​សរសេរ​បញ្ចូល​ថា «នៅ​ពេល​ប្រឈម​មុខ​នឹង​ការ​កាត់​សេចក្ដី​ដ៏​អាក្រក់​ពី​

សំណាក់​លោកីយ៍ ឬ​ក៏​រឿង​យល់​ច្រលំ​ដ៏​គួរ​ឲ្យ​កាន់​តែ​ឈឺ​ចាប់​ពី​សំណាក់​បង​ប្អូន​គ្រីស្ទ​

បរិស័ទ​ដូច​គ្នា ហើយ​ជា​ញឹក​ញាប់ វិធី​សាស្ត្រ​ដែល​ល្អ​បំផុត គឺ​ត្រូវ​បន្ត​ធ្វើ​ការ​អ្វី​ដែល​យើង​

ត្រូវ​ធ្វើ ហើយ​ទុក​ចិត្ត​ថា ព្រះ​ជាម្ចាស់​ការពារ​កិច្ចការ​របស់​យើង។  បើ​ទោះ​បី វា​ជា​រឿង​

សំខាន់​ដែល​លោក​អ្នក​យល់​ទាំង​ស្រុង​អំពី​កិច្ច​ការ និង​ហេតុ​ផល​ទាំង​ឡាយ​របស់​យើង​

ក្នុង​ការ​ទាំង​អស់​នោះ។ ខ្ញុំ​សូម​ផ្ដល់​ដំបូន្មាន​ជំទាស់​នឹង​ការ​ប្រាប់​ការ​ពិត​ដែល​ថា លោក 

មិដហ៊ើសធ៍ (Mr. Medhurst) ដែល​ជា​មេ​កុងសូល (Consul General) និង​តាម​រយៈ​

គាត់ នោះ​លោក រ៉ូដឌឺហ្វ័ត អាល់ខកឃ៍ (Sir Rutherford Alcock) បាន​លូក​លាន់​ចូល​

ទៅ​ក្នុង​រឿង​នោះ ដោយ​គ្មាន​ការ​ស្នើ​សុំ​ពី​ពួក​យើង​ទេ។ រដ្ឋាភិបាល​បច្ចុប្បន្ន​នៅ​អង់គ្លេស​

បាន​រិះ​គន់​ដល់​ពួក​អ្នក​នៅ​ទី​នេះ ដែល​បាន​ធ្វើ​តាម​គោល​នយោបាយ ដែល​រដ្ឋាភិបាល​

មុន​តម្រូវ​ឲ្យ​ពួក​គេ​អនុម័ត​តាម។ វា​នឹង​ជា​រឿង​អ​យុត្តិ​ធម៌ និង​មិន​ដឹង​គុណ​សោះ​ចំពោះ​

យើង ក្នុង​ការ​ធ្វើ​ឲ្យ​ស្ថាន​ភាព​របស់​ពួក​គេ​កាន់​តែ​លំបាក​ឡើងៗ ដោយ​ទម្លាក់​កំហុស​

ទាំង​អស់​ទៅ​លើ​ពួក​គេ​ផង​ដែរ»។

គ្មាន​ជម្រើស​អ្វី ក្រៅពី​ទ្រាំទ្រ​នឹង​កាលៈទេសៈ​ដ៏​លំបាក​នេះ​ដោយ​អធិស្ឋាន និង​អត់​ធ្មត់​

ឡើយ ដែល​កាលៈទេសៈ​ដ៏​លំបាក​នេះ​បាន​អូស​បន្លាយ​រហូត​ដល់​គាត់​រស់​នៅ​បាន​ស្កប់​

សុខ​ម្ដង​ទៀត​នៅ​ក្រុង​យ៉ាងចូវ។ ជា​ការ​ពិត នៅ​បួន​ខែ​ក្រោយ​មក​លោក​គ្រូ ប៊ើកហ្គ័រ បាន​

សរសេរ​មក​ពី​សេនធ៍ហៀល។

«បញ្ហា​នៅ​ស្រុក​យ៉ាងចូវ ពេល​នេះ​បាន​ក្លាយ​ជា​បញ្ហា​ត្រូវ​ពិភាក្សា​នៅ​ដំណាក់​របស់​

អ្នក​ដឹក​នាំ (the House of Lords)។ វា​ស្ទើរ​តែ​មិន​គួរ​ឲ្យ​ជឿ​ថា ផល​ប៉ះ​ពាល់​កំពុង​រាល​

ដាល​នៅ​ពាស​ពេញ​ផ្ទៃ​ប្រទេស​ទេ។ អរ​ព្រះ​គុណ​ដល់​ព្រះ​ជាម្ចាស់ ខ្ញុំ​អាច​និយាយ​បាន​ថា 

“គ្មាន​ផល​ប៉ះ​ពាល់​ណា ប៉ះ​ពាល់​ដល់​ខ្ញុំ” ទេ។ ខ្ញុំ​ជឿ​ថា ទ្រង់​បាន​ត្រាស់​ហៅ​យើង​ឲ្យ​ធ្វើ​

កិច្ច​ការ​នេះ ហើយ​យើង​មិន​គួរ​រត់​គេច​ពី​វា ឬ​បណ្ដោយ​ឲ្យ​ឧបសគ្គ​នោះ​យក​ឈ្នះ​លើ​យើង​

ឡើយ។ ចូរ​មាន​កម្លាំង​ឡើង ព្រះ​យេហូវ៉ា​ជា​ម្ចាស់​នៃ​ចម្បាំង»។

វិបត្តិ​កាន់​តែ​អាក្រក់​ឡើងៗ នៅ​ពេល​ដែល​ការ​អាក់​អន់​ស្រពន់​ចិត្ត​កើន​ឡើង​ខ្លាំង​ដល់​

កំពូល​នៅ​ក្នុង​ចំណោម​សមាជិក​អង្គ​ការ​បេសកកម្ម​ចិន​ដី​គោក ហើយ​យើង​ត្រូវ​តែ​ស្នើ​សុំ​ឲ្យ​

អ្នក​ដែល​បង្ក​បញ្ហា​តាំង​ពី​ដំបូង​លា​ឈប់​ពី​ការងារ។ ការ​ពណ៌នា​អំពី​បញ្ហា​របស់​ពួក​ដែល​

បង្ក​បញ្ហា​បាន​បង្កើន​ការ​យល់​ច្រឡំ​ជា​ច្រើន​នៅ​ស្រុក​កំណើត​របស់​ពួក​គាត់​នៅ​អង់គ្លេស 

ហើយ​បើ​ទោះ​បី​មាន​ការ​ដឹក​នាំ​ដ៏​ក្លៀវក្លា និង​ឆ្លាត​វៃ​របស់​លោក ប៊ើកហ្គ័រ ក៏​ដោយ ក៏​ការ​

នោះ​បាន​ធ្វើ​ឲ្យ​អ្នក​គាំ​ទ្រ​មួយ​ចំនួន​បាន​រវាត​ចិត្ត​ចេញ​ពី​ការងារ​នេះ​ដែរ។ បញ្ហា​នេះ ព្រម​

ទាំង​ការ​រិះ​គន់​របស់​សារ​ព័ត៌មាន​សាធារណៈ បាន​ធ្វើ​ឲ្យ​ប៉ះ​ពាល់​ដល់​ប្រាក់​ចំណូល​គួរ​

ឲ្យ​កត់​សម្គាល់ ជា​លទ្ធ​ផល​បណ្ដាល​ឲ្យ​ថ្នាក់​ដឹក​នាំ​អង្គ​ការ​បេសកកម្ម​ចិន​ដី​គោក​ប្រឈម​

មុខ​នឹង​ឧបសគ្គ​សំខាន់​ធំៗ​ជា​ច្រើន​រាប់​មិន​អស់។

«សូម​អធិស្ឋាន​សម្រាប់​យើង»  លោក​គ្រូ ថេល័រ បាន​សរសេរ​បន្ថែម​ទៀត​បន្ទាប់​ពី​

កុប្បកម្ម​ថា «យើង​ត្រូវ​ការ​ព្រះ​គុណ​ខ្លាំង​ណាស់។ វា​ពិបាក​នៅ​ក្នុង​ការ​រក្សា​ភាព​អត់​ធ្មត់ 

ការ​អត់​ទ្រាំ និង​ភាព​ប៉ិន​ប្រសព្វ​ជានិច្ច នៅ​ពេល​ប្រឈម​មុខ​នឹង​ការ​លំបាក និង​ការ​យល់​

ច្រឡំ​នៅ​ចំណោម​មនុស្ស​ជា​ច្រើន ដែល​មាន​សញ្ជាតិ ភាសា និង​និស្ស័យ​ខុសៗ​គ្នា។ 

សូម​អធិស្ឋាន​ឲ្យ​ព្រះ​អម្ចាស់​ប្រទាន​ឲ្យ​ខ្ញុំ​មាន​នូវ​ចក្ខុវិស័យ​មួយ​ច្បាស់​លាស់ ការ​វិនិច្ឆ័យ​

ច្បាស់​លាស់ ប្រាជ្ញា ចិត្ត​សុភាព អាកប្បកិរិយា​អត់​ធ្មត់ គោល​បំណង​ជាក់​លាក់ សេចក្ដី​

ជំនឿ​ដែល​ឥត​រង្គោះ​រង្គើ ព្រម​ទាំង​សេចក្ដី​ស្រឡាញ់ ដែល​ប្រហាក់​ប្រហែល​ទៅ​នឹង​សេចក្ដី​

ស្រឡាញ់​របស់​ព្រះ​គ្រីស្ទ ដើម្បី​បំពេញ​កិច្ច​ការងារ​របស់​ខ្ញុំ​ឲ្យ​មាន​ប្រសិទ្ធិ​ភាព។ សូម​ទូល​

ទ្រង់​ឲ្យ​ប្រទាន​ដល់​យើង​រាល់​គ្នា​នូវ​ធន​ធាន​គ្រប់​គ្រាន់ ព្រម​ទាំង​អ្នក​ជំនួយ​ដែល​សម​ស្រប​

សម្រាប់​កិច្ច​ការ​ដ៏​មហិមា ដែល​យើង​ទើប​តែ​បាន​ចាប់​ផ្ដើម​នេះ»។

បើ​ទោះ​បី​ជា​មាន​អ្វីៗ​បាន​កើត​ឡើង​ក៏​ដោយ ក៏​ការ​ផ្សាយ​ដំណឹង​ល្អ​នៃ​ការ​ត្រួស​ត្រាយ​

របស់​អង្គការ​បេសកកម្ម​​ិន​ដីគោក​មិន​បាន​បញ្ឈប់​ឡើយ សូម្បី​តែ​មុន​ពេល​ដែល​បញ្ហា​នៅ​

ស្រុក​យ៉ាងចូវ​ត្រូវ​បាន​ដោះ​ស្រាយ។ លោក​គ្រូ ថេល័រ បាន​ចេញ​ដំណើរ​ដ៏​សំខាន់​មួយ​តាម​

បណ្ដោយ​ហ្គ្រែនខែនណល​ទៅ​កាន់​ទី​ក្រុង​មួយ ដោយ​មាន​គោល​បំណង​ទៅ​កាន់​ខេត្ត​

ភាគ​ខាង​ជើង។ ស្រប​ពេល​ជា​មួយ​គ្នា​នេះ​ដែរ លោក មីដដូស៍ បាន​ប្រគល់​កិច្ចការ​នៅ​

ទី​ក្រុង​នីងប៉ូ ដើម្បី​ចាប់​ផ្ដើម​ការងារ​ថ្មី​ទៅ​ស្រុក​អាញវៃ (Anhwei បច្ចុប្បន្ន​អានវៃ)  ទឹក​

ដី​ដំបូង​ខាង​លិច​ខេត្ត​ជីនគាំង (បច្ចុប្បន្ន​សិនជាំង) ជា​កន្លែង​ដែល​មាន​មនុស្ស​ចំនួន​ម្ភៃ​

លាន​នាក់​បាន​រស់​នៅ តែ​មិន​ទាន់​មាន​បេសកជន​ប្រូតេស្តង់ សូម្បី​តែ​ម្នាក់​នៅ​ឡើយ។

ប៉ុន្តែ ជំនួស​ដោយ​ការ​ទទួល​បាន​មនុស្ស និង​ធន​ធាន​កាន់​តែ​ច្រើន ដូច​ដែល​ពួក​គាត់​

បាន​អធិស្ឋាន​ទូល​សូម  ពួក​គាត់​បាន​ឃើញ​ការ​ថយ​ចុះ​គួរ​ឲ្យ​កត់​សម្គាល់​របស់​ប្រាក់​

មូលនិធិ​ពី​ស្រុក​កំណើត​របស់​ខ្លួន។ បើ​ទោះ​បី​ជា ពួក​គេ​មិន​បាន​រំពឹង​ទុក​ក៏​ដោយ ក៏​ពួក​

គាត់​បាន​ត្រៀម​ខ្លួន​ជា​ស្រេច​សម្រាប់​ស្ថានភាព​នេះ ដែល​នោះ​ជា​ការ​លើក​ទឹក​ចិត្ត​មែន​

ទែន។ ដោយ​សារ​ព្រះ​អម្ចាស់​មួយ​អង្គ ដែល​បាន​អនុញ្ញាត​ឲ្យ​មាន​ការ​លំបាក​នេះ​កើត​

ឡើង ក៏​បាន​ប្រទាន​ការ​ផ្គត់ផ្គង់​នៅ​ក្នុង​របៀប​ដ៏​អស្ចារ្យ​របស់​ទ្រង់​ផង​ដែរ។

លោក ចច មូល័រ (George Müller) ជា​បុរស​ម្នាក់​រស់​នៅ​ប្រទេស​អង់គ្លេស ដែល​

គ្មាន​ប្រាក់​មួយ​កាក់​មួយ​សេន​សោះ ដូច​ជា​សត្វ​ស្លាប​នៅ​លើ​អាកាស ឬ​ក៏​ផ្កា​នៅ​ក្នុង​ទី​

វាល ប៉ុន្តែ​លោក​បាន​ទ្រទ្រង់​គ្រួសារ​មួយ ដែល​មាន​កុមារ​កំព្រា​ប្រហែល​ពីរ​ពាន់​នាក់ តាម​

រយៈ​ការ​អធិស្ឋាន និង​សេចក្ដី​ជំនឿ ដែល​ក្រោយ​មក ចំនួន​នោះ​បាន​កើន​ឡើង​ទ្វេ​ដង។ 

លោក​គ្រូ មូល័រ កំពុង​បង្ហាញ​សេចក្ដី​ស្មោះ​ត្រង់​របស់​ព្រះ​ជាម្ចាស់ ទាំង​ដែល​គ្មាន​ប្រាក់​

ឧបត្ថម្ភ ទាំង​ដែល​មិន​ស្នើ​សុំ​ជំនួយ ហើយ​ក៏​មិន​បាន​ប្រាប់​ពី​សេចក្ដី​ត្រូវ​ការ​របស់​គាត់​

ដល់​អ្នក​ណា​ផ្សេង​ទៀត​ក្រៅ​ពី​ព្រះ​ជាម្ចាស់ ដែល​គាត់​បាន​ពឹង​ផ្អែក​ទៅ​លើ​ទាំង​ស្រុង​លើ​

សេចក្ដី​សន្យា​របស់​ទ្រង់​ដែរ។ ការ​នេះ​បាន​បំផុស​សេចក្ដី​ជំនឿ​របស់​លោក​គ្រូ ហ័ដសុន 

ថេល័រ ព្រម​ទាំង​អ្នក​ដទៃ​ទៀត​ដែរ។ ប៉ុន្តែ ចិត្ត​ដែល​ពេញ​ដោយ​ក្ដី​មេត្តា​របស់​លោក​គ្រូ 

មូល័រ មិន​បាន​ស្កប់​ស្កល់​នៅ​ឡើយ​ទេ លុះ​ត្រា​តែ​គាត់​បាន​ចូល​រួម​ចំណែក​ដោយ​ផ្ទាល់​

ចំពោះ​ការងារ​របស់​បេសកជន​នៅ​កន្លែង​ដ៏​ខ្មៅ​ងងឹត​បំផុត​នៃ​លោកីយ៍​នេះ​សិន។ គាត់​

បាន​អធិស្ឋាន​សម្រាប់​ប្រាក់​រៃ​អង្គាស ដើម្បី​គាំ​ទ្រ​ការ​បង្រៀន​ដំណឹង​ល្អ​នៅ​បណ្ដា​ប្រទេស​

ផ្សេងៗ រួម​ទាំង​ប្រទេស​ចិន​ផង​ដែរ ព្រម​ទាំង​បាន​រក​ឃើញ​សេចក្ដី​អំណរ​ក្នុង​ការ​ក្លាយ​ជា​

ផ្លូវ​មួយ ដើម្បី​ជា​ជំនួយ​របស់​ព្រះ​ជាម្ចាស់​នៅ​កាលៈទេសៈ​ដ៏​លំបាកៗ​ជា​ច្រើន។ វា​ហាក់​

បី​ដូច​ជា​ព្រះ​អម្ចាស់​សណ្ដាប់​គាត់​យ៉ាង​ពិសេស ហើយ​អាច​ប្រើ​ប្រាស់​គាត់​សម្រាប់​ព័ន្ធ​

កិច្ច​សំខាន់ៗ​ជា​ច្រើន​ទៀត ដែល​អ្នក​ផ្សេង​ទៀត​ខក​ខាន ឬ​មិន​បាន​ត្រៀម​ខ្លួន​ជា​ស្រេច​

សម្រាប់​ការ​នោះ។

ឧទាហរណ៍៖ បន្ទាប់​ពី​មាន​កុប្បកម្ម​នៅ​ស្រុក​យ៉ាងចូវ​បាន​កើត​ឡើង ហើយ​មុន​ពេល​

ដែល​ព័ត៌មាន​អាច​ឮ​ទៅ​ដល់​ប្រទេស​អង់គ្លេស លោក មូល័រ មាន​អារម្មណ៍​បណ្ដាល​ចិត្ត​

ឲ្យ​ផ្ញើ​ជំនួយ​ខាង​ហិរញ្ញវត្ថុ​ទៅ​បេសកកម្ម​ទៅ​កាន់​ទឹក​ដី​ប្រទេស​ចិន។ គាត់​បាន​បរិច្ចាគ​រួច​

រាល់ ត្រឹម​តែ​នៅ​មួយ ឬ​ពីរ​ថ្ងៃ ក្រោយ​ពី​ការ​ធ្វើ​កុប្បកម្ម​ប៉ុណ្ណោះ គាត់​បាន​សរសេរ​ទៅ​កាន់​

លោក​គ្រូ ប៊ើកហ្គ័រ ដើម្បី​សុំ​ឈ្មោះ​សមាជិក​ផ្សេង​របស់​អង្គការ​បេសកកម្មក​ចិន​ដីគោក 

ដែល​គាត់​អាច​ឧបត្ថម្ភ និង​អធិស្ឋាន​ឲ្យ។ លោក​គ្រូ ប៊ើកហ្គ័រ បាន​ផ្ដល់​ឈ្មោះ​ចំនួន​ប្រាំ​

មួយ​នាក់​ដល់​គាត់ ដើម្បី​ពិចារណា​ក្នុង​ការ​ជួយ ហើយ​គាត់​ក៏​បាន​សម្រេច​ចិត្ត​ថា ឧបត្ថម្ភ​

ដល់​ពួក​គាត់​ទាំង​អស់​គ្នា។

មួយ​ឆ្នាំ​ក្រោយ​មក   នៅ​ពេល​ដែល​មាន​ការ​ខ្វះ​ខាត​សាច់​ប្រាក់​សម្រាប់​ព័ន្ធកិច្ច​នៅ​

ប្រទេស​ចិន លោក​គ្រូ មូល័រ បាន​សរសេរ​ម្ដង​ទៀត ដើម្បី​ផ្ដល់​ជំនួយ​បន្ថែម។ នៅ​ពេល​

ដែល​សំបុត្រ​កំពុង​តែ​នៅ​តាម​ផ្លូវ​លោក​គ្រូ ថេល័រ បាន​ផ្ញើ​ប្រាក់​ខែ​សម្រាប់​ខែ​ធ្នូ ថែម​ទាំង​

បាន​សរសេរ​ទៅ​កាន់​អ្នក​ចម្រូត​ម្នាក់​ថា៖

«នៅ​អំឡុង​ឆមាស​ទី​មួយ​ខាង​ហិរញ្ញវត្ថុ​នៃ​ឆ្នាំ​នេះ គ្រប់​គ្នា​បាន​ចូល​រួម​ជាង​មួយ​ពាន់​

ផោន (ស្មើនឹង $22.120,00 ដុល្លារ បច្ចុប្បន្ន) តិច​ជាង​ឆ្នាំ​មុន។ ខ្ញុំ​មិន​បាន​ជួល​ចុងភៅ​

ទៀត​ឡើយ ពី​ព្រោះ​វា​ចំណាយ​តិច​ជាង​នៅ​ក្នុង​ការ​យក​អាហារ​ឆ្អិន​ស្រាប់​ដែល​ដឹក​ជញ្ជូន​

ពី​ភោជនីយ​ដ្ឋាន​ក្នុង​តម្លៃ​មួយ​ដុល្លារ (ស្មើនឹង $២២ ដុល្លារ បច្ចុប្បន្ន)  ម្នាក់​ជា​រៀង​រាល់​

ខែ។ សូម​អធិស្ឋាន​ដោយ​ជំនឿ​ចំពោះ​ប្រាក់​មូលនិធិ ដើម្បី​ជៀសវាង​ការ​កាត់​បន្ថយ​ការងារ​

របស់​យើង»។

គាត់​បាន​ចាត់​ទុក​ការ​កាត់​បន្ថយ​ភាព​សុខ​ស្រួល​របស់​គាត់​នោះ គឺ​ជា​រឿង​តូច​តាច ប៉ុន្តែ​

អរ​ព្រះ​គុណ​ព្រះ «ការ​កាត់​បន្ថយ​ការងារ​របស់​យើង» នោះ​មិន​មែន​ជា​អ្វី​ដែល​គាត់​ត្រូវ​តែ​ធ្វើ​

ទេ! មុន​ពេល​ដាច់​ឆ្នាំ  នៅ​ក្នុង​ឱកាស​នោះ គាត់​បាន​ទទួល​សំបុត្រ​របស់​លោក មូល័រ។

«ជួន​ចំពោះ​ប្អូន​ប្រុស​ជា​ទី​ស្រឡាញ់! ខ្ញុំ​ទទួល​អារម្មណ៍​នៃ​ការ​ត្រាស់​ហៅ​យ៉ាង​ខ្លាំង 

ដើម្បី​ឲ្យ​មក​ជួយ​កិច្ច​ការ​របស់​ព្រះ​អម្ចាស់​នៅ​ក្នុង​ប្រទេស​ចិន​ទាំង​ផ្នែក​ធន​ធាន និង​ការ​

អធិស្ឋាន។ ថ្មីៗ​នេះ ខ្ញុំ​ប្រាថ្នា​ចង់​ជួយ​ផ្នែក​ហិរញ្ញវត្ថុ​ដល់​បង​ប្អូន​ប្រុស​ស្រី​ជា​ទី​ស្រឡាញ់​

ទាំង​អស់​ដែល​នៅ​ជា​មួយ​ប្អូន ដើម្បី​បង្ហាញ​ពួក​គេ​អំពី​ចំណាប់​អារម្មណ៍​ផ្ទាល់​ខ្លួន​របស់​

ខ្ញុំ។ ព្រះ​អម្ចាស់​សម្រេច​បំណង​ប្រាថ្នា​របស់​ខ្ញុំ​ហើយ»។

មាន​មូលប្បទានប័ត្រ​ចំនួន​ដប់​មួយ​សន្លឹក​សម្រាប់​សមាជិក​របស់​អង្គ​ការ​បេសកកម្ម ​

ចិន​ដី​គោក​ដែល​លោក​គ្រូ មូល័រ មិន​បាន​ជួយ​ឧបត្ថម្ភ​ពី​មុន​មក។ លោក​គ្រូ ប៊ើកហ្គ័រ បាន​

សរសេរ​បន្ត​នៅ​ក្នុង​សំបុត្រ​ដដែល​នោះ​ទៀត​ថា៖

«លោក មូល័រ បាន​គិត​អំពី​រឿង​នេះ​ម្ដង​ទៀត ហើយ​បាន​សុំ​ឈ្មោះ​មនុស្ស​គ្រប់​គ្នា​ដែល​

បាន​ចូល​រួម​ជា​មួយ  ស៊ី.អាយ.អិម (C.I.M. ដែល​មាន​ន័យ​ថា អង្គការ​បេសកកម្ម​នៅ​ចិន​

ដី​គោក) ព្រោះ​គាត់​ចង់​ផ្ញើ​ជំនួយ​ដល់​អ្នក​គ្រប់​គ្នា តាម​លទ្ធភាព​ដែល​គាត់​អាច​ធ្វើ​បាន 

លុះ​ត្រា​តែ​យើង​ដឹង​ហេតុ​ផល​ដែល​មិន​គួរ​ផ្ញើ​មក។ ប្រាកដ​ណាស់ ព្រះ​អម្ចាស់​ជ្រាប​ថា 

ប្រាក់​រៃ​អង្គាស​របស់​យើង​កំពុង​តែ​អស់​ទៅៗ​ហើយ ហើយ​បាន​បំផុស​គំនិត​អ្នក​បម្រើ​ដ៏​

ស្មោះ​ត្រង់​របស់​ទ្រង់​ឲ្យ​ផ្ដល់​ជំនួយ​មក​ទៀត»។

វា​មិន​មែន​គ្រាន់​តែ​ជា​រឿង​ប្រាក់​កាក់​នោះ​ទេ ការ​អាណិត​អាសូរ​ពេញ​ដោយ​ការ​អធិស្ឋាន​

ពី​មនុស្ស​បែប​នេះ ក៏​បាន​ធ្វើ​ឲ្យ​ដង្វាយ​របស់​គាត់​ក្លាយ​ជា​ការ​លើក​ទឹក​ចិត្ត​ដ៏​អស្ចារ្យ នៅ​

ពេល​នេះ​ផង​ដែរ។

នៅ​ក្នុង​សំបុត្រ​ដែល​គាត់​ផ្ញើ​ទៅ​បេសកជន​នានា លោក មូល័រ បាន​សរសេរ​ថា គោល​

ដៅ​ចម្បង​របស់​គាត់​គឺ ប្រាប់​ឲ្យ​ពួក​គេ​ដឹង​ថា គាត់​ស្រឡាញ់​ពួក​គេ​នៅ​ក្នុង​ព្រះ​អម្ចាស់ គាត់​

ក៏​មាន​ចំណាប់​អារម្មណ៍​យ៉ាង​ខ្លាំង​ចំពោះ​ការងារ​បម្រើ​ព្រះ​អម្ចាស់​នៅ​ប្រទេស​ចិន​ផង​ដែរ 

ទាំង​អធិស្ឋាន​សម្រាប់​ពួក​គេ​ជា​រៀង​រាល់​ថ្ងៃ​ផង។

ខ្ញុំ​គិត​ថា «ការ​ដឹង​ថា​មាន​នរណា​ម្នាក់​ដែល​អាណិត​ដល់​លោក​អ្នក ហើយ​អធិស្ឋាន​

សម្រាប់​លោក​អ្នក​ទំនង​ជា​លើក​ទឹក​ចិត្ត​លោក​អ្នក     នៅ​ពេល​ដែល​ខ្លួន​ប្រឈម​នឹង​

ឧបសគ្គ ការ​ល្បង​ល ការ​លំបាក និង​ការ​ខក​ចិត្ត​នានា​ផង​ដែរ។ ប៉ុន្តែ សូម្បី​តែ​វា​ហាក់​បី​

ដូច​ជា​គ្មាន​នរណា​ម្នាក់​ខ្វល់ខ្វាយ​ដល់​លោក​អ្នក ក៏​ព្រះ​អម្ចាស់​នឹង​នៅ​តែ​គង់​នៅ​ជា​មួយ​

លោក​អ្នក​ដែរ។ សូម​គិត​អំពី​បទ​ពិសោធន៍​ដែល​សាវ័ក ប៉ុល មាន​នៅ​ទី​ក្រុង​រ៉ូម (២ធីម៉ូថេ 

៤:១៦-១៨)។

សូម​ពឹង​ផ្អែក​លើ​ទ្រង់ សម្លឹង​មើល​ទ្រង់ ហើយ​ពឹង​អាង​លើ​ទ្រង់​ចុះ។ សូម​ប្រាកដ​ថា 

បើ​លោក​អ្នក​ដើរ​ជា​មួយ​ទ្រង់ ហើយ​សម្លឹង​មើល​ទ្រង់​ជា​ជំនួយ នោះ​ព្រះ​អង្គ​នឹង​មិន​ធ្វើ​ឲ្យ​

លោក​អ្នក​ខក​ចិត្ត​ឡើយ។ បង​ប្រុស​ម្នាក់​ដែល​បាន​ដើរ​តាម​ព្រះ​អម្ចាស់​អស់​រយៈ​ពេល​

សែសិប​បួន​ឆ្នាំ​កំពុង​សរសេរ​សំបុត្រ​នេះ ដើម្បី​លើក​ទឹក​ចិត្ត​ប្អូន​ដោយ​ចែក​ចាយ​ជា​មួយ​

ប្អូន​ថា ព្រះ​អម្ចាស់​មិន​ដែល​ធ្វើ​ឲ្យ​យើង​ខក​ចិត្ត​ឡើយ។ សូម្បី​តែ​ក្នុង​ការ​លំបាក​ខ្លាំង​បំផុត 

ក្នុង​ការ​សាកល្បង​ដ៏​​លំបាក​បំផុត ក្នុង​ភាព​ក្រីក្រ និង​ភាព​ចាំបាច់​បំផុត ទ្រង់​មិន​ដែល​ខាន​

នឹង​ប្រោស​ខ្ញុំ​ឡើយ។ ព្រះ​គុណ​របស់​ទ្រង់​បាន​អនុញ្ញាត​ឲ្យ​បង​ទុក​ចិត្ត​លើ​ទ្រង់ ហើយ​

ទ្រង់​តែង​តែ​ជា​ជំនួយ​របស់​បង។ បង​មាន​សេចក្ដី​អំណរ​យ៉ាង​ខ្លាំង​នៅ​ក្នុង​ការ​សរសើរ​

ព្រះ​នាម​ទ្រង់»។

លោក​គ្រូ ថេល័រ ផ្ទាល់​កម្រ​ត្រូវ​ការ​ការ​លើក​ទឹក​ចិត្ត​បែប​នេះ​ណាស់ ពីព្រោះ​វា​ហាក់​បី​

ដូច​ជា​ចម្លែក​ណាស់​ចំពោះ​បញ្ហា​កុប្បកម្ម​នៅ​ស្រុក​យ៉ាងចូវ​ស្រាល​ជាង បើ​ប្រៀប​ធៀប​ទៅ​

នឹង​ការ​ល្បង​ល​ផ្នែក​ខាង​ក្នុង​ដែល​គាត់​បាន​ប្រឈម។ ប្រហែល​ភាព​តានតឹង​មក​ពី​ស្ថាន​

ភាព​ខាង​ក្រៅ​បាន​រារាំង​ខ្លះៗ​ដល់​សេចក្ដី​អំណរ និង​ការ​សម្រាក​ខាង​ព្រលឹង​វិញ្ញាណ​របស់​

គាត់។ ហើយ​បន្ទាប់​ពី​បាន​ទទួល​បទ​ពិសោធន៍​កាន់​តែ​ខ្លាំង​ឡើង ដែល​កំពុង​តែ​ចូល​មក​

ជិត​គាត់ ក៏​គ្មាន​ការ​លំបាក​ណា​ធ្លាប់​ធ្វើ​ឲ្យ​គាត់​រសាយ​ពី​សេចក្ដី​អំណរ​ក្នុង​ព្រះ​អម្ចាស់​នោះ​

ឡើយ។

គាត់​ធ្លាប់​ពោល​ថា «វា​ពិត​ជា​មិន​សំខាន់​ទេ​ថា វា​មាន​សម្ពាធ​ខ្លាំង​ប៉ុណ្ណា​នោះ តែ​អ្វី​

ដែល​សំខាន់​គឺ​ថា តើ​សម្ពាធ​នោះ​នៅ​ត្រង់​ណា។ សូម​ឲ្យ​ប្រាកដ​ថា វា​មិន​មែន​មក​រវាង​

លោក​អ្នក និង​ព្រះ​អម្ចាស់​នោះ​ទេ—នោះ​នៅ​ពេល​សម្ពាធ​កាន់​តែ​ធ្ងន់ វា​នឹង​កាន់​តែ​សង្កត់​

អ្នក​ទៅ​ចំពោះ​ទ្រូង​ទ្រង់»។

នៅ​ពេល​នោះ គាត់​មិន​បាន​រៀន​អំពី​អាថ៌កំបាំង ដែល​ក្រោយ​មក​បាន​ចាក់​បំពេញ​ជីវិត​

របស់​គាត់​ដោយ​សេចក្តី​អំណរ​យ៉ាង​ខ្លាំង ហើយ​ជា​ញឹក​ញាប់​គាត់​ប្រទះ​នឹង​ពេល​វេលា​ដ៏​

ខ្មៅ​ងងឹត និង​ភាព​ជិត​អស់​សង្ឃឹម​ផ្នែក​ខាង​ក្នុង។

«ជា​ញឹក​ញាប់ ខ្ញុំ​បាន​សុំ​ឲ្យ​អ្នក​ម្ដាយ​ខ្ញុំ នឹក​ចាំ​ពី​ខ្ញុំ​នៅ​ក្នុង​សេចក្ដី​អធិស្ឋាន​របស់​គាត់ 

ហើយ​ខ្ញុំ​ពិត​ជា​ត្រូវ​ការ​សេចក្ដី​អធិស្ឋាន​ទាំង​នេះ​គ្រប់​ពេល​វេលា។ នៅ​ពេល​នេះ ខ្ញុំ​ត្រូវ​

ការ​សេចក្ដី​អធិស្ឋាន​ទាំង​នេះ​ជា​ជាង​ពេល​ណាៗ​ទាំង​អស់។ មាន​មនុស្ស​ខ្លះ​ច្រណែន​ខ្ញុំ 

មនុស្ស​ជា​ច្រើន​ផ្សេង​ទៀត​មើល​ងាយ​ខ្ញុំ ហើយ​ក៏​មាន​មនុស្ស​ជា​ច្រើន​ទៀត​ស្អប់​ខ្ញុំ​ដែរ។ 

ជា​ញឹក​ញាប់ ខ្ញុំ​ត្រូវ​គេ​ស្ដី​បន្ទោស​ចំពោះ​រឿងរ៉ាវ​ផ្សេងៗ ទាំង​ដែល​ខ្ញុំ​មិន​ដឹង​អ្វី​ទាំង​អស់​

ចំពោះ​ការ​នោះ ឬ​ក៏​មិន​មែន​ជា​កំហុស​របស់​ខ្ញុំ​សោះ។ ខ្ញុំ​កំពុង​ផ្លាស់​ប្ដូរ​ច្បាប់​ដែល​បាន​

បង្កើត​ឡើង​នៃ​ការ​អនុវត្ត​បេសកកម្ម ដោយ​ប្រយុទ្ធ​ប្រឆាំង​នឹង​ប្រព័ន្ធ​ដ៏​ធំ​នៃ​គោល​ជំនឿ​

ខុស​ឆ្គង រួម​ទាំង​អបិយ​ជំនឿ​ផ្សេងៗ​ដោយ​ធ្វើ​ការ​នៅ​ក្នុង​របៀប​ថ្មី​មួយ ដែល​មាន​ពួក​អ្នក​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ជំនួយ​មាន​បទ​ពិសោធន៍​ប៉ុន្មាន​នាក់។ ជា​រឿយៗ ខ្ញុំ​ឧស្សាហ៍​ឈឺ ហើយ​ប្រឈម​ទាំង​

វិបត្តិ​ផ្លូវ​ចិត្ត និង​វិបត្តិ​ជាក់​ស្ដែង។ ប្រសិន​បើ​ព្រះ​អម្ចាស់​មិន​មាន​សេចក្ដី​មេត្តា​ករុណា​យ៉ាង​

អស្ចារ្យ​នោះ​ទេ ហើយ​ប្រសិន​បើ​ខ្ញុំ​មិន​ជឿ​យ៉ាង​មុត​មាំ​ថា កិច្ចការ​ទាំង​អស់​ជា​របស់​ទ្រង់ 

ហើយ​ថា ទ្រង់​ជួយ​ខ្ញុំ​នៅ​ក្នុង​ការ​ប្រយុទ្ធ​ដ៏​ស្វិតស្វាញ​នោះ​ទេ នោះ​ខ្ញុំ​ប្រាកដ​​ជា​បោះ​បង់​

ចោល​បាត់​ហើយ ដ្បិត​ចម្បាំង​នេះ​ស្រេច​នៅ​ព្រះ​យេហូវ៉ា​វិញ ហើយ​ទ្រង់​នឹង​ទទួល​ជ័យ​

ជម្នះ។ យើង​ប្រហែល​បរាជ័យ​ម្ដង​ហើយ​ម្ដង​ទៀត ប៉ុន្តែ​ទ្រង់​មិន​ដែល​នឹង​បរាជ័យ​សោះ​

ឡើយ។ ហើយ​សេចក្ដី​អធិស្ឋាន​របស់​អ្នក​ម្ដាយ​កាន់​តែ​សំខាន់​ឡើង​សម្រាប់​ខ្ញុំ​ពេល​នេះ 

ជាង​ពេល​ពី​មុន​ទៅ​ទៀត។

ទំនួល​ខុស​ត្រូវ​របស់​ខ្ញុំ​កាន់​តែ​កើន​ឡើង ហើយ​ខ្ញុំ​កាន់​តែ​ត្រូវ​ការ​ព្រះ​គុណ​ដ៏​ពិសេស​

ជា​ច្រើន​ទៀត ដើម្បី​បំពេញ​តម្រូវ​ការ​ទាំង​នោះ។ ទោះ​ជា​យ៉ាង​ណា ក៏​ខ្ញុំ​មាន​ការ​សោក​

ស្ដាយ​ឥត​ឈប់​ឈរ ដែល​ខ្ញុំ​ដើរ​តាម​ទ្រង់​ពី​ចម្ងាយ ហើយ​រៀន​យ៉ាង​យឺតៗ​អំពី​របៀប​ធ្វើ​

ត្រាប់​តាម​ចៅហ្វាយ​ដ៏​ប្រសើរ​ថ្លៃ​ថ្លា​របស់​ខ្ញុំ។

ខ្ញុំ​មិន​អាច​ប្រាប់​អ្នក​ម្ដាយ​បាន​ទេ​ថា ជា​ញឹក​ញាប់​ការ​ល្បង​ល​កើត​មាន​ច្រើន​ប៉ុណ្ណា​នៅ​

ចំពោះ​មុខ​ខ្ញុំ។ ខ្ញុំ​មិន​ដែល​ដឹង​ថា ចិត្ត​របស់​ខ្ញុំ​អាក្រក់​ប៉ុណ្ណា​ទេ។ ប៉ុន្តែ ខ្ញុំ​ដឹង​ថា ខ្ញុំ​ស្រឡាញ់​

ព្រះ​អម្ចាស់ ស្រឡាញ់​ការ​បម្រើ​ទ្រង់ ហើយ​ចង់​បម្រើ​ទ្រង់​ក្នុង​គ្រប់​ការ​ទាំង​អស់។ ហើយ​

គ្មាន​អ្វី​សំខាន់​សម្រាប់​ខ្ញុំ​ជាង​ព្រះ​សង្គ្រោះ​ដ៏​ថ្លៃ​ថ្លា ហើយ​តាម​រយៈ​ទ្រង់​ព្រះ​អង្គ​បាន​ទទួល​

យក​ខ្ញុំ​នោះ​ឡើយ។ ជា​ញឹក​ញាប់ ខ្ញុំ​បាន​ល្បួង​ឲ្យ​គិត​ថា មនុស្ស​មាន​បាប​ដូច​ខ្ញុំ​មិន​អាច​ជា​

កូន​ព្រះ​បាន​ឡើយ។ ប៉ុន្តែ ខ្ញុំ​ព្យាយាម​បដិសេធ​គំនិត​ទាំង​នេះ ហើយ​ជំនួស​មក​វិញ​ដោយ​

ការ​កាន់​តែ​មាន​សេចក្ដី​អំណរ​ច្រើន​ឡើង​នៅ​ក្នុង​ភាព​វិសេស​របស់​ព្រះ​យេស៊ូវ ហើយ​នៅ​

ក្នុង​ព្រះ​គុណ​ដ៏​បរិបូរណ៍ ដែល​ធ្វើ​ឲ្យ​យើង​ត្រូវ​បាន​ទទួល​យក​នៅ​ក្នុង​ព្រះ​អម្ចាស់​ដ៏​ជា​ទី​

ស្រឡាញ់។ ព្រះ​វរបិតា​សព្វ​ព្រះ​ហឫទ័យ​ចំពោះ​ទ្រង់ ហើយ​យើង​គួរ​តែ​ធ្វើ​បែប​នោះ​ដែរ។ 

អូហ៍! ប៉ុន្តែ ខ្ញុំ​ខ្វះ​មិន​ដល់​សិរី​ល្អ​ទៀត​យ៉ាង​ណា​ទៅ! សូម​ព្រះ​ជាម្ចាស់​ជួយ​ខ្ញុំ​ឲ្យ​ស្រឡាញ់​

ទ្រង់​កាន់​តែ​ច្រើន ហើយ​បម្រើ​ទ្រង់​កាន់​តែ​ប្រសើរ​ជាង​នេះ។ សូម​ជួយ​អធិស្ឋាន​សម្រាប់​

កូន។ សូម​ឲ្យ​ព្រះ​អម្ចាស់​រក្សា​ខ្ញុំ​ពី​អំពើ​បាប ញែក​ខ្ញុំ​ជា​បរិសុទ្ធ​ពេញ​លេញ ហើយ​ប្រើ​ប្រាស់​

ខ្ញុំ​បន្ថែម​ទៀត​ក្នុង​ការ​បម្រើ​ទ្រង់។

ព្រះ​វិញ្ញាណ​បរិសុទ្ធ​តែង​តែ​បង្កើត​ឲ្យ​យើង​ឃ្លាន និង​ស្រេក​នូវ​សេចក្ដី​សុចរិត ដើម្បី​ព្រះ​

ពេលវេលាដ៏ខ ម្ ៅងងឹត

គ្រីស្ទ​អាច​ចម្អែត​ព្រលឹង​ដែល​កំពុង​ស្រេក​ឃ្លាន​ទាំង​នោះ។

ការ​ជឿ​លើ​ព្រះ​យេស៊ូវ​ដែល​ត្រូវ​គេ​ឆ្កាង​នាំ​សេចក្ដី​សុខសាន្ដ​ដល់​មនុស្ស​មាន​បាប ដូច​

គ្នា​នេះ​ដែរ ការ​ជឿ​លើ​ការ​រស់​ឡើង​វិញ​របស់​ព្រះ​យេស៊ូវ​បាន​ផ្ដល់​នូវ​សេចក្ដី​សង្គ្រោះ​រាល់​

ថ្ងៃ​ដល់​ពួក​បរិសុទ្ធ។

អ្នក​ម្ដាយ​មិន​អាច​ជួយ​សង្គ្រោះ​ខ្លួន​ឯង​ទាំង​ស្រុង ឬ​ក៏​ដោយ​ផ្នែក​ណា​មួយ​បាន​ឡើយ»។

ជំំពូូក ទីី១៤

ជីីវិិតដែ�លបាន ផ្លាាស់់ប្រែ�ែ

ទ្រង់​គង់​នៅ​ក្នុង​ខ្ញុំ ហើយ​ខ្ញុំ​នៅ​ជាប់​នឹង​ទ្រង់។ ទ្រង់​បំពេញ​ព្រលឹង​ដែល​ទទេ​ស្អាត​របស់​

ខ្ញុំ​ពេល​នេះ និង​រហូត​ត​ទៅ។

— អេច. បូណា (H. Bonar)

ប្រាំ​មួយ​ខែ​បន្ទាប់​ពី​ការ​សរសេរ​សំបុត្រ​មុន សំពៅ​មួយ​ដែល​ធ្វើ​ដំណើរ​ទៅ​ខាង​ជើង​តាម​​

ប្រឡាយ​ទឹក​ធំ​ហ្គ្រែនខែនណាល​បាន​នាំ​អ្នក​ដំណើរ​ម្នាក់​ពេញ​ដោយ​សេចក្ដី​អំណរ​យ៉ាង​

ខ្លាំង​ដែល​គាត់​បាន​រក​ឃើញ​ថ្មីៗ​នេះ។ នៅ​ស្រុក​យ៉ាងចូវ លោក​គ្រូ ជូដ៍ (Mr. Judd) បាន​

រង់​ចាំ​ការ​ត្រឡប់​មក​វិញ​ពី​មិត្ត​សម្លាញ់ និង​អ្នក​ដឹក​នាំ​របស់​គាត់ ប៉ុន្តែ​គាត់​ត្រៀម​ខ្លួន​ស្ទើរ​

តែ​មិន​ទាន់​សម្រាប់​ការ​ផ្លាស់​ប្ដូរ​នៅ​ក្នុង​មិត្ត​សម្លាញ់​ដែល​គាត់​ស្គាល់​យ៉ាង​ច្បាស់​នោះ។ 

លោក​គ្រូ ហ័ដសិន ថេល័រ បាន​និយាយ​ចូល​ក្នុង​សាច់​រឿង​របស់​គាត់​យ៉ាង​លឿន។ គាត់​

បាន​ដើរ​ទៅ​វិញ​ទៅ​មក​នៅ​ក្នុង​បន្ទប់ ព័ទ្ធ​ដៃ​នៅ​ខាង​ក្រោយ​ខ្នង រួច​និយាយ​ដោយ​យ៉ាង​

លាន់​ថា៖ «អូហ៍ លោក ជូដ៍! ព្រះ​ជាម្ចាស់​បាន​បំផ្លាស់​ខ្ញុំ​ឲ្យ​ក្លាយ​ជា​មនុស្ស​ម្នាក់​ថ្មី​ហើយ!   

ព្រះ​ជាម្ចាស់​បាន​បំផ្លាស់​ខ្ញុំ​ឲ្យ​ក្លាយ​ជា​មនុស្ស​ម្នាក់​ថ្មី​ហើយ!»។

បទ​ពិសោធន៍​ដែល​បាន​កើត​ឡើង​ក្រោយ​ពី​ការ​អធិស្ឋាន គឺ​ពិត​ជា​អស្ចារ្យ​ណាស់ បុ៉ន្តែ​

វា​សាមញ្ញ ស្ទើរ​តែ​មិន​អាច​ពិពណ៌នា​បាន។ វា​ដូច​ជា​កាល​ពី​មុន៖ «ខ្ញុំ​ខ្វាក់ តែ​ឥឡូវ​ខ្ញុំ​

មើល​ឃើញ!»។

លោក​គ្រូ ថេល័រ បាន​ទទួល​សំបុត្រ​មួយ​ចំនួន​មក​ពី​ជីងគាំង (បច្ចុប្បន្ន ស៊ិនជាំង) 

ដែល​មាន​មួយ​ច្បាប់​មក​ពី​លោក​គ្រូ ចន ម៉ាកខាធី សរសេរ​មក​ពី​ស្រុក​ហាំងចូវ។ ពន្លឺ​នៃ​

ព្រះ​ដ៏​ត្រចះ​ត្រចង់​បាន​ផ្ដល់​ពន្លឺ​ខាង​ក្នុង​គំនិត​គាត់ ធ្វើ​ឲ្យ​គ្រប់​យ៉ាង​ហាក់​ស្រស់ស្រាយ​

ឡើង។ គាត់​អន្ទះសា​ចង់​ចែក​រំលែក​បទ​ពិសោធន៍​គាត់​ជា​មួយ​លោក​គ្រូ ថេល័រ ពី​ព្រោះ​

គាត់​បាន​យល់​ច្បាស់​ពី​ការ​លំបាក​ខាង​អារម្មណ៍ ដែល​មិត្ត​សម្លាញ់​របស់​គាត់​កំពុង​តែ​ជួប​

ប្រទះ។ ទោះ​ជា​យ៉ាង​ណា គាត់​មិន​ប្រាកដ​ថា​ត្រូវ​ចាប់​ផ្ដើម ឬ​ក៏​រៀប​រាប់​អំពី​បទ​ពិសោធន៍​

របស់​គាត់​ទាំង​នោះ​តាម​រយៈ​ពាក្យ​សម្ដី​ដោយ​របៀប​ណា​ឡើយ។

គាត់​បាន​សរសេរ​ថា៖ «ខ្ញុំ​សង្ឃឹម​ថា យើង​អាច​និយាយ​គ្នា​អំពី​របៀប​រស់​នៅ​ក្នុង​ភាព​

បរិសុទ្ធ​ជា​មួយ​គ្នា។ នៅ​ពេល​ប្អូន​ប្រុស​បាន​និយាយ​មក​បង​អំពី​ការ​នោះ វា​បាន​បំពេញ​

ចិត្ត​របស់​បង​ជាង​អ្វីៗ​ទាំង​អស់ ដែល​បង​បាន​អាន។ នេះ​ក៏​ព្រោះ​តែ​ការ​មាន​អារម្មណ៍​

ថា ដូច​ជា​ការ​បរាជ័យ​មួយ​ដែល​ខ្វះ​មិន​ដល់​អ្វី​ដែល​ខ្ញុំ​គួរ​តែ​ប្រាថ្នា​ចង់​បាន​ម្ដង​ហើយ​ម្ដង​

ទៀត។ បង​បាន​​បន្ត​ស្វែង​រក​ផ្លូវ​មួយ​ដោយ​ឥត​ស្រាក​ស្រាន្ត ដើម្បី​ទទួល​បាន​ការ​រួប​រួម​ជា​

មួយ​នឹង​ព្រះ​ជា​និច្ច ជា​ការ​ប្រកប​គ្នា​ដែល​ពេល​ខ្លះ​មាន​អារម្មណ៍​ថា​ពិត​នៅ​ចំពោះ​មុខ ប៉ុន្តែ​

ជា​ញឹក​ញយ​វា​ហាក់​នៅ​សែន​ឆ្ងាយ»។

«តើ​ប្អូន​ដឹង​ទេ ពេល​នេះ​បង​ជឿ​ហើយ​ថា ការ​ខ្នះខ្នែង ការ​ប្រាថ្នា​ចង់​បាន ហើយ​ការ​

សង្ឃឹម​ចង់​បាន ពេល​វេលា​ល្អៗ មិន​មែន​ជា​ផ្លូវ​ទៅ​កាន់​សេចក្ដី​បរិសុទ្ធ សេចក្ដី​សុខសាន្ដ 

ឬ​ក៏​សេចក្ដី​មាន​ប្រយោជន៍​នោះ​ឡើយ។ ដោយ​ឥត​សង្ស័យ ធ្វើ​បែប​នេះ​ពិត​ជា​​ល្អ ប្រសើរ​

ជាង​ការ​ដែល​បាន​ស្កប់​ចិត្ត​ដោយ​សមិទ្ធ​ផល​អន់ៗ ក៏​ប៉ុន្តែ​ចុង​ក្រោយ​នោះ​ក៏​មិន​មែន​ជា​ផ្លូវ​

ល្អ​ផង​ដែរ។ ខ្លឹម​សារ​មួយ​ឃ្លា ដែល​ដក​ស្រង់​ចេញ​ពី​សៀវភៅ​មួយ​ក្បាល មាន​ចំណង​ជើង​

ថា៖ “ព្រះ​គ្រីស្ទ​ជា​គ្រប់​ទាំង​អស់ ក្នុង​ទាំង​អស់ (Christ is All)”។ ពិត​ជា​បាន​រំលឹក​ដល់​

ខ្ញុំ ដោយ​និយាយ​ថា៖

“ពេល​លោក​អ្នក​ទទួល​ជឿ​ព្រះ​យេស៊ូវ​គ្រីស្ទ នោះ​ជា​ទី​ចាប់​ផ្ដើម​នៃ​ដំណើរ​ការ​ឆ្ពោះ​ទៅ​

កាន់​ភាព​បរិសុទ្ធ កាល​ណា​លោក​អ្នក​ស្រឡាញ់​ទ្រង់​អស់​ពី​ចិត្ត នោះ​សេចក្ដី​បរិសុទ្ធ​ក៏​

ចម្រើន​ឡើង។ នៅ​ពេល​លោក​អ្នក​តែង​​អាង​លើ​ទ្រង់​ជានិច្ច នោះ​សេចក្ដី​បរិសុទ្ធ​របស់​

អ្នក​នឹង​ពេញ​លេញ”។

“មនុស្ស​បរិសុទ្ធ​ជាង​គេ មាន​ព្រះ​គ្រីស្ទ​ច្រើន​ជាង​គេ​នៅ​ក្នុង​ខ្លួន ហើយ​ទទួល​យក​សេចក្ដី​

អំណរ​ដ៏​លើស​លប់​នៅ​កិច្ចការ​ដែល​ព្រះ​យេស៊ូវ​បាន​សម្រេច​នៅ​លើ​ឈើ​ឆ្កាង។ សេចក្ដី​

ជំនឿ​ទន់​ខ្សោយ​ធ្វើ​ឲ្យ​លោក​អ្នក​យឺតយ៉ាវ ហើយ​ការ​បរាជ័យ​ជា​ច្រើន​ផង”។

ជីវិ តដែលបានផ្លាស់ប្

«ពេល​នេះ ខ្ញុំ​គាំ​ទ្រ​ពេញ​ទំហឹង​ចំពោះ​ល្បះ​ចុង​ក្រោយ។ ខ្ញុំ​ចង់​រស់​នៅ​ប្រកប​ដោយ​

ព្រះ​គុណ​ទ្រង់ ដោយ​អនុញ្ញាត​ឲ្យ​ព្រះ​អង្គ​សង្គ្រោះ​ជា​ទី​ស្រឡាញ់​របស់​ខ្ញុំ​ធ្វើ​ការ​តាម​ព្រះ​

ហឫទ័យ​ផង​ទ្រង់​ក្នុង​ខ្ញុំ​សម្រាប់​ដំណើរ​នៃ​ការ​ញែក​​ចេញ​ជា​បរិសុទ្ធ​របស់​ខ្ញុំ។ ខ្ញុំ​តាំង​ចិត្ត​

ឲ្យ​ស្ថិត​នៅ​ជាប់​នឹង​ព្រះ មិន​មែន​ដោយ​ខំ​ប្រឹង​ប្រែង ឬ​ប្រឆាំង​ដោយ​កម្លាំង​ខ្លួន​ឯង ប៉ុន្តែ​

ដោយ​សម្លឹង​មើល​ទៅ​ព្រះ​ជាម្ចាស់ ទុក​ចិត្ត​ទ្រង់​សម្រាប់​កម្លាំង និង​អំណាច​ដែល​យើង​

ត្រូវការ ហើយ​សម្រាក​នៅ​ក្នុង​សេចក្ដី​ស្រឡាញ់​របស់​ព្រះ​សង្គ្រោះ​ដ៏​មាន​រិទ្ធិ​ចេស្ដា ដោយ​

មាន​សេចក្ដី​អំណរ​ក្នុង​ភាព​ពេញ​លេញ​នៃ​សេចក្ដី​សង្គ្រោះ​ពី​គ្រប់​ទាំង​អំពើ​បាប។ នេះ​មិន​

មែន​ជា​រឿង​ថ្មី​នោះ​ទេ ប៉ុន្តែ​ខ្ញុំ​មាន​អារម្មណ៍​ថា ថ្មី​សម្រាប់​ខ្ញុំ។ វា​ដូច​ជា​ថ្ងៃ​ដ៏​អស្ចារ្យ​បាន​រះ​មក​

លើ​ខ្ញុំ។ ខ្ញុំ​ស្វាគមន៍​ការ​នោះ​ដោយ​សេចក្ដី​ភ័យ​ខ្លាច និង​សេចក្ដី​ជំនឿ។ ខ្ញុំ​មាន​អារម្មណ៍​ថា 

ខ្ញុំ​បាន​មក​ដល់​គែម​មាត់​សមុទ្រ​ដែល​គ្មាន​ព្រំ​ដែន ហើយ​គ្រាន់​តែ​បាន​ភ្លក់​នូវ​អ្វី​ដែល​ពិត​ជា​

ធ្វើ​ឲ្យ​បាន​ស្កប់​ចិត្ត។ ឥឡូវ​នេះ មាន​តែ​ព្រះ​គ្រីស្ទ​មួយ​អង្គ​គត់​សម្រាប់​ខ្ញុំ​ជា​ប្រភព​នៃ​អំណាច​

សម្រាប់​ការ​បម្រើ ព្រម​ទាំង​ជា​មូល​ដ្ឋាន​សម្រាប់​សេចក្ដី​សុខសាន្ដ​ដែល​មិន​ប្រែ​ប្រួល»។

«ដូច្នេះ តើ​យើង​អាច​ធ្វើ​យ៉ាង​ណា ដើម្បី​បង្កើន​សេចក្ដី​ជំនឿ?  គឺ​ដោយ​គ្រាន់​តែ​គិត​

ជានិច្ច​ពី​ព្រះ​គ្រីស្ទ​ជា​នរណា ហើយ​និង​គ្រប់​ទាំង​អស់​នៃ​ទ្រង់​គឺ​​សម្រាប់​យើង៖ ព្រះ​ជន្ម​

ទ្រង់ ការ​សុគត​របស់​ទ្រង់ ព្រះ​រាជ​កិច្ច​របស់​ទ្រង់ ព្រម​ទាំង​ព្រះ​អង្គ​ទ្រង់​តែ​មួយ ដែល​បាន​

បើក​សម្ដែង​នៅ​ក្នុង​ព្រះ​គម្ពីរ។ មិន​មែន​ដោយ​សារ​ការ​ខំ​ប្រឹង​ប្រែង ដើម្បី​បាន​សេចក្ដី​ជំនឿ​

នោះ​ទេ ប៉ុន្តែ​ដោយ​ផ្ដោត​អារម្មណ៍​ទៅ​ព្រះ​មួយ​អង្គ​ដែល​ស្មោះ​ត្រង់​ទៅ​វិញ​ទេ​តើ—ដែល​

នោះ​ហាក់​ជា​អ្វី​ដែល​យើង​ត្រូវ​ការ។ គ្រាន់​តែ​ទុក​ចិត្ត​ទាំង​ស្រុង​ទៅ​លើ​ព្រះ​អម្ចាស់​ដ៏​ជា​ទី​

ស្រឡាញ់​របស់​យើង ទាំង​នៅ​គ្រប់​ពេល​នេះ និង​នៅ​ក្នុង​ភាព​អស់​កល្ប​ជានិច្ច»។ 

យើង​មិន​បាន​ដឹង​ទេ ថា​តើ​ការ​អស្ចារ្យ​នឹង​កើត​ឡើង​ដោយ​របៀប​ណា​ខ្លះ ប៉ុន្តែ​លោក​គ្រូ 

ហ័ដសិន ថេល័រ បាន​សរសេរ​ថា៖ «នៅ​ពេល​ដែល​ខ្ញុំ​អាន ខ្ញុំ​អាច​មើល ហើយ​យល់​ឃើញ​

វា​ទាំង​អស់។ ខ្ញុំ​បាន​បែរ​ទៅ​រក​ព្រះ​យេស៊ូវ ហើយ​នៅ​ពេល​ដែល​សម្លឹង​មើល​ទៅ​ទ្រង់ អូហ៍ 

សេចក្ដី​អំណរ​បាន​ចាក់​បំពេញ​លើ​ខ្ញុំ​ហើយ!»។

លោក​គ្រូ ជូដដ៍ បាន​កត់​ត្រា​ទៀត​ថា «ពេល​នោះ​គាត់​ជា​មនុស្ស​ម្នាក់​ដែល​ពេញ​ដោយ​

សេចក្ដី​អំណរ ជា​គ្រីស្ទ​បរិស័ទ​ម្នាក់​ដែល​មាន​ភាព​រីករាយ។ ពី​មុន គាត់​ជា​បុគ្គល​ម្នាក់​ដែល​

រុំ​ព័ទ្ធ​ដោយ​បន្ទុក ហើយ​មាន​ការ​សម្រាក​ខាង​ឯ​ព្រលឹង​វិញ្ញាណ​តិច​តួច​ណាស់។ តែ​ពេល​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

នេះ គាត់​បាន​រក​ឃើញ​សេចក្ដី​សម្រាក​នៅ​ក្នុង​ព្រះ​យេស៊ូវ ហើយ​អនុញ្ញាត​ឲ្យ​ទ្រង់​ធ្វើ​​កិច្ច​

ការ​ទាំង​ឡាយ​នៅ​ក្នុង​គាត់ និង​តាម​រយ:​គាត់​ដែល​ធ្វើ​ឲ្យ​រឿង​ទាំង​អស់​ខុស​គ្នា​ស្រលះ​ពី​

មុន។ បន្ទាប់​ពី​ការ​ផ្លាស់​ប្ដូរ​នេះ នៅ​ពេល​ដែល​គាត់​បង្រៀន​នៅ​ក្នុង​ការ​ប្រជុំ​នានា ហាក់​

មាន​អំណាច​អ្វី​មួយ​បាន​ហូរ​ចេញ​ពី​គាត់ ហើយ​សេចក្ដី​សុខ​សាន្ត​ថ្មី​បាន​ចាក់​បំពេញ​គាត់​

នៅ​ក្នុង​ជីវិត​ប្រចាំ​ថ្ងៃ​របស់​គាត់។ គាត់​មិន​បារម្ភ​ខ្លាំង​ដោយ​សេចក្ដី​ទុក្ខ​ព្រួយ​ទៀត​ឡើយ 

នៅ​ពេល​គាត់​មាន​បញ្ហា។ គាត់​បាន​ផ្ទេរ​បន្ទុក​គ្រប់​យ៉ាង​ទៅ​ព្រះ​ជាម្ចាស់​នៅ​ក្នុង​របៀប​ថ្មី​

មួយ ថែម​ទាំង​បាន​ចំណាយ​ពេល​កាន់​តែ​ច្រើន​នៅ​ក្នុង​ការ​អធិស្ឋាន។ ជំនួស​ដោយ​ការ​

ធ្វើ​ការ​ដល់​យប់​ជ្រៅ គាត់​បាន​ចាប់​ផ្ដើម​ចូល​សម្រាន្ត​ពី​ព្រលប់ ហើយ​បាន​ក្រោក​ឡើង​

នៅ​ម៉ោង​៥​ព្រឹក ដើម្បី​ចំណាយ​ពេល​សិក្សា​ព្រះ​គម្ពីរ និង​អធិស្ឋាន​រហូត​ដល់​ពីរ​ម៉ោង មុន​

ពេល​ចាប់​ថ្ងៃ​ថ្មី»។

គាត់​ទទួល​បាន​ជីវិត​ផ្លាស់​ប្រែ​ថ្មី​មួយ—ដល់​ចំណុច​មួយ​ដែល​គាត់​អាច​និយាយ​ថា៖ 

«ប៉ុន្តែ​ខ្ញុំ​រស់​នៅ មិន​មែន​ជា​ខ្ញុំ​ទៀត គឺ​ជា​ព្រះ​គ្រីស្ទ​ទ្រង់​រស់​ក្នុង​ខ្ញុំ​វិញ»។ កាល​ពី​ប្រាំ​មួយ​

ខែ​មុន គាត់​ទើប​តែ​បាន​និយាយ​ដោយ​សោក​ស្ដាយ​ថា៖ «ខ្ញុំ​សោក​ស្ដាយ​ដែល​ខ្ញុំ​ដើរ​តាម​

ចៅហ្វាយ​ដ៏​ថ្លៃ​ថ្លា​របស់​ខ្ញុំ​ពី​ចម្ងាយ​បែប​នេះ ហើយ​រៀន​យ៉ាង​យឺត​ពី​របៀប​យក​តម្រាប់​

តាម​ទ្រង់»។  ពេល​នេះ គំនិត​នៃ​ការ​ធ្វើ​តាម​ទ្រង់​បាន​វិនាស​ហើយ!  គាត់​កំពុង​ទទួល​

បទ​ពិសោធន៍​ជាក់​ស្ដែង​ដ៏​អស្ចារ្យ ដែល​ព្រះ​គ្រីស្ទ​បាន​រស់​នៅ​ក្នុង​គាត់។ ភាព​ខុស​ប្លែក​

គ្នា​នេះ​ពិត​ជា​អស្ចារ្យ​ខ្លាំង​ណាស់—សេរី​ភាព​ចូល​មក​ជំនួស​ចំណង ជ័យ​ជម្នះ​ចូល​មក​

ដោយ​ស្ងាត់ៗ​ជំនួស​ភាព​បរាជ័យ ហើយ​ការ​ស្ងប់​ចិត្ត​ដោយ​ពឹង​លើ​ភាព​គ្រប់​គ្រាន់​នៃ​ព្រះ​

មួយ​អង្គ​បាន​ចូល​មក​ជំនួស​អារម្មណ៍​ភ័យ​ខ្លាច និង​ទន់​ខ្សោយ។ ការ​ផ្លាស់​ប្រែ​នេះ​ពិត​ជា​

ជ្រាល​ជ្រៅ​ណាស់ ដែល​បណ្ដាល​ចិត្ត​លោក​គ្រូ ហ័ដសិន ឲ្យ​ចែក​រំលែក​បទ​ពិសោធន៍​

អាថ៌កំបាំង​ដ៏​មាន​តម្លៃ​នេះ​ដល់​អស់​អ្នក​ដែល​មាន​ចំណាប់​អារម្មណ៍ ដែល​គាត់​បាន​ជួប​

ប្រទះ។ សព្វ​ថ្ងៃ មាន​មនុស្ស​ជា​ច្រើន​នៅ​តែ​ត្រូវ​ការ​សេចក្ដី​ជំនួយ​នេះ ដែល​នេះ​ជា​មូល​

ហេតុ​ដែល​យើង​ចែក​រំលែក​សម្រង់​សេចក្ដី​មួយ​ពី​សំបុត្រ​មួយ​ក្នុង​ចំណោម​សំបុត្រ​ពី​មុនៗ 

​របស់​គាត់​លើ​ប្រធាន​បទ​នោះ។ គាត់​បាន​សរសេរ​ទៅ​ប្អូន​ស្រី​ក្នុង​ព្រះ​ម្ចាស់​របស់​គាត់ 

លោក​ស្រី ប្រូមហល (Mrs. Broomhall) ដែល​កំពុង​ដោះ​ស្រាយ​ជា​មួយ​ឧបសគ្គ​ធំៗ​

នៅ​ក្នុង​ការ​បី​បាច់​ថែរក្សា​គ្រួសារ​មួយ​ដែល​មាន​កូន​ដប់​នាក់។

ជីវិ តដែលបានផ្លាស់ប្

«អរគុណ​ប្អូន​ស្រី​ខ្លាំង​ណាស់​ចំពោះ​សំបុត្រ​ដ៏​វែង និង​ជា​ទី​ស្រឡាញ់​នេះ។ បង​មិន​

គិត​ថា ប្អូន​ស្រី​សរសេរ​សំបុត្រ​បែប​នេះ​មក​បង​ទេ តាំង​ពី​យើង​បាន​ត្រឡប់​មក​ប្រទេស​

ចិន​វិញ។ បង​យល់​អំពី​ការ​នោះ ដូច​បង​អញ្ចឹង ប្អូន​ស្រី​គ្មាន​ពេល​ទំនេរ​អាច​សរសេរ​បាន​

ទេ—វា​មិន​មែន​ជា​រឿង​ថា ចង់​សរសេរ ឬ​មិន​ចង់​នោះ​ទេ។ ទាំង​ផ្លូវ​កាយ និង​ផ្លូវ​ចិត្ត​ត្រឹម​

តែ​អាច​ទ្រាំ​ទ្រ​ភាព​តាន​តឹង​មួយ​ចំនួន ហើយ​អាច​ត្រឹម​តែ​ធ្វើ​ការ​ងារ​មួយ​ចំនួន​ប៉ុណ្ណោះ»។

«ថ្មីៗ​នេះ ការ​ងារ​របស់​បង​ពិត​ជា​ច្រើន លំបាក ឬ​មាន​តម្រូវ​ការ​ច្រើន​ណាស់​ណា ប៉ុន្តែ​

ឥឡូវ​នេះ​ភាព​តាន​តឹង និង​បន្ទុក​បាន​ធូរស្បើយ​អស់​ហើយ។ កាល​ពី​ប៉ុន្មាន​អាទិត្យ​មុន 

ប្រហែល​ជា​ពេល​វេលា​ដ៏​រីករាយ​បំផុត​សម្រាប់​ជីវិត​របស់​បង ហើយ​បង​ក៏​អន្ទះសា​នៅ​ក្នុង​

ការ​ចែក​ចាយ​បន្តិច​បន្តួច​អំពី​អ្វី​ដែល​ព្រះ​អម្ចាស់​បាន​ធ្វើ​សម្រាប់​ព្រលឹង​របស់​បង។ បង​

មិន​ប្រាកដ​ថា បង​អាច​ពន្យល់​វា​បាន​ល្អ​បុ៉ណ្ណា​នោះ​ទេ នៅ​ពេល​ដែល​គ្មាន​អ្វី​ជា​ពិសេស​

ថ្មី ចម្លែក ឬ​ក៏​អស្ចារ្យ—ប៉ុន្តែ​ពេល​ដូច​គ្នា​នេះ​ដែរ គ្រប់​យ៉ាង​គឺ​ជា​រឿង​ថ្មី»។

«ប្រសិន​បើ​បង​អាច​ពន្យល់​ពី​អ្វី​ដែល​បាន​លើក​មក​ពី​ខាង​ដើម វា​នឹង​កាន់​តែ​ច្បាស់​

ជាង។ មែន​ហើយ​ប្អូន​ស្រី​សម្លាញ់​អើយ រយៈ​ពេល​ប្រាំ​មួយ ឬ​ប្រាំ​បី​ខែ បង​មាន​ក្ដី​បារម្ភ​

ពន់​ពេក​ណាស់​អំពី​តម្រូវ​ការ​នៃ​ភាព​បរិសុទ្ធ ភាព​ក្លៀវក្លា និង​អំណាច​ខាង​ព្រលឹង​វិញ្ញាណ​

កាន់​តែ​សម្បើម ទាំង​សម្រាប់​ខ្លួន​បង​ផ្ទាល់ និង​សម្រាប់​បេសកកម្ម​របស់​ពួក​យើង។ ប៉ុន្តែ 

តម្រូវ​ការ​ផ្ទាល់​ខ្លួន​របស់​បង​បាន​មក​ដល់​មុន ហើយ​កំពុង​តែ​បន្ទាន់​ខ្លាំង​បំផុត។ បង​បាន​

ដឹង​ថា វា​ជា​រឿង​ដែល​មិន​កតញ្ញូ និង​គ្រោះ​ថ្នាក់​បែប​ណា ដែល​មិន​បាន​ចូល​ទៅ​កាន់​តែ​ជិត​

ព្រះ​ជាម្ចាស់។ បង​បាន​អធិស្ឋាន​យ៉ាង​ខ្លាំង ទាំង​ឈឺ​ចាប់ ទាំង​បាន​តម​អាហារ ទាំង​បាន​

ព្យាយាម​យ៉ាង​ខ្លាំង ទាំង​បាន​ខិតខំ​រក​ដំណោះ​ស្រាយ ទាំង​បាន​សិក្សា​ព្រះ​គម្ពីរ​ដោយ​យក​

ចិត្ត​ទុក​ដាក់ ហើយ​ថែម​ទាំង​បាន​រក​ពេល​សញ្ជឹង​គិត—ប៉ុន្តែ​គ្មាន​អ្វី​បាន​ផល​សោះ។ បង​

មាន​អារម្មណ៍​ថា ត្រូវ​រង​ទម្ងន់​នៃ​អំពើ​បាប​ជាប់​ជា​និច្ច ស្ទើរ​តែ​គ្រប់​ជា​រៀង​រាល់​ម៉ោង​ពេញ​

មួយ​ថ្ងៃ»។

«បង​បាន​ដឹង​ថា ប្រសិន​បើ​បង​គ្រាន់​តែ​អាច​នៅ​ជាប់​ជា​មួយ​ព្រះ​គ្រីស្ទ នោះ​គ្រប់​យ៉ាង​

នឹង​មិន​អី​ទេ ប៉ុន្តែ​បង​មិន​អាច​ធ្វើ​បាន​ឡើយ។ បង​ចាប់​ផ្ដើម​រាល់​ថ្ងៃ​ដោយ​ការ​អធិស្ឋាន 

តាំង​ចិត្ត​នៅ​ក្នុង​ការ​រក្សា​ការ​ផ្ដោត​អារម្មណ៍​ទៅ​លើ​ទ្រង់ ប៉ុន្តែ​ការ​ទាមទារ​ពី​ការ​ងារ​របស់​

បង ជា​ញឹក​ញយ​ពិត​ជា​លំបាក​ណាស់ ហើយ​ការ​រំខាន​ឥត​ឈប់​ឈរ​ដែល​នាំ​ឲ្យ​នឿយ​

ណាយ​អស់​កម្លាំង​ទាំង​នោះ បាន​ធ្វើ​ឲ្យ​បង​ភ្លេច​ទ្រង់។ នៅ​ក្នុង​បរិយាកាស​បែប​នេះ នោះ​

អារម្មណ៍​មួម៉ៅ​អាច​នឹង​កើត​ឡើង​យ៉ាង​ងាយ​ស្រួល ដែល​នឹង​ល្បួង​យើង​មាន​ភាព​ឆាប់​ខឹង 

គំនិត​ដែល​កាច​សាហាវ ហើយ​ម្ដង​ម្កាល​ក៏​ធ្វើ​ឲ្យ​កាន់​តែ​ពិបាក​គ្រប់​គ្រង​ពាក្យសម្ដី​មិន​ល្អ​

ទាំង​ឡាយ។ រាល់​ថ្ងៃ បាន​បញ្ចប់​ដោយ​កំណត់​ត្រា​នៃ​អំពើ​បាប និង​ភាព​បរាជ័យ​នៃ​ការ​ខ្វះ​

ភាព​រឹង​មាំ។ បើ​ទោះ​បី​ជា បង​មាន​ចិត្ត​ចង់​ធ្វើ​ឲ្យ​បាន​ល្អ​ក៏​ដោយ ក៏​បង​មិន​បាន​ដឹង​ថា បង​

ត្រូវ​ធ្វើ​ការ​ទាំង​នោះ​ដោយ​របៀប​ណា​ដែរ»។

មាន​សំណួរ​មួយ​ចំនួន​បាន​លើក​ឡើង​ថា៖ តើ​គ្មាន​ការ​ជួយ​សង្គ្រោះ​ទេ​ឬ? តើ​ត្រូវ​តែ​មាន​

ទំនាស់​ជាប់​ជានិច្ច និង​បរាជ័យ​ជា​ញយ​ដង​បែប​នេះ​មែន​ទេ? តើ​ខ្ញុំ​អាច​អធិប្បាយ​ដោយ​

ស្មោះ​ត្រង់​ថា អស់​អ្នក​ណា​ដែល​ទទួល​ជឿ​ព្រះ​យេស៊ូវ​គ្រីស្ទ «នោះ​ទ្រង់​បាន​ប្រទាន​អំណាច 

ឲ្យ​បាន​ត្រឡប់​ជា​កូន​ព្រះ» ដោយ​របៀប​ណា ទាំង​ដែល​នោះ​មិន​មែន​បទ​ពិសោធន៍​ផ្ទាល់​

ខ្លួន​របស់​ខ្ញុំ​នោះ​ផង? ជំនួស​ដោយ​ការ​កាន់​តែ​រឹង​មាំ បង​ហាក់​បី​ដូច​ជា​កំពុង​តែ​ចុះ​ខ្សោយ 

ហើយ​មិន​សូវ​មាន​អំណាច​ទាស់​ប្រឆាំង​នឹង​អំពើ​បាប​នោះ​ឡើយ។ ទាំង​សេចក្ដី​ជំនឿ 

ហើយ​សូម្បី​តែ​សេចក្ដី​សង្ឃឹម​ក៏​កំពុង​រសាត់​បាត់​ដែរ។ បង​ស្អប់​ខ្លួន​ឯង និង​អំពើ​បាប​របស់​

បង ប៉ុន្តែ​នៅ​តែ​មិន​បាន​ចម្រើន​កម្លាំង​ទាស់​​ប្រឆាំង​នឹង​វា​សោះ។ យ៉ាង​ណា​មិញ បង​ក៏​

មាន​អារម្មណ៍​ថា ជា​កូន​ព្រះ​ម្នាក់​ដែរ មិន​ថា​មាន​អ្វី​កើត​ឡើង​ក៏​ដោយ ព្រះ​វិញ្ញាណ​របស់​

ទ្រង់​គង់​នៅ​ក្នុង​ចិត្ត​របស់​បង​នឹង​ស្រែក​ឡើង​ថា «ឱអ័ប្បា ព្រះ​វរបិតា​អើយ!»។ ប៉ុន្តែ បង​

ពិត​ជា​គ្មាន​អំណាច​​ក្រោក​​ឡើង ដើម្បី​បាន​ឯក​សិទ្ធ​​ក្នុង​នាម​ជា​កូន​ព្រះ​បាន​ឡើយ។

បង​ជឿ​ថា សេចក្ដី​បរិសុទ្ធ​អាច​នឹង​កើត​មាន​ឡើង​ដោយ​សន្សឹមៗ ដោយ​តែង​តែ​ពឹង​អាង​

លើ​ការ​ឧស្សាហ៍​ប្រើ​មធ្យោបាយ​នៃ​​ព្រះ​គុណ។ បង​មាន​បំណង​ចិត្ត និង​ត្រូវ​ការ​សេចក្ដី​

បរិសុទ្ធ​លើស​អ្វីៗ​ទាំង​អស់ ប៉ុន្តែ​បើ​ទោះ​បី​ជា​បង​ខិត​ខំ​ប្រឹង​ខ្លាំង​ប៉ុណ្ណា​ក្ដី ក៏​សេចក្ដី​បរិសុទ្ធ​

តែង​តែ​រត់​គេច​ពី​បង​ជា​និច្ច ធ្វើ​ឲ្យ​សេចក្ដី​សង្ឃឹម​ស្ទើរ​តែ​វិនាស​បាត់​អស់។ បង​បាន​ចាប់​ផ្ដើម​

គិត​ថា ប្រហែល​ជា​ព្រះ​ជាម្ចាស់​មិន​ព្រម​ឲ្យ​សេចក្ដី​បរិសុទ្ធ​មិន​ឲ្យ​ចូល​ក្នុង​ជីវិត​នេះ ដើម្បី​ធ្វើ​

ឲ្យ​ស្ថាន​សួគ៌​កាន់​តែ​ទាក់​ទាញ។ បង​បាន​ដឹង​ថា បង​មិន​អាច​​ទទួល​សេចក្ដី​បរិសុទ្ធ​ដោយ​

ខ្លួន​ឯង​ផ្ទាល់​នោះ​ឡើយ។ បង​បាន​ទទួល​ស្គាល់​ចំពោះ​សេចក្ដី​កម្សោយ​របស់​បង​ចំពោះ​

ព្រះ​អម្ចាស់ ហើយ​បាន​សុំ​ជំនួយ និង​កម្លាំង​ពី​ទ្រង់។ ជួន​កាល បង​បាន​ជឿ​ថា ព្រះ​អង្គ​

នឹង​ទ្រទ្រង់​បង តែ​ពេល​យប់​មក​ដល់ បង​អាច​ត្រឹម​តែ​សារភាព​ទៅ​ព្រះ​ជាម្ចាស់​នូវ​អំពើ​

បាប និង​ការ​បរាជ័យ ដែល​បង​បាន​ធ្វើ​តែ​ប៉ុណ្ណោះ។

បង​មិន​ចង់​ឲ្យ​ប្អូន​គិត​ថា នេះ​គ្រាន់​តែ​ជា​បទ​ពិសោធន៍​ដ៏​យូរ​នៅ​អំឡុង​ពេល​ជា​ច្រើន​ខែ 

និង​គួរ​ឲ្យ​នឿយ​ណាយ​នោះ​ឡើយ។ បង​ស្ទើរ​តែ​ទៅ​រក​ភាព​អស់​សង្ឃឹម ដោយ​ការ​​បែប​នេះ​

កើត​មាន​ញឹកញាប់​ខ្លាំង​ពេក​នៅ​ក្នុង​ចិត្ត​គំនិត​របស់​បង។ ប៉ុន្តែ ព្រះ​គ្រីស្ទ​ហាក់​មាន​តម្លៃ​

ជាង​ពេល​ណាៗ​ទាំង​អស់ ទ្រង់​ជា​ព្រះ​សង្គ្រោះ​មួយ​អង្គ​អាច​សង្គ្រោះ​មនុស្ស​មាន​បាប​

ដូច​បង​នេះ!  ជួន​កាល ក៏​មាន​ពេល​វេលា​នៃ​សេចក្ដី​សុខ​សាន្ត ហើយ​និង​សេចក្ដី​អំណរ​

នៅ​ក្នុង​ព្រះ​អម្ចាស់ ប៉ុន្តែ​សេចក្ដី​ទាំង​នេះ​កំពុង​រត់​គេច ថែម​ទាំង​មាន​ការ​ខ្វះ​ខាត​អំណាច​

យ៉ាង​គួរ​ឲ្យ​កត់​សម្គាល់។ អូហ៍ តើ​ព្រះ​អម្ចាស់​មាន​សេចក្ដី​សប្បុរស​យ៉ាង​ណា​ហ្ន៎ ដើម្បី​

បញ្ចប់​ការ​លំបាក​នេះ។ 

បង​មាន​ទំនុក​ចិត្ត​ថា ព្រះ​គ្រីស្ទ​មាន​គ្រប់​ទាំង​អស់​ដែល​បង​ត្រូវ​ការ ប៉ុន្តែ​បញ្ហា​ពិត​នោះ​

គឺ​នៅ​ត្រង់​ថា អាច​ចូល​ទៅ​កាន់​ការ​ទាំង​អស់​នោះ​ដោយ​របៀប​ណា។ ទ្រង់​ពិត​ជា​ស្ដុកស្ដម្ភ​

ណាស់ ហើយ​បង​វិញ​ក្រខ្សត់ ទ្រង់​ខ្លាំង ហើយ​បង​ខ្សោយ។ បង​បាន​យល់​ច្បាស់​ថា ឫស 

និង​គល់​សម្បូរ​ទៅ​ដោយ​ជីវជាតិ ប៉ុន្តែ​បង​មិន​បាន​ដឹង​អំពី​របៀប​ដឹក​ជញ្ជូន​ជីវជាតិ​នេះ​ទៅ​

កាន់​មែក​តូចៗ​របស់​បង​ទេ។ បន្តិច​ម្ដងៗ​បង​បាន​ដឹង​ថា សេចក្ដី​ជំនឿ​គឺ​ជា​ការ​ទាមទារ​តែ​

មួយ​មុខ​គត—់គឺ​សេចក្ដី​ជំនឿ ជា​ដៃ​ដែល​អាច​ចាប់​យក​ភាព​បរិបូរណ៍​របស់​ទ្រង់ ហើយ​

យក​មក​ធ្វើ​ជា​របស់​បង។ យ៉ាង​ណា​មិញ បង​ខ្វះ​សេចក្ដី​ជំនឿ។

បង​ព្យាយាម ដើម្បី​ឲ្យ​មាន​ជំនឿ ប៉ុន្តែ​សេចក្ដី​ជំនឿ​នោះ​មិន​បាន​មក​​ទេ។  បង​បាន​

ព្យាយាម​អនុវត្ត​ការ​ទាំង​នោះ ប៉ុន្តែ​គ្មាន​ប្រយោជន៍​ទេ។ កាល​ដែល​បង​កាន់​តែ​បាន​ឃើញ​

ព្រះ​គុណ​ដ៏​បរិបូរណ៍​នៅ​ក្នុង​ព្រះ​យេស៊ូវ និង​សេចក្តី​ពោរពេញ​របស់​ព្រះ​សង្គ្រោះ​ដ៏​ថ្លៃ​ថ្លា​

របស់​យើង នោះ​កាន់​តែ​ធ្វើ​ឲ្យ​កំហុស​របស់​បង និង​ភាព​គ្មាន​ជំនួយ​របស់​បង​កាន់​តែ​បាន​

កើន​ឡើង (កូឡូស ១:១៩; ២:៩)។ អំពើ​បាប​ពី​មុន​របស់​បង​ហាក់​បី​ដូច​ជា​តូចតាច​ទេ 

បើ​ប្រៀប​ធៀប​ទៅ​នឹង​អំពើ​បាប​នៃ​ការ​មិន​ជឿ ដែល​បាន​បណ្ដាល​ឲ្យ​គេ​បដិសេធ​នៅ​ក្នុង​

ការ​ជឿ​ព្រះ​បន្ទូល​ព្រះ​ជា​ម្ចាស់ និង​ជា​ពិសេស​ដោយ​ធ្វើ​បែប​នោះ ហាក់​ដូច​ជា​ហៅ​ទ្រង់​

ថា ជា​អ្នក​កុហក។ បង​មាន​អារម្មណ៍​ថា ការ​មិន​ជឿ គឺ​ជា​​អំពើ​បាប​ដែល​គួរ​តែ​ដាក់​ទោស​

របស់​លោកីយ៍ ប៉ុន្តែ​បង​បាន​បន្ត​ធ្វើ​វា​តាម​ទំនើង​ចិត្ត។ បង​បាន​អធិស្ឋាន​សូម​សេចក្ដី​ជំនឿ 

ប៉ុន្តែ​សេចក្ដី​ជំនឿ​នោះ​មិន​បាន​មក​សោះ។ តើ​បង​ត្រូវ​ធ្វើ​បែប​ណា?

នៅ​ពេល​ដែល​បង​កំពុង​ស្ថិត​នៅ​ក្នុង​សេចក្ដី​ទុក្ខ​ដ៏​សម្បើម សំណេរ​មួយ​ជួរ​មក​ពី​សំបុត្រ​

របស់​សម្លាញ់ ម៉ាកខេតធី បាន​បើក​ភ្នែក និង​ព្រះ​វិញ្ញាណ​នៃ​ព្រះ​បាន​បង្ហាញ​បង​នូវ​សេចក្ដី​

ពិត​របស់​ភាព​រួម​គ្នា​នៅ​ក្នុង​ព្រះ​យេស៊ូវ ក្នុង​របៀប​មួយ​បង​មិន​ដែល​យល់​ពី​មុន​មក។ លោក​

គ្រូ ម៉ាកខាតធី ក៏​បាន​ប្រឈម​នឹង​អារម្មណ៍​បរាជ័យ​ដែរ បុ៉ន្តែ​បាន​រក​ឃើញ​សេចក្ដី​ពិត 

មុន​ពេល​ដែល​បង​បាន​រក​ឃើញ​វា។ គាត់​បាន​សរសេរ​ថា៖ (ហើយ​ខ្ញុំ​កំពុង​រម្លឹក​ពី​ការ​

ចង​ចាំ) ថា៖

«តើ​យើង​អាច​ធ្វើ​ឲ្យ​សេចក្ដី​ជំនឿ​រឹង​មាំ​បាន​ដោយ​របៀប​ណា?  មិន​មែន​ព្យាយាម​ឲ្យ​

មាន​សេចក្ដី​ជំនឿ​នោះ​ទេ ប៉ុន្តែ​ដោយ​ការ​ពឹង​អាង​ទៅ​លើ​ព្រះ​មួយ​អង្គ​ដ៏​ស្មោះ​ត្រង់។ នៅ​

ពេល​ដែល​ខ្ញុំ​អាន ខ្ញុំ​បាន​យល់​ឃើញ​អ្វី​គ្រប់​យ៉ាង! “ទោះ​បើ​យើង​មិន​ជឿ​ក្ដី ក៏​ទ្រង់​នៅ​តែ​

ស្មោះ​ត្រង់​ដដែល”។ ខ្ញុំ​បាន​សម្លឹង​ទៅ​ព្រះ​យេស៊ូវ ហើយ​បាន​ឃើញ​ថា (អូហ៍ សេចក្ដី​

អំណរ​បាន​ហូរ​ចុះ​មក នៅ​ពេល​ខ្ញុំ​បាន​យល់​ច្បាស់​ពី​សេចក្តី​ពិត​នេះ!) នោះ​គឺ​ជា​អ្វី​ដែល​

ទ្រង់​បាន​សន្យា “យើង​នឹង​មិន​ចាក​ចេញ​ពី​ឯង”»។

«មាន​សេចក្ដី​សម្រាក​ក្នុង​ទ្រង់» បង​គិត​ថា «បង​បាន​ប្រឹង​ដោយ​ឥត​ប្រយោជន៍ ដើម្បី​

ស្វែង​រក​សេចក្ដី​សម្រាក​ក្នុង​ទ្រង់។ បង​នឹង​មិន​ព្យាយាម​ទៀត​ទេ។ តើ​ទ្រង់​មិន​បាន​សន្យា​

ថា ទ្រង់​គង់​នៅ​ជា​មួយ​យើង—ក៏​មិន​បោះ​បង់​យើង​ចោល​ទេ​ឬ​អី?» ហើយ​ប្អូន​សម្លាញ់​ខ្ញុំ​

អើយ! ទ្រង់​នឹង​មិន​ដែល​ចាក​ចេញ​ពី​ប្អូន ក៏​មិន​បោះ​បង់​ចោល​ប្អូន​ឡើយ។ 

នេះ​មិន​មែន​ជា​អ្វី​គ្រប់​យ៉ាង ដែល​ទ្រង់​បាន​បង្ហាញ​បង​ទេ មិន​បាន​សូម្បី​ពាក់​កណ្ដាល​

អ្វី​ដែល​ទ្រង់​បាន​បង្ហាញ​ផង។ នៅ​ពេល​ដែល​បង​បាន​ធ្វើ​ការ​ឆ្លុះ​បញ្ចាំង​ទៅ​លើ​ឃ្លា ទំពាំង​

បាយ​ជូរ និង​ខ្នែង​របស់​វា ពន្លឺ​នៃ​ព្រះ​វិញ្ញាណ​ដ៏​វិសុទ្ធ​​បាន​ចាក់​បង្ហូរ​ដោយ​ផ្ទាល់​ទៅ​ក្នុង​

ព្រលឹង​របស់​បង​ដល់​ម៉្លេះ​ហ្ន៎! តើ​កំហុស​របស់​បង​ធំ​ខ្លាំង​ណាស់​មែន​ទេ នៅ​ក្នុង​ការ​ចង់​

ស្រូប​យក​ជីវជាតិ និង​សេចក្ដី​បរិបូរណ៍​ពី​ព្រះ​អង្គ! បង​ដឹង​ថា ព្រះ​យេស៊ូវ​នឹង​មិន​ដែល​បោះ​

បង់​ចោល​បង​ឡើយ ហើយ​បង​ក៏​ជា​ផ្នែក​មួយ​នៃ​ព្រះ​កាយ​ទ្រង់ រូប​សាច់ និង​ឆ្អឹង​ទ្រង់។ 

ដើម​ទំពាំង​បាយ​ជូរ មិន​គ្រាន់​តែ​ជា​ឫស​នោះ​ឡើយ ប៉ុន្តែ​វា​ជា​អ្វីៗ​ទាំង​អស—់ជា​ឫស ដើម 

មែក មែក​តូចៗ ស្លឹក ផ្កា និង​ផ្លែ។ ហើយ​ព្រះ​យេស៊ូវ​មិន​គ្រាន់​តែ​ជា​ដើម​ទំពាំងបាយជូរ​

នោះ​ទេ ទ្រង់​ក៏​ជា​ដី និង​ជា​ពន្លឺ​ថ្ងៃ ជា​ខ្យល់ ជា​ទឹក ហើយ​ជា​អ្វីៗ​លើស​ជាង​អ្វី​ដែល​យើង​

ធ្លាប់​សុបិន ប្រាថ្នា​ចង់​បាន ឬ​ក៏​ត្រូវ​ការ​ទៅ​ទៀត។ អូហ៍ បង​មាន​ភាព​អំណរ​ក្នុង​ការ​រក​

ឃើញ​សេចក្ដី​ពិត​នេះ! បង​ពិត​ជា​អធិស្ឋាន​ថា សូម​ឲ្យ​ការ​យល់​ដឹង​របស់​ប្អូន​ផង​ដែរ​នឹង​

បាន​បំភ្លឺ​ឡើង ដែល​ប្អូន​នឹង​ស្គាល់ ហើយ​រីក​រាយ​នឹង​ភាព​បរិបូរណ៍​ដែល​បាន​ប្រទាន​មក​

ដល់​យើង​រាល់​គ្នា​ក្នុង​អង្គ​ព្រះ​គ្រីស្ទ​ដោយ​ឥត​គិត​ថ្លៃ។

ប្អូន​សម្លាញ់​ចិត្ត​អើយ! វា​ជា​រឿង​អស្ចារ្យ​ណាស់ ដែល​បាន​រួប​រួម​ជា​មួយ​ព្រះ​អង្គ​សង្គ្រោះ​

ដែល​បាន​រស់​ឡើង​វិញ និង​បាន​តាំង​ឡើង ហើយ​ដើម្បី​ក្លាយ​ជា​កម្ម​សិទ្ធ​ព្រះ​យេស៊ូវ​យ៉ាង​

ពិត​ប្រាកដ។ សូម​ពិចារណា​មើល​ថា ឃ្លា​នេះ​មាន​ន័យ​យ៉ាង​ដូច​ម្ដេច? ប្រសិន​បើ​ព្រះ​

គ្រីស្ទ​ជា​សេដ្ឋី តើ​ខ្ញុំ​អាច​ក្រ​ទេ (២កូរិនថូស ៨:៩)? តើ​ដៃ​ស្ដាំ​របស់​ប្អូន​អាច​មាន​បាន​

ទេ ស្រប​ពេល​ដែល​ដៃ​ឆ្វេង​របស់​ប្អូន​ក្រ​នោះ? ឬ​ក៏​ក្បាល​របស់​ប្អូន​បំពេញ​បាន​ជីវជាតិ​

គ្រប់​គ្រាន់​ទេ ស្រប​ពេល​ដែល​រាង​កាយ​ប្អូន​ស្រេក​ឃ្លាន? ជា​មួយ​គ្នា​នេះ​ដែរ សូម​គិត​

អំពី​អត្ថន័យ​នេះ​ចំពោះ​ការ​អធិស្ឋាន។ បេឡាករ​ធនាគារ​នឹង​មិន​ប្រាប់​អតិថិជន​ទេ​ថា «ដៃ​

របស់​ប្អូន​ប៉ុណ្ណោះ ដែល​ជា​អ្នក​សរសេរ​មូលប្បទានប័ត្រ មិន​មែន​ប្អូន​ទេ» ឬ «ខ្ញុំ​មិន​អាច​

បង់​លុយ​ទៅ​ដៃ​របស់​អ្នក​បាន​ទេ តែ​អាច​បង់​ឲ្យ​តែ​អ្នក​ម្នាក់​ប៉ុណ្ណោះ»។ ស្រដៀង​គ្នា​នេះ​ដែរ 

សេចក្ដី​អធិស្ឋាន​របស់​យើង​មិន​អាច​ទទួល​ការ​បដិសេធ​បាន​ទេ បើ​សិន​យើង​ទូល​សូម​​

នៅ​ព្រះ​នាម​ព្រះ​យេស៊ូវ ដោយ​មិន​អត្ថន័យ​គ្រាន់​សម្រាប់​ជា​ប្រយោជន៍​របស់​ព្រះ​យេស៊ូវ​

នោះ​ទេ ប៉ុន្តែ​ពីព្រោះ​យើង​ជា​កម្ម​សិទ្ធ​របស់​ទ្រង់ ក្នុង​នាម​ជា​ផ្នែក​មួយ​របស់​ទ្រង់។ ដរាប​

ណា យើង​បាន​នៅ​ក្នុង​រង្វង់​នៃ​គុណ​សម្បត្តិ​របស់​ព្រះ​យេស៊ូវ ដែល​ធំ​ទូលាយ​នោះ យើង​

នឹង​មិន​អី​ទេ។ ប្រសិន​បើ​យើង​ទូល​សូម​អ្វី​មួយ ដែល​មិន​ស្រប​តាម​ព្រះ​គម្ពីរ និង​បំណង​

ព្រះ​ហឫទ័យ​ទ្រង់ នោះ​សូម្បី​តែ​ព្រះ​គ្រីស្ទ ក៏​មិន​ធ្វើ​ឲ្យ​វា​សម្រេច​ឡើយ។ ប៉ុន្តែ ប្រសិន​បើ​

យើង​ទូល​សូម​អ្វី​ស្រប​តាម​បំណង​ព្រះ​ហឫទ័យ​ទ្រង់ នោះ​យើង​នឹង​ដឹង​ថា យើង​បាន​អ្វី​

ដែល​យើង​បាន​សូម​ពី​ទ្រង់​ហើយ​ដែរ (១យ៉ូហាន ៥:១៤, ១៥)។

ទិដ្ឋភាព​ដ៏​ស្រទន់​បំផុត   គឺ​សេចក្ដី​សម្រាក   ដែល​បាន​មក​ជា​មួយ​នឹង​ការ​កំណត់​

អត្តសញ្ញាណ​ជា​មួយ​នឹង​ព្រះ​គ្រីស្ទ។ បង​មិន​បារម្ភ​ចំពោះ​អ្វី​គ្រប់​យ៉ាង​ទៀត​ទេ ព្រោះ​បង​

ដឹង​ថា ព្រះ​អង្គ​អាច​សម្រេច​បំណង​ព្រះ​ហឫទ័យ​ផង​ទ្រង់ ដែល​នោះ​ក៏​ជា​បំណង​ប្រាថ្នា​

របស់​បង​ដែរ។ កន្លែង​ណា​ដែល​ទ្រង់​ដាក់​បង ឬ​ដាក់​បង​ដោយ​របៀប​ណា​មិន​សំខាន់​នោះ​

ទេ ព្រោះ​ទ្រង់​នឹង​ពិចារណា​ទៅ​លើ​រឿង​នោះ មិន​មែន​ជា​បង​ឡើយ។ ព្រះ​អង្គ​នឹង​ប្រទាន​

ព្រះ​គុណ​សម្រាប់​ស្ថាន​ភាព​ងាយ​ស្រួល និង​ល្មម​សម្រាប់​ស្ថានភាព​លំបាកៗ​បំផុត។ ដូច​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

អ្នក​បម្រើ​ដែល​ពឹង​ផ្អែក​លើ​បង​ចំពោះ​រឿង​ប្រាក់កាក់ មិន​ថា​ទិញ​របស់​របរ​ថោក ឬ​ថ្លៃ​នោះ​

ឡើយ បង​ក៏​ពឹង​ផ្អែក​លើ​ព្រះ​ជាម្ចាស់​សម្រាប់​ការ​ដឹក​នាំ ព្រះ​គុណ និង​កម្លាំង ដោយ​មិន​

គិត​ពី​ស្ថាន​ភាព​អ្វី​ទាំង​អស់។ គ្មាន​អ្វី​ត្រូវ​សង្ស័យ​ពី សមត្ថភាព​របស់​ទ្រង់​នឹង​យក​ជ័យ​

ជម្នះ​លើ​គ្រប់​ឧបសគ្គ ហើយ​ធនធាន​របស់​ទ្រង់​ជា​របស់​បង ព្រោះ​ទ្រង់​ជា​របស់​បង ទ្រង់​

គង់​នៅ​ជា​មួយ​បង ហើយ​ទ្រង់​មាន​ព្រះ​ជន្ម​នៅ​ក្នុង​បង។

ដោយ​សារ​ព្រះ​គ្រីស្ទ​មាន​ព្រះ​ជន្ម​គង់​នៅ​ក្នុង​ចិត្ត​បង​តាម​រយៈ​សេចក្ដី​ជំនឿ នោះ​បង​

ពិត​ជា​រីករាយ​ណាស់! បង​ប្រាថ្នា​ថា បង​អាច​ប្រាប់​ប្អូន​អំពី​ការ​នោះ​ផ្ទាល់​មាត់ ជា​ជាង​

ការ​សរសេរ​ចុះ​បែប​នេះ។ បង​មិន​បាន​ប្រសើរ​ជាង​បង​ពី​មុន​ទេ។ នៅ​ក្នុង​ន័យ​មួយ​ដែល​

បង​មិន​ចង់​ក្លាយ​ជា ហើយ​បង​ក៏​មិន​កំពុង​ព្យាយាម​ធ្វើ​ដែរ។ ប៉ុន្តែ បង​បាន​ស្លាប់ និង​បាន​

កប់​ជា​មួយ​ផង​ព្រះ​គ្រីស្ទ—មែន​ហើយ ហើយ​ក៏​បាន​រស់​ឡើង​វិញ​ជា​មួយ​ទ្រង់​ដែរ!  ឥឡូវ​

នេះ ព្រះ​គ្រីស្ទ​ទ្រទ្រង់​ការ​រស់​នៅ​ក្នុង​បង​វិញ ហើយ​ដែល​បង​រស់​ក្នុង​សាច់​ឈាម​ឥឡូវ​នេះ 

នោះ​គឺ​រស់​ដោយ​ជំនឿ ជឿ​ដល់​ព្រះ​រាជបុត្រា​នៃ​ព្រះ ដែល​ទ្រង់​ស្រឡាញ់​បង ក៏​បាន​ប្រគល់​

ព្រះ​អង្គ​ទ្រង់​ជំនួស​បង​ដែរ (កាឡាទី ២:២០)។

បង​ត្រូវ​តែ​បញ្ចប់​វា​ត្រឹមហ្នឹង​សិន​ហើយ​ពេល​នេះ។ បង​មិន​បាន​និយាយ​អស់​អ្វី​គ្រប់​

យ៉ាង ដែល​បង​ចង់​និយាយ​ឡើយ ឬ​ក៏​មិន​បាន​និយាយ​អ្វី​នៅ​ក្នុង​របៀប​ដែល​បង​ចង់​

និយាយ​ដែរ ប៉ុន្តែ​បង​មិន​​មាន​ពេល​ច្រើន​ទៀត។ សូម​ព្រះ​ជាម្ចាស់​ជួយ​ឲ្យ​ប្អូន​យល់​នូវ​

សេចក្ដី​ពិត​ដ៏​អស្ចារ្យ​ទាំង​នេះ។ សូម​កុំ​នៅ​បន្ត​និយាយ​ថា៖ «តើ​អ្នក​ណា​នឹង​ឡើង​ទៅ​

ឯ​ស្ថានសួគ៌» គឺ​ដើម្បី​នឹង​នាំ​ព្រះ​គ្រីស្ទ​ចុះ​មក (រ៉ូម ១០:៦)។ សូម​កុំ​គិត​ថា ទ្រង់​គង់​នៅ​

ឆ្ងាយ ព្រោះ​ព្រះ​ជាម្ចាស់​បាន​ភ្ជាប់​​យើង​ជា​មួយ​ទ្រង់ ជា​អវយវៈ​​នៃ​ព្រះ​កាយ​របស់​ផង​ទ្រង់ 

(១កូរិនថូស ៦:១៧)។ ទន្ទឹម​គ្នា​នេះ​ដែរ យើង​មិន​គួរ​គិត​ថា សេចក្ដី​ពិត​ទាំង​នេះ សម្រាប់​

តែ​អ្នក​ដែល​បាន​ជ្រើស​តាំង​មួយ​ចំនួន​នោះ​ឡើយ។ សេចក្ដី​ពិត​ទាំង​នេះ គឺ​សម្រាប់​អ្នក​ជឿ​

គ្រប់​គ្នា ហើយ​អ្នក​ណា​ដែល​មើល​រំលង​សេចក្តី​ពិត​នេះ​គឺ​គេ​មិន​គោរព​ចំពោះ​ព្រះ​អម្ចាស់​

របស់​យើង។ ព្រះ​គ្រីស្ទ​គឺ​ជា​អំណាច​តែ​មួយ​គត់​សម្រាប់​ការ​រំដោះ​យើង​ចេញ​ពី​អំពើ​បាប 

ឬ​សម្រាប់​ការ​បម្រើ​របស់​យើង។

ហើយ​គ្រប់​អ្វីៗ​ទាំង​អស់​គឺ​សាមញ្ញ ហើយ​ជាក់​ស្ដែង​ណាស់ ដូច​ជា​អ្នក​ម្ដាយ​ដែល​រវល់​

ម្នាក់​ដែល​បាន​រក​ឃើញ នៅ​ពេល​ដែល​គាត់​បាន​រក​ឃើញ​សេចក្ដី​សុខ​សាន្ត​នេះ តាម​រយៈ​

សេចក្ដី​ជំនឿ។

មាន​គេ​បាន​សួរ​គាត់​ជា​ច្រើន​ឆ្នាំ​ក្រោយ​មក​ថា៖ «លោក​គ្រូ ថេល័រ តើ​លោក​គ្រូ​ដឹង​ទេ​

ថា លោក​គ្រូ​តែង​តែ​នៅ​ជាប់​នឹង​ព្រះ​គ្រីស្ទ​ឬ​ទេ?»។

គាត់​បាន​ឆ្លើយ​ថា៖ «ពេល​ខ្ញុំ​កំពុង​ដេក​ពី​កាល​យប់​មិញ» «តើ​ខ្ញុំ​បាន​ចាក​ចេញ​ពី​ផ្ទះ​

របស់​ខ្ញុំ ដោយ​ព្រោះ​តែ​ខ្ញុំ​មិន​ដឹង​អំពី​ការ​នោះ​មែន​ទេ? យើង​មិន​គួរ​មាន​អារម្មណ៍​ថា យើង​

មិន​នៅ​ជាប់​ជា​មួយ​នឹង​ព្រះ​គ្រីស្ទ​រៀង​ជា​ទេ»។

ខ្ញុំ​ប្រែ​ប្រួល តែ​ទ្រង់​មិន​ដែល​ប្រែប្រួល​សោះ ព្រះ​គ្រីស្ទ​មិន​បាន​សុគត​រហូត​ទេ។ សេចក្ដី​

ពិត​ជា​របស់​ផង​ទ្រង់ មិន​មែន​សេចក្ដី​ពិត​របស់​ផង​ខ្ញុំ ដែល​ជា​កន្លែង​ខ្ញុំ​រក​ឃើញ​សេចក្ដី​

សម្រាក សេចក្ដី​ស្រឡាញ់​ជា​របស់​ផង​ទ្រង់ មិន​មែន​សេចក្ដី​ស្រឡាញ់​របស់​ផង​ខ្ញុំ បាន​

ចងភ្ជាប់​យើង​ជា​មួយ​គ្នា។

មិិនស្រេ��កទៀ�ៀតទេ�

ខ្ញុំ​មិន​អំពល់​នឹង​សួរ​ថា៖ បើ​ដូច្នេះ តើ​ខ្ញុំ​ត្រូវ​គិត​ដូច​ម្ដេច​វិញ?

ខ្ញុំ​ដឹង​ថា​នឹង​មាន​ទឹក​ភ្នែក ការ​ភ័យ​ខ្លាច និង​ទុក្ខសោក

បន្ទាប់​មក ព្រះ​សង្គ្រោះ​ដែល​ពេញ​ដោយ​សេចក្ដី​ស្រឡាញ់​នឹង​យាង​មក​កាន់​តែ​ជិត​	

	 យើង​ខ្ញុំ រួច​មាន​ព្រះ​បន្ទូល​ថា៖ «យើង​នឹង​ចាត់​ចែង​សម្រាប់​ថ្ងៃ​ស្អែក»។

លោក​គ្រូ ថេល័រ បន្ត​ការ​មាន​បទ​ពិសោធន៍​ជាប់​នឹង​ព្រះ​គ្រីស្ទ​រាប់​ខែ និង​រាប់​ឆ្នាំ​នោះ​ត​

ទៅ។ សម័យ​កាល​ដែល​ចិត្ត​មិន​ស្កប់​មែន​បាន​ត្រឡប់​មក​វិញ​ឡើយ ហើយ​ព្រលឹង​ដែល​

ស្រេក​ឃ្លាន​នឹង​មិន​ដែល​កាត់​ចេញ​ពី​ភាព​ពេញ​លេញ​របស់​ព្រះ​គ្រីស្ទ​ទៀត​ឡើយ។ បើ​ទោះ​

បី​ជា ការ​ល្បង​ល​កាន់​តែ​ជ្រាល​ជ្រៅ ហើយ​ខ្លាំង​ជាង​ពី​មុន​ក្ដី ក៏​សេចក្ដី​អំណរ​បាន​ហូរ​មក​

យ៉ាង​ពេញ​បរិបូរណ៍​មកពី​ព្រះ​វត្ត​មាន​ព្រះ​ជាម្ចាស់។ លោក​គ្រូ ហ័ដសិន ថេល័រ បាន​រក​

ឃើញ​អាថ៌កំបាំង​ទៅ​កាន់​សេចក្ដី​សុខ​សាន្ត​ផ្នែក​ខាង​ក្នុង​ចិត្ត​របស់​គាត់។ តាម​រយៈ​បទ​

ពិសោធន៍​នេះ គាត់​មាន​ការ​យល់​ដឹង​កាន់​តែ​ជ្រាល​ជ្រៅ​ឡើង​ចំពោះ​ព្រះ​អម្ចាស់​យេស៊ូវ​

គ្រីស្ទ។ ហើយ​អ្វីៗ​គ្រប់​យ៉ាង​ដែល​ទ្រង់​បាន​ប្រទាន​មក​ដល់​ពួក​យើង មក​អម​ជា​មួយ​នឹង​

ការ​ចុះ​ចូល—ជា​ការ​ថ្វាយ​ខ្លួន​គាត់​ទាំង​ស្រុង​ចំពោះ​ព្រះ​ជាម្ចាស់។

ខ្ញុំ​លែង​មាន​ការ​ព្រួយ​បារម្ភ​អំពី​អ្វី​ទាំង​អស់ ពី​ព្រោះ​ខ្ញុំ​ដឹង​ថា ព្រះ​អង្គ​អាច​បំពេញ​បំណង​

ព្រះ​ហឫទ័យ​ទ្រង់​បាន ហើយ​បំណង​ព្រះ​ហឫទ័យ​ទ្រង់ ក៏​ជា​បំណង​ចិត្ត​របស់​ខ្ញុំ​ដែរ។ វា​

មិន​សំខាន់​ទេ​ថា ព្រះ​អង្គ​ដាក់​ខ្ញុំ​នៅ​កន្លែង​ណា ឬ​ដោយ​របៀប​ណា​នោះ​ឡើយ។ ព្រះ​អង្គ​

ជា​អង្គ​ដែល​គិត​គូរ​ការ​នេះ​ជា​​ជាង​ខ្ញុំ មិន​ថា​ជា​ស្ថាន​ភាព​នោះ​ស្រួល ឬ​លំបាក​ក្ដី ព្រះអង្គ​

មុខ​ជា​ប្រទាន​ព្រះ​គុណ​ទ្រង់​មក​ជា​មិន​ខាន។ ដូច​ជា​អ្នក​បម្រើ​ម្នាក់​មិន​ខ្វល់​ថា ខ្ញុំ​ប្រើ​គាត់​

ឲ្យ​ទៅ​ទិញ​របស់របរ​ថោក ឬ​ទំនិញ​ថ្លៃៗ​នោះ​ឡើយ។ នៅ​ក្នុង​ករណី​ទាំង​ពីរ​នេះ​អ្នក​បម្រើ​

រំពឹង​ថា ទទួល​ប្រាក់​ពី​ចៅហ្វាយ​នាយ ហើយ​យក​ទំនិញ​ដែល​គាត់​បាន​ទិញ​មក​វិញ។ 

ស្រដៀង​គ្នា​នេះ​ដែរ ប្រសិន​បើ​ព្រះ​ជា​ម្ចាស់​ដាក់​ខ្ញុំ​នៅ​ក្នុង​ការ​ទ័ល​ប្រាជ្ញា​​យ៉ាង​សម្បើម​

ណា​មួយ នោះ​ព្រះ​អង្គ​ប្រាកដ​ជា​ប្រទាន​ការ​ណែនាំ​ដ៏​ច្រើន​នៅ​ក្នុង​ស្ថានភាព​លំបាកៗ 

ព្រម​ទាំង​ប្រទាន​ព្រះ​គុណ​ដ៏​ច្រើន ហើយ​នៅ​ក្នុង​កាល​ដែល​មាន​ពេញ​ដោយ​ភាព​តាន​

តឹង និង​សេចក្ដី​ល្បងល នោះ​ព្រះ​អង្គ​នឹង​ប្រទាន​កម្លាំង​គ្រប់​ល្មម​សម្រាប់​យើង​ជា​មិន​

ខាន។ ខ្ញុំ​គ្មាន​ការ​ព្រួយ​បារម្ភ​ថា ធនធាន​របស់​ព្រះអង្គ​នឹង​ខ្វះ​ខាត​ឡើយ! ហើយ​ខ្ញុំ​អាច​

ពឹង​ផ្អែក​ទៅ​លើ​ធន​ធាន​របស់​ទ្រង់​បាន ដោយ​សារ​តែ​ព្រះ​អម្ចាស់​នៃ​ខ្ញុំ គង់​នៅ​ជា​មួយ​ខ្ញុំ 

ហើយ​មាន​ព្រះ​ជន្ម​រស់​នៅ​ក្នុង​ខ្ញុំ។

គាត់​បាន​​ស្គាល់​ថា តើ​វា​មាន​ន័យ​យ៉ាង​ណា​ក្នុង​ការ​ចុះ​ចូល​នឹង​ព្រះ​គ្រីស្ទ​ជា​យូរ​មក​

ហើយ ប៉ុន្តែ​វា​ជា​កម្រិត​ថ្មី​មួយ​ទៀត​នៃ​ការ​ថ្វាយ​ខ្លួន​គាត់​ផ្ទាល់​ទាំង​ស្រុង​​ដោយ​អំណរ និង​

ដោយ​គ្មាន​ដែន​កំណត់ ហើយ​ថ្វាយ​អ្វីៗ​គ្រប់​យ៉ាង​ចំពោះ​ព្រះ​ជាម្ចាស់ ប៉ុន្តែ​សេចក្ដី​ទាំង​នេះ​

មាន​លើស​ពី​នោះ​ទៅ​ទៀត។ កិច្ចការ​នេះ​មិន​មែន​ជា​ការ​ដែល​មនុស្ស​សុខ​ចិត្ត​លះ​បង់​របស់​

ជាក់លាក់​ណា​មួយ នៅ​ពេល​ព្រះ​ជាម្ចាស់​តម្រូវឲ្យ​គេ​ធ្វើ​ដូច្នោះ ប៉ុន្តែ​វា​ជា​ការ​ទទួល​និង​

បំពេញ​បំណង​ព្រះ​ហឫទ័យ​ព្រះ​ជាម្ចាស់​ដោយ​ស្មោះ​ត្រង់ សេចក្ដី​ស្រឡាញ់ និង​អំណរ​

ទាំង​នៅ​ក្នុង​រឿង​សំខាន់ និង​រឿង​តូច​តាច ដោយ​ជឿ​ថា មាគ៌ា​របស់​ព្រះ​ជាម្ចាស់​តែង​តែ​ល្អ​

បំផុត​សម្រាប់​រាស្ត្រ​ទ្រង់។ ការ​នេះ​បាន​ផ្លាស់​ប្ដូរ​ឧបសគ្គ​ឲ្យ​ទៅ​ជា​ឱកាស​មួយ​សម្រាប់​ព្រះ​

គុណ​ព្រះ ដើម្បី​យក​ឈ្នះ​លើ​ការ​លំបាក​ដោយ​ប្រែ​ក្លាយ «ជ្រលង​នៃ​សេចក្ដី​ទុក្ខ​សោក» ឲ្យ​

ទៅ​ជា «ប្រភព​ទឹក»  ដែល​ជា​ខ្សែ​ទឹក​នៃ​ព្រះ​ពរ​បន្ត​ហូរ។

សូម្បី​តែ​មុន​ពេល​ការ​សម្លាប់​រង្គាល​នៅ​ទៀនស៊ីន (Tientsin)  លោក និង​លោក​ស្រី 

ថេល័រ បាន​ប្រឈម​មុខ​នឹង​ការ​កើត​ទុក្ខ​យ៉ាង​ខ្លាំង។ ពួក​គាត់​ត្រូវ​បែក​ផ្លូវ​គ្នា​ជា​មួយ​កូនៗ​

ពួក​គាត់ ពី​ព្រោះ​គ្មាន​សាលា​រៀន ឬ​មជ្ឈមណ្ឌល​សុខ​ភាព​សមរម្យ​សម្រាប់​រដូវ​ក្ដៅ​នៅ​

ប្រទេស​ចិន​ទេ​ពេល​នោះ។ អាកាស​ធាតុ ហើយ​និង​របៀប​រស់​នៅ​របស់​ពួក​គាត់​កំពុង​តែ​ប៉ះ​

ពាល់​ដល់​សុខភាព​កូនៗ​ពួក​គាត់​យ៉ាង​ខ្លាំង។ ពួក​គាត់​មាន​កូន​ម្នាក់​បាន​ស្លាប់​នៅ​ប្រទេស​

ចិន​រួច​ហើយ ដែល​ធ្វើ​ឲ្យ​ពួក​គាត់​មិន​អាច​បំភ្លេច​ទឹក​ដី​នេះ​បាន​ឡើយ។ ពួក​គាត់​បាន​ទទួល​

ការ​ស្នើ​ដោយ​ដឹង​គុណ​យ៉ាង​ខ្លាំង​ពី​កញ្ញា  អ៊ីមមីលី ប្លេតឆ្លីយ៍ (Emily Blatchley)  ជា​

លេខា និង​ជា​មិត្ត​សម្លាញ់​ដ៏​ស្មោះ​ត្រង់​របស់​ពួក​គាត់​ចំពោះ​ការ​យក​កូន​ប្រុស​ពីរ​​នាក់ និង​

កូន​ស្រី​ម្នាក់​របស់​ពួក​គាត់​ទៅ​ប្រទេស​អង់គ្លេស​វិញ ហើយ​មើល​ថែទាំ​ពួក​គេ។

នេះ​មាន​ន័យ​ថា ពួក​គាត់​ត្រូវ​បែក​ផ្លូវ​គ្នា​ត្រូវ​ទៅ​ឆ្ងាយ​ហើយ ហើយ​ភាគ​ខាង​កើត និង​

ភាគ​ខាង​លិច​ពិត​ជា​នៅ​ឆ្ងាយ​ពី​គ្នា​ខ្លាំង​ណាស់​នៅ​ពេល​នោះ។ យ៉ាង​ណា​មិញ សូម្បី​តែ​

មុន​ពេល​ក្រុម​អ្នក​ធ្វើ​ដំណើរ​វ័យ​ក្មេង​អាច​ទៅ​ដល់​ឆ្នេរ​សមុទ្រ​បាន ក៏​ពួក​គាត់​មាន​ការ​លា​

គ្នា​កាន់​តែ​យូរ​មួយ​ដែរ។ ក្មេង​ប្រុស​ដែល​មាន​អាយុ​ក្មេង​ជាង​គេ មាន​អាយុ​ត្រឹម​តែ​ប្រាំ​ឆ្នាំ​

ប៉ុណ្ណោះ គាត់​មាន​សុខ​ភាព​ទន់​ខ្សោយ​ជាង​គេ។ ឪពុក​ម្ដាយ​របស់​គាត់ មាន​ការ​ព្រួយ​

បារម្ភ​ដែល​បាន​សង្កេត​ឃើញ​ថា ភាព​តាន​តឹង​នៃ​ការ​បែក​គ្នា​មួយ​នេះ​កំពុង​តែ​ធ្វើ​ឲ្យ​បញ្ហា​

សុខភាព​ដែល​មាន​ស្រាប់​របស់​កូន​នេះ​កាន់​តែ​ធ្ងន់ធ្ងរ​ឡើងៗ។ ពួក​គាត់​បាន​នៅ​មើល​គាត់​

ពេញ​មួយ​យប់​នៅ​លើ​ទូក ដែល​កំពុង​តែ​ធ្វើ​ដំណើរ​ចុះ​ទៅ​ព្រែក​ស្រុក​យ៉ាងចូវ ប៉ុន្តែ​លុះ​ដល់​

ជិត​ភ្លឺ​ឡើង ក្មេង​ប្រុស​នោះ​ក៏​បាន​គេង​លង់​លក់​រហូត​ទៅ។ នៅ​លើ​ទឹក​ទន្លេ​ក្រាស់​នៃ​ទន្លេ​

យ៉ាងជឺ ក្មេង​ប្រុស​តូច​បាន​លា​ចាក​លោក​ដោយ​សុខ​សាន្ត និង​ដោយ​គ្មាន​ការ​ភ័យ​ខ្លាច​

ទៅ​កាន់​កន្លែង​ដ៏​ប្រសើរ​មួយ​ទៀត​ហើយ។

នៅ​ចំពោះ​មុខ​ព្យុះ​ដ៏​កំណាច​នេះ ឪពុក​ម្ដាយ​របស់​ក្មេង​ប្រុស​បាន​ធ្វើ​ដំណើរ​ឆ្លង​ផុត​ទន្លេ 

ដែល​មាន​ទទឹង​ប្រហែល​ជាង​បី​គីឡូ​ម៉ែត្រ ដើម្បី​ទៅ​បញ្ចុះ​សព​កូន​ប្រុស​តូច​សំណព្វ​ចិត្ត​

របស់​ពួក​គាត់​នៅ​ស្រុក​ជីនគាំង (បច្ចុប្បន្ន សិនជាំង) មុន​ពេល​បន្ត​ដំណើរ​ជា​មួយ​អ្នក​

ផ្សេង​ទៀត​ទៅ​កាន់​ក្រុង​សៀងហៃ។ បន្ទាប់​ពី បញ្ជូន​អ្នក​គ្រប់​គ្នា​ទៅ​ឡើង​លើ​កប៉ាល់​បារាំង 

ដែល​គ្រោង​ចេញ​ដំណើរ​នៅ​ពេល​ថ្ងៃ​រះ​រួច​ហើយ លោក​គ្រូ ហ័ដសិន បាន​សរសេរ​សំបុត្រ​

ទៅ​លោក ប៊ើកហ្គ័រ ថា៖

«ខ្ញុំ​បាន​ជួប​កូន​ខ្ញុំ​ដែល​ភ្ញាក់​ពី​គេង​ជា​លើក​ចុង​ក្រោយ​នៅ​ប្រទេស​ចិន នៅ​ពេល​ដែល​

ខ្ញុំ​កំពុង​ត្រឡប់​ទៅ​រក​ប្រពន្ធ​របស់​ខ្ញុំ​នៅ​លើ​កប៉ាល់​​នៅ​ឡើយ។ យើង​គ្មាន​ការ​បារម្ភ​អំពី​

កូន​តូចៗ​ទាំង​ពីរ​នាក់​របស់​យើង​ឡើយ ពួក​គេ​បាន​សម្រាក​នៅ​ក្នុង​ព្រះ​ហស្ត​ព្រះ​យេស៊ូវ​

ហើយ។ ហើយ​ពេល​នេះ បង​ប្រុស​អើយ! បើ​ទោះ​បី​ជា​ខ្ញុំ​យំ​មិន​ឈប់​ក៏​ដោយ ក៏​ខ្ញុំ​អរ​ព្រះ​

គុណ​ព្រះ​ជាម្ចាស់​ដែល​អនុញ្ញាត​ឲ្យ​មនុស្ស​ដែល​មិន​ស័ក្តិសម​ដូច​ជា​រូប​ខ្ញុំ​បាន​ចូល​រួម​

ចំណែក​នៅ​ក្នុង​កិច្ចការ​ដ៏​អស្ចារ្យ​នេះ។ ខ្ញុំ​គ្មាន​ការ​ស្ដាយ​ក្រោយ​ទេ ចំពោះ​ការ​ចូល​រួម​ក្នុង​

កិច្ច​ការ​នេះ។ កិច្ចការ​នេះ ជា​កម្ម​សិទ្ធិ​របស់​ផង​ទ្រង់ មិន​មែន​ជា​របស់​ផង​យើង​ឡើយ ប៉ុន្តែ​

វា​នៅ​តែ​ជា​របស់​ផង​យើង មិន​មែន​ដោយ​សារ​តែ​យើង​បាន​ចូល​រួម​នោះ​ឡើយ ប៉ុន្តែ​ពី​

ព្រោះ​យើង​ជា​កម្មសិទ្ធិ​របស់​ផង​ទ្រង់ ហើយ​ក៏​បាន​រួម​ជា​មួយ​ព្រះ​មួយ​អង្គ​ដែល​ជា​ម្ចាស់​

នៃ​កិច្ច​ការ​នេះ»។

ពួកគេ​អាច​ទ្រាំទ្រ​បាន​ដោយ​សេចក្ដី​ពិត​នេះ​ឯង។ ប្រទេស​ចិន​មិន​ដែល​ធ្លាប់​ជួប​ប្រទះ​

នឹង​រដូវ​ក្ដៅ​ដែល​ពេញ​ដោយ​រឿង​ក្ដៅ​ក្រហាយ​ច្រើន​ជាង​រដូវ​ក្ដៅ​នេះ​ឡើយ៖ បញ្ហា​ទាំង​នេះ​

បាន​ចាប់​ផ្ដើម​នៅ​ឆ្នាំ១៨៧០។ ប៉ុន្តែ បើ​ទោះ​បី​ជា​ត្រូវ​ជួប​នឹង​រឿង​គ្រប់​យ៉ាង​ក្ដី ហើយ​ចិត្ត​

របស់​ពួក​គាត់​ចង់​ជួប​កូន​របស់​ពួក​គាត់​រក​អ្វី​ថ្លែង​មិន​បាន​ក៏​ដោយ ក៏​ពួក​គាត់​មាន​អារម្មណ៍​

ថា បាន​សម្រាក និង​អរ​សប្បាយ​ក្នុង​ព្រះ​ជាម្ចាស់​ជាង​ពេល​ណាៗ​ទាំង​អស់​ទៅ​ទៀត។

ខ្ញុំ​មិន​អាច​ក្រៅ​ពី​ជា​កោត​​សរសើរ និង​ស្ញប់ស្ញែង​យ៉ាង​ខ្លាំង​ចំពោះ​ព្រះ​គុណ​ដែល​បាន​

ទ្រទ្រង់ និង​បាន​កម្សាន្ត​ចិត្ត​ដល់​អ្នក​ម្ដាយៗ​ដ៏​ជា​ទី​ស្រឡាញ់​បំផុត​នោះ​ឡើយ។ ក្រោយ​

មក លោក​គ្រូ ហ័ដសិន បាន​រម្លឹក​ថា អាថ៌កំបាំង​នោះ​គឺ​ព្រះ​យេស៊ូវ​បាន​ចម្អែត​ដួង​ចិត្ត និង​

ព្រលឹង​ដ៏​ស្រេក​ឃ្លាន​របស់​គាត់​យ៉ាង​ជ្រាលជ្រៅ។

លោក​ស្រី ថេល័រ ក៏​បាន​រីក​ចម្រើន​ក្នុង​សេចក្ដី​ជំនឿ​នា​រដូវ​ក្ដៅ​នោះ​ដែរ។ បញ្ហា​ទាំង​នោះ​

ហាក់​បី​ដូច​ជា​បាន​បង្កើន​ជំនឿ​​ដល់​គាត់ ដោយ​សារ​តែ​ព្យុះ​នៃ​បញ្ហា​ដែល​នៅ​ជុំវិញ​ពួក​គាត់​

បាន​កើត​ឡើង។ បន្ទាប់​ពី​បែក​គ្នា​ពី​កូនៗ នោះ​ជំងឺ​បាន​រីក​រាល​ដាល​ក្នុង​ក្រុម​បេសកជន​

នៃ​អង្គ​ការ​បេសកកម្ម​ចិន​ដី​គោក ហើយ​មុន​ពេល​ដែល​ពួក​គាត់​បាន​មក​ដល់​ស្រុក​ជីន

គាំង (បច្ចុប្បន្ន សិនជាំង) ពួក​គាត់​បាន​ដឹង​ថា លោក​ស្រី ជូដដ៍ នៅ​ទី​នោះ ហើយ​ឈឺ​

ជិត​ស្លាប់។ លោក​គ្រូ ហ័ដសិន មិន​អាច​ចាក​ចេញ​ពី​ទូក​ទេ ដោយ​សារ​តែ​គាត់​មាន​អ្នក​

ជំងឺ​ផ្សេង​ទៀត​ដែល​គាត់​មើល​ថែ ប៉ុន្តែ​គាត់​បាន​យល់​ព្រម​ឲ្យ​លោក​ស្រី ថេល័រ ទៅ​តែ​ម្នាក់​

ឯង ដើម្បី​ផ្ដល់​ជា​ជំនួយ​អ្វី​ក៏​ដោយ​ដែល​គាត់​អាច​ជួយ​បាន។

បន្ទាប់​ពី​មើល​ថែ​អ្នក​ដទៃ​អស់​ជា​ច្រើន​ថ្ងៃ​ច្រើន​យប់​មក នោះ​លោក​គ្រូ ជូដដ៍ ស្ទើរ​តែ​

អស់​កម្លាំង​រលីង។ នៅ​ពេល​ដែល​គាត់​បាន​ឮ​សម្លេង​ចេញ​ពី​ទី​ធ្លា ជា​សញ្ញា​នៃ​ការ​មក​ដល់​

ដោយ​នឹក​ស្មាន​មិន​ដល់​មួយ។ គាត់​ឆ្ងល់​ថា អ្នក​ណា​នឹង​មក​ដល់​យប់​ថ្មើរ​នេះ ហើយ​ពួក​

គេ​បាន​ធ្វើ​ដំណើរ​ទៅ​ណា​មក​ណា។ គ្មាន​កប៉ាល់​ណា​ឡើង​មក​ទន្លេ​ខាង​លើ​ទេ ហើយ​ទូក​

ប្រជាជន​ក្នុង​ស្រុក​ក៏​មិន​បាន​ធ្វើ​ដំណើរ​នៅ​ពេល​យប់​ដែរ។ ក្រៅ​ពី​នេះ មាន​ម្នាក់​បាន​រុញ​

រទេះរុញ​មួយ​ចូល​ទី​ធ្លា។ មាន​ស្ត្រី​ម្នាក់​បាន​ធ្វើ​ដំណើរ​ពេញ​មួយ​ថ្ងៃ​នៅ​លើ​រទេះ​ដែល​គ្មាន​

រ៉ឺស័រ​ទៅ​ដល់​ទី​នោះ​ដោយ​ម្នាក់​ឯង ហើយ​រំពេច​នោះ​លោក ជូដដ៍ ក៏​បាន​ឃើញ​មុខ​មនុស្ស​

ដែល​គាត់​សង្ឃឹម​ចង់​ឃើញ​ខ្លាំង​បំផុត។

បើ​ទោះ​បី​លោក​ស្រី ថេល័រ កំពុង​តែ​ឈឺ និង​អស់​កម្លាំង​ពី​ការ​ធ្វើ​ដំណើរ​ដ៏​វែង​ឆ្ងាយ​ក៏​

ដោយ ក៏​គាត់​បាន​ទទូច​ឲ្យ​ខ្ញុំ​ទៅ​សម្រាន្ត ហើយ​គាត់​នឹង​មើល​ថែ​រក្សា​ប្រពន្ធ​ខ្ញុំ​ដោយ​ខ្លួន​

ឯង។ គាត់​បាន​បដិសេធ​មិន​ព្រម​ចូល​សម្រាក​ឡើយ។

គាត់​បាន​ពោល​ថា៖ «អត់​ទេ! បង​ប្រុស​បាន​ធ្វើ​ការ​ច្រើន​ល្មម​ហើយ ដូច្នេះ​កុំ​នៅ​ដល់​

យប់​ជ្រៅ​ទៀត។ សូម​បង​ប្រុស​ទៅ​សម្រាក​ចុះ ពី​ព្រោះ​ខ្ញុំ​នឹង​នៅ​ជា​មួយ​ប្រពន្ធ​បង មិន​

ថា​បង​ប្រុស​ទៅ​សម្រាក​ឬ​មួយ​ក៏​អត់​ទេ»។

«ខ្ញុំ​មិន​អាច​បំភ្លេច​បាន​នោះ​ទេ​ពី​ភាព​ម៉ឺងម៉ាត់ និង​ភាព​គួរ​ឲ្យ​ស្រឡាញ់ កាល​គាត់​បាន​

និយាយ​នោះ​ឡើយ។ ទឹក​មុខ​របស់​គាត់​ពេញ​ដោយ​ភាព​ស្រស់បស់​ពី​ព្រះ​មួយ​អង្គ​ដែល​

គាត់​បាន​រក​ឃើញ​សេចក្ដី​អំណរ និង​កម្លាំង»។

មាន​តែ​ការ​អធិស្ឋាន​ទេ ដែល​បាន​ជួយ​អ្នក​ជម្ងឺ​ឱ្យ​ជា​សះ​ស្បើយ ដូច​ដែល​ការ​អធិស្ឋាន​

នោះ​បាន​ជួយ​ស្ដារ​ស្ថានភាព​នៅ​អំឡុង​ពេល​ដ៏​លំបាកៗ​នា​រដូវ​ក្ដៅ​នោះ។

លោក​គ្រូ ថេល័រ បាន​សរសេរ​សំបុត្រ​ទៅ​កាន់​មិត្ត​ស្និទ្ធស្នាល​រួម​អង្គ​ការ​បេសកកម្ម​ចិន​

ដី​គោក​របស់​គាត់ ដែល​ពួក​គេ​បាន​ប្រឈម​មុខ​នឹង​ការ​ល្បងល​ពី​មុន តែ​ពេល​នេះ​ការ​

រំជើប​រំជួល​ដ៏​ធំធេង​កំពុង​តែ​បាន​អង្រួន​គ្រឹះ​មូល​ដ្ឋាន​នៃ​សមាគម​ក្នុង​ស្រុក​ស្ទើរ​តែ​គ្រប់​ទី​

កន្លែង​នៅ​ពេល​តែ​មួយ។ ខ្ញុំ​ពិត​ជា​ពិបាក​ក្នុង​ការ​ពណ៌នា​ថា តើ​ជន​ជាតិ​ចិន​មាន​ការ​តក់​

ស្លុត និង​រន្ធត់​ចិត្ត​ប៉ុណ្ណា នៅ​ពេល​ដែល​ពួក​គេ​គិត​ដំបូង​ថា អ្នក​ចេះ​មន្ត​អាគម​ក្នុង​ស្រុក​

បាន​ធ្វើ​មន្ត​អាគម​ដាក់​លើ​ពួក​គេ ឬ​ក៏​ពណ៌នា​ថា​ពួក​គេ​មាន​កំហឹង និង​ការ​ខឹង​សម្បារ 

នៅ​ពេល​ពួក​គេ​បាន​ឮ​ថា សត្រូវ​ដ៏​សម្ងាត់​ទាំង​នេះ​កំពុង​ធ្វើ​ការ​ឲ្យ​ជន​ជាតិ​បរទេស។ នៅ​

ស្រុក​ធានស៊ិន មនុស្ស​គ្រប់​គ្នា​បាន​ដឹង​ថា ប្រជា​ជន​បាន​បះ​បោរ ហើយ​បាន​សម្លាប់​ទៅ​

លើ​បង​ប្អូន​ស្រី​ដែល​ធ្វើ​ការ​សប្បុរស​ធម៌ (Sisters of Charity) សម្ដេច​សង្ឃ និង​សូម្បី​

តែ​អ្នក​ធ្វើ​ការ​នៅ​កុងសូល​បារាំង​យ៉ាង​ព្រៃផ្សៃ។ ដូច្នេះ តើ​មាន​អ្វី​ទៅ​ដែល​បាន​រារាំង​ពួក​

គេ​នៅ​ក្នុង​ទី​កន្លែង​ដែល​ដាច់​ស្រយាល​នេះ ជា​កន្លែង​ដែល​បង​ប្អូន​យើង​នៅ​ដាច់​ឆ្ងាយ​ពី​

ការ​ការពារ? ចម្លើយ​គឺ៖ មាន​តែ​ព្រះ​ហស្ត​ដ៏​មាន​ព្រះ​ចេស្ដា​របស់​ផង​ព្រះ​ជាម្ចាស់​ទេ ដែល​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

បាន​ឆ្លើយ​តប​ទៅ​នឹង​ការ​អធិស្ឋាន​ដែល​រួបរួម​គ្នា និង​ឥត​ឈប់​ឈរ​នៅ​ក្នុង​ព្រះ​នាម​ដ៏​មាន​

អំណាច​របស់​ផង​ព្រះ​យេស៊ូវ។ ហើយ​អំណាច​ដូច​គ្នា​នេះ បាន​អនុញ្ញាត​ឲ្យ​យើង​បាន​ស្ងប់​

ចិត្ត​នៅ​ក្នុង​ព្រះ​យេស៊ូវ ដោយ​ព្រះ​វត្តមាន​ទ្រង់ សេចក្ដី​ស្រឡាញ់​ទ្រង់ និង​ការ​យក​ព្រះ​ទ័យ​

ទុក​ដាក់​របស់​ផង​ទ្រង់។

ការ​អាន​អំពី​បទ​ពិសោធន៍​នេះ​ងាយ​ស្រួល​ទេ ប៉ុន្តែ​មាន​តែ​អស់​អ្នក​ដែល​ធ្លាប់​ជួប​ពេល​

វេលា​ដ៏​គ្រោះ​ថ្នាក់​បែប​នោះ​ទេ​ទើប​ពិត​ជា​អាច​យល់​ច្បាស់​ថា​មាន​ភាព​តានតឹង​ប៉ុណ្ណា។ 

កម្ដៅ​នៅ​រដូវ​ក្ដៅ​នោះ​ក្ដៅ​ខ្លាំង ហើយ​មាន​រយៈ​ពេល​យូរ​ផង ដែល​បាន​ធ្វើ​ឲ្យ​ប្រជា​ជន​ក្នុង​

ស្រុក​កាន់​តែ​មាន​ភាព​ចលាចល។ យើង​ត្រូវ​ជម្លៀស​ស្ត្រីៗ និង​ក្មេងៗ​ទៅ​កាន់​ឆ្នេរ ហើយ​

នៅ​ពេល​​មួយ​ដែល​វា​ហាក់​ដូច​ជា​​អាជ្ញាធរ​ចិន​នឹង​ត្រូវ​បង្ខំ​ឲ្យ​ពួក​គេ​ចាក​ចេញ​ពី​តំបន់​នោះ។ 

កិច្ចការ​នេះ​ទាម​ទារ​ឲ្យ​មាន​ការ​ទំនាក់​ទំនង​ច្រើន​ជា​មួយ​នឹង​មន្ត្រី​ចិន និង​មន្ត្រី​បរទេស ព្រម​

ទាំង​តាម​សំបុត្រ​ចំពោះ​អ្នក​ធ្វើ​ការ​កំពុង​មាន​គ្រោះ​ថ្នាក់​បំផុត។ ស្ថានភាព​នៅ​ផ្ទះ​អង្គការ​

បេសកកម្ម​ចិន​ដី​គោក​នៅ​ជីនគាំង (បច្ចុប្បន្នសិនជាំង) បាន​ជំរុញ​ទៅ​ដល់​ដែន​កំណត់ 

ហើយ​ភាព​តានតឹង​ពិត​ជា​ខ្លាំង​ដែល​គ្មាន​សល់​កន្លែង​ទំនេរ​ឡើយ។

សំណេរ​របស់​លោក​គ្រូ ហ័ដសិន នៅ​ខែ​មិថុនា​សំដៅ​ទៅ​លើ​កុប្បកម្ម​នៅ​យ៉ាងចូវ​ថា 

ពេល​វេលា​ចាស់ៗ​ហាក់​បី​ដូច​ជា​ត្រឡប់​មក​វិញ​ហើយ ប៉ុន្តែ​ពេល​នេះ​ក្ដី​បារម្ភ​របស់​យើង​

មិន​បាន​កំណត់​ត្រឹម​តែ​មួយ​កន្លែង​នោះ​ទេ។

នៅ​ចំណុច​នេះ វា​ហាក់​បី​ដូច​ជា​ពួក​គេ​នឹង​ត្រូវ​បោះ​បង់​ចោល​ស្ថានីយ​ទាំង​អស់​នៅ​

តាម​ទន្លេ។ លោក និង​លោក​ស្រី ថេល័រ បាន​កំពុង​រស់​នៅ​ជីនគាំង (បច្ចុប្បន្ន​សិនជាំង) 

ដែល​ស្ថិត​នៅ​កណ្ដាល​ប្រទេស​ជាង​ស្រុក​យ៉ាងចូវ ដោយ​លោក​សម្រាន្ត​នៅ​លើ​ឥដ្ឋ​ក្នុង​

បន្ទប់​ទទួល​ភ្ញៀវ ឬ​ផ្លូវ​ដើរ​ក្នុង​ផ្ទះ ដើម្បី​លោកស្រី ថេល័រ អាច​ប្រើ​បន្ទប់​គេង​រួម​ជា​មួយ​

ស្ត្រីៗ​ផ្សេង​ទៀត។

បន្ទាប់​ពី​ការ​សម្លាប់​រង្គាល​នៅ​ធានសិន គាត់​បាន​បន្ត​ដោយ​កត់ត្រា​ថា មាន​ការ​លំបាក​

មួយ​ហើយ​មួយ​ទៀត​តាម​មក​យ៉ាង​ឆាប់​រហ័ស ប៉ុន្តែ​នោះ​គឺ​ជា​ព្រះ​ជាម្ចាស់​ជា​អ្នក​គ្រប់​

គ្រង វា​មិន​មែន​កើត​ឡើង​ដោយ​ចៃដន្យ​នោះ​ទេ។ នៅ​ណាឃីង  ភាព​វឹកវរ​ពិត​ជា​អាក្រក់​

ខ្លាំង​ណាស់។ នៅ​ទី​នេះ​ខ្ញុំ​សង្ឃឹម​ថា ពាក្យ​ចចាមអារ៉ាម​ហាក់​កំពុង​តែ​ស្ងាត់​ទៅ​វិញ​ហើយ​

ចុះ បុ៉ន្តែ​នៅ​ស្រុក​យ៉ាងចូវ ពាក្យ​ចចាមអារ៉ាម​នៅ​តែ​អាក្រក់​ខ្លាំង​នៅ​ឡើយ។ សូម​ជួយ​

មិនស្រេកទៀតទេ

អធិស្ឋាន​សម្រាប់​យើង​ផង។ ខ្ញុំ​មាន​អារម្មណ៍​ថា​បាន​ស្ងប់​នៅ​ក្នុង​ចិត្ត បុ៉ន្តែ​គំនិត​របស់​ខ្ញុំ​

តានតឹង​ជា​ពេកពន់​ណាស់ ដោយ​ការ​លំបាក​ដែល​មិន​ចេះ​ចប់​មិន​ចេះ​ហើយ​នេះ។

ទោះ​ជា​យ៉ាង​ណា​ក៏​ដោយ ក៏​គ្រា​លំបាក​ទាំង​នេះ​មិន​បាន​រារាំង​ទិដ្ឋភាព​ខាង​ព្រលឹង​

វិញ្ញាណ​សម្រាប់​លោក និង​លោក​ស្រី​ថេល័រ ហើយ​និង​កិច្ច​ការ​ដែល​ពួក​គាត់​បាន​មាន​

ចំណែក​នោះ​ដែរ។ នៅ​ខែ​មិថុនា ជា​អំឡុង​ពេល​ដ៏​ក្ដៅ​បំផុត​លោក​ស្រី ថេល័រ បាន​សរសេរ​

ទៅ​កញ្ញា ប្លេតឆ្លេយ៍ ថា៖ 

«យើង​បើក​ថ្នាក់​រៀន​រាល់​ថ្ងៃ​អាទិត្យ និង​ថ្នាក់​រៀន​ពេល​ល្ងាច​មួយ​អាទិត្យ​ពីរ​បី​ថ្ងៃ ដើម្បី​

ចូល​រួម​ជា​មួយ​នឹង​គ្រីស្ទ​បរិស័ទ​ជន​ជាតិ​ចិន​ដែល​ចេះ​អាន​ដើម្បី​សិក្សា​ព្រះ​គម្ពីរ​បន្ថែម 

ហើយ​ដើម្បី​នឹង​បង្រៀន​អស់​អ្នក​ដែល​មិន​ចេះ​អាន​អក្សរ។ការ​សិក្សា​នេះ​ក៏​បាន​ធ្វើ​ជា​គំរូ​

មួយ​ដល់​សមាជិក​ក្មេងៗ​របស់​អង្គការ​បេសកកម្ម​ចិន​ដី​គោក ដោយ​បង្ហាញ​ពួក​គេ​ថា បើ​

ទោះ​បី​ជា​យើង​មាន​កាល​វិភាគ​មមាញឹក​ក៏​ដោយ ក៏​យើង​ផ្ដល់​អាទិភាព​ទៅ​លើ​ការ​ជួយ​បង​

ប្អូន​គ្រីស្ទ​បរិស័ទ ហើយ​និង​អ្នក​ដែល​នៅ​ជុំវិញ​ខ្លួន​យើង​ឲ្យ​រៀន​អាន និង​យល់​អំពី​ព្រះ​គម្ពីរ​

ដោយ​ខ្លួន​ពួក​គេ​ផ្ទាល់»។

បើ​ទោះ​បី​ជា​វា​ទាមទារ​ឲ្យ​ចំណាយ​ពេល​ច្រើន​ក្ដី លោក​គ្រូ ហ័ដសិន បាន​រក​ឃើញ​

ថា​បទ​ពិសោធន៍​ខាង​វិញ្ញាណ​របស់​គាត់​កាន់​តែ​ចម្រើន​ឡើង​ច្រើន​ជាង​ការ​បង្អាក់​វិញ។ 

សៀវភៅ​កម្រង​របស់​គាត់​បាន​បង្ហាញ​អំពី​ព្រះ​ពរ​ផ្សេងៗ ដែល​បាន​ជួយ​ឲ្យ​គាត់​ឆ្លង​កាត់​

ឧបសគ្គ​ដោយ​ជោគ​ជ័យ ជា​ជាង​ផ្ដោត​តែ​ទៅលើ​ឧបសគ្គ​ទាំង​នោះ​ផ្ទាល់។ ឧទាហរណ៍៖ 

នៅ​ពាក់​កណ្ដាល​ខែ​មិថុនា គាត់​បាន​សរសេរ​សំបុត្រ​ទៅ​កញ្ញា ឌីសហ្គ្រែស (Desgraz)

ដោយ​លើក​ឡើង​យ៉ាង​លម្អិត​អំពី​ក្ដី​បារម្ភ​របស់​នាង​អំពី​កុប្បកម្ម​នៅ​ស្រុក​យ៉ាងចូវ។

«ហើយ​ពេល​នេះ ខ្ញុំ​បាន​រក​ឃើញ​ខ​គម្ពីរ​ដែល​ត្រូវ​នឹង​ប្អូន​ស្រី​យ៉ាង​ល្អ​ឥត​ខ្ចោះ ហើយ​វា​

ពិត​ជា​ព្រះ​ពរ​ដល់​ព្រលឹង​របស់​បង​ណាស់!  កណ្ឌ​គម្ពីរ យ៉ូហាន ៧:៣៧-៣៩ “បើ​អ្នក​ណា​

ស្រេក ចូរ​ឲ្យ​អ្នក​នោះ​មក​ឯ​ខ្ញុំ ហើយ​ផឹក​ចុះ” តើ​អ្នក​ណា​មិន​ចេះ​ស្រេក? តើ​អ្នក​ណា​មិន​

ធ្លាប់​ស្រេក​ក្នុង​គំនិត ចិត្ត ឬ​ក៏​រូប​កាយ​របស់​ពួក​គេ? វា​មិន​សំខាន់​ទេ​ថា ធ្លាប់​ស្រេក​បែប​

ណា ឬ​សូម្បី​តែ​ធ្លាប់​មាន​សេចក្ដី​ស្រេក​ទាំង​អស់​ក្ដី។ នៅ​ពេល​អ្នក “ចូរ​មក​ឯ​ព្រះ​យេស៊ូវ” 

តើ​អ្នក​នៅ​តែ​ស្រេក​ទៀត​ឬ? ប្រាកដ​ជា​មិន​ស្រេក​ទៀត​ទេ! ដូច្នេះ “ចូរ​ឲ្យ​អ្នក​នោះ​មក​ឯ​

ព្រះ​អង្គ ហើយ​ផឹក​ចុះ”» (យ៉ូហាន ៧:៣៧)។

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

«តើ​ព្រះ​យេស៊ូវ​អាច​បំពេញ​តម្រូវ​ការ​ខ្ញុំ​បាន​ទេ? ប្រាកដ​ណាស់ ទ្រង់​អាច​បំពេញ​តម្រូវ​

ការ ហើយ​លើស​ពី​នេះ​ទៅ​ទៀត។ មិន​ថា​ផ្លូវ ឬ​ការ​បម្រើ​ខ្ញុំ​លំបាក​ប៉ុណ្ណា​ទេ មិន​ថា​ការ​បាត់​

បង់​របស់​ខ្ញុំ​សោកសៅ​យ៉ាង​ណា​ទេ ឬ​ក៏​មនុស្ស​ដែល​ខ្ញុំ​ស្រឡាញ់​នៅ​ឆ្ងាយ​ប៉ុណ្ណា​ទេ មិន​

ថា​ខ្ញុំ​មាន​អារម្មណ៍​ថា​គ្មាន​ជំនួយ ឬ​ក៏​ព្រលឹង​ខ្ញុំ​ប្រាថ្នា​ជ្រាលជ្រៅ​ប៉ុណ្ណា-ក៏​ព្រះ​យេស៊ូវ​អាច​

បំពេញ​គ្រប់​ទាំង​តម្រូវ​ការ​ទាំង​នេះ​បាន និង​លើស​ពី​នេះ​ទៀត​ផង។ ព្រះ​អង្គ​មិន​គ្រាន់​តែ​

ប្រទាន​ការ​សម្រាក​តែ​មួយ​មុខ ដែល​នឹង​ក្លាយ​ជា​ការ​ធូរ​ស្បើយ​ដ៏​ធំធេង​នោះ​ឡើយ ប៉ុន្តែ​

ទ្រង់​ក៏​បាន​សន្យា​នឹង​ប្រទាន​អ្វី​មួយ​ដែល​ចម្អែត​ខ្ញុំ​ផង​ដែរ។ ទោះ​ជា​យ៉ាង​ណា មាន​អ្វី​មួយ​

ដែល​ប្រសើរ​ជាង​ការ​នេះ​ទៅ​ទៀត។ ព្រះ​យេស៊ូវ​មាន​ព្រះ​បន្ទូល​ថា៖ “អ្នក​ណា​ដែល​ជឿ​ដល់​

ខ្ញុំ (ជឿ​ខ្ញុំ ហើយ​ទុក​ចិត្ត​ទាំង​ស្រុង​ពាក្យ​ខ្ញុំ) នោះ​នឹង​មាន​ទន្លេ​ទឹក​រស់​ហូរ​ចេញ...មក...”»។

«តើ​វា​អាច​ទៅ​រួច​ទេ ដែល​ដី​រីង​ស្ងួត ហើយ​ហួត​ហែង មិន​ត្រឹម​តែ​បាន​ស្រោច​ស្រប់​ឡើង​

ប៉ុណ្ណោះ​ទេ—តែ​បាន​ធ្វើ​ឲ្យ​ដី​រីង​ស្ងួត​ប្រែ​ទៅ​ជា​មាន​សំណើម ហើយ​កន្លែង​ដែល​ក្ដៅ​ត្រូវ​ប្រែ​

ទៅ​ជា​ត្រជាក់—ហើយ​ដើម្បី​ធ្វើ​ឲ្យ​ដី​ប្រែ​ទៅ​ជា​ជោក​ជាំ ដោយ​មាន​ប្រភព​ទឹក​ផុស​ចេញ​មក 

ហើយ​ខ្សែ​ទឹក​ក៏​ហូរ​ចេញ​ពី​ទី​នោះ?»

«ពិត​ណាស់! ទឹក​នេះ​មិន​គ្រាន់​តែ​​ជា​ទឹក​ហូរ​នៅ​តាម​ជម្រាល​​ភ្នំ​បណ្ដោះ​អាសន្ន ដែល​

រីង​ទឹក​អស់​បន្ទាប់​ពី​ភ្លៀង​រាំង​នោះ​ឡើយ ប៉ុន្តែ​ជា​ទន្លេ “ហូរ​ចេញ​ពី​ទ្រង”់ ដូច​ជា​ទន្លេ​យ៉ាង

ជឺ​ដ៏​ធំ ដែល​តែងតែ​មាន​ទឹក​ជ្រៅ និង​ពេញ​ជានិច្ច។ ក្នុង​គ្រា​រាំង​ស្ងួត ខ្សែ​ទឹក​នឹង​រីង​ស្ងួត 

ហើយ​ទឹក​ក្នុង​ប្រឡាយ​នឹង​ត្រូវ​ហូរ​ចេញ​អស់ ប៉ុន្តែ​ទន្លេ​យ៉ាងជឺ​មិន​ដែល​នឹង​រីង​ស្ងួត​ឡើយ។ 

វា​ជា​ទន្លេ​មួយ​ដែល​មាន​អំណាច​មួយ តែង​តែ​មាន​ទឹក​ហូរ​ខ្លាំង ហើយ​មិន​អាច​បញ្ឈប់​

បាន​ដែរ»។

«ចូរ​មក​ឯ​ខ្ញុំ ហើយ​ផឹក​ចុះ» គាត់​បាន​សរសេរ​សំបុត្រ​មួយ​ទៀត​នៅ​ខែ​មិថុនា។ កុំ​គ្រាន់​តែ​

មក​ឯ​ខ្ញុំ ហើយ​ផឹក​ត្រឹម​តែ​បន្តិច​ដោយ​ប្រញាប់ កុំ​មក​ឯ​ខ្ញុំ​គ្រាន់​រម្ងាប់​ការ​ស្រេក​តែ​មួយ​ភ្លែត 

ឬ​ក៏​បំបាត់​ការ​ស្រេក​ឃ្លាន​របស់​អ្នក​ជា​បណ្ដោះ​អាសន្ន​នោះ​ឡើយ។ ទេ! “ចូរ​ផឹក” ឬ “បន្ត​

ផឹក” ឲ្យ​ទៅ​ជា​ទម្លាប់​ជាប់​ជានិច្ច​ចុះ។ យើង​ប្រហែល​មិន​អាច​ព្យាបាល​ដើម​ចម​នៃ​សេចក្ដី​

ស្រេក​ទឹក​បាន​ទេ។ តែ​អ្នក​ណា​ដែល​មក អ្នក​ណា​ដែល​ផឹក​អាច​នឹង​ស្រស់​ស្រាយ ហើយ​

បាន​ប្រសើរ​ឡើង។ ទោះ​ជា​យ៉ាង​ណា​ក៏​ដោយ អ្នក​គួរ​តែ​បន្ត​មក បន្ត​ផឹក​ជាប់​ជា​និច្ច។ គ្មាន​

បញ្ហា​អ្វី​នៅ​ក្នុង​ការ​បង្ហូរ​ទឹក​ចេញ​ពី​ប្រភព​ទឹក ឬ​ក៏​បង្អស់​ទឹក​ចេញ​ពី​ទន្លេ​ទេ!»

មិនស្រេកទៀតទេ

គាត់​មិន​បាន​ដឹង​ថា​គាត់​ត្រូវ​ការ​ការ​កម្សាន្ត​ចិត្ត​របស់​ព្រះ​គ្រីស្ទ​ខ្លាំង​ប៉ុណ្ណា​ទេ នៅ​ពេល​

គាត់​កំពុង​សរសេរ​សំបុត្រ​នា​រដូវ​ក្ដៅ​នោះ។ ប៉ុន្តែ ព្រះ​មួយ​អង្គ​ដែល​គាត់​កំពុង​រៀន​ទុក​ចិត្ត​

នៅ​ក្នុង​របៀប​មួយ​ថ្មី ហើយ​កាន់​តែ​ជ្រាលជ្រៅ​នោះ​មិន​ធ្វើ​ឲ្យ​គាត់​ខក​ចិត្ត​ឡើយ។

ប្រាំ​មួយ​អាទិត្យ​ក្រោយ​មក សេចក្ដី​អំណរ និង​សេចក្ដី​ទុក្ខ​សោក​បាន​លាយ​ឡំ​គ្នា​យ៉ាង​

ចម្លែក​នៅ​ក្នុង​ផ្ទះ​បេសកជន​នៅ​ជីងគាំង។ លោក និង​លោក​ស្រី ថេល័រ បាន​ទទួល​បាន​

កូន​ប្រុស​ម្នាក់ ដែល​បាន​នាំ​មក​នូវ​សេចក្ដី​អំណរ​ដល់​ពួក​គាត់។ យ៉ាង​ណា​មិញ ជំងឺ​អាសន្ន​

រោគ (cholera) បាន​រីក​រាលដាល​យ៉ាង​ធ្ងន់ធ្ងរ​ដល់​អ្នក​ម្ដាយ​ដែល​បណ្ដាល​ឲ្យ​គាត់​ទន់​

ខ្សោយ ដោយ​បាន​ប៉ះ​ពាល់​ដល់​ការ​បំបៅ​កូន។ ទម្រាំ​ពួក​គេ​បាន​រក​បាន​ម៉ែ​ដោះ​ជន​ជាតិ​

ចិន​បាន វា​យឺត​ពេល​ទៅ​ហើយ​សម្រាប់​ទារក​តូច។ ទារក​តូច​នេះ​បាន​ស្លាប់ បន្ទាប់​ពី​កើត​

មក​បាន​ត្រឹម​តែ​មួយ​សប្ដាហ៍។ មិន​យូរ​ប៉ុន្មាន ម្ដាយ​របស់​គេ​ក៏​បាន​លា​ចាក​លោក​ទៅ​

តាម​គេ​ផង​ដែរ។

លោក​គ្រូ ហ័ដសិន បាន​សរសេរ​ថា «បើ​ទោះ​បី​ជា​ប្រពន្ធ​គាត់​មាន​រាង​កាយ​ចុះ​ខ្សោយ​

ក្ដី ក៏​សេចក្ដី​សុខ​សាន្ត​នៃ​ព្រលឹង​របស់​គាត់​ដឹង​ថា ព្រះ​វត្ត​មាន​ព្រះ​គង់​នៅ​ជិត​គាត់ ហើយ​

សេចក្ដី​អំណរ​របស់​គាត់​គឺ​ជា​បំណង​ព្រះ​ហឫទ័យ​ព្រះ ដែល​ទ្រង់​បាន​គ្រោង​ឲ្យ​គាត់​បាន​

ជួប​នឹង​បទ​ពិសោធន៍​ទាំង​នេះ​​លើស​ពី​ការ​ពិពណ៌នា​ទៅ​ទៀត»។

គាត់​បាន​ជ្រើស​រើស​បទ​ចម្រៀង​សរសេរ​តម្កើង​មួយ​បទ​ដោយ​ផ្ទាល់ ដែល​សក្ដិសម​នឹង​

គាត់​ជា​ពិសេស​សម្រាប់​បុណ្យ​សព «ឱ​ព្រះ​សង្គ្រោះ​ដ៏​បរិសុទ្ធ មិត្ត​សម្លាញ់​ដែល​មើល​មិន​

ឃើញ​អើយ!»។

ថ្វី​បើ​ជំនឿ និង​ក្ដី​សង្ឃឹម​ត្រូវ​សាក​ល្បង​ជា​រឿយៗ

គេ​មិន​ទូល​សូម ឬ​ក៏​ត្រូវ​ការ​អ្វី​ផ្សេង​ទៀត​ឡើយ

សុខ​ជា​ពន់​ពេក ស្ងប់​ជា​ពន់​ពេក ពេញ​ចិត្ត​ជា​ពន់​ពេក

ជា​ព្រលឹង​ដែល​នៅ​ជាប់​នឹង​ទ្រង់

ពួក​គេ​មិន​ខ្លាច​សាតាំង ឬ​ផ្នូរ​ឡើយ

ពួក​គេ​ដឹង​ថា​ទ្រង់​គង់​នៅ​ជិត ហើយ​មាន​អំណាច​សង្គ្រោះ​គេ

ពួក​គេ​មិន​ខ្លាច​នឹង​ឆ្លង​រលក​ទន្លេ​យ័រដាន់​ឡើយ

ឲ្យ​តែ​ពួក​គេ​នៅ​ជាប់​នឹង​ទ្រង់

ពួក​គាត់​មិន​បាន​ដឹង​ថា ជីវិត​របស់​លោក​ស្រី ថេល័រ កំពុង​តែ​ខិត​ចូល​ទៅ​ដល់​ទី​បញ្ចប់​

ឡើយ ដោយ​ព្រោះ​តែ​សេចក្ដី​ស្រឡាញ់​យ៉ាង​ខ្លាំង​របស់​ពួក​គេ​ដែល​មាន​ចំពោះ​គាត់។ ថ្វី​បើ​

លោក​ស្រី ថេល័រ មាន​សភាព​ចុះ​ខ្សោយ​ទៅៗ​ក៏​ដោយ ក៏​ពួក​គេ​មិន​គិត​ថា​នឹង​អាច​ត្រូវ​បែក​

គ្នា​នោះ​ឡើយ។ លោក​ស្រី ថេល័រ មាន​អាយុ​ត្រឹម​តែ​សាមសិប​បី​ឆ្នាំ ហើយ​គាត់​មិន​មាន​

អារម្មណ៍​ឈឺ​ថ្កាត់​អ្វី​ទេ គ្រាន់​តែ​មាន​ការ​នឿយ​ហត់​ទៅៗ​ប៉ុណ្ណោះ។ ពីរ​ថ្ងៃ​មុន មរណភាព​

របស់​លោក​ស្រី លោក​ស្រី​បាន​ទទួល​សំបុត្រ​មួយ​ច្បាប់​ពី​លោក​ស្រី ប៊ើកហ្គ័រ ព្រម​ជា​មួយ​

ដំណឹង​នៃ​ការ​ទៅ​ដល់​ទី​ក្រុង​សេនធ៍ហៀល ដោយ​មាន​សុវត្ថិ​ភាព​របស់​កញ្ញា ប្លេតឆ្លេយ៍ 

និង​កូនៗ​របស់​គាត់។ សេចក្ដី​លម្អិត​របស់​សំបុត្រ​ស្ដី​ពី​ការ​ទទួល​រាក់​ទាក់ ដោយ​កក់​ក្ដៅ​

របស់​ពួក​គេ ហើយ​ការ​ថែរក្សា​យក​ចិត្ត​ទុក​ដាក់​សម្រាប់​ភាព​សុខ​សាន្ត​របស់​ពួក​គេ បាន​

នាំ​មក​នូវ​សេចក្ដី​អំណរ​យ៉ាង​ពេក​ពន់​ដល់​គាត់។ លោក​ស្រី​ពិត​ជា​អរគុណ​យ៉ាង​អនេក 

និង​មិន​ចង់​បាន​អ្វី​ក្រៅ​ពី​សរសើរ​តម្កើង​ព្រះ​ជាម្ចាស់​ចំពោះ​សេចក្ដី​សប្បុរស​ទ្រង់​ឡើយ។ 

ជា​រឿយៗ សំបុត្រ​លោក​ស្រី ប៊ើកហ្គ័រ បាន​មក​ដល់​ចំ​ពេល​ដែល​កំពុង​តែ​ត្រូវ​ការ ហើយ​

ភាព​ចេះ​គិត​គូរ​របស់​គាត់​បាន​ធ្វើ​ឲ្យ​លោក​ស្រី​ប្រមើល​ឃើញ​ស្ថានភាព​ដែល​ពួក​គេ​កំពុង​

ប្រឈម​មុខ​នៅ​ពេល​ពួក​គេ​ទទួល​សំបុត្រ​របស់​លោក​ស្រី ហើយ​សំបុត្រ​នេះ​ក៏​មិន​ខុស​ពី​

សំបុត្រ​មុនៗ​ដែរ។

លោក​ស្រី​បាន​សរសេរ​ថា៖ «ពេល​នេះ ជា​ពេល​ខ្ញុំ​ត្រូវ​លា​សម្លាញ់​ហើយ។ សូម​ព្រះ​

អម្ចាស់​ហ៊ុម​ព័ទ្ធ​បង​ប្អូន​ដោយ​ព្រះ​ហស្ត​ដែល​គង់​នៅ​អស់​កល្ប​ជានិច្ច​នៃ​ទ្រង់»។

លោក​ស្រី ថេល័រ បាន​នឹង​កំពុង​តែ​សម្រាក​ក្នុង​ព្រះ​ហស្ត​ទ្រង់​ហើយ។

មនុស្ស​ម្នាក់​ដែល​នៅ​ក្នុង​ហេតុការណ៍​នោះ​បាន​សរសេរ​ថា៖ «ខ្ញុំ​មិន​ធ្លាប់​បាន​ឃើញ​

ទិដ្ឋភាព​បែប​នេះ​សោះ​ពី​មុន​មក។ កាល​លោក​ស្រី ថេល័រ បាន​ដក​ដង្ហើម​ចុង​ក្រោយ​របស់​

គាត់​ហើយ លោក​គ្រូ ហ័ដសិន ក៏​បាន​លុត​ជង្គង់​ចុះ ហើយ​បាន​ប្រគល់​គាត់​ទៅ​កាន់​ព្រះ​

អម្ចាស់។ លោក​បាន​អរ​ព្រះ​គុណ​ព្រះ​ជាម្ចាស់​សម្រាប់​ពេល​វេលា​ដ៏​មាន​ក្ដី​សុខ ដែល​ពួក​

គាត់​បាន​ចំណាយ​ជា​មួយ​គ្នា​អស់​រយៈ​ពេល​ដប់​ពីរ​ឆ្នាំ​កន្លះ​កន្លង​មក គាត់​ក៏​ព្រម​ទាំង​បាន​

អរ​ព្រះ​គុណ​ទ្រង់​សម្រាប់​ការ​ស្វាគមន៍​លោក​ស្រី​ថេល័រ​ទៅ​ក្នុង​ព្រះ​វត្ត​មាន​របស់​ផង​ទ្រង់ 

ហើយ​បាន​ថ្វាយ​ខ្លួន​គាត់​យ៉ាង​ឱឡារិក​ម្ដង​ទៀត ចំពោះ​ការ​បម្រើ​ទ្រង់»។

ពន្លឺ​ព្រះ​អាទិត្យ​បាន​រះ​ឡើង​ខ្ពស់​ផុត​ទី​ក្រុង ភ្នំ​តូចៗ និង​ទន្លេ។ សូរ​សៀង​ជីវិត​បាន​បន្លឺ​

ឡើង​ពី​ទី​ធ្លា និង​ផ្លូវ​ជា​ច្រើន​រាប់​មិន​អស់។ ប៉ុន្តែ នៅ​បន្ទប់​ខាង​លើ​នៃ​ផ្ទះ​មួយ​ខ្នង​របស់​ជន​

ជាតិ​ចិន ដែល​គេ​ឃើញ​ផ្ទៃ​មេឃ​ពណ៌​ខៀវ សេចក្ដី​សុខ​សាន្ត​ដ៏​អស្ចារ្យ​បាន​លេច​ឡើង។

«នឹង​មិន​ដែល​ស្រេក​ទៀត​ទេ» ឥឡូវ​នេះ តើ​វា​អាច​ជា​ការ​ពិត​ទេ? «ដើម្បី​យល់​ពី​សេចក្ដី​

នោះ 'នឹង' មាន​ន័យ​ថា «នឹង» ដែល «មិន​ដែល» មាន​ន័យ​ថា «មិន​ដែល» ហើយ​ដែល 

«ស្រេក»  សំដៅ​ទៅ​លើ  «បំណង​ចិត្ត​ទាំង​ឡាយ​ណា​ដែល​មិន​ទាន់​បាន​សម្រេច​នៅ​

ឡើយ»។ ជា​រឿយៗ  លោក​គ្រូ  ហ័ដសិន បាន​និយាយ​ជា​ច្រើន​ឆ្នាំ​ក្រោយ​មក​ថា «វា​

ប្រហែល​ជា​ការ​យល់​ដឹង​យ៉ាង​ជ្រាល​ជ្រៅ​បំផុត​មួយ ដែល​ព្រះ​ជាម្ចាស់​បាន​បើក​សម្ដែង​

ដល់​យើង​ហើយ»។ នៅ​អំឡុង​ពេល​នៃ​ភាព​អស់​សង្ឃឹម​ទាំង​ស្រុង​នោះ សេចក្ដី​សន្យា​

នេះ​បាន​បង្ហាញ​យ៉ាង​ជាក់​ច្បាស់​នៅ​ក្នុង​ដួង​ចិត្ត​ដែល​ឈឺ​ផ្សា​របស់​គាត់។

លោក​គ្រូ ហ័ដសិន ថេល័រ បាន​ផ្ញើ​សំបុត្រ​ទៅ​អ្នក​ម្ដាយ​លោក​នៅ​ខែ​សីហា​ថា៖

«ខ្ញុំ​ពិត​ជា​មាន​អំណរ​ដែល​ដឹង​ថា ព្រះ​ជាម្ចាស់​បាន​ធ្វើ ឬ​បាន​អនុញ្ញាត​ឲ្យ​គ្រប់​អ្វីៗ​ទាំង​

អស់​កើត​ឡើង ហើយ​ធ្វើ​អ្វីៗ​គ្រប់​យ៉ាង សម្រាប់​សេចក្ដី​ល្អ​ដល់​ពួក​អ្នក​ដែល​ស្រឡាញ់​

ទ្រង់»។

«មាន​តែ​ព្រះ​ជាម្ចាស់​មួយ​អង្គ​បុ៉ណ្ណោះ​ទើប​ជ្រាប​ថា ប្រពន្ធ​សំណព្វ​ចិត្ត​របស់​ខ្ញុំ​សំខាន់​

យ៉ាង​ណា​សម្រាប់​ខ្ញុំ ហើយ​ថា​គាត់​ជា​ពន្លឺ​នៃ​កែវ​ភ្នែក​របស់​ខ្ញុំ ហើយ​ជា​អំណរ​នៃ​ដួង​ចិត្ត​ខ្ញុំ​

ខ្លាំង​យ៉ាង​ណា​ខ្លះ។ នៅ​ថ្ងៃ​ចុង​ក្រោយ​របស់​គាត់ យើង​មិន​បាន​ដឹង​ថា វា​ជា​ថ្ងៃ​ចុង​ក្រោយ​

របស់​គាត់​ទេ យើង​នៅ​តែ​បង្ហាញ​សេចក្ដី​ស្រឡាញ់​ដ៏​មាន​សុភមង្គល​ដែល​យើង​មាន​រួម​គ្នា​

នោះ​ឡើយ។ កាយ​វិការ​ចុង​ក្រោយ​របស់​នាង គឺ​ជា​ការ​យក​ដៃ​មក​ឱប​ជុំវិញ​ករ​របស់​ខ្ញុំ ដាក់​

ដៃ​របស់​គាត់​លើ​ក្បាល​ខ្ញុំ ហើយ​ខ្ញុំ​ជឿ​ថា បើ​ទោះ​បី​ជា មាត់​គាត់​ហើប​និយាយ​មិន​បាន​ក៏​

ដោយ ក៏​គាត់​បាន​សូម​ព្រះ​ឲ្យ​ប្រទាន​ពរ​ដល់​ខ្ញុំ​ដែរ។ ព្រះ​ជាម្ចាស់​បាន​ជ្រាប​ថា វា​ជា​ការ​

ល្អ​នៅ​ក្នុង​ការ​ដក​យក​គាត់​ទៅ នោះ​ក៏​ល្អ​សម្រាប់​គាត់​ហើយ ក្នុង​កាល​ដែល​ទ្រង់​បាន​ដក​

យក​គាត់​ទៅ​ដោយ​គ្មាន​ការ​ឈឺ​ចាប់ ហើយ​វា​ក៏​ជា​ការ​ល្អ​សម្រាប់​ខ្ញុំ​ដែរ។ ពេល​នេះ ខ្ញុំ​ត្រូវ​

តែ​ប្រឈម​មុខ​នឹង​ការងារ និង​ការ​ឈឺ​ចាប់​តែ​ម្នាក់​ឯង ប៉ុន្តែ​ខ្ញុំ​មិន​មែន​នៅ​តែ​ម្នាក់​ឯង​ឡើយ 

ព្រោះ​តែ​ព្រះ​ជាម្ចាស់​កាន់​តែ​ខិត​ចូល​មក​ជិត​ខ្ញុំ​ជាង​ពេល​ណាៗ​ទាំង​អស់»។

ជូន​ចំពោះ​លោក ប៊ើកហ្គ័រ៖

«នៅ​ពេល​ដែល​ខ្ញុំ​គិត​អំពី​ការ​បាត់​បង់​របស់​ខ្ញុំ ដួង​ចិត្ត​ខ្ញុំ​ស្ទើរ​ប្រេះ​បែក​ទៅ​ហើយ ប៉ុន្តែ​ខ្ញុំ​

ក៏​អរ​ព្រះ​គុណ​ចំពោះ​ព្រះ​អម្ចាស់​ដែល​បាន​សង្គ្រោះ​គាត់​ចេញ​ពី​សេចក្ដី​វេទនា និង​ឲ្យ​គាត់​

មាន​សេចក្ដី​សុខសាន្ត​យ៉ាង​ក្រៃលែង​ដែរ។ យ៉ាង​ណា​មិញ ទឹក​ភ្នែក​ខ្ញុំ​ក៏​ស្រក់​ចុះ ដោយ​

សេចក្ដី​អំណរ​ជា​ជាង​សេចក្ដី​ទុក្ខ​សោក​វិញ។ ជា​ពិសេស​លើស​ជាង​អ្វីៗ​ទាំង​អស់ ខ្ញុំ​អរ​

សប្បាយ​នៅ​ក្នុង​ព្រះ​ជាម្ចាស់​តាម​រយៈ​ព្រះ​អម្ចាស់​យេស៊ូវ​គ្រីស្ទ—ចំពោះ​កិច្ច​ការ មាគ៌ា 

ការ​ថែ​រក្សា និង​ផ្គត់​ផ្គង់​របស់​ទ្រង់ និង​ចំពោះ​អង្គ​ទ្រង់​ផ្ទាល់។ ព្រះ​អង្គ​កំពុង​តែ​អនុញ្ញាត​ឲ្យ​

ខ្ញុំ​ភ្លក់ (តាម​រយ:​ការ​ល្បង​ល) និង​យល់​អំពី​សេចក្ដី​សប្បុរស ការ​ទទួល​យក និង​បំណង​

ព្រះ​ហឫទ័យ​ដ៏​គ្រប់​លក្ខណ៍​របស់​ផង​ទ្រង់។ ខ្ញុំ​ពិត​ជា​រីក​រាយ​នឹង​បំណង​ព្រះ​ហឫទ័យ​ទ្រង់​

ណាស់ វា​ជា​អ្វី​ដែល​ខ្ញុំ​ពេញ​ចិត្ត ជា​ការ​ដែល​គ្រប់​លក្ខណ៍ ហើយ​ជា​សេចក្ដី​ស្រឡាញ់​ដែល​

មាន​សកម្មភាព។ ហើយ​មិន​យូរ​ប៉ុន្មាន​នោះ យើង​នឹង​ជួប​ជុំ​គ្នា​ម្តង​ទៀត​នៅ​ក្នុង​បំណង​ព្រះ​

ហឫទ័យ​ដ៏​អស្ចារ្យ​របស់​ទ្រង់ ហើយ​នឹង​មិន​ដែល​ឃ្លាត​ពី​គ្នា​ទៀត​ទេ។ “ឱ​ព្រះ​វរបិតា​អើយ! 

ទូល​បង្គំ​​ចង់​ឲ្យ​អស់​អ្នក​ដែល​ព្រះ​អង្គ​បាន​ប្រទាន​ឲ្យ​មក​រស់​នៅ​មួយ​ទូល​បង្គំ បាន​មក​រស់​

នៅ​កន្លែង​ដែល​ទូល​បង្គំ​នៅ​ដែរ”» (យ៉ូហាន ១៧:២៤)។

យ៉ាង​ណា​មិញ ខ្ញុំ​ជួប​ប្រទះ​ការ​ទុក្ខ​ព្រួយ ជា​ពិសេស​នៅ​អំឡុង​ពេល​គាត់​មាន​ជំងឺ ហើយ​

មិន​បាន​សម្រាន្ត​អស់​ជា​ច្រើន​យប់។

លោក​គ្រូ ហ័ដសិន បាន​នឹក​ចាំ​ពី​អារម្មណ៍​ឯកា​យ៉ាង​ពន់​ពេក នៅ​អំឡុង​ពេល​ដែល​គាត់​

ជាប់​នៅ​ក្នុង​បន្ទប់​របស់​គាត់ ដោយ​នឹក​រលឹក​ដល់​ប្រពន្ធ​សម្លាញ់​របស់​គាត់ និង​សម្លេង​

កូនៗ​របស់​គាត់​នៅ​ប្រទេស​អង់គ្លេស។ ពេល​នោះ​ហើយ ដែល​គាត់​បាន​យល់​អំពី​សារៈ​

សំខាន់​នៃ​ព្រះ​បន្ទូល​របស់​ផង​ព្រះ​អម្ចាស់​នេះ៖ «តែ​អ្នក​ណា​ដែល​ផឹក​ទឹក​ខ្ញុំ​ឲ្យ នោះ​នឹង​

មិន​ស្រេក​ទៀត​ឡើយ»។ គាត់​ដឹង​ថា គាត់​ស្រែក​អំពាវនាវ​ដល់​ព្រះ​អម្ចាស់​ប្រហែល​ម្ភៃ​

ដង​ក្នុង​មួយ​ថ្ងៃ នៅ​ពេល​ដែល​គាត់​មាន​អារម្មណ៍​ថា ការ​ស្រេក​នៅ​ក្នុង​ចិត្ត​របស់​គាត់​បាន​

ត្រឡប់​មក​វិញ​ហើយ។

«ឱ​ព្រះ​អម្ចាស់​អើយ! ព្រះ​អង្គ​បាន​សន្យា​នឹង​ទូល​បង្គំ​ថា ទូល​បង្គំ​នឹង​មិន​ស្រេក​ទៀត​

ឡើយ»។

«មិន​ថា ទូល​បង្គំ​ស្រែក​អំពាវនាវ​រក​ព្រះ​អង្គ​នៅ​ពេល​ថ្ងៃ ឬ​យប់​ឡើយ ព្រះ​អង្គ​នឹង​យាង​

មក ហើយ​ចម្អែត​ដួង​ចិត្ត​ដ៏​ខ្ទេចខ្ទាំ​របស់​ទូល​បង្គំ​យ៉ាង​រហ័ស។ ជា​ញឹក​ញាប់ ទូល​បង្គំ​ចង់​

ដឹង​ណាស់​ថា មនុស្ស​ដែល​ទូល​បង្គំ​ស្រឡាញ់ ដែល​ទ្រង់​ជា​អ្នក​បាន​ដក​ចេញ​ទៅ អាច​នឹង​

កំពុង​តែ​មាន​អំណរ​ក្នុង​ព្រះ​វត្ត​មាន​ទ្រង់​លើស​ជាង​ទូល​បង្គំ ដែល​កំពុង​តែ​នៅ​ក្នុង​បន្ទប់​ដ៏​

សែន​ឯកា​នេះ​ឬ​យ៉ាង​ណា។ ព្រះ​អង្គ​ពិត​ជា​ឆ្លើយ​តប​ចំពោះ​សេចក្ដី​អធិស្ឋាន៖

ឱ! ព្រះ​អម្ចាស់​យេស៊ូវ​អើយ! សូម​ព្រះ​អង្គ​ក្លាយ​ជា​សេចក្ដី​ពិត​ដ៏​រស់រវើក​ដល់​ទូល​បង្គំ។ 

ដើម្បី​ទូល​បង្គំ​អាច​មើល​ឃើញ​ទ្រង់​ច្បាស់​ជាង​អ្វីៗ​ទាំង​អស់ កាន់​តែ​គួរ​ឲ្យ​ស្រឡាញ់ និង​

កាន់​តែ​ស្និទ្ធស្នាល​ជាង​សូម្បី​តែ​ទំនាក់​ទំនង​ដ៏​ផ្អែម​ល្ហែម​បំផុត​នៅ​លើ​ផែនដី​នេះ»។

នៅ​អំឡុង​ពេល​នេះ សំបុត្រ​ដែល​គាត់​បាន​រៀប​ចំ​សរសេរ​ទៅ​កាន់​កូនៗ​របស់​គាត់ គឺ​

ជា​សំបុត្រ​ដែល​មាន​តម្លៃ​បំផុត និង​កំពុង​តែ​បើក​បង្ហាញ​ឲ្យ​ឃើញ​ថា ដួង​ចិត្ត​របស់​ផង​

គាត់​ប្រាថ្នា​ចង់​បាន​ពួក​គេ​ដោយ​សេចក្ដី​ស្រឡាញ់​ដ៏​អស្ចារ្យ។

ជា​រឿយៗ ឪពុក​គិត​អំពី​កូនៗ​ជា​ទី​ស្រឡាញ់​របស់​ពុក​ជានិច្ច ហើយ​មើល​រូប​ថត​កូនៗ​

រហូត​ទឹក​ភ្នែក​ហូរ​ជោគ​ថ្ពាល់​គាត់។ ពេល​ខ្លះ គាត់​ស្ទើរ​តែ​ខ្លាច​ថា គាត់​នឹង​មាន​អារម្មណ៍​

មិន​សប្បាយ​ចិត្ត ដោយ​គិត​ថា​អ្នក​នៅ​ឆ្ងាយ​ប៉ុណ្ណា។ ប៉ុន្តែ ព្រះ​អម្ចាស់​យេស៊ូវ ដែល​មិន​

បោះ​បង់​ចោល​គាត់​នោះ ព្រះអង្គ​មាន​ព្រះ​បន្ទូល​ថា «កុំ​ខ្លាច​អី យើង​នឹង​បន្ត​ចម្អែត​ដល់​

ដួង​ចិត្ត​របស់​ឯង»។ នោះ​ខ្ញុំ​អរ​ព្រះ​គុណ​ទ្រង់ ទាំង​ត្រេក​អរ​ដែល​ព្រះ​អង្គ​នឹង​គង់​នៅ​ក្នុង​

ចិត្ត ទ្រង់​នឹង​បំពេញ​សេចក្តី​សន្យា​របស់​ទ្រង់​សម្រាប់​ខ្ញុំ។

«ពុក​សូម​ជូនពរ​កូនៗ​ជា​ទី​ស្រឡាញ់​អើយ សូម​ឲ្យ​កូន​ស្គាល់​អំពី​តម្លៃ​នៃ​ការ​ថ្វាយ​ដួង​

ចិត្ត​កូន​ទៅ​កាន់​ព្រះ​យេស៊ូវ​ជា​រៀង​រាល់​ថ្ងៃ។ ពុក​បាន​ព្យាយាម​រក្សា​ដួង​ចិត្ត​ឲ្យ​ស្ថិត​នៅ​កន្លែង​

មួយ​ដែល​ត្រឹម​ត្រូវ ប៉ុន្តែ​វា​ចេះ​តែ​វង្វេង​ចេញ​ពី​ទី​នោះ។ នៅ​ទី​បំផុត ពុក​បាន​ឈប់​ព្យាយាម​

ដោយ​កម្លាំង​ខ្លួន​ឯង ហើយ​ទទួល​យក​ការ​រក្សា​របស់​ព្រះ​អម្ចាស់​វិញ។ តើ​កូន​មិន​យល់​ថា 

នេះ​ជា​វិធី​ល្អ​ប្រសើរ​ទេ​មែន​ទេ? ពេល​ខ្លះ កូន​ប្រហែល​គិត​ថា៖ “កូន​នឹង​ព្យាយាម​ជៀស​វៀង​

ពី​ការ​​មាន​ចិត្ត​គំនិត​អាត្មា​និយម មិន​សុភាព ឬ​មិន​ស្ដាប់​បង្គាប់​នោះ​ទេ”។ ប៉ុន្តែ សូម្បី​តែ​

នៅ​ពេល​កូន​ព្យាយាម​ធ្វើ​បែប​នេះ​ក្ដី ក៏​អ្នក​កូន​ប្រហែល​ជា​មិន​ជោគ​ជ័យ​ដែរ។ យ៉ាង​ណា​

មិញ ព្រះ​យេស៊ូវ​បាន​មាន​ព្រះ​បន្ទូល​ថា៖ “ចូរ​ទុក​ចិត្ត​ដល់​យើង​ចុះ។ ចូរ​ប្រគល់​ដួង​ចិត្ត​ដ៏​

តូច​របស់​ឯង​មក​ឯ​យើង​រក្សា បើ​សិន​ជា​ឯង​ពិត​ជា​ទុក​ចិត្ត​យើង​លើ​ការ​នោះ​មែន”។ ហើយ​

ព្រះ​អង្គ​នឹង​រក្សា​ដួង​ចិត្ត​កូន»។

«ពុក​ធ្លាប់​ព្យាយាម​គិត​អំពី​ព្រះ​យេស៊ូវ​ច្រើន បុ៉ន្តែ​ពុក​បែរ​ជា​ឧស្សាហ៍​ភ្លេច​ទ្រង់​ទៅ​វិញ។ 

ពេល​នេះ ពុក​ទុក​ចិត្ត​លើ​ព្រះ​យេស៊ូវ​ក្នុង​ការ​ជួយ​ពុក​ឲ្យ​នឹក​ចាំ​អំពី​ទ្រង់ ហើយ​ព្រះ​អង្គ​ក៏​បាន​

ធ្វើ​ដូច្នេះ​មែន។ នេះ​គឺ​ជា​វិធី​សាស្ត្រ​មួយ​ដ៏​ប្រសើរ។ ចូរ​កូន​សុំ​ឲ្យ​កញ្ញា ប្លេតឆ្លេយ៍ ពន្យល់​

បន្ថែម​អំពី​វិធី​សាស្ត្រ​នេះ ហើយ​អធិស្ឋាន​សូម​ឲ្យ​ព្រះ​ជាម្ចាស់​ពន្យល់​យ៉ាង​ច្បាស់​ដល់​កូន 

ហើយ​ជួយ​ដល់​កូន​ឲ្យ​ទុក​ចិត្ត​ព្រះ​យេស៊ូវ​បែប​យ៉ាង​ដូច្នេះ​ដែរ​ចុះ»។

លោក​គ្រូ ហ័ដសិន បាន​សរសេរ​ទៅ​កញ្ញា ប្លេតឆ្លេយ៍ អំពី​ប្រធាន​បទ​ដូច​គ្នា​ពី​បន្ទប់​​

គេង​ដែល​មិន​សូវ​ស្រួល​របស់​គាត់​នៅ​លើ​កប៉ាល់​ដែល​ធ្វើ​ដំណើរ​តាម​ឆ្នេរ​សមុទ្រ​មួយ។

«ខ្ញុំ​បាន​សរសេរ​ទៅ​កាន់​កូនៗ​ជាទី​ស្រឡាញ់​របស់​ខ្ញុំ​ម្ដង​ទៀត។ ខ្ញុំ​ពិត​ជា​ចង់​ឲ្យ​ពួក​គេ​

រៀន​តាំង​ពី​តូច​អំពី​សេចក្ដី​ពិត​ដ៏​មាន​តម្លៃ ដែល​បាន​ចូល​មក​ក្នុង​ជីវិត​ខ្ញុំ​ក្នុង​កាល​ដែល​ខ្ញុំ​

មាន​អាយុ​ច្រើន​ហើយ អំពី​ការ​រួម​មក​តែ​មួយ​ជា​មួយ​នឹង​ព្រះ​គ្រីស្ទ និង​ការ​មាន​ព្រះ​ជន្ម​

គង់​នៅ​របស់​ទ្រង់។ សេចក្ដី​ពិត​ទាំង​នេះ ហាក់​មិន​ពិបាក​យល់​ជាង​ការ​ប្រោស​លោះ​នោះ​

ទេ។ ប៉ុន្តែ សេចក្ដី​ទាំង​ពីរ​នេះ​ត្រូវ​ការ​ការ​បង្រៀន​ពី​ព្រះ ហើយ​មិន​ត្រូវ​ការ​អ្វី​ផ្សេង​ទៀត​នោះ​

ឡើយ។ សូម​ព្រះ​ជាម្ចាស់​ជួយ​អ្នក​បង្ហាញ​ពី​ព្រះ​ជន្ម​ព្រះ​គ្រីស្ទ​ដល់​កូនៗ​ខ្ញុំ ហើយ​អាច​ប្រាប់​

ពួក​គេ​អំពី​ទ្រង់។ ព្រះ​អង្គ​បាន​ដឹក​នាំ និង​បាន​បង្រៀន​ដល់​ពួក​យើង​អស្ចារ្យ​យ៉ាង​ណា​ទៅ! 

ខ្ញុំ​ពិបាក​នឹង​ជឿ​ថា​មាន​ដួង​ចិត្ត​ដែល​សម្រាក និង​សុខ​សាន្ត ដែល​ខ្ញុំ​អាច​នឹង​រីករាយ​បាន​

ក្នុង​ជីវិត​នេះ​ណាស់!  វា​ដូច​ជា​ស្ថាន​សួគ៌​បាន​ចាប់​ផ្ដើម​នៅ​ទីនេះ មិន​អញ្ចឹង​ឬ​អី? ការ​រួប​

រួម​ជា​មួយ​ព្រះ​គ្រីស្ទ​ធ្វើ​ឲ្យ​ស្ថាន​សួគ៌ ឬ​ក៏​ផែនដី​ហាក់​មិន​សូវ​សំខាន់»។

«វា​គឺ​ជា​ក្ដី​អំណរ​ដែល​ដឹង​ថា ព្រះ​យេស៊ូវ​មាន​ព្រះ​ជន្ម​គង់​នៅ​ជា​មួយ​ប្អូន​ស្រី» លោក​

គ្រូ ហ័ដសិន សរសេរ​ទៅ​ប្អូន​ស្រី​របស់​គាត់​ឈ្មោះ លោក​ស្រី វ៉កគ័រ (Mrs. Walker) នៅ​

ក្នុង​ការ​ធ្វើ​ដំណើរ​ខាង​ឯ​វិញ្ញាណ​តែ​មួយ «ចិត្ត​របស់​ប្អូន​ស្រី​ពេញ​ដោយ​ព្រះ​អង្គ​ទាំង​ស្រុង 

ហើយ​សេចក្ដី​ស្រឡាញ់​របស់​ទ្រង់​បាន​រម្លឹក​ប្អូន​ថា ព្រះ​អង្គ​សព្វ​ព្រះ​ហឫទ័យ​នឹង​ប្រកប​

ជាមួយ​នឹង​ប្អូន​គ្រប់​ពេល​វេលា​ទាំង​អស់ មិន​មែន​តែ​តាម​រយៈ​ការ​ខំ​ប្រឹង​ប្រែង​របស់​ប្អូន 

ដើម្បី​ឲ្យ​បាន​នៅ​ជាប់​ក្នុង​ទ្រង់​នោះ​ទេ។ បុ៉ន្តែ ដោយ​សារ​ព្រះ​អង្គ​គឺ​ជា​ជីវិត កម្លាំង និង​

សេចក្ដី​សង្គ្រោះ​របស់​ផង​យើង​វិញ។ ព្រះ​អង្គ​គឺ​ជា​ប្រាជ្ញា​ញាណ សេចក្ដី​សុចរិត ការ​ញែក​

ជា​បរិសុទ្ធ និង​ការ​ប្រោស​លោះ​របស់​ផង​យើង។ ព្រះ​អង្គ​ចម្រើន​កម្លាំង​ដល់​យើង​នៅ​ក្នុង​

ការ​បម្រើ ហើយ​បង្កើត​ផល​ផ្លែ។ ព្រះ​ហស្ត​របស់​ព្រះ​អង្គ​គឺ​ជា​កន្លែង​ដែល​យើង​សម្រាក​នៅ​

បច្ចុប្បន្ន​នេះ ហើយ​និង​រហូត​ត​ទៅ»។

ទន្ទឹម​គ្នា​នេះ​ដែរ ភាព​លំបាក​មកពី​ខាង​ក្រៅ​មិន​បាន​ថមថយ​ឡើយ។ ដោយ​ស្ថាន​ភាព​

នយោបាយ កិច្ច​ការ​នានា​មើល​ទៅ​ហាក់​បី​ដូច​ជា​កាន់​តែ​គម្រាម​កំហែង​ជាង​ពេល​ណាៗ​

ទាំង​អស់​ដែល​លោក​គ្រូ ហ័ដសិន ធ្លាប់​ជួប​នៅ​ប្រទេស​ចិន។ ការ​សម្លាប់​រង្គាល​នៅ​ធាន

ស៊ិន ដែល​បាន​ឆក់​យក​ជីវិត​ជន​ជាតិ​បរទេស​ម្ភៃ​មួយ​នាក់​រួម​ទាំង​កុងសូល​ជនជាតិ​បារាំង​

ម្នាក់​នៅ​មិន​ទាន់​បាន​ដោះ​ស្រាយ​នៅ​ឡើយ ដោយ​សារ​អាជ្ញាធរ​ចិន​បាន​ដឹង​ថា ពួក​អឺរ៉ុប​

បាន​ជាប់​រវល់​នឹង​សង្គ្រាម ដូច្នេះ​ពួក​គេ​មិន​បាន​ធ្វើ​អ្វី ដើម្បី​កាត់​បន្ថយ​ការ​ប្រឆាំង​នឹង​ជន​

ជាតិ​បរទេស​ទេ។ លោក​គ្រូ ហ័ដសិន បាន​ចែក​រំលែក​អំពី​ស្ថានភាព​ដ៏​ធ្ងន់ធ្ងរ​ដែល​បាន​

កើត​ឡើង​នៅ​ក្នុង​សំបុត្រ​មួយ​ដែល​គាត់​បាន​ផ្ញើ​ការ​អំពាវ​នាវ​ដល់​អ្នក​គាំទ្រ​ទាំង​អស់​នៃ​

អង្គការ​បេសកកម្ម​ចិន​ដី​គោក​របស់​គាត់​ឲ្យ​ញែក​ថ្ងៃ៣១ ខែ​ធ្នូ ដើម្បី​តម​អាហារ និង​ការ​

អធិស្ឋាន​សម្រាប់​ស្ថាន​ភាព​នោះ។

គាត់​បាន​សរសេរ​ថា៖ «យើង​អាច​មើល​ឃើញ​ថា  ឆ្នាំ​នេះ​ជា​ឆ្នាំ​មួយ​ដែល​គួរ​ឲ្យ​កត់​

សម្គាល់​តាម​របៀប​ជា​ច្រើន។ ប្រហែល​ពួក​យើង​គ្រប់​គ្នា​បាន​ជួប​នឹង​គ្រោះ​ថ្នាក់ ការ​យល់​

ច្រឡំ និង​បញ្ហា​ផ្សេងៗ។ ទោះ​ជា​យ៉ាង​ណា ក៏​ព្រះ​អម្ចាស់​បាន​សង្គ្រោះ​យើង​រាល់​គ្នា​ចេញពី​

ការ​ទាំង​អស់​នោះ​ហើយ​ដែរ។ ហើយ​អ្នក​ខ្លះ​ដែល​ធ្លាប់​ជួប​នឹង​សេចក្ដី​ទុក្ខ​សោក​យ៉ាង​ពេក​

ពន់ អាច​ពោល​បាន​ថា វា​ពិត​ជា​ឆ្នាំ​នៃ​ព្រះ​ពរ​សម្រាប់​ព្រលឹង​របស់​ពួក​យើង​មែន ហើយ​ពួក​

គេ​បាន​អរ​ព្រះ​គុណ​សម្រាប់​ព្រះ​ពរ​ទាំង​នោះ។ សម្រាប់​ខ្ញុំ វា​ជា​ឆ្នាំ​ទុក្ខ​សោក និង​ក៏​ជា​ឆ្នាំ​

នៃ​ព្រះ​ពរ​សម្រាប់​ជីវិត​ខ្ញុំ ហើយ​ខ្ញុំ​ជឿ​ថា អ្នក​ផ្សេង​ទៀត​ក៏​មាន​បទ​ពិសោធន៍​ស្រដៀង​គ្នា​

នេះ​ដែរ។ យើង​បាន​ភ្លក់​រសជាតិ​នៃ​ភាព​ស្មោះ​ត្រង់​របស់​ព្រះ​ជាម្ចាស់—សមត្ថភាព​ព្រះអង្គ​

ក្នុង​ការ​ទ្រទ្រង់​យើង​នៅ​ក្នុង​គ្រា​មាន​ទុក្ខ​លំបាក ហើយ​ព្រះ​អង្គ​បាន​ប្រទាន​ការ​អត់​ធ្មត់​

នៅ​អំឡុង​ពេល​នៃ​ការ​រង​ទុក្ខ និង​សង្គ្រោះ​យើង​ពី​គ្រោះ​ថ្នាក់​ដែរ។ ហើយ​ប្រសិន​បើ​គ្រោះ​

ថ្នាក់​កាន់​តែ​ខ្លាំង ឬ​ក៏​សេចក្ដី​ទុក្ខ​កាន់​តែ​ធំ​បាន​កើត​មាន​នៅ​ចំពោះ​មុខ យើង​សង្ឃឹម​ថា​

នឹង​ប្រឈម​នឹង​ការ​ទាំង​នោះ​ដោយ​កាន់​តែ​ទុក​ចិត្ត​​ព្រះ​ជាម្ចាស់​របស់​យើង​ខ្លាំង​ជាង​មុន​

ថែម​ទៀត។

យើង​មាន​រឿង​ជា​ច្រើន​ដែល​យើង​ត្រូវ​អរ​ព្រះ​គុណ​ព្រះ​ជាម្ចាស់    ពីព្រោះ​យើង​បាន​

បង្ហាញ​គ្រីស្ទ​បរិស័ទ​ចិន​ថា ទាំង​យើង និង​ពួក​គេ​អាច​ប្រឈម​នឹង​គ្រោះ​ថ្នាក់​បាន។ ពួក​គេ​

ប្រហែល​ជា​បាន​រៀន​នៅ​ក្នុង​ការ​ពឹង​អាង​លើ​ព្រះ​ជាម្ចាស់ ជា​ជាង​អំណាច​បរទេស​សម្រាប់​

ការ​ការ​ពារ ដោយ​សារ​តែ​ការ​ការពារ​នោះ​មិន​អាច​ធានា​បាន​នោះ​ទេ ព្រម​ទាំង​មិន​គួរ​ឲ្យ​ទុក​

ចិត្ត​ផង។ ហើយ​ពីព្រោះ​យើង​នៅ​តែ​ស្ងប់​ចិត្ត និង​មាន​អំណរ​ក្នុង​កាល​ដែល​យើង​បំពេញ​

ភារកិច្ច​របស់​យើង​នៅ​ឡើយ។ ប្រសិន​បើ​យើង​មិន​បាន​ប្រើ​ឱកាស​នេះ​ជា​ប្រយោជន៍​ដល់​

ពួក​គេ ឬ​មិន​បាន​ពឹង​ផ្អែក​លើ​ព្រះ​ជាម្ចាស់ ដើម្បី​ថែរក្សា​យើង​ឲ្យ​មាន​សុវត្ថិភាព ឬ​ជួយ​យើង​

ឲ្យ​ឆ្លង​ផុត​ពី​គ្រោះ​ថ្នាក់​ដូច​ដែល​ព្រះ​អង្គ​សព្វ​ព្រះ​ហឫទ័យ​ថា​ជា​អ្វី​ដែល​ប្រសើរ​បំផុត​នោះ​

ទេ នោះ​ចូរ​ទទួល​ស្គាល់​កំហុស​របស់​យើង​ចំពោះ​ព្រះ​ដ៏​ស្មោះ​ត្រង់​របស់​យើង ដែល​រក្សា​

សេចក្ដី​សន្យា​របស់​ទ្រង់​ចុះ។

ខ្ញុំ​ជឿ​ថា យើង​ទាំង​អស់​គ្នា​ដឹង​ថា យើង​ជា​បាវ​បម្រើ​របស់​ព្រះ ដែល​ព្រះ​អង្គ​បាន​បញ្ជូន​

មក​ឲ្យ​កាន់​ភារកិច្ច ដើម្បី​ឲ្យ​យើង​បម្រើ​កិច្ចការ​របស់​ទ្រង់។ ព្រះ​អង្គ​បាន​បង្ហាញ​ឱកាស 

ដែល​យើង​បាន​ចាប់​យក ហើយ​ក្នុង​អំឡុង​ពេល​វេលា​ដ៏​រំភើប​នា​ពេល​អតីតកាល ទ្រង់​ក៏​

បាន​រក្សា​យើង​ឲ្យ​មាន​សុវត្ថិភាព​ដែរ។ យើង​បាន​មក​ប្រទេស​ចិន​មិន​មែន​ដោយ​សារ​ការងារ​

ព័ន្ធ​កិច្ច​នៅ​ទី​នេះ​ងាយ​ស្រួល ឬ​មាន​សុវត្ថិភាព​ឡើយ ប៉ុន្តែ​ដោយ​សារ​ព្រះ​អង្គ​បាន​ត្រាស់​

ហៅ​យើង​វិញ​ទេ​តើ។ យើង​បាន​ចាប់​ផ្ដើម​មុខ​ងារ​បម្រើ​បច្ចុប្បន្ន​របស់​យើង មិន​មែន​ដោយ​

សារ​ការ​សន្យា​នៃ​ការ​ការពារ​របស់​មនុស្ស​នោះ​ទេ។ ប៉ុន្តែ ជា​ការ​ទុក​ចិត្ត​លើ​សេចក្ដី​សន្យា​

ថា ព្រះ​អង្គ​នឹង​គង់​នៅ​ជា​មួយ​យើង។ មិន​ថា​រឿង​រ៉ាវ​ហាក់​បី​ដូច​ជា​ងាយ​ស្រួល ឬ​លំបាក 

មាន​សុវត្ថិភាព មាន​គ្រោះ​ថ្នាក់ ឬ​មិន​ថា​មនុស្ស​គេ​អនុញ្ញាត ឬ​មិន​អនុញ្ញាត​នោះ​ឡើយ 

ក៏​មិន​បាន​ផ្លាស់​ប្ដូរ​ទំនួល​ខុស​ត្រូវ​របស់​យើង​នោះ​ដែរ។ បើ​យើង​ប្រឈម​មុខ​នឹង​គ្រោះ​

ថ្នាក់​ពិសេស ខ្ញុំ​ទុក​ចិត្ត​ថា យើង​នឹង​មាន​ព្រះ​គុណ​នៅ​ក្នុង​ការ​បង្ហាញ​ថា យើង​ទុក​ចិត្ត​

ព្រះ​អង្គ​ខ្លាំង​ប៉ុណ្ណា ហើយ​ដោយ​រក្សា​ភាព​ស្មោះ​ត្រង់​នៅ​ក្នុង​ការ​បំពេញ​ភារកិច្ច​របស់​យើង 

នោះ​យើង​នឹង​បង្ហាញ​ថា យើង​ដើរ​តាម​អ្នក​គង្វាល​ល្អ​ដែល​មិន​រត់ ទោះ​បី​ប្រឈម​មុខ​នឹង​

សេចក្ដី​ស្លាប់​ក្ដី។ ទោះ​ជា​យ៉ាង​ណា​ក្ដី ដើម្បី​បង្ហាញ​ពី​សេចក្ដី​ជំនឿ​នៅ​ក្នុង​ពេល​ដ៏​មាន​គ្រោះ​

ថ្នាក់​បែប​នេះ យើង​ត្រូវ​តែ​ចម្រើន​ឡើង​ក្នុង​ព្រះ​គុណ ហើយ​ក្នុង​ការ​ស្គាល់​ព្រះ​យេស៊ូវ​គ្រីស្ទ​

ជា​ព្រះ​អម្ចាស់​ជា​ចាំ​បាច់​នៅ​ពេល​នេះ (២ពេត្រុស ៣:១៧)។ វា​យឺត​ពេល​ពេក​ហើយ​នៅ​

ក្នុង​ការ​ត្រៀម​ខ្លួន ដើម្បី​ហ្វឹក​ហាត់​ក្នុង​កាល​ដែល​ប្រឈម​មុខ​នឹង​ខ្មាំង​សត្រូវ​រួច​ហើយ។

លោក​គ្រូ ហ័ដសិន បាន​លើក​ឡើង​ចំពោះ​ការ​ផ្គត់ផ្គង់​ផ្នែក​សម្ភារៈ​ថា៖

«អ្នក​មិន​ត្រូវ​ការ​ការ​រម្លឹក​អំពី​ការ​ផ្គត់ផ្គង់​ដ៏​សប្បុរស ដែល​ព្រះ​អម្ចាស់​បាន​ប្រទាន​មក​

យើង​ចំ​ពេល​ដែល​យើង​ត្រូវ​ការ​ពី​អ្នក​បរិច្ចាគ​ទាំង​ឡាយ ឬ​សេចក្ដី​ពិត​ដ៏​អស្ចារ្យ​ដែល​ព្រះ​

អង្គ​នៅ​តែ​ស្មោះ​ត្រង់ ហើយ​ព្រះ​អង្គ​មិន​អាច​ធ្វើ​ផ្ទុយ​ពី​លក្ខណៈ​របស់​ផង​ទ្រង់​បាន​ឡើយ។ 

ប្រសិន​បើ​យើង​ពិត​ជា​ទុក​ចិត្ត និង​ស្វែង​រក​ទ្រង់ នោះ​យើង​នឹង​មិន​ត្រូវ​អាម៉ាស់​នោះ​ទេ។ 

ផ្ទុយ​ទៅ​វិញ ការ​រក​ឃើញ​កាន់​តែ​ឆាប់​ប្រសើរ ជា​ជាង​ការ​រក​ឃើញ​នៅ​ពេល​ក្រោយ​ថា មូល​

ដ្ឋាន​គ្រឹះ​ផ្សេង​ទៀត​មិន​គួរ​ឲ្យ​ទុក​ចិត្ត​នោះ​ឡើយ។ ការ​ពឹង​ផ្អែក​លើ​ប្រាក់​បរិច្ចាគ​សម្រាប់​

អង្គការ​បេសកកម្ម​ចិន​ដី​គោក ឬ​ក៏​ម្ចាស់​ជំនួយ ជំនួស​ឲ្យ​ព្រះ​ដ៏​មាន​ព្រះ​ជន្ម​រស់​គឺ​ជា​ការ​

ជំនួស​ដ៏​អន់​មួយ​ហើយ»។

នៅ​ដើម​ឆ្នាំ​១៨៧១ ការ​រង​ទុក្ខ​ទាំង​ថ្ងៃ និង​សេចក្ដី​ងងឹត​នៃ​បន្ទុក​ធ្ងន់​បាន​ចូល​មក​តាម​

រយៈ​ការ​ឈឺ​ចាប់​ខាង​រូប​កាយ។ លោក​គ្រូ ហ័ដសិន បាន​រក​ឃើញ​ថា បញ្ហា​ថ្លើម​ធ្ងន់ធ្ងរ​

បាន​បណ្ដាល​ឲ្យ​គាត់​សម្រាន្ត​មិន​លក់ ហើយ​ធ្វើ​ឲ្យ​មាន​ការ​បាក់​ទឹក​ចិត្ត​ដ៏​សែន​ឈឺ​ចាប់​

ក្នុង​ព្រលឹង​វិញ្ញាណ​គាត់។ ស្ថាន​ភាព​ជំងឺ​របស់​គាត់​កាន់​តែ​ធ្ងន់ធ្ងរ​ឡើងៗ ដោយ​សារ​តែ​

បញ្ហា​នៅ​លើ​ដើម​ទ្រូង ដែល​មិន​ត្រឹម​តែ​បណ្ដាល​ឲ្យ​មាន​ការ​ឈឺ​តែ​ប៉ុណ្ណោះ​ទេ ប៉ុន្តែ​ក៏​បាន​

ធ្វើ​ឲ្យ​គាត់​ពិបាក​ដក​ដង្ហើម​ផង​ដែរ។ ខណៈ​ពេល​ដែល​វេលា​ចេះ​តែ​កន្លង​ផុត​ទៅ អារម្មណ៍​

នៃ​ការ​បាត់​បង់​របស់​គាត់​មិន​បាន​ថមថយ​នោះ​ឡើយ។ វា​គឺ​ជា​អំឡុង​ពេល​ដ៏​លំបាក​នេះ 

ដែល​គាត់​បាន​ទទួល​កម្លាំង និង​ការ​យល់​ថ្មី​ពី​សេចក្ដី​សន្យា ដែល​មាន​សារៈសំខាន់​រួច​

ទៅ​ហើយ​សម្រាប់​គាត់ «អ្នក​ណា​ដែល​ផឹក​ទឹក​ខ្ញុំ​ឲ្យ»។ គំនិត​នៃ​ទម្លាប់​បន្ត​បន្ទាប់ នៅ​

ក្នុង​អត្ថបទ​ក្រិក​ដើម​បាន​បង្ហាញ​ពី​កិរិយាសព្ទ​បច្ចុប្បន្ន​កាល​បាន​ផ្ដល់​នូវ​អត្ថន័យ​ថ្មី​មួយ​

ចំពោះ​អត្ថបទ​​គម្ពីរ ហើយ​បាន​បំពេញ​តម្រូវ​ការ​អចិន្ត្រៃយ៍​របស់​គាត់។

លោក​គ្រូ ហ័ដសិន បាន​លើក​ឡើង​ជា​ញឹក​ញាប់​នៅ​ជា​ច្រើន​ឆ្នាំ​ក្រោយ​មក​ទៀត​ថា ចូរ​

កុំ​ផ្លាស់​ប្ដូរ​ព្រះ​បន្ទូល​ព្រះ​អង្គ​សង្គ្រោះ​ឡើយ។ វា​មិន​មែន «អស់​អ្នក​ណា​ដែល​ធ្លាប់​បាន​

ផឹក» ប៉ុន្តែ «អស់​អ្នក​ណា​ដែល​ផឹក»។ ព្រះ​អង្គ​មិន​បាន​មាន​បន្ទូល​អំពី​ការ​ផឹក​តែ​ម្ដង ឬ​

ក៏​ច្រើន​ដង​នោះ​ឡើយ ប៉ុន្តែ​ជា​ទម្លាប់​បន្ត​ដដែលៗ​ខាង​ឯ​វិញ្ញាណ។ នៅ​ក្នុង​កណ្ឌ​គម្ពីរ 

យ៉ូហាន ៦:៣៥ បាន​ចែង​ថា៖ «ខ្ញុំ​ជា​នំបុ័ង​ជីវិត អ្នក​ណា​ដែល​មក​ឯ​ខ្ញុំ​ជា​ទម្លាប់ នោះ​នឹង​

មិន​ឃ្លាន​ទៀត​ឡើយ ហើយ​អ្នក​ណា​ដែល​ជឿ​ដល់​ខ្ញុំ ក៏​មិន​ត្រូវ​ស្រេក​ដែរ»។ ទម្លាប់​នៃ​ការ​

ចូល​កាន់​ព្រះ​ជាម្ចាស់​ដោយ​សេចក្ដី​ជំនឿ​មិន​កើត​មាន​ឡើង​រួម​ជា​មួយ​នឹង ការ​ឃ្លាន និង​

ស្រេក​នោះ​ឡើយ។

ជា​រឿយៗ ខ្ញុំ​គិត​ថា​យើង​គិត​ខុស​ដោយ​ឈប់​ផឹក នៅ​ពេល​ដែល​យើង​កំពុង​តែ​ស្រេក​



នៅ​ឡើយ។ ជំនួស​វិញ យើង​គួរ​តែ​បន្ត​ផឹក ដោយ​ដឹង​គុណ​ចំពោះ​គ្រប់​ទាំង​ឱកាស​នៅ​

ក្នុង​ការ​ផឹក​ទឹក​រស់​ឲ្យ​បាន​កាន់​តែ​ច្រើន។

ទូល​បង្គំ​ប្រគល់​ជីវិត​របស់​ទូល​បង្គំ​ទៅ​ក្នុង​ព្រះ​ហស្ត​ដ៏​ខ្លាំង​ពូកែ​របស់​ទ្រង់

ដើម្បី​ឲ្យ​កិច្ចការ​នឹង​បាន​សម្រេច

ដ្បិត តើ​អ្នក​ណា​អាច​ធ្វើ​ការ​ដ៏​អស្ចារ្យ​ទាំង​នេះ

ដូច​ព្រះ​មួយ​អង្គ​ដែល​មាន​អំណាច​ព្រះ​ចេស្ដា​បាន?

លោក​គ្រូ ហ័ដសិន នៅ​សល់​សាមសិប​ឆ្នាំ​ដ៏​មមាញឹក​ក្នុង​នាម​ជា​នាយក​ប្រតិបត្តិ​របស់​

អង្គការ​បេសកកម្ម​នៅ​ចិន​ដី​គោក មុន​ពេល​ដែល​គាត់​បាន​លា​ឈប់ ហើយ​ឥឡូវ​នេះ​

ជាង​សាមសិប​ឆ្នាំ​បាន​កន្លង​ផុត​ទៅ​ហើយ។ រយៈ​កាល​ហុកសិប​ឆ្នាំ​នេះ ស្មើ​នឹង​អាយុ​

មនុស្ស​ពីរ​ជំនាន់ បាន​ផ្ដល់​ពេល​វេលា​គ្រប់​គ្រាន់ ដើម្បី​ធ្វើ​ការ​វាយ​តម្លៃ​លទ្ធ​ផល​សេចក្ដី​

ជំនឿ និង​សេចក្ដី​អំណរ​ក្នុង​ព្រះ​ជាម្ចាស់ ដែល​បាន​សង់​គ្រឹះ​នៃ​ជីវិត​គាត់។ ប្រសិន​បើ​បទ​

ពិសោធន៍​ដែល​យើង​បាន​តាម​ដាន​គ្រាន់​តែ​ជា​អារម្មណ៍​បណ្ដោះ​អាសន្ន និង​មិន​បាន​

ផ្អែក​ទៅ​លើ​ការ​ពិត ប្រសិន​បើ​វា​គ្រាន់​តែ​ជា​ខាង​ឯ​វិញ្ញាណ​តែ​មិន​បាន​ប្រែ​ក្លាយ​ទៅ​ជា​ការ​

អនុវត្ត ហើយ​ប្រសិន​បើ​ព្រះ​ជាម្ចាស់​មិន​គ្រប់​គ្រាន់​សម្រាប់​ការ​បំពេញ​តម្រូវ​ការ​នៃ​ព្រះ​រាជ​

កិច្ច​ទ្រង់​ដោយ​គ្មាន​ជំនួយ​ខាង​ហិរញ្ញវត្ថុ និង​ជំនួយ​របស់​មនុស្ស​ទេ នោះ​ការ​សាក​ល្បង​

នៃ​ពេល​វេលា​នឹង​បាន​បង្ហាញ​ថា ការ​ទាំង​នេះ​គ្រាន់​តែ​ជា​ដំណើរ​នៃ​ការ​ភ័ន្ត​ច្រឡំ​ខាង​ឯ​

វិញ្ញាណ​ប៉ុណ្ណោះ។ ទោះ​បី​ជា​យ៉ាង​ណា ប្រសិន​បើ​លោក​គ្រូ ហ័ដសិន ថេល័រ ពិត​ជា​បាន​

រក​ឃើញ​នូវ​អាថ៌កំបាំង​នៃ​អំណាច និង​ព្រះ​ពរ​តាម​រយៈ​ការ​រស់​នៅ គឺ​រស់​រួបរួម​នឹង​ព្រះ​

អម្ចាស់​ព្រះ​យេស៊ូវ​គ្រីស្ទ ទោះ​ជា​គាត់​មាន​ចំណុច​ខ្វះ​ខាត​ក្ដី​ក៏​នោះ​លទ្ធ​ផល​នៃ​ការ​ទ្រាំទ្រ 

គឺ​ជា​ទី​បន្ទាល់​ចំពោះ​សេចក្ដី​ពិត​នេះ​គ្រប់​ពេល​វេលា។

ព្រះ​ទ្រង់​អាច​ធ្វើ​បាន​គ្រប់​ការ​ទាំង​អស់ ដ្បិត​ព្រះ​គ្រីស្ទ​ដែល​ជា​អ្នក​តំណាង​អំណាច​នៃ​

ព្រះ​នៅ​ក្នុង​ភាព​ជា​មនុស្ស ហើយ​សម្រាប់​ខ្ញុំ​នៅ​ពេល​ដែល​ខ្ញុំ​កែ​ប្រែ​ថ្មី​ឡើង​វិញ​ទាំង​ស្រុង​

ក្នុង​ព្រះ​គ្រីស្ទ និង​បាន​រំដោះ​ពី​ការ​គ្រប់​គ្រង​ពី​អំពើ​បាប នោះ​ខ្ញុំ​អាច​នឹង​ធ្វើ​បាន​គ្រប់​ការ​

ទាំង​អស់​ដែរ។

នៅ​ឆ្នាំ​១៨៧០ គឺ​ជា​អំឡុង​ពេល​ដ៏​លំបាក៖ លោក​គ្រូ ហ័ដសិន ថេល័រ គឺ​ជា​បុរស​ក្មេង​

ម្នាក់​ក្នុង​វ័យ​ជាង​សាមសិប​ឆ្នាំ​ដោយ​អង្គការ​បេសកកម្ម​ចិន​ដី​គោក​មាន​សមាជិក​ត្រឹម​តែ​

សាមសិប​បី​នាក់​ប៉ុណ្ណោះ។ ពួក​គាត់​តាំង​ស្ថានីយ​នៅ​ក្នុង​ខេត្ត​ចំនួន​បី ហើយ​បាន​បង្កើត​

ក្រុម​ជំនុំ​តូចៗ​ពី​១០ទៅ១២ក្រុម​ជំនុំ​ជា​មួយ​នឹង​អ្នក​ប្រែ​ចិត្ត​ជឿ​មួយ​ចំនួន។  ទោះ​បី​ជា​

ដំណើរការ​នោះ​នៅ​តូច​នៅ​ឡើយ​ក្ដី ក៏​ទំនួល​ខុស​ត្រូវ​ធំ​ដែរ ជា​ពិសេស​សម្រាប់​មនុស្ស​

ម្នាក់​ដែល​បាន​នឿយ​ហត់​ពី​ការ​ធ្វើ​ព័ន្ធ​កិច្ច​ប្រាំ​ឆ្នាំ​នៅ​ប្រទេស​ចិន។

ច្បាស់​ណាស់​ថា នៅ​ចុង​ឆ្នាំ​១៨៧១ លោក និង​លោក​ស្រី ប៊ើកហ្គ័រ មិន​អាច​បន្ត​កិច្ច​ប្រឹង​

ប្រែង​របស់​ពួក​គាត់​ក្នុង​ការ​មើល​ខុស​ត្រូវ​លើ​ការ​ងារ​ក្នុង​ស្រុក​របស់​អង្គការ​បេសកកម្ម​ចិន​

ដី​គោក​បាន​ទៀត​ទេ ដោយ​សារ​តែ​បញ្ហា​សុខ​ភាព​ចុះ​ខ្សោយ ដែល​បាន​តម្រូវ​ឲ្យ​ពួក​គាត់​

ត្រូវ​ទៅ​រស់​នៅ​បរទេស​នៅ​រដូវ​រងា។ ពួក​គាត់​ត្រូវ​តែ​លក់​មជ្ឈមណ្ឌល​ដែល​មាន​ទីតាំង​នៅ 

សេនធ៍ហៀល ហើយ​មាន​ម្នាក់​ទៀត​ត្រូវ​ចូល​មក​កាន់​កាប់​រាល់​ការ​គ្រប់​គ្រង​ទំនួល​ខុស​ត្រូវ​

ដែល​មាន​ទាំង ការ​ឆ្លើយ​ឆ្លង គណនេយ្យ កិច្ចការ​វិចារណកថា ការ​ធ្វើ​តេស្ដ​បេក្ខជន​ថ្មី និង​

ការ​គ្រប់​គ្រង​កិច្ចការ​ជាក់​ស្ដែង។ ចំណង​សេចក្ដី​ស្រឡាញ់​ដោយ​សេចក្ដី​អាណិត​អាសូរ​

នៅ​តែ​រឹង​មាំ​ដដែល ប៉ុន្តែ​លោក​គ្រូ ហ័ដសិន ស្ទើរ​តែ​ទទួល​អារម្មណ៍​កណ្ដោច​កណ្ដែង 

នៅ​ពេល​ដែល​គាត់​បាន​ទទួល​យក​នូវ​ទំនួល​ខុស​ត្រូវ ដែល​បាន​តម្រូវ​ឲ្យ​គាត់​ត្រូវ​ស្នាក់​

នៅ​ប្រទេស​អង់គ្លេស​មួយ​រយៈ​នោះ​មក។

សេនធ៍ ហៀល ពិត​ជា​ខុស​គ្នា​ច្រើន​ពី​មជ្ឈមណ្ឌល​ថ្មី​នៅ​ផ្លូវ​ផាយឡែនដ៍ (Pyrland 

Road) ជា​ផ្លូវ​តូច​ជាយ​ក្រុង​នៅ​ក្នុង​ឡុនដុន​ខាង​ជើង ហើយ​ការ​រើ​ពី​បណ្ណាល័យ​លោក​

គ្រូ ប៊ើកហ្គ័រ ទៅ​បន្ទប់​តូច​ខាង​ក្រោយ ដោយ​ប្រើ​ទាំង​ជា​បន្ទប់​សិក្សា និង​ការិយាល័យ​ក៏​

ស្មើ​នឹង​ការ​ផ្លាស់​ប្ដូរ​ដ៏​ធំ​ផង​ដែរ។ ទោះ​បី​ជា​យ៉ាង​ណា​ក៏​ដោយ មនុស្ស​ជា​ច្រើន​រីករាយ​នឹង​

ការ​ចង​ចាំ​ផ្ទះ «លេខ​ប្រាំ​មួយ ហើយ​ផ្ទះ​នៅ​ជាប់​វា ដែល​ត្រូវ​បាន​ទិញ​តាម​តម្រូវការ​ដែល​

កើត​ឡើង។ អស់​រយៈ​ពេល​ជាង​ម្ភៃ​ឆ្នាំ ផ្ទះ​បេសកកម្ម​របស់​អង្គការ​បេសកកម្ម​ចិន​ដី​គោក​

បាន​ដំណើរ​ការ​ពី​មជ្ឈមណ្ឌល​នេះ វា​នៅ​តែ​បុ៉ន្មាន​ជំហាន​ពី​ការិយាល័យ​កណ្ដាល​បច្ចុប្បន្ន​

ប៉ុណ្ណោះ។ ការ​ប្រជំុ​អធិស្ឋាន​ប្រចាំ​សប្ដាហ៍ បាន​ប្រព្រឹត្ត​ទៅ​នៅ​បន្ទប់​ជាន់​ផ្ទាល់​ដី ដោយ​

បន្ទប់​ពីរ​បាន​បើក​ទ្វារ ហើយ​មាន​ក្រុម​ប្ដេជ្ញា​ចិត្ត​ជា​ច្រើន​ដូច​ជា «ក្រុម​ចិតសិប» និង «ក្រុម​

មួយ​រយ» បាន​ចាប់​ផ្ដើម​ពី​ទី​នោះ​ទៅ។ បុ៉ន្តែ នេះ​គឺ​ជា​ការ​ចាប់​ផ្ដើម​ទៅ​មុខ​ដោយ​បន្ទាប​ខ្លួន​

នៅ​ដើម​ឆ្នាំ​១៨៧២ ក្នុង​កាល​ដែល​លោក​គ្រូ ហ័ដសិន តែ​ម្នាក់​ឯង​បាន​មើល​ខុស​ត្រូវ និង​

បាន​តម្រង់​ការងារ​នៅ​ក្នុង​អង្គ​ការ​បេសកកម្ម​ចិន​ដី​គោក។

នៅ​ដើម​ឆ្នាំ​នោះ​លោក​គ្រូ ហ័ដសិន បាន​សរសេរ​ថា «ផ្លូវ​របស់​ខ្ញុំ​មិន​ងាយ​ស្រួល​នោះ​

ឡើយ។ ខ្ញុំ​មាន​អារម្មណ៍​កាន់​តែ​មាន​អំណរ​នៅ​ក្នុង​ព្រះ​យេស៊ូវ​ជាង​ពេល​ណាៗ​ទាំង​អស់ 

ហើយ​ខ្ញុំ​ជឿ​ជាក់​ថា ទ្រង់​នឹង​មិន​ធ្វើ​ឲ្យ​យើង​ខក​ចិត្ត​នោះ​ឡើយ។ យើង​បាន​ផ្អែក​លើ​ទ្រង់​

កាន់​តែ​ខ្លាំង​ជា​ជាង តាំង​ពី​ព័ន្ធ​កិច្ច​នៃ​អង្គ​ការ​បេសសកកម្ម​ចិន​ដី​គោក​បាន​ចាប់​ផ្ដើម។ 

ការ​ពឹង​ផ្អែក​នេះ ប្រហែល​សម្រាប់​ជា​ការ​ល្អ​បំផុត។ ឧបសគ្គ​ទាំង​ឡាយ​បាន​ផ្ដល់​ឱកាស​

មួយ​ដល់​ទ្រង់ ដើម្បី​បង្ហាញ​អំពី​អំណាច​ព្រះ​ចេស្ដា​របស់​ព្រះ​អង្គ។ បើ​គ្មាន​ឧបសគ្គ​នោះ​ទេ 

យើង​ពិត​ជា​មិន​អាច​យល់​បាន​ទេ​ថា ព្រះ​ជាម្ចាស់​ដ៏​ជា​ព្រះ​របស់​យើង​ទ្រង់​ទន់​ភ្លន់ ស្មោះ​

ត្រង់ និង​មាន​អំណាច​ព្រះ​ចេស្ដា​ប៉ុណ្ណា​ឡើយ។ ការ​ផ្លាស់​ប្ដូរ​ទាក់​ទង​នឹង​លោក និង​លោក​

ស្រី ប៊ើកហ្គ័រ គឺ​ជា​ការ​លំបាក​ណាស់​សម្រាប់​ខ្ញុំ។ ប៉ុន្តែ ខ្ញុំ​ចូល​ចិត្ត​ការ​លំបាក​ទាំង​នោះ! វា​

មាន​អារម្មណ៍​ថា ដូច​ជា​ការ​ភ្ជាប់​ទៅ​នឹង​អតីត​កាល​របស់​ខ្ញុំ​ត្រូវ​បាន​កាត់​ផ្ដាច់​អញ្ចឹង ដែល​

បាន​រួម​បញ្ចូល​ទាំង​ការ​ស្លាប់​របស់​មនុស្ស​ជា​ទី​ស្រឡាញ់​របស់​ខ្ញុំ ដែល​ខ្ញុំ​តែង​តែ​នឹក​រលឹក​

ដល់​ជា​ញឹក​ញាប់។ យ៉ាង​ណា​មិញ ព្រះ​អង្គ​មាន​ព្រះ​បន្ទូល​ថា៖ “មើល អញ​ធ្វើ​ទាំង​អស់​

ឡើង​ជា​ថ្ម”ី ដែរ»។

លោក​គ្រូ ហ័ដសិន ច្បាស់​ជា​បាន​ដឹង​ហើយ​ថា វា​ពិបាក​ណាស់​នៅ​ក្នុង​ការ​បង្ខាំង​ខ្លួន​

ឯង​ឲ្យ​ធ្វើ​ការ​ក្នុង​ការិយាល័យ នៅ​ពេល​ដែល​គាត់​ប្រាថ្នា​ចង់​ឲ្យ​ការងារ​ព័ន្ធ​កិច្ច​ដ៏​សម្បើម​នៃ​

អង្គ​ការ​បេសកកម្ម​​ចិន​ដី​គោក​ឲ្យ​កាន់​តែ​រីក​ចម្រើន​ទៅ​មុខ។ ពី​មួយ​ថ្ងៃ​ទៅ​មួយ​ថ្ងៃ ពី​មួយ​

អាទិត្យ​ទៅ​មួយ​អាទិត្យ ហើយ​គាត់​មិន​ប្រញាប់ប្រញាល់​នៅ​ក្នុង​ការ​ចាប់​ផ្ដើម​ការ​រៀប​ចំ​

គម្រោង​ថ្មី ដោយ​មិន​មាន​ការ​បញ្ជាក់​គ្រប់​គ្រាន់​ចំពោះ​អ្វី​ដែល​ព្រះ​អម្ចាស់​បាន​សព្វ​ព្រះ​

ហឫទ័យ​ឲ្យ​គាត់​ធ្វើ​នោះ​ឡើយ។ គាត់​បាន​អធិស្ឋាន​សម្រាប់​ពួក​អ្នក​ជំនួយ​ដ៏​ស័ក្ដិសម 

ប៉ុន្តែ​វា​ហាក់​បី​ដូច​ជា​គ្មាន​ការ​ឆ្លើយ​តប​សោះ ហើយ​កិច្ចការ​របស់​គាត់​បាន​រារាំង​គាត់​ពី​ការ​

ចូល​រួម​នឹង​អ្វី​ដែល​គាត់​បាន​គិត​ថា កាន់​តែ​សំខាន់។ គាត់​ប្រហែល​ជា​មាន​អារម្មណ៍​ថា 

គ្មាន​ការ​អត់​ធ្មត់ ឬ​បាក់​ទឹក​ចិត្ត។ ប៉ុន្តែ គាត់​នៅ​តែ​ព្យាយាម​បន្ត​ប្រាប់​នូវ​មេរៀន​ខ្លះៗ ដែល​

គាត់​កំពុង​តែ​រៀន​ទៅ​ដល់​នរណា​ម្នាក់​ប្រឈម​មុខ​នឹង​ឧបសគ្គ​ស្រដៀង​គ្នា​នឹង​គាត់​ដែរ។

មេរៀន​នោះ​កម្សាន្ត​ចិត្ត​ខ្ញុំ​ជា​ពន់​ពេក​ដោយ​ដឹង​ថា ព្រះ​ជា​ម្ចាស់​បាន​ជ្រើស​រើស​កិច្ច​ការ​

ដែល​ខ្ញុំ​ត្រូវ​ធ្វើ​សម្រាប់​ខ្ញុំ ដោយ​ដាក់​ខ្ញុំ​នៅ​កន្លែង​ដែល​ខ្ញុំ​កំពុង​តែ​ឈរ​នៅ​ពេល​នេះ។ ខ្ញុំ​

មិន​បាន​ស្វែង​រក​មុខ​តំណែង​នេះ​ទេ ហើយ​ខ្ញុំ​ក៏​មិន​ហ៊ាន​បោះ​បង់​វា​ចោល​ដែរ។ ទ្រង់​ជ្រាប​

អំពី​មូល​ហេតុ​ដែល​ដាក់​ខ្ញុំ​នៅ​ទី​នេះ—ដើម្បី​ឲ្យ​ធ្វើ​អ្វី​មួយ រៀន​ពី​អ្វី​មួយ ឬ​ក៏​ទ្រាំទ្រ​នឹង​ការ​

លំបាក​ទាំង​ឡាយ​ដែរ។ «ឯ​អ្នក​ណា​ដែល​ជឿ នោះ​មិន​ត្រូវ​រួសរាន់​ឡើយ»។ ការ​រៀន​អំពី​

ការ​នេះ វា​ក៏​​មិន​ងាយ​ស្រួល​សម្រាប់​អ្នក​ណា​ម្នាក់​ក្នុង​ចំណោម​យើង​ដែរ ប៉ុន្តែ​ខ្ញុំ​ពិត​ជា​

ជឿ​ថា ការ​ចំណាយ​ពេល​ដប់​ឆ្នាំ​នៅ​ក្នុង​ការ​ចាប់​យក​មេរៀន​នេះ​នឹង​ស័ក្តិ​សម​នឹង​តម្លៃ​

របស់​វា...លោក ម៉ូសេ ហាក់​បី​ដូច​ជា​បាន​ចំណាយ​ពេល​សែសិប​ឆ្នាំ​ ដើម្បី​រៀន​មេរៀន​

ដូច​គ្នា​នេះ​ដែរ...ស្រប​ពេល​ជា​មួយ​គ្នា​ដែរ យើង​គួរ​តែ​ជៀស​វាង​ពី​ភាព​ប្រញាប់ប្រញាល់​

នៃ​អាកប្ប​កិរិយា​ដែល​​គ្មាន​ការ​អត់​ធ្មត់ និង​តក់​ក្រហល់ ក៏​ដូច​​ជា​លទ្ធផល​នៃ​ការ​ខក​ចិត្ត 

និង​ការ​អស់​កម្លាំង​ផង​ដែរ។

ជីវិត​ដែល​ដាក់​កំហិត​នេះ បាន​បង្កើត​ផល​ផ្លែ ដោយ​សារ​តែ​ការ​ភ្ជាប់​ទំនាក់​ទំនង​ដោយ​

ស្មោះ​ត្រង់​ចំពោះ​ព្រះ​អម្ចាស់​យេស៊ូវ​គ្រីស្ទ ហើយ​វា​គួរ​ឲ្យ​ចាប់​អារម្មណ៍​ក្នុង​ការ​ឃើញ​មនុស្ស​

ក្មេងៗ ជា​ពិសេស​បាន​ឆ្លើយ​តប​ចំពោះ​ឥទ្ធិពល​របស់​វា។ បុរស​វ័យ​ក្មេង​មាន​ប្រាជ្ញា​ឈ្លាស​

វៃ​ម្នាក់​នៅ​ទី​ក្រុង​ឡុងដ៍  បាន​ប្ដេជ្ញា​ចិត្ត​ចំពោះ​ព្រះ​អម្ចាស់ ហើយ​ចង់​ចាប់​យក​ឱកាស​

សម្រាប់​កិច្ចការ​នានា​នៃ​ជីវិត​របស់​គាត់​នៅ​ឯ​ប្រទេស​ចិន។ គាត់​បាន​ធ្វើ​ដំណើរ​ទៅ​ផាយ

ឡែនដ៍ រ៉ូដ ហើយ​បាន​ចូល​ទៅ​ក្នុង​បន្ទប់​ដែល​បាន​តុប​តែង​យ៉ាង​សាមញ្ញ​មួយ ជា​កន្លែង​

ដែល​មនុស្ស​កំពុង​ជួប​ប្រជុំ​គ្នា ដើម្បី​ជំនុំ​អធិស្ឋាន។

គាត់​បាន​នឹក​ចាំ​អំពី​អក្សរ​ធំៗ​នៅ​ទល់​មុខ​មាត់​ទ្វារ ដែល​យើង​បាន​ចូល​ថា៖ «ព្រះ​នៃ​ខ្ញុំ 

ទ្រង់​នឹង​បំពេញ​គ្រប់​ទាំង​អស់ ដែល​អ្នក​រាល់​គ្នា​ត្រូវ​ការ» (ភីលីព ៤:១៩)។ ដោយ​សារ​តែ​

ខ្ញុំ​មិន​ទម្លាប់​នឹង​ការ​ឃើញ​អក្សរ​តាំង​នៅ​ជញ្ជាំង​បែប​នោះ វា​បាន​ធ្វើ​ឲ្យ​ខ្ញុំ​ចាប់​អារម្មណ៍​យ៉ាង​

ខ្លាំង។ មាន​មនុស្ស​ចន្លោះ​ពី១២ទៅ២០នាក់​បាន​ចូល​រួម។

លោក​គ្រូ ហ័ដសិន បាន​ចាប់​ផ្ដើម​ការ​ប្រជុំ​ដោយ​ជ្រើស​រើស​បទ​ចម្រៀង​សរសើរ​តម្កើង​

មួយ​បទ ដោយ​អង្គុយ​នៅ​មុខ​អាម៉ូនីញ៉ូម (“harmonium” ឧបករណ៍​ភ្លេង​ម្យ៉ាង​ស្រដៀង​

នឹង​ព្យាណូ) ហើយ​បាន​ដឹក​នាំ​ការ​ច្រៀង​សរសើរ​តម្កើង។ រូប​រាង​គាត់​មិន​បាន​ធ្វើ​ឲ្យ​ខ្ញុំ​ចាប់​

អារម្មណ៍​នោះ​ឡើយ។ គាត់​មាន​រាង​ស្ដើង ហើយ​មាន​សម្លេង​ស្រទន់។ ដូច​យុវជន​វ័យ​

ក្មេង​ជា​ច្រើន ខ្ញុំ​ប្រហែល​គិត​ថា អំណាច​ស្មើ​នឹង​សម្លេង​ខ្លាំង ហើយ​បាន​រំពឹង​ថា​អ្នក​ដឹក​

នាំ​ម្នាក់​ត្រូវ​តែ​បង្ហាញ​ពី​ការ​បង្គាប់​បញ្ជា។ ទោះ​ជា​យ៉ាង​ណា​ក៏​ដោយ នៅ​ពេល​គាត់​បាន​

និយាយ​ថា៖ «សូម​អធិស្ឋាន» ហើយ​បាន​ចាប់​ផ្ដើម​ដឹក​នាំ​អធិស្ឋាន គំនិត​ខ្ញុំ​បាន​ចាប់​ផ្ដើម​

ផ្លាស់​ប្ដូរ។ ខ្ញុំ​មិន​ធ្លាប់​ឮ​នរណា​ម្នាក់​អធិស្ឋាន​របៀប​នេះ​សោះ។ ការ​អធិស្ឋាន​មាន​ភាព​

សាមញ្ញ ទន់ភ្លន់ ក្លាហាន ព្រម​ទាំង​មាន​អំណាច ការ​អធិស្ឋាន​នោះ​បាន​ធ្វើ​ឲ្យ​ខ្ញុំ​ស្ងាត់ 

និង​បាន​បន្ទាប​ខ្ញុំ​ចុះ ដោយ​បាន​បង្ហាញ​យ៉ាង​ច្បាស់​ថា ព្រះ​ជាម្ចាស់​រាប់​គាត់​ទុក​ជា​មិត្ត​

សម្លាញ់​របស់​ផង​ទ្រង់។ ការ​អធិស្ឋាន​បែប​នេះ ច្បាស់​ណាស់​កើត​ចេញ​ពី​ការ​ចំណាយ​

ពេល​ស្ងៀមស្ងាត់​ច្រើន​តែ​ម្នាក់​ឯង​ជា​មួយ​នឹង​ព្រះ​ជាម្ចាស់ ហើយ​ទទួល​អារម្មណ៍​ថា​ដូច​

ជា​ទឹក​សន្សើម​ថ្មីៗ​ដែល​មក​ពី​ព្រះ​យេហូវ៉ា​អញ្ចឹង។

តាំង​ពី​ពេល​នោះ​មក   ខ្ញុំ​បាន​ឮ​មនុស្ស​ជា​ច្រើន​អធិស្ឋាន​នៅ​ទី​សាធារណៈ    ប៉ុន្តែ​

ការ​អធិស្ឋាន​របស់​លោក​គ្រូ  ហ័ដសិន និង​ការ​អធិស្ឋាន​របស់​លោក​គ្រូ ស្ពើចិន (Mr. 

Spurgeon) គឺ​មាន​ចំណុច​ពិសេស​ណាស់។ អ្នក​ដែល​បាន​ឮ​ការ​អធិស្ឋាន​របស់​ពួក​

គាត់​នឹង​មិន​អាច​ភ្លេច​បាន​ទេ។ ការ​ស្ដាប់​លោក​គ្រូ ស្ពើចិន អធិស្ឋាន​គឺ​ជា​បទ​ពិសោធន៍​

មួយ​ក្នុង​ជីវិត នៅ​ពេល​គាត់​ហាក់​បី​ដូច​ជា​ក្ដោបក្ដាប់​ពួក​ជំនុំ​ចំនួន​ប្រាំ​មួយ​ពាន់​នាក់​ដោយ​

ដៃ ហើយ​ដឹក​នាំ​ពួក​គេ​ចូល​ទៅ​កាន់​ទី​បរិសុទ្ធ។ ការ​ស្ដាប់​លោក​គ្រូ ហ័ដសិន ទូល​អង្វរ​

សម្រាប់​ប្រទេស​ចិន​ធ្វើ​ឲ្យ​លោក​អ្នក​យល់​ពី​អត្ថន័យ​ដ៏​ពិត​នៃ​ខ​គម្ពីរ «ដ្បិត​សេចក្តី​ទូល​

អង្វរ​ដ៏​អស់​ពី​ចិត្ត​របស់​មនុស្ស​សុចរិត នោះ​ពូកែ​ណាស់» (យ៉ាកុប ៥:១៦)។ ការ​ប្រជំុ​

មាន​រយៈ​ពេល​ពី​ម៉ោង​៤ដល់​ម៉ោង​៦ ប៉ុន្តែ​វា​មាន​អារម្មណ៍​ថា ដូច​ជា​ការ​ប្រជុំ​អធិស្ឋាន​ដ៏​

ខ្លី​បំផុត​តាម​ដែល​ខ្ញុំ​ធ្លាប់​ចូល​រួម។

មាន​នារី​ដែល​មាន​ការ​អប់​រំ​ល្អ និង​ប្រណិត​ពី​ភាគ​ខាង​លិច​នៃ​ប្រទេស​អង់គ្លេស​បាន​

មក​ដល់​ទី​ក្រុង​ឡុងដ៍ ដើម្បី​ចូល​រួម​សន្និបាត​ម៉ាលដ៍​មេយ៍ (Mildmay Conference) 

ហើយ​បាន​ស្នាក់​នៅ​ក្នុង​នាម​ជា​ភ្ញៀវ​ម្នាក់​នៅ​ផ្លូវ​ផាយឡែនដ៍។ នាង​បាន​ស្ដាប់​ការ​ថ្លែង​

សុន្ទរកថា​បើក​របស់​លោក​គ្រូ ហ័ដសិន ទៅ​កាន់​បណ្ដា​ជន​ចំនួន​ពីរ​ទៅ​បី​ពាន់​នាក់​នៅ​

ក្នុង​សាល​ដ៏​ធំ ហើយ​បាន​សង្កេត​ពី​ឥទ្ធិ​ពល​របស់​គាត់​លើ​គោល​គំនិត​អ្នក​ដឹក​នាំ​គ្រីស្ទ​

បរិស័ទ។ ទោះ​ជា​យ៉ាង​ណា​ក្ដី ក៏​ជីវិត​ប្រចាំ​ថ្ងៃ​នៅ​ក្បែរ​ផ្ទះ​ព័ន្ធ​កិច្ច​របស់​អង្គការ​បេសកកម្ម​

ចិន​ដី​គោក ដែល​ជា​កន្លែង​ដែល​គាត់​ប្រឈម​នឹង​ឧបសគ្គ​ដោយ​អំណរ ហើយ​លី​បន្ទុក​

នោះ​ដោយ​សេចក្ដី​ជំនឿ បាន​ធ្វើ​ឲ្យ​នាង​ចាប់​អារម្មណ៍​យ៉ាង​ខ្លាំង​បំផុត។

កញ្ញា សូលតូ (Miss Soltau) បាន​សរសេរ​ថា នាង​បាន​ចាំ​ថា «លោក​គ្រូ ហ័ដសិន 

កំពុង​ទទូច​ពួក​គេ​ឲ្យ​នៅ​ស្ងាត់​នៅ​ក្នុង​ចំណោម​អ្នក​ដទៃ​ទៀត ដើម្បី​តែ​ទំនាក់​ទំនង​តម្រូវ​

ការ​របស់​ពួក​គាត់​ជា​មួយ​ព្រះ​ជាម្ចាស់»។ ថ្ងៃ​មួយ បន្ទាប់​ពី​ពិសារ​អាហារ​ពេល​ព្រឹក​បន្តិច​

បន្តួច​រួច​មក ដោយ​ស្ទើរ​តែ​មិន​សល់​អ្វី​សោះ​សម្រាប់​អាហារ​ពេល​ល្ងាច នាង​រំភើប​យ៉ាង​

ខ្លាំង​ដែល​បាន​ឮ​លោកគ្រូ ហ័ដសិន ច្រៀង​បទ​សរសើរ​តម្កើង​សម្រាប់​កុមារ។

«ព្រះ​យេស៊ូវ​ស្រឡាញ់​ខ្ញុំ​ណាស់ គម្ពីរ​ប្រាប់​ឲ្យ​ដឹង​ជាក់​ច្បាស់»។

បន្ទាប់​មក គាត់​បាន​នាំ​យើង​ឲ្យ​សរសើរ​តម្កើង​ព្រះ​អម្ចាស់​ចំពោះ​សេចក្ដី​ស្រឡាញ់​មិន​

ប្រែ​ប្រួល​របស់​ទ្រង់ ដើម្បី​ចែក​ចាយ​តម្រូវ​ការ​របស់​យើង ហើយ​សំអាង​លើ​សេចក្ដី​សន្យា​

របស់​ទ្រង់។ មុន​ពេល​ថ្ងៃ​លិច យើង​កំពុង​តែ​មាន​អំណរ​ចំពោះ​ការ​ឆ្លើយ​តប​ដ៏​សប្បុរស​

នានា​របស់​ទ្រង់។

បន្ទាប់​ពី​លោក​គ្រូ ប៊ើកហ្គ័រ បាន​ចូល​និវត្តន៍ នោះ​ប្រាក់​រៃ​អង្គាស​កាន់​តែ​ខើច​ទៅៗ ហើយ​

លោក​គ្រូ ហ័ដសិន ក៏​កាន់​តែ​តាំង​ចិត្ត​មោះមុត​ជាង​ពេល​ណាៗ​ទាំង​អស់ ដើម្បី​ឲ្យ​កិច្ចការ​

អាច​ដំណើរ​ការ​ទៅ​បាន។ ថ្ងៃ​មួយ នៅ​ផ្លូវ​ផាយឡែនដ៍ ខណៈ​ពេល​ដែល​គាត់​កំពុង​ឈរ​

នៅ​ខាង​មុខ​ផែន​ទី​នៃ​ប្រទេស​ចិន គាត់​បាន​បែរ​ទៅ​សម្លាញ់​ពីរ​បី​នាក់ ហើយ​និយាយ​ថា៖

«តើ​បង​ប្អូន​មាន​សេចក្ដី​ជំនឿ​ក្នុង​ការ​ចូល​រួម​ជា​មួយ​ខ្ញុំ ហើយ​អធិស្ឋាន​ទៅ​កាន់​ព្រះ​

ជាម្ចាស់​សម្រាប់​ឲ្យ​មាន​មនុស្ស​ប្រុស​ដប់​ប្រាំ​បី​នាក់​ទៀត ដើម្បី​ចាប់​ដៃ​គ្នា​ជា​គូៗ​ចេញ​ទៅ​

កាន់​ខេត្ត​ទាំង​ប្រាំ​បួន​ដែល​ដំណឹង​ល្អ​មិន​ទាន់​ទៅ​ដល់​ដែរ​ឬ​ទេ?»

កញ្ញា សូលតូ  ជា​សមាជិក​ម្នាក់​ក្នុង​ក្រុម   ហើយ​នៅ​តែ​នឹក​ចាំ​ពី​ការ​ដែល​ពួក​គាត់​

បាន​កាន់​ដៃ​គ្នា​ព័ទ្ធ​ជុំ​វិញ​ផែន​ទី ដោយ​ប្ដេជ្ញា​ចិត្ត​អធិស្ឋាន​រៀង​រាល់​ថ្ងៃ​សម្រាប់​អ្នក​ផ្សាយ​

ដំណឹង​ល្អ​ដែល​ពួក​គាត់​ត្រូវ​ការ​ទាំង​ដប់​ប្រាំ​បី​នាក់ រហូត​ដល់​ព្រះ​ជា​ម្ចាស់​ផ្គត់ផ្គង់​អ្នក​

ទាំង​នោះ​មក។ គ្មាន​ការ​សង្ស័យ​អំពី​សេចក្ដី​ជំនឿ​របស់​ពួក​គេ​ទេ។ ប៉ុន្តែ ពួក​គាត់​មិន​ដឹង​

អំពី​ការ​ពង្រីក​កាន់​តែ​ធំ ដែល​បម្រុង​នឹង​កើត​មាន​នោះ​ឡើយ។ តួ​នាទី​សំខាន់​របស់​កញ្ញា 

សូលតូ នឹង​ដើរ​នៅ​ក្នុង​ការ​អភិវឌ្ឍន៍​អង្គ​ការ​បេសកកម្ម​ចិន​ដី​គោក ឬ​ក៏​ការ​ចូល​រួម​ដែល​

មាន​លក្ខណៈ​ពិសេស​របស់​លោក អេហ្វ. ដឹបបលយូ. បលល័រ (F. W. Baller) ជា​បុរស​

វ័យ​ក្មេង​ដែល​មាន​ប្រាជ្ញា​ឈ្លាស​វៃ​ម្នាក់​បាន​លើក​ឡើង​ពី​ខាង​ដើម​នោះ នឹង​ចូល​រួម​ជា​មួយ​

គាត់។ នៅ​ពេល​នេះ ពួក​គាត់​ទាំង​ពីរ​នាក់​បាន​ចូល​មក​ក្នុង​ព័ន្ធ​កិច្ច ដោយ​សារ​ឥទ្ធិពល​

ដោយ​ប្រយោល​នៃ​ជីវិត​របស់​លោក​គ្រូ ហ័ដសិន។

ពេល​វេលា​នៃ​ការ​រង់​ចាំ​បាន​បង្កើត​ផល​ផ្លែ ហើយ​នៅ​ពេល​លោក​គ្រូ ហ័ដសិន អាច​

ត្រឡប់​ទៅ​ប្រទេស​ចិន​វិញ គាត់​បាន​បង្កើត​ក្រុម​ប្រឹក្សា​នៃ​មិត្ត​ដែល​ទុក​ចិត្ត​បាន​នៅ​ក្នុង​ទី​

ក្រុង​ឡុងដ៍ ហើយ​បាន​ទុក​ឲ្យ​កញ្ញា ប្លេតឆ្លេយ៍ នៅ​មើល​ថែ​រក្សា​ផ្ទះ​សំបែង និង​កូនៗ​នៅ​

ផ្លូវ​ផាយឡែនដ៍។ គាត់​បាន​ប្រគល់​ប្រាក់​បន្តិច​បន្តួច​ទៅ​លេខាធិការ​ដ៏​មាន​កិត្តិយស—

ត្រឹម​តែ​ម្ភៃ​មួយ​ផោន (ស្មើនឹង $៣.៩៧០,០០ ដុល្លារ បច្ចុប្បន្ន)។ ទោះ​ជា​យ៉ាង​នេះ​ក្ដី ក៏​

ពួក​គាត់​មិន​មាន​ជំពាក់​អ្នក​ណា​ដែរ ហើយ​លោក​គ្រូ ហ័ដសិន បាន​សរសេរ​សំបុត្រ​ដោយ​

មាន​ទំនុក​ចិត្ត​ទៅ​កាន់​អ្នក​ឧបត្ថម្ភ​អង្គ​ការ​បេសកកម្ម​ចិន​ដី​គោក​ផ្សេងៗ​ទៀត។

នៅ​ពេល​ដែល​កិច្ចការ​យើង​កាន់​តែ​រីក​ចម្រើន​ឡើង យើង​ត្រូវ​ការ​អ្នក​ជួយ​បន្ថែម​ទៀត​

ទាំង​នៅ​ស្រុក​កំណើត និង​នៅ​បរទេស ប៉ុន្តែ​វិធី​សាស្ត្រ​យើង​ក៏​នៅ​តែ​មិន​ផ្លាស់​ប្ដូរ​ដែរ។ 

យើង​នឹង​បន្ត​ទូល​សូម​ព្រះ​ជា​ម្ចាស់​សម្រាប់​ជំនួយ​ខាង​ផ្នែក​ហិរញ្ញវត្ថុ​បន្ថែម​ទៀត​តាម​

រយៈ​ការ​អធិស្ឋាន។ ទ្រង់​នឹង​ជំរុញ​ចិត្ត​ដល់​អ្នក​ដែល​ទ្រង់​បាន​រើស​ឲ្យ​បម្រើ​ធ្វើ​ជា​អ្នក​ផ្ដល់​

ជំនួយ​ខាង​ហិរញ្ញ​វត្ថុ​របស់​ផង​ទ្រង់។ កាល​ណា​យើង​មាន​ប្រាក់​រៃ​អង្គាស យើង​នឹង​ផ្ញើ​វា​

ទៅ​កាន់​ប្រទេស​ចិន ហើយ​កាល​ណា​យើង​គ្មាន​ប្រាក់​រៃ​អង្គាស យើង​នឹង​មិន​ផ្ញើ​អ្វី​ទៅ​ទេ 

ហើយ​យើង​ក៏​មិន​ខ្ចី​ប្រាក់​អ្នក​ណា​ដែរ ដោយ​ជៀស​វាង​មាន​ការ​ជំពាក់​បំណុល​គេ។ ប្រសិន​

បើ​ព្រះ​សាក​ល្បង​សេចក្ដី​ជំនឿ​របស់​យើង​ដូច​ពី​មុន នោះ​ព្រះ​អម្ចាស់​នឹង​សម្ដែង​សេចក្ដី​

ស្មោះ​ត្រង់​របស់​ទ្រង់​ជា​និច្ច។ បើ​ទោះ​បី​ជា សេចក្ដី​ជំនឿ​របស់​យើង​អន់​ថយ​ចុះ​ក៏​ដោយ 

ក៏​សេចក្ដី​ស្មោះ​ត្រង់​របស់​ទ្រង់​មិន​ថយ​ចុះ​ដែរ ដូច​មាន​សេចក្ដី​ចែង​ទុក​មក​ថា៖ «បើ​ទុក​

ជា​យើង​មិន​ស្មោះ​ត្រង់​ក៏​ដោយ គង់​តែ​ទ្រង់​នៅ​ស្មោះ​ត្រង់​ដដែល» (២ធីម៉ូថេ ២:១៣)។

អ្នក​ដឹក​នាំ​នៃ​អង្គការ​បេសកកម្ម​ចិន​ដី​គោក​ត្រូវ​ការ​ទំនុក​ចិត្ត​របស់​គាត់​ច្រើន​ជាង​ពេល​

ណាៗ​ទាំង​អស់ នៅ​ពេល​ដែល​គាត់​បាន​ត្រឡប់​ទៅ​ប្រទេស​ចិន​វិញ បន្ទាប់​ពី​មិន​បាន​ទៅ​

អស់​រយៈ​ពេល​១៥​ខែ។ ជំងឺ និង​ឧបសគ្គ​ផ្សេងៗ​ទៀត​បាន​ធ្វើ​ឲ្យ​មនុស្ស​មួយ​ចំនួន​នៅ​

មជ្ឈ​មណ្ឌល​ចាស់​នៅ​ក្នុង​ខេត្ត​នៃ​ប្រទេស​ចិន​មាន​ការ​បាក់​ទឹក​ចិត្ត​ចំពោះ​កិច្ចការ​បម្រើ​

ព្រះ​ជា​ម្ចាស់។ ក្រុម​ជំនុំ​តូចៗ​កំពុង​តែ​ជួប​ការ​លំបាក ទី​តាំង​បេសកកម្ម​មួយ​ចំនួន​ខ្វះ​ខាត​

បុគ្គលិក​ធ្វើ​ការ ខ្លះ​បាន​បិទ​ទ្វារ ដោយ​បន្សល់​ឲ្យ​លោក​គ្រូ ហ័ដសិន មិន​ប្រាកដ​ថា គួរ​

តែ​ចាប់​ផ្ដើម​ផ្ដល់​ជំនួយ​ចាំ​បាច់ និង​ការ​លើក​ទឹក​ចិត្ត​ពី​កន្លែង​ណា​ទៅ​មុន​ឡើយ។ ជា​

ជាង​ការ​រៀប​គម្រោង​ពង្រីក​ព័ន្ធ​កិច្ច​ទៅ​កាន់​ខេត្ត​ដែល​ដំណឹង​ល្អ​មិន​ទាន់​ទៅ​ដល់ គាត់​

គ្រាន់​តែ​ផ្ដោត​ទៅ​លើ​ការ​ពង្រឹង​ការងារ​ដែល​មាន​ស្រាប់។ ជា​ប្រយោជន៍​ដល់​ការ​កម្សាន្ត​

ចិត្ត​គាត់ គាត់​មាន​ដៃ​គូ​ដែល​ភក្ដី ដែល​ព្រះ​ជាម្ចាស់​បាន​ប្រទាន​មក​ក្នុង​ជីវិត​របស់​គាត់។ 

កញ្ញា ហ្វូលឌីង (Faulding) គឺ​ជា​អ្នក​ដឹក​នាំ​គួរ​ឲ្យ​ស្រឡាញ់​នៃ​ព័ន្ធ​កិច្ច​ស្ត្រី​នៅ​ក្នុង​ស្រុក​

ហាងចូវ បាន​ក្លាយ​ជា​ប្រពន្ធ​ទី​ពីរ​របស់​គាត់ ហើយ​បាន​ចាប់​ផ្ដើម​ព័ន្ធកិច្ច​ដែល​នៅ​ក្បែរ​គាត់​

ដោយ​មិន​បាន​គិត​ពី​ខ្លួន​ឯង ហើយ​អស់​រយៈ​ពេល​សាម​សិប​បី​ឆ្នាំ​បាន​ធ្វើ​ឲ្យ​សមាជិក​ទាំង​

មូល​នៃ​អង្គការ​បេសកកម្ម​ចិន​ដី​គោក​ស្រឡាញ់​គាត់។ ទោះ​ជា​យ៉ាង​ណា​ក៏​ដោយ ក៏​ពួក​

គាត់​ពីរ​នាក់​ត្រូវ​នៅ​ឆ្ងាយ​ពី​គ្នា​ញឹក​ញាប់​ដែរ។ នៅ​អំឡុង​រដូវ​រងា​ពេញ​ដោយ​ព្រិល​យ៉ាង​

ក្រាស់​ក្រាល​នៅ​លើ​ដី លោក​គ្រូ ហ័ដសិន បាន​ធូរ​ចិត្ត​ដោយ​ប្រពន្ធ​របស់​គាត់​មិន​បាន​

ធ្វើ​ដំណើរ​ដ៏​លំបាក​នានា​ដែល​គាត់​ត្រូវ​ធ្វើ ដែល​ជា​ញឹក​ញាប់ ការ​ធ្វើ​ដំណើរ​នោះ​ជួប​ការ​

លំបាក​យ៉ាង​ខ្លាំង។

ខ្ញុំ​បាន​អញ្ជើញ​សមាជិក​ក្រុម​ជំនុំ និង​អ្នក​ដែល​ចង់​ដឹង​អំពី​ព្រះ​ជាម្ចាស់​ឲ្យ​ប្រកប​អាហារ​

ពេល​ល្ងាច​ជា​មួយ​ខ្ញុំ​នៅ​ថ្ងៃ​ស្អែក។ ខ្ញុំ​ចង់​ឲ្យ​ពួក​គេ​ទាំង​អស់​គ្នា​បាន​ជួប​គ្នា។ សូម​ឲ្យ​ព្រះ​

អម្ចាស់​ប្រទាន​ពរ​ដល់​យើង​គ្រប់​គ្នា។ បើ​ទោះ​បី​ជា​អ្វីៗ​ហាក់​បី​ដូច​ជា​កំពុង​បាក់​ទឹក​ចិត្ត​

ក៏​ដោយ ក៏​យើង​នៅ​មាន​សង្ឃឹម​ដែរ ដោយ​ព្រះ​ពរ​របស់​ព្រះ​ជាម្ចាស់ ព្រម​ទាំង​ការ​យក​

ចិត្ត​ទុក​ដាក់​មួយ​ចំនួន នោះ​កិច្ចការ​ទាំង​ឡាយ​នឹង​បាន​រីក​ចម្រើន​នៅ​ពេល​ឆាប់ៗ​នេះ។

សេចក្ដី​ជំនឿ​របស់​លោក ហ័ដសិន បាន​បង្ហាញ​ជាក់​ច្បាស់​ដោយ​គោល​ជំនឿ​របស់​គាត់​

ដែល​ថា «ដោយ​ព្រះ​ពរ​របស់​ព្រះ​ជាម្ចាស់ នោះ​អ្វីៗ​នឹង​បាន​រីក​ចម្រើន​ឡើង​ពេល​ឆាប់ៗ​នេះ  

ប្រសិន​បើ​យើង​ថែរក្សា​វា»។ គាត់​បាន​ទទួល​យក​កិច្ច​ការ​ដ៏​លំបាក​បំផុត​សម្រាប់​ខ្លួន​គាត់ 

ដោយ​ពឹង​ផ្អែក​លើ​អំណាច​ដ៏​មាន​កម្លាំង​របស់​ព្រះ​វិញ្ញាណ​បរិសុទ្ធ ហើយ​ដោះ​ស្រាយ​នឹង​

បញ្ហា​ដោយ​ការ​អធិស្ឋាន និង​ការ​អត់​ធ្មត់ ដែល​បាន​ជំរុញ​អ្នក​ប្រែ​ចិត្ត​ជឿ និង​បេសកជន​

មាន​ចិត្ត​ខ្នះខ្នែង​គ្រប់​ជំពូក។ ដោយ​មាន​លោក​ស្រី ថេល័រ ចូល​រួម​ជា​មួយ​គាត់​នៅ​ជ្រលង​

យ៉ាងជឺ គាត់​បាន​ចំណាយ​ពេល​បី​ខែ​នៅ​ទីក្រុង​ណាងឃីង (បច្ចុប្បន្ន​ណានជីង) ដោយ​

បាន​លះ​បង់​ពេល​វេលា​ជា​ច្រើន​ចំពោះ​ការ​ផ្សាយ​ដំណឹង​ល្អ​ផ្ទាល់។

គាត់​បាន​សរសេរ​មក​ពី​ទី​ក្រុង​ណាងឃីង​ថា៖  រាល់​យប់ យើង​បាន​ទាក់​ទាញ​ហ្វូង​

មនុស្ស​យ៉ាង​ច្រើន​ជា​មួយ​នឹង​រូប​ភាព ព្រម​ទាំង​ផ្ទាំង​រូប​ភាព​គោម ហើយ​ប្រាប់​ពួក​គេ​អំពី​

ព្រះ​យេស៊ូវ។ យប់​មិញ យើង​មាន​មនុស្ស​ប្រាំ​រយ​នាក់​មក​ចូល​រួម​នៅ​កន្លែង​ថ្វាយ​បង្គំ។ 

អ្នក​ខ្លះ​នៅ​រយៈ​ពេល​ខ្លី ស្រប​ពេល​ដែល​អ្នក​ខ្លះ​ទៀត​នៅ​ទី​នោះ​ជិត​បី​ម៉ោង។ សូម​ឲ្យ​ព្រះ​

អម្ចាស់​ប្រទាន​ពរ​ដល់​ពេល​វេលា​នៅ​ទី​នេះ ដើម្បី​ជា​ប្រយោជន៍​ដល់​មនុស្ស​ជា​ច្រើន។ រាល់​

រសៀល ពួក​ស្ត្រីៗ​មក​សួរ​សុខ​ទុក្ខ ហើយ​ស្ដាប់​ព្រះ​បន្ទូល។

លោក​អ្នក​នឹង​យល់​បាន​អំពី​គំនិត​មួយ​នៃ​កម្លាំង​ខាង​ក្នុង​របស់​នាង​តាម​រយៈ​សំណួរ​

មួយ ដែល​នាង​បាន​សួរ​ទៅ​កញ្ញា ប្លេតឆ្លេយ៍ នៅ​ក្នុង​សំបុត្រ​មួយ​ច្បាប់៖

«ប្រសិន​បើ​លោក​អ្នក​ធ្លាប់​ផឹក​ពី​ប្រភព​ទឹក​ដ៏​រស់ តើ​អ្វី​ដែល​អាច​នឹង​ធ្វើ​ឲ្យ​ជីវិត​របស់​

លោក​អ្នក​ពេញ​បរិបូរណ៍​ហូរ​ហៀរ​បាន?  ចម្លើយ​គឺ៖ ព្រះ​យេស៊ូវ ព្រះ​យេស៊ូវ ព្រះ​យេស៊ូវ!»

នៅ​ក្នុង​ន័យ​នេះ គាត់​បាន​កាន់​ពែង​មួយ​យ៉ាង​ពេញ ហើយ​សេចក្ដី​ពេញ​បរិបូរណ៍​ជា​

អ្វី​ដែល​យើង​ពិត​ជា​ត្រូវ​ការ។ ការ​សួរ​សុខ​ទុក្ខ​សមាជិក​នៃ​អង្គការ​បេសកកម្ម​ចិន​ដី​គោក 

បាន​ធ្វើ​ឲ្យ​សម្រេច​គោល​បំណង​ពួក​គេ ហើយ​បាន​បន្ត​រហូត​ដល់​លោក​គ្រូ ហ័ដសិន បាន​

ទៅ​គ្រប់​ស្ថានីយ​ទាំង​អស់ ព្រម​ទាំង​កន្លែង​នៅ​ក្រៅ​ពី​ស្ថានីយ​នៅ​ក្នុង​អង្គការ​បេសកកម្ម​

យ៉ាង​ហោច​ណាស់​មួយ​ដង។ ដោយ​មិន​ទាន់​ស្កប់​ចិត្ត គាត់​បាន​ជួប​ជា​មួយ​នឹង​អ្នក​ដឹក​

នាំ​ជន​ជាតិ​ចិន​នៅ​កន្លែង​នីមួយៗ ដូច​ជា​ពួក​អ្នក​ផ្សាយ​ដំណឹង​ល្អ អ្នក​ចែក​ចាយ​ព្រះ​គម្ពីរ 

គ្រូ​បង្រៀន ព្រម​ទាំង​ពួក​ស្ត្រី​ដែល​បាន​បង្រៀន​ព្រះ​គម្ពីរ ពួក​គាត់​បាន​ទទួល​ជំនួយ​ផ្ទាល់​

ខ្លួន​ពី​គាត់​ស្ទើរ​តែ​គ្មាន​ការ​រើស​មុខ។ នៅ​ពេល​ដែល​ពួក​គេ​នៅ​ជា​មួយ​គ្នា ទាំង​ជំនួយ​លោក​

ស្រី ថេល័រ ធំធេង​មិន​អាច​កាត់​ថ្លៃ​បាន​ទេ ហើយ​ជា​ញឹក​ញាប់​ពួក​គាត់​ក៏​បាន​ធ្វើ​ការ​ឆ្លើយ​

តប​សំបុត្រ​រហូត​ដល់​យប់​ជ្រៅ។ នៅ​ក្នុង​ដំណើរ​ចុះ​ព្យាបាល​ជំងឺ លោក​ស្រី​បាន​ចូល​រួម​

ជា​មួយ​គាត់​ជា​ញឹក​ញាប់ ឬ​ក៏​លោក​ស្រី​នឹង​ស្នាក់​នៅ​ស្ថានីយ​មួយ​ជា​មួយ​អ្នក​ជំងឺ ស្រប​

ពេល​ដែល​គាត់​បាន​រើ​ទៅ​ស្ថានីយ​ផ្សេង​ទៀត។ ពួក​បេសកជន​មាន​អំណរ​គុណ​ចំពោះ​

ជំនាញ​ខាង​វេជ្ជសាស្ត្រ​របស់​គាត់ ក្នុង​កាល​ដែល​មិន​ទាន់​មាន​វេជ្ជ​បណ្ឌិត​ណា​ផ្សេង​នៅ​

ក្នុង​អង្គការ​បេសកកម្ម​ចិន​ដី​គោក ឬ​គ្មាន​វេជ្ជ​បណ្ឌិត​ណា​នៅ​កន្លែង​ដែល​នៅ​ឆ្ងាយ​ពី​កំពង់​

ផែ​សន្ធិសញ្ញា។ ប្រាកដ​ណាស់ ការ​នេះ​បាន​បង្កើត​ទំហំ​ការងារ​របស់​លោក​គ្រូ ហ័ដសិន 

ដូច​កាល​គាត់​បាន​មក​ដល់​ស្ថានីយ​មួយ​នៅ​ដាច់​ឆ្ងាយ ហើយ​បាន​រក​ឃើញ​មាន​សំបុត្រ​

ចំនួន​កៅ​សិប​ប្រាំ​បី​កំពុង​រង់​ចាំ​គាត់ ឬ​នៅ​ពេល​គាត់​បាន​ចំណាយ​ពេល​នៅ​ថ្ងៃ​បន្ទាប់ 

សរសេរ​អំពី​ការ​ណែនាំ​មួយ​ទំព័រ​អំពី «កូន​របស់​លោក អាលាំង» ("Aliang's baby") 

ដោយ​មាន​លោក អាលាំង ជា​អ្នក​ជំនួយ​ដ៏​ប្រសើរ​នៅ​ជីនគាំង (បច្ចុប្បន្ន​ស៊ិនជាំង)។ 

ប៉ុន្តែ មិន​សំខាន់​ថា វា​ជា​សំបុត្រ​វែង ឬ​ក៏​ការ​ធ្វើ​ដំណើរ​កាន់​តែ​ច្រើន​នោះ​ទេ គឺ​គាត់​ពិត​ជា​

រីក​រាយ​ចំពោះ​គ្រប់​វិធី​ដែល​គាត់​អាច​ជួយ​ពួក​គេ​បាន។ ការ​បម្រើ​មនុស្ស​គ្រប់​គ្នា​គឺ​ជា​ឯក​

សិទ្ធិ ដែល​គាត់​ប្រាថ្នា​ចង់​ធ្វើ​បំផុត។

ព្រះ​អម្ចាស់​កំពុង​ជួយ​យើង​ធ្វើ​ការ​បាន​ចម្រើន​ឡើង (គាត់​អាច​សរសេរ​នៅ​ប្រាំ​បួន​ខែ​

ក្រោយ​មក)  ហើយ​កិច្ច​ការ​បម្រើ​ព្រះ​ចេះ​តែ​រីក​ចម្រើន​ទៅ​មុខ​ជា​និច្ច ជា​ពិសេស​នៅ​តំបន់​

សំខាន់ៗ​របស់​ជំនួយ​ការ​ជន​ជាតិ​ចិន។ ជំនួយ​ការ​ត្រូវ​ការ​ឧបត្ថម្ភ ការ​យក​ចិត្ត​ទុក​ដាក់ 

ហើយ​នឹង​ការ​ណែនាំ​ជា​ច្រើន ប៉ុន្តែ​ពួក​គេ​កំពុង​រីក​ចម្រើន​នូវ​មុខ​ជំនាញ និង​ភាព​សម្បូរ​

បែប ហើយ​ដោយ​ឥត​សង្ស័យ​អនាគត​ប្រទេស​ចិន​ពឹង​ទៅ​លើ​ពួក​គេ​ហើយ។ ខ្ញុំ​ឃើញ​

បេសកជន​បរទេស​ថា ជា​គ្រោង​ទ្រទ្រង់​បណ្ដោះ​អាសន្ន​នៅ​ជុំ​វិញ​អាគារ​ដែល​កំពុង​តែ​

សាងសង់ ឆាប់ៗ​នេះ​យើង​អាច​ធ្វើ​បាន​កាន់​តែ​ប្រសើរ​ដោយ​គ្មាន​ពួក​គេ—ឬ​ផ្ទុយ​ទៅ​វិញ 

ឆាប់ៗ​នេះ យើង​អាច​រើ​ពួក​គាត់​នោះ​ចេញ ដើម្បី​ផ្ដល់​ការ​ទ្រទ្រង់​បណ្ដោះ​អាសន្ន​ដូច​គ្នា​នៅ​

កន្លែង​មួយ​ផ្សេង​ទៀត។

ការ​អធិស្ឋាន និង​និមិត្ត​របស់​គាត់​បាន​ដើរ​ទន្ទឹម​គ្នា​ជា​មួយ​នឹង​ការ​ខិត​ខំ​ប្រឹង​ប្រែង​ឥត​

ឈប់​ឈរ​ទាំង​នេះ! វា​អាច​នឹង​ងាយ​ស្រួល​ក្នុង​ការ​មើល​រំលង​តម្រូវ​ការ​ដ៏​ធំ​ផ្សេង​ទៀត 

ដោយ​សារ​តែ​តម្រូវ​ការ​ភ្លាមៗ ជា​ពិសេស​នៅ​ក្នុង​កាល​ដែល​ប្រាក់​កាក់​សម្រាប់​កិច្ចការ​បម្រើ​

ព្រះ​មាន​ការ​ខ្វះ​ខាត។ បុ៉ន្តែ សម្រាប់​លោក​គ្រូ ហ័ដសិន វា​ជា​រឿង​ផ្ទុយ​ពី​នេះ។ នៅ​ពេល​

គាត់​បាន​ធ្វើ​ដំណើរ​ចេញ​ពី​ទី​តាំង​មួយ​ទៅ​ទី​តាំង​មួយ​ទៀត ដោយ​ធ្វើ​ដំណើរ​ឆ្ងាយៗ​នៅ​

ចន្លោះ​ស្ថានីយ​បេសកកម្ម​ទាំង​នោះ​ពាស​ពេញ​តំបន់​ដែល​ពេញ​ទៅ​ដោយ​មនុស្ស​រួសរាយ​

រាក់​ទាក់ ហើយ​អាច​ឈោង​ចាប់​បាន នោះ​ដួង​ចិត្ត​របស់​គាត់​មាន​អារម្មណ៍​សោកសៅ និង​

អាណិត​អាសូរ​ចំពោះ​អស់​អ្នក​ដែល​មិន​ទាន់​បាន​ឈោង​ចាប់​បាន ទាំង​ជិត និង​ឆ្ងាយ។

«កាល​ពី​អាទិត្យ​មុន ខ្ញុំ​នៅ​ទី​ក្រុង​ថៃភីង ខណៈ​ពេល​ដែល​ខ្ញុំ​បាន​សរសេរ​សំបុត្រ​ទៅ​កាន់​

ក្រុម​ប្រឹក្សា​នៅ​ទី​ក្រុង​ឡុងដ៍។ ដួង​ចិត្ត​ខ្ញុំ​មាន​អារម្មណ៍​ក្រៀម​ក្រំ​ណាស់​ចំពោះ​ហ្វូង​មនុស្ស​

ដែល​មាន​ពេញ​នៅ​លើ​ផ្លូវ​បី ឬ​បួន​គីឡូ​ម៉ែត្រ ដោយ​ធ្វើ​ឲ្យ​មាន​ការ​ពិបាក​ដើរ ដោយ​សារ​តែ​

វា​ជា​ថ្ងៃ​មនុស្ស​ដើរ​ផ្សារ​ច្រើន។ យើង​បាន​ធ្វើ​ការ​ប្រកាស ដំណឹង​ល្អ​បន្តិច​បន្តួច​តែ​ប៉ុណ្ណោះ 

ពី​ព្រោះ​យើង​កំពុង​ស្វែង​រក​ទី​តាំង​មួយ ដើម្បី​បង្កើត​កិច្ចការ​អចិន្ត្រៃយ៍​នៅ​ទី​នោះ ប៉ុន្តែ​ខ្ញុំ​

ទទួល​អារម្មណ៍​ថា ព្រះ​បាន​បណ្ដាល​ចិត្ត​ខ្ញុំ​ឲ្យ​ទៅ​ជញ្ជាំង​កំផែង​ក្រុង ហើយ​អំពាវនាវ​ដល់​

ព្រះ​ជាម្ចាស់ ដើម្បី​ឲ្យ​ទ្រង់​បង្ហាញ​សេចក្ដី​មេត្តា​ករុណា​ចំពោះ​ប្រជាជន​ទាំង​ឡាយ ហើយ​

បើក​ចិត្ត​ពួក​គេ ក៏​ដូច​ជា​អនុញ្ញាត​ឲ្យ​យើង​ចូល​ទៅ​ដល់​ពួក​គេ»។

យើង​បាន​ជួប​នឹង​មនុស្ស​ដែល​មាន​ទុក្ខ​កង្វល់​បួន​នាក់​ដោយ​មិន​បាន​ដឹង​ខ្លួន។ បុរស​

ចំណាស់​ម្នាក់​បាន​មក​រក​យើង​ឃើញ បើ​ទោះ​បី​ជា​ខ្ញុំ​មិន​ប្រាកដ​ថា គាត់​បាន​រក​យើង​

ឃើញ​ដោយ​របៀប​ណា​ក៏​ដោយ ហើយ​គាត់​ក៏​បាន​តាម​ខ្ញុំ​ទៅ​ដល់​ទូក​យើង​ដែរ។ ខ្ញុំ​ក៏​

បាន​អញ្ជើញ​គាត់​ចូល ហើយ​បាន​សួរ​ឈ្មោះ​គាត់។

គាត់​បាន​ឆ្លើយ​ថា៖ «ខ្ញុំ​ឈ្មោះ ទីង (Dzing)។ ប៉ុន្តែ សំណួរ​ដែល​ធ្វើ​ឲ្យ​ខ្ញុំ​មាន​បញ្ហា 

ហើយ​ជា​សំណួរ​មួយ​ដែល​ខ្ញុំ​មិន​អាច​រក​ចម្លើយ​បាន​នោះ​គឺ៖ តើ​ខ្ញុំ​គួរ​តែ​ធ្វើ​ដូច​ម្ដេច​ចំពោះ​

អំពើ​បាប​របស់​ខ្ញុំ? អ្នក​វិទូ​របស់​យើង​បាន​ពោល​ថា គ្មាន​ជាតិ​ក្រោយ​ទេ ប៉ុន្តែ​ខ្ញុំ​គិត​ថា វា​

ពិបាក​ជឿ​ពួក​គេ​ណាស់...។ អូហ៍ លោក! ខ្ញុំ​បាន​ដេក​គិត​នៅ​លើ​គ្រែ។ ខ្ញុំ​អង្គុយ​តែ​ម្នាក់​ឯង​

នៅ​ពេល​ថ្ងៃ​គិត​អំពី​ការ​នោះ។ ខ្ញុំ​គិត​ម្ដង​ហើយ​ម្ដង​ទៀត បុ៉ន្តែ​ខ្ញុំ​គិត​មិន​ឃើញ​ទេ​ថា ត្រូវ​ធ្វើ​

អ្វី​ចំពោះ​អំពើ​បាប​របស់​ខ្ញុំ​នោះ​ឡើយ។ ខ្ញុំ​អាយុ​៧២ឆ្នាំ​ហើយ។ ខ្ញុំ​ក៏​មិន​រំពឹង​ថា អាច​រស់​

នៅ​បាន​ដប់​ឆ្នាំ​ទៀត​ទេ។ មាន​ពាក្យ​មួយ​ឃ្លា​បាន​ពោល​ថា៖ “យើង​មិន​ដឹង​ថា នឹង​មាន​

អ្វី​កើត​ឡើង​នៅ​ថ្ងៃ​ស្អែក​ទេ»។ តើ​លោក​គ្រូ​អាច​ប្រាប់​ខ្ញុំ​បាន​ទេ​ថា ខ្ញុំ​ត្រូវ​ធ្វើ​យ៉ាង​ដូច​ម្ដេច​

ចំពោះ​អំពើ​បាប​របស់​ខ្ញុំ?”»។

ខ្ញុំ​បាន​ឆ្លើយ​ថា៖ «ខ្ញុំ​ប្រាកដ​ជា​អាច។ យើង​បាន​ធ្វើ​ដំណើរ​រាប់​ពាន់​គីឡូ​ម៉ែត្រ ដើម្បី​

ឆ្លើយ​សំណួរ​នេះ។ សូម​ស្ដាប់ ហើយ​ខ្ញុំ​នឹង​ពន្យល់​អំពី​អ្វី​ដែល​លោក​ចង់​ដឹង និង​ត្រូវ​ដឹង»។

នៅ​ពេល​ដែល​ដៃ​គូ​ខ្ញុំ​បាន​ត្រឡប់​មក​វិញ គាត់​បាន​ស្ដាប់​រឿង​ដ៏​អស្ចារ្យ​អំពី​ឈើ​ឆ្កាង​

ម្ដង​ទៀត ហើយ​វា​ធ្វើ​ឲ្យ​គាត់​បាន​ស្ងប់​ចិត្ត ទាំង​បាន​កម្សាន្ត​ចិត្ត​គាត់​ផង​ដែរ។ គាត់​រីក​រាយ​

ដែល​បាន​ដឹង​ថា យើង​បាន​ជួល​ផ្ទះ​មួយ​ខ្នង ហើយ​បាន​សង្ឃឹម​ថា ឆាប់ៗ​នេះ យើង​នឹង​

មាន​អ្នក​ចែក​ចាយ​សៀវភៅ​គ្រីស្ទ​បរិស័ទ​មក​រស់​នៅ​ក្នុង​ទី​ក្រុង​ដែរ។

នៅ​ក្រុង​ជាង​ហាសិប​នៅ​ក្នុង​ខេត្ត​ជិកគាំង (បច្ចុប្បន្ន​ស៊ិនជាំង) ត្រូវ​ការ​អ្នក​ធ្វើ​ការ​បម្រើ​

ព្រះ ពី​ព្រោះ​មិន​មាន​នរណា​ម្នាក់​ធ្វើ​ជា​ទី​បន្ទាល់​អំពី​ព្រះ​គ្រីស្ទ​នៅ​ទី​នោះ​ទេ។ មាន​មនុស្ស​

រាប់​លាន​នាក់​កំពុង​រង់​ចាំ​ហើយ ហើយ​យើង​មិន​អាច​ព្រងើយ​កន្តើយ​បាន​ទេ។ លោក​

គ្រូ ហ័ដសិន ដោយ​នៅ​ក្នុង​ទូក​គាត់​តែ​ម្នាក់​ឯង ត្រូវ​តែ​ទុក​ចិត្ត​ព្រះ​អម្ចាស់​ចំពោះ​បន្ទុក​

នេះ។ សេចក្ដី​ជំនឿ​របស់​គាត់​កាន់​តែ​រឹង​មាំ​ឡើង ហើយ​នៅ​ថ្ងៃ​បន្ទាប់ ថ្ងៃ​ទី២៧ ខែ​មករា 

ឆ្នាំ​១៨៧៤ គាត់​បាន​កត់​ត្រា​បទ​ពិសោធន៍​នេះ​នៅ​ក្នុង​ព្រះ​គម្ពីរ​របស់​គាត់។

«ខ្ញុំ​បាន​ទូល​សូម​ព្រះ​ជាម្ចាស់​ឲ្យ​ប្រទាន​អ្នក​ផ្សាយ​ដំណឹង​ល្អ​ជន​ជាតិ​ចិន​៥០ ឬ​១០០​

នាក់ ហើយ​ឲ្យ​មាន​បេសកជន​ជា​ច្រើន​តាម​ភាព​ចាំ​បាច់ ដើម្បី​បង្កើត​វត្ត​មាន​អ្នក​ផ្សាយ​

ដំណឹង​ល្អ​នៅ​ក្រុង​ហ្វូ (Fu) ទាំង​បួន និង​ក្រុង​សិន (Hsien) ទាំង​៤៨ នៅ​ក្នុង​ខេត្ត​ជិក

គាំង (បច្ចុប្បន្ន​ស៊ិនជាំង) ដែល​នៅ​តែ​មិន​ទាន់​មាន​អ្នក​ជឿ​នៅ​ឡើយ។ ដូច្នេះ ដើម្បី​ឲ្យ​

អ្នក​បម្រើ​របស់​ព្រះ​ចាប់​ផ្ដើម​ធ្វើ​ការ​នៅ​ក្នុង​ខេត្ត​ទាំង​ប្រាំ​បួន ដែល​មិន​ទាន់​មាន​អ្នក​ផ្សាយ​

ដំណឹង​ល្អ​នៅ​ឡើយ។ សំណើ​នេះ បាន​ធ្វើ​ឡើង​ក្នុង​ព្រះ​នាម​ព្រះ​យេស៊ូវ»។

«ទូល​បង្គំ​សូម​អរ​ព្រះ​គុណ​ដល់​ព្រះ​អម្ចាស់​យេស៊ូវ ចំពោះ​សេចក្ដី​សន្យា​ដែល​ព្រះ​អង្គ​

បាន​ប្រទាន​មក​ទូល​បង្គំ ដើម្បី​ជា​ទី​ពឹង​អាង។ សូម​ប្រទាន​ដល់​ទូល​បង្គំ​អស់​ទាំង​កម្លាំង​

នៃ​រូប​កាយ ប្រាជ្ញា​នៃ​គំនិត ហើយ​និង​ព្រះ​គុណ​នៃ​ព្រលឹង​ដែល​ទូល​បង្គំ​ត្រូវ​ការ​សម្រាប់​

ធ្វើ​កិច្ចការ​ដ៏​ប្រសើរ​របស់​ព្រះ​អង្គ»។

គួរ​ឲ្យ​ភ្ញាក់​ផ្អើល ជំនួស​ឲ្យ​ការ​ចម្រើន​កម្លាំង គាត់​បាន​ធ្លាក់​ខ្លួន​ឈឺ​យ៉ាង​ធ្ងន់។ គាត់​

បាន​ចំណាយ​ពេល​រាប់​អាទិត្យ​នៅ​លើ​គ្រែ ដោយ​ទ្រាំ​ទ្រ​នឹង​ការ​ឈឺ​ចាប់ ហើយ​ប្រកាន់​

ខ្ជាប់​នៅ​ក្នុង​សេចក្ដី​ជំនឿ​របស់​គាត់​នៅ​ក្នុង​និមិត្ត​របស់​ព្រះ​ជាម្ចាស់។ អស់​រយៈ​ពេល​ជា​

ច្រើន​ខែ ប្រាក់​រៃ​អង្គាស​ក៏​ខ្វះ​ខាត ហើយ​ធ្វើ​ឲ្យ​ពិបាក​ក្នុង​ការ​បែង​ចែក​ធនធាន​តិច​តួច 

ដោយ​មិន​មាន​អ្វី​បាន​សន្សំ​ទុក​សម្រាប់​ការ​ពង្រីក​កិច្ច​ការ​បម្រើ​ព្រះ​ឡើយ។ ប៉ុន្តែ គាត់​បាន​

សរសេរ​ទៅ​កាន់​លេខាធិការ​នៅ​ទី​ក្រុង​ឡុងដ៍ ដោយ​តាំង​ចិត្ត​ថា នឹង​រើ​ទៅ​ដី​គោក។ គាត់​

បាន​បង្ហាញ​ពី​បំណង​ចិត្ត​យ៉ាង​ជ្រាលជ្រៅ​របស់​គាត់​ក្នុង​ការ​ផ្សាយ​ដំណឹង​ល្អ​នៅ​ក្នុង​ខេត្ត​

ដែល​ពិត​ជា​ត្រូវ​ការ​មួយ​ចំនួន​ឆាប់ៗ​នេះ ដោយ​រង់​ចាំ​យ៉ាង​ខ្ជាប់ខ្ជួន​សម្រាប់​ការ​នេះ ហើយ​

ដោយ​អធិស្ឋាន​នៅ​ពេល​យប់ ដោយ​ចង់​ដឹង​ថា តើ​គាត់​ខ្វល់ខ្វាយ​អំពី​ការ​នេះ​លើស​ពី​ព្រះ​

ជា​ម្ចាស់​ឬ​យ៉ាង​ណា។

ការ​រីក​ចម្រើន​ទៅ​មុខ​ដែល​ហាក់​បី​ដូច​ជា​កាន់​តែ​មិន​អាច​ទៅ​រួច​ទៀត​ទេ។ ទោះ​បី​ជា​

យ៉ាង​ណា គាត់​បាន​ឃើញ​កំណត់​ត្រា​នៃ​ប្រតិបត្តិ​ការ​ជា​មួយ​ព្រះ​ជាម្ចាស់​នៅ​ក្នុង​ព្រះ​គម្ពីរ​

នៅ​ចំពោះ​មុខ​គាត់ ហើយ​គាត់​មាន​អារម្មណ៍​ជឿ​ជាក់​ក្នុង​ចិត្ត​ថា ពេល​វេលា​ព្រះ​ជាម្ចាស់​

សម្រាប់​ចិន​ដី​គោក​នៅ​ជិត​នេះ។ ក្នុង​កាល​ដែល​គាត់​បាន​សម្រាក​នោះ​ទី​នោះ​ដោយ​បាន​

ធូរស្បើយ​យ៉ាង​យឺតៗ គាត់​បាន​ទទួល​សំបុត្រ​មួយ​ច្បាប់​ពី​មនុស្ស​ម្នាក់​ដែល​គាត់​មិន​បាន​

ស្គាល់​សោះ ដែល​បាន​ផ្ញើរ​មក​អស់​រយៈ​ពេល​ពីរ​ខែ​ទៅ​ហើយ​ពី​ប្រទេស​អង់គ្លេស។

«ជូន​ចំពោះ​លោក​គ្រូ​ជា​ទី​គោរព!

ខ្ញុំ​ពិត​ជា​ដឹង​គុណ​ចំពោះ​ព្រះ​ជាម្ចាស់​ណាស់។ ខ្ញុំ​សង្ឃឹម​ថា អាច​ផ្ដល់​ប្រាក់​៨០០​ផោន 

(ស្មើ​នឹង​ប្រហែល $១៤៥,៨៨៥.០០ ដុល្លា​រ បច្ចុប្បន្ន) នៅ​រយៈ​ពេល​ពីរ​ខែ ដើម្បី​ពង្រីក​

ការងារ​បម្រើ​ព្រះ​នៅ​អង្គការ​បេសកកម្ម​នៅ​ចិន​ដី​គោក​ឲ្យ​កាន់​តែ​ធំ​ឡើង។ សូម​នឹក​ចាំ​ក្នុង​

ចិត្ត​ថា សម្រាប់​ខេត្ត​ថ្មីៗ...

ខ្ញុំ​ជឿ​ថា  ក្រដាស​សំណុំ​បែប​បទ​សម្រាប់​ទទួល​ប្រាក់​បរិច្ចាគ​លោក​គ្រូ​ស្រស់​ស្អាត​

ណាស់៖ «ព្រះ​យេហូវ៉ា​ជា​ទង់ជ័យ​របស់​ខ្ញុំ» ហើយ «ព្រះ​យេហូវ៉ា​នឹង​ផ្គត់​ផ្គង់» (និក្ខមនំ 

១៧:១៦)។ ប្រាកដ​ណាស់ ប្រសិន​បើ​យើង​បង្ហាញ​សេចក្ដី​ជំនឿ ហើយ​ផ្ដល់​ការ​សរសើរ​

តម្កើង នោះ​ព្រះ​យេហូវ៉ា​នៃ​ពួក​ពល​បរិវារ​នឹង​សព្វ​ព្រះ​ហឫទ័យ​ចំពោះ​ការ​នោះ»។

មនុស្ស​ដែល​ទើប​នឹង​ងើប​ពី​ឈឺ​ម្នាក់​នេះ​ស្ទើរ​តែ​មិន​ជឿ​ថា អ្វី​ដែល​គាត់​កំពុង​អាន​គឺ​ត្រឹម​

ត្រូវ​ដែល​ថា គាត់​បាន​ទទួល​ប្រាក់​៨០០​ផោន (ស្មើ​នឹង​ប្រហែល $១៤៥,៨៨៥.០០ ដុល្លារ 

បច្ចុប្បន្ន) សម្រាប់ «ខេត្ត​ថ្មីៗ»។ វា​ហាក់​បី​ដូច​ជា អារម្មណ៍​ថា អាថ៌កំបាំង​ដ៏​ជ្រាល​ជ្រៅ​នៅ​

ក្នុង​ដួង​ចិត្ត​គាត់​បាន​ឆ្លុះ​បញ្ចាំង​នៅ​ក្នុង​ទំព័រ​ក្រដាស​ដែល​មក​ពី​បរទេស​នេះ។ សំបុត្រ​នោះ​

បាន​ផ្ញើ​មក មុន​ពេល​គាត់​បាន​កត់​ត្រា​នៅ​ក្នុង​សេចក្ដី​អធិស្ឋាន​គាត់​នៅ​ក្នុង​ព្រះ​គម្ពីរ​គាត់​

ទៅ​ទៀត ហើយ​ពេល​នេះ​វា​បាន​មក​ដល់​ព្រម​ជា​មួយ​ការ​បញ្ជាក់​យ៉ាង​ច្បាស់​អស្ចារ្យ​ចំ​ពេល​

ដែល​គាត់​ត្រូវ​ការ​វា​បំផុត។ ប្រាកដ​ណាស់ ពេល​នេះ​ជា​ពេល​ដែល​ព្រះ​បាន​តាំង​ឡើង!

គាត់​បាន​រើ​ពី​បន្ទប់​អ្នក​ជម្ងឺ​ទៅ​កាន់​ជ្រលង​យ៉ាងជឺ ហើយ​នៅ​ក្នុង​អំឡុង​រដូវ​ផ្កា​រីក​នេះ 

ការ​ប្រមូល​ផ្ដុំ​ដ៏​សំខាន់​មួយ​បាន​កើត​ឡើង​នៅ​ជិនគាំង (បច្ចុប្បន្ន​ជីងគាំង)។ គ្រីស្ទ​បរិស័ទ​

ចិន​នៅ​ជិត​ស្ថានីយ​បេសកកម្ម​ទាំង​អស់​ជួប​ប្រទះ​នឹង​ភាព​ក្លៀវក្លា​ឡើង​វិញ។ ក្រុម​ជំនុំ​ទាំង​

ឡាយ​កំពុង​ស្វាគមន៍​អ្នក​ប្រែ​ចិត្ត​ជឿ​ថ្មីៗ ហើយ​អ្នក​ដឹក​នាំ​ជន​ជាតិ​ដើម​កាន់​តែ​មាន​សេចក្ដី​

សោមនស្ស​ការ និង​សមត្ថភាព​ឡើង​ថែម​ទៀត។ បេសកជន​ចាស់ៗ​មាន​អារម្មណ៍​ថា 

ទទួល​បាន​ការ​គាំទ្រ បើ​ទោះ​បី​ជា​មាន​តម្រូវ​ការ​ជា​ច្រើន​ពី​តំបន់​ពួក​គាត់​ក៏​ដោយ ហើយ​

បុរសៗ​វ័យ​ក្មេង​ដែល​ស្ទាត់​ជំនាញ​ខាង​ភាសា​មាន​បំណង​ធ្វើ​ការ​ខាង​ត្រួសត្រាយ​ផ្លូវ។ 

មាន​មនុស្ស​ជា​ច្រើន​បាន​ឆ្លៀត​ពេល​ពី​ការងារ​ពួក​គេ ដើម្បី​អធិស្ឋាន និង​រៀប​គម្រោង​មួយ​

សប្ដាហ៍​ជា​មួយ​លោក​គ្រូ ហ័ដសិន មុន​ពេល​គាត់ និង​លោក​គ្រូ ជូដដ៍ ចាប់​ផ្ដើម​ធ្វើ​ដំណើរ​

ឡើង​ទៅ​តាម​ដង​ទន្លេ ដើម្បី​បង្កើត​មូល​ដ្ឋាន​មួយ​សម្រាប់​អ្នក​ដែល​ឆេះ​ឆួល​ចូល​រួម​តំបន់​

ភាគ​ខាង​លិច​នៃ​អង្គការ​បេសកកម្ម​ចិន​ដី​គោក។

តើ​ព្រះ​អម្ចាស់​មិន​បាន​លើក​ទឹក​ចិត្ត​យើង​ទេ​ឬ​អី នៅ​ពេល​ដែល​ទ្រង់​បាន​​ល្បង​ល​យើង​

យ៉ាង​ជ្រាលជ្រៅ​ដោយ​ការ​ខ្វះ​ប្រាក់​ជំនួយ ស្រប​ពេល​ដែល​លោក​គ្រូ  ហ័ដសិន បាន​

សរសេរ​ពី​ស្រុក​ជិនគាំង (បច្ចុប្បន្ន​ជីងគាំង)?

ការ​យល់​ដឹង​ថ្មី​នៃ​សេចក្ដី​អំណរ  និង​សេចក្ដី​សង្ឃឹម​មិន​មែន​ដោយ​សារ​តែ​មាន​ការ​

ផ្គត់ផ្គង់​យ៉ាង​ច្រើន​នោះ​ទេ ដូច​ដែល​ពួក​អ្នក​រាល់​គ្នា​នឹង​អាន​នៅ​ក្នុង​សំបុត្រ​ខាង​ក្រោម​

ដែល​លោក​គ្រូ ហ័ដសិន បាន​សរសេរ​ទៅ​កាន់​មិត្ត​ម្នាក់ ដែល​មាន​បទ​ពិសោធន៍​យ៉ាង​

ជ្រាល​ជ្រៅ​នឹង​ជីវិត​នៃ​សេចក្ដី​ជំនឿ។

«កិច្ចការ​របស់​យើង​មិន​ដែល​ជាប់​ទាក់​ទង​នឹង​បញ្ហា​ប្រឈម​ពិត​ប្រាកដ ឬ​បាន​តម្រូវ​ឲ្យ​

មាន​សេចក្ដី​ជំនឿ​ច្រើន​បែប​នេះ​ទេ។ កញ្ញា ប្លេតឆ្លេយ៍ ជា​មិត្ត​សម្លាញ់​យើង​ឈឺ ហើយ​ចង់​

ជួប​ខ្ញុំ កូនៗ​យើង​ត្រូវ​ការ​យើង ប្រាក់​ជំនួយ​ក៏​កាន់​តែ​អស់  ការ​ងារ​ចាំ​បាច់​ត្រូវ​តែ​ផ្លាស់​គ្នា​

ធ្វើ ដើម្បី​ឲ្យ​មាន​អ្នក​ខ្លះ​បាន​ទៅ​ផ្ទះ អ្នក​ផ្សេង​ទៀត​ចេញ​មក​ធ្វើ​ការ ហើយ​ដើម្បី​ឲ្យ​កាន់​តែ​

លូត​លាស់​ឡើង។ បញ្ហា​ជា​ច្រើន​ទៀត​ពិបាក​ពន្យល់​នៅ​ក្នុង​សំណេរ​ណាស់។ រឿង​ទាំង​

អស់​នេះ នឹង​ជា​បន្ទុក​ដ៏​ច្រើន​លើស​លុប ប្រសិន​បើ​យើង​ត្រូវ​ផ្ទុក​វា​តែ​ម្នាក់​ឯង។ ប៉ុន្តែ ព្រះ​

អម្ចាស់​ទ្រ​យើង និង​បន្ទុក​របស់​យើង ដោយ​ចាក់​បំពេញ​ដួង​ចិត្ត​យើង​ដោយ​សេចក្ដី​អំណរ​

ក្នុង​ទ្រង់​មួយ​អង្គ​គត—់មិន​មែន​នៅ​ក្នុង​ទ្រង់ បូក​នឹង​សមតុល្យ​ធនាគារ​ទេ—ដែល​ខ្ញុំ​មិន​

ដែល​មាន​អារម្មណ៍​កាន់​តែ​មាន​សេរី​ភាព​ពី​ទុក្ខ​កង្វល់ និង​ការ​ថប់​បារម្ភ​ឡើយ។

កាល​ពី​អាទិត្យ​មុន នៅ​ពេល​ដែល​ខ្ញុំ​បាន​មក​ដល់​ទី​ក្រុង​សៀងហៃ យើង​ពិត​ជា​ត្រូវ​

ការ​ជំនួយ​ខ្លាំង​ណាស់។ សំបុត្រ​ទាំង​ពីរ​បាន​មក​ដល់ ប៉ុន្តែ​គ្មាន​ការ​ផ្ទេរ​ប្រាក់​ទេ ហើយ​

សៀវភៅ​គណនី​បាន​បង្ហាញ​ថា គ្មាន​ទឹក​ប្រាក់​នៅ​ស្រុក​កំណើត​សោះ។ ខ្ញុំ​បាន​ថ្វាយ​

បញ្ហា​ទាំង​អស់​ទៅ​កាន់​ព្រះ​ជាម្ចាស់។ ពេល​ភ្ញាក់​ពី​ដំណេក​នៅ​ព្រឹក​បន្ទាប់ ខ្ញុំ​មាន​អារម្មណ៍​

ព្រួយ​ណាស់ ប៉ុន្តែ​ព្រះ​យេហូវ៉ា​បាន​ធានា​អះអាង​នឹង​ខ្ញុំ​ដោយ​ព្រះ​បន្ទូល​ទ្រង់​ថា៖ “យើង​

ដឹង​ពី​សេចក្ដី​ទុក្ខ​លំបាក​ពួក​គេ ហើយ​ក៏​បាន​យាង​ចុះ​មក ដើម្បី​ជួយ​សង្គ្រោះ​ដែរ” ហើយ 

“ប្រាកដ​ណាស់! យើង​នឹង​នៅ​ជា​មួយ​ឯង”។ នៅ​ម៉ោង​៦​ព្រឹក ខ្ញុំ​មាន​ទំនុក​ចិត្ត​ថា ជំនួយ​

កំពុង​តែ​មក​តាម​ផ្លូវ​ដូច​ពី​ពេល​មុន​ដែរ ហើយ​ជិត​ដល់​ពេល​ថ្ងៃ​ត្រង់ ខ្ញុំ​ទទួល​សំបុត្រ​មួយ​

ច្បាប់​ពី​លោក ម៉ូល័រ។ សំបុត្រ​របស់​គាត់​បាន​ទទួល​ការ​ពន្យារ​ពេល​មក​ដល់​ទី​ក្រុង​នីងប៉ូ 

ហើយ​នៅ​ពេល​ដែល​សំបុត្រ​នោះ​បាន​មក​ដល់​ខ្ញុំ វា​មាន​លុយ​ជាង​បី​រយ​ផោន (ប្រហែល​

ស្មើ​នឹង $៥៤,៧១១.០០ ដុល្លារ បច្ចុប្បន្ន)។

ពេល​នេះ តម្រូវ​ការ​របស់​ខ្ញុំ​គឺ​ធំ​ដុំ និង​បន្ទាន់ ប៉ុន្តែ​ព្រះ​ជាម្ចាស់​កាន់​តែ​អស្ចារ្យ និង​កាន់​

តែ​ចូល​មក​ជិត​ខ្ញុំ។ ដោយ​សារ​តែ ទ្រង់​មាន​ព្រះ​ជន្ម​គង់​នៅ ហើយ​គឺ​ជា​ទ្រង់​ហើយ គ្រប់​

យ៉ាង​ត្រូវ​តែ​មិន​អី​ទេ ហើយ​គ្រប់​យ៉ាង​នឹង​បាន​ជា​ល្អ។ អូហ៍ ប្អូន​ប្រុស​ជា​ទី​ស្រឡាញ់​អើយ 

សេចក្ដី​អំណរ​នៃ​ការ​ដឹង ការ​មើល​ឃើញ ព្រម​ទាំង​ការ​ទុក​ចិត្ត​លើ​ព្រះ​ដ៏​រស់​នៅ​ក្នុង​ស្ថាន​

ភាព​ដ៏​លំបាក ហើយ​ចម្លែក​របស់​យើង គឺ​ជា​រឿង​ដ៏​ប្រសើរ​ខ្លាំង​ណាស់! ខ្ញុំ​គ្រាន់​តែ​ជា​អ្នក​

ធ្វើ​ការ​ថ្វាយ​ទ្រង់​ទេ។ ទ្រង់​នឹង​ថែ​រក្សា​ព្រះ​កិត្តិយស​ទ្រង់ ផ្គត់​ផ្គង់​ដល់​អ្នក​បម្រើ​ទ្រង់ ទាំង​

បំពេញ​អស់​ទាំង​សេចក្ដី​ត្រូវ​ការ​យើង​តាម​រយៈ​ទ្រព្យ​សម្បត្តិ​ទ្រង់ ក៏​ដូច​ជា​ការ​ដែល​ប្អូន​

ប្រុស​បាន​គាំ​ទ្រ​យើង​តាម​រយៈ​ការ​អធិស្ឋាន ការ​ធ្វើ​ការ​ដោយ​ស្មោះ​ត្រង់ ព្រម​ទាំង​ធ្វើ​ការ​

ដោយ​សេចក្ដី​ស្រឡាញ់​របស់​ប្អូន​ផង​ដែរ»។

នៅ​អំឡុង​ខែ​មេសា ឆ្នាំ​១៨៧៤ លោក​ស្រី ថេល័រ ទទួល​បាន​ក្រដាស​មួយ​សន្លឹក​ពី​ប្ដី​

គាត់ ដែល​បាន​បញ្ជាក់​ពី​ទំនុក​ចិត្ត​ស្រដៀង​គ្នា​នេះ​ដែរ៖ «កាល​ពី​ម្សិល​មិញ យើង​មាន​

សមតុល្យ​ភាព​ទឹក​ប្រាក់​ចំនួន ០.៨៧ សេន។ សូម​រាជ្យ​របស់​ព្រះ​អម្ចាស់​បាន​តម្កើង​ឡើង 

នេះ​គឺ​ជា​សេចក្ដី​អំណរ និង​សេចក្ដី​សុខ​សាន្ត​របស់​យើង!»។ នៅ​ពេល​សមតុល្យ​ភាព​ទឹក​

ប្រាក់​កាន់​តែ​ធ្លាក់​ចុះ​ទៅៗ គាត់​បាន​ធានា​នឹង​លោក ថេល័រ ថា៖ “យើង​មាន​ទឹក​ប្រាក់​នេះ 

និង​សេចក្ដី​សន្យា​ទាំង​អស់​របស់​ព្រះ​ជាម្ចាស់”»។

គាត់​បាន​ចាំ​ថា៖ «ប្រាក់ ០.២៥ សេន បូក​នឹង​សេចក្ដី​សន្យា​ទាំង​អស់​របស់​ព្រះ​ជាម្ចាស់! 

វា​ធ្វើ​ឲ្យ​មាន​អារម្មណ៍​ថា មាន​ស្ដុកស្ដម្ភ​ដូច​ជា ស្ដេច​គ្រីសឺស (Croesus) អញ្ចឹង ហើយ​

ការ​នេះ​បាន​ជំរុញ​ចិត្ត​គាត់​ឲ្យ​ច្រៀង​សរសើរ​ព្រះ​អង្គ»។

«ខ្ញុំ​នឹង​មិន​ដូរ​ការ​ដ៏​មាន​ព្រះ​ពរ​របស់​ខ្ញុំ​នឹង​អ្វី​ដែល​ល្អ  ឬ​អស្ចារ្យ​នៅ​លើ​ផែន​ដី​នេះ​ទេ 

ហើយ​ដរាប​ណា​សេចក្ដី​ជំនឿ​ខ្ញុំ​នៅ​តែ​រឹង​មាំ នោះ​ខ្ញុំ​នឹង​មិន​ច្រណែន​នឹង​ទ្រព្យ​សម្បត្តិ​មនុស្ស​

មាន​បាប​ឡើយ»។

បទ​ចម្រៀង​សរសើរ​តម្កើង​នៅ​សន្និបាត​នា​រដូវ​ផ្កា​រីក​នៅ​ជីនគាំង (បច្ចុប្បន្ន​សិនជាំង) គឺ 

«ព្រះ​យេហូវ៉ា​នឹង​ប្រទាន​មក​ឲ្យ​ក្នុង​របៀប​មួយ ឬ​ក៏​ផ្លូវ​មួយ​ផ្សេង​ទៀត» ហើយ​ដោយ​នឹក​ចាំ​

ឃ្លា​នេះ​ក្នុង​ចិត្ត​លោក​គ្រូ ហ័ដសិន បាន​សរសេរ​ទៅ​កញ្ញា ប្លេតឆ្លេយ៍​ថា៖

«ខ្ញុំ​ប្រាកដ​ក្នុង​ចិត្ត​ថា ប្រសិន​បើ​យើង​រង់​ចាំ នោះ​ព្រះ​យេហូវ៉ា​នឹង​ប្រទាន​មក។ លោក​

គ្រូ ជូដដ៍ ហើយ​នឹង​ខ្ញុំ​នឹង​ទៅ​វ៉ូឆាង (Wuchang) ឆាប់ៗ​នេះ ដើម្បី​មើល​ថា  តើ​យើង​

អាច​ទិញ​ទីស្នាក់ការ​កណ្ដាល​នៅ​ទី​កន្លែង​នោះ ឬ​ក៏​អត់។ ចាប់​ពី​ពេល​នោះ​មក យើង​

មាន​បំណង​ចាប់​ផ្ដើម​ការងារ​ព័ន្ធ​កិច្ច​នៅ​ភាគ​ខាង​លិច​នៃ​ប្រទេស​ចិន​ក្នុង​កាល​ដែល​ព្រះ​

ជា​ម្ចាស់​អនុញ្ញាត​ឲ្យ​យើង​ធ្វើ។ តម្រូវ​ការ​បន្ទាន់​នៅ​បណ្ដា​ខេត្ត​ដែល​ដំណឹង​មិន​ទាន់​ទៅ​

ដល់ និង​ប្រាក់​ជំនួយ ដែល​យើង​មាន​សម្រាប់​ការងារ​ព័ន្ធ​កិច្ច ជា​ពិសេស​នៅ​តំបន់​ទាំង​

នោះ ជំរុញ​ចិត្ត​ឲ្យ​យើង​ចាត់​វិធាន​ការ​ឥឡូវ​នេះ ខណៈ​ពេល​ដែល​យើង​មិន​មាន​មូលនិធិ​

សម្រាប់​ការ​ចំណាយ​ជា​ទូទៅ។ ខ្ញុំ​ស្រមៃ​មិន​ចេញ​ទេ​ថា តើ​យើង​អាច​ឆ្លង​ផុត​ខែ​ក្រោយ​

បាន​ដោយ​របៀប​ណា ប៉ុន្តែ​ខ្ញុំ​ក៏​រំពឹង​ទាំង​ស្រុង​ថា យើង​នឹង​ឆ្លង​ផុត។ ព្រះ​អម្ចាស់​នឹង​មិន​

ធ្វើ​ឲ្យ​យើង​ខក​ចិត្ត​ឡើយ។

នៅ​ពេល​នោះ ឧបសគ្គ និង​ការ​រាំង​ស្ទះ​ថ្មីៗ​បាន​កើត​ឡើង។ ទោះ​បី​ជា គាត់​មាន​ភាព​

ក្លាហាន និង​ភក្ដី​ភាព ក៏​ដោយ ក៏​សុខ​ភាព​កញ្ញា ប្លេតឆ្លេយ៍ បាន​ធ្លាក់​ចុះ​ខ្សោយ ដោយ​

សារ​តែ​ទំនួល​ខុស​ត្រូវ​រាប់​មិន​អស់​របស់​គាត់។ កុមារ​កុមារី​នៅ​ផ្លូវ​ផាយឡែនដ៍ ត្រូវ​ការ​

ការ​មើល​ថែ ហើយ​ការងារ​នៃ​អង្គ​ការ​បេសកកម្ម​ចិន​ដី​គោក​នៅ​ក្នុង​ស្រុក​ស្ទើរ​តែ​ផ្អាក​មួយ​

រយៈ បើ​ទោះ​ជា គាត់​មាន​ទេព​កោសល្យ និង​ការ​តាំង​ចិត្ត​ក៏​ដោយ ក៏​ព្រោះ​តែ​គាត់​ក្លាយ​

ជា​ចំណុច​កណ្ដាល​នៃ​ដំណើរ​ការ​ទាំង​អស់។ នៅ​ពេល​ពួក​គាត់​បាន​រក​ផ្ទះ​ឲ្យ​លោក ជូដដ៍ 

អាច​ស្នាក់​នៅ​បាន​នៅ​វ៉ូឆាង​រួច​ហើយ លោក និង​លោក​ស្រី ថេល័រ ក៏​បាន​ប្រញាប់​ត្រឡប់​

ទៅ​ផ្ទះ​នៅ​អង់គ្លេស​វិញ។ ទោះ​បី​ជា​យ៉ាង​ណា​ក៏​ដោយ មុន​ពេល​ដែល​ពួក​គាត់​អាច​ចាក​

ចេញ​ពី​ប្រទេស​ចិន មិត្ត​សម្លាញ់​គាត់ ដែល​ពួក​គាត់​បាន​តាំង​ចិត្ត​ថា​នឹង​ជួយ​បាន​ទទួល​

ពីរ​បី​សប្ដាហ៍​ក្រោយ​មក ការ​ត្រឡប់​មក​ផ្ទះ ប្រែ​ក្លាយ​ជា​រឿង​ចម្លែក និង​ពេញ​ដោយ​

ការ​ឈឺ​ចាប់ ដោយ​កន្លែង​របស់​កញ្ញា​ប្លេតឆ្លេយ៍​នៅ​ទទេ​ស្អាត កូនៗ​ខ្ចាត់ខ្ចាយ​មិន​នៅ​ជា​

មួយ​គ្នា ហើយ​ការ​ប្រជំុ​អធិស្ឋាន​ប្រចាំ​សប្ដាហ៍​ក៏​បាន​ផ្អាក​ផង​ដែរ។ ប៉ុន្តែ ស្ថាន​ភាព​ក៏​

មិន​ទាន់​ធ្លាក់​ដល់​ចំណុច​អាក្រក់​បំផុត​ដែរ។ អំឡុង​ពេល​ធ្វើ​ដំណើរ​ឡើង​ទៅ​ទន្លេ​យ៉ាង

ជឺ ជា​មួយ​លោក​គ្រូ ជូដដ៍ លោក​គ្រូ ហ័ដសិន ក៏​បាន​រង​របួស​យ៉ាង​ធ្ងន់ធ្ងរ​ពី​ការ​ដួល​ផង​

ដែរ។ ការ​ប៉ះ​ទង្គិច​ឆ្អឹង​ខ្នង​បាន​វិវឌ្ឍន៍​យ៉ាង​យឺតៗ ហើយ​វា​មិន​ធ្វើ​ទុក្ខ​រហូត​ទាល់​តែ​ជា​ច្រើន​

សប្ដាហ៍​ក្រោយ​មក​នៃ​ការ​ត្រឡប់​មក​វិញ ដែល​ការងារ​ដ៏​មមាញឹក​នៃ​ជីវិត​នៅ​ទី​ក្រុង​ឡុងដ៍ 

បាន​ចាប់​ផ្ដើម​ប៉ះ​ពាល់​ដល់​គាត់។ ក្រោយ​មក ជើង​ផ្នែក​ខាង​ក្រោយ​គាត់​បាន​ចាប់​ផ្ដើម​

ពិការ​បន្តិច​ម្ដងៗ ដោយ​តម្រូវ​ឲ្យ​គាត់​ត្រូវ​សម្រាក​លើ​សាឡុង​ទាំង​ស្រុង​តែ​ម្ដង។ នៅ​ក្នុង​

ដំណាក់​កាល​ដ៏​សកម្ម​បំផុត​របស់​គាត់ គាត់​អាច​ត្រឹម​តែ​សម្រាន្ត​នៅ​បន្ទប់​ជាន់​ខាង​លើ 

ដឹង​រឿង​គ្រប់​យ៉ាង​ដែល​បាន​ត្រូវ​ធ្វើ ហើយ​អ្វី​ទាំង​អស់​ត្រូវ​ទុក​ចោល—ដោយ​គាត់​គ្រាន់​

តែ​សម្រាន្ត​នៅ​ទី​នោះ ដោយ​មាន​អំណរ​ក្នុង​ព្រះ​ជាម្ចាស់​តែ​ប៉ុណ្ណោះ។

ចូរ​អរ​សប្បាយ​ឡើង​ក្នុង​ព្រះ​ជាម្ចាស់! បើ​ទោះ​បី​គាត់​មាន​សង្ឃឹម​តិច​តួច​ថា នឹង​អាច​ឈរ 

ឬ​ក៏​ដើរ​បាន​ម្ដង​ទៀត​ក៏​ដោយ ក៏​សេចក្ដី​បរិបូរណ៍​ពោរ​ពេញ​ជា​មួយ​នឹង​ភាព​ឆេះ​ឆួល និង​

សេចក្ដី​សង្ឃឹម​គ្មាន​ទី​បញ្ចប់​គឺ​ជា​តម្រូវ​ការ​ជា​បន្ទាន់​របស់​គាត់ តាម​រយៈ​សេចក្ដី​អធិស្ឋាន 

និង​ការ​ឆ្លើយ​តប​របស់​ព្រះ​ជាម្ចាស់ រួម​ទាំង​ឱកាស​ដែល​កើត​មាន​ឡើង​នៅ​ប្រទេស​ចិន 

ព្រម​ទាំង​ការ​រស់​នៅ​ខាង​ព្រះ​វិញ្ញាណ​ដែល​បាន​ផ្ដល់​កម្លាំង​ដល់​ក្រុម​ជំនុំ​នៅ​ប្រទេស​

អង់គ្លេស ដែល​គាត់​បាន​ប្រាថ្នា​ចង់​ផ្លាស់​ប្ដូរ​ទៅ​ជា​កិច្ច​ខិត​ខំ​ប្រឹង​ប្រែង​ខាង​បេសកកម្ម 

ហើយ​គាត់​មាន​សេចក្ដី​អំណរ​នៅ​ក្នុង​បំណង​ព្រះ​ហឫទ័យ​ព្រះ​ជាម្ចាស់​ថា «ល្អ! អាច​

ទទួល​យក​បាន ហើយ​គ្រប់​លក្ខណ៍»។ ប្រាកដ​ណាស់​ថា ការ​ពង្រីក​យ៉ាង​សំខាន់​របស់​

អង្គការ​បេសកកម្ម​នៅ​ចិន​ដី​គោក​មាន​ប្រភព​ដើម​ចេញ​ពី​អំឡុង​ពេល​នៃ​ការ​រង​ទុក្ខ​នោះ។

ពេល​នេះ លោក​គ្រូ ហ័ដសិន ត្រូវ​សម្រាក​នៅ​លើ​គ្រែ​ប្រអប់​ដ៏​ចង្អៀត ប៉ុន្តែ​ផែន​ទី​នៃ​

ប្រទេស​ចិន​ទាំង​មូល​នៅ​តែ​ព្យួរ​នៅ​ចុង​ជើង​គាត់។ គាត់​ទទួល​អារម្មណ៍​ថា ព្រះ​វត្ត​មាន​

ព្រះ​វិញ្ញាណ​បរិសុទ្ធ​នៅ​ហ៊ុមព័ទ្ធ​​គាត់​ជា​និច្ច ហើយ​គាត់​អាច​ចូល​ទៅ​ព្រះ​តាម​រយៈ​ព្រះ​

យេស៊ូវ។ មួយ​រយៈ​ក្រោយ​មក បន្ទាប់​ពី​សេចក្ដី​អធិស្ឋាន​ពួក​គាត់​បាន​ឆ្លើយ​តប ហើយ​

អ្នក​ត្រួស​ត្រាយ​ផ្លូវ​នៃ​អង្គការ​បេសកកម្ម​ចិន​ដី​គោក​របស់​គាត់​បាន​នាំ​ការ​បង្រៀន​អំពី​ព្រះ​

គ្រីស្ទ​ពាសពេញ​បណ្ដា​ខេត្ត​នៃ​ចិន​ដី​គោក នោះ​អ្នក​ដឹក​នាំ​ម្នាក់​មក​ពី​ក្រុម​ជំនុំ​ប្រទេស​

ស្កតឡែនដ៍​បាន​និយាយ​ទៅ​កាន់​លោក​គ្រូ ហ័ដសិន ថា៖

«ជួន​កាល លោក​គ្រូ​ប្រហែល​ជា​មាន​អារម្មណ៍​ថា មាន​ការ​ល្បួង​ឲ្យ​មាន​សេចក្ដី​អំនួត 

ដោយ​សារ​តែ​របៀប​ដ៏​អស្ចារ្យ​ដែល​ព្រះ​ជាម្ចាស់​បាន​ប្រើ​ប្រាស់​លោក​គ្រូ។ ខ្ញុំ​សង្ស័យ​ថា 

មាន​មនុស្ស​រស់​ណា​បាន​ទទួល​កិត្តិយស​អស្ចារ្យ​ជាង​នេះ​ទៀត»។

គាត់​បាន​ឆ្លើយ​តប​ដោយ​ស្មោះ​ចេញ​ពី​ចិត្ត​ថា៖ «ផ្ទុយ​ពី​នេះ​ទៅ​វិញ​ទេ ខ្ញុំ​តែង​តែ​គិត​ថា 

ព្រះ​ជាម្ចាស់​ប្រហែល​ជា​ស្វែង​រក​នរណា​ម្នាក់​ដែល​តូចតាច ហើយ​ខ្សោយ​ល្មម​នឹង​ប្រើ​បាន 

ហើយ​ទ្រង់​បាន​រក​ឃើញ​ខ្ញុំ»។

ឆ្នាំ​នោះ បាន​បញ្ចប់​ដោយ​ទស្សនវិស័យ​ដ៏​ខ្មៅ​ងងឹត។ ការ​ធ្វើ​ចលនា​ទៅ​មក​របស់​លោក​

គ្រូ ហ័ដសិន បាន​ធ្លាក់​ចុះ ហើយ​គាត់​អាច​ត្រឹម​តែ​រើ​ខ្លួន​ទៅ​មក​នៅ​លើ​គ្រែ​ដោយ​ប្រើ​ខ្សែ​

តោង​ពី​ខាង​លើ​តែ​ប៉ុណ្ណោះ។ ដំបូង គាត់​អាច​សរសេរ​សំបុត្រ​បាន​បន្តិច​បន្តូច​ដែរ តែ​ក្រោយ​

មក​គាត់​មិន​អាច​សូម្បី​តែ​កាន់​ប៊ិក​សរសេរ ហើយ​ពេល​ខ្លះ លោក​ស្រី ហ័ដសិន មិន​អាច​

ជួយ​គាត់​សរសេរ​សំបុត្រ​បាន​ផង។ នៅ​ដើម​ឆ្នាំ១៨៧៥ អត្ថបទ​ខ្លី​មួយ​បាន​លេច​ឡើង​នៅ​

ក្នុង​កាសែត​គ្រីស្ទ​បរិស័ទ ដែល​មាន​ចំណង​ជើង​ថា «សេចក្ដី​អំពាវ​នាវ​សូម​ការ​អធិស្ឋាន 

តាំង​នាម​ជំនួស​ជន​ជាតិ​ចិន​ចំនួន​មួយ​រយ​ហាសិប​លាន​នាក់»។ វា​បាន​បង្ហាញ​យ៉ាង​

ច្បាស់​នូវ​ការ​ពិត​អំពី​ខេត្ត​ទាំង​ប្រាំ​បួន​ដែល​មិន​ទាន់​បាន​ផ្សាយ​ដំណឹង​ល្អ និង​គោល​ដៅ​នៃ​

អង្គការ​បេសកកម្ម​ចិន​ដី​គោក។ អត្ថ​បទ​បាន​លើក​ឡើង​អំពី​ការ​បរិច្ចាគ​ទឹក​ប្រាក់​ចំនួន​បួន​

ពាន់​ផោន (ស្មើ​នឹង $៧៧៤,១៤៤ ដុល្លារ បច្ចុប្បន្ន) នា​ពេល​ថ្មីៗ​នេះ ដើម្បី​ផ្សាយ​ដំណឹង​

ល្អ​ទៅ​កាន់​តំបន់​ដាច់​ស្រយាល​ទាំង​នេះ។ គ្រីស្ទ​បរិស័ទ​ជន​ជាតិ​ចិន បាន​រៀប​ចំ​ចូល​រួម។ 

តម្រូវ​ការ​ចម្បង គឺ​ដើម្បី​មាន​បេសកជន​បុរសៗ​វ័យ​ក្មេង​កាន់​តែ​ច្រើន​ឡើង​ដែល​បាន​ត្រៀម​

ខ្លួន​រួច​រាល់ ដើម្បី​ទ្រាំ​ទ្រ​នឹង​ការ​លំបាក​ទាំង​ឡាយ ដើម្បី​ដឹក​នាំ​ផ្លូវ។

ឱ​បង​ប្អូន​អ្នក​អាន​ជា​គ្រីស្ទ​បរិស័ទ​ទាំង​ឡាយ​អើយ! សូម​ថ្វាយ​ដួង​ចិត្ត​បង​ប្អូន​ទៅ​ព្រះ​

ជាម្ចាស់ ហើយ​ចំណាយ​ពេល​មួយ​នាទី​ក្នុង​ការ​អធិស្ឋាន​ដ៏​ស្មោះ​ត្រង់ ដោយ​ទូល​សូម​ឲ្យ​

ព្រះ​ជាម្ចាស់​នឹង​ជំរុញ​ចិត្ត​មនុស្ស​ដែល​ស័ក្ដិសម​នឹង​ការងារ​ចំនួន​ដប់​ប្រាំ​បី​នាក់ ដើម្បី​ឲ្យ​

ពួក​គេ​ប្ដេជ្ញា​ចិត្ត​នៅ​ក្នុង​ការ​ធ្វើ​កិច្ច​ការ​នេះ។

ការ​អំពាវ​នាវ  មិន​បាន​លើក​ឡើង​ថា   អ្នក​ដឹក​នាំ​នៃ​អង្គការ​បេសកកម្ម​ចិន​ដី​គោក​

ប្រៀប​បី​ដូច​ជា​មនុស្ស​ពិការ​ដ៏​អស់​សង្ឃឹម​ម្នាក់​នោះ​ទេ។ វា​ក៏​មិន​បាន​រម្លឹក​ថា គាត់ និង​

ប្រពន្ធ​គាត់​បាន​បរិច្ចាគ​ធនធាន​ផ្ទាល់​ខ្លួន​ចំនួន​បួន​ពាន់​ផោន (បច្ចុប្បន្ន​ប្រហែល​ស្មើ​នឹង 

$៧៧៤.១៤៤,០០ ដុល្លារ បច្ចុប្បន្ន) ដែល​ពួក​គេ​បាន​លះ​បង់​ទៅ​លើ​កិច្ច​ការ​បម្រើ​ព្រះ​

ជាម្ចាស់​ឡើយ។ ការ​អំពាវនាវ​មិន​បាន​និយាយ​អំពី​សេចក្ដី​សន្យា​ដែល​បាន​ធ្វើ​ឡើង​នៅ​

ពីរ​ឆ្នាំ ឬ​បី​ឆ្នាំ​មុន ដើម្បី​អធិស្ឋាន​ដោយ​ស្មោះ​ត្រង់​សម្រាប់​អ្នក​ផ្សាយ​ដំណឹង​ល្អ​ទាំង​ដប់​

ប្រាំ​បី​នាក់ រហូត​ដល់​ព្រះ​អម្ចាស់​បាន​ប្រទាន​ពួក​គេ​មក​នោះ​ទេ។ ទោះ​បី​ជា​យ៉ាង​ណា​

ក្ដី អស់​អ្នក​ដែល​អាន​សេចក្ដី​អំពាវ​នាវ​បាន​ដឹង​កាន់​តែ​ច្រើន​ចំពោះ​ការ​នេះ ហើយ​ទទួល​

សេចក្តី​រំជើបរំជួល​ពី​ឥទ្ធិពល ដែល​មាន​តែ​អ្នក​ចាក់​ឫស​ជ្រៅ​ក្នុង​ព្រះ​ជាម្ចាស់ ទើប​​អាច​

ធ្វើ​ការ​ទាំង​នេះ​បាន។

មិន​យូរ​ប៉ុន្មាន ការ​ឆ្លើយ​តប​សំបុត្រ​របស់​លោក​គ្រូ ហ័ដសិន បាន​កើន​ឡើង​យ៉ាង​គួរ​ឲ្យ​

កត់​សម្គាល់ ក្នុង​កាល​ដែល​គាត់​មាន​សេចក្ដី​អំណរ​នៅ​ក្នុង​ការ​ឆ្លើយ​ឆ្លង​វា—ឬ​ជា​ជាង​នេះ 

នៅ​ក្នុង​ការ​ឃើញ​ព្រះ​ជាម្ចាស់​បាន​រៀបចំ និង​ជួយ​ការ​នេះ។

នៅ​ពេល​នោះ អង្គការ​បេសកកម្ម​ចិន​ដី​គោក​មិន​មាន​អ្នក​ជំនួយ​ដែល​មាន​ប្រាក់​ខែ​

ទេ ប៉ុន្តែ​ព្រះ​ជាម្ចាស់​បាន​ដឹក​នាំ​អ្នក​ស្ម័គ្រ​ចិត្ត​ឲ្យ​មក​រាល់​ថ្ងៃ​ដោយ​គ្មាន​ការ​រៀប​ចំ​ទុក​ជា​

មុន ដើម្បី​មក​ជួយ​ក្នុង​ការ​សរសេរ​តាម​អាន។ ប្រសិន​បើ​មាន​នរណា​ម្នាក់ ដែល​បាន​ដល់​

នៅ​ពេល​ព្រឹក​ដោយ​គ្មាន​ពេល​វេលា​គ្រប់​គ្រាន់ ដើម្បី​ឆ្លើយ​តប​នឹង​សំបុត្រ​ទាំង​អស់ នោះ​

អ្នក​ស្ម័គ្រ​ចិត្ត​ផ្សេង​ទៀត​ប្រាកដ​ជា​មក​ជួយ ហើយ​ជួន​កាល​អ្នក​ស្ម័គ្រ​ចិត្ត​ម្នាក់ ឬ​ពីរ​នាក់​

នឹង​ចូល​មក​នៅ​ពេល​រសៀល។ យូរៗ​ម្ដង មាន​មិត្តភក្ដិ​វ័យ​ក្មេង​ធ្វើ​ការ​នៅ​ទី​ក្រុង​នឹង​មក​

សួរ​សុខ​ទុក្ខ​គាត់ នៅ​ក្រោយ​ម៉ោង​ធ្វើ​ការ​ដើម្បី​គ្រប់​គ្រង​កំណត់​ត្រា​ផ្សេងៗ ឬ​ដើម្បី​បញ្ចប់​

សំបុត្រ​ណា​ដែល​មិន​ទាន់​បាន​ឆ្លើយ​តប។ នេះ​គឺ​ជា​ទម្លាប់​ប្រចាំ​ថ្ងៃ។ ពេល​វេលា​មួយ​ដែល​

រីក​រាយ​បំផុត​ក្នុង​ជីវិត​ខ្ញុំ គឺ​ជា​អំឡុង​ពេល​នៃ​ការ​បង្ខំ​ឲ្យ​អសកម្ម​នេះ ក្នុង​កាល​ដែល​ខ្ញុំ​រក​ធ្វើ​

អ្វី​មិន​បាន​សោះ ក្រៅ​ពី​អរ​សប្បាយ​ឡើង​ក្នុង​ព្រះ​អម្ចាស់ គឺ​រង់​ចាំ​ទ្រង់​យ៉ាង​អត់​ធ្មត់ ហើយ​

រង់​ចាំ​មើល​ទ្រង់​បំពេញ​រាល់​ទាំង​តម្រូវ​ការ​របស់​ខ្ញុំ។ សំបុត្រ​ខ្ញុំ​មិន​ដែល​ឆ្លើយ​តប​ទៀង​ទាត់ 

និង​ឆ្លើយ​តប​បាន​លឿន​ជា​ជាង​ពេល​នេះ​ទេ មិន​ថា​មុន ឬ​ក៏​ក្រោយ​ពេល​នោះ​ឡើយ។

មនុស្ស​ដប់​ប្រាំ​បី​នាក់ ដែល​យើង​បាន​អធិស្ឋាន​ទូល​សូម​ពី​ព្រះ​ជាម្ចាស់​ក៏​បាន​ចាប់​ផ្ដើម​

មក​ដល់។ ពី​ដំបូង យើង​បាន​ឆ្លើយ​ឆ្លង​សំបុត្រ​គ្នា​ទៅ​វិញ​ទៅ​មក ក្រោយ​មក​ពួក​គាត់​បាន​

មក​សួរ​សុខ​ទុក្ខ​ខ្ញុំ​ដល់​បន្ទប់។ មិន​យូរ​ប៉ុន្មាន ខ្ញុំ​បាន​បើក​ថ្នាក់​រៀន​ភាសា​ចិន​នៅ​ក្បែរ​គ្រែ​ខ្ញុំ។ 

នៅ​ពេល​វេលា​មក​ដល់​ហើយ នោះ​ព្រះ​អម្ចាស់​បាន​ចាត់​ពួក​គេ​ឲ្យ​ចេញ​ទៅ។ មិត្ត​សម្លាញ់​

នៅ​ម៉ាយដ៍មេយ៍ បាន​អធិស្ឋាន​សម្រាប់​ខ្ញុំ​ឲ្យ​បាន​ជា​សះ​ស្បើយ។ ព្រះ​បាន​ប្រទាន​ពរ​ដល់​

ការ​ព្យាបាល​នានា ហើយ​ខ្ញុំ​ក៏​បាន​ជា​សះ​ស្បើយ​មែន។ មូល​ហេតុ​នៃ​ការ​ឈឺ​របស់​ខ្ញុំ​លែង​

ជាប់​ទាក់ទង​ទៀត​ហើយ។ ប្រសិន​បើ​ខ្ញុំ​មាន​សុខ​ភាព​ល្អ ហើយ​សកម្ម នោះ​ប្រហែល​ជា​

អ្នក​ខ្លះ​បាន​គិត​ថា អ្វី​ដែល​បណ្ដាល​ឲ្យ​អ្នក​ទាំង​ដប់​ប្រាំ​បី​នាក់​ចេញ​ទៅ​ប្រទេស​ចិន គឺ​ជា​ការ​

ទទូច​សុំ​បន្ទាន់​របស់​ខ្ញុំ ជា​ជាង​គិត​ថា វា​គឺ​ជា​ការ​អន្តរាគមន៍​របស់​ព្រះ​ជា​ម្ចាស់។ ប៉ុន្តែ ការ​

គ្មាន​ភាព​សកម្ម​ទាំង​ស្រុង គ្រាន់​តែ​អាច​កំណត់​សំណូម​ពរ​អធិស្ឋាន​តែ​ប៉ុណ្ណោះ ចំណែក​

ឯ​ការ​ឆ្លើយ​តប​ចំពោះ​ការ​អធិស្ឋាន​នោះ ច្បាស់​ណាស់​គឺ​បាន​មក​ពី​ព្រះ​ជាម្ចាស់​ផ្ទាល់។

នៅ​ពេល​នោះ ការ​ឆ្លើយ​តប​ចំពោះ​ការ​អធិស្ឋាន​សម្រាប់​ប្រាក់​ជំនួយ​ក៏​អស្ចារ្យ​ផង​ដែរ។ 

នៅ​ពេល​យើង​ចាំ​បាច់​ត្រូវ​ផ្ញើ​ប្រាក់​ប្រចាំ​ខែ​ទៅ​កាន់​ប្រទេស​ចិន គឺ​មាន​ទឹក​ប្រាក់​ទាប​ណាស់ 

មាន​ចំនួន​២៣៥​ផោន (ប្រហែល​ស្មើ​នឹង $៤៥,៣២៩.០០ ដុល្លារ បច្ចុប្បន្ន) តិច​ជាង​ការ​

ចំណាយ​ធម្មតា។ យើង​បាន​អធិស្ឋាន​អំពី​តម្រូវ​ការ​នេះ ហើយ​អរ​ព្រះ​គុណ​ព្រះ យើង​មិន​

ចាំ​បាច់​ត្រូវ​រង់​ចាំ​ការ​ឆ្លើយ​តប​យូរ​ឡើយ។ នៅ​ល្ងាច​នោះ អ្នក​រត់​សំបុត្រ​បាន​នាំ​សំបុត្រ​មួយ​

ច្បាប់​ព្រម​ជា​មួយ​នឹង​មូលប្បទានប័ត្រ​មួយ​សន្លឹក ដែល​មាន​ទឹក​ប្រាក់​ចំនួន ២៣៥.៧.៩ 

ផោន (ប្រហែល​ស្មើ​នឹង  $៤៥,៤៧៥.០០ ដុល្លារ បច្ចុប្បន្ន)  បាន​មក​ពី​ការ​លក់​ចាន។ 

ក្រោយ​មក នៅ​ពេល​លោក​គ្រូ ហ័ដសិន មាន​សុខ​ភាព​ល្អ​ល្មម​នឹង​ចូល​រួម​ការ​ប្រជុំ​ម្ដង​ទៀត​

បាន នោះ​អភិជន​ជន​ជាតិ​រុស្ស៊ី​ម្នាក់​ឈ្មោះ​លោក ខោនធ៍ បូប្រ៊ីនស្គី (Count Bobrinsky) 

ដែល​ជា​ម្នាក់​បាន​ស្ដាប់​សុន្ទរកថា​របស់​គាត់​បាន​ចូល​មក​ជិត​គាត់។ នៅ​ពេល​ពួក​គាត់​

កំពុង​ធ្វើ​ដំណើរ​ទៅ​ទី​ក្រុង​ឡុងដ៍​ជា​មួយ​គ្នា លោក ខោនធ៍ បូប្រ៊ីនស្គី បាន​លូក​យក​កូន​

សៀវភៅ​របស់​គាត់។

គាត់​បាន​និយាយ​ថា៖ «សូម​ឲ្យ​ខ្ញុំ​បាន​ចូល​រួម​ចំណែក​ដ៏​តិច​តួច​នេះ ចំពោះ​កិច្ច​ការ​បម្រើ​

ព្រះ​របស់​លោក​គ្រូ​នៅ​ប្រទេស​ចិន​ផង»។

លោក​គ្រូ ហ័ដសិន បាន​ដឹង​ថា ប្រហែល​ជា​មាន​ការ​យល់​ច្រឡំ​អ្វី​មួយ​ហើយ នៅ​ពេល​

ដែល​គាត់​បាន​ទទួល​ទឹក​ប្រាក់​ដ៏​សម្បើម​បែប​នេះ។

គាត់​បាន​សួរ​ថា៖ «ក្រែង​ប្អូន​ប្រុស​បាន​តាំង​ចិត្ត​ប្រគល់​ប្រាក់​ប្រាំ​ផោន​ឲ្យ​ខ្ញុំ​មែន​ទេ? សូម​

ឲ្យ​ខ្ញុំ​បាន​ប្រគល់​ប្រាក់​នេះ​ត្រឡប់​ទៅ​វិញ។ ប្រាក់​នេះ​៥០​ផោន (ប្រហែល $៩,៦៤២.០០ 

ដុល្លារ បច្ចុប្បន្ន)  មិន​មែន​ប្រាំ​ផោន​ទេ!»។

លោក ខោនធ៍ បាន​តប​ទាំង​ភ្ញាក់​ផ្អើល​ថា៖ «ខ្ញុំ​មិន​អាច​ទទួល​យក​វា​ត្រឡប់​មក​វិញ​

បាន​ទេ។ ខ្ញុំ​បាន​តាំង​ចិត្ត​ប្រគល់​ប្រាំ​ផោន​មែន ប៉ុន្តែ​ព្រះ​ជា​ម្ចាស់​ប្រហែល​ជា​សព្វ​ព្រះ​

ទ័យ​ឲ្យ​ខ្ញុំ​ប្រគល់​៥០​ផោន​ដល់​លោក​គ្រូ​ហើយ។ ដូច្នេះ ខ្ញុំ​មិន​អាច​ទទួល​យក​ប្រាក់​នោះ​

ត្រឡប់​មក​វិញ​បាន​ទេ»។

លោក​គ្រូ ហ័ដសិន បាន​ភ្ញាក់​ផ្អើល​ចំពោះ​ហេតុ​ការណ៍​នេះ​យ៉ាង​ខ្លាំង ហើយ​ក៏​បាន​មក​

ដល់​ផ្លូវ​ផាយឡែនដ៍ ទាំង​ឃើញ​គ្រួសារ​គាត់​ជួប​ជុំ​គ្នា ដើម្បី​ធ្វើ​ការ​ប្រជុំ​អធិស្ឋាន​ពិសេស​

មួយ។ ពួក​គាត់​ចាំ​បាច់​ត្រូវ​ផ្ញើ​ប្រាក់​ទៅ​ប្រទេស​ចិន ប៉ុន្តែ​ពួក​គាត់​នៅ​ខ្វះ​ប្រាក់​៤៩.១១ផោន​

ទៀត។ ក្រោយ​មក លោក​គ្រូ ហ័ដសិន បាន​ដាក់​ក្រដាស​ប្រាក់​៥០ផោន​នៅ​លើ​តុ។ ប្រាក់​

ទាំង​នេះ​ហាក់​បី​ដូច​ជា​បាន​ប្រទាន​មក​ផ្ទាល់​ពី​ព្រះ​ហស្ត​របស់​ព្រះ​ជាម្ចាស់។

សូម្បី​តែ​ជា​ច្រើន​ឆ្នាំ​ក្រោយ​មក​នៃ​ការ​ឆ្លើយ​តប​ការ​អធិស្ឋាន ក៏​ផ្លូវ​ចូល​ទៅ​កាន់​ចិន​ដី​

គោក​នៅ​តែ​បិទ​ដដែល។ តាម​ពិត​ទៅ ក្រោយ​ពី​ការ​បញ្ជូន​អ្នក​ត្រួសត្រាយ​ផ្លូវ​ទាំង​ដប់​

ប្រាំ​បី​នាក់​ចេញ​ហើយ វា​ហាក់​បី​ដូច​ជា​ជៀស​មិន​រួច ដែល​សង្គ្រាម​មួយ​នឹង​ត្រូវ​ផ្ទុះ​ឡើង 

ដោយ​សារ​តែ​ការ​ធ្វើ​ឃាត​មន្ត្រី​ជន​ជាតិ​អង់គ្លេស​ម្នាក់។ ការ​ចរចា​បាន​ជាប់​គាំង​អស់​ជា​

ច្រើន​ខែ ដោយ​សារ​រដ្ឋាភិបាល​ចិន​បដិសេធ​មិន​ផ្ដល់​ដំណោះ​ស្រាយ​ស្កប់​ចិត្ត​ណា​ទាំង​

អស់​ដល់​ឯក​អគ្គ​រាជ​ទូត​អង់គ្លេស ហើយ​ឯក​អគ្គ​រាជ​ទូត​អង់គ្លេស​ស្ទើរ​តែ​ចាក​ចេញ​ពី​ទី​

ក្រុង​បេកាំង​ទៅ។ វា​មើល​ទៅ​ហាក់​បី​ដូច​ជា​មិន​អាច​ជៀស​សង្គ្រាម​បាន​នោះ​ទេ ហើយ​មិត្ត​

ភក្ដិ​មួយ​ចំនួន​នៅ​ក្នុង​អង្គការ​បេសកកម្ម​ចិន​ដី​គោក​បាន​ព្យាយាម​បញ្ចុះ​បញ្ចូល​លោក​គ្រូ 

ហ័ដសិន មិន​ឲ្យ​ចេញ​ទូក​ទៅ​ជា​មួយ​អ្នក​ធ្វើ​ការ​ថ្មី​ទាំង​ប្រាំ​បី​នាក់​នោះ​ទេ។

ពួក​គាត់​បាន​លើក​ឡើង​ថា៖ «អ្នក​ទាំង​អស់​គ្នា​នឹង​ត្រូវ​ត្រឡប់​មក​វិញ​ទៅ ហើយ​ការ​

ដែល​បញ្ជូន​អ្នក​ត្រួសត្រាយ​ទៅ​កាន់​ខេត្ត​ឆ្ងាយៗ គឺ​មិន​អាច​ទៅ​រួច​ឡើយ»។

តើ​មាន​កំហុស​ទេ? តើ​ពួក​គាត់​បាន​ប្រគល់​មនុស្ស និង​ប្រាក់​ទៅ​ដោយ​ឥត​ប្រយោជន៍​

មែន​ទេ? តើ​ទឹក​ដី​ចិន​ដី​គោក​នៅ​តែ​បន្ត​បិទ​ដោយ​គ្មាន​ដំណឹង​ល្អ​ចូល​មែន​ទេ?

នៅ​ក្នុង​កាប៊ីន​ជាន់​ទី​បី​នៃ​កប៉ាល់​របស់​ប្រទេស​បារាំង​មួយ មាន​បុរស​ម្នាក់​កំពុង​លុត​

ជង្គង់​អធិស្ឋាន​ទៅ​កាន់​ព្រះ​ជាម្ចាស់។ ពីរ​ឆ្នាំ​មុន​នោះ គាត់​បាន​សរសេរ​ថា៖ «ព្រលឹង​ខ្ញុំ​

ទន្ទឹង​រង់​ចាំ​យ៉ាង​ខ្លាំង ដើម្បី​ផ្សាយ​ដំណឹង​ល្អ​ដល់​មនុស្ស​ចំនួន​១៨០​លាន​នាក់​នៅ​ក្នុង​

បណ្ដា​ខេត្ត​ដែល​ដំណឹង​ល្អ​ទៅ​មិន​ទាន់​ដល់​ទាំង​នេះ។ អូហ៍ ប្រសិន​បើ​ខ្ញុំ​មាន​ជីវិត​មួយ​

រយ​ដើម្បី​ឲ្យ ឬ​ក៏​ប្រើ​ដើម្បី​សុខុមាល​ភាព​របស់​ពួក​គេ មិន​ដឹង​ជា​ល្អ​យ៉ាង​ណា​ទេ!»។ គាត់​

បាន​ធ្វើ​គ្រប់​យ៉ាង​តាម​ដែល​គាត់​អាច​ធ្វើ​បាន ដោយ​រក្សា​និមិត្ត​គាត់ បើ​ទោះ​បី​ជា​ជួប​ការ​

បាក់​ទឹក​ចិត្ត​គ្រប់​បែប​យ៉ាង​ក៏​ដោយ។ ហើយ​ពេល​នេះ នឹង​មាន​អ្វី​កើត​ឡើង​បន្ទាប់​ទៀត?

ពេល​វេលា​ព្រះ​ជាម្ចាស់​ពិត​ជា​បាន​មក​ដល់​ហើយ។ សម្រាប់​ទ្រង់ វា​មិន​ដែល «យឺត​

ពេល​ពេក» នោះ​ឡើយ។  នៅ​ពេល​ចុង​ក្រោយ ការិយាល័យ​ការ​បរទេស​ចិន​មាន​ការ​

ផ្លាស់​ប្ដូរ​មួយ។ លោក លី ហាំងចាង (Li Hung-chang) ដែល​ជា​រដ្ឋ​បុរស និង​ទូត​បាន​

ប្រញាប់​ទៅ​កាន់​ឆ្នេរ​សមុទ្រ ដោយ​បាន​ជួប​ជា​មួយ​រដ្ឋ​មន្ត្រី​អង់គ្លេស​នៅ​ក្រុង​ឆិហ្វូ (Chefoo 

បច្ចុប្បន្ន​យ៉ាងតាយ)  ដែល​ជា​កន្លែង​ដែល​ពួក​គេ​បាន​ចុះ​ហត្ថលេខា​លើ​អនុ​សញ្ញា​ដែល​គួរ​

ឲ្យ​ចង​ចាំ ដែល​ទី​បំផុត​បាន​ផ្តល់​សេរីភាព និង​សិទ្ធិ​ចូល​ទៅ​គ្រប់​តំបន់​ទាំង​អស់​នៃ​ប្រទេស​

ចិន។ លោក​គ្រូ ហ័ដសិន មាន​សេចក្ដី​សោមនស្ស​ជា​ខ្លាំង​នៅ​ក្នុង​ការ​ចង​ចាំ​ថា៖ «ដូច​

ដែល​បង​ប្អូន​យើង​បាន​ត្រៀម​ខ្លួន​ជា​ស្រេច។ មិន​ឆាប់​ពេក ហើយ​ក៏​មិន​យឺត​ពេល​ពេក​

ដែរ ទ្វារ​ដែល​បាន​រង់​ចាំ​អស់​ពេល​ដ៏​យូរ ពេល​នេះ​បាន​បើក​ទ្វារ​ដោយ​ខ្លួន​ឯង​ហើយ»។

ព្រះ�ះពរ កាន់់តែ�បរិិបូូរណ៍៍

ហូូរហៀ�ៀរ

ព្រះ​គ្រីស្ទ គឺ​ជា​ប្រភព​ទឹក​រស់

ជា​អណ្ដូង​ដ៏​ជ្រៅ​នៃ​សេចក្ដី​ស្រឡាញ់​ដ៏​ផ្អែម

ខ្ញុំ​បាន​ភ្លក់​ទឹក​ប្រភព​ទឹក​ទាំង​ឡាយ​នៅ​លើ​ផែនដី​ហើយ

ហើយ​ខ្ញុំ​នឹង​ផឹក​ទឹក​ពី​នគរ​ស្ថាន​សួគ៌​ឲ្យ​ច្រើន​ថែម​ទៀត។

— អេ.អរ. ខាសសិន (A. R. Cousin)

នៅ​រយៈ​ពេល​ជាង​ពីរ​ឆ្នាំ​ក្រោយ​មក អ្នក​ត្រួស​ត្រាយ​ផ្លូវ​របស់​អង្គការ​បេសកកម្ម​ចិន​ដី​

គោក បាន​ធ្វើ​ដំណើរ​ជិត​ប្រាំ​ម៉ឺន​គីឡូ​ម៉ែត្រ​ទៅ​កាន់​ខេត្ត​នានា​ក្នុង​ទឹក​ដី​ចិន​ដី​គោក ដោយ​

បាន​ចែក​ចាយ​អំពី​ដំណឹង​ល្អ​នៃ​សេចក្ដី​ស្រឡាញ់​នៃ​ការ​ប្រោស​លោះ​ដោយ​ឥត​ឈប់​

ឈរ។ ការ​នេះ ជា​ការ​សាក​ល្បង​សេចក្ដី​ជំនឿ​ដ៏​ធំ​បំផុត​មួយ ដែល​លោក​គ្រូ ហ័ដសិន 

ធ្លាប់​បាន​ជួប។ ប្រទេស​មួយ​នេះ បាន​ទទួល​យក​ដំណឹង​ល្អ​គួរ​ឲ្យ​កត់​សម្គាល់ ហើយ​វា​

គួរ​ឲ្យ​អាច​យល់​បាន បន្ទាប់​ពី​ការ​ទ្រាំ​ទ្រ​នឹង​ការ​លំបាក​អស់​រយៈ​ពេល​ជា​ច្រើន​ឆ្នាំ ដើម្បី​

ត្រួសត្រាយ​ផ្លូវ ក្រុម​បេសកជន​វ័យ​ក្មេង​ទាំង​នោះ​ចង់​ប្រើ​ឱកាស​ដែល​កំពុង​មាន ដើម្បី​

សង់​ផ្ទះ​ពួក​គាត់​ជា​មូល​ដ្ឋាន​អចិន្ត្រៃយ៍​សម្រាប់​កិច្ច​ការ​របស់​ខ្លួន។ ជា​ធម្មតា ការងារ​នេះ​

តម្រូវ​ឲ្យ​មាន​មេ​ផ្ទះ។ អ្នក​ត្រួសត្រាយ​ផ្លូវ​៣​ទៅ​៤​នាក់​ដែល​បាន​ភ្ជាប់​ពាក្យ​ជា​ស្រេច​ដើម្បី​

រៀប​ការ និង​បាន​កំពុង​តែ​រង់​ចាំ​ការ​អនុញ្ញាត​ពី​លោក​គ្រូ ហ័ដសិន ដើម្បី​នាំ​ក្រុម​ស្ត្រី​ជន​

ជាតិ​ស្បែក​ស​ចូល​មក​កាន់​ទឹក​ដី​ខាង​ក្នុង​ក្នុង​នាម​ជា​សហការី​របស់​ពួក​គាត់។ ពួក​គាត់​

ប្រហែល​ជា​មិន​បាន​ស្មាន​ទុក​ជា​មុន ដូច​ជា​អ្នក​ដឹក​នាំ​ពួក​គេ​បាន​ធ្វើ​ឡើយ នៅ​ក្នុង​ផល​

ប៉ះ​ពាល់​ទាំង​អស់ រួម​ទាំង​រឿង​ដែល​ថា មិន​យូរ​ប៉ុន្មាន​ស្ត្រី​ដទៃៗ​ទៀត​នឹង​ត្រូវ​ចាប់​ផ្ដើម​ធ្វើ​

ដំណើរ​ដ៏​លំបាក ដើម្បី​ទ្រទ្រង់​កិច្ចការ​ដែល​បាន​ចាប់​ផ្ដើម​ដោយ​ពួក​ម្ដាយ​នានា​ក្នុង​ការ​តាំង​

ទី​លំនៅ​នៅ​កន្លែង​ដាច់​ស្រយាល​ទាំង​នោះ។

ជា​ច្រើន​ឆ្នាំ​មុន លោក​គ្រូ ហ័ដសិន បាន​ប្រឈម​មុខ​រួច​រាល់​ហើយ​ជា​មួយ​រឿង​នេះ 

ហើយ​ក៏​បាន​ចាប់​ផ្ដើម​គាំ​ទ្រ​ព័ន្ធកិច្ច​ស្ត្រី​ផង​ដែរ។ ដូច​ការ​រំពឹង​ទុក​មែន មាន​ការ​ប្រឆាំង​

យ៉ាង​ខ្លាំង​បាន​កើត​ឡើង នៅ​ពេល​គាត់​បាន​អនុញ្ញាត​ឲ្យ​គូ​ស្វាមី​ភរិយា​រៀប​ការ​រួច​ហើយ 

ចេញ​ដំណើរ​លើក​ដំបូង​ទៅ​កាន់​ទឹក​ដី​ដាច់​ស្រយាល​ខាង​ក្នុង។ ការងារ​ព័ន្ធកិច្ច​ក្នុង​ប្រទេស​

ចិន បាន​កំពុង​តែ​ឈាន​ចូល​ទៅ​កាន់​ដំណាក់​កាល​ថ្មី​មួយ​ទៀត ដោយ​តម្រូវ​ឲ្យ​មាន​ការ​

លះ​បង់​យ៉ាង​ថ្មី និង​ការ​ទាម​ទារ​កាន់​តែ​ច្រើន​ខាង​សេចក្ដី​ជំនឿ និង​ការ​តស៊ូ។

ស្ថាន​ភាព​បាន​វិវត្ត​ទៅ​តាម​ពេល​វេលា។ រយៈ​ពេល​ជាង​មួយ​ឆ្នាំ លោក​គ្រូ ហ័ដសិន 

បាន​ប្រឈម​មុខ​នឹង​ការ​រិះគន់​ដែល​សំដៅ​ទៅ​លើ​ការ​ធ្វើ​ដំណើរ​ដ៏​វែង​ឆ្ងាយ​របស់​ពួក​អ្នក​

ត្រួសត្រាយ​ផ្លូវ។ ការ​ធ្វើ​ដំណើរ​ទាំង​នេះ មិន​បាន​ទៅ​ដោយ​រលូន​ជានិច្ច​ឡើយ។ ពួក​គាត់​

ត្រូវ​ប្រឈម​មុខ​នឹង​គ្រោះ​ថ្នាក់​ផ្សេងៗ និង​ការ​បរាជ័យ​ទន្ទឹម​នឹង​ការ​លើក​ទឹក​ចិត្ត​ដ៏​សំខាន់​

ដូច​គ្នា។ ដូច​ពី​មុន​ដែរ ពួក​គាត់​បាន​ជួប​ប្រទះ​ទាំង​ទំនាស់​ខាង​ក្រៅ និង​ក្ដី​ព្រួយ​បារម្ភ​ខាង​

ក្នុង ហើយ​លោក​គ្រូ ហ័ដសិន កំពុង​ជាប់​ដៃ​ដោះ​ស្រាយ​កិច្ច​ការ​រដ្ឋបាល​របស់​ព័ន្ធ​កិច្ច​នៅ​

ទី​ក្រុង​ជីនគាំង (បច្ចុប្បន្ន​ស៊ិនជាំង) បាន​ធូរ​ចិត្ត​ដែល​បាន​នៅ​ជិត​ក្នុង​ការ​ដឹក​នាំ និង​ជួយ​

គាំ​ទ្រ​ពួក​គេ​ដែរ។  

អាថ៌កំបាំង ដើម្បី​ឲ្យ​ខ្លួន​គាត់​មាន​កម្លាំង​គឺ​ងាយ​នឹង​រក​ឃើញ​ណាស់។ នៅ​វេលា​ណា​

ដែល​គាត់​មាន​ពេល លោក​គ្រូ ហ័ដសិន ចូល​ទៅ​មើល​ទំនុក​សរសើរ​តម្កើង ដើម្បី​លំហែ​

អារម្មណ៍ ដោយ​លេង​ភ្លេង ហើយ​ច្រៀង​បទ​ចម្រៀង​សរសើរ​តម្កើង​ដែល​គាត់​ចូល​ចិត្ត ប៉ុន្តែ​

តែងតែ​ចូល​ទៅ​ឯ​ឃ្លា​មួយ​ដែល​ថា៖

«ព្រះ​យេស៊ូវ​អើយ ទូល​បង្គំ​កំពុង​តែ​សម្រាក​ក្នុង​ក្ដី​អំណរ​ដោយ​សារ​ទ្រង់​ជា​ព្រះ ទូល​

បង្គំ​កំពុង​តែ​រក​ឃើញ​ភាព​អស្ចារ្យ​នៃ​ព្រះ​ហឫទ័យ​ដែល​ពេញ​ដោយ​ក្ដី​ស្រឡាញ់​របស់​ទ្រង់​

ហើយ»។

មាន​ម្ដង​នោះ នៅ​ពេល​លោក ចច នីកូល (George Nichol) ជា​ម្នាក់​ក្នុង​ចំណោម​

អ្នក​ផ្សាយ​ដំណឹង​ល្អ​ទាំង​១៨នាក់ បាន​នៅ​ធ្វើ​ការ​ជា​មួយ​គាត់ ស្រប​ពេល​ការិយាល័យ​

គាត់​ក៏​បាន​ទទួល​សំបុត្រ​មួយ​ច្បាប់​អម​ជា​មួយ​ដំណឹង​អំពី​កុប្បកម្ម​ដ៏​ធ្ងន់ធ្ងរ​នៅ​ស្ថានីយ​

បេសកកម្ម​ចាស់​ពីរ​កន្លែង​ដែរ។    នោះ​បុរស​វ័យ​ក្មេង​បាន​គិត​ថា លោក​គ្រូ  ហ័ដសិន 

ប្រហែល​ជា​ចង់​នៅ​តែ​ម្នាក់​ឯង​ហើយ ពេល​គាត់​បម្រុង​នឹង​ដើរ​ចេញ​ទៅ គាត់​មាន​ការ​

ភ្ញាក់​ផ្អើល ដោយ​គាត់​បាន​ឮ​សម្លេង​នរណា​ម្នាក់​បាន​ចាប់​ផ្ដើម​ហួច​យ៉ាង​គ្រលួច​នូវ​បទ​

ចម្រៀង​ដ៏​ស្រទន់​ពី​បទ​ទំនុក​សរសើរ​តម្កើង​ដ៏​ល្បី​មួយ​បទ។

«ព្រះ​យេស៊ូវ​អើយ  ទូល​បង្គំ​កំពុង​តែ​សម្រាក​ក្នុង​ក្ដី​អំណរ​នៃ​ទ្រង់​ដោយ​សារ​ទ្រង់​ជា​

ព្រះ»។

លោក នីកូល មិន​អាច​ជួយ​អ្វី​បាន​ទេ ក្រៅ​ពី​បាន​ងាក​ក្រោយ ដោយ​លើក​ឡើង​ថា៖ 

«ហេតុ​អ្វី​ក៏​គាត់​ចេះ​ហួច​សប្បាយ​ទៅ​កើត ទាំង​ដែល​ពួក​សម្លាញ់​យើង​កំពុង​ស្ថិត​ក្នុង​

គ្រោះ​ថ្នាក់​ដ៏​ខ្លាំង​ដូច្នេះ!»។

លោក​គ្រូ ហ័ដសិន បាន​តប​ដោយ​ត្រជាក់​ចិត្ត​ថា៖ «តើ​ប្អូន​ប្រុស​ចង់​ឲ្យ​ខ្ញុំ​ថប់​បារម្ភ 

ហើយ​កើត​ទុក្ខ​ឬ​អី?  ការ​នោះ​នឹង​មិន​បាន​ជួយ​អ្វី​ដល់​ពួក​គេ​ទេ ហើយ​ច្បាស់​ជា​រារាំង​

ខ្ញុំ​ពី​ការ​ធ្វើ​កិច្ចការ​របស់​ខ្ញុំ​ជា​មិន​ខាន។  ខ្ញុំ​ទើប​តែ​ផ្ទេរ​បន្ទុក​នេះ​ទៅ​កាន់​ព្រះ​យេហូវ៉ា​តែ​

ប៉ុណ្ណោះ!»។

នេះ​គឺ​ជា​អាថ៌កំបាំង​របស់​គាត់​ទាំង​យប់​ទាំង​ថ្ងៃ គាត់ ​«គ្រាន់​តែ​ថ្វាយ​បន្ទុក​របស់​គាត់​

ទៅ​កាន់​ព្រះ​ជាម្ចាស់​ប៉ុណ្ណឹង​បាន​ហើយ»។ ជា​ញឹក​ញាប់ អស់​អ្នក​ដែល​មិន​ទាន់​សម្រាន្ត​

នៅ​ក្នុង​ផ្ទះ​តូច​នៅ​ជីនគាំង (បច្ចុប្បន្ន​ស៊ិនជាំង) នឹង​ឮ​លោក​គ្រូ ហ័ដសិន ច្រៀង​ចម្រៀង​

សរសើរ​តម្កើង​ដែល​គាត់​ចូល​ចិត្ត​យ៉ាង​ស្រទន់​នៅ​ម៉ោង​ពីរ ឬ​ម៉ោង​បី​ទៀប​ភ្លឺ។ គាត់​បាន​ដឹង​

ថា គាត់​អាច​គ្រាន់​តែ​រស់​នៅ​ក្នុង​ជីវិត​មួយ​បែប—ជា​ជីវិត​ដែល​មាន​ព្រះ​ពរ​នៃ​ការ​សម្រាក 

និង​ការ​រីករាយ​ក្នុង​ព្រះ​អម្ចាស់​នៅ​គ្រប់​ស្ថាន​ភាព​ទាំង​អស់ ដោយ​ទុក​ចិត្ត​ថា ទ្រង់​នឹង​ដោះ​

ស្រាយ​គ្រប់​ឧបសគ្គ​ទាំង​អស់ មិន​ថា​ខាង​ក្នុង ខាង​ក្រៅ មិន​ថា​ធំ ឬ​តូច​ក្ដី។

លោក​គ្រូ ហ័ដសិន បាន​ត្រឡប់​មក​ទី​ក្រុង​ឡុងដ៍​វិញ ស្រប​ពេល​ដែល​មនុស្ស​ប្រាំ​មួយ​

លាន​នាក់​នៅ​ប្រទេស​ចិន​ភាគ​ខាង​ជើង​បាន​ប្រឈម​មុខ​ការ​អត់​ឃ្លាន​នៅ​ក្នុង​ខេត្ត​មួយ 

ដោយ​មាន​តែ​អ្នក​ត្រួស​ត្រាយ​ផ្លូវ​នៃ​អង្គការ​បេសកកម្ម​ចិន​ដី​គោក​ប៉ុន្មាន​នាក់​ប៉ុណ្ណោះ​ជា​

បេសកជន​នៅ​ទី​នោះ។ ក្មេងៗ​រាប់​ពាន់​នាក់​កំពុង​តែ​ជិត​ស្លាប់ ហើយ​ក្មេង​ស្រី​ជំទង់ៗ​កំពុង​

ត្រូវ​តែ​បាន​លក់​ឲ្យ​ធ្វើ​ជា​ទាសករ​គេ ហើយ​បាន​នាំ​ទៅ​បណ្ដា​ទី​ក្រុង​នានា​នៅ​ភាគ​ខាង​ត្បូង​

ដែរ។ លោក​គ្រូ ហ័ដសិន បាន​ត្រឡប់​មក​ផ្ទះ​វិញ​ពេញ​ទៅ​ដោយ​បន្ទុក​ពី​​ស្ថាន​ភាព​អាក្រក់​

លើស​លប់​នេះ និង​បាន​កំពុង​តែ​ធ្វើ​អ្វី​គ្រប់​យ៉ាង​ដែល​គាត់​អាច​ធ្វើ​បាន ដើម្បី​ជួយ​គាំ​ទ្រ​

ទៅ​ដល់​កិច្ច​ខិត​ខំ​ប្រឹង​ប្រែង​សង្គ្រោះ​នេះ។ បើ​ទោះ​បី​ជា ប្រាក់​ជំនួយ​បាន​ត្រៀម​រួច​រាល់​

សម្រាប់​សង្គ្រោះ​ក្មេងៗ​ក៏​ដោយ ក៏​មិន​មាន​ស្ត្រី​ណា​ទំនេរ​អាច​ធ្វើ​ដំណើរ​ទៅ​កាន់​ខេត្ត​ដែល​

គ្រោះ​មហន្តរាយ​នោះ​បាន​វាយ​ប្រហារ ដើម្បី​កាន់​កាប់​ការងារ​នោះ​ដែរ។ គ្មាន​ស្ត្រី​ស្បែក​ស​

ណា បាន​ឆ្លង​ភ្នំ​ដែល​ខណ្ឌ​ចែក​សានស៊ី (Shansi) ពី​ឆ្នេរ​សមុទ្រ​ឡើយ ហើយ​ដើម្បី​ទៅ​

ដល់​តំបន់​នោះ​តម្រូវ​ឲ្យ​ធ្វើ​ដំណើរ​ពីរ​សប្ដាហ៍​ដោយ​ជិះ​រទេះ​លា​ឆ្លង​កាត់​ផ្លូវ​ដ៏​មាន​គ្រោះ​ថ្នាក់ 

ហើយ​ពេល​យប់​ត្រូវ​សម្រាក​នៅ​ក្នុង​ផ្ទះ​សំណាក់​មិន​ស្អាត​ទៀត​ផង។

លោក   និង​លោក​ស្រី  ហ័ដសិន បាន​បែក​គ្នា​ក្នុង​កាល​ដែល​គាត់​បាន​នៅ​ផ្ទះ​ត្រឹម​

តែ២ទៅ៣​ខែ​តែ​ប៉ុណ្ណោះ   ខណៈ​ដែល​លោក   ហ័ដសិន   ត្រូវ​ចេញ​ទៅ​ដើម្បី​បំពេញ​

បេសកកម្ម​គាត់។ កូន​សៀវភៅ​កំណត់​ត្រា​ចាស់​តូច​មួយ​បាន​ប្រាប់​លម្អិត​អំពី​បទ​ពិសោធន៍​

ដែល​បាន​ពង្រឹង​សេចក្ដី​ជំនឿ​របស់​លោក​ស្រី ហ័ដសិន ខណៈ​ពេល​គាត់​បាន​អធិស្ឋាន​

សម្រាប់​ការ​បញ្ជាក់​ឲ្យ​ច្បាស់​ថា តើ​ការ​ត្រាស់​ហៅ​នេះ​ពិត​ជា​មក​ពី​ព្រះ​ឬ​យ៉ាង​ណា។ នៅ​

ពេល​គាត់​បាន​ដឹង​ជាក់​ហើយ គាត់​មិន​បាន​ស្ទាក់​ស្ទើរ​ទេ បើ​ទោះ​បី​ជា​ត្រូវ​លះ​បង់​ដើម្បី​

លោក​គ្រូ ហ័ដសិន ដែល​ជា​អ្នក​ស្នើ​គំនិត​នេះ​ក៏​ដោយ។ គាត់​បាន​ប្រឈម​មុខ​នឹង​ការ​

ចាក​ចេញ​ពី​កូនៗ​ទាំង​ប្រាំ​ពីរ​នាក់ រួម​ទាំង​កូន​បង្កើត​ពីរ​នាក់ កូន​ធំៗ​បួន​នាក់ ព្រម​ទាំង​

កូន​ស្រី​ចិញ្ចឹម​ម្នាក់។ គាត់​បាន​ទូល​ថ្វាយ​ការ​បារម្ភ​យ៉ាង​ខ្លាំង​នោះ​ទៅ​កាន់​ព្រះ​ជាម្ចាស់ 

ដែល​ទ្រង់​ជា​អង្គ​ដែល​ប្រទាន​ដំណោះ​ស្រាយ​ចំពោះ​គ្រប់​ឧបសគ្គ​ទាំង​អស់ ហើយ​បាន​

ប្រទាន​កម្លាំង​ដើម្បី​តស៊ូ​នៅ​ពេល​បែក​គ្នា និង​ការងារ​ពិបាក​ដែល​មាន​គ្រោះ​ថ្នាក់​នៅ​ខាង​

មុខ​នា​ប្រទេស​ចិន​ដែរ។

«យើង​ត្រូវ​ការ​មនុស្ស​ដែល​សុខ​ចិត្ដ​លះបង់​ខ្លួន​ឯង​ចោល ហើយ​ផ្ទុក​ឈើ​ឆ្កាង។ ខ្ញុំ​

អធិស្ឋាន​ទូល​សូម​ឲ្យ​ព្រះ​ជាម្ចាស់​បណ្ដុះ​ព្រលឹង​វិញ្ញាណ​នេះ​ទាំង​ក្នុង​ខ្ញុំ និង​បង។ ខ្ញុំ​មាន​

សេចក្ដី​អាម៉ាស់​ដែល​ខ្ញុំ​បាន​រង​ការ​ប៉ះ​ពាល់​ពី​ការ​គិត​ដល់​បង និង​កូនៗ​សម្លាញ់​របស់​យើង​

ច្រើន​ជាង​មនុស្ស​ចំនួន​រាប់​លាន​នាក់ ដែល​កំពុង​ស្លាប់​នៅ​ទី​នេះ បើ​ទោះ​ជា​យើង​ប្រាកដ​

ថា នឹង​បាន​នៅ​ជា​មួយ​គ្នា​អស់​កល្ប​ជានិច្ច​ក៏​ដោយ»។

នៅ​ពេល​ភរិយា​លោក​គ្រូ ហ័ដសិន បាន​ត្រួសត្រាយ​ផ្លូវ​រួច​មក វា​កាន់​តែ​ងាយ​ស្រួល​

ទៀត​សម្រាប់​គាត់​នៅ​ក្នុង​​ការ​ស្វាគមន៍​ស្ត្រី​ដទៃ​ទៀត​ឲ្យ​ចូល​រួម​បម្រើ​ជា​មួយ​គាត់​នៅ​ក្នុង​

ប្រទេស​ចិន​នៅ​ជួរ​មុខ។ នៅ​ពេល​ពួក​គាត់​បាន​ជួប​គ្នា​មួយ​ឆ្នាំ​ក្រោយ​មក​នៅ​ឆ្នាំ​១៨៧៩ 

រង្វាន់​របស់​គាត់​គឺ​ជា​ការ​បាន​ភរិយា​មក​ចូល​រួម​ជា​មួយ​នៅ​ប្រទេស​ចិន នៅ​ក្នុង​កាល​ដែល​

កិច្ច​ការ​ស្ត្រី​បាន​ចាប់​ផ្ដើម​ទៅ​មុខ​យ៉ាង​សន្សឹមៗ​នៅ​ខេត្ត​នីមួយៗ​នៅ​ទឹក​ដី​ចិន​ដី​គោក។ 

រឿងរ៉ាវ​ប៉ុន្មាន​ឆ្នាំ​នេះ   គឺ​គួរ​ឲ្យ​ចាប់​អារម្មណ៍​ដូច​ជា​ដំណើរ​រឿង​នៅ​ក្នុង​ប្រលោម​លោក​

អញ្ចឹង។ ពួក​ស្ត្រីៗ​ដំបូង​ធ្វើ​ដំណើរ​ទៅ​ភាគ​ខាង​លិច​ដ៏​ឆ្ងាយ​បាន​ជួប​នឹង​គ្រោះ​មហន្តរាយ​

ដោយ​ត្រូវ​សំពៅ​លិច​នៅ​ជ្រលង​ទន្លេ​យ៉ាងជឺ ដោយ​ប្រើ​ពេល​វេលា​សម្រាប់​បុណ្យ​ណូអែល​

មិន​ធម្មតា គឺ​ដោយ​យក​របស់​របរ​សម្រាប់​ការ​រៀប​អាពាហ៍ពិពាហ៍​ពួក​គេ​ចេញ​ដាក់​ហាល​

ឲ្យ​ស្ងួត​នៅ​លើ​ថ្ម។ នៅ​ពេល​ទៅ​ដល់​គោល​ដៅ​របស់​ខ្លួន មាន​ហ្វូង​មនុស្ស​ដ៏​សម្បើម​បាន​

មក​ចោមរោម​ពួក​គាត់!

លោក​ស្រី និច (Nich) បាន​សរសេរ​មក​ពី​ក្រុង​ជុនឃីង (បច្ចុប្បន្ន​ចុងឈីង) ថា៖ 

«អស់​ជិត​រយៈ​ពេល​ពីរ​ខែ​ហើយ ខ្ញុំ​បាន​ជួប​ស្ត្រី​រាប់​រយ​នាក់​រៀង​រាល់​ថ្ងៃ។ ផ្ទះ​របស់​យើង​

ដូច​ជា​កន្លែង​តាំង​ពិព័រណ៍​អញ្ចឹង»។

ដោយ​សារ​តែ​គាត់​ជា​ស្ត្រី​ស្បែក​ស​តែ​ម្នាក់​ឯង​នៅ​ក្នុង​ខេត្ត​មួយ​ដែល​មាន​មនុស្ស​ចំនួន​

ប្រហែល​ហុកសិប​លាន​នាក់ ជា​ញឹក​ញាប់ គាត់​បាន​ដួល​សន្លប់​ដោយ​សារ​ភាព​នឿយ​

ហត់ និង​អស់​កម្លាំង​នៅ​កណ្ដាល​ចំណោម​ភ្ញៀវ​របស់​គាត់។ គាត់​ភ្ញាក់​ដឹង​ខ្លួន​វិញ​ដោយ​

គាត់​ឃើញ​ថា មាន​ពួក​ស្ត្រីៗ​បង្ហាញ​ក្ដី​ស្រឡាញ់ និង​ការ​ព្រួយ​បារម្ភ​ចំពោះ​គាត់ ខណៈ​

ពេល​ដែល​គាត់​សន្លប់។ មាន​ស្ត្រី​ម្នាក់ តែង​តែ​ប្រព្រឹត្ត​នឹង​គាត់​ដូច​ជា​កូន​ស្រី​របស់​គាត់ 

ជា​រឿយៗ​បាន​ឲ្យ​គ្រែ​ស្នែង​ជូន​គាត់​មក​លេង​ផ្ទះ​គាត់ ដោយ​ទទូច​ឲ្យ​លោក​ស្រី និចឆូល 

ត្រឡប់​មក​វិញ​ដោយ​ជិះ​គ្រែ​ស្នែង​ភ្លាមៗ។ គ្រែ​ដ៏​មាន​ផាសុកភាព​បំផុត បាន​ត្រៀម​រួច​ជា​

ស្រេច​សម្រាប់​គាត់ ហើយ​បន្ទាប់​ពី​ឲ្យ​ស្ត្រី​ក្មេងៗ​ទាំង​អស់​ទៅ​អស់​ហើយ ស្ត្រី​ម្នាក់​នោះ​

ក៏​ជួយ​បក់​ផ្លិត​ឲ្យ​គាត់​ដោយ​ផ្ទាល់​រហូត​គាត់​បាន​សម្រាន្ត​លក់​ទៅ។ ពួក​គេ​បាន​រៀប​ចំ​

អាហារ​ពេល​ល្ងាច​ដែល​គួរ​ឲ្យ​ចង់​បរិភោគ​សម្រាប់​គាត់ ហើយ​ពួក​គេ​នឹង​ឃាត់​មិន​ឲ្យ​លោក​

ស្រី និចឆូល លា​ទៅ​វិញ​ទេ លុះ​ត្រា​តែ​គាត់​បាន​បរិភោគ​ឆ្អែត​ចប់​សព្វ​គ្រប់​ជា​មុន​សិន។

គ្រប់​កន្លែង​ដែល​ពួក​ស្ត្រី​ដំបូង​បាន​ទៅ ពួក​គាត់​ក៏​បាន​ជួប​នឹង​ការ​ភ្ញាក់​ផ្អើល—មនុស្ស​

ម្នា​រីករាយ​នឹង​ជួប​ពួក​គេ ជា​ញឹក​ញាប់​ពួក​គេ​ចង់​ឮ​អំពី​សារ​របស់​ស្ត្រី​ទាំង​នោះ ដោយ​មិន​

បង្ហាញ​គ្រាន់​តែ​ការ​ចង់​ដឹង​ចង់​ឮ ប៉ុន្តែ​ក៏​បង្ហាញ​អំពី​ក្ដី​អាណិត​អាសូរ​ពិត​ប្រាកដ​ផង​ដែរ។ 

ហើយ​វា​បាន​ធ្វើ​ឲ្យ​មាន​ឥទ្ធិពល​យ៉ាង​ឆាប់​រហ័ស​លើ—ការ​រស់​នៅ និង​ការ​បង្រៀន​អំពី​ព្រះ​

យេស៊ូវ​ដោយ​បើក​ចំហ។ នៅ​ចុង​ឆ្នាំ​ទី​ពីរ​របស់​ពួក​គេ ពួក​ស្ត្រី​បេសកជន​អបអរ នៅ​ពេល​

ពួក​គេ​បាន​នាំ​ឲ្យ​មាន​អ្នក​ប្រែ​ចិត្ត​ជឿ​ព្រះ​យេស៊ូវ​ហុកសិប ឬ​ចិត​សិប​នាក់​ប្រែ​ចិត្ត​ជឿ ហើយ​

ថ្វាយ​បង្គំ​នៅ​ក្រុម​ជំនុំ​តូចៗ​នៅ​ក្នុង​ខេត្ត​នានា​នៅ​ចិន​ដី​គោក​ដ៏​សែន​ឆ្ងាយ។

លោក​ស្រី  អ៊ីមមីលី ឃីង (Emily King) គឺ​ជា​ស្ត្រី​ដំបូង​ដែល​បាន​មក​សួរ​សុខ​ទុក្ខ​

ស្ត្រីៗ​នៅ​ភាគ​ខាង​ជើង​ឆៀង​ខាង​ត្បូង ក្រោយ​ពី​ការ​ធ្វើ​ដំណើរ​បី​ខែ​ឡើង​ទៅ​ទន្លេ​ហាន 

(Han) ប៉ុន្តែ​គាត់​ក៏​ជា​មនុស្ស​ដំបូង​ផង​ដែរ ដែល​បាន​ទទួល​មរណៈ​ភាព​នៅ​ក្នុង​ខែ​ឧសភា​

ឆ្នាំ១៨៨១។ មុន​ពេល​ដែល​គាត់​ស្លាប់​ទៅ គាត់​មាន​អំណរ​ក្នុង​ការ​ឃើញ​ស្ត្រី​១៨​នាក់​បាន​

ទទួល​ពិធី​ជ្រមុជ​ទឹក នៅ​ពេល​ពួក​គេ​​ប្រកាស​សេចក្ដី​ជំនឿ​លើ​​ព្រះ​យេស៊ូវ​គ្រីស្ទ។ ទោះ​

បី​ជា​គាត់​បាន​ទទួល​មរណៈ​ភាព​ដោយ​សារ​ជំងឺ​គ្រុន​ពោះ​វៀន​នៅ​ក្នុង​ទី​ក្រុង​ហានជុង 

(Hanchung) ក៏​ដោយ​ក៏​គាត់​បាន​ស្កប់​ចិត្ត​ដោយ​សារ​ឥទ្ធិពល​ដែល​គាត់​មាន​ទៅ​លើ​

ពួក​ស្ត្រីៗ​ដែរ ហើយ​គាត់​បាន​យក​ចិត្ត​ទុក​ដាក់​លើ​រឿង​នោះ ជា​ជាង​មាន​អារម្មណ៍​ក្រៀម​

ក្រំ​ដែល​ត្រូវ​ចាក​ចេញ​ពី​ស្វាមី​គាត់ និង​កូនៗ​គាត់។ គាត់​បាន​រក​ឃើញ​ការ​ស្កប់​ចិត្ត​នៅ​

ក្នុង​ការ​រួម​ចំណែក​ក្នុង​និមិត្ត​របស់​ព្រះ​គ្រីស្ទ (មនុស្ស​ទូទុក្ខ) ដែល​ទ្រង់​បាន​ឃើញ «ផល​

នៃ​ការ​ដែល​ព្រលឹង​ទ្រង់​រង​វេទនា»  ក្នុង​ចំណោម​ពួក​គាត់​ដែល​ទ្រង់​បាន​រង់ចាំ​ជា​យូរ​មក​

ហើយ (អេសាយ ៥៣:១១)។

លោក​គ្រូ ហ័ដសិន បាន​យល់​អំពី​តម្លៃ​ដែល​បាន​លះ​បង់​សម្រាប់​កិច្ច​ការ​នេះ​ខ្លាំង​ជាង​

អ្នក​ណា​ទាំង​អស់ ហើយ​បាន​អធិស្ឋាន​ជានិច្ច​មិន​ដែល​ខក​ខាន​ចំពោះ​រឿង​នេះ​ឡើយ។

គាត់​បាន​សរសេរ​ទៅ​ម្ដាយ​របស់​គាត់​ក្នុង​ពេល​មាន​ការ​សាកល្បង​ជា​ច្រើន​ថា៖ «ខ្ញុំ​មិន​

អាច​បង្ហាញ​ថា ខ្ញុំ​សប្បាយ​ចិត្ត​យ៉ាង​ណា​ទេ​ដែល​បាន​ឃើញ​ការងារ​រីក​ចម្រើន និង​ខ្លាំង​ក្លា​

ឡើង​នៅ​តំបន់​ដាច់​ស្រយាល​នៃ​ប្រទេស​ចិន ទោះ​បី​ជា​មាន​បញ្ហា​ប្រឈម​ជា​ច្រើន​បាន​កើត​

ឡើង​ក៏​ដោយ ក៏​វា​ជា​អ្វី​ដែល​មាន​តម្លៃ​សម្រាប់​ឲ្យ​យើង​រស់​នៅ ហើយ​ក៏​មាន​តម្លៃ ដើម្បី​ឲ្យ​

យើង​ស្លាប់​សម្រាប់​វា​ផង​ដែរ»។

មាន​ការ​រីក​ចម្រើន​យ៉ាង​ឆាប់​រហ័ស និង​អស្ចារ្យ​បន្ទាប់​ពី​ពេល​នោះ​មក។ ទោះ​ជា​យ៉ាង​

ណា​ក៏​ដោយ ស្រប​គ្នា​នឹង​ការ​រីក​ចម្រើន​ថ្មី​នីមួយៗ ហើយ​ការ​ទទួល​អំណាច​នៃ​ព្រះ និង​

ព្រះ​ពរ​ហើយ​លោកគ្រូ ហ័ដសិន ក៏​បាន​ឆ្លង​កាត់​បទ​ពិសោធន៍​ផ្ទាល់​ខ្លួន​នៃ​ការ​រង​ទុក្ខ និង​

ការ​សាកល្បង​ដែរ។ ជីវិត​របស់​គាត់​ត្រូវ​តែ​ចូល​ទៅ​ឲ្យ​កាន់​តែ​ជ្រៅ​ទៅៗ ​ក្នុង​ព្រះ​ជាម្ចាស់។ 

ជួន​កាល វា​ប្រហែល​ជា​ហាក់​បី​ដូច​ជា​ថា ការងារ​ដែល​ពួក​គេ​ធ្វើ​កំពុង​ដើរ​លើ​ទំនោរ​នៃ​ភាព​

ជោគជ័យ។ ពួក​គេ​បាន​បោះ​ជំហាន​នៃ​សេចក្តី​ជំនឿ​ដ៏​រុងរឿង ហើយ​បាន​ទទួល​ចម្លើយ​ដ៏​

រុងរឿង​ចំពោះ​ការ​អធិស្ឋាន​នោះ​ដែរ។ ប៉ុន្តែ មាន​តែ​អ្នក​ដែល​ធ្វើ​ការ​នៅ​ពី​ក្រោយ​រឿង​នេះ​

ប៉ុណ្ណោះ​ទេ ដែល​បាន​ដឹង​ពី​ការ​ត្រៀម​ចិត្ត​ទុក​ជា​មុន និង​ការ​ទទួល​បន្ទុក​ជាប់​ជានិច្ច។ 

ពួក​គេ​មាន​ការ​គោរព​ចំពោះ​ពួក​គាត់​ដែល​បាន​ពិនិត្យ​ដោយ​ប្រុង​ប្រយ័ត្ន និង​ជ្រាល​ជ្រៅ​

ចំពោះ​គំនិត និង​អារម្មណ៍​ដ៏​ជ្រាល​ជ្រៅ​របស់​គេ ការ​សាក​ល្បង​ជំនឿ​បែប​នេះ និង​ការ​

អនុវត្ត​ខាង​ឯ​ព្រលឹង​ដ៏​ជ្រាល​ជ្រៅ​បែប​នេះ។ មនុស្ស​ម្នាក់​ត្រូវ​តែ​ត្រៀម​ខ្លួន​ជា​ស្រេច ដើម្បី​

ធ្វើ​ការ​គ្រប់​យ៉ាង​ជា​មួយ​ព្រះ​ជាម្ចាស់ ស្លាប់​ជា​រៀង​រាល់​ថ្ងៃ​ក្នុង​ភាព​ស្ងប់​ស្ងាត់ ការ​ពិត​ជាក់​

ស្ដែង ដើម្បី​បម្រើ​មិត្ត​សម្លាញ់​របស់​គាត់ ហើយ​ជា​អ្នក​តូច​ជាង​គេ និង​ជា​អ្នក​បម្រើ​គេ​ទាំង​

អស់ ហើយ​បន្ត​អង្វរ​សម្រាប់​ពួក​គេ។ គាត់​មិន​ត្រឹម​តែ​ត្រូវ​ទ្រាំ​ទ្រ​ចំពោះ​ភាព​បរាជ័យ និង​

ភាព​ទន់​ខ្សោយ​របស់​ពួក​គេ​ប៉ុណ្ណោះ​ទេ ប៉ុន្តែ​ក៏​ត្រូវ​លើក​ពួក​គេ​ឡើង​ដោយ​ជំនឿ​ដែល​ជួយ​

ពួក​គេ និង​ដោយ​សេចក្តី​ស្រឡាញ់​ដល់​កម្រិត​ខ្ពស់​ជាង​មុន​ផង​ដែរ—នេះ​គឺ​ជា​វិធី​តែ​មួយ​

គត់​ដែល​ភាព​ជោគជ័យ​ខាង​វិញ្ញាណ​អាច​សម្រេច​បាន។

មុន​ការ​រីក​ចម្រើន​ដែល​ធ្វើ​ឲ្យ​ការងារ​មាន​ភាព​ស្រស់​ស្អាត—ពេល​បេសកជន​ជា​ស្ត្រី​

បាន​ធ្វើ​ដំណើរ​ទៅ​ក្នុង​ទឹក​ដី​ចិន​ដី​គោក​ដំបូង—មាន​គ្រា​មួយ​នៃ​ការ​រង​ទុក្ខ​ដ៏​ខ្លាំង​ក្លា និង​

យូរ​អង្វែង​បាន​កើត​ឡើង។ នៅ​ឆ្នាំ១៨៧៩ ជីវិត​របស់​លោក​គ្រូ ហ័ដសិន ប្រឈម​នឹង​

ហានិភ័យ​បី​ដង​ដោយ​សារ​ជំងឺ​ធ្ងន់ធ្ងរ។ នៅ​ឆ្នាំ​បន្ទាប់ ដោយ​សារ​វិធី​សាស្ត្រ​ថ្មី​កំពុង​ត្រូវ​

បាន​សាក​ល្បង និង​បញ្ជាក់​ដោយ​ការ​សព្វ​ព្រះ​ហឫទ័យ​ពី​ព្រះ អង្គការ​បេសកកម្ម​ចិន​ដី​

គោក បាន​ប្រឈម​មុខ​នឹង​បញ្ហា​ធ្ងន់ធ្ងរ​ផ្ទួនៗ និង​រាប់​មិន​អស់​ជា​ច្រើន។ លោក​ស្រី ថេល័រ 

បាន​គូស​បញ្ជាក់​ពី​គោល​ការណ៍​សំខាន់​មួយ នៅ​ពេល​គាត់​សរសេរ​នៅ​ពេល​នោះ៖

«តើ​លោក​អ្នក​គិត​ថា ប្រសិន​បើ​យើង​បន្ត​ប្ដេជ្ញា​ថា មិន​ព្រម​ឲ្យ​សម្ពាធ​ណា​មួយ​ធ្វើ​ឲ្យ​

ប៉ះ​ពាល់​ចំពោះ​ទំនាក់​ទំនង​របស់​យើង​ជា​មួយ​នឹង​ព្រះ​អម្ចាស់ នោះ​យើង​អាច​ទទួល​បាន​

ជោគជ័យ​ដែល​នឹង​បន្លឺ​ឡើង​ពី​គ្រប់​ផ្នែក​នៃ​បេសកកម្ម​របស់​យើង​ជា​និច្ច​ដែរ​ឬ​ទេ? ថ្មីៗ​នេះ 

ខ្ញុំ​បាន​ចាប់​អារម្មណ៍​ថា ការងារ​សំខាន់​បំផុត​របស់​យើង គឺ​ជា​ការងារ​ដែល​មើល​មិន​ឃើញ 

គឺ​ជា​ការ​អធិស្ឋាន និង​ទូល​អង្វរ​នៅ​កន្លែង​ស្ងាត់។ សេចក្ដី​ជំនឿ​របស់​យើង​ត្រូវ​តែ​ទទួល​

បាន​ជ័យ​ជម្នះ​សម្រាប់​ដៃ​គូ​ធ្វើ​ការ​ជា​មួយ​យើង​ដែល​ព្រះ​បាន​ប្រទាន​មក​ដល់​យើង។ ពួក​

គាត់​ដោះ​ស្រាយ​នឹង​ការ​តយុទ្ធ​ដែល​អាច​មើល​ឃើញ ខណៈ​ពេល​ដែល​យើង​ត្រូវ​ប្រឈម​

មុខ​ដោះ​ស្រាយ​នឹង​អ្វី​ដែល​មើល​មិន​ឃើញ។ នៅ​ពេល​ដែល​កិច្ច​ការ​នោះ​ជា​របស់​ផង​ទ្រង់ 

ហើយ​យើង​បាន​មក​ក្នុង​ព្រះ​នាម​ទ្រង់ តើ​យើង​រំពឹង​នឹង​អ្វី​ដែល​តូច​ជាង​ការ​ទទួល​ជ័យ​ជម្នះ​

ជា​បន្ត​បន្ទាប់​បាន​ដែរ​ឬ​ទេ?»

ប្រៀប​ដូច​ជា​ច្បាប់​ខាង​ឯ​វិញ្ញាណ៖ គ្រា​នៃ​ការ​សាកល្បង គឺ​តែង​តែ​នាំ​ទៅ​រក​ការ​រីក​

ចម្រើន និង​ព្រះ​ពរ។ ឧទាហរណ៍៖  រឿង​នេះ​បាន​កើត​ឡើង នៅ​ពេល​ដែល​អ្នក​ដឹក​នាំ​

បេសកកម្ម​ចិន​ដី​គោក​បាន​ធ្វើ​ដំណើរ​ទៅ​ភាគ​ខាង​លិច ក្រោយ​ពី​និយាយ​លា​លោក​ស្រី 

ថេល័រ ដែល​ចាក​ចេញ​ឆ្ងាយ​ពី​ផ្ទះ ដើម្បី​ជួប​ជា​មួយ​អ្នក​ធ្វើ​ការ​ថ្វាយ​ព្រះ​ដ៏​វ័យ​ក្មេង​មួយ​

ចំនួន។

លោកគ្រូ ហ័ដសិន  បាន​សរសេរ​ថា៖ «ប្អូន​ជា​ទី​ស្រឡាញ់​នឹង​ជិះ​ទូក​ឆ្លង​កាត់​សមុទ្រ​

មេឌីទែរ៉ាណេ ហើយ​នឹង​ទៅ​ដល់​ទី​ក្រុង​ណាបែល​នៅ​ប្រទេស​អ៊ីតាលី​ឆាប់ៗ​នេះ។ អូន​

កំពុង​រង់​ចាំ​ទូក​ជិះ​ទៅ វ៉ូចាង។ អូន​មិន​ចាំ​បាច់​ប្រាប់​ប្អូន​ថា បង​នឹក​ប្អូន​ប៉ុណ្ណា​ទេ ពីព្រោះ​

ប្អូន​ដឹង​ហើយ។ ទោះ​យ៉ាង​ណា​ក៏​ដោយ ក៏​ព្រះ​ជាម្ចាស់​កំពុង​បង្ហាញ​បង​ថា នៅ​ក្នុង​ព្រះ​

វត្ត​មាន និង​សេចក្តី​ស្រឡាញ់​របស់​ទ្រង់ យើង​មាន​ភាព​បរិបូរណ៍​ក្នុង​ព្រះ​អង្គ​ហើយ។ ព្រះ​

អង្គ​កំពុង​ជួយ​បង​ឲ្យ​មាន​អំណរ​ក្នុង​ស្ថាន​ភាព​លំបាក​របស់​យើង ភាព​ក្រីក្រ​របស់​យើង 

និង​ក្នុង​ការ​ចូល​និវត្តន៍​ពី​អង្គ​ការ​បេសកកម្ម​ចិន​ដី​គោក​របស់​យើង។ ការ​លំបាក​ទាំង​អស់​

នេះ គ្រាន់​តែ​ជា​ដំណាក់​កាល​ក្នុង​ការ​បង្ហាញ​អំពី​ព្រះ​គុណ អំណាច​ព្រះ​ចេស្ដា និង​សេចក្តី​

ស្រឡាញ់​របស់​ទ្រង់​ប៉ុណ្ណោះ​ឯង»។

គាត់​បាន​សរសេរ​បន្ត​ពី​វ៉ូចាង នៅ​ពេល​ដែល​ការ​ប្រជុំ​បាន​ចាប់​ផ្ដើម ដោយ​និយាយ​ថា៖ 

«បង​រវល់​ណាស់។ ព្រះ​ជាម្ចាស់​កំពុង​ប្រទាន​ពរ​ដល់​យើង​ដោយ​ប្រទាន​ពេល​វេលា​ដ៏​មាន​

អំណរ​នៃ​ការ​ប្រកប​គ្នា និង​ការ​បញ្ជាក់​ឡើង​វិញ​នូវ​គោល​ការណ៍​ដែល​ដឹក​នាំ​សកម្មភាព​

របស់​យើង»។

នៅ​ក្នុង​ប្រយោគ​ខ្លី​នោះ ក្នុង​កាល​ដែល​បាន​មើល​វិបត្តិ​ដែល​ពួក​គេ​បាន​ជួប​ប្រទះ​មក​ជា​

មួយ បាន​បំភ្លឺ​យ៉ាង​ភ្លឺ​ដល់​ព្រឹត្តិការណ៍​សំខាន់ៗ​ដែល​កើត​ឡើង បន្ទាប់​ពី​ការ​ប្រកប​គ្នា​របស់​

ពួក​គេ​នៅ​វ៉ូចាង ។ ក្រុម​បេសក​ជន​វ័យ​ក្មេង​មិន​បាន​ដឹង​ពី​ការ​នោះ​ទេ ប៉ុន្តែ​ពួក​គាត់​ឈាន​

ដល់​ចំណុច​របត់​មួយ ហើយ​សូម្បី​តែ​លោក​គ្រូ ហ័ដសិន ក៏​មិន​ច្បាស់​លាស់​អំពី​ស្ថានភាព​

ដែល​នឹង​កើត​ឡើង​ដែរ។ បន្ទាប់​ពី​ការ​អធិស្ឋាន​អស់​ជា​ច្រើន​ឆ្នាំ៖ ការ​អត់ធន់ និង​ការ​ខិតខំ​

យ៉ាង​ខ្ជាប់​ខ្ជួន នោះ​ពួក​គាត់​បាន​ទទួល​ឱកាស​មិន​ធ្លាប់​មាន​ពី​មុន​មក។ ទឹក​ដី​ចិន​ដី​គោក​

បាន​បើក​ចំហ​សម្រាប់​ពួក​គាត់។ ការ​ពង្រឹង​ព័ន្ធ​កិច្ច​ត្រូវ​ការ​នៅ​គ្រប់​ទី​តាំង​ដែល​បាន​បង្កើត​

ឡើង​នៅ​ទូ​ទាំង​ភាគ​ខាង​ជើង​ឆ្ងាយ ខាង​ត្បូង និង​ខាង​លិច។ ការ​ស្ទាក់​ស្ទើរ​នៅ​ក្នុង​ការ​

ឈាន​ទៅ​មុខ​មាន​ន័យ​ថា ការ​ដក​ខ្លួន​ចេញ​ពី​ជំហរ​ផ្អែក​លើ​ជំនឿ​ដែល​ពួក​គេ​បាន​ជឿ​ពី​

ដំបូង។ ការ​នោះ​មាន​ន័យ​ថា ពួក​គេ​ផ្ដោត​ទៅ​លើ​ឧប​សគ្គ​ជា​ជាង​ព្រះ​ជាម្ចាស់។ ជា​ការ​ពិត 

មាន​ការ​ខ្វះ​ខាត​អស់​ជា​ច្រើន​ឆ្នាំ​មក​ហើយ​ទាក់​ទង​នឹង​ប្រាក់​មូលនិធិ ហើយ​ក៏​មាន​អ្នក​ធ្វើ​

ការ​បម្រើ​ព្រះ​ថ្មី​តែ​ប៉ុន្មាន​នាក់​ប៉ុណ្ណោះ​បាន​មក។ វា​ជា​រឿង​សាមញ្ញ​ក្នុង​ការ​ប្រកាស​ថា មិន​

មាន​ការ​ពង្រីក​បន្ថែម​ទៀត​ទេ​នា​ពេល​នោះ។ ទោះ​ជា​យ៉ាង​ណា​ក៏​ដោយ ក៏​ការ​បដិសេធ​

មិន​ដំណើរ​ការ​នឹង​ធ្វើ​ឲ្យ​ខូច និង​បង្អាក់​ការងារ ដោយ​ខ្ជះខ្ជាយ​ឱកាស​ដែល​ព្រះ​បាន​ផ្ដល់​

ឲ្យ ហើយ​មិន​យូរ​ប៉ុន្មាន​ឈាន​ទៅ​ដល់​ការ​បិទ​ស្ថានីយ​បេសកកម្ម​ដែល​បាន​បើក​ដោយ​

ចំណាយ​ប្រាក់​អស់​ជា​ច្រើន។ នេះ​ទំនង​ជា​ប្រាកដ​ថា វា​មិន​អាច​ជា​ផ្លូវ​របស់​ទ្រង់​ក្នុង​ការ​

ផ្សព្វផ្សាយ​ដំណឹង​ល្អ​ទូ​ទាំង​ប្រទេស​ចិន​ដី​គោក​នោះ​ទេ។

តើ​អ្វី​ទៅ​ជា​លទ្ធផល​នៃ​រយៈ​ពេល​រង់​ចាំ​ព្រះ​ជាម្ចាស់​យ៉ាង​ស្ងៀម​ស្ងាត់? វា​គឺ​ជា​ជំហាន​

នៃ​សេចក្តី​ជំនឿ​ដ៏​គួរ​ឲ្យ​ភ្ញាក់​ផ្អើល ដែល​ដំបូង​ហាក់​ដូច​ជា​បាត់​បង់​ការ​គាំទ្រ​ពី​មិត្ត​សម្លាញ់​

របស់​យើង។ ពួក​គាត់​បាន​ធ្វើ​ការ​ស្នើ​សុំ​យ៉ាង​ក្លាហាន​ទៅ​កាន់​ក្រុម​ជំនុំ​នៅ​ប្រទេស​រៀងៗ​

ខ្លួន​សុំ​ឲ្យ​មាន​អ្នក​ធ្វើ​ការ​បម្រើ​ព្រះ​ថ្មី​ចំនួន​ចិតសិប​នាក់​ទៀត ដើម្បី​នឹង​ចេញ​មក​ធ្វើ​ការ​បម្រើ​

ព្រះ​ក្នុង​រយៈ​ពេល​បី​ឆ្នាំ​ខាង​មុខ ដែល​ក្រោយ​មក​សមាជិក​នៃ​អង្គការ​បេសកកម្ម​ចិន​ដី​គោក​

ស្ទើរ​តែ​ទាំង​អស់​បាន​ចុះ​ហត្ថ​លេខា។ អង្គការ​បេសកកម្ម​មាន​សមាជិក​ប្រហែល​មួយ​រយ​

នាក់​ប៉ុណ្ណោះ ហើយ​ពួក​គាត់​មាន​ការ​ខ្វះ​ខាត​ថវិកា​អស់​ពេល​ជា​យូរ​ណាស់​មក​ហើយ។ 

យ៉ាង​ណា​ក៏​ដោយ​ក៏​ក្រុម​នៅ​វ៉ូចាង​មាន​ទំនុក​ចិត្ត​យ៉ាង​ខ្លាំង​ថា ព្រះ​ជាម្ចាស់​កំពុង​ដឹក​នាំ​

ពួក​គេ​ក្នុង​ការ​អធិស្ឋាន​ជាក់​លាក់​មួយ ដោយ​សេចក្ដី​សង្ឃឹម។ មាន​សមាជិក​ម្នាក់​បាន​

បន្លឺ​វាចា​ឡើង​ថា៖

«វា​ពិត​ជា​ការ​ល្អ ប្រសិន​បើ​យើង​អាច​ជួប​គ្នា​ម្ដង​ទៀត ហើយ​រៀប​ចំ​ការ​ប្រជុំ​សរសើរ​

តម្កើង​រួម​គ្នា​ម្ដង នៅ​ពេល​ចុង​ក្រោយ​នៃ​ពួក​ចិតសិប​នាក់​បាន​ទៅ​ដល់​ប្រទេស​ចិន»!

ពួក​គេ​បាន​យល់​ព្រម​លើ​រយៈ​ពេល​បី​ឆ្នាំ (១៨៨២-១៨៨៤) ដើម្បី​រង់​ចាំ​ចម្លើយ ដោយ​

ទទួល​យក និង​រៀប​ចំ​ទទួល​អ្នក​ចម្រូត​ថ្មី​នៅ​ក្នុង​ពេល​ខ្លី​នឹង​ពិបាក។

មនុស្ស​ម្នាក់​ទៀត​ដែល​អនុវត្ត​ជាក់​ស្ដែង​បាន​និយាយ​ថា៖ «បន្ទាប់​មក​យើង​នឹង​ត្រូវ​

ខ្ចាត់ខ្ចាយ​ទៅ​គ្រប់​ទី​កន្លែង។ ប៉ុន្តែ​ហេតុ​អ្វី​បាន​ជា​យើង​មិន​រៀប​ចំ​ការ​ប្រជុំ​សរសើរ​តម្កើង​

ឥឡូវ​នេះ​ទៅ? ហេតុ​អ្វី​បាន​ជា​មិន​អរ​ព្រះ​គុណ​ចំពោះ​ពួក​៧០​នាក់​ឲ្យ​ហើយ មុន​ពេល​

យើង​ចេញ​ទៅ​តាម​ផ្លូវ​រៀងៗ​ខ្លួន​របស់​យើង?»។

ការ​នេះ​ត្រូវ​បាន​អនុញ្ញាត ហើយ​ការ​ប្រជុំ​បាន​ធ្វើ​ឡើង​ដោយ​អនុញ្ញាត​ឲ្យ​គ្រប់​គ្នា ដែល​

បាន​ចូល​រួម​នៅ​ក្នុង​ការ​អធិស្ឋាន​ក៏​បាន​រួប​រួម​នៅ​ក្នុង​ការ​អរ​ព្រះ​គុណ​ដែរ។

អ្នក​ទាំង​៧០​នាក់ ត្រូវ​បាន​ប្រទាន​មក​យ៉ាង​អស្ចារ្យ​នៅ​បី​ឆ្នាំ​បន្ទាប់។ ប៉ុន្តែ ទ្រង់​បាន​

ល្បង​ល​សេចក្ដី​ជំនឿ​បាន​ក្នុង​របៀប​ជា​ច្រើន។ បញ្ហា​ប្រាក់​ជំនួយ​នៅ​តែ​ជា​បញ្ហា​យ៉ាង​ធំ 

ប៉ុន្តែ​ត្រូវ​បាន​គ្រប​សង្កត់​ដោយ​បញ្ហា​ប្រឈម​ដែល​ទាក់ទង​នឹង​ការងារ​នោះ​ផ្ទាល់។ ទោះ​

ជា​យ៉ាង​ណា​ក៏​ដោយ ក៏​លោក​គ្រូ ហ័ដសិន អាច​សរសេរ​យ៉ាង​ដូច្នេះ​ថា៖

«ខ្ញុំ​កាន់​តែ​មាន​អារម្មណ៍​ថា    កំពុង​ទទួល​ព្រះ​ពរ​នៃ​ការ​ទុក​ចិត្ត​ពិត​ប្រាកដ​លើ​ព្រះ​

ជាម្ចាស់។ ទ្រង់​បាន​ល្បងល​សេចក្ដី​ជំនឿ​របស់​យើង ប៉ុន្តែ​ក៏​ជួយ​ជ្រោមជ្រែង​ដល់​ពួក​

យើង​ដែរ។ ហើយ​ក្នុង​កាល​ដែល​សេចក្ដី​ស្មោះ​ត្រង់​របស់​យើង​ចេះ​តែ​រសាយ​ទៅ ក៏​ទ្រង់​មិន​

រវាត​ព្រះ​ទ័យ​ដែរ។ “ទ្រង់​មិន​អាច​បដិសេធ​អង្គ​ទ្រង់​ផ្ទាល់​បាន​ទេ”» (២ធីម៉ូថេ ២:១៣)។

«រឿង​រ៉ាវ​កើត​ឡើង​នៅ​ឆ្នាំ​នេះ ព្រម​ទាំង​ការ​ល្បង​ល​ដ៏​ពិសេស​ទាំង​ឡាយ​របស់​រឿង​រ៉ាវ​

នោះ​ផ្ទាល់​ស្ទើរ​តែ​គ្រប់​ទិស​ទី ធ្វើ​ឲ្យ​ដួង​ចិត្ត​របស់​ខ្ញុំ​ពុះ​កញ្ជ្រោល​ឡើង ហើយ​បរិបូរណ៍​

ហូរ​ហៀរ​ទៅ​ដោយ​សេចក្តី​ស្រឡាញ់​ចំពោះ​ព្រះ​អម្ចាស់​យេស៊ូវ។ ទ្រង់​ជ្រាប​ពី​ការ​បែក​គ្នា 

និង​រឿងរ៉ាវ​ដែល​ជាប់​ពាក់​ព័ន្ធ​នឹង​ការ​បែក​គ្នា​របស់​យើង ហើយ​ទ្រង់​បាន​ត្រឡប់​ការ​ខាត​

បង់​ទាំង​អស់​ទៅ​ជា​ផល​ចំណេញ​យ៉ាង​គួរ​ឲ្យ​កត់​សម្គាល់...ខ្ញុំ​សូម​អ​ភ័យ​ទោស​ដែល​ខ្ញុំ​

បាន​បន្ត​រៀប​រាប់​​រឿង​រ៉ាវ​បន្ត​យ៉ាង​យូរ។ ដួង​ចិត្ត​ដែល​រីករាយ​របស់​ខ្ញុំ​ទទួល​អារម្មណ៍​ថា វា​

ត្រូវតែ​បង្ហាញ​ដោយ​ខ្លួន​វា សូម្បី​តែ​នៅ​ចំ​កណ្ដាល​រឿង​តួ​លេខ និង​ប្រតិបត្តិ​ការ​ប្រាក់​កាក់​

នេះ​ក៏​ដោយ»។

នៅ​ពេល​ដែល​បី​ឆ្នាំ​ដំបូង​បាន​កន្លង​ផុត​ទៅ វា​ច្បាស់​ណាស់​ថា មាន​ការ​សង្ស័យ​យ៉ាង​

ខ្លាំង​នៅ​ស្រុក​កំណើត​ពួក​គាត់​ទាក់ទង​នឹង​ការ​ទទូច​សុំ ក្នុង​អំឡុង​ពេល​ដែល​គេ​រង់​ចាំ​ពួក​

អ្នក​ទាំង​ចិតសិប​នាក់​នោះ។ លោក​គ្រូ ហ័ដសិន ស្ថិត​នៅ​ក្នុង​ស្រុក​ឆ្ហែហ្វហ្វូ (បច្ចុប្បន្ន​

យ៉ានតាយ) នៅ​ពេល​នោះ ហើយ​មាន​អារម្មណ៍​ថា ព្រះ​បណ្ដាល​ចិត្ត​ឲ្យ​ទូល​សុំ​ព្រះ​អម្ចាស់​

ចំពោះ​ការ​យល់​ស្រប​ទៅ​លើ​បញ្ហា​នេះ​ដោយ​ច្បាស់ៗ។ ការ​នេះ​បាន​កើត​ឡើង​នៅ​ក្នុង​

ការ​ប្រជំុ​អធិស្ឋាន​ប្រចាំ​ថ្ងៃ​មួយ​នៅ​អំឡុង​ថ្ងៃ​ទី២ ខែ​កុម្ភៈ ហើយ​មនុស្ស​ពីរ​បី​នាក់​ដែល​

នៅ​ទី​នោះ​មាន​អារម្មណ៍​ថា មាន​សេរី​ភាព​ក្នុង​ការ​ថ្វាយ​សំណើ​នេះ​ទៅ​កាន់​ព្រះ​ជាម្ចាស់។

យើង​បាន​ដឹង​ថា សេចក្ដី​ស្រឡាញ់​របស់​ព្រះ​វរបិតា​គឺ​ធ្វើ​ឲ្យ​កូនៗ​របស់​ទ្រង់​រីករាយ​ឡើង 

ដូច្នេះ​យើង​បាន​ទូល​សុំ​ទ្រង់​ដោយ​សេចក្ដី​ស្រឡាញ់ គឺ​សូម​ឲ្យ​ទ្រង់​ប្រទាន​នូវ​សេចក្ដី​អំណរ​

ដល់​យើង ហើយ​កំឡា​ចិត្ត​អ្នក​ដែល​អៀន​ខ្មាស​នៅ​ក្រុម​ជំនុំ​នៅ​ស្រុក​កំណើត ដោយ​ដឹក​

នាំ​អ្នក​បម្រើ​ដ៏​បរិបូរណ៍​របស់​ទ្រង់​ឲ្យ​បង្កើត​ព្រះ​ពរ​ដ៏​ធំ​សម្រាប់​ពួក​គាត់​ផង និង​គ្រួសារ​

របស់​ពួក​គាត់​ផង ដោយ​បរិច្ចាគ​ប្រាក់​ដោយ​ក្ដី​សប្បុរស​ចំពោះ​បុព្វ​ហេតុ​ដ៏​ពិសេស​នេះ។

ពីរ​បី​ថ្ងៃ​ក្រោយ​មក លោក​គ្រូ ហ័ដសិន បាន​ឡើង​ទូក​ទៅ​កាន់​ប្រទេស​អង់គ្លេស ហើយ​

បាន​ដឹង​ពី​លទ្ធផល​នៃ​ការ​ប្រជុំ​អធិស្ឋាន នៅ​ពេល​ដែល​គាត់​បាន​ឈប់​នៅ​ទី​ក្រុង​អេដិន 

(Aden)។ ពួក​គាត់​មិន​បាន​ផ្ញើ​ព័ត៌មាន​នៃ​ការ​ប្រជំុ​ពិសេស​ទៅ​ស្រុក​កំណើត​ទេ ប៉ុន្តែ​នៅ​ផ្លូវ​

ផាយឡែនដ៍ ពួក​គាត់​រីក​រាយ​នឹង​ការ​បាន​ទទួល​ប្រាក់​បរិច្ចាគ​ចំនួន​បី​ពាន់​ផោន (ប្រហែល​

ស្មើ​នឹង $៦១១.៣០០,00 ដុល្លារ បច្ចុប្បន្ន) នៅ​ថ្ងៃ​ទី២ ខែ​កុម្ភៈ បាន​មក​ព្រម​ជា​មួយ​សារ​

មួយ​ច្បាប់​ថា៖ «ចូរ​សូម​ពី​អញ​នោះ​អញ​នឹង​ឲ្យ​សាសន៍​ទាំងឡាយ​ដល់​ឯង ទុក​ជា​មរដក 

ហើយ​អស់​ទាំង​ចុង​ផែនដី​ទុក​ជា​កេរ្តិ៍​អាករ​របស់​ឯង» (ទំនុកតម្កើង ២:៨)។ ហើយ​ការ​

នោះ​មិន​ទាន់​អស់​នៅ​ឡើយ​ទេ។ អំណោយ​នោះ​បាន​មក​ដោយ​មិន​ធម្មតា​ដោយ​មាន​

ឈ្មោះ​ក្មេងៗ​ប្រាំ​នាក់ ព្រម​ទាំង​ឪពុក​ម្ដាយ​ពួក​គេ​ផង​ដែរ។ តើ​មាន​អ្វី​អាច​នឹង​លើក​ទឹក​

ចិត្ត​ជាង​ការ​ឃើញ​ព្រះ​ជាម្ចាស់​ឆ្លើយ​តប​ការ​អធិស្ឋាន​ដោយ​ច្បាស់ៗ​បែប​នេះ​បាន​ទៅ?

ជា​ច្រើន​ឆ្នាំ​ក្រោយ​មក រឿង​ដូច​គ្នា​បាន​កើត​ឡើង នៅ​ពេល​ដែល​ជំហាន​សំខាន់ៗ​ផ្សេង​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ទៀត​បាន​ឆ្ពោះ​ទៅ​កាន់​សេចក្ដី​ជំនឿ​បាន​កើត​ឡើង។

ព្រះ​ជាម្ចាស់​បាន​ប្រទាន​ពរ​ដល់​ការ​ធ្វើ​ដំណើរ​របស់​អ្នក​ទាំង​៧០​នាក់​ជា​ខ្លាំង ដែល​

អង្គការ​បេសកកម្ម​ចិន​ដី​គោក​បាន​ទទួល​កម្រិត​ថ្មី​នៃ​ការ​ជះ​ឥទ្ធិពល​នៅ​ឯ​ស្រុក​កំណើត​

ពួក​គាត់។ ក្នុង​អំឡុង​ពេល​ប៉ុន្មាន​ឆ្នាំ​នោះ អង្គការ​នេះ​បាន​បង្ហាញ​ពី​លក្ខណៈ​នៃ​ការងារ​

ត្រួសត្រាយ​ផ្លូវ។ លោក អាឡិចសែនឌ័រ វ៉ាយលី មក​ពី​សមាគម​បេសកកម្ម​ទី​ក្រុង​ឡុងដ៍ 

(Alexander Wylie of the London Missionary Society) បាន​សរសេរ​មក​ថា៖ 

«ពួក​គេ​កំពុង​បើក​ប្រទេស ហើយ​នេះ​ជា​អ្វី​ដែល​យើង​ចង់​បាន។ បេសកកម្ម​ផ្សេង​ទៀត​

កំពុង​ដំណើរ​ការ​បាន​ល្អ ប៉ុន្តែ​ពួក​គេ​មិន​មែន​កំពុង​តែ​ធ្វើ​កិច្ចការ​នេះ​ទេ»។ ដូច្នេះ នៅ​ពេល​

លោក ចន ម៉ាកខែតធី បាន​មក​ដល់​ប្រទេស​អង់គ្លេស បន្ទាប់​ពី​បាន​ដើរ​ឆ្លង​កាត់​ប្រទេស​

ចិន​ពី​ខាង​កើត​ទៅ​ខាង​លិច ស្រប​ពេល​ដែល​បាន​ផ្សាយ​ដំណឹង​ល្អ​ដល់​មនុស្ស​អំពី​ព្រះ​

គ្រីស្ទ ហើយ​នៅ​ពេល​លោក ជេ. ដឹបបលយូ. ស្ទីវវិនសុន (J.W. Stevenson) និង​លោក​

បណ្ឌិត ហែនឌ្រី សុលតូ ដែល​ជា​អ្នក​ដំបូង​បាន​ចូល​ទៅ​កាន់​ភាគ​ខាង​កើត​ប្រទេស​ចិន​

ពី​ភូមា ពួក​គាត់​បាន​ធ្វើ​ដំណើរ​តាម​ទន្លេ​យ៉ាងជឺ​ទៅ​កាន់​ទី​ក្រុង​សៀងហៃ ពេល​ពួក​គាត់​

បាន​ត្រឡប់​មក​វិញ  ពួក​គាត់​បាន​ជួប​លោក​គ្រូ ហ័ដសិន នៅ​ប្រទេស​អង់គ្លេស​ព្រម​ជា​

មួយ​ការ​ត្រាស់​ហៅ​អ្នក​ចម្រូត​ថ្មី​ចិតសិប​នាក់ ដើម្បី​ចូល​រួម​អង្គការ​បេសកកម្ម​ចិន​ដី​គោក។ 

ការ​នេះ​បាន​ប៉ះ​ពាល់​ចិត្ត​គ្រីស្ទ​បរិស័ទ​យ៉ាង​ខ្លាំង។ បង​ថ្លៃ​លោក​គ្រូ ហ័ដសិន គឺ​លោក 

បេនចាមីន ប្រូមហល (Benjamin Broomhall) បាន​ចំណាយ​ពេល​ប្រាំពីរ​ឆ្នាំ​ក្នុង​ការ​

រៀប​ចំ​ផ្លូវ​សម្រាប់​អង្គការ​បេសកកម្ម​ចិន​ដី​គោក​នៅ​ទី​ក្រុង​ឡុងដ៍។ គាត់ និង​លោក​ស្រី ប្រូ

មហល បាន​កែ​ប្រែ​ទី​ស្នាក់​ការ​កណ្តាល​នៅ​ផ្លូវ​ផាយឡែនដ៍​របស់​ពួក​គេ​ទៅ​ជា​មជ្ឈ​មណ្ឌល​

នៃ​សេចក្តី​ស្រឡាញ់ និង​សេចក្ដី​អធិស្ឋាន។ ដោយ​សារ​ការ​មាន​អំណោយ​ទាន​​ក្នុង​ការ​

ចង​មិត្ត​ភាព និង​ការ​មាន​ដួង​ចិត្ត​សម្រាប់​ក្រុម​ជំនុំ​នៃ​ព្រះ​ទាំង​អស់​របស់​គាត់ នោះ​លោក​

គ្រូ បេនចាមីន បាន​រក​ឃើញ​ឱកាស​ជា​ច្រើន ដើម្បី​ចែក​ចាយ​អំពី​ទី​បន្ទាល់​នៃ​អង្គការ​

បេសកកម្ម​ចិន​ដី​គោក​នោះ។ មាន​មនុស្ស​ជា​ច្រើន​ចង់​រៀន​អំពី​របៀប​ដែល​ការងារ​ដែល​

មើល​ទៅ​ហាក់​ដូច​ជា​ថា មិន​អាច​ទៅ​រួច​នោះ​បាន​ទទួល​ជោគ​ជ័យ និង​របៀប​ដែល​កិច្ចការ​

ពង្រីក​ត្រូវ​បាន​គាំទ្រ​ដោយ​គ្មាន​ការ​អំពាវនាវ ឬ​ការ​ប្រមូល​ប្រាក់។

កុមារ​នៅ​ទី​ក្រុង​ខេមប្រ៊ីជ​បាន​សរសេរ​ថា៖ «ដរាប​ណា​លោក​គ្រូ​នៅ​រស—់ខ្ញុំ​នឹង​ឮ​ឈ្មោះ​

លោក​គ្រូ ហ័ដសិន ថេល័រ គ្រប់​ពេល​វេលា​ទាំង​អស់​នៅ​ស្រុក​កំណើត—ខ្ញុំ​ចង់​ប្រគល់​ថវិកា​

ដែល​ខ្ញុំ​បាន​សន្សំ​ដល់​លោក​គ្រូ ដើម្បី​ជួយ​ក្មេងៗ​ជន​ជាតិ​ចិន​ឲ្យ​ស្រឡាញ់​ព្រះ​យេស៊ូវ​

ដែរ»។

លោក ខេនុន វីលប័រហ្វ័ស (Canon Wilberforce) មកពី​ទី​ក្រុង​ថាមតុន​ខាង​ត្បូង 

(Southampton) កំពុង​សួរ​ថា «តើ​លោក​គ្រូ​មាន​ចិត្ត​ទូលាយ​ល្មម​ក្នុង​ការ​ចែក​ចាយ​

ព្រះ​បន្ទូល​ពី​ព្រះ​គម្ពីរ​នៅ​ផ្ទះ​របស់​ខ្ញុំ​សម្រាប់​មនុស្ស​ប្រហែល​៦០​នាក់ ហើយ​ស្នាក់​នៅ​

ពេញ​មួយ​យប់​ដែរ​ឬ​ទេ។ សូម​ជួយ​យើង​ធ្វើ​ការ​នេះ​ក្នុង​នាម​ព្រះ​អម្ចាស់​ដែល​ជា​ចៅហ្វាយ​

របស់​យើង​ផង​ចុះ»។

លោក​ឯកឧត្ដម ឡត រែតស្តកឃ៍ បាន​សរសេរ​សំបុត្រ​ពី​ទ្វីប​អឺរ៉ុប  ដោយ​ផ្ញើ​សេចក្តី​

ស្រឡាញ់​ដ៏​ធំធេង​ទៅ​កាន់​លោក​គ្រូ​នៅ​ក្នុង​ព្រះ​អម្ចាស់ «លោក​គ្រូ​ជួយ​យើង​ច្រើន​ណាស់​

នៅ​ប្រទេស​អង់គ្លេស ដោយ​ពង្រឹង​ជំនឿ​របស់​យើង»។

លោក​បណ្ឌិត អែនដ្រូ បូណា (Andrew Bonar) បាន​ទទួល​ប្រាក់​មួយ​រយ​ផោន 

(ប្រហែល​ស្មើ​នឹង $២០.៣៧០,០០ ដុល្លារ បច្ចុប្បន្ន)  ពី​មិត្ត​គ្រីស្ទ​បរិស័ទ​ព្រីសប៊ីធារាន​

ដែល​គាត់​មិន​ស្គាល់​ម្នាក់​ដែល​យក​ចិត្ត​ទុក​ដាក់​លើ​ទឹកដី​ស៊ីនីម (ប្រទេស​ចិន)។ លោក 

ស្ព័រជិន បាន​ផ្ញើ​ការ​អញ្ជើញ​ទៅ​លោក​គ្រូ ហ័ដសិន ដើម្បី​មក​អធិប្បាយ​នៅ​ក្រុម​ជំនុំ​ថាប័

រណាក់ខល (Tabernacle) ហើយ​កញ្ញា ម៉ាកហ្វឺសុន (Macpherson) ក៏​បាន​អញ្ជើញ​

គាត់​ទៅ​បេតណាល់ហ្គ្រីន (Bethnal Green)។

លោក    ប៊ើកហ្គ័រ   ​ បាន​សរសេរ​មក​ជា​មួយ​នឹង​មូលប្បទានប័ត្រ​ចំនួន​៥០០ផោន 

(ប្រហែល​ស្មើ​នឹង $១០១.៨៨០,០០ ដុល្លារ បច្ចុប្បន្ន) ថា៖ «ដួង​ចិត្ត​ខ្ញុំ​នៅ​តែ​ក្នុង​ការងារ​

ដ៏​ពេញ​ដោយ​សិរីល្អ​របស់​ព្រះ​អង្គ។ ខ្ញុំ​ចូល​រួម​ដោយ​ស្មោះ​អស់​ពី​ចិត្ត​ក្នុង​ការ​អធិស្ឋាន​

សម្រាប់​អ្នក​ចម្រូត​៧០​នាក់​ទៀត—ប៉ុន្តែ​កុំ​ឈប់​ត្រឹម​៧០​នាក់​អី! យើង​ប្រាកដ​ជា​នឹង​

ឃើញ​ការ​អស្ចារ្យ​ជាង​នេះ​ទៅ​ទៀត ប្រសិន​បើ​យើង​លះ​បង់​ផល​ប្រយោជន៍​ផ្ទាល់​ខ្លួន​របស់​

យើង ដោយ​ស្វែង​រក​តែ​សិរី​ល្អ​របស់​ព្រះ និង​មាន​បំណង​សម្រាប់​សេចក្ដី​សង្គ្រោះ​នៃ​ព្រលឹង​

ដែល​បាត់​បង់»។

សេចក្ដី​ជំនឿ​របស់​លោក ប៊ើកហ្គ័រ បាន​ជា​សក្ខីភាព​ដែល​ថា៖ «យើង​មុខ​ជា​នឹង​ឃើញ​

ការ​ធំ​ជាង​នេះ​ទៅ​ទៀត»។ ពួក​អ្នក​ទាំង​៧០​នាក់​ដែល​ព្រះ​បាន​ប្រទាន​មក បាន​បញ្ជាក់​ថា​

ជា​ការ​ឆ្លើយ​តប​យ៉ាង​បរិបូរណ៍​ចំពោះ​ការ​អធិស្ឋាន។ មុន​ពេល​ក្រុម​ចុង​ក្រោយ​ទាំង​៧០​

នាក់​បាន​ចេញ​ដំណើរ ក្រុម​ខេមប្រ៊ីជ ប៊ែន (Cambridge Band) ដ៏​ល្បី​ល្បាញ​បាន​មក​

បន្ត​បន្ទាប់​ពី​ពួក​គាត់។ ទី​បន្ទាល់​ដែល​ចង្អុល​បង្ហាញ​ពួក​គេ​បាន​រាល​ដាល​ពេញ​សាកល​

វិទ្យាល័យ​អង់គ្លេស​ព្រម​នឹង​ចលនា​ខាង​វិញ្ញាណ​ដ៏​ជ្រាលជ្រៅ​ដែល​បាន​ពង្រីក​ទៅ​ជ្រុង​

ឆ្ងាយ​នៃ​ពិភព​លោក មុន​ពេល​ពួក​គេ​ចាក​ចេញ​ពី​ប្រទេស​អង់គ្លេស។ ប្រាកដ​ណាស់ វា​ជា​

ជំនោរ​នៃ​ព្រះ​ពរ​ខាង​វិញ្ញាណ​ដែល​កំពុង​កើន​ឡើង។ លោក​គ្រូ ហ័ដសិន ក៏​បាន​ចំណាយ​

ពេល​វេលា ដើម្បី​សរសេរ និង​បោះ​ពុម្ព​ថ្មី​នៃ​សៀវភៅ «សេចក្ដី​ត្រូវ​ការ​ខាង​ព្រលឹង​វិញ្ញាណ​

នៅ​ប្រទេស​ចិន និង​កាតព្វកិច្ច​របស់​យើង» (“China's Spiritual Need and Claims”) 

ដែល​កាន់​តែ​ធ្វើ​ឲ្យ​ការងារ​បម្រើ​ព្រះ​កាន់​តែ​ស៊ី​ជម្រៅ និង​អាច​ទ្រទ្រង់​បាន។

លោកគ្រូ ហ័ដសិន បាន​ខក​ខាន​ចូល​រួម​កិច្ច​ប្រជុំ​លា​គ្នា​ចុង​ក្រោយ​របស់​ក្រុម​ខែមប្រ៊ីដ​

នៅ​ឯ​សាល​ប្រជុំ អ៊ិចហ្សិតធ័រ ហ័ល (Exeter Hall) ហើយ​បាន​បន្ត​ទៅ​ប្រទេស​ចិន​ដោយ​

គ្មាន​ពួក​គេ ដោយ​សារ​តែ​ពួក​​គេ​ត្រូវ​ធ្វើ​ឲ្យ​ពន្យារ​ពេល​ដោយ​ការ​ស្ដារ​ជំនឿ និង​ការ​ប្ដេជ្ញា​ចិត្ត​

ឡើង​វិញ​ខាង​ឯ​វិញ្ញាណ​កំពុង​កើត​ឡើង​នៅ​ក្នុង​ចំណោម​ពួក​និស្សិត​នៅ​ក្នុង​មជ្ឈមណ្ឌល​

សាកល​វិទ្យាល័យ។ មាន​រឿង​ពីរ​ខុស​គ្នា​ដែល​គួរ​ឲ្យ​ចាប់​អារម្មណ៍​បាន​កើត​ឡើង មួយ​

គឺ​ភាព​រំភើប​នៃ​ការ​ជួប​ជុំ​ដ៏​ធំ​នោះ  ដែល​មាន​ការ​គាំទ្រ​ដល់​អ្វីៗ​គ្រប់​យ៉ាង​ដែល​អង្គការ​

បេសកកម្ម​ចិន​ដី​គោក​បាន​ធ្វើ​បទ​បង្ហាញ និង​មួយ​ទៀត​គឺ​ការ​អធិស្ឋាន​តែ​ម្នាក់​ឯង​ជា​

រៀង​រាល់​ថ្ងៃ​នៅ​ក្នុង​កាប៊ីន​កប៉ាល់​របស់​លោក​គ្រូ ហ័ដសិន ដែល​នាំ​គាត់​ត្រឡប់​ទៅ​ការ​

ពិត​នៃ​ចម្បាំង​តយុទ្ធ​ដ៏​ខ្លាំង​ក្លា។ លេខាធិការ​សមាគម​បេសកកម្ម​ក្រុម​ជំនំុ (Church 

Missionary Society) បាន​ពណ៌នា​ការងារ​នេះ​ថា​ជា​ការ​ត្រូវ​ឈាន​ដល់​កម្រិត​ថ្មី​មួយ​

នៃ​ការ​អាណិត​អាសូរ និង​ការ​ជឿជាក់​នៃ​រាស្ដ្រ​របស់​ព្រះអម្ចាស់ ដែល​គាំទ្រ​ដោយ​រលក​

ដ៏​ធំ​នៃ​ភាព​រីករាយ​ដ៏​ក្លៀវក្លា។ លោក​គ្រូ ប្រូមហល បាន​សរសេរ​ថា៖ អង្គការ​បេសកកម្ម​

ចិន​ដី​គោក​បាន​ត្រឡប់​ទៅ​ជា​ទី​ពេញ​និយម​វិញ ប៉ុន្តែ​មិន​មែន​គ្មាន​ការ​ព្រួយ​បារម្ភ​នោះ​ទេ។ 

ទោះ​ជា​យ៉ាង​ណា​ក៏​ដោយ​ក៏​នៅ​ក្នុង​ប្រទេស​ចិន​លោក​គ្រូ ហ័ដសិន ថេល័រ ត្រូវ​ប្រឈម​មុខ​

នឹង​ទិដ្ឋភាព​ដ៏​លំបាកៗ​នៃ​បទ​ពិសោធន៍​នេះ។

គាត់​បាន​សរសេរ​ពី​សមុទ្រ​ចិន​ថា៖  «ឆាប់ៗ​នេះ យើង​នឹង​ត្រូវ​នៅ​កណ្ដាល​ចម្បាំង 

ប៉ុន្តែ​ព្រះ​អម្ចាស់​ដ៏​ជា​ព្រះ​នៃ​យើង​ទ្រង់​គង់​នៅ​ក្នុង​ចំណោម​យើង   គឺ​មាន​អំណាច​ព្រះ​

ចេស្ដា—ដូច្នេះ យើង​នឹង​ទុក​ចិត្ត ហើយ​មិន​ភ័យ​ខ្លាច​ឡើយ។ “ទ្រង់​នឹង​សង្គ្រោះ​យើង”» 

(សេផានា ៣:១៧)។ ទ្រង់​នឹង​ជួយ​សង្គ្រោះ​យើង​នៅ​គ្រប់​ស្ថាន​ភាព​ទាំង​អស់។

ហើយ​បន្ទាប់​មក បាន​ពីរ​បី​ខែ​ក្រោយ​មក គាត់​បាន​សរសេរ​ទៅ​ប្រពន្ធ​របស់​គាត់​ថា៖

«រាង​កាយ និង​អារម្មណ៍​របស់​អូន​ជា​ទី​ស្រឡាញ់​ជា​ញឹក​ញាប់​ចុះ​ទន់​ខ្សោយ វា​មិន​អី​

ទេ។ ចូរ​ចាំ​ថា ព្រះ​មិន​ដែល​ធ្វើ​ឲ្យ​យើង​ខក​ចិត្ត​ឡើយ។ ចូរ​អធិស្ឋាន​ឲ្យ​បាន​ច្រើន អធិស្ឋាន​

គ្រប់​ពេល​វេលា ពីព្រោះ​សាតាំង​ប្រឆាំង​យើង​យ៉ាង​សាហាវ។

មាន​រឿង​ជា​ច្រើន​ដែល​គួរ​ឲ្យ​ព្រួយ​បារម្ភ។  អវត្តមាន​របស់​អូន​ជា​ទី​ស្រឡាញ់  គឺ​ជា​

ការ​សាក​ល្បង​ដ៏​ខ្លាំង​ដែល​បង​ប្រឈម​ជានិច្ច ហើយ​មាន​ទាំង​ទំនាស់​ធម្មតា​ផង និង​

ទំនាស់​ដែល​នឹក​ស្មាន​មិន​ដល់​ផង។ ទោះ​ជា​យ៉ាង​ណា​ក៏​ដោយ ក៏​ការ​លើក​ទឹក​ចិត្ត​តែង​

តែ​អស្ចារ្យ​ដែរ—គ្មាន​ពាក្យ​ណា​ផ្សេង​អាច​រៀប​រាប់​បាន​ជិត​ការ​ពិត​បាន​ទេ ហើយ​បង​ក៏​មិន​

អាច​បង្ហាញ​ការ​ពិត​ពាក់​កណ្ដាល​ទៀត​ជា​លាយ​លក្ខណ៍​អក្សរ​បាន​ដែរ។ គ្មាន​នរណា​

ម្នាក់​អាច​ស្រមៃ​ឃើញ​ដល់​ការងារ​ក៏​អស្ចារ្យ​មិន​គួរ​ឲ្យ​ជឿ ដែល​កើត​ឡើង​តាម​រយៈ​អង្គការ​

បេសកកម្ម​ចិន​ដី​គោក​របស់​យើង​បាន​ទេ។ អង្គការ​បេសកកម្ម​ផ្សេងៗ​ទៀត​ប្រហែល​ជា​ក៏​

កំពុង​ធ្វើ​ឲ្យ​មាន​ឥទ្ធិ​ពល​យ៉ាង​ខ្លាំង​ផង​ដែរ។ បង​រំពឹង​ថា ឆ្នាំ​នេះ​ជា​ឆ្នាំ​ដ៏​អស្ចារ្យ»។

ឆ្នាំ​១៨៨៦ គឺ​ជា​ឆ្នាំ​ដ៏​អស្ចារ្យ  ដែល​បាន​ដឹក​នាំ​ទៅ​កាន់​ភាព​កាន់​តែ​រីក​ចម្រើន​ឡើង 

ដែល​ព្រះ​បាន​ប្រទាន​ចម្លើយ​ដ៏​លេច​ធ្លោ​ចំពោះ​ការ​អធិស្ឋាន​ដែល​បាន​លើក​ឡើង​មក​ពី​

ខាង​ដើម។

លោក​គ្រូ ហ័ដសិន បាន​ចំណាយ​ពេល​ជា​ច្រើន​ខែ​ក្នុង​ការ​ទៅ​មើល​ស្រុក​នានា ដែល​ជា​

កន្លែង​មាន​អ្នក​ចម្រូត​ថ្មីៗ​ជា​ច្រើន​រស់​នៅ។ គាត់​បាន​ធ្វើ​ដំណើរ​កាត់​ស្រុក​សានស៊ី ដោយ​

ធ្វើ​សន្និសីទ ហើយ​សរសេរ​របាយ​ការណ៍​នៅ​ក្នុង​កូន​សៀវភៅ​ដ៏​មាន​តម្លៃ​មួយ​ដែល​មាន​

ចំណង​ជើង​ថា៖ «សម័យ​នៃ​ព្រះ​ពរ» (“Days of Blessings”)។ ឥទ្ធិពល និង​ទី​បន្ទាល់​

ដ៏​ស្ងប់​ស្ងាត់​របស់​គាត់ បាន​បង្ហាញ​ពី​អាថ៌កំបាំង​ដ៏​ជ្រាល​ជ្រៅ​របស់​ព្រះ​ដល់​ពួក​អ្នក​ចម្រូត​

វ័យ​ក្មេង​ទាំង​នោះ។ ពេលវេលា​ទាំង​នោះ​ពិត​ជា៖ «សម័យ​នៃ​ព្រះ​ពរ» ពិត​មែន ជា​ពិសេស​

នៅ​ក្នុង​ស្រុក​របស់​លោក​គ្រូ​គង្វាល ស៊ី (Pastor Hsi) នៅ​ពេល​ដែល​លោក​គ្រូ ហ័ដសិន 

បាន​ជួប​អ្នក​ប្រាជ្ញ​កាន់​លទ្ធិ​ខុងជឺ​ដែល​បាន​ប្រែ​ចិត្តជឿ​ព្រះ​យេស៊ូវ​ជា​លើក​ដំបូង។ ភាព​

ស្រស់​ស្អាត​នៃ​សេចក្តី​ស្រឡាញ់​ដល់​គ្នា​ទៅ​វិញ​ទៅ​មក និង​ការ​ដឹង​គុណ​បាន​ភ្លឺ​ឡើង​មក 

នៅ​ពេល​ដែល​ពួក​គេ​ពិភាក្សា​អំពី​ការងារ​នា​ពេល​អនាគត។

លោក ស្ទីវិនសុន (Mr. Stevenson) បាន​ចងចាំ​អស់​អ្នក​ដែល​បាន​នៅ​ជា​មួយ​ពួក​

គាត់​ថា «យើង​ទាំង​អស់​គ្នា​បាន​ឃើញ​និមិត្ត​នា​ពេល​នោះ ដែល​នោះ គឺ​ជា​សម័យ​ស្ថាន​

សួគ៌​នៅ​លើ​ផែន​ដី។ គ្មាន​អ្វី​មើល​ទៅ​ហាក់​បី​ដូច​ជា​ពិបាក​នោះ​ទេ»។

នៅ​ពេល​លោក​គ្រូ ហ័ដសិន បាន​ធ្វើ​ដំណើរ​ចុះ​តាម​ទន្លេ​ហាន​នៅ​ផ្នែក​ចុង​ក្រោយ​នៃ​

ការ​ធ្វើ​ដំណើរ​របស់​គាត់ វា​សម​ហេតុ​ផល​សម្រាប់​គាត់​ក្នុង​ការ​មើល​ថែ​ក្មេង​ស្រី​អាយុ​ប្រាំ​

ឆ្នាំ​ម្នាក់។ ឪពុក​ម្ដាយ​ដែល​ជា​បេសកជន​របស់​នាង​បាន​យល់​ថា ការ​ប្ដូរ​នាង​ឲ្យ​ទៅ​រស់​

នៅ​តំបន់​ឆ្នេរ គឺ​ជា​មធ្យោបាយ​តែ​មួយ​ក្នុង​ការ​សង្គ្រោះ​ជីវិត​នាង។ ដោយ​សារ​តែ​គ្មាន​ស្ត្រី​

នៅ​ក្នុង​ក្រុម ពួក​គាត់​បាន​ដឹង​ថា រយៈ​ពេល​មួយ​ខែ ឬ​ប្រាំ​មួយ​សប្ដាហ៍ លោក​គ្រូ ហ័ដសិន 

ដែល​ជា​អ្នក​ដឹក​នាំ​អង្គការ​បេសកកម្ម​ចិន​ដី​គោក នឹង​ធ្វើ​ជា​អ្នក​ថែ​ទាំ​តែ​ម្នាក់​គត់​របស់​នាង​

តូច អ៊ែននី (Mss Annie) ទាំង​យប់​ទាំង​ថ្ងៃ។ ប៉ុន្តែ ពួក​គេ​ពេញ​ចិត្ត​ទាំង​ស្រុង​ចំពោះ​ការ​

រៀប​ចំ​បែប​នេះ។

នាង​តូច​ដែល​ខ្ញុំ​ជួយ​មើល​ថែ គឺ​កំពុង​តែ​រីក​ចម្រើន​យ៉ាង​អស្ចារ្យ នៅ​ពេល​លោក​គ្រូ​អាច​

សរសេរ​ពី​លើ​ទូក។ នាង​តាម​ខ្ញុំ​ស្អិត​គួរ​ឲ្យ​ស្រឡាញ់​ណាស់ ហើយ​វា​មាន​អារម្មណ៍​ល្អ​មែន​

ទែន ដែល​មាន​ដៃ​តូចៗ​ឱប​ក​ខ្ញុំ​ម្ដង​ទៀត។

បន្ទាប់​ពី​ការ​ធ្វើ​ដំណើរ​របស់​គាត់ លោក​គ្រូ ហ័ដសិន បាន​ចូល​រួម​កិច្ច​ប្រជុំ​លើក​ដំបូង​

នៃ​ក្រុម​ប្រឹក្សា​បេសកកម្ម​របស់​ប្រទេស​ចិន (China Council of the Mission) នៅ​

ចុង​ឆ្នាំ។ ស្នង​ការ​ខេត្ត​ដែល​ត្រូវ​បាន​តែង​តាំង​ថ្មី​បាន​ជួប​នៅ​អានឃីង (Anking) រួម​ទាំង​

លោក ស្ទីវវិនសុន និង​លោក មែកខែតធី។ ពួក​គាត់​បាន​ប្ដេជ្ញា​ចិត្ត​ពេញ​មួយ​សប្តាហ៍​ក្នុង​

ការ​អធិស្ឋាន និង​តម​អាហារ ដើម្បី​រៀប​ចំ​ចិត្ត​របស់​ខ្លួន​សម្រាប់​បញ្ហា​ដ៏​សំខាន់​ដែល​នឹង​

មាន​នៅ​ខាង​មុខ។ ជា​មួយ​នឹង​បទ​ពិសោធន៍​ម្ភៃ​ឆ្នាំ​ក្នុង​តួនាទី​ជា​នាយក​ប្រតិបត្តិ លោក 

ហ័ដសិន មាន​គោលបំណង​ដឹក​នាំ​ពួក​គេ​ឆ្ពោះ​ទៅ​រក​អង្គការ​ដ៏​ឆ្លាតវៃ និង​មាន​ប្រយោជន៍​

សម្រាប់​ការ​រីកចម្រើន​បន្ថែម​ទៀត។ ប៉ុន្តែ សូម្បី​តែ​គាត់​ក៏​មាន​ការ​ភ្ញាក់​ផ្អើល​ចំពោះ​ការ​

ផ្តល់​យោបល់​របស់​សន្និសីទ​ដែរ—ពួក​គេ​ត្រូវ​ការ​អ្នក​ចម្រូត​ថ្មី​ចំនួន​មួយ​រយ​នាក់​ជា​បន្ទាន់​

សម្រាប់​ដំណើរ​ការ​សំខាន់ៗ​ណា​មួយ​ដែល​នឹង​កើត​ឡើង។

លោក​គ្រូ ហ័ដសិន បាន​ពិនិត្យ​ស្ថាន​ភាព​ឡើង​វិញ​ដោយ​ប្រុង​ប្រយ័ត្ន ហើយ​ទី​បំផុត​

បាន​យល់​ស្រប​ថា ដោយ​មាន​ស្ថានីយ​កណ្ដាល​ចំនួន​ហាសិប និង​បើក​ចំហ​នៅ​ប្រទេស​

ចិន អ្នក​ចម្រូត​ថ្មី​ចំនួន​មួយ​រយ​នាក់​នៅ​ឆ្នាំ​ក្រោយ​នឹង​មិន​គ្រប់​គ្រាន់​សម្រាប់​ការ​វិវត្ត​ដែល​

រំពឹង​ទុក​នោះ​ទេ។ លោក ស្ទីវិនសុន ដែល​ឥឡូវ​ជា​នាយក​រង​នៃ​អង្គការ​បេសកកម្ម​ចិន​

ដី​គោក មាន​ពោរ​ពេញ​ដោយ​សេចក្តី​ជំនឿ និង​សេចក្តី​ក្លាហាន។ គាត់​បាន​ចែក​ចាយ​

កំណត់​ត្រា​ពន្យល់​ពី​ស្ថាន​ភាព​ដល់​សមាជិក​អង្គការ​បេសកកម្ម​ចិន​ដី​គោក​ទាំង​អស់​គ្នា 

ហើយ​ដោយ​មាន​ការ​យល់​ព្រម​ពី​លោក​គ្រូ ហ័ដសិន គាត់​បាន​បញ្ជូន​បណ្ដាញ (a ca-

ble) ម្នាក់​ទៅ​កាន់​ទី​ក្រុង​ឡុងដ៍​ដោយ​ពោល​ថា៖ «សូម​ជួយ​អធិស្ឋាន​សម្រាប់​អ្នក​ចម្រូត​

ថ្មី​ចំនួន​មួយ​រយ​នាក់​ក្នុង​ឆ្នាំ​១៨៨៧​ផង» ។

តើ​អ្នក​នៅ​ស្រុក​កំណើត​ពួក​គាត់​រំភើប​ចិត្ត​យ៉ាង​ណា​ហ្ន៎ ក្នុង​កាល​ដែល​ពួក​គាត់​បាន​

ដឹង​អំពី​ការ​ជ្រើស​រើស​អ្នក​ចម្រូត​ថ្មី​មួយ​រយ​នាក់​សម្រាប់​ប្រទេស​ចិន​ក្នុង​រយៈ​ពេល​តែ​មួយ​

ឆ្នាំ! គ្មាន​អង្គការ​បេសកកម្ម​ណា​ដែល​គិត​ថា នឹង​បញ្ជូន​អ្នក​ជំនួយ​កម្លាំង​ជា​ច្រើន​នាក់​បែប​

នេះ​ទេ។ នៅ​ពេល​នោះ អង្គការ​បេសកកម្ម​ទៅ​កាន់​ចិន​ដីគោក​មាន​សមាជិក​ត្រឹម​តែ​ចំនួន​

១៩០​នាក់​ប៉ុណ្ណោះ ដូច្នេះ​ហើយ ពួក​គាត់​បាន​កំណត់​គោល​ដៅ​យ៉ាង​ម៉ឺង​ម៉ាត់​ក្នុង​ការ​

បង្កើន​ចំនួន​មនុស្ស​ឲ្យ​លើស​ពី​៥០​ភាគរយ​ក្នុង​ឆ្នាំ​បន្ទាប់។ គ្រប់​គ្នា​ស្ទើរ​តែ​ផុត​ដង្ហើម ប៉ុន្តែ​

ក្រោយ​មក​លោក​គ្រូ ហ័ដសិន បាន​ត្រឡប់​មក​វិញ។ ដោយ​មាន​សេចក្ដី​ជំនឿ​យ៉ាង​រឹងមាំ 

និង​ការ​លើក​តម្កើង​សិរី​ល្អ​ដល់​ព្រះ​ជាម្ចាស់ គាត់​បាន​បង្កើត​ឲ្យ​មាន​ការ​ស្អាង​ឡើង​ខាង​ឯ​

ព្រលឹង​វិញ្ញាណ​ឡើង​វិញ ដែល​បាន​សាយភាយ​យ៉ាង​ឆាប់​រហ័ស​ក្នុង​ចំណោម​អ្នក​បម្រើ​

ក្នុង​បេសក​កម្ម។ មាន​មនុស្ស​ជា​ច្រើន​បាន​រួម​គ្នា​អធិស្ឋាន​ចំណុច​ការ​អធិស្ឋាន​បី ដែល​

ពួក​គាត់​បាន​អធិស្ឋាន​នៅ​ក្នុង​ប្រទេស​ចិន គឺ​ដោយ​ទូល​សូម​ឲ្យ​ព្រះ​ជាម្ចាស់​ចាត់​បញ្ជូន​

អ្នក​ចម្រូត​ដែល​ទ្រង់​បាន​ជ្រើស​រើស​ចំនួន​១០០​នាក់ និង​ផ្គត់​ផ្គង់​ប្រាក់​បន្ថែម​ចំនួន​៥​ម៉ឺន​

ដុល្លារ (ប្រហែល​ស្មើ​នឹង $១.៦៧៧.១៣៣,០០ ដុល្លារ បច្ចុប្បន្ន) ដែល​ត្រូវ​ការ​ដោយ​

មិន​ចាំ​បាច់​ធ្វើ​ការ​អំពាវនាវ ឬ​ការ​ប្រមូល​ប្រាក់​ណា​មួយ​ឡើយ និង​ដើម្បី​ទទួល​បាន​ប្រាក់​

យ៉ាង​ច្រើន​នៅ​ក្នុង​កាត់​បន្ថយ​ការ​ទាក់​ទង​គ្នា​ទៅ​វិញ​ទៅ​មក​មួយ​ចំនួន ដែល​នោះ​ជា​រឿង​

មាន​ប្រយោជន៍​ដល់​ពួក​គេ ដោយ​សារ​តែ​បុគ្គលិក​ការិយាល័យ​តូច។

នៅ​ឆ្នាំ១៨៨៧ មាន​បុរស និង​ស្ត្រី​ចំនួន​៦០០​នាក់​បាន​ស្ម័គ្រ​ចិត្ត​បម្រើ​ជា​មួយ​អង្គការ​

បេសកកម្ម​ចិន​ដី​គោក ហើយ​មាន​មនុស្ស​ចំនួន​១០២​នាក់​ត្រូវ​បាន​ជ្រើស​រើស ប្រដាប់​

ខ្លួន និង​ចាត់​ឲ្យ​ចេញ​ទៅ​ប្រទេស​ចិន។ មិន​មែន​ត្រឹម​តែ​៥​ម៉ឺន​ដុល្លារ​ទេ តែ​ប្រាក់​ប្រាំ​ម៉ឺន​

ប្រាំ​ពាន់​ដុល្លារ (ប្រហែល​ស្មើ​នឹង $១.៨២៥.៤២៧,០០ ដុល្លារ បច្ចុប្បន្ន) ​បន្ថែម​ទៀត​

ត្រូវ​បាន​ទទួល​ដោយ​មិន​បាច់​ស្នើ​សុំ ដែល​ការ​នោះ​បាន​បំពេញ​គ្រប់​តម្រូវ​ការ​ទាំង​អស់។ 

មាន​អំណោយ​ត្រឹម​តែ​ចំនួន​១១​ប៉ុណ្ណោះ បាន​ធ្វើ​ឲ្យ​មាន​ចំនួន​ទឹក​ប្រាក់​សរុប​ច្រើន​បែប​

នេះ ដែល​ស្ទើរ​តែ​មិន​បង្កើន​បន្ទុក​ការងារ​របស់​បុគ្គលិក ដែល​ធ្វើ​ការ​ដល់​កំណត់​ស្រាប់​

ទៅ​ហើយ។ សំខាន់​បំផុត​នោះ ពួក​គាត់​មាន​ជំនឿ​កាន់​តែ​រឹងមាំ ហើយ​ដួង​ចិត្ត​បាន​បំពេញ​

ដោយ​សេចក្តី​ប្រាថ្នា​ថ្មី និង​កាន់​តែ​ស៊ី​ជម្រៅ គ្រប់​ពេល​ដែល​ដំណើរ​រឿង៖ «អ្នក​ចម្រូត​ទាំង​

មួយ​រយ​នាក់» “The Hundred” បាន​ចែក​រំលែក​ដល់​អ្នក​ស្ដាប់។

អ្នក​ជំនួញ និង​ជា​អ្នក​ផ្សាយ​ដំណឹង​ល្អ​ជន​ជាតិ​អាមេរិក​វ័យ​ក្មេង​ម្នាក់​បាន​ទៅ​លេង​ទី​

ក្រុង​ឡុងដ៍​ដោយ​ឥត​បាន​ព្រាង​ទុក​ជា​មុន ហើយ​មាន​អារម្មណ៍​ថា ព្រះ​បាន​បណ្ដាល​ចិត្ត​

ឲ្យ​អញ្ជើញ​លោក​គ្រូ ហ័ដសិន ឲ្យ​ទៅ​លេង​សហរដ្ឋអាមេរិក។ លោក ហែនរី ដឹបបលយូ. 

ហ្វ្រូសធ៍ (Henry W. Frost) មាន​ការ​ខក​ចិត្ត​យ៉ាង​ខ្លាំង​លើស​លប់ នៅ​ពេល​ដែល​លោក​

គ្រូ ហ័ដសិន មិន​បាន​ឆ្លើយ​តប​នឹង​គាត់ ព្រោះ​គាត់​បាន​ជឿ​ជាក់​ថា ព្រះ​ជាម្ចាស់​បាន​ដឹក​

នាំ​ការ​ធ្វើ​ដំណើរ​របស់​គាត់​ទៅ​កាន់​ប្រទេស​អង់គ្លេស​នៅ​ក្រោម​ហេតុ​ផល​នេះ។ ទោះ​បី​ជា​

មាន​ការ​ចាប់​អារម្មណ៍​ដល់​បេសកកម្ម​ទៅ​កាន់​ចិន​ដី​គោក និង​ជា​មួយ​លោក ហ័ដសិន 

ដោយ​ផ្អែក​លើ​អ្វី​ដែល​គាត់​បាន​ឃើញ និង​បាន​ឮ​ក៏​ដោយ ក៏​គាត់​បាន​ត្រឡប់​ទៅ​ទី​ក្រុង​

ញូវយ៉ក (New York) ដោយ​ភាព​ច្របូក​ច្របល់​យ៉ាង​ខ្លាំង​ដែរ ដោយ​គិត​ថា បេសកកម្ម​

របស់​គាត់​បាន​បរាជ័យ​ហើយ។ តែ​ទោះ​ជា​យ៉ាង​ណា​ក្ដី ក៏​កិច្ចការ​ព្រះ​ជាម្ចាស់​ចំពោះ​រឿង​

នេះ​ទើប​តែ​ចាប់​ផ្ដើម​តែ​ប៉ុណ្ណោះ។

លោក​គ្រូ ហ័ដសិន បាន​មក​ដល់​សហរដ្ឋ​អាមេរិក​នៅ​រដូវ​ក្តៅ​មួយ​ឆ្នាំ​ក្រោយ​មក​ក្នុង​

ឆ្នាំ១៨៨៨ ហើយ​លោក ឌី.អែល ម៉ូដឌី (D. L. Moody) រួម​ជា​មួយ​មេ​ដឹក​នាំ​នៃ​សន្និសីទ​

ព្រះ​គម្ពីរ​នាហ្គារា (Niagara Bible Conference) បាន​ស្វាគមន៍​គាត់​យ៉ាង​កក់​ក្តៅ។ ព្រឹត្តិ

ការណ៍​ដ៏​គួរ​ឲ្យ​ភ្ញាក់​ផ្អើល​បាន​កើត​ឡើង​ក្នុង​ការ​ឆ្លើយ​តប​ទៅ​នឹង​ការ​អធិស្ឋាន ទាំង​នៅ​នា

ហ្គារា និង​នៅ​ណតស៍ហ្វៀលដ៍ (Northfield) ជា​ពិសេស​ការ​អធិស្ឋាន​ចេញ​ពី​ដួង​ចិត្ត​

ដែល​បាន​ជួប​ការ​ខក​ចិត្ត​ម្ដង​រួច​មក​ហើយ​នោះ តែ​ឥឡូវ​នេះ​បាន​រីករាយ​ឡើង​វិញ​ដែល​

ឃើញ​ព្រះ​ជាម្ចាស់​ធ្វើ​ការ​លើស​ពី​អ្វី​ដែល​គាត់​បាន​ស្រមៃ​ទៅ​ទៀត។

នៅ​ពេល​ដែល​លោក ហ័ដសិន បាន​ទៅ​ប្រទេស​ចិន បី​ខែ​ក្រោយ​មក គាត់​មិន​ទៅ​តែ​

ម្នាក់​ឯង​ទេ។ មាន​យុវជន និង​យុវនារី​ចំនួន​១៤​នាក់​ទៀត​បាន​ចូល​រួម​ជា​មួយ​គាត់​ដែរ 

ដែល​ជា​ការ​រួម​ចំណែក​ដ៏​អស្ចារ្យ​ពី​ទ្វីប​ដ៏​ធំ​នេះ ដែល​ជា​អំណោយ​ដ៏​ថ្លៃ​ថ្លា​របស់​ព្រះ​ទៅ​

កាន់​អង្គការ​បេសកកម្ម​ចិន​ដី​គោក។ ពួក​គេ​តំណាង​ឲ្យ​និកាយ​ផ្សេងៗ​ពី​សហរដ្ឋ​អាមេរិក 

និង​កាណាដា។ ការ​គាំទ្រ និង​ការ​អធិស្ឋាន​ដែល​មិន​នឹក​ស្មាន​ដល់ គឺ​គ្រាន់​តែ​ជា​ការ​ចាប់​

ផ្ដើម​នៃ​លំហូរ​នៃ​ការ​គាំ​ទ្រ​ជា​បន្ត​សម្រាប់​ប្រទេស​ចិន​ដែល​ចាប់​មាន​តាំង​ពី​ពេល​នោះ​មក។ 

ចំណាប់​អារម្មណ៍ គឺ​ខ្ពស់​ខ្លាំង​ណាស់​នៅ​ពេល​នោះ ដែល​ក្រុម​ប្រឹក្សា​អាមេរិក​ខាង​ជើង 

(North American Council) ត្រូវ​តែ​បង្កើត​ឡើង។ លោក ហែនរី ដាប់បលយូ. ហ្វ្រូស

ធ៍ ដែល​ជា​អ្នក​ដើរ​តួ​នាទី​យ៉ាង​សំខាន់​នៅ​ក្នុង​ព្រឹត្តិការណ៍​ទាំង​នេះ បាន​ទទួល​ខុស​ត្រូវ​

ក្នុង​ការ​ធ្វើ​ជា​អ្នក​តំណាង និង​ដឹក​នាំ​ការងារ​នេះ​ផ្ទាល់ ទោះ​បី​ជា​ត្រូវ​ការ​ការ​មាន​ការ​លះ​

បង់​ផ្ទាល់​ខ្លួន និង​ក្រុម​គ្រួសារ​ផង​យ៉ាង​សន្ធឹកសន្ធាប់​ក៏​ដោយ។ នេះ​គឺ​ជា​គំនិត​ផ្ដួច​ផ្ដើម​

ដ៏​ជោគជ័យ​បំផុត​មួយ ដែល​ព្រះ​អម្ចាស់​បាន​ដឹក​នាំ​លោក​គ្រូ ហ័ដសិន ឆ្លង​កាត់​ក្នុង​ការ​

បម្រើ​ព័ន្ធកិច្ច​របស់​ទ្រង់ ហើយ​ការ​នោះ​ក៏​បាន​ចាក់​បំពេញ​គាត់​នូវ​សេចក្តី​ជំនឿ​ជា​ថ្មី និង​

ភាព​ក្លាហាន ដើម្បី​ប្រឈម​មុខ​នឹង​អ្វីៗ​ទាំង​អស់​ដែល​នឹង​មក​អំពី​ការ​នោះ ផង​ដែរ។

ជំហាន​ឆ្ពោះ​ទៅ​មុខ​ដ៏​អស្ចារ្យ​មួយ​បាន​ឈាន​មក​ហើយ ហើយ​ចាប់​ពី​ពេល​នោះ​មក 

អង្គការ​បេសកកម្ម​ចិន​ដី​គោក ដែល​ជា​ការ​បម្រើ​ព្រះ​បែប​អន្តរ​និកាយ និង​បាន​ក្លាយ​ជា​

អន្តរជាតិ។ លោក​គ្រូ ហ័ដសិន នៅ​សល់​រយៈ​ពេល​ដប់​ពីរ​ឆ្នាំ​ទៀត​ក្នុង​ការ​បម្រើ​យ៉ាង​សកម្ម 

ដែល​ជា​ឆ្នាំ​នៃ​ការ​បម្រើ​ទូ​ទាំង​ពិភព​លោក។ ដំណើរ​ទស្សនកិច្ច​របស់​គាត់​ទៅ​ប្រទេស​ស្កែន

ឌីណាវី (Scandinavia) បាន​យក​ឈ្នះ​លើ​ចិត្ត​ដ៏​កក់​ក្ដៅ​របស់​គ្រីស្ទ​បរិស័ទ​នៅ​ប្រទេស​

ស៊ុយអែត (Swedish) និង​ប្រទេស​ន័រវេស (Norwegian)។ ក្រុម​ដែល​បាន​ប្ដេជ្ញា​ចិត្ត​

ពី​ប្រទេស​អាល្លឺម៉ង់​បាន​ចាប់​ផ្តើម​ធ្វើ​ការ​ជា​មួយ​អង្គការ​បេសកកម្ម​ចិន​ដី​គោក។ ប្រទេស​

អូស្ត្រាលី (Australia) និង​នូវែលហ្សេឡង់ (New Zealand) បាន​ស្វាគមន៍​លោក​គ្រូ 

ហ័ដសិន ថា​ជា​ឥស្សរជន​ដែល​ធ្លាប់​ស្គាល់ និង​ជា​បុគ្គល​ជា​ទី​ស្រឡាញ់​រាប់​អាន។ ក្រុម​

ប្រឹក្សា​ចិន​នៅ​ទី​ក្រុង​សៀងហៃ​បាន​ប្រែ​ក្លាយ​ទៅ​ជា​មជ្ឈមណ្ឌល​នៃ​អង្គការ​ធំ​ជាង​ស្ថាបនិក​

របស់​ខ្លួន​ដែល​មិន​ធ្លាប់​ស្រមៃ​ឃើញ​ពី​មុន​មក។

ក្នុង​អំឡុង​ឆ្នាំ​ចុង​ក្រោយ​នោះ ភាព​បរិបូរណ៍​ខាង​ឯ​វិញ្ញាណ​គឺ​អស្ចារ្យ​បំផុត ជា​មួយ​នឹង​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

លំហូរ​នៃ​ព្រះ​ពរ​ដូច​គ្នា​ដែល​លាត​សន្ធឹង​ដល់​ផ្នែក​ដាច់​ស្រយាល​បំផុត​នៃ​ពិភពលោក។ 

ទស្សនៈ​របស់​គ្រូ​គង្វាល​ម្នាក់​នៃ​ព្រះ​វិហារដែល​បាន​ធ្វើ​ជា​ម្ចាស់​ផ្ទះ​ទទួល​លោក​គ្រូ ហ័ដសិន 

ក្នុង​ទី​ក្រុង​ម៉ែលប៊ើន (Melbourne) ផ្តល់​នូវ​ការ​យល់​ដឹង​ដ៏​គួរ​ឲ្យ​ចាប់​អារម្មណ៍​នៅ​ក្នុង​

បរិបទ​នេះ។

គាត់​ជា​គំរូ​ជាក់​ស្ដែង​មួយ​ក្នុង​ការ​រក្សា​ចិត្ត​ស្ងប់។ គាត់​បា​ន​យក​សេចក្ដី​សុខ​សាន្ត​ប្រចាំ​

ថ្ងៃ​របស់​គាត់​ពី​នគរ​ស្ថាន​សួគ—៌«ខ្ញុំ​ទុក​សេចក្តី​សុខ​សាន្ត​នៅ​នឹង​អ្នក​រាល់​គ្នា» (យ៉ូហាន 

១៤:២៧)។ ប្រសិន​បើ​អ្វី​មួយ​មិន​រំខាន​ព្រះ​អង្គ​សង្គ្រោះ ឬ​មិន​រកាំ​​ព្រះ​ទ័យ​ទ្រង់​ទេ នោះ​

ការ​នោះ​ក៏​មិន​រកាំ​ចិត្ត​គាត់​ដែរ។ គាត់​មាន​គោល​បំណង​រក្សា​ចិត្ត​ឲ្យ​ស្ងប់​ដូច​ព្រះ​អម្ចាស់​

យេស៊ូវ​នៅ​ក្នុង​ស្ថាន​ភាព​ណា​មួយ​ដែរ សូម្បី​តែ​នៅ​គ្រា​ដ៏​លំបាក​បំផុត​ក៏​ដោយ។ គាត់​

មិន​សូវ​ស្គាល់​ការ​ប្រញាប់​ប្រញាល់ ការ​ញាប់ញ័រ ឬ​ចិត្ត​ក្តៅ​ក្រហាយ​ទេ។ គាត់​បាន​ស្គាល់​

សេចក្តី​សុខ​សាន្ត​របស់​ព្រះ ដែល​ហួស​លើស​ពី​អស់​ទាំង​គំនិត ហើយ​ថា គាត់​មិន​អាច​រស់​

នៅ​ដោយ​គ្មាន​សេចក្ដី​សុខ​សាន្ត​នោះ​បាន​ទេ។

ខ្ញុំ​បាន​ប្រាប់​លោក​គ្រូ ហ័ដសិន ថា «ខ្ញុំ​ហាក់​ដូច​ជា​នៅ​ក្នុង​បន្ទប់​សិក្សា ហើយ​គាត់​

នៅ​ក្នុង​បន្ទប់​ទំនេរ​ធំ​មួយ។ គាត់​រវល់​ជា​មួយ​មនុស្ស​រាប់​លាន​នាក់ ហើយ​ខ្ញុំ​នៅ​ជា​មួយ​តែ​

មនុស្ស​ដប់​នាក់​ប៉ុណ្ណោះ។ សំបុត្រ​របស់​គាត់​មាន​សារៈ​សំខាន់​ខ្លាំង​ណាស់ ខណៈ​ពេល​

ដែល​សំបុត្រ​ខ្ញុំ​មិន​សូវ​សំខាន់​ទេ។ ខ្ញុំ​មាន​ការ​ព្រួយ​បារម្ភ និង​សេចក្ដី​ទុក្ខ​ព្រួយ ប៉ុន្តែ​គាត់​

តែង​តែ​មាន​ចិត្ត​ស្ងប់។ ខ្ញុំ​បាន​សុំ​ឲ្យ​គាត់​ប្រាប់​ខ្ញុំ​ពី​អ្វី​ដែល​ធ្វើ​ឲ្យ​យើង​មាន​ភាព​ខុស​គ្នា»។

គាត់​បាន​ឆ្លើយ​ថា៖ «លោក ម៉ាកាតនី (Macartney) ជា​ទី​ស្រឡាញ់​ខ្ញុំ​អើយ! សេចក្ដី​

សុខ​សាន្ត​ដែល​អ្នក​បាន​លើក​ឡើង គឺ​លើស​ពី​ឯក​សិទ្ធិ​ដ៏​រីករាយ​សម្រាប់​ខ្ញុំ​ទៅ​ទៀត គឺ​វា​ជា​

ការ​ចាំបាច់​ណាស់។ ខ្ញុំ​មិន​អាច​ដោះ​ស្រាយ​ជា​មួយ​កិច្ចការ​ទាំង​អស់ ដែល​ខ្ញុំ​ត្រូវ​ធ្វើ​ដោយ​

គ្មាន​សេចក្ដី​សុខ​សាន្ត​របស់​ព្រះ​ជាម្ចាស់ “ដែល​ជា​សេចក្ដី​សុខ​សាន្ត​លើស​អស់​ពី​ការ​

យល់​ដឹង​ទាំង​អស់​បាន​ទេ” ដោយ​ជួយ​ឃុំ​គ្រង​លើ​បេះ​ដូង និង​ដួង​ចិត្ត​របស់​ខ្ញុំ​បាន​ទេ»។

បទ​ពិសោធន៍​សំខាន់​របស់​ខ្ញុំ​ជា​មួយ​លោក​គ្រូ ហ័ដសិន មាន​សេចក្ដី​បែប​ដូច្នេះ​ថា៖ «តើ​

ប្អូន​មាន​ការ​ប្រញាប់​ប្រញាល់ ឆេវឆាវ ឬ​អាក់​អន់​ចិត្ត​មែន​ទេ? ចូរ​ងើយ​មុខ​ឡើង ហើយ​

សម្លឹង​ទៅ​កាន់​ព្រះ​មួយ​អង្គ​ដែល​ពេញ​ដោយ​សិរី​ល្អ! សូម​ឲ្យ​ព្រះ​ភក្ត្រ​របស់​ព្រះ​យេស៊ូវ​ភ្លឺ​

មក​ដល់​ប្អូន​ចុះ—ជា​ព្រះ​ភក្ត្រ​ដ៏​អស្ចារ្យ​របស់​ព្រះ​អម្ចាស់​យេស៊ូវ​គ្រីស្ទ។ តើ​ទ្រង់​មាន​ការ​

ព្រះពរកាន់ តែបរិបូរណ៍ហូរហ ៀរ

ព្រួយ​បារម្ភ ឬ​តូច​ព្រះ​ទ័យ​មែន​ឬ?  ទ្រង់​មិន​បាន​បិទ​ការ​ខ្វល់​ខ្វាយ​នៅ​លើ​ព្រះ​នលាត 

(មាន​ន័យ​ថា «ថ្ងាស») របស់​ផង​ទ្រង់​ទេ មិន​មាន​សូម្បី​តែ​ការ​បារម្ភ​ដ៏​តិចតួច​បំផុត។ 

ទោះ​ជា​យ៉ាង​ណា​ក្ដី ទ្រង់​ក៏​ចូល​រួម​ក្នុង​រាជ​កិច្ច​ទាំង​ឡាយ​ដូច​ប្អូន​ដែរ»។

ខ្ញុំ​បាន​ដឹង​រួច​មក​ហើយ​អំពី «ការ​បង្រៀន​នៅ​ឯ ឃេសស្វីកឃ៍ (Keswick)» មុន​នោះ វា​

មិន​មែន​ជា​រឿង​ថ្មី​សម្រាប់​ខ្ញុំ​ទេ។ ខ្ញុំ​បាន​ទទួល​យក​ការ​ពិត​ដ៏​អស្ចារ្យ​ទាំង​នោះ ហើយ​កំពុង​

ចែក​រំលែក​វា​ជា​មួយ​នឹង​អ្នក​ដទៃ​ទៀត។ ប៉ុន្តែ នេះ​គឺ​ជា​សេចក្តី​ពិត ដែល​ជា​តំណាង​នៃ “ការ​

បង្រៀន​នៅ​ឯ ឃេសស្វីកឃ”៍» ដែល​ខ្ញុំ​មិន​ដែល​រំពឹង​ថា នឹង​បាន​យល់​ឃើញ​ការ​នោះ​ទេ។ 

វា​បាន​បន្សល់​ទុក​នូវ​ចំណាប់​អារម្មណ៍​យ៉ាង​ជ្រាល​ជ្រៅ​ដល់​ខ្ញុំ។ នៅ​ទី​នេះ​មាន​បុរស​ម្នាក់​

អាយុ​ជិត​៦០​ឆ្នាំ​ហើយ លី​បន្ទុក​ដ៏​សម្បើម ប៉ុន្តែ​នៅ​ស្ងប់​ស្ងាត់​ក្នុង​ចិត្ត និង​គ្មាន​ការ​រំខាន។ 

អូហ៍ គំនរ​សំបុត្រ! សំបុត្រ​មួយ​ក្នុង​ចំណោម​សំបុត្រ​ទាំង​នោះ​អាច​នាំ​មក​នូវ​ដំណឹង​នៃ​ការ​

ស្លាប់ កង្វះ​ហិរញ្ញ​វត្ថុ កុបកម្ម ឬ​បញ្ហា​ធ្ងន់ធ្ងរ​ផ្សេង​ទៀត​ក៏​ថា​បាន។ តែ​យ៉ាង​ណា​ក៏​ដោយ 

ក៏​គាត់​បាន​បើក អាន និង​ឆ្លើយ​តប​ទៅ​សំបុត្រ​នីមួយៗ​ដោយ​ភាព​ស្ងប់​ស្ងាត់​មិន​ផ្លាស់​ប្ដូរ

—ព្រះ​គ្រីស្ទ​ជា​ហេតុ​ផល​នៃ​សេចក្ដី​សុខ​សាន្ត និង​ជា​ប្រភព​នៃ​ភាព​ស្ងប់​ស្ងាត់​របស់​គាត់។ 

ដោយ​ការ​រស់​នៅ​ក្នុង​ព្រះ​គ្រីស្ទ គាត់​បាន​ទាញ​យក​ជំនួយ​ពី​ព្រះ​អង្គ និង​ធនធាន​របស់​ទ្រង់​

រាល់​ពេល​ដែល​ដោះ​ស្រាយ​បញ្ហា​ទាំង​នេះ។ គាត់​បាន​សម្រេច​កិច្ចការ​នេះ​តាម​រយៈ​ជំនឿ​

ដ៏​សាមញ្ញ ហើយ​ឥត​ឈប់​ឈរ។

គាត់​មាន​សេរី​ភាព និង​លក្ខណៈ​យ៉ាង​អស្ចារ្យ។ គ្មាន​ពាក្យ​ណា​មួយ​អាច​ពណ៌នា​អំពី​

វា​បាន​ឡើយ លើក​លែង​តែ​ឃ្លា​ព្រះ​គម្ពីរ​ថា៖ «នៅ​ក្នុង​ព្រះ»។ គាត់​បាន​រស់​នៅ​ជាប់​លាប់​

ជា​និច្ច​នៅ​ក្នុង​វត្ត​មាន​របស់​ព្រះ ហើយ​ព្រះ​គង់​នៅ​ក្នុង​គាត់ ដោយ​នូវ​ការ​រស់​នៅ​ក្នុង «ការ​

ប្រកាន់​ភ្ជាប់» ពិត​ប្រាកដ​ដូច​ដែល​បាន​រៀប​រាប់​នៅ​ក្នុង​កណ្ឌ​គម្ពីរ​យ៉ូហាន​ជំពូក​១៥។ ប៉ុន្តែ 

ឥរិយាបថ​ដូច​គូ​ស្នេហ៍​របស់​គាត់​នឹង​ព្រះ​គ្រីស្ទ គឺ​ជា​រឿង​គួរ​ឲ្យ​កត់​សម្គាល់! ទំនាក់​ទំនង​

របស់​គាត់​ជា​មួយ​ព្រះ​គ្រីស្ទ​បាន​ឆ្លុះ​បញ្ចាំង​អំពី​បទ​ពិសោធន៍​ដ៏​សម្បូរ​បែប​នៃ​បទ​ចម្រៀង​

សាឡូម៉ូន។ គាត់​មាន​ការ​លាយ​បញ្ចូល​គ្នា​ដ៏​អស្ចារ្យ—រវាង​ភាព​រឹងមាំ និង​ភាព​ទន់ភ្លន់​

របស់​មនុស្ស​ម្នាក់​ដែល បើ​ទោះ​បី​ជា​មាន​ទំនួល​ខុស​ត្រូវ​ធ្ងន់ធ្ងរ​ដូច​ជា​ចៅ​ក្រម​នៅ​កន្លែង​

ធ្វើ​ការ​ក៏​ដោយ ក៏​នៅ​តែ​រក្សា​ភាព​កក់​ក្តៅ និង​សេចក្តី​ស្រឡាញ់​ដូច​ជា​អ្នក​ផ្ទះ​នៅ​ក្នុង​ដួង​

ចិត្ត​គាត់​ដែរ។

តាម​រយៈ​ការ​ទាំង​អស់៖ និមិត្ត និង​ភាព​បន្ទាន់​ខាង​វិញ្ញាណ​ពី​ឆ្នាំ​មុនៗ​នៅ​តែ​ដដែល។ 

តាម​ពិត​ទៅ អារម្មណ៍​នៃ​ទំនួល​ខុស​ត្រូវ​ក្នុង​ការ​ធ្វើ​តាម​បញ្ជា​ចុង​ក្រោយ​របស់​ព្រះ​អម្ចាស់​

យេស៊ូវ​គ្រីស្ទ​បាន​រីក​ចម្រើន នៅ​ពេល​ដែល​គាត់​បាន​យល់​អត្ថន័យ​នៃ​មហា​បេសកកម្ម​

កាន់​តែ​ច្បាស់​ជាង​មុន។

គាត់​បាន​សារ​ភាព​ដោយ​អាម៉ាស់​នៅ​ឆ្នាំ១៨៨៩ ថា​គាត់​មិន​បាន​យល់​ច្បាស់​ពី​អត្ថន័យ​

អំពី​អ្វី​ដែល​ព្រះ​យេស៊ូវ​មាន​បំណង​ព្រះ​ហឫទ័យ​ពិត​ប្រាកដ​នៅ​ពេល​ទ្រង់​បាន​បង្គាប់​យើង​

ឲ្យ «ផ្សាយ​ដំណឹង​ល្អ​ដល់​គ្រប់​មនុស្ស​ជាតិ» នោះ​ទេ។ គាត់​បាន​ធ្វើ​ការ​អស់​ជា​ច្រើន​ឆ្នាំ 

ដើម្បី​ផ្សព្វផ្សាយ​ដំណឹង​ល្អ​ឲ្យ​កាន់​តែ​ទូលំ​ទូលាយ ដូច​ជា​អ្នក​ផ្សេង​ទៀត​ជា​ច្រើន​ដែរ ហើយ​

បាន​បង្កើត​យុទ្ធ​សាស្ត្រ ដើម្បី​ចូល​ទៅ​ដល់​គ្រប់​ខេត្ត​ដែល​ដំណឹង​ល្អ​មិន​ទាន់​ទៅ​ដល់ និង​

តំបន់​តូចៗ​ជា​ច្រើន​រាប់​មិន​អស់​នៅ​ក្នុង​ប្រទេស​ចិន ដោយ​មិន​បាន​យល់​ច្បាស់​លាស់​អំពី​

ព្រះ​រាជ​សារ​នៅ​ក្នុង​ព្រះ​បន្ទូល​របស់​ព្រះ​យេស៊ូវ​ទេ។

គ្រប់​មនុស្ស​ជាតិ​ទាំង​អស់? ចំនួន​អ្នក​ទៅ​ថ្វាយ​បង្គំ​នៅ​ព្រះ​វិហារ​ប្រូតេស្តង់​សរុប​នៅ​

ក្នុង​ប្រទេស​ចិន​មាន​ត្រឹម​តែ​៤​ម៉ឺន​នាក់​ប៉ុណ្ណោះ។ ទោះ​បី​ជា​លោក​អ្នក​បង្កើន​ចំនួន​ពីរ​ដង 

ឬ​បី​ដង​ទាំង​រាប់​បញ្ចូល​អ្នក​ដើរ​តាម ហើយ​សន្មត​ថា ម្នាក់ៗ​ផ្សព្វផ្សាយ​រាជ​សារ​របស់​ព្រះ​

ទៅ​កាន់​មនុស្ស​ប្រាំបី​នាក់​ដែល​ជា​ជន​ជាតិ​ពួក​គេ​ក៏​ដោយ ក៏​មាន​តែ​១​លាន​នាក់​បុ៉ណ្ណោះ​

ដែល​នឹង​ឮ​អំពី​ដំណឹង​ល្អ។ ពាក្យ «ទៅ​គ្រប់​មនុស្ស​ជាតិ​ទាំង​អស់» បាន​ធ្វើ​ឲ្យ​គាត់​រំជួល​

ចិត្ត​យ៉ាង​ខ្លាំង​។ ប៉ុន្តែ តើ​ក្រុម​ជំនំុ​នៅ​ឆ្ងាយ​ប៉ុណ្ណា ហើយ​តើ​គាត់​នៅ​ឆ្ងាយ​ប៉ុណ្ណា​ពី​ការ​ពិត​

ក្នុង​ការ​​ទទួល​យក​ពាក្យ​បង្គាប់​របស់​ទ្រង់​​ដោយ​ត្រង់ៗ ហើយ​ធ្វើ​តាម​ដូច​អ្វី​ដែល​ទ្រង់​បាន​

បង្គាប់​នោះ!

គាត់​បាន​សរសេរ​ដោយ​សេចក្ដី​ជំនឿ​យ៉ាង​មុត​មាំ​ថា៖ «តើ​យើង​នឹង​ប្រព្រឹត្ត​ចំពោះ​ព្រះ​

អម្ចាស់​យេស៊ូវ​គ្រីស្ទ​នៅ​ក្នុង​ទំនាក់​ទំនង​ទៅ​នឹង​សេចក្ដី​បង្គាប់​ចុង​ក្រោយ​របស់​ទ្រង់​យ៉ាង​

ដូច​ម្ដេច?  តើ​យើង​នឹង​ពិត​ជា​ឈប់​ហៅ​ទ្រង់​ថា​ជា “ព្រះ​អម្ចាស់”? តើ​យើង​បាន​ត្រៀម​

ខ្លួន​រួច​រាល់​នៅ​ក្នុង​ការ​ទទួល​ស្គាល់​ទ្រង់​ថា ព្រះ​អង្គ​សង្គ្រោះ​យើង​ចេញ​ពី​ទណ្ឌ​កម្ម​អំពើ​

បាប ប៉ុន្តែ​មិន​សុខ​ចិត្ត​ទទួល​ស្គាល់​ថា ទ្រង់ “បាន​ទិញ​យើង​ដោយ​តម្លៃ” ឬ​ថា ព្រះ​គ្រីស្ទ​

មាន​សិទ្ធិ​ទាមទារ​ការ​ស្ដាប់​បង្គាប់​យ៉ាង​ដាច់​ខាត​ពី​យើង​បាន​មែន​ឬ?»។

មាន​អ្នក​ដើរ​តាម​ព្រះ​អម្ចាស់​តិច​តួច​ណាស់​ដែល​ទទួល​ស្គាល់​ថា  ព្រះ​គ្រីស្ទ​ជា​ព្រះ​

អម្ចាស់​របស់​ពួក​គាត់​ទាំង​ស្រុង ឬ​ទ្រង់​មិន​មែន​ជា​ព្រះ​អម្ចាស់​ទាល់​តែ​សោះ។ ដរាប​ណា​

យើង​គិត​ថា យើង​អាច​វាយ​តម្លៃ​លើ​ព្រះ​បន្ទូល​របស់​ព្រះ​ជា​ជាង​អនុញ្ញាត​ឲ្យ​ព្រះ​បន្ទូល​

ព្រះ​វាយ​តម្លៃ​លើ​យើង ហើយ​ដរាប​ណា​យើង​មាន​អារម្មណ៍​ថា យើង​អាច​ថ្វាយ​ដល់​ព្រះ​

នូវ​ចំណែក​អ្វី​ក៏​បាន​ដែល​យើង​ជ្រើស​រើស នោះ​យើង​កំពុង​ដើរ​តួ​ជា​អ្នក​ដែល​គ្រប់​គ្រង 

ហើយ​ទ្រង់​ក្លាយ​ជា​កូន​បំណុល​របស់​យើង ហើយ​ទ្រង់​ត្រូវ​អរគុណ​ដល់​យើង​ចំពោះ​អ្វី​

ដែល​យើង​បាន​ផ្តល់​ឲ្យ​ទ្រង់ ហើយ​ទ្រង់​ជំពាក់​យើង ដោយ​សារ​យើង​បាន​​ធ្វើ​តាម​បំណង​

ព្រះ​ហឫទ័យ​ទ្រង់។ ទោះ​ជា​យ៉ាង​ណា​ក្ដី ប្រសិន​បើ​ទ្រង់​ពិត​ជា​ព្រះ​អម្ចាស់​មែន នោះ​យើង​

គួរ​តែ​ប្រព្រឹត្ត​ចំពោះ​ទ្រង់​ទៅ​តាម​ឋានៈ​នោះ។ «ហេតុ​អ្វី​បាន​ជា​អ្នក​រាល់​គ្នា​ហៅ​ខ្ញុំ​ថា «ឱ​ព្រះ​

អម្ចាស់ៗ​អើយ» តែ​មិន​ធ្វើ​តាម​ពាក្យ​ខ្ញុំ​វិញ​ដូច្នេះ?» (លូកា ៦:៤៦)។

ដោយ​មិន​នឹក​ស្មាន​ដល់ លោក​គ្រូ ហ័ដសិន ថេល័រ បាន​ឈាន​ទៅ​ដល់​និមិត្ត​ដ៏​ធំ​បំផុត​

នៃ​ជីវិត​របស់​គាត់ ដែល​ជា​គោល​ដៅ​មួយ​នឹង​ដឹក​នាំ​ការ​ដឹកនាំ​ដ៏​មមាញឹក​នា​ឆ្នាំ​ចុងៗ​

ក្រោយ​របស់​គាត់​គឺ៖ ការ​មាន​បំណង​ដ៏​ច្បាស់លាស់ និង​ខិត​ខំ​ប្រឹង​ប្រែង​ជា​យ​ថា​ក្រម​

ប្រព័ន្ធ ដើម្បី​ធ្វើ​តាម​សេចក្ដី​បង្គាប់​របស់​ចៅហ្វាយ​គាត់ ហើយ​ការ​នាំ​ដំណឹង​ល្អ​នៃ​សេចក្តី​

ស្រឡាញ់​ដ៏​ប្រោស​លោះ​របស់​ទ្រង់​ទៅ​កាន់​មនុស្ស​គ្រប់ៗ​រូប​នៅ​ក្នុង​ប្រទេស​ចិន។ គាត់​

ជឿ​ថា អង្គការ​បេសកកម្ម​ចិន​ដី​គោក​មិន​អាច​សម្រេច​កិច្ច​ការ​នេះ​តែ​ម្នាក់​ឯង​បាន​នោះ​

ឡើយ ប៉ុន្តែ​គាត់​មាន​ទំនុក​ចិត្ត​ថា ប្រសិន​បើ​ការងារ​ព័ន្ធ​កិច្ច​បាន​បែង​ចែក​យ៉ាង​ត្រឹម​ត្រូវ 

នោះ​ធនធាន​ក្រុម​ជំនុំ​នឹង​មាន​លើស​ពី​អាច​ធ្វើ​កិច្ចការ​នេះ​បាន​ទៅ​ទៀត។

គាត់​មិន​បាន​ឃើញ​ការ​នោះ​បាន​សម្រេច​នៅ​សម័យ​គាត់​ទេ។ ដោយ​មាន​ឆន្ទៈ​នៅ​ក្នុង​

កិច្ច​សហ​ប្រតិបត្តិ​ការ​របស់​អង្គការ​បេសកកម្ម​ចិន​ដី​គោក ពួក​គាត់​បាន​ចាប់​ផ្ដើម​ការងារ​

នៅ​ខេត្ត​គាំងស៊ី (Kiangsi បច្ចុប្បន្ន​ជាំងស៊ី) ហើយ​គម្រោង​នានា​កំពុង​តែ​អភិវឌ្ឍន៍ ដើម្បី​

ឲ្យ​មាន​ដំណើរ​ការ​ទូទាំង​ប្រទេស​ចិន​តាម​រយៈ​បេសកកម្ម​ទាំង​អស់។ ទោះ​ជា​យ៉ាង​ណា​

ក៏​ដោយ​ក៏​ការ​គ្រប់​គ្រង និង​ការ​ត្រួតត្រា​របស់​ព្រះ​ជាម្ចាស់​បាន​នាំ​ឲ្យ​មាន​នូវ​ការ​ជ្រមុជ​ដ៏​

ជ្រៅ​នៃ​ការ​រង​ទុក្ខ​ជា​មុន​ផង​ដែរ។ ភាព​ច្របូក​ច្របល់​នៃ​ការ​បះបោរ (Boxer rebellion) 

នៅ​ឆ្នាំ១៩០០ បាន​លេប​ត្របាក់​ប្រទេស ហើយ​សមាជិក​អង្គការ​បេសកកម្ម​ចិន​ដី​គោក​

បាន​ប្រឈម​មុខ​នឹង​កំហឹង​ពី​រឿង​នេះ​ច្រើន​ជាង​អង្គការ​បេសកកម្ម​ផ្សេងៗ​ទៀត។ លោក​គ្រូ 

ហ័ដសិន ទើប​តែ​បាន​ត្រឡប់​ទៅ​ប្រទេស​អង់គ្លេស​វិញ បន្ទាប់​ពី​គាត់​មាន​បញ្ហា​សុខ​ភាព​

យ៉ាង​ធ្ងន់ធ្ងរ ហើយ​បើ​ទោះ​បី លោក​ស្រី ថេល័រ មិន​យល់​ទាំង​ស្រុង​ពី​ការ​បារម្ភ​របស់​គាត់​

ក្ដី ក៏​គាត់​បាន​លើក​ទឹក​ចិត្ត​លោក​គ្រូ ហ័ដសិន ឲ្យ​បន្ត​ទៅ​រក​កន្លែង​ស្ងប់ស្ងាត់​ក្នុង​ប្រទេស​

ស្វីស ដែល​ជា​កន្លែង​ដែល​ជួយ​ឲ្យ​សុខ​ភាព​របស់​គាត់​បាន​ធូរ​ស្បើយ​កាល​ពី​ប៉ុន្មាន​ឆ្នាំ​មុន។

វិបត្តិ​បាន​វាយ​ប្រហារ​យ៉ាង​ខ្លាំង​នៅ​ពេល​នោះ តេឡេក្រាម​នីមួយៗ (telegrams) បាន​

ពេញ​ទៅ​ដោយ​របាយ​ការណ៍​អំពី​កុបកម្ម ការ​សម្លាប់​រង្គាល​សមាជិក​នៃ​អង្គការ​បេសកកម្ម​

ចិន​ដី​គោក និង​ក្រុម​គ្រួសារ​របស់​ពួក​គាត់ និង​ជន​ភៀស​ខ្លួន​ដែល​ត្រូវ​បាន​គេ​តាម​ប្រមាញ់​

ពី​ស្ថានីយ​បេសកកម្ម​មួយ​ទៅ​ស្ថានីយ​បេសកកម្ម​មួយ​ទៀត​ទូ​ទាំង​អង្គការ​បេសកកម្ម​ចិន​

ដី​គោក។  ដួង​ចិត្ត​ដែល​បាន​គាំទ្រ​តាំង​ពី​យូរ​ណាស់​មក​ហើយ​ចំពោះ​ក្រុម​សហការី​ទាំង​

នេះ នៅ​ចំពោះ​ព្រះ​អម្ចាស់​មិន​អាច​ទ្រាំទ្រ​បាន​ទៀត​ទេ ហើយ​បេះដូង​ស្ទើរ​តែ​ឈប់​លោត។ 

បើ​មិន​មែន​រស់​នៅ​តែ​ឯង​នៅ​ក្រុង​ដេវ៉ូស (Davos) ដែល​ជា​កន្លែង​ដែល​ព័ត៌មាន​ខ្លះ​ទៅ​មិន​

ដល់​គាត់ ម្ល៉េះ​លោក​គ្រូ ហ័ដសិន ថេល័រ ប្រហែល​ជា​បាន​ស្លាប់​ព្រម​ជា​មួយ​នឹង​អ្នក​ដែល​

លះ​បង់​ជីវិត​របស់​ពួក​គេ ដើម្បី​ព្រះ​គ្រីស្ទ និង​ប្រទេស​ចិន​ទៅ​ហើយ នៅ​ក្នុង​ព្រឹត្តិការណ៍​ដ៏​

គួរ​ឲ្យ​ភ័យ​រន្ធត់​នៅ​រដូវ​ក្តៅ​នោះ។ បើ​ទោះ​បី​ជា​រឿង​គ្រប់​យ៉ាង​បាន​កើត​ឡើង​ក៏​ដោយ ក៏​គាត់​

បាន​រួច​ជីវិត​ដែរ ដោយ​នៅ​ជាប់​នឹង​ព្រះ​ជាម្ចាស់។

នៅ​ក្នុង​កាល​ដែល​អ្វីៗ​ធ្លាក់​ដល់​ចំណុច​អាក្រក់​បំផុត គាត់​បាន​ពោល​ថា៖ «ខ្ញុំ​អាន​មិន​

ចេញ​ទេ។ ខ្ញុំ​មិន​អាច​អធិស្ឋាន​បាន​ឡើយ។ ខ្ញុំ​គិត​ស្ទើរ​តែ​មិន​ចេញ—ប៉ុន្តែ ខ្ញុំ​អាច​ទុក​ចិត្ត​

លើ​ព្រះ​ជាម្ចាស់​បាន»។

វិបត្តិ​នៃ​ការ​បះបោរ​បាន​បញ្ចប់​ហើយ ពាក្យ​ដ៏​ស្ងប់ស្ងាត់​របស់​គ្រូ​គង្វាល​សក់​ស​នៅ​ស្រុក​

សានស៊ី (Shanxi) ក៏​បាន​ក្លាយ​ជា​ការ​ពិត​ដែរ។ វិបត្តិ​នោះ​បាន​នាំ​ឲ្យ​មនុស្ស​រាប់​ពាន់​នាក់​

បាន​ស្លាប់ រួម​ទាំង ៥៨ នាក់​សមាជិក​នៃ​អង្គការ​បេសកកម្ម​ចិន​ដី​គោក និង​កូន​របស់​ពួក​

គេ​ចំនួន ២១ នាក់ ទាំង​គ្រីស្ទ​បរិស័ទ​ច្រើន​នាក់​ទៀត ដែល​បាន​ជឿ​តាម​រយៈ​កិច្ចការ​របស់​

បេសកជន។

«គាត់​បាន​និយាយ​ស្ទើរ​តែ​ផុត​ដង្ហើម​ចុង​ក្រោយ​ថា៖ “អា​ណា​ចក្រ​នានា​អាច​នឹង​ត្រូវ​

វិនាស​ទៅ ប៉ុន្តែ​ក្រុម​ជំនុំ​នៃ​ព្រះ​គ្រីស្ទ​មិន​ដែល​នឹង​បំផ្លាញ​បាន​ឡើយ”»។

គាត់ និង​គ្រីស្ទ​បរិស័ទ​ចិន​រាប់​រយ​នាក់​ផ្សេង​ទៀត​បាន​បង្ហើយ​ទី​បន្ទាល់​របស់​ខ្លួន​យ៉ាង​

ជឿ​ជាក់​ដោយ​ឈាម​របស់​ពួក​គាត់​ផ្ទាល់។ ហើយ​តាម​រយៈ​ភាព​ជឿ​ជាក់​ដូច​គ្នា​នេះ អស់​

អ្នក​ដែល​បាន​រួច​ជីវិត​បាន​ចាប់​ផ្ដើម​ធ្វើ​ជា​ទី​បន្ទាល់​តាម​រយៈ​ជីវិត​ដ៏​ស្មោះ​ត្រង់​របស់​ពួក​

គាត់​ម្ដង​ទៀត។

លោក ឌី.អី៊. ហូសធ៍ (D. E. Hoste) ដែល​ត្រូវ​បាន​តែង​តាំង​ដោយ​លោក​គ្រូ ហ័ដសិន 

ជា​អ្នក​ស្នង​តំណែង​បន្ត​ពី​គាត់ បាន​គ្រប់​គ្រង​ស្ថាន​ការណ៍​ដោយ​ភាព​ឆ្លាតវៃ ហើយ​គាត់​

បាន​ផ្លាស់​ប្ដូរ​ខ្មាំង​សត្រូវ​ឲ្យ​ត្រឡប់​មក​ជា​មិត្ត​វិញ។ ហើយ​អាជ្ញាធរ​ចិន​បាន​ទទួល​ស្គាល់​

យ៉ាង​ឆាប់​រហ័ស​នូវ​ការ​ដឹង​គុណ​របស់​ពួក​គេ​ចំពោះ​ការ​ប្រកាន់​ខ្ជាប់​យ៉ាង​ពិត​ប្រាកដ​ចំពោះ​

ការ​បង្រៀន​របស់​ព្រះ​គ្រីស្ទ ដែល​ធ្វើ​ឲ្យ​ពួក​គេ​ចាប់​អារម្មណ៍​ខ្លាំង​លើស​ពី​ការ​អធិប្បាយ​

មុនៗ​ទៅ​ទៀត។

លោក​គ្រូ ហ័ដសិន បាន​រស់​នៅ​ឃើញ​ថ្ងៃ​ថ្មី​នៃ​ឱកាស​កើត​ឡើង​នៅ​ក្នុង​ប្រទេស​ចិន 

ហើយ​បាន​ធ្វើ​ដំណើរ​ត្រឡប់​ទៅ​ទឹក​ដី​ដែល​គាត់​ស្រឡាញ់ និង​បាន​អធិស្ឋាន​សម្រាប់​

ទី​នោះ​ជា​រឿយៗ​វិញ។ ទោះ​ជា​យ៉ាង​ណា​ក្ដី​ក៏​គាត់​បាន​ត្រឡប់​មក​វិញ​តែ​ម្នាក់​ឯង​ទេ។ 

ដៃ​គូ​ជា​ទី​ស្រឡាញ់​របស់​គាត់ ដែល​ជា​អ្នក​លើក​ទឹក​ចិត្ត​យ៉ាង​ខ្លាំង បាន​រីក​រាយ​ថ្ងៃ​ចុង​

ក្រោយ​នៃ​ការ​ធ្វើ​ដំណើរ​ជា​មួយ​គ្នា​របស់​ពួក​គាត់ ហើយ​បាន​សម្រាន្ត​ទៅ​នៅ​លើ​ទឹក​ដី 

វីវ៉េយ (Vevey) ក្បែរ​បឹង ជឺនីវ៉ា (Lake Geneva) ជា​កន្លែង​ដែល​ពួក​គាត់​បាន​សង់​ផ្ទះ​

ចុង​ក្រោយ​របស់​ខ្លួន។ នៅ​ក្នុង​វ័យ​ចិត​សិប​បី​ឆ្នាំ គាត់​បាន​ធ្វើ​ដំណើរ​ឆ្ពោះ​ទៅ​កាន់​ប្រទេស​

ចិន​ម្តង​ទៀត បាន​អម​ដំណើរ​ដោយ​កូន​ប្រុស និង​កូន​ប្រសា​ស្រី​គាត់ ដែល​បាន​ចាប់​ផ្ដើម​

ដំណើរ​ដ៏​អស្ចារ្យ​បំផុត​មួយ​នៃ​ជីវិត​របស់​គាត់។

មាន​គ្រីស្ទ​បរិស័ទ​ច្រើន​ស្រឡាញ់ និង​គោរព​គាត់ នៅ​ពេល​ដែល​គាត់​បាន​ធ្វើ​ដំណើរ​

ឆ្លង​កាត់​ពី​កន្លែង​មួយ​ទៅ​កន្លែង​មួយ​ទៀត គ្រប់​ទី​កន្លែង​បាន​ស្វាគមន៍​គាត់​ថា​ជា «អ្នក​

ផ្តល់​គុណ​ប្រយោជន៍​របស់​ប្រទេស​ចិន» ដែល​តាមរយៈ​គាត់ ដំណឹង​ល្អ​បាន​ទៅ​ដល់​

ខេត្ត​នៅ​ដី​គោក​ទាំង​នោះ។ បន្ទាប់​ពី​ធ្វើ​ដំណើរ​ឡើង​ទៅ​ទន្លេ​យ៉ាងជឺ ទៅ​កាន់​ក្រុង​ហាន

គូ (Hankow) និង​ដោយ​ចំណាយ​ពេល​ប៉ុន្មាន​សប្ដាហ៍​នៅ​ភាគ​ខាង​ជើង​ខេត្ត​ហ៊ូណាន 

(Hunan) លោក​គ្រូ ហ័ដសិន មាន​អារម្មណ៍​រឹងមាំ​គ្រប់​គ្រាន់​ក្នុង​ការ​ធ្វើ​ដំណើរ​ម្តង​ទៀត 

ទៅ​កន្លែង​មួយ​ផ្សេង​ទៀត។ គាត់​មិន​ដែល​រំពឹង​ថា ខ្លួន​គាត់​នឹង​បាន​មក​ដល់​ខេត្ត​ហ៊ូណាន 

ដែល​ជា​ខេត្ត​ដំបូង​ក្នុង​ចំណោម​ខេត្ត​ទាំង​ប្រាំបួន​ដែល​ក្រុម​អ្នក​ត្រួស​ត្រាយ​ផ្លូវ​នៃ​អង្គ​ការ ស៊ី.

អាយ.អិម. បាន​ចូល​មក​ផ្សាយ​ដំណឹង​ល្អ​នោះ​ទេ ហើយ​វា​ក៏​បាន​ក្លាយ​ទៅ​ជា​ខេត្ត​មួយ​ដែល​

ពិបាក​បំផុត​ដែរ។ លោក​គ្រូ អ័ដាម ឌ័រវ៉ដ (Adam Dorward) បាន​ធ្វើ​ការ ហើយ​បាន​រង​

ទុក្ខ​អស់​រយៈ​ពេល​ជាង​ប្រាំបី​ឆ្នាំ​នៅ​ទី​នេះ—គ្មាន​ផ្ទះ​សម្បែង រង​ការ​បៀតបៀន ចុង​ក្រោយ​

ភៀស​ខ្លួន​ចេញ​ពី​កុបកម្ម​មក​ស្លាប់​តែ​ម្នាក់​ឯង—តែ​គាត់​បាន​ស្លាប់​ដោយ​រីករាយ​នៅ​ក្នុង​ការ​

ថ្វាយ​ជីវិត​របស់​គាត់​ដោយ​សង្ឃឹម​ហើយ​ជា​លទ្ធផល​បាន​នាំ​ឲ្យ​យើង​ឃើញ​ដល់​សព្វ​ថ្ងៃ​

នេះ។ លោក​គ្រូ ហ័ដសិន បាន​ដាក់​ខេត្ត​នោះ​នៅ​ក្នុង​ការ​អធិស្ឋាន​របស់​គាត់​អស់​រយៈ​ពេល​

ជាង​៣០​ឆ្នាំ​មក​ហើយ ដូច្នេះ វា​ជា​ការ​សម​រម្យ​ដែល​ថា សេចក្តី​អំណរ​ដ៏​អស្ចារ្យ​ចុង​ក្រោយ​

សម្រាប់​គាត់ គឺ​ការ​ស្វាគមន៍​ដោយ​ក្តី​ស្រឡាញ់​ពី​សំណាក់​ពួក​អ្នក​ប្រែ​ចិត្ត​ជឿ​លើ​ព្រះ 

​យេស៊ូវ​នៅ​ខេត្ត​ហ៊ូណាន។ គ្រីស្ទ​បរិស័ទ​បាន​ប្រមូល​ផ្តុំ​គ្នា​យ៉ាង​អន្ទះសា​នៅ​រដ្ឋ​ធានី​នៅ​ក្នុង​

ផ្ទះ​របស់​លោក​វេជ្ជ​បណ្ឌិត ហ្វ្រែងឃ៍ ឃែលល័រ (Frank Keller) ដែល​ជា​មនុស្ស​ដំបូង​គេ​

ដែល​ទទួល​បាន​សិទ្ធិ​ស្នាក់​នៅ​អចិន្ត្រៃយ៍​ក្នុង​ខេត្ត​នេះ ដោយ​ទន្ទឹង​រង់​ចាំ​ការ​ថ្វាយ​បង្គំ​នៅ​ថ្ងៃ​

អា​ទិត្យ​ជា​មួយ​អ្នក​ដឹក​នាំ​ជាទី​ស្រឡាញ់​ដែល​ពួក​គាត់​ធ្លាប់​បាន​ឮ​គេ​តំណាល​យ៉ាង​ច្រើន​

អំពី​គាត់។ ពួក​អ្នក​ដែល​មក​ដល់​មុន​បាន​ជួប​គាត់​នៅ​ថ្ងៃ​សៅរ៍ ហើយ​ពួក​បេសកជន​នៅ​

ក្នុង​ទី​ក្រុង​បាន​មក​ចូល​រួម​ក្នុង​ការ​ទទួល​ស្វាគមន៍ ដែល​លោក​វេជ្ជ​បណ្ឌិត និង​លោក​ស្រី 

ឃែលល័រ បាន​គ្រោង​ទុក​ដោយ​ចិត្ត​សប្បុរស។

នៅ​ល្ងាច​នោះ ពេល​វេលា​កំណត់​របស់​គាត់​បាន​ឈាន​ចូល​មក​ដល់។ វា​មិន​មែន​ជា​

សេចក្ដី​ស្លាប់​រហូត​ឡើយ ប៉ុន្តែ​ជា​ការ​ចាប់​ផ្ដើម​ដ៏​មាន​អំណរ និង​ឆាប់​រហ័ស​នៃ​ជីវិត​ដ៏​នៅ​

អស់​កល្ប​ជានិច្ច។

«ឱ​លោក​ឪពុក លោក​ឪពុក​ខ្ញុំ​អើយ ជា​ព្រះ​រាជរថ និង​ទ័ព​សេះ របស់​ពួក​អ៊ីស្រាអែល​​

អើយ!» (២ពង្សាវតារក្សត្រ ១៣:១៤)។ បរិយាកាស​បន្ទប់​ហាក់​ដូច​ជា​ពោរ​ពេញ​ទៅ​ដោយ​

សេចក្ដី​សុខ​សាន្ត ដែល​មិន​អាច​ពណ៌នា​បាន។

ជំំពូូកទីី១៨ 

ប្រ�ភពទឹឹកនៅ�តែ�បន្តត 

បង្ហូូ�រ មក

ទ្រង់​មាន​បន្ទូល​ប្រាប់​ខ្ញុំ​អំពី​ទន្លេ​ដ៏​ភ្លឺ​ដែល​ហូរ​ចេញ​ពី​ទ្រង់​មក​កាន់​ខ្ញុំ ដូច្នេះ​ខ្ញុំ​អាច​នឹង​ធ្វើ​

ជា​ដើម​ឈើ​មួយ​ដើម​ដែល​ល្អ​និង​បង្កើត​ផល​ផ្លែ ដើម្បី​បំពេញ​ព្រះ​ហឫទ័យ​ទ្រង់។

— លោក ធ័រស្ទីហ្គិន (Tersteegen)

នៅ​ពេល​ដែល​ព្រះ​ជា​ម្ចាស់​ដក​លោក​គ្រូ ហ័ដសិន ភ្លាមៗ​ពី​ចំណុច​កណ្ដាល​នៃ​ប្រទេស​

ចិន ដើម្បី​ទៅ​នៅ​ជា​មួយ​ព្រះ​អម្ចាស់​ដែល​គាត់​ស្រឡាញ់ នោះ​មាន​មនុស្ស​ជា​ច្រើន​មាន​

អារម្មណ៍​ថា ការ​រំពឹង​ទុក​ស្ទើរ​តែ​ត្រូវ​បាន​ផ្អាក​ផង​ដែរ។ ពួក​គេ​ងឿង​ឆ្ងល់​អំពី​អនាគត​នៃ​

អង្គការ​បេសកកម្ម​ចិន​ដី​គោក​ថា នឹង​អាច​បន្ត​ទៀត​បាន​ដែរ​ឬ​ទេ។ លោក​គ្រូ ហ័ដសិន គឺ​

ជា​មនុស្ស​ម្នាក់​ដែល​មាន​ជំនឿ​យ៉ាង​ប្រសើរ​ក្រៃលែង! នៅ​ពេល​ដែល​គាត់​នៅ​រស់ ហើយ​

អធិស្ឋាន នោះ​អ្វីៗ​គ្រប់​យ៉ាង​ហាក់​ដូច​ជា​ល្អ។ ប៉ុន្តែ​ឥឡូវ​នេះ តើ​នឹង​មាន​រឿង​អ្វី​កើត​ឡើង​

ចំពោះ​អង្គការ​បេសកកម្ម​ចិន​ដី​គោក? វា​គឺ​ជា​រឿង​ធម្មតា​ក្នុង​ការ​ព្រួយ​បារម្ភ បុ៉ន្តែ​ប៉ុន្មាន​ឆ្នាំ​

កន្លង​មក​នេះ វា​ច្បាស់​ណាស់​ថា ទោះ​បី​ជា​លោក​ឪពុក និង​ជា​អ្នក​ដឹក​នាំ​ជា​ទី​ស្រឡាញ់​

នៃ​បេសកកម្ម​បាន​លា​ស្លាប់​ទៅ​ហើយ​ក្ដី ក៏​ព្រះ​អម្ចាស់​ដែល​គាត់​បាន​ផ្ញើ​អស់​ទាំង​សេចក្ដី​

ទុក​ចិត្ត ទ្រង់​គង់​នៅ​ជា​មួយ​យើង​រាល់​គ្នា​ផង​ដែរ។

លោក​គ្រូ ហ័ដសិន បាន​ផ្ដល់​គុណ​តម្លៃ​យ៉ាង​ពិសេស​ចំពោះ​ពាក្យ​ពេចន៍​នៅ​លើ​បន្ទាត់​

នៃ​ដើម​ជំពូក​នេះ ដោយ​សារ​តែ​បន្ទាត់​ទាំង​នេះ​បាន​បញ្ជាក់​អត្ថន័យ​ដ៏​សំខាន់​អំពី​អាថ៌កំបាំង​

ខាង​ឯ​ព្រលឹង​វិញ្ញាណ​របស់​គាត់។

គាត់​បាន​សរសេរ​ថា «វា​យ៉ាង​សាមញ្ញ​ណាស់ ប៉ុន្តែ​តើ​ទ្រង់​មិន​បាន​ដាំ​យើង​រាល់​គ្នា​នៅ​

ក្បែរ​ទន្លេ​នៃ​ទឹក​រស់​ទេ​ឬ​អី ដើម្បី​ឲ្យ​យើង​អាច​លូត​លាស់​បាន​ល្អ ហើយ​បង្កើត​ផល​ផ្លែ​សម្រាប់​

ជា​សេចក្ដី​អំណរ​ដល់​រាស្ត្រ​ទ្រង់?»។

លោក​គ្រូ ហ័ដសិន បាន​ផ្ដល់​អាទិភាព​លើ​ព្រះ​ជាម្ចាស់​លើស​អ្វីៗ​ផ្សេង​ទៀត​រួម​មាន៖ 

ការងារ​គាត់ តម្រូវ​ការ​របស់​ប្រទេស​ចិន បេសកកម្ម​គាត់ និង​បទ​ពិសោធន៍​ខ្លួន​គាត់​ផ្ទាល់​

ផង​ដែរ។ គាត់​បាន​ជឿ​ទៅ​លើ​សេចក្ដី​ពិត​ដែល​ព្រះ​បាន​សន្យា​ថា «ចូរ​យក​ព្រះ​យេហូវ៉ា​

ជា​សេចក្តី​អំណរ​របស់​អ្នក​រាល់​គ្នា​ចុះ នោះ​ទ្រង់​នឹង​ប្រទាន​ឲ្យ​អ្នក​បាន​ដូច​បំណង​ប្រាថ្នា» 

(ទំនុកតម្កើង ៣៧:៤)។ តើ​សេចក្ដី​សន្យា​នេះ មិន​នៅ​តែ​ជា​ការ​ពិត​សម្រាប់​យើង​សព្វ​ថ្ងៃ​នេះ​

ទេ​ឬ​អី? សូម​ឲ្យ​បទ​ពិសោធន៍​របស់​អ្នក​ដឹក​នាំ​ពី​អង្គ​ការ​បេសកកម្ម​ម្នាក់​នេះ បាន​តំណាង​

ឲ្យ​បទ​ពិសោធន៍​របស់​មនុស្ស​ជា​ច្រើន​ទៀត​ផង​ចុះ។

កញ្ញា សូលតូ បាន​សរសេរ​ថា កិច្ចការ​បម្រើ​ព្រះ​ចេះ​តែ​ចម្រើន​ឡើងៗ​ជា​លំដាប់ ហើយ​

ប្រសិន​បើ​គាត់​មិន​បាន​ស្គាល់​ព្រះ​គ្រីស្ទ​ឲ្យ​បាន​ខ្ជាប់ខ្ជួន​ដូច​ជា​ជីវិត​របស់​គាត់​ទេ នោះ​គាត់​

មិន​អាច​បន្ត​ធ្វើ​កិច្ច​ទាំង​នេះ​បាន​ឡើយ។ ប៉ុន្តែ ព្រះ​អង្គ​កំពុង​តែ​បង្រៀន​​ខ្ញុំ​នូវ​មេរៀន​ដ៏​អស្ចារ្យ​

ពី​ភាព​គ្រប់​គ្រាន់​របស់​ទ្រង់ ហើយ​ពី​មួយ​ថ្ងៃ​ទៅ​មួយ​ថ្ងៃ ទ្រង់​បាន​បី​ខ្ញុំ​ឆ្ពោះ​ទៅ​មុខ​ដោយ​គ្មាន​

អារម្មណ៍​តាន​តឹង ឬ​ភ័យ​ខ្លាច​ចំពោះ​ការ​បាក់​បែក​នោះ​ទេ។

ប្ររភពទឹក​នៅតែែបន្តតហូរូ​មក ដូចអ្វីី� ដែែល​អង្គគការបេេសកកម្មមចិនដី​គោកកំពុុង​ពង្រីី�ក និង

បន្តតរីក​ចម្រើើ�នឡើើងតែែងតែែបានក្លាា�យ​ជា​ការពិតិ។ ឧប​សម្ព័័�ន្ធធនៅ​ខាងក្រោោ�មនឹង​បង្ហាា�ញ​ការពិតិ

ដ៏ស៏ំខំាន់អ់ំពីី​ការ​អភិិវឌ្្ឍ៣០ឆ្នាំំ��ចុងក្រោោ�យនេះះ� ហើើយ​ការទាំងំនោះះពិត​ជា​អស្ចាា�រ្្យ​ណាស់។់ ប៉ុុ�ន្តែែ� 

សម្រាា�ប់ព់េេលនេះះ� យើើងនឹងផ្ដោោ�ត​ទៅលើើទិដ្ឋឋភាព​ជាក់ស់្ដែែ�ង​របស់់ជីវិីិត​ខាង​ឯព្ររលឹងឹវិញ្ញាា�ណ

របស់​់លោកគ្រូូ� ហ័ដសិនិ នៅពេេលយើើងប្ដូូ�រពី​អតីតីកាល​មក​កាន់់​បច្ចុុ�ប្្បន្ននកាលវិញ។ គាត់​់បាន

យល់ស់េេចក្ដីី�ពិតដ៏ជ្រាា�លជ្រៅៅ� ដែែល​បានស្គាា�ល់ត់ែែអ្ននក​ណាដែែលស្គាា�ល់ព់្រះះ�ច្្បាស់់ប៉ុុ�ណ្ណោះះ��៖ 

«ព្រះ�ជាម្ចាា�ស់ម់ិន​បានប្ររទានឲ្្យយើើងនូវជីវិីិតដែែលតែែងតែែឈ្នះះ�នោះះទេេ តែែទ្ររង់ប្ររទានឲ្្យយើើង

នូវូជីវិីិតដែែលចេះះ�ប្ររឈមមុខ និង​យកជ័យ​ជម្នះះ�លើើ​ឧបសគ្គគទៅវិញទេេ»។ លោកគ្រូូ� ហ័ដ័សិនិ 



227

ប្រភពទឹកនៅតែបន្តបង្ហូរ

បានជឿឿថា ការ​យកឈ្នះះ�លើើ​ឧបសគ្គគអាស្រ័័�យលើើ​ការពឹងផ្អែែ�កលើើទំនាក់ទ់ំនង​ជាមួយព្រះះ�ជា

ម្ចាា�ស់ប់្ររចាំថ្ងៃៃ� ហើើយសូមូ្្បីតីែែរៀៀង​រាល់់ម៉ោោ�ង​ផង។ ទំនាក់ទ់ំនំងនេះះ�អាច​រក្្សា​បានតែែតាម​រយៈៈ

ការ​អធិសិ្ឋាា�នផ្ទាា�ល់ខ់្លួួ�ន និង​ការសិកិ្្សាព្រះះ�បន្ទូូ�លប៉ុុ�ណ្ណោះះ�� ដែែលនេះះ�ជា​របៀៀបដែែលព្រះះ�ជាម្ចាា�ស់់

បើើក​សម្ដែែ�ង​អង្គគទ្ររង់​ដល់​់អស់់អ្ននក​ណាដែែល​រង់់ចាំពំ្រះះ�អង្គគ។

លោកគ្រូូ� ហ័ដ័សិិន មិនងាយនឹងឹ​រកពេេល​អធិិស្ឋាា�ន និងសិកិ្្សាព្រះះ�គម្ពីី�រ​នៅក្នុុ�ងជីវិិតដែែល

មិនិទៀៀង​ទាត់់​របស់់​គាត់​់បានទេេ ប៉ុុ�ន្តែែ�គាត់​់បានដឹងថា ការទាំងំនេះះ�ចាំ​ំបាច់​់ណាស់។់ អ្ននកនិពិន្ធធ

បាន​សរសេេរថា យើើងនឹកចាំពំី​ីការធ្វើើ�ដំណំើើរ​ជាមួយួ​គាត់ព់ីមីួយួខែែទៅមួយខែែនៅ​ភាគ​ខាង

ជើើងនៃៃប្ររទេេសចិន​ដោយប្រើើ�រទេះះ� និង​រទេះះ�រុញុ ហើើយ​ដោយស្នាា�ក់​់នៅផ្ទះះ�សំណំាក់់ដ៏សាមញ្ញញ

ៗបំផុុត។ ជាញឹកឹ​ញាប់ ់គាត់ស់្នាា�ក់​់នៅ​បន្ទទប់តែែមួយួ​ជាមួយួអ្ននកធ្វើើ�ការ និងអ្ននកដំណើើរផ្្សេេង

ៗទៀៀត ពួក​គាត់ន់ឹងឹទុក​កន្លែែ�ងផ្ទាា�ល់ខ្លួួ�ន​សម្រាា�ប់​ឪពុកុ​របស់ព់ួកួ​គាត់ ់និងិខ្លួួ�នពួក​គាត់់ផ្ទាា�ល់់

ដោយបាំងំវាំងំ​នន​បណ្ដោះះ��អាសន្ននមួយ។ ហើើយ​បន្ទាា�ប់ពីនីោះះ ក្រោោ�យពេេល​មនុុស្្សចូលូ

សម្រាា�កស្ងាា�ត់​់អស់ហ់ើើយ មិនថាលោកគ្រូូ� ថេេល័រ័ អស់​់កម្លាំំ��ងយ៉ាា�ង​ណាឡើើយ ក៏ពួកួ​គាត់់

សម្គាា�ល់ឃ់ើើញថា មាន​ពន្លឺឺ�ឈើើគូស និង​ពន្លឺឺ�ភ្លើើ�ងទៀៀនឆេះះ�ឡើើង ជា​សញ្ញាា�ថា គាត់ក់ំពុុង

សិកិ្្សាព្រះះ�គម្ពីី�រតូច​របស់​់គាត់។់ ជា​ធម្មមតា គាត់​់បានចំណាយពេេលពីមី៉ោោ�ង​២ភ្លឺឺ�ដល់ម់៉ោោ�ង​៤

ភ្លឺឺ� ដើើម្្បី​អធិិស្ឋាា�ន ក្នុុ�ង​កាលដែែល​គាត់ប់្រើើ�ភាពស្ងងប់ស់្ងាា�ត់​់នៅក្នុុ�ង​ការទំនាក់ទ់ំនំង​ជាមួយព្រះះ�

ជាម្ចាា�ស់។់ ទៀៀនដែែលភ្លឺឺ�នោះះ​បាន​បង្រៀៀ�នយើើងអំពីអីំណំាចនៃៃការ​អធិសិ្ឋាា�នផ្ទាា�ល់ខ្លួួ�ន​ជា​ជាង

ការ​អធិបិ្្បាយ​ណាមួយ ហើើយវាគឺ​ជា​សញ្ញាា�មួយអំពីី​ការ​រស់​់ដោយសេេចក្ដីី�ជំនឿឿ មិនមែែនគ្រាា�ន់

តែែនិយាយថា ជឿឿនោះះឡើើយ។

លោកគ្រូូ� ហ័ដ័សិនិ រកឃើើញថា ផ្នែែ�កដ៏ពិបិាកបំផុតុក្នុុ�ង​ការងារ​ជាបេេសកជនគឺ ឺការ​បន្តត

សិកិ្្សាព្រះះ�គម្ពីី�រ និង​ការ​អធិិស្ឋាា�នឲ្្យ​បានទៀៀង​ទាត់់។ គាត់ល់ើើកឡើើងថា៖ «សាតាំងំតែែងតែែ

ដាក់​់ការងារអ្វីី�មួយឲ្្យ​លោកអ្ននកធ្វើើ� នៅពេេលដែែល​លោកអ្ននកគួរួតែែរវល់ន់ឹងឹ​ការ​អធិិស្ឋាា�ន និង

សិកិ្្សាព្រះះ�គម្ពីី�រ ហើើយ​ការនេះះ�មានដូច​ជា សូមូ្្បីតីែែរៀៀបចំវំាំងំ​នន​បង្អួួ�ចឡើើង​ទៅ»។ គាត់​់យល់់

ស្ររបទាំងំស្រុុ�ង​ជាមួយ​ការលើើកឡើើងសំខាន់់ៗទាំងំនេះះ�៖

«ចូរូចំណំាយពេេល​របស់​់លោកអ្ននក។ ចូរ​អនុញុ្ញាា�តឲ្្យព្រះះ�ជាម្ចាា�ស់ប់ើើក​សម្ដែែ�ង​អង្គគទ្ររង់

ដល់​់លោកអ្ននកចុះះ�។ ចូរទុកពេេលឲ្្យខ្លួួ�នអ្ននក​នៅស្ងៀៀ�ម ហើើយស្ងាា�ត់​នៅចំពំោះះទ្ររង់ ដោយ​រង់់

ចាំ​ំទទួួល​ការ​បញ្ជាា�ក់ព់ីពី្រះះ�វត្តតមានទ្ររង់ចំពោះះ​លោកអ្ននក ហើើយទុកឲ្្យអំណាចទ្ររង់ធ្វើើ�ការក្នុុ�ង

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

អ្ននក​តាម​រយៈៈព្រះះ�វិញ្ញាា�ណ​បរិិសុទុ្ធធចុះះ�។ ចូរចំណំាយពេេល​អានព្រះះ�បន្ទូូ�លទ្ររង់ដូច​ជាកំពំុងុ​នៅ

ក្នុុ�ងព្រះះ�វត្តតមានទ្ររង់ ដើើម្្បីឲ្្យ​លោកអ្ននក​អាច​យល់អ់ំពំីអី្វីី�ដែែលទ្ររង់រំពឹងឹពី​លោកអ្ននកនឹងធ្វើើ� និង

អំពីំីអ្វីី�ដែែលទ្ររង់​សន្្យាដល់​់លោកអ្ននក​ផងដែែរ។ ចូរឲ្្យព្រះះ�បន្ទូូ�ល​បង្កើើ�ត​បរិិយាកាស​បរិិសុទុ្ធធនៅជុំំ�

វិិញ និងិ​នៅក្នុុ�ង​លោកអ្ននកចុះះ� គឺ​ជា​ពន្លឺឺ�ដ៏វិសុទុ្ធធនៃៃស្ថាា�នសួគ៌៌ ដែែល​ជា​កន្លែែ�ងដែែលព្ររលឹង​លោក

អ្ននក​អាចស្្បើើយល្ហែែ�ជាថ្មីី� និង​ចម្រើើ�នឡើើង​សម្រាា�ប់កិច្ចចការក្នុុ�ងជីវិិតប្ររចាំថំ្ងៃៃ�របស់​់លោកអ្ននក»។

ជីវិីិត​របស់​់លោកគ្រូូ� ហ័ដសិនិ ថេេល័រ័ បាន​ចាក់ប់ំពំេេញយ៉ាា�ង​បរិិបូូរណ៍ហ៍ូរូហៀៀរ​ជាមួយួ

សេេចក្ដីី�អំណរ និងអំណាច ដោយសារតែែព្រះះ�គុណ​របស់ព់្រះះ�ជាម្ចាា�ស់។់ សូមូ្្បីតែែពេេល​គាត់់មាន

វ័យ័លើើសពី៧ី០ឆ្នាំំ�� គាត់​់បានផ្អាា�ក​បន្តិិ�ចស្ររបពេេលដែែលដៃៃកាន់ព់្រះះ�គម្ពីី�រ​អង្គុុ�យក្នុុ�ង​បន្ទទប់​របស់់

គាត់​់នៅក្រុុ�ងឡូសាន (Lausanne) ហើើយប្រាា�ប់ក់ូនូ​របស់​់គាត់ម់្នាា�ក់ក្នុុ�ងចំណោមកូនផ្្សេេង

ទៀៀតថា៖ «ថ្ងៃៃ�នេះះ� ប៉ាា�បាន​អានព្រះះ�គម្ពីី�រ​ចប់់​គម្ររប់លើើកទី​៤០ នៅក្នុុ�ង​រយៈៈពេេល​៤០ឆ្នាំំ��នេះះ�»។ 

គាត់ម់ិនិគ្រាា�ន់តែែបាន​អានព្រះះ�គម្ពីី�រទេេ គាត់់​បាន​រស់​់នៅ​ដោយ​កាន់​់តាមព្រះះ�បន្ទូូ�ល​ផងដែែរ។

លោកគ្រូូ� ហ័ដ័សិិន ថេេល័រ័ បានលះះ​បង់់អ្វីី�គ្ររប់បែែបយ៉ាា�ង ដើើម្្បីដើើរ​តាមព្រះះ�គ្រីី�ស្ទទ។ គាត់់

បាន​សរសេេរ​នៅពេេលដែែល​គាត់ធ់្វើើ�ការ​នៅប្ររទេេសចិនិថា៖ «យើងត្រូូ�វ​ការ​មនុុស្្សដែែលស្ររឡាញ់់

ឈើើឆ្កាា�ង» ស្ររបពេេលដែែល​គាត់ប់ំពេេញកិចិ្ចចការ​នៅប្ររទេេសចិនិ។ ប្ររសិនិបើើ​គាត់​់អាច​នៅ

និយិាយ​ជាមួយួយើើង​បច្ចុុ�ប្្បន្នននេះះ� តើើ​គាត់់នឹងឹមិនជំរុញុយើើង​ដោយ​មហិចិ្ឆឆតាធំបំផំុតុទេេឬអី៖ 

«ដម្្បីឲី្្យយើើងស្គាា�ល់ទ់្ររង់ ដែែល​ជាព្រះះ�មួយួ​អង្គគដែែលយើើងស្ររឡាញ់់ខ្លាំំ��ងបំផុតុ ហើើយដើើម្្បី​បាន

ភ្លលក់​បទពិសោធន៍៍អំណាចនៃៃការ​រស់ឡ់ើើងវិញ​របស់ទ់្ររង់ និង​ការ​រងទុក្ខខជាមួយួទ្ររង់ទ់េេឬអី?»។ 

តើើយើើងមិនិ​ឮសំនំៀៀងដ៏ស្ងាា�ត់​់របស់​់លោកម្ដដងទៀៀតទេេឬអី នៅពេេលដែែល​គាត់់និយិាយថា៖

យើើងត្រូូ�វប្ដេេ�ជ្ញាា�ចិត្តតខ្លួួ�នយើើង​ទៅនឹងជីវិិតនៃៃលោកីយី៍។៍ ជីវិីិតសុខុស្រួួ�ល និងធ្វើើ�ទៅ​តាម

សេេចក្ដីី�ប៉ងប្រាា�ថ្នាា�របស់ខ់្លួួ�ននឹងមិនមានអំណំាចនោះះទេេ។ ដើើម្្បី​បង្កើើ�ត​ផលផ្លែែ� យើើងត្រូូ�វតែែ

ផ្ទុុ�កឈើើឆ្កាា�ង​តាមព្រះះ�យេេស៊ូូ�វ។ មិនមានព្រះះ�គ្រីី�ស្ទទពីរផ្្សេេងគ្នាា�នោះះទេេ—មួយួ​អង្គគសម្រាា�ប់គ់្រីី�ស្ទទ

បរិិស័ទ័​ធម្មមតាត្ររជាក់់ល្ហឹឹ�ម ហើើយមួយ​អង្គគទៀៀត​សម្រាា�ប់អ្ននកដែែល​រងទុក្ខខ និងប្ដេេ�ជ្ញាា�ចិត្តតបម្រើើ�ដ៏

អស្ចាា�រ្្យក្នុុ�ង​ការ​បម្រើើ�ព្រះះ�។ មានព្រះះ�គ្រីី�ស្ទទតែែមួយ​អង្គគប៉ុុ�ណ្ណោះះ��។ តើើ​លោកអ្ននកសុខុចិត្តតនៅ​ជាប់់

នឹងឹទ្ររង់ ហើើយ​បង្កើើ�ត​ផលផ្លែែ�ដ៏ច្រើើ�នដែែរ​ឬទេេ?

នៅ​ពេល​លោក​គ្រូ ហ័ដសិន ថេល័រ បាន​លា​ចេញ​ពី​តំណែង​ដឹក​នាំ​អង្គការ​បេសកកម្ម​

ចិន​ដី​គោក​នៅ​ឆ្នាំ១៩០០ ដែល​នោះ​គឺ​៥​ឆ្នាំ​មុន​ពេល​គាត់​ទទួល​មរណភាព នៅ​ពេល​

នោះ​អង្គការ​បេសកកម្ម​ចិន​ដី​គោក​មាន​បេសកជន​ចំនួន​៧៥០នាក់។ នៅ​ឆ្នាំ​១៩៣២ 

សមាជិក​បាន​កើន​ឡើង​ដល់​ចំនួន​១២៨៥​នាក់។ នៅ​អំឡុង​ពេល​ក្រោម​ការ​ដឹក​នាំ​របស់​

លោក ហ័ដសិន អង្គការ​បេសកកម្ម​ចិន​ដី​គោក​ទទួល​បាន​ប្រាក់​ចំណូល​រាប់​លាន​ដុល្លារ 

ដោយ​គ្រាន់​តែ​សូម​ជំនួយ​ពី​ព្រះ​ជាម្ចាស់ យ៉ាង​ហោច​ណាស់​៤​លាន​ដុល្លារ (ប្រហែល​ជាង 

$៩២ លាន​ដុល្លារ បច្ចុប្បន្ន)។ នៅ​ចន្លោះ​ឆ្នាំ១៩០០ ដល់ ១៩៣២ ប្រាក់​ចំណូល​សរុប​

បាន​កើន​ឡើង​ជិត​ដល់​២០​លាន​ដុល្លារ (ប្រហែល​ជាង​$៤៦០លាន​ដុល្លារ បច្ចុប្បន្ន) 

ដោយ​គ្រាន់​តែ​ទូល​សូម​ពី​ព្រះ​ជាម្ចាស់​ប៉ុណ្ណោះ។ ហើយ​អង្គការ​បេសកកម្ម​នេះ​មិន​មាន​

ជំពាក់​បំណុល​នរណា​ទេ។ អ្នក​ចម្រូត​ជន​ជាតិ​ចិន​ចំនួន​ប្រាំ​ពីរ​រយ​នាក់​បាន​ចូល​រួម​ជា​

មួយ​បេសកកម្ម​នេះ ដែល​នោះ​ជា​ការ​ឆ្លើយ​តប​យ៉ាង​ធំធេង​ចំពោះ​ការ​អធិស្ឋាន​របស់​លោក 

ថេល័រ ហើយ​អង្គការ​បេសកកម្ម​ចិន​ដី​គោក​បាន​ជ្រមុជ​ទឹក​ដល់​អ្នក​ប្រែ​ចិត្ត​ទទួល​ជឿ​លើ​

ព្រះ​យេស៊ូវ​ចំនួន​មួយ​ម៉ឺន​បី​ពាន់​នាក់​ចាប់​តាំង​ពី​អង្គការ​បាន​ចាប់​ផ្តើម​បង្កើត​មក។ ឥឡូវ​

នេះ មាន​អ្នក​ចម្រូត​ជន​ជាតិ​ចិន​ពី​៣​ទៅ​៤​ពាន់​នាក់ ដែល​បាន​ធ្វើ​ការ​ជា​មួយ​អង្គការ ស៊ី.

អាយ.អិម. ហើយ​ចំនួន​អ្នក​ដែល​ធ្វើ​ពិធី​បុណ្យ​ជ្រមុជ​ទឹក​តាំង​ពី​ឆ្នាំ១៩០០ ដល់ ១៩៣២ 

គឺ​មួយ​សែន​នាក់។ «មិន​មែន​យើង​ខ្ញុំ ឱ​ព្រះ​យេហូវ៉ា​អើយ មិន​មែន​យើង​ខ្ញុំ​ដែល​គួរ​លើក​

តម្កើង​ទេ សូម​ទ្រង់​លើក​តម្កើង​ព្រះ​នាម​នៃ​ទ្រង់​វិញ» (ទំនុកដំកើង ១១៥:១)។

លោក ហ័ដសិន គឺ​ជា​ស្ថាបនិក និង​ជា​នាយក​ប្រតិបត្តិ​នៃ​ការងារ​មួយ​ដែល​មិន​អាច​

ជំនួស​បាន​នៅ​ក្នុង​តួនាទី​នេះ។ ទោះ​ជា​យ៉ាង​ណា​ក៏​ដោយ​ក៏​អ្នក​ដឹក​នាំ​ដែល​​ព្រះ​បាន​

លើក​ឡើង​ឲ្យ​ស្នង​តំណែង​ពី​គាត់ គឺ​លោក​គ្រូ ឌី. អ៊ី. ហូសធ៍ បាន​នាំ​មក​នូវ​ទេព​កោសល្យ​

ពិសេស​ផ្ទាល់​ខ្លួន​របស់​គាត់។ ចាប់​តាំង​ពី​ឆ្នាំ១៩០០មក ទោះ​បី​ជា​មាន​ទំនួល​ខុស​ត្រូវ​

កើន​ឡើង​ក៏​ដោយ​ក៏​ជីវិត​នៃ​ការ​អធិស្ឋាន​របស់​លោក​គ្រូ ហូសធ៍ បាន​ទ្រទ្រង់​គាត់ និង​

នាំ​ព្រះ​ពរ​ដល់​ចិន​ដី​គោក ហើយ​គាត់​បាន​ដឹក​នាំ​ការងារ​ឲ្យ​រីក​ចម្រើន​តាម​រយៈ​ពេល​វេលា​

ដ៏​លំបាក​ផង​ដែរ។

ពេល​វេលា​នៃ​ការ​សាក​ល្បង​ដ៏​ច្រើន​លើស​លប់ និង​ការ​បរាជ័យ​ជាក់​ស្ដែង​បាន​កើត​

ឡើង។ នៅ​ពេល​ដែល​បដិវត្តន៍​បាន​ផ្ទុះ​ឡើង ហើយ​ប្រទេស​ចិន​បាន​ផ្លាស់​ប្ដូរ​យ៉ាង​ឆាប់​

រហ័ស​ទៅ​ជា​ប្រទេស​សាធារណរដ្ឋ រជ្ជ​កាល​នៃ​ភេរវកម្ម​បាន​កាន់​កាប់​នៅ​ក្នុង​តំបន់​មួយ​

ចំនួន ហើយ​អង្គការ​បេសកកម្ម​ចិន​ដី​គោក​បាន​ប្រឈម​នឹង​តម្រូវ​ការ​បន្ថែម​ទៅ​ក្នុង​បញ្ជី​

ទុក្ករបុគ្គល (សមាជិក​នៃ​អង្គការ​បេសកកម្ម​ចិន​ដី​គោក​ត្រូវ​រង​ទុក្ខ ឬ​ស្លាប់​ដោយ​សារ​

ជំនឿ និង​កិច្ច​បម្រើ) របស់​ខ្លួន។ នៅ​ក្នុង​ទី​ក្រុង​សៀន (Sian) ដែល​ជា​រាជធានី​នៃ​ចក្រភព 

ហ្វូង​មនុស្ស​ដែល​គ្មាន​ច្បាប់​បាន​សម្លាប់​លោក​ស្រី​ប៊ែកម៊ែន (Mrs. Beckman) និង​កូន​

៦​នាក់​មក​ពី​គ្រួសារ​បេសកជន​រួម​ជា​មួយ​លោក វ៉ាតនេ (Mr. Vatne) ដែល​បាន​ព្យាយាម​

ការពារ​ពួក​គាត់​ផង​ដែរ។ មាន​បេសកជន​ជា​ច្រើន​នាក់​ត្រូវ​បោះ​បង់​ចោល​មុខ​តំណែង​របស់​

ខ្លួន ដើម្បី​រក​ទីតាំង​ដែល​មាន​សុវត្ថិភាព ខណៈ​ពេល​ដែល​អ្នក​នៅ​សល់​អាច​ផ្តល់​ជម្រក​

ដល់​ប្រជាជន​ដែល​មាន​ការ​ភ័យ​ខ្លាច ជា​ពិសេស​ស្ត្រី​ដែល​ស្វែង​រក​ការ​ជ្រក​កោន​នៅ​ក្នុង​

ផ្ទះ​របស់​បេសកជន។ ពេល​វេលា​ទាំង​នោះ​បាន​ផ្តល់​ឱកាស​ដ៏​មាន​តម្លៃ​ក្នុង​ការ​បង្ហាញ​

ដំណឹង​ល្អ​តាម​រយៈ​ទាំង​សកម្មភាព និង​ពាក្យ​សម្ដី ដែល​នាំ​ឲ្យ​មាន​ការ​កើន​ឡើង​យ៉ាង​

ខ្លាំង​នូវ​សុច្ឆន្ទៈ​ចំពោះ​បេសកជន​ទាំង​ឡាយ​នៅ​ក្នុង​តំបន់​ខាង​ក្នុង។

	 ការ​គ្មាន​ច្បាប់ និង​អំពើ​ចោរកម្ម​ដ៏​ឃោរឃៅ​បាន​រីក​រាលដាល​ឡើង ក៏​ដូច​ជា​ការ​តវ៉ា​

របស់​សិស្ស​និស្សិត​ផង​ដែរ។ ក្រុម​បេសកជន និង​គ្រីស្ទ​បរិស័ទ​នៅ​ប្រទេស​ចិន​ប្រឈម​

មុខ​នឹង​គ្រោះ​ថ្នាក់​កាន់​តែ​ខ្លាំង​ឡើងៗ។ ទោះ​ជា​យ៉ាង​ណា​ក៏​ដោយ ក៏​វា​ជា​រឿង​គួរ​ឲ្យ​ភ្ញាក់​

ផ្អើល​ដែរ ដែល​ការ​ផ្លាស់​ប្តូរ​ដ៏​ធំ​បែប​នេះ​បាន​កើត​ឡើង​ជា​មួយ​នឹង​ការ​បង្ហូរ​ឈាម និង​

ចលាចល​តិច​តួច​ប៉ុណ្ណោះ។ ប្រទេស​ចិន​ដែល​បាន​បាត់​បង់​សន្តិសុខ និង​ស្ថិរភាព ហើយ​

ខំ​ស្វែង​រក​អ្វី​ដែល​ប្រសើរ​ជាង បាន​ក្លាយ​ជា​ជន​រង​គ្រោះ​របស់​ពួក​ចោរ។ ការ​ធ្វើ​មនោគម​វិជ្ជា​

កុម្មុយនិស្ត និង​មនោគម​វិជ្ជា​បូលសេវិគ (Bolshevik) ដ៏​ងប់ងល់​បាន​ធ្វើ​ឲ្យ​ស្ថាន​ការណ៍​

កាន់​តែ​អាក្រក់​ទៅៗ​ក្នុង​វិស័យ​ជា​ច្រើន ហើយ​ការ​ឈ្លាន​ពាន​ឥត​ឈប់​ឈរ​ពី​មហា​អំណាច​

ជិត​ខាង​នា​ពេល​ថ្មីៗ​នេះ​បាន​កាន់​តែ​​បង្កើន​ទុក្ខ​ព្រួយ​បន្ថែម​ទៀត។

សុភាសិត​ចិន​បុរាណ​មួយ​បាន​ពោល​ថា៖ «នៅ​ពេល​បង​ប្អូន​ឈ្លោះ​គ្នា នោះ​អ្នក​ដទៃ​ជា​

អ្នក​ទទួល​ផល​ចំណេញ»។ ហើយ​សុភាសិត​ផ្សេង​ទៀត​ក៏​បាន​ពោល​ផង​ដែរ​ថា៖ «សាង​

អ្វី​មួយ​អាច​ប្រើ​ពេល​រាប់​រយ​ឆ្នាំ តែ​បំផ្លាញ​វិញ​ប្រើ​ពេល​តែ​មួយ​ថ្ងៃ​ប៉ុណ្ណោះ»។

ទោះ​បី​ជា​មាន​អ្វីៗ​កើត​ឡើង​ក៏​ដោយ ក៏​ព្រះ​ជាម្ចាស់​បាន​ការពារ​កិច្ចការ​របស់​យើង​

ផង​ដែរ ដោយ​អនុញ្ញាត​ឲ្យ​មាន​ការ​រីក​ចម្រើន​ជា​លំដាប់​នៅ​ក្នុង​ការ​ខិត​ខំ​ផ្សាយ​ដំណឹង​

ល្អ​របស់​អង្គការ​បេសកកម្ម​ចិន​ដី​គោក។ ដោយ​ព័ន្ធកិច្ច​របស់​ពួក​គាត់​បាន​ផ្ដោត​ទៅ​លើ​

កិច្ច​ការ​ផ្សាយ​ដំណឹង​ល្អ ជា​ជាង​ការ​ជួយ​កសាង​ស្ថាប័ន ដូច្នេះ​ហើយ​បាន​ជា​នាំ​មក​នូវ​

ភាព​រួសរាយ​រាក់ទាក់​របស់​មនុស្ស​ជា​ច្រើន និង​ឆន្ទៈ​របស់​ពួក​គេ​ក្នុង​ការ​ស្តាប់​ការ​កម្សាន្ត​

ចិត្ត​នៅ​ក្នុង​ដំណឹង​ល្អ។ ឱកាស​នេះ គឺ​ជា​ឱកាស​ល្អ​ជាង​ពេល​ណា​ទាំង​អស់ ដើម្បី​លក់​

សៀវភៅ​គ្រីស្ទ​បរិស័ទ និង​សម្រាប់​គ្រីស្ទ​បរិស័ទ​ធ្វើ​ជា​ទី​បន្ទាល់​តាម​រយៈ​ជីវិត​របស់​ពួក​

គេ ដោយ​សារ​អំណាច​នៃ​សេចក្ដី​សង្គ្រោះ​របស់​ព្រះ​គ្រីស្ទ។ «ការ​ប្រោស​ឲ្យ​ជា​ពី​អាវ​វែង​

គ្មាន​ថ្នេរ​របស់​ទ្រង់» គឺ​ជា​អ្វី​ដែល​ប្រទេស​ចិន​ត្រូវ​ការ ហើយ​ដួង​ចិត្ត​ដែល​រង​ភាព​ខ្ទេច​ខ្ទាំ​

ជា​ច្រើន​កំពុង​ងាក​ទៅ​រក​ទ្រង់ ដើម្បី​មាន​ជីវិត និង​ក្តី​សង្ឃឹម​ចំ​ពេល​មាន​ស្ថានភាព​អស់​

សង្ឃឹម​ដូច​នេះ។

វា​ច្បាស់​ណាស់​ចំពោះ​អស់​អ្នក​ណា​ដែល​សម្លឹង​ទៅ​រក​ព្រះ​ជាម្ចាស់​សម្រាប់​ការ​ដឹក​នាំ​

ថា ឥឡូវ​នេះ មិន​មែន​ជា​ពេល​ដែល​ត្រូវ​កាត់​បន្ថយ​ការងារ​ព័ន្ធ​កិច្ច​នោះ​ទេ។ គោល​ជំនឿ​

នេះ​បាន​នាំ​ឲ្យ​អង្គការ​បេសកកម្ម​ចិន​ដី​គោក ផ្លាស់​ប្ដូរ​ពី​គោល​ការណ៍​នៃ​ការ​រង់ចាំ​ទៅ​ជា​

ការ​ឆ្ពោះ​ទៅ​រក​ការ​ជំរុញ​ដ៏​សំខាន់​មួយ ដោយ​ធ្វើ​តាម​ទស្សនៈ​វិស័យ​ថ្មីៗ និង​មហិច្ឆតា​ដ៏​ធំ​

របស់​លោក​គ្រូ ហ័ដសិន។ លោក​គ្រូ ហ័ដសិន បាន​បង្ហាញ​ពី​ការ​យល់​ដឹង​ថ្មី​មួយ​អំពី​បទ​

បញ្ញត្តិ​ដ៏​ច្បាស់​របស់​ព្រះ​អម្ចាស់ «ការ​ផ្សាយ​ដំណឹង​ល្អ​ដល់​មនុស្ស​គ្រប់​ជាតិ​ទាំង​អស់»។

បើ​គ្មាន​ការ​លះ​បង់ និង​ការ​ប្ដេជ្ញា​ចិត្ត​ទេ នោះ​កិច្ចការ​នេះ​ក៏​មិន​អាច​សម្រេច​ទៅ​បាន​ដែរ 

មិន​ថា​យើង​ត្រូវ​លះ​បង់​ប៉ុណ្ណា ដើម្បី​ធ្វើ​តាម​បង្គាប់​ចៅហ្វាយ​របស់​យើង​ក៏​ដោយ។ បើ​ទោះ​

បី​ជា​យ៉ាង​ក្ដី​ក៏​ខ្ញុំ​ពិត​ជា​ជឿ​នៅ​ក្នុង​ជម្រៅ​នៃ​ព្រលឹង​របស់​ខ្ញុំ​ថា វា​ច្បាស់​ជា​បាន​សម្រេច​ជា​

មិន​ខាន។

ខ្ញុំ​ដឹង​ប្រាកដ​ថា ព្រះ​ជាម្ចាស់​បាន​ដឹក​នាំ​ខ្ញុំ នៅ​ពេល​ខ្ញុំ​បាន​សរសេរ ហើយ​បោះ​ពុម្ព​កូន​

សៀវភៅ​ទាំង​នេះ «ការ​ផ្សាយ​ដំណឹង​ល្អ​ដល់​មនុស្ស​គ្រប់​ជាតិ​ទាំង​អស់»។

គ្រាប់​ពូជ​រស់​នឹង​នៅ​តែ​បង្កើត​ផល​ផ្លែ សូម្បី​តែ​នៅ​ពេល​វា​ធ្លាក់​ទៅ​លើ​ដី ហើយ​ងាប់។ 

លោក​គ្រូ ហ័ដសិន បាន​ទទួល​មរណភាព​មុន​ពេល​រលក​ទី​ពីរ​នៃ​ការ​រង​ទុក្ខ​បាន​ចូល​មក​

ដល់ គឺ​​វិបត្តិ​ធ្ងន់ធ្ងរ​បាន​ចូល​មក​ដល់​នា​ឆ្នាំ១៩២៧។ នៅ​ឆ្នាំ​ដែល​មាន​សោក​នាដកម្ម​

នោះ សមាជិក​ជាង​ប្រាំ​មួយ​រយ​នាក់​នៃ​អង្គការ​បេសកកម្ម​ចិន​ដី​គោក​ត្រូវ​ចាក​ចេញ​ពី​ទី​

តាំង​របស់​ខ្លួន នៅ​ពេល​រដ្ឋាភិបាល​ភាគ​ខាង​លិច​បារម្ភ​អំពី​ការ​កើន​ឡើង​ថ្មី និង​ខ្លាំង​នៃ​

មនោសញ្ចេតនា ហើយ​បាន​ផ្តល់​ការ​ណែនាំ​ប្រជាជន​របស់​ពួក​គេ​ឲ្យ​ចាក​ចេញ​ពី​ស្រុក​

ខាង​ក្នុង។

លោក​បណ្ឌិត រ៉ូប៊ើត អេច. ហ្គ្លូវើរ (Dr. Robert H. Glover) នាយក​អង្គការ​បេសកកម្ម​

ចិន​ដី​គោក​នៅ​អាមេរិក​ខាង​ជើង (North American Director of the Mission) បាន​

សរសេរ​ថា «អ្នក​ឃោសនា​នៅ​ទី​ក្រុង​មូស្គូ (Moscow) បាន​ជំរុញ​ឲ្យ​ទាហាន និង​និស្សិត​

នៅ​ប្រទេស​ចិន​ប្រព្រឹត្ត​អំពើ​ហិង្សា ដោយ​ផ្ដោត​សំខាន់​ទៅ​លើ​ក្រុម​បេសកជន និង​ជន​

បរទេស​ផ្សេង​ទៀត។ ជា​លទ្ធផល បេសកជន​ភាគ​ច្រើន​នៅ​ទូ​ទាំង​ប្រទេស​ចិន​ត្រូវ​បាន​

បង្ខំ​ឲ្យ​បោះ​បង់​ចោល​មុខ​តួនាទី​របស់​ខ្លួន ចាក​ចេញ​ពី​អ្នក​ប្រែ​ចិត្ត​ជឿ និង​ចោល​ការងារ​

ដែល​បាន​ធ្វើ​ជា​ច្រើន​ឆ្នាំ ហើយ​ធ្វើ​ដំណើរ​ទៅ​កាន់​ឈូង​សមុទ្រ។ ជា​លទ្ធ​ផល រាប់​រយ​

នាក់​បេសកជន​របស់​អង្គការ ស៊ី. អាយ. អិម. និង​អ្នក​ផ្សេង​ទៀត ត្រូវ​ចាក​ចេញ​ពី​តំបន់​​ដី​

គោក​នៃ​ប្រទេស​ចិន ដោយ​មាន​ការ​បិទ​មិន​ឲ្យ​ពួក​គាត់​ត្រឡប់​មក​វិញ​ទេ»។

ការ​ផ្គត់​ផ្គង់​សម្រាប់​ជន​ភៀស​ខ្លួន​ទាំង​នេះ​ក្នុង​ការ​តាំង​ទី​លំនៅ​ដ៏​ចង្អៀត​លើស​លប់ 

បាន​ដាក់​បន្ទុក​យ៉ាង​ធ្ងន់ធ្ងរ​លើ​ប្រាក់​មូលនិធិ​របស់​អង្គការ​បេសកកម្ម​ចិន​ដី​គោក។ ត្រឹម​

តែ​ទី​ក្រុង​សៀងហៃ​មួយ​តម្រូវ​ឲ្យ​យើង​ជួល និង​ផ្តល់​គ្រឿង​សង្ហារិម​ដល់​ផ្ទះ​ចំនួន១៤ខ្នង 

ហើយ​យើង​ត្រូវ​ចំណាយ​លើ​ការ​ធ្វើ​ដំណើរ​ទាំង​អស់​ដោយ​ធន​ធាន​មាន​ចំនួន​កំណត់។ 

អ្នក​គាំទ្រ​អង្គការ ស៊ី. អាយ. អិម. ជា​ច្រើន​នៅ​ស្រុក​កំណើត​បាន​កត់​សម្គាល់​ថា ការងារ​

នោះ​ត្រូវ​បាន​ផ្អាក​ជា​បណ្ដោះ​អាសន្ន ហើយ​បាន​បង្វែរ​ការ​បរិច្ចាគ​សម្រាប់​បេសកជន​ទៅ​

កន្លែង​ផ្សេង​ទៀត។ ប្រសិន​បើ​អង្គការ​បេសកកម្ម​ចិន​ដី​គោក​បាន​ពឹង​ផ្អែក​លើ​ម្ចាស់​ជំនួយ​

សេចកដីបន្ថ

របស់​ខ្លួន​ជំនួស​ឲ្យ​ព្រះ​ដ៏​មាន​ព្រះ​ជន្ម​រស់ នោះ​លទ្ធផល​អាច​នឹង​ខុស​គ្នា​ខ្លាំង។ ប៉ុន្តែ ជា​

ញឹក​ញាប់​លោក​គ្រូ ហ័ដសិន បាន​រម្លឹក​ខ្លួន​គាត់ និង​អ្នក​ដទៃ​ទៀត​ថា «ព្រះ​ជាម្ចាស់​ស្មើ​

នឹង​ភាព​បន្ទាន់​ទាំង​អស់» ហើយ​ការ​ផ្គត់​ផ្គង់​របស់​ព្រះ​អង្គ​សម្រាប់​អង្គ​ការ ស៊ី. អាយ. អិម. 

ក្នុង​អំឡុង​វិបត្តិ​ឆ្នាំ១៩២៧ គឺ​ជា​ចម្លើយ​ដ៏​គួរ​ឲ្យ​កត់​សម្គាល់​បំផុត​មួយ​ចំពោះ​ការ​អធិស្ឋាន​

ដែល​អង្គការ​បេសកកម្ម​នេះ​ធ្លាប់​មាន។

ប្រាក់​ចំណូល​របស់​អង្គការ ស៊ី. អាយ. អិម. បាន​ធ្លាក់​ចុះ​យ៉ាង​គំហុក មិន​មែន​រាប់​ពាន់​

ដុល្លារ​នោះ​ទេ បុ៉ន្តែ​រាប់​ម៉ឺន​ដុល្លារ​ក្នុង​មួយ​ឆ្នាំ។ ដោយ​ប្រឈម​មុខ​នឹង​តម្រូវ​ការ​កើន​ឡើង​

យ៉ាង​ខ្លាំង​លើ​ធនធាន​របស់​ខ្លួន ហើយ​ការ​ប្ដេជ្ញា​ចិត្ត​ថា នឹង​មិន​ស្នើ​សុំ​ជំនួយ​ផ្នែក​ហិរញ្ញ​

វត្ថុ ឬ​ជា​ជំពាក់​បំណុល​គេ​នោះ តើ​ពួក​គាត់​នឹង​ដោះ​ស្រាយ​ស្ថានភាព​ដោយ​របៀបណា​

ជា​មួយ​នឹង​ប្រាក់​ចំណូល​ដែល​កាត់​បន្ថយ​ចំនួន $១១៤.០០០,០០ ដុល្លារ (ប្រហែល​

ស្មើ​នឹង $២.០៦៥.៧៦៥,០០ ដុល្លារ បច្ចុប្បន្ន)?

«ព្រះ​ជាម្ចាស់​ស្មើ​នឹង​ភាព​បន្ទាន់​ទាំង​អស់» ៖ នៅ​ឆ្នាំ​នោះ​ព្រះ​អង្គ​រីករាយ​ក្នុង​ការ​ធ្វើ​

ការ​តាម​របៀប​ដែល​មិន​នឹក​ស្មាន​ដល់។ លុយ​ដែល​ផ្ញើ​ទៅ​ប្រទេស​ចិន​ពី​ប្រទេស​កំណើត​

ត្រូវ​តែ​ប្តូរ​ទៅ​ជា​ប្រាក់​ក្នុង​អត្រា​ផ្លាស់​ប្ដូរ​ជា​និច្ច។ ទោះ​ជា​យ៉ាង​ណា​ក៏​ដោយ ក៏​នៅ​ឆ្នាំ​នោះ 

អត្រា​នេះ​បាន​បន្ត​គាំទ្រ​ដល់​មូលនិធិ​បេសកកម្ម​ផង​ដែរ។ លុយ​ពី​ស្រុក​កំណើត​ដែល​បាន​

ទិញ​បាន​ប្រាក់​កាន់​តែ​ច្រើន ហើយ​នៅ​ចុង​ឆ្នាំ​វា​បាន​សម្រេច​ថា ទោះ​បី​ជា​ប្រាក់​តិច​ជាង 

$១១៤.០០០,០០ ដុល្លារ ត្រូវ​បាន​បញ្ជូន​ទៅ​ប្រទេស​ចិន បើ​ប្រៀប​ធៀប​ទៅ​នឹង​ឆ្នាំ​មុន​ក៏​

ដោយ​ក៏​អង្គការ​បេសកកម្ម​ចិន​ដី​គោក​​ពិត​ជា​បាន​ប្រាក់​ចំណេញ​ចំនួន $១១៥.០០០,០០ 

ដុល្លារ​ ពី​អត្រា​ប្ដូរ​ប្រាក់។ ជា​លទ្ធផល តម្រូវ​ការ​ទាំង​អស់​ត្រូវ​បាន​បំពេញ ហើយ​ឆ្នាំ​ដ៏​

លំបាក​នោះ​បាន​ប្រែ​ក្លាយ​ទៅ​ជា​ឆ្នាំ​នៃ​ការ​ដឹង​គុណ​ដ៏​បរិបូរណ៍​មួយ។

លោក​បណ្ឌិត ហ្គ្លូវើរ បាន​បន្ត​ការ​ពិភាក្សា​អំពី​ការ​ដែល​បាន​បិទ​ទ្វារ​ថា៖

ជា​ការ​ពិត​ណាស់ វា​ជា​ពេល​វេលា​ដ៏​ក្រៀម​ក្រំ ហើយ​តាម​ទស្សនៈ​របស់​មនុស្ស ស្ថាន​

ភាព​ហាក់​បី​ដូច​ជា​ក្រៀម​ក្រំ​ណាស់។ តើ​មាន​ឱកាស​សម្រាប់​ការងារ​ព័ន្ធ​កិច្ច​នឹង​បើក​ឡើង​

វិញ​ដែរ​ឬ​ទេ? អ្នក​ដែល​មាន​មន្ទិល​សង្ស័យ មនុស្ស​ទុទ្ទិដ្ឋិនិយម និង​មនុស្ស​កំសាក​ម្នាក់ៗ​

មាន​ចម្លើយ​រៀងៗ​ខ្លួន។ ទោះ​ជា​យ៉ាង​ណា​ក៏​ដោយ​ក៏​បេសកជន​មួយ​ចំនួន​រួម​ទាំង​អ្នក​មក

ពី​អង្គ​ការ ស៊ី. អាយ. អិម. បាន​មើល​ស្ថាន​ភាព​កាន់​តែ​មាន​ភាព​សុទិដ្ឋិនិយម ហាក់​ដូច​

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ជា​ពួក​គេ​មាន​ការ​យល់​ដឹង​ដ៏​ពិសេស​មួយ។

ពួកួគេេគ្មាា�ន​ការ​សង្្ស័យ័ទេេថា សាតាំងំ​បានវាយប្ររហារ ដើើម្្បីបីំផំ្លាា�ញ​ការងារព័ន័្ធធកិច្ចច។ 

ប៉ុុ�ន្តែែ� ព្រះះ�បន្ទូូ�លមិន​បាន​បង្រៀៀ�នឲ្្យអ្ននក​បម្រើើ�ព្រះះ�គួរ​ទទួួល​យក​ភាព​បរាជ័័យក្រោោ�មស្នាា�ដៃៃរបស់់

សាតាំងំឡើើយ។ ប្រាា�កដ​ណាស់់ មិនមែែនទេេ។ សាតាំងមិនិដែែលបំផំ្លាា�ញបំណងព្រះះ�ទ័យ

របស់ព់្រះះ�គ្រីី�ស្ទទតាម​រយៈៈ​ការបៀៀតបៀៀនឡើើយ។ សាវ័ក័ ប៉ុុ�ល ដែែល​ជាបេេសកជនដ៏​អស្ចាា�រ្្យ

ម្នាា�ក់​់បានលើើកឡើើងថា តាម​រយៈៈ​ការបៀៀតបៀៀន​របស់​់គាត់គ់ឺវឺាបានជួយួផ្្សព្វវផ្្សាយដំណឹងឹ

ល្អអ ហើើយ​គាត់​់បានលើើកទឹកចិត្តតមិត្តតរួម​ការងារ​របស់​់គាត់់កុំំ�ភ័យខ្លាា�ចចំពំោះះ​សត្រូូ�វ​របស់ខ់្លួួ�ន

ឡើើយ។ ព្រះះ�គម្ពីី�រ​សញ្ញាា�ថ្មីី�បាន​កត់់ត្រាា�អំពី​ីរបៀៀបដែែលព្រះះ�បានប្រែែ�ក្លាា�យ​ការប្ររឆាំងំ និង​ការ

បៀៀតបៀៀន​ទៅ​ជា​ឧបករណ៍៍​សម្រាា�ប់ជំរុញុបេេសកកម្មម។ រាល់​់ការវាយប្ររហារ​ដោយ​សត្រូូ�វ​នៅ

សព្វវថ្ងៃៃ�នេះះ�គួរតែែនាំ​ំទៅ​រក​ការវិវឌ្្ឍ នាំឲំ្្យមាន​ការរីកចម្រើើ�នថ្មីី� និង​សមិទិ្ធធផល​កាន់់តែែច្រើើ�ន។

អង្គគការបេេសកកម្មមចិនដី​គោក​បានមើើលឃើើញស្ថាា�ន​ការណ៍ដ៍៏ល៏ំបំាកដែែលខ្លួួ�នជួប

ប្ររទះះទុកថាជា «ឱកាស»...តើើ​ការងារព័ន័្ធធកិច្ចចពួក​គាត់​់នៅក្នុុ�ងប្ររទេេសចិនពិត​ជាត្រូូ�វ​បញ្ចចប់់

មែែនទេេ? វាមិន​អាចទេេ ដរាប​ណា​មហាបេេសកកម្មមរបស់ព់្រះះ�គ្រីី�ស្ទទនៅតែែមាន នោះះ​គោល

ដៅនៃៃការចែែក​ចាយដំណំឹងឹល្អអជាមួយួ​មនុុស្្ស​រាប់​់លាន​នាក់​់របស់់ប្ររទេេសចិន​នៅតែែមិន​ទាន់់

អាច​សម្រេេ�ច​បាន​នៅឡើើយ។ ពួក​គាត់់ត្រូូ�វតែែបន្តតការងារ មិនិថាត្រូូ�វចំណាយអ្វីី�ឡើើយ។ ដូច្នេះះ�� 

អង្គគការ ស៊ីី�. អាយ. អិមិ. បាន​អធិិស្ឋាា�នយ៉ាា�ង​អស់់ពីីចិត្តតទៅ​កាន់ព់្រះះ�សម្រាា�ប់​ឱកាស ដើើម្្បី​បន្តត

ការងារ​របស់ខ់្លួួ�ន និង​សម្រាា�ប់ទិសិ​ដៅច្្បាស់​់លាស់​់សម្រាា�ប់ផ់ែែន​ការ​អនាគត​របស់ព់ួកួគេេ។

លោក​បណ្ឌិិ�ត ហ្គ្លូូ��វើើរ បន្តតធ្វើើ�ទី​បន្ទាា�ល់ថា «ទាំងំនោះះគឺ​ជាថ្ងៃៃ�នៃៃការត្រួួ�តពិនិតិ្្យយ៉ាា�ងស៊ីី�

ជម្រៅៅ� និង​ការ​អធិសិ្ឋាា�ន​ដោយ​សង្វាា�ត។ វាគឺ​ឺជាអំឡុំុងពេេលនៃៃការសាកល្្បងដែែលព្រះះ�

បានផ្តតល់ន់ូវ​ការនិមិិតិ្តតមួយ និង​ការជឿឿ​ជាក់់​សម្រាា�ប់​់ការរីក​ចម្រើើ�នដ៏សំខំាន់ម់ួយួ។ ពេេល

នោះះហើើយ បន្ទាា�ប់ព់ីធី្វើើ�ការស្ទទង់​់មតិយិ៉ាា�ងម៉ត់ច់ត់់លើើកិចិ្ចចការ ស៊ីី�. អាយ. អិមិ. ទាំងំមូល អ្ននក

ដឹកឹនាំ​ំអង្គគការ ស៊ីី�. អាយ. អិមិ. មាន​អារម្មមណ៍ថា បណ្ដាា�លឲ្្យទូលសុំំ�ទៅ​កាន់ព់្រះះ�ជាម្ចាា�ស់់ 

និងិ​រាស្ដ្ររ�របស់ទ់្ររង់ មិនមែែនត្រឹឹ�មតែែមួយ​រយ​នាក់ប់៉ុុ�ណ្ណោះះ��ទេេ ប៉ុុ�ន្តែែ�សុំំ�ឲ្្យមានអ្ននកធ្វើើ�ការ​បម្រើើ�

ព្រះះ�ចំនួនួពីរ​រយ​នាក់​់បន្ថែែ�មទៀៀត​សម្រាា�ប់​ការជំរុញុ​ការផ្្សាយដំណំឹងឹល្អអដ៏ស៏ំខំាន់ម់ួយួនេះះ�។

អ្ននកគាំទំ្ររអង្គគការបេេសកកម្មមចិនដី​គោកមាន​ការ​សប្្បាយចិតិ្តតយ៉ាា�ងខ្លាំំ��ង និងមាន​ការ

ប៉ះះ�ពាល់យ់៉ាា�ងខ្លាំំ��ង​នៅពេេលពួកួ​គាត់់​បាន​ទទួួល​ការអំពំាវនាវនេះះ�។ ពួកួ​គាត់ជ់ឿឿថា វាជា

សេចកដីបន្ថ

បំណំងព្រះះ�ហឫទ័យ័​របស់់ព្រះះ� ដែែល​ជា​លទ្ធធផលនៃៃការ​អធិសិ្ឋាា�ន​ជាច្រើើ�ន ហើើយភ្លាា�មៗនោះះ

ការងារក៏​៏ចាប់ផ់្ដើើ�មមាន​អារម្មមណ៍ថ៍ា រស់ឡ់ើើងវិញ។ រយៈៈពេេលពីរីឆ្នាំំ�� (១៩២៩-៣១) បាន

កន្លលងផុត​ទៅ ស្ររបពេេលដែែលពួកគេេរង់់ចាំបំេេសកជនថ្មីី�ដោយ​អន្ទះះ�សា។ ទោះះបី​ីជាមាន​បញ្ហាា�

ប្ររឈម​ជាច្រើើ�ន រួមទាំងំ​ការប្ររឆាំងំខ្លាំំ��ង​នៅក្នុុ�ងប្ររទេេសចិនក៏​ដោយ ក៏​បទពិសោធន៍ទ៍ាំងំ

នោះះ​បានក្លាា�យ​ទៅ​ជា​ការលើើកទឹកឹចិត្តត និង​ភាពវិជ្ជជមានយ៉ាា�ងជ្រាា�លជ្រៅៅ�ដែែរ។

នៅឆ្នាំំ��១៩៣១ មិនត្រឹឹ�មតែែក្រុុ�មចុងក្រោោ�យនៃៃក្រុុ�មពីរ​រយ—៩១នាក់​់មកពីី​អាមេេរិក​ខាង

ជើើង—បានចេេញ​ទៅប៉ុុ�ណ្ណោះះ��ទេេ ប៉ុុ�ន្តែែ�ការរៀៀបចំ​ំសម្រាា�ប់​ការស្វាា�គមន៍៍ពួក​គាត់់​នៅក្នុុ�ងប្ររទេេស

ចិនិ គឺគួរួឲ្្យ​ចាប់​់អារម្មមណ៍ដ៍ូចូគ្នាា�។ ទីស្នាា�ក់​់ការ​កណ្តាា�ល​នៅសៀៀងហៃៃដែែលហួស​សម័យ័

របស់​់អង្គគការ ស៊ីី�. អាយ. អិម. ត្រូូ�វ​បានជំនួួស​នៅឆ្នាំំ��នោះះ​នៅ​កន្លែែ�ងដែែល​សមស្ររប និងធំ​ជាង

នេះះ�ដែែលព្រះះ�បានប្ររទាន​មក ដោយមិនិគិតថ្លៃៃ�សម្រាា�ប់​់អង្គគការ ស៊ីី�. អាយ. អិមិ.។ បន្ទាា�ប់ពីី

អធិិស្ឋាា�ន​ជាច្រើើ�ន​ដង ឱកាសមួយួ​បានកើើតឡើើងក្នុុ�ង​ការ​លក់់​កន្លែែ�ង​ចាស់ក់្នុុ�ង​តម្លៃៃ�៦៥ដង

នៃៃតម្លៃៃ�ដើើម។ សមាជិកិនៃៃអង្គគការ ស៊ីី�. អាយ. អិមិ. ម្នាា�ក់ដែែល​បាន​ទទួួល​មរណ​ភាពតាំងំ

ពីពីេេលនោះះ​បានប្ររគល់ទ់្ររព្្យ​សម្្បត្តិិ�នេះះ�មក។ បន្ទាា�ប់ព់ី​ីជាងសែែសិបិឆ្នាំំ�� នេះះ�អនុុញ្ញាា�តឲ្្យ

បង្កើើ�តទីស្នាា�ក់​់ការ​កណ្ដាា�លថ្មីី�នៅពេេលដែែលពួកួគេេត្រូូ�វ​ការ​ជា​បន្ទាា�ន់​សម្រាា�ប់​ការងារ​ពង្រីី�ក

ព័ន័្ធធកិច្ចច។ អគារថ្មីី�ក៏​បានត្រៀៀ�មរួចួ​រាល់់​ទាន់់ពេេល ដើើម្្បី​ីទទួលួក្រុុ�មដ៏គ៏ួរួឲ្្យ​ចាប់​់អារម្មមណ៍​៍នៅ

រដូូវស្លឹឹ�កឈើើជ្រុះះ��មុនុ នៅពេេលដែែលអ្ននក​បម្រើើ�ព្រះះ�ថ្មីី�ជាងមួយួ​រយ​នាក់ទ់ាំងំ​អស់់​បាន​មក​ដល់់

ប្ររទេេសចិនក្នុុ�ង​រយៈៈពេេលតែែមួយខែែ ដើើម្្បីធី្វើើ�ការឲ្្យ​អង្គគការបេេសកកម្មមចិនដី​គោក។

ការផ្គគត់ផ់្គគង់ដ៏​អស្ចាា�រ្្យជួយផ្គគត់ផ្គគង់ច្រើើ�ន​ជាងអ្វីី�ដែែលអ្ននកដឹកនាំដំ៏ឆ្លាា�តវៃៃបំផុំុត​របស់​់អង្គគការ

បេេសកកម្មមចិនដី​គោក​អាចរំពឹឹងទុក​បាន​ទៅទៀៀត។ នៅពេេលដែែល​កង​កម្លាំំ��ង​ជប៉ុុ�ន​បានបើើក

ការវាយប្ររហារដែែលមិនិនឹកឹស្មាា�ន​ដល់ទ់ាំងស្រុុ�ងលើើទីក្រុុ�ងសៀៀងហៃៃកាលពីដីើើមឆ្នាំំ��១៩៣២ 

ហើើយ​ការប្ររយុទុ្ធធគ្នាា�ភាគច្រើើ�នផ្ដោោ�តលើើទីក្រុុ�ង ហុងគីីវ ដែែល​ជាស្រុុ�កដែែល​អតីីតទីស្នាា�ក់​់ការ

របស់​់អង្គគការបេេសកកម្មមចិនដី​គោក។ ទាន់ព់េេលវេេលានោះះ ព្រះះ�ហស្តតដឹកឹនាំ​ំរបស់ព់្រះះ�បាននាំំ

ទៅ​ដល់​់ការផ្លាា�ស់ទ់ីតាំងំ​អង្គគការ ស៊ីី�. អាយ. អិមិ. ដែែលមាន​ចម្ងាា�យប្ររហែែលជិត​៥គីឡូូម៉ែែ�ត្ររ

ត្ររឡប់​់ទៅ​កន្លែែ�ងតាំងទីលំនំៅ​អន្តតរជាតិិ​ទៅ​កាន់ទ់ីតីាំងំដែែលមានសុវុត្ថិិ�ភាព​ជាង។ តើើមាន

អ្ននក​ណាទៀៀតក្រៅៅ�ពីព្រះះ�អាច​ទស្្សន៍៍ទាយ និងិរៀៀបចំំ​សម្រាា�ប់ស់្ថាា�ន​ការណ៍ដ៍ែែលនឹកឹស្មាា�ន

មិនិ​ដល់់ និងទុក្ខខព្រួួ�យ​តាម​របៀៀបដ៏​អស្ចាា�រ្្យបែែបនេះះ�?

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

ត្រូូ�វហើើយ! ព្រះះ�អង្គគនៅតែែយកព្រះះ�ទ័យទុកុ​ដាក់ច់ំពំោះះសេេចក្ដីី�ត្រូូ�វ​ការនៃៃការងារ​របស់់

ទ្ររង់ផ្ទាា�ល់។់ វាមិនមែែន​ជារឿឿងគួរភ្ញាា�ក់ផ់្អើើ�លទេេ ដែែល​អង្គគការបេេសកកម្មមចិនដី​ីគោក​បាន

អះះអាងយ៉ាា�ងម៉ឺឺ�ងម៉ាា�ត់លើើសេេចក្ដីី�ពិត​ចាស់ ់ដែែលបេេសកកម្មមនោះះត្រូូ�វ​បាន​បង្កើើ�តឡើើង។ វា

មិនិគួរឲ្្យភ្ញាា�ក់ផ់្អើើ�លទេេ ដែែល​នៅឆ្នាំំ��១៩៣២ យើើងប្រាា�រព្ធធដោយ​ការដឹងឹគុណ​ដល់ខ់ួបួមួយ

រយឆ្នាំំ��នៃៃកំណំើើត​របស់់​ឪពុុក​ខាង​ឯវិញ្ញាា�ណ ដែែល​គាត់់​ជាអ្ននកដឹកនាំ ដោយប្រើើ�សេេចក្ដីី�ជំនឿឿ 

និងិ​ការ​គោរពប្ររតិបត្តិិ�ដល់ព់្រះះ�របស់​់គាត់​់បាន​បង្កើើ�ត​អង្គគការបេេសកកម្មមនេះះ�ឡើើង។ អរគុុណ

ព្រះះ�ជាម្ចាា�ស់ ់បេេសកជនទាំងំ​១២៨៥នាក់​់អាចធ្វើើ�ការ​បញ្ជាា�ក់ឡ់ើើងវិញ​ដោយរីក​រាយនូវ​ការ

ជឿឿ​ជាក់់​របស់ស់្ថាា�បនិកិ​របស់ខ់្លួួ�ន​នៅថ្ងៃៃ�នេះះ�។

ព្រះះ�ដ៏មានព្រះះ�ជន្មមគង់់​នៅមានព្រះះ�ជន្មមរស់​់នៅឡើើយ ហើើយព្រះះ�បន្ទូូ�លដ៏មានព្រះះ�ជន្មមរស់់

របស់ទ់្ររង់គឺ​ជាព្រះះ�បន្ទូូ�លដ៏​រស់ដ់ែែល។ យើើង​អាចពឹងផ្អែែ�កលើើព្រះះ�បន្ទូូ�លនេះះ�ទាំងំស្រុុ�ង​បាន។ 

យើើង​អាចជឿឿទុកុចិត្តតនូវ​ពាក្្យពេេចន៍៍​ណាដែែលព្រះះ�ទ្ររង់ធ្លាា�ប់ម់ាន​បន្ទូូ�ល ឬ​បាន​សរសេេរ​ដោយ

ព្រះះ�វិញ្ញាា�ណ​បរិិសុទុ្ធធរបស់ទ់្ររង់ដែែរ។

គ្រាា�ន់តែែសាកល្្បងសេេចក្ដីី�ស្ររឡាញ់់​របស់ទ់្ររង់ចុះះ� នោះះ​បទពិសោធន៍៍​របស់​់លោក

អ្ននកនឹង​បង្ហាា�ញថា តើើវាអស្ចាា�រ្្យប៉ុុ�ណ្ណាា�? អស់់អ្ននកដែែលទុកុចិត្តតលើើសេេចក្តីី�ពិត​របស់ទ់្ររង់នឹងឹ

ទទួួលព្រះះ�ពរពីទ្ររង់​ជាមិនិ​ខាន។ ឱពួកអ្ននក​បរិិសុុទ្ធធអើើយ! ចូរ​គោរព​ដល់់ទ្ររង់ចុះះ� នោះះ​លោក

អ្ននកនឹងគ្មាា�នអ្វីី�ត្រូូ�វខ្លាា�ចទៀៀតឡើើយ។ ចូររីក​រាយក្នុុ�ង​ការ​បម្រើើ�ទ្ររង់ចុះះ� នោះះព្រះះ�អង្គគនឹងបំពំេេញ

តម្រូូ�វ​ការ​របស់អ់្ននក​ជាមិន​ខាន។

អតីីត​កាលមិនិ​បានប្រើើ�ឲ្្យ​អស់់​លទ្ធធភាព ឬ​តម្រូូ�វ​ការឲ្្យធ្វើើ�ការ​អស្ចាា�រ្្យ​សម្រាា�ប់ព្រះះ�ជាម្ចាា�ស់់

នោះះទេេ។ ក្រុុ�មជំនុំំ�ដែែលពឹងផ្អែែ�កលើើប្ររវត្តិិ�សាស្ត្ររ�អតីីត​កាល​របស់ខ់្លួួ�ន​សម្រាា�ប់​ការ​អស្ចាា�រ្្យនៃៃ

អំណំាច ហើើយព្រះះ�គុណ​របស់ខ់្លួួ�ន គឺ​ជាក្រុុ�មជំនុំំ�ដែែល​បានធ្លាា�ក់ច់ុះះ�ហើើយ។

«អ្ននកមានគុណុដ៏ធ៏ំបំំផំុតុ​នៅ​សម័័យនេះះ� គឺ​ឺជា​មនុសុ្្សម្នាា�ក់ដ់ែែលនាំគំ្រូូ�  និងក្រុុ�មជំនុំំ�

បែែរ​ទៅ​រក​ការ​អធិិស្ឋាា�នវិញ»

— លោក អ៊ីី�. អិម បោនស៍ ៍នៅក្នុុ�ងអំណាច​តាម​រយៈៈ​ការ​អធិសិ្ឋាា�ន»  E. M. Bounds, 

(Power through Prayer)។

គម្រោ��ង កាលប្្បវត្តិិ�

នៅ​ថ្ងៃ​ទី​២១ ខែ​ឧសភា ឆ្នាំ១៨៣២៖នៅ​ថ្ងៃ​ទី​២១ ខែ​ឧសភា ឆ្នាំ១៨៣២៖ លោក​គ្រូ ជេមស៍  ហ័ដសិន ថេល័រ បាន​កើត​នៅ​

ប៊ើនស្លីយ៍ ទី​ក្រុង​យកសៀរ ប្រទេស​អង់គ្លេស (Barnsley, Yorkshire, England )។

នៅ​ខែ​មិថុនា ឆ្នាំ១៨៤៩៖នៅ​ខែ​មិថុនា ឆ្នាំ១៨៤៩៖ ទទួល​ជឿ​លើ​ព្រះ​គ្រីស្ទ។ បន្ទាប់​មក គាត់​ក៏​បាន​ទទួល​ការ​

ត្រាស់​ហៅ​នៅ​ក្នុង​ការ​បម្រើ​ព្រះ​មួយ​ជីវិត។

នៅ​ខែ​ឧសភា ឆ្នាំ១៨៥០៖នៅ​ខែ​ឧសភា ឆ្នាំ១៨៥០៖ ចាប់​ផ្ដើម​ការ​សិក្សា​ខាង​វេជ្ជ​សាស្ត្រ​នៅ​ទី​ក្រុង​ហល និង​ធ្វើ​

ជា​ជំនួយ​ការ​វេជ្ជ​បណ្ឌិត រ៉ូប៊ើត ហាតឌីយ៍។

នៅ​ថ្ងៃ​ទី១៩ ខែ​កញ្ញា ឆ្នាំ១៨៥៣៖នៅ​ថ្ងៃ​ទី១៩ ខែ​កញ្ញា ឆ្នាំ១៨៥៣៖ បាន​ឡើង​កប៉ាល់​ចេញ​ទៅ​ប្រទេស​ចិន ក្នុង​នាម​ជា​

បេសកជន​របស់​សមាគម​ផ្សាយ​ដំណឹង​ល្អ​ចិន។

ឆ្នាំ១៨៥០-១៨៦៤៖ឆ្នាំ១៨៥០-១៨៦៤៖ ការ​បះបោរ​របស់​ពួក​ថៃ​ភីង។

ថ្ងៃ​ទី​០១ ខែ​មីនា ឆ្នាំ​១៨៥៤៖ថ្ងៃ​ទី​០១ ខែ​មីនា ឆ្នាំ​១៨៥៤៖ លោក​គ្រូ ហ័ដសិន ថេល័រ បាន​ធ្វើ​ដំណើរ​ទៅ​ដល់​ទីក្រុង​

សៀងហៃ​ដោយ​កប៉ាល់។

ឆ្នាំ១៨៥៤-១៨៥៥៖ឆ្នាំ១៨៥៤-១៨៥៥៖ បាន​ធ្វើ​ដំណើរ​ផ្សាយ​ដំណឹង​ល្អ​ចំនួន​១០​ដង។

ពី​ខែ​តុលា ដល់​ខែ​វិច្ឆិកា ឆ្នាំ១៨៥៥៖ពី​ខែ​តុលា ដល់​ខែ​វិច្ឆិកា ឆ្នាំ១៨៥៥៖ ស្នាក់​នៅ​ផ្ទះ​ជា​លើក​ដំបូង​នៅ​ក្នុង​ទឹក​ដី «ចិន​ដី​

គោក»៖ ប្រាំ​មួយ​សប្ដាហ៍​នៅ​កោះ​នៃ​ស្រុក​សុងមីង។

ឆ្នាំ១៨៥៥-១៨៥៦ ៖ឆ្នាំ១៨៥៥-១៨៥៦ ៖ ចំណាយ​ពេល​ប្រាំ​ពីរ​ខែ​ជា​មួយ​លោក​គ្រូ វីលលៀម ស៊ី. ប៊ើនស៍។

ខែ​តុលា ឆ្នាំ១៨៥៦៖ខែ​តុលា ឆ្នាំ១៨៥៦៖ តាំង​លំនៅ​នៅ​ក្រុង​នីងប៉ូ។

នៅ​ខែ​មិថុនា ឆ្នាំ១៨៥៧៖នៅ​ខែ​មិថុនា ឆ្នាំ១៨៥៧៖ លា​ឈប់​ពី​ការងារ​នៅ​សមាគម​ផ្សាយ​ដំណឹង​ល្អ​ចិន។

នៅ​ថ្ងៃ​ទី២០ ខែ​មករា ឆ្នាំ១៨៥៨៖នៅ​ថ្ងៃ​ទី២០ ខែ​មករា ឆ្នាំ១៨៥៨៖ បាន​រៀប​ការ​ជា​មួយ​នឹង​កញ្ញា ម៉ារា ជេ. ដាយយ័រ។

អាាថ៌កំ៌ំបាំំ�ងខាាងវិញិ្ញាា �ណរបស់់លោ�ោកគ្រូ�ូ ហ័ដ័សិិន ថេ�ល័រ័

នៅ​ខែ​កញ្ញា ឆ្នាំ១៨៥៩៖នៅ​ខែ​កញ្ញា ឆ្នាំ១៨៥៩៖ បាន​ចូល​មក​គ្រប់​គ្រង​មន្ទីរ​ពេទ្យ​របស់​វេជ្ជ​បណ្ឌិត ផាកខ័រ 

នៅ​ទី​ក្រុង​នីងប៉ូ។

នៅ​រដូវ​ក្ដៅ ឆ្នាំ១៨៦០៖នៅ​រដូវ​ក្ដៅ ឆ្នាំ១៨៦០៖ ត្រឡប់​ទៅ​ប្រទេស​អង់គ្លេស​ សម្រាប់​វិស្សមកាល​ជា​លើក​

ដំបូង។

ពី​ឆ្នាំ​១៨៦០-១៨៦៥៖ពី​ឆ្នាំ​១៨៦០-១៨៦៥៖ ឆ្នាំ​អាថ៌កំបាំង។

នៅ​ថ្ងៃ​ទី២៥ ខែ​មិថុនា ឆ្នាំ១៨៦៥៖នៅ​ថ្ងៃ​ទី២៥ ខែ​មិថុនា ឆ្នាំ១៨៦៥៖ បាន​ចុះ​ចូល​នឹង​ព្រះ​នៅ​ក្រុង​ប្រាយតុន ហើយ​

អធិស្ឋាន​សូម​អ្នក​ធ្វើ​ការ​បម្រើ​ព្រះ​ជា​មួយ​គាត់​ចំនួន​ម្ភៃ​នាក់​នៅ​ទឹក​ដី​ចិន​ដី​គោក។

នៅ​ខែ​ធ្នូ ឆ្នាំ១៨៦៦៖នៅ​ខែ​ធ្នូ ឆ្នាំ១៨៦៦៖ ការ​តាំង​ទី​លំ​នៅ​ជា​មួយ​ក្រុម​ឡាមើម័រ នៅ​ក្រុង​ហានចូវ។

នៅ​ថ្ងៃ​ទី​២៣ ខែ​សីហា ឆ្នាំ១៨៦៧៖នៅ​ថ្ងៃ​ទី​២៣ ខែ​សីហា ឆ្នាំ១៨៦៧៖ មរណ​ភាព​របស់​កុមារី​ហ្គ្រេស៊ី។

នៅ​ថ្ងៃ​ទី​២២ ខែ​សីហា ឆ្នាំ១៨៦៨៖នៅ​ថ្ងៃ​ទី​២២ ខែ​សីហា ឆ្នាំ១៨៦៨៖ កុបកម្ម​នៅ​ក្រុង​យ៉ាងចូវ។

នៅ​ថ្ងៃ​ទី​៤ ខែ​កញ្ញា ឆ្នាំ១៨៦៩៖នៅ​ថ្ងៃ​ទី​៤ ខែ​កញ្ញា ឆ្នាំ១៨៦៩៖ បាន​ចូល​រួម​នៅ​ក្នុង​ការ​ផ្លាស់​ប្រែ​ជីវិត៖ «ព្រះ​ជាម្ចាស់​

បាន​បង្កើត​ខ្ញុំ​ក្លាយ​ជា​មនុស្ស​ថ្មី​ម្នាក់​ហើយ!»។

នៅ​ថ្ងៃ​ទី២៣ ខែ​កក្កដា ឆ្នាំ១៨៧០៖នៅ​ថ្ងៃ​ទី២៣ ខែ​កក្កដា ឆ្នាំ១៨៧០៖ មរណ​ភាព​របស់​លោក​ស្រី  ហ័ដសិន  ថេល័រ 

(លោក​ស្រី ម៉ារា ដាយយ័រ)។

នៅ​ខែ​មីនា ឆ្នាំ១៨៧២៖នៅ​ខែ​មីនា ឆ្នាំ១៨៧២៖ ការ​ចូល​និវត្តន៍​របស់​លោក​គ្រូ ដាប់បិលយូ. ប៊ើកហ្គើរ។

នៅ​ថ្ងៃ​ទី៦ ខែ​សីហា ឆ្នាំ​១៨៧២៖នៅ​ថ្ងៃ​ទី៦ ខែ​សីហា ឆ្នាំ​១៨៧២៖ ការ​បង្កើត​ក្រុម​ប្រឹក្សា​ក្រុង​ឡុងដ៍​នៃ​អង្គការ​បេសកកម្ម​

ចិន​ដី​គោក។

នៅ​ថ្ងៃ​ទី៩ ខែ​តុលា ឆ្នាំ១៨៧២៖នៅ​ថ្ងៃ​ទី៩ ខែ​តុលា ឆ្នាំ១៨៧២៖ ការ​វិល​ត្រឡប់​មក​ប្រទេស​ចិន​វិញ​ជា​មួយ​លោក​ស្រី 

ថេល័រ (លោក​ស្រី ហ្វូលឌីង)

នៅ​ថ្ងៃ​ទី​២៧ ខែ​មករា ឆ្នាំ១៨៧៤៖នៅ​ថ្ងៃ​ទី​២៧ ខែ​មករា ឆ្នាំ១៨៧៤៖ កំណត់​ត្រា​អធិស្ឋាន​សម្រាប់​អ្នក​ត្រួសត្រាយ​ជា​

បេសកជន​សម្រាប់​ខេត្ត​ទាំង​ប្រាំ​បួន​ដែល​ដំណឹង​ល្អ​ទៅ​មិន​ដល់។

នៅ​ខែ​មិថុនា ឆ្នាំ១៨៧៤៖នៅ​ខែ​មិថុនា ឆ្នាំ១៨៧៤៖ បើក​សាខា​បេសកកម្ម​ប៉ែក​ខាង​លិច​នៅ​វ៉ូឆាង​ជា​មួយ​លោក​

គ្រូ ជូដ៍។

នៅ​ថ្ងៃ​ទី​២៦ ខែ​កក្កដា ឆ្នាំ១៨៧៤៖នៅ​ថ្ងៃ​ទី​២៦ ខែ​កក្កដា ឆ្នាំ១៨៧៤៖ មរណ​ភាព​របស់​កញ្ញា អិមមីលី ប្លេតឆ្លេយ។  

នៅ​រដូវ​រងា​ឆ្នាំ១៨៧៤-១៨៧៥៖នៅ​រដូវ​រងា​ឆ្នាំ១៨៧៤-១៨៧៥៖    ការ​ធ្លាក់​ខ្លួន​ដល់​ចំណុច​ទាប​បំផុត—លោក​គ្រូ 

ហ័ដសិន បាន​សម្រាក​នៅ​ប្រទេស​អង់គ្លេស​ដោយ​សារ​តែ​ពិការ​នៅ​អវយវៈ​ខាង​ក្រោម 

(paralyzed)។ 

នៅ​ខែ​មករា ឆ្នាំ១៨៧៥៖នៅ​ខែ​មករា ឆ្នាំ១៨៧៥៖ អំពាវ​នាវ​ឲ្យ​អធិស្ឋាន​សុំ​អ្នក​ត្រួសត្រាយ​ផ្លូវ​ចំនួន​១៨​នាក់​

សម្រាប់​ខេត្ត​ដែល​ដំណឹង​ល្អ​ទៅ​មិន​ដល់​ទាំង​ប្រាំ​បួន។

នៅ​ថ្ងៃ​ទី១៣ ខែ​កញ្ញា ឆ្នាំ១៨៧៦៖នៅ​ថ្ងៃ​ទី១៣ ខែ​កញ្ញា ឆ្នាំ១៨៧៦៖ ចុះ​ហត្ថលេខា​លើ​អនុ​សញ្ញា​ឆិហ្វូ។

ពី​ឆ្នាំ១៨៧៦-១៨៧៨៖ពី​ឆ្នាំ១៨៧៦-១៨៧៨៖ ពង្រីក​ដំណើរ​ផ្សាយ​ដំណឹង​ល្អ​នា​នា​ពាស​ពេញ​ទឹក​ដី​ចិន​ដី​

គោក។

នៅ​រដូវ​រំហើយ ឆ្នាំ១៨៧៨៖នៅ​រដូវ​រំហើយ ឆ្នាំ១៨៧៨៖ លោក​ស្រី ថេល័រ ដឹក​នាំ​ក្រុម​បេសកជន​ស្ត្រីៗ​ឈាន​មុខ​

ទៅ​កាន់​ទឹក​ដី​ដ៏​សែន​ឆ្ងាយ។

នៅ​រដូវ​រំហើយ ឆ្នាំ១៨៧៩៖នៅ​រដូវ​រំហើយ ឆ្នាំ១៨៧៩៖  លោក​ស្រី  ចច នីខូល និង​លោក​ស្រី  ជី. ដឹបបលយូ 

ក្លាក (Mrs G. W. Clarke ) បាន​ត្រួសត្រាយ​ផ្លូវ​សម្រាប់​ការងារ​របស់​ស្ត្រី​នៅ​ភាគ​ខាង​

លិច​នៃ​ប្រទេស​ចិន។

នៅ​ខែ​ឧសភា ឆ្នាំ១៨៨១៖នៅ​ខែ​ឧសភា ឆ្នាំ១៨៨១៖ មរណភាព​របស់​លោក​ស្រី ចច ឃីង នៅ​ហានឆុង។

នៅ​ខែ​វិច្ឆិកា ឆ្នាំ១៨៨១៖នៅ​ខែ​វិច្ឆិកា ឆ្នាំ១៨៨១៖ ការ​អំពាវ​នាវ​សុំ​អ្នក​ចម្រូត​ទាំង​ចិតសិប​នាក់ (វ៉ូឆាង)។

នៅ​ថ្ងៃ​ទី៥ ខែ​កុម្ភៈ ឆ្នាំ១៨៨៥៖នៅ​ថ្ងៃ​ទី៥ ខែ​កុម្ភៈ ឆ្នាំ១៨៨៥៖ ការ​ចាក​ចេញ​ទៅ​ប្រទេស​ចិន​របស់​ក្រុម​ខេមប្រ៊ីជ។

នៅ​ថ្ងៃ​ទី​១៣​ដល់​ថ្ងៃ​ទី២៦ ខែ​វិច្ឆិកា ឆ្នាំ១៨៨៦៖នៅ​ថ្ងៃ​ទី​១៣​ដល់​ថ្ងៃ​ទី២៦ ខែ​វិច្ឆិកា ឆ្នាំ១៨៨៦៖ ការ​ប្រជុំ​លើក​ដំបូង​នៃ​ក្រុម​ប្រឹក្សា​ចិន 

និង​អំពាវនាវ​រក​អ្នក​ចម្រូត​ទាំង​មួយ​រយ​នាក់ (នៅ​អានឃីង)។

នៅ​ខែ​ធ្នូ ឆ្នាំ១៨៨៧៖នៅ​ខែ​ធ្នូ ឆ្នាំ១៨៨៧៖ ដំណើរ​ទស្សនកិច្ច​ទៅ​កាន់​ប្រទេស​អង់គ្លេស​របស់​លោក​គ្រូ ហ៊ែនរី 

ដាប់បិលយូ. ហ្វ្រូសធ៍ ដោយ​អញ្ជើញ​លោក ហ័ដសិន ទៅ​សហរដ្ឋ​អាមេរិក។

នៅ​រដូវ​ក្ដៅ ឆ្នាំ១៨៨៨៖នៅ​រដូវ​ក្ដៅ ឆ្នាំ១៨៨៨៖ ដំណើរ​ទស្សនកិច្ច​ទី​មួយ​របស់​លោក​គ្រូ ហ័ដសិន ទៅ​កាន់​

អាមេរិក​ខាង​ជើង។

នៅ​ខែ​តុលា ឆ្នាំ១៨៨៩៖នៅ​ខែ​តុលា ឆ្នាំ១៨៨៩៖ ទស្សន​វិស័យ​ធំ​បំផុត​នៃ​ជីវិត​របស់​គាត់ (ការ​ផ្សាយ​ដំណឹង​

ល្អ​ដល់​គ្រប់​មនុស្ស​ជាតិ)។

នៅ​ខែ​វិច្ឆិកា ឆ្នាំ១៨៨៩៖នៅ​ខែ​វិច្ឆិកា ឆ្នាំ១៨៨៩៖ ដំណើរ​ទស្សនកិច្ច​ជា​លើក​ទី​មួយ​ទៅ​កាន់​ប្រទេស​ស៊ុយអែត 

ណ័រវេ និង​ដាណឺម៉ាក។

នៅ​ខែ​សីហា ឆ្នាំ១៨៩០៖នៅ​ខែ​សីហា ឆ្នាំ១៨៩០៖ ដំណើរ​ទស្សនកិច្ច​ជា​លើក​ដំបូង​នៅ​ប្រទេស​អូស្ត្រាលី។

នៅ​ខែ​ឧសភា ឆ្នាំ១៩០០៖ នៅ​ខែ​ឧសភា ឆ្នាំ១៩០០៖ ការ​ចាប់​ផ្ដើម​ផ្ទុះ​ឡើង​នៃ «ការ​បះបោរ​អ្នក​ប្រដាល់»។

នៅ​ខែ​សីហា ឆ្នាំ១៩០០៖នៅ​ខែ​សីហា ឆ្នាំ១៩០០៖ លោក​គ្រូ ឌី. អ៊ី. ហូសធ៍ បាន​តែង​តាំង​ជា​អគ្គនាយក​ស្ដី​ទី។

នៅ​ខែ​វិច្ឆិកា ឆ្នាំ១៩០២៖នៅ​ខែ​វិច្ឆិកា ឆ្នាំ១៩០២៖ លោក​គ្រូ ហ័ដសិន លា​លែង​ពី​តំណែង​នាយក​ប្រតិបត្តិ ហើយ​

លោក​គ្រូ ឌី. អ៊ី. ហូសធ៍ ឡើង​មក​កាន់​តំណែង​ជំនួស។

នៅ​ថ្ងៃ​ទី៣០ ខែ​កក្កដា ឆ្នាំ១៩០៤៖នៅ​ថ្ងៃ​ទី៣០ ខែ​កក្កដា ឆ្នាំ១៩០៤៖  មរណភាព​របស់​លោក​ស្រី ហ័ដសិន នៅ​ក្នុង​

ប្រទេស​ស្វីស។

នៅ​ខែ​កុម្ភៈ ឆ្នាំ១៩០៥៖នៅ​ខែ​កុម្ភៈ ឆ្នាំ១៩០៥៖ ដំណើរ​ត្រឡប់​ទៅ​កាន់​ប្រទេស​ចិន​ជា​លើក​ចុង​ក្រោយ​របស់​

លោក​គ្រូ ហ័ដសិន។

នៅ​ថ្ងៃ​ទី០៣ ខែ​មិថុនា ឆ្នាំ១៩០៥៖នៅ​ថ្ងៃ​ទី០៣ ខែ​មិថុនា ឆ្នាំ១៩០៥៖ មរណភាព​របស់​លោក​គ្រូ ហ័ដសិន នៅ​ស្រុក​

ហ៊ូណាន។

នៅ​ឆ្នាំ១៩២៧៖នៅ​ឆ្នាំ១៩២៧៖ ការ​ត្រាស់​ហៅ​ឲ្យ​មាន​អ្នក​ចម្រូត​បន្ថែម ២០០ នាក់​ទៀត។

នៅ​ឆ្នាំ១៩៣០៖នៅ​ឆ្នាំ១៩៣០៖ គោល​ការណ៍​នៃ​ការ​គ្រប់​គ្រង​ដោយ​ខ្លួន​ឯង​នៅ​ក្នុង​ក្រុម​ជំនុំ។

នៅ​ឆ្នាំ១៩៣៤៖នៅ​ឆ្នាំ១៩៣៤៖   លោក  ចន និង​លោក​ស្រី  ប៊ែតធី ស្តែម  ត្រូវ​គេ​សម្លាប់​នៅ​ខេត្ត​

អែនញយ។

នៅ​ឆ្នាំ១៩៤៩៖នៅ​ឆ្នាំ១៩៤៩៖ ពួក​កុម្មុយនិស្ត​កាន់​កាប់​ប្រទេស​ចិន។

នៅ​ឆ្នាំ១៩៤៩៖នៅ​ឆ្នាំ១៩៤៩៖ បាន​ចាត់​បញ្ជូន​អ្នក​ចម្រូត​ថ្មី ៤៩ នាក់​ទៀត ទោះ​បី​ជា​មាន​សម្ពាធ​

កើត​ឡើង​ក៏​ដោយ។

នៅ​ឆ្នាំ១៩៥០-១៩៥២៖នៅ​ឆ្នាំ១៩៥០-១៩៥២៖ អង្គការ ស៊ី. អាយ. អិម ត្រូវ​បាន​ដក​ចេញ​ពី​ប្រទេស​ចិន ហើយ​

ចាប់​ផ្ដើម​ធ្វើ​នៅ​ប្រទេស​ផ្សេង​វិញ។

នៅ​ឆ្នាំ១៩៦៤៖នៅ​ឆ្នាំ១៩៦៤៖ អង្គការ ស៊ី. អាយ. អិម បាន​ប្ដូរ​ឈ្មោះ​ទៅ​ជា​អង្គការ អូ. អិម. អេហ្វ. 

(O.M.F អក្សរ​ពេញ “Overseas Missionary Fellowship”)។

នៅ​អំឡុង​ឆ្នាំ១៩៧០-១៩៨០៖នៅ​អំឡុង​ឆ្នាំ១៩៧០-១៩៨០៖ ក្រុម​ជំនុំ​នៅ​ក្នុង​ប្រទេស​ចិន​មាន​សមាជិក​កើន​ឡើង​

រហូត​ដល់ ២១.៥ លាន​នាក់​ដែល​បាន​ទទួល​ពិធី​បុណ្យ​ជ្រមុជ​ទឹក។

នៅ​ឆ្នាំ១៩៨៨៖នៅ​ឆ្នាំ១៩៨៨៖ គេ​បាន​ចាត់​គ្រីស្ទ​បរិស័ទ​ដែល​មាន​ជំនាញ​ដំបូង​ទៅ​បម្រើ​ជា​បេសកជន​

នៅ​ប្រទេស​ចិន។

នៅ​ឆ្នាំ១៩៨៩៖នៅ​ឆ្នាំ១៩៨៩៖ ចាប់​ផ្ដើម​ការ​ឈោង​ចាប់​ប្រជាជន​អាស៊ី​នៅ​ប្រទេស​ភាគ​ខាង​លិច។

នៅ​ឆ្នាំ១៩៩០៖នៅ​ឆ្នាំ១៩៩០៖ ឈោង​ចាប់​ប្រទេស​ដែល​បិត​មិន​ឲ្យ​ដំណឹង​ល្អ​ចូល​ចំនួន​៦​បន្ថែម​

ទៀត។

នៅ​ឆ្នាំ១៩៩៣៖នៅ​ឆ្នាំ១៩៩៣៖ អង្គការ​ត្រូវ​បាន​ប្ដូរ​ឈ្មោះ​ទៅ​ជា​អង្គការ អូ. អិម. អេហ្វ. អន្តរជាតិ (OMF 

International)។

នៅ​ឆ្នាំ១៩៩៨៖នៅ​ឆ្នាំ១៩៩៨៖ បាន​ផ្ដោត​ទៅ​លើ​កន្លែង​ដែល​មាន​អ្នក​ជឿ​លើ​ពុទ្ធ​សាសនា។

នៅ​ឆ្នាំ២០០៦៖នៅ​ឆ្នាំ២០០៦៖ លោក​បណ្ឌិត ផាធ្រីក ហ្វុង (Dr. Patrick Fung) ត្រូវ​បាន​តែង​តាំង​

ជា​នាយក​ប្រតិបត្តិ​ជនជាតិ​អាស៊ី​ដំបូង។ គាត់​បាន​ផ្ដល់​ជា «ការ​ត្រាស់​ហៅ​អ្នក​ចម្រូត 

៩០០ នាក់» ពេល​មក​ដល់​៥​ឆ្នាំ។

នៅ​ថ្ងៃ​ទី២៨ ខែតុលា ឆ្នាំ២០១០៖នៅ​ថ្ងៃ​ទី២៨ ខែតុលា ឆ្នាំ២០១០៖  មាន​សមាជិក​ថ្មី​ចំនួន ៤៩៩ នាក់​បន្ថែម​ទៀត 

ដែល​បាន​ចូល​រួម ធ្វើ​ការ​ជា​មួយ​អង្គការ អូ. អិម. អេហ្វ. អន្តរជាតិ​ចាប់​តាំង​ពី​ឆ្នាំ២០០៦។ 

អង្គការ អូ. អិម. អេហ្វ. អន្តរជាតិ មាន​សមាជិក​ជិត​ដល់ ៣ ពាន់​នាក់ ដែល​ក្នុង​នោះ​មាន 

៣៦ ប្រទេស​បាន​ចូល​រួម ហើយ​បាន​ធ្វើ​ការ​តាំង​ពី​នៅ​ការិយាល័យ​ក្នុង​ប្រទេស​កំណើត​

រហូត​ដល់​តំបន់​អាស៊ី​ខាង​កើត។



កាល​លោក ហ័័ដសិិន ថេេល័័រ នៅ​អាយុុ ២១ឆ្នាំំ�� (គំំនូូរប្រេេ�ង)



លោក ហ័័ដសិិន ថេេល័័រ និិង​លោកស្រីី� ម៉ាា�រា ថេេល័័រ នៅឆ្នាំំ��១៨៦០



ក្រុុ�ម​ឡាមើើម័័រ    (Lammermuir group  ឆ្នាំំ��១៨៦៦)   លោក  
ហ័័ដសិិន ថេេល័័រ និិង​លោកស្រីី� ម៉ាា�រា ថេេល័័រ ជាមួួយនឹឹងកូូនៗបួួន
នាក់់​របស់់ពួួក​គាត់់   បានចេេញដំំណើើរ​ជាលើើកដំំបូូង​ជាមួួយក្រុុ�ម
បេេសកជន​១៦​នាក់់ផ្្សេេងទៀៀត  នៃៃអង្គគការបេេសកកម្មមចិិនដីី​គោក

ទៅ​កាន់់ប្ររទេេសចិិន



នៅឆ្នាំំ��១៨៨២  ផែែនទីីនៃៃអង្គគការបេេសកកម្មមចិិនដីី​គោក  បង្ហាា�ញ

អំំពីីទីីតាំំងបេេសកកម្មមរបស់់ខ្លួួ�ន (ចំំណុុចក្ររហម)



ក្រុុ�មខេេមប្រ៊ីី��ជ សេេវិិន នៅឆ្នាំំ��១៨៨៥



លោក ហ័័ដសិិន ថេេល័័រ នៅឆ្នាំំ��១៨៩០



មាន ធន ធាន ជា ច្រើើ�ន ទៀៀត នៅ៖

ហើើយទាញ យក សៀៀវភៅ ជា 

ច្រើើ�ន ទៀៀត ដោយឥតគិិតថ្លៃៃ�នៅ៖

